
ЗАРДУШТ

И бтидо

Эрамиздан олдинги IX асрда илк куртаклари биз- 
нинг юртимиз ҳудудида пайдо бўла бошлаб, VI аср
да узил-кесил шаклланган маздопарастлик дини- 
нинг асосчиси Зардушт ва муқаддас китоб «Авесто» 
хусусида кўплаб илмий рисолалар, достой, қисса ва 
романлар яратилган. Бу асарлар яқин XIV аср да- 
вомида Мовароуннаҳр, Хуросон, Эрон ва қисман 
Кавказ халқларининг яккахудолик эътиқоди бўлган 
зардуштийлик дини тарихи, моҳиятини аниқлаш, 
тадқиқ этишда, шубҳасиз, улкан аҳамиятга эта. Биз 
ҳам кейинги ўн йил давомида бу масалани, хусу- 
сан, Зардушт шахсиятини ўргатиш йўлида кўп сар- 
чашмаларни варакдадик, афсона ва ривоятларни ку- 
затдик; «Авесто»нинг аксарият таржималарини, янги 
форсий табдили нашрларини, сосонийлар даври 
хроникаси «Динкард», «Бундахшин»нинг матнини, 
тўрт жилддан иборат «Авесто» лутати»ни, 1278 йили 
Баҳром ибни Пажду томонидан яратилган 1570 байт- 
дан иборат «Зардуштнома»ни ўқиб чикдик. Ва ни- 
ҳоят мушоҳадаларимиз бир жойга жамлангандай, 
фикрлар тўлишиб, теранлашгандай бўлди. Ана шу 
мулоҳазаларни ўқувчилар ҳукмига ҳавола этишга 
ахд қилдик.

З у х у р о т

Кўқна Хоразмдаги Спитама қавмининг сорбони 
Фароҳим хонадонида қизалоқ туғилди. Унинг кўзи- 
да хуршиди рахшон ҳувайдо, юзида эса моҳи тобон 
пайдо. Чақалоққа Дуғдова деб ном қўйдилар. Ота- 
она фарзандини еру кўкка ишонмай, мардум кўзи- 
дан пинҳон тарбиялай бошладилар. Қизча улғайган 
сари унинг сиймосидаги нур аллақандай соҳир қуд- 
рат касб этар, хонадонда қуту барака ортиб борар-

ди. Ниҳоят, 10 ёшга тўлгач, қиз волидасининг их- 
тиёрисиз остона ҳатлаб кўчага чиқди: унга халқ на- 
зари тушди. Улар орасида ғавғо қўпди: баъзилар 
«бу қиз паризод» деса, бошқалар «қиз нутфасини 
фаришталар она бачадонига ўрнатиб кетган», деди. 
Қабиҳ, жоҳил ниятли кимсалар «бу жодулик тим- 
соли, юртга қабоҳат келтиради, тошбўрон қилиб 
ўлдириш керак», дейишди. Отаизор не қиларини 
билмай, зор-зор йиғлаб ухлаб қолди. Уйқусида бир 
оқ кийимли мўйсафид келиб шундай деди: «Эй Фа- 
роҳим, ўрнингдан тур! Бу қизнинг қатлига йўл 
қўйма. Ундан башариятни жоҳилиятдан қутқариб, 
саодатга элтувчи ўғлон туғилади. Қизни қавм раи- 
сига топшир», деди-да кўздан ғойиб бўлди. Уйқудан 
сесканиб турган Фароҳим ярим кечада қизини уй- 
ғотиб, уруғ раиси, дўстиникига элтди ва деди:

— Эй биродари азиз, қизимнинг ҳаёти хавф ос- 
тида, авом омма ўлдиришни талаб этмокда. Сен уни 
«духтархонд» (тутинган қиз) қилиб ол, шояд хона- 
донингга саодат келтирса, — деди. Қизнинг юзида 
аллақандай илоҳий нур кўрган раис «тожи сар» — 
«бош устига», деб қабул этди.

Ш у-ш у эл қаҳридан қутулиб, раис меҳрини 
қозонган Дуғдова янги оила арзандаси сифатида 
яшай бошлади, юзини ҳамиша ниқоблаб юрди. Раис 
манзилида Пурушасп отлиғ ўғлон балоғатга етмокда 
эди. Яздони пок йигит қалбида Дуғдовага нисбатан 
меҳр пайдо қилди. Натижада қиз 15, ўғлон 17 ёшга 
кирганда ота-оналар уларнинг никоҳ тўйини ўтка- 
зишди. Оиланинг қут-баракаси  кўпайиб борар, 
қўйлару туялар қўшалоқ туғар, яйловлар серўт, мол- 
лар мўл сут берарди. Ниқобланган Дуғдова рўзғор 
ишларига шўнғиб кетган: ҳали қўйларни яйловга 
ҳайдар, ҳали сигирларни серўт майдонларга элтар, 
ҳали жун қирқишда фаоллик кўрсатар эди.

Барча пайғамбарлар, дин пешволарининг саргу- 
заштлари фавқулодда кечинмалар, руҳий ҳолатлар, 
илоҳий башорату кароматлар билан тўлиб-тошган. 
Зардуштнинг дунёга келиши, зуқуроти ҳам ана шун
дай ҳоллардан холи эмас. Яздони пок туғилажак 
дин доҳийсининг қисматини нурга йўғиришни ис- 
тади. Тангри фармони билан булут ва ёмғир фа-

ришталари Амрдод ва Хўрдоддар осмоний гиёҳ- 
лардан Ҳум номли суюқлик тайёрлаб, ёмғир орқали 
ерга равона этдилар ва яйловларда ажиб гиёҳлар 
унди. Амрдод ва Хўрдодларнинг башорати билан 
Пурушасп олтита сигирини ўша яйловларга олиб 
чикди. Моллар янги униб чиққан гиёхдарни еб 
қоринларини тўйдиришди. Кечқурун Дуғдова мол- 
ларни соғди ва эру хотин сутдан тўйиб ичишди. 
Натижада осмоний руҳ она қорнидаги туғилажак 
гўдак жисмига кўчди. Орадан узоқ ўтмай эрамиз
дан олдинги 623 йили фарзанд туғилди. Унга Зар
душт деб ном қўйдилар. Чақалоқнинг пешонаси дўнг, 
бошининг орқаси япасқи эди. У бошқа гўдаклардек 
йиғлаб эмас, қаҳ-қаҳа уриб туғилди. Унинг тавал- 
луди ҳақида «Авесто »нинг Фарвардин Яштида қу- 
йидаги фикр мавжуд: «Зардушт туғилиши билан дунё 
яшнаб кетди, гуллар очилиб, дарёлар мавж ура бош
лади, бутун мавжудот шодлик қўшиғини куйлашди. 
Барча баланд овоз билан «бизнинг аҳволимизни ях- 
шилайдиган пешво Спитамон Зардушт туғилди», 
дейишарди. Унинг овозидан девлар, бадкирдор одам- 
лар, афсунгару ёлғончилар, инсу жинслар ларзага 
келди, нола чекишди, уни йўқотиш пайига тушиш- 
ди. Бадхохдардан уч киши онаси ташқари чиққан 
маҳалда чақалоқ ётган хонага ўт қўйишди. Бутун уй 
куйиб кул бўлди. Ота-она, қўни-қўшнилар чирқи- 
раб қолишди. Аммо Яздони пок инояти билан Зар
душт чўғлар ичида ўйнаб ўтирарди. Шундан кейин 
бадрафтору жодугарлар сардори Даврон Сурун 
гўдакни йўқотишга астойдил киришиб, уни маст 
буқалар орасига ташлайди, бир буқа танаси билан 
тўсиб, болани омон сакдайди; бошқа сафар дарран- 
да бўрилар тўдасига рўпара қилади. Йиртқичлар 
Зардуштдан юз ўгириб кетадилар, осмондан бир эчки 
пайдо бўлиб болани эмизиб тўйдиради. Ночор қол- 
ган жодугар бошқа ҳийлалар ўйлаб чиқаришга ки- 
ришади.

Кунлардан бир кун Пурушасп ўғлини етаклаб 
бораётиб сеҳру жоду пирларидан бирига йўлиқади. 
У гўдакка нигоҳи тушиши билан бир юқорига, бир 
пастгаю чор атрофга боқиб қалтираб кетади. Пуру
шасп ундан сўради:

— Эй Карп, яъни жодугарлар сардори, ўғлимни 
кўришинг билан бир пастга қарадинг, яна осмонга 
нигоҳ солдингу чор атрофии кузатдинг. Бунинг маъ- 
носи нима?

— Бунинг маъноси шуки, — деди Карп, — кўкка 
қараганимда билдимки, бу боланинг руқи осмонга 
бориб етган, унга эргашган барча одамлар жанна- 
тий бўладилар, қуйига қараганимнинг боиси шун- 
даки, бу гўдак фаолияти туфайли бадкирдорлар, деву 
жодугарлар нобуд бўлиб, дўзахга маҳкум этилади- 
лар. Атрофга қараганимнинг сабаби шуки, бу ўғлон- 
нинг гуфтори ер юзининг барча гўшаларида эъти- 
бор қозонади, сўзлари ҳаёт қонуни сифатида етти 
иқлимда тан олинади ва қабул қилинади.

Кўпхудолик тарафдорлари, кавийлару карплар, 
сеҳргарлару жодугарлар, молпарастлар бўлғуси дин 
пешвосини йўқотиш пайига тушгандилар. Доктор 
Ҳошим Ризоийнинг аникдашича, уларга Усиж, Венд- 
ва, Грехма, Гаутама, Дреҳма сингари кўпхудолик 
арбоблари раҳнамолик қилишарди. Улар Зардушт- 
ни махсус режа асосида ўлдиришга киришадилар.

Шундан сўнг Пурушасп ўғлининг тарбияси ва 
муҳофазаси билан жиддий шуғулланди. Зардушт етти 
яшарлигидан ўн беш яшарлигигача донишманд, шоир 
Барзин Курас қўлида илм олди. Хусусан, у ижтимо- 
ий билимлар, табиатшунослик, каломи бадеъ, но- 
тиқлик санъатини пухта эгаллади; устози айтган 
шеърлар, асотирларни ёд олди; қабила бақодирла- 
ридан жанговарлик, жаҳонпақлавонлик, чавандоз- 
ликни ўрганди. 16 ёшида Зардушт белига оқил ва 
жасур йигит сифатида «мардлик камари»ни боғла- 
ди. Бу орада бир неча муддат тўхтаб турган Турону 
Эрон жанглари яна бошланиб кетди. У ҳам ана шу 
жангларнинг бирида иштирок этиб, сон-саноқсиз 
кишиларнинг бекорга ҳалок бўлганларини кўриб, 
изтироб чекди, ер юзидан жанжал, зулм-зўрлик, 
зулмат ва ёлғон уруғини қандай йўқотиб, халқ дар- 
дига малқам бўлиш, оламни ростлик, яхшилигу нур 
билан безаш лозимлиги хусусида ўйларди. Энди у 
нор туяларни боқишдан ташқари отаси уюштира- 
диган йиғинларда, қавм мўйсафидларининг баҳсла- 
рида иштирок этар, қабилаларда юриб, бутпараст,

молпараст, оташпараст, тошпарасту табиатпараст- 
ларнинг одатлари, эътиқоду расмларини ўрганар, 
турфа дунёқарашдаги пешволарнинг гурунгларию 
ваъзларини тинглар; баъзан эса диний қарашлар 
заминида юз берадиган қирғинбарот жангларнинг 
гувоҳи бўларди. Бу ҳол, бир томондан, Зардушт 
дунёқарашини чархлаб, тафаккури решаларини ба- 
қувват қилса, иккинчи томондан эса мавжуд тузум, 
унинг низоми, раем - русумига нисбатан ғазабини 
қўзғар эди. Унинг назарида ўзи яшаётган макон 
жоҳилият ботқоғига ботган, ҳаётни ёлғончилик, ф и- 
рибгарлик, сеҳру жоду, газандалик, қабоҳат қуршаб 
олгандек эди. Бундан ташқари, ҳар бир эътиқод 
бўйича бажарилиши мажбурий бўлган расм-русум- 
лар, жумладан, муайян оиланинг йилига 1—2 маро- 
табадан қурбонлик қилиш одати ер юзида молу кол, 
паррандалар, ҳатто одамлар зурриётининг тобора 
камайиб боришига олиб келаётганлиги Зардуштни 
ўйга толдирар, изтироб гирдобига тортарди.

ЯлоВбардор

Шунинг учун ҳам Зардушт руҳида аллақандай со- 
кинлик, гўшанишинликка мойиллик пайдо бўла бош
лади. Буни сезган Пурушасп кунлардан бир кун ўғлига 
«сенга нима бўляпти» маъносида нигоҳ ташлади.

— Мен ҳақиқат йўлига кирган бандаман, ҳақни 
изламокдаман. Бу йўлдан мени ҳеч ким ва ҳеч нар- 
са қайтара олмайди! — хитоб қилди Зардушт.

Бу ногоҳоний изҳоротдан ҳангу манг бўлиб қол- 
ган ота чурк, этмади. Уша куниёқ Зардушт ёлғончи- 
лик, палидлик ва зулмат қоплаган муҳитни тарк этиб, 
Саблон тоғига чиқиб кетади. У 20 йил ғорда мева, 
гиёҳ илдизлари, парранда гўштини тановул қилиб 
яшади: ўн йил якка тангри Ахурамаздани кашф 
этиш учун тафаккур уммонига ғарқ бўлди, ўн йил 
Яздонни мадҳ этувчи гот суруд-гимнлар яратди. Ай- 
рим тадқиқотчилар «Авесто» таркибига кирган «бир 
миллион шер» (Плиний) худди шу даврда ижод 
қилинган, деган хулосага келишган.

Йигирма йиллик риёзатдан сўнг кунлардан бир 
кун Ҳотифдан қуйидагича Ваҳий келди: «Эй Спита-



мон фарзанди. Мен ҳамма мўътабарлардан сени 
мўътабарроқ қилиб яратдим ва сени ўзимга меҳри- 
бон қилдим. Халқ ҳузурига борадиган вақт етди. 
Тур, узлат манзилини тарк эт, замон аҳлини рост- 
лик, яхшилик ва ҳақиқат сари даъват этиш вақти 
келди!»

Ана шу вақтда Зардушт 39 ёшда эди. У Ваҳий 
туфайли тафаккур осмонини тарк этиб, тоғдан ту- 
шиб, ягона тангри кашшофи, унинг пайғамбари си
фатида чорвадорлару ҳунармандлар, савдогарлару 
зиёлилар орасида кўпхудоликнинг зарари, яккаху- 
донинг афзаллиги хусусида ваъзлар айтди, даъват- 
лар қилди, нутқ сўзлади. Кўпхудоликнинг касофа- 
тини англаб етганлар, хусусан, ҳунармандлар (чун- 
ки улар жондор қурбонлик қилиш одатидан зада 
бўлишганди) унга кўплаб эргаша бошлади. Бундан 
ташқари, ирқий можаро ва қирғинлардан безор 
бўлган чорвадорлар ҳам унга қўшилишди. Бу йўлда 
унга амакиваччаси Мадиюнмоҳ ҳамроҳ бўлди ва 
яқиндан кўмаклашди. Зардушт эски дин ва удум- 
ларнинг жамият ҳамда ҳаёт тараққиётига тўғаноқ 
бўлаётганини, кўп урф-одатлар инсон эрки, яра- 
тувчилик қудратини кишанлаб қўйганини аниқ да- 
лиллар билан исботлаб борар, Яздони пок номидан 
ростлик, яхшилик, хушбахтлик, маърифату саодат 
йўлини равшанроқ кўрсатишга интиларди, тангри 
нури ва меҳри уларни ҳақ йўлга ҳидоят этишини 
уқтирарди. «Сизлар ҳозир сажда қилаётган худо- 
лар харсанг тош бўлаги, ҳар хил буталар, яғочлар- 
дан бошқа нарса эмас. Улар сизларни ботилликда 
сакдайди. Ягона тангри Аҳурамазда эса сизларга те- 
ран ақл ва фаросат берган», — дерди нуткдарининг 
охирида Зардушт.

Бу динни Мадиюнмоҳ ва унинг ўғли Арасту би
лан бир қаторда туронлик таникди жамоат арбоби 
Фраяно, қавм улуғларидан Асма Хванвант, Аспа 
Хванванта, Гаваяна, Парасат Гао, Воҳвасти, Исвант- 
лар ҳам қабул қилишади. Мадиюнмоҳ ҳижратда 
ҳам Спитамон Зардуштга ҳамроҳ бўлиб, унинг ҳимо- 
ятгари сифатида фаолият кўрсатади. Буларнинг таф- 
силоти доктор Х .О Ш И М  Ризоийнинг «Зардушт» (2001) 
китобида батафсил баён қилинган.

Кундан-кунга Зардуштнинг обрўси ошиб, эски 
эътиқодга мухолифликда юрган бутун-бутун гурух,- 
лар унга эргаша бошлади. Бу янги оқим бутун Хо- 
разм бўйлаб ёйила бошлайди. Ш аҳару қишлокдарда 
янги дин тарафдорлари тарғибот ва ташвиқот иш- 
лари билан ж иддий шуғулланадилар. Спитама уруғи 
ва унга қўшни қавмлар тўла маздопарамтликка ўта- 
ди. Зардушт шу ердан туриб бутун жараённи бош- 
қариб борарди. Тез орада бу хабар Турон ҳокими 
Аржаспга етиб боради. Оммавий туе олаётган бу 
ҳаракат оқибатидан хавфеираган ҳоким Зардуштни 
тутиб дорга осиш ҳақида фармон чиқаради. Бунинг 
устига «зулм, сеҳру жодуни ўзларига касб қилиб 
олган девсифат» (X,. Ризоий) кўпхудолик тарафдор
лари ҳам Зардуштга ва унинг издошларига қарши 
куч тўплаётган эдилар.

Х и ж р ат  Ва суик,асд

Ҳаёти хавф остида қолган Зардушт қаҳратон 
қишда 300 тарафдорлари билан кўп сарсон-саргар- 
донликлардан сўнг Термиз орқали Балхга ўтади, у 
ердан Сеистонга кўчиб, шимолий Эронга йўл ола- 
ди. Бир неча йил Табрезу Язд ва бошқа вилоятлар- 
да юриб, ўз ғояларининг мукаммал шакллантири- 
лиши ва кенг халқ оммаси орасига ёйилишига эри- 
шади. Кўқна ривоятларга кўра Зардушт ва унинг 
уламолари ок, либос кийиб юришар экан. Кунлар
дан бир кун у 30 коҳин билан Эрон шоҳи Гуштасп 
қабулига борибди. Шоҳ пайғамбарлик даъво қилаёт- 
ган Зардуштдан ўз ақидаларини аниқ тушунтириб 
беришни сўрабди. Зардушт ҳар икки оламнинг яра- 
тувчиси Яздони покни таърифлаб нутқ сўзлабди, 
ўзининг тангри юборган элчилигини уқтирибди. 
Шунда шоҳ: «Қани ўша диннинг рамзи?» деб сўраб- 
ди. Зардушт қўйнидан бир жом чиқариб ҳавога отиб, 
ушлаб олган экан, жомдан нур таралибди. Бехосдан 
шоҳ бошчилигида барча аъёнлар бошларини саж - 
дага эгишибди.

Шундай бўлса ҳам Гуштасп Зардушт ва унинг 
ҳамрохдарини яна имтиҳон қилмоқчи бўлибди. У 
донишманд вазири Ж омаспни чорлаб шундай дебди:

— Ўттизта сара донишмандларни йиғиб, мана бу 
пайғамбарлик даъво қилаётганнинг шериклари би
лан баҳслашиб, обдан синангларчи, нима каромат 
кўрсатар экан?

Шундай қилиб бутун кечаси донишманддар ило- 
ҳиёт, табиат ва коинот, турли қавмлар ва элатлар- 
нинг эътиқоди масалалари бўйича баҳслашишибди. 
Эронликлар Зардушт бошчилигидаги туронликлар- 
нинг илмий қудратига тан беришиб, биринчи бўлиб 
Ж омасп ҳаким янги динни қабул қилибди. Шундан 
сўнг Гуштасп ва унинг сарой ахди ягона тангри 
Яздони покни эътироф этишибди; шоҳ фармони би
лан бутун Эрон мамлакати ҳудудида маздопараст
лик эътиқоди жорий этилибди.

Худди мана шу даврда дастлабки қисмлари — 
дафтарлари Туронзаминида яратилган «Авесто» Зар
душт ва коҳинлари томонидан тўла тартиб этилади, 
бир нусхаси 12 минг ҳўкиз терисидан қилинган 
қоғозга олтин сувида кўчирилиб, Гуштасп хазина- 
сига, иккинчи нусхаси «дижнабишт» — архивга топ- 
ширилади. Йигирма бир наск (китоб)дан иборат 
«Авесто»нинг бизга қадар беш китобигина сакда- 
ниб қолган, холос.

Зардуштнинг шимолий Эронда паноҳ топгани ва 
у асос солган янги дин Эронзаминда жорий этилга- 
нини эшитган Аржасп ғазабланади. Туроншоҳ Зар
душтни ҳибсга олиб, ҳузурига жўнатиш ҳақида Гуш- 
таспга талабнома юборади. Рад жавобини олгач, у 
Рогирсо бошчилигидаги 300 минг лашкар билан 
Эронга ҳужум уюштиради. Тенгсиз жангда Гуштасп- 
нинг укаси жаҳонпахдавон Зарир, шоҳ ўғилларидан 
Ардашер, Хурмузд, Навзар, Шидасп, Бадхусравлар 
ўлдирилади, Исфандиёр асир олиниб зиндонга таттт- 
ланади. Аржасп Балх, Сеистон, Беҳрўз шаҳарлари- 
ни ғорат қилиб, ҳадсиз ўлжалару асирлар билан 
Хоразмга қайтади. Сеистон жангида Зардушт ҳам 
бевосита иштирок этади.

Орадан кўп ўтмай, Аржасп иккинчи маротаба 
Гуштаспга қарши лашкар тортиб, Зардушт билан 
шоҳни қўлга туширишга қасд қилади. Дастлаб у 
Сеистонга ҳамла қилиб, шоҳнинг отаси, мункайиб 
қолган Лух,распни қўлга туширади ва қатл этади.

Аммо зиндондан қутулган руинатан (темир тирноқ) 
Исфандиёр катта лашкар билан жангга кириб, Ар
жасп қўшинини тору мор этади, ўзини ўлдиради. 
Натижада Туронзаминда ҳам янги маздопарастлик 
дини жорий этилади.

Маълумки, Гуштасп янги динни қабул қилгач, Зар
душт маслаҳати ва назорати остида шаҳару қишлоқ- 
ларда ибодатхоналар қуриш ҳақида фармон чиқара- 
ди. Ибодатхоналар «Оташкада» деб аталади. Ана шун
дай оташкадалардан бири Балхда қурилади. Зардушт 
унинг очилиши маросимида иштирок этади ва сажда 
пайтида кўпхудолик тарафдори, Аржаспнинг лаш- 
карбошиларидан бўлмиш Братарвахш томонидан ча- 
вақлаб ўлдирилади. Бу мудҳиш суиқасд эрамиздан 
олдинги 554 йилнинг саратонида содир бўлганди.

Афсуски, «Бундахишин»да Зардуштнинг туғил- 
ган манзили ва санаси, қотили аниқ кўрсатилгани 
ҳолда, профессор А. Бердимуродов у «Ургутдаги Да- 
раға дарёси соҳилида дунёга келган, Зардуштни му- 
холиф коҳин ўлдирган» сингари тахминий гапларни 
ёзиб, ўқувчиларни чалғитган (А. Бердимуродов, Ко- 
ҳин қўлидаги ўлим. «Даракчи», 2002 йил 2 май).

Зардушт дин пешвоси бўлиши билан бирга катта 
оила бошлиғи ҳам эди. Унинг Иставатр, Уруватр, 
Хурчитр номли ўғиллари, Фрини, Трини ва Пуру- 
чисто номли қизлари бўлган. Иставатр коҳинлар 
пешвоси, Уруватр Пушутан лашкарида бош қўмон- 
дон, Хурчитр ер ости шахдр — Йимкардда зироат- 
корлар сардори ва мироби бўлган. Энг муқими, Зар
душт жоҳилият, зулм, қабоҳатга, табиатпарастлик, 
бутпарастлик, молпарастлик, ашёпарастликка қар- 
ши курашиб, нисбатан дунёвий, инсоний, маъри- 
фий ғояларни ўзида мужассам этган якка тангрини 
кашф этди, янги эътиқод замирида яхши амал, яхши 
хулқ, яхши хатти-ҳаракат ва яхшиликка йўналти- 
рилган меҳнат ғояси ётардиким, бу башариятнинг 
барча замонларидаги энг олий ниятидир. Шунинг- 
дек, Зардушт замонида шароб тайёрлаш ва шароб- 
хўрлик, кўпхотинлик қатъиян ман этилган эди.

Демак, Зардушт ва унинг авлоддари илму маъ- 
рифат, инсонпарварлигу адолатпешалик тарафдор
лари бўлган.

Зардушт шаЖараси

Зардушт Пурушаспнинг ўғли. Пурушасп Поди- 
ратараспнинг ўғли, у Урагадхаспнинг ўғли, Урагад- 
хасп Хадчаспнинг ўғли, Хадчасп Чихишнушнинг ўғли, 
Чихишнуш Пастраспнинг ўғли, Пастрасп Ареджад- 
хашнинг ўғли, Ареджадхаш Хардхарнинг ўғли, Хард- 
хар Спитамнинг ўғли, Спитама Ваэдиштнинг ўғли, 
Ваэдишт Нияземнинг ўғли, Ниязем Лерикнинг ўғли, 
Лерик Дурасробнинг ўғли, Дурасроб Манучеҳрнинг 
ўғли.

Пурушасп оиласида Зардуштдан ташқари Ратуш- 
тар, Рангуштар, Нотарига ҳамда Ниветиш отлиғ тўрт 
ўғил бўлган. Пайғамбар хонадоннинг учинчи ф ар
занди эди.

«АВесто»нинг таркиби Ва м охи я ти

Шарқпгунослар орасида «Авесто»нинг яратили- 
ши ҳақида турли фикрлар мавжуд: уларнинг ай- 
римлари ёдгорлик таркибидаги энг кўҳна мадҳия- 
лар, мифлар ва мифологии образларга суяниб, унинг 
дастлабки қисмлари эрамиздан олдинги IX асрлар- 
да яратилган, деган хулосага келишган. Улар баъзи 
матн ва мадҳиялар яккахудолик эътиқоди пайдо бўла 
бошлаган илк пайтларда коҳинлар томонидан ярати- 
либ, кейинчалик «Авесто»ни тузганлар улардан қам 
фойдаланган, деб уқтиришади. Бир гуруҳ авесто- 
шунослар китобнинг ёзила бошлашини бевосита 
Зардуштнинг Саблон тоғида кечган ҳаёти билан боғ- 
лайдилар ва бунда Х,отлар асосан пайғамбар шеър- 
ларидан ташкил топганига суянадилар. Х,арҳолда 
«Авесто»да аждодларимизнинг энг қадимий шеър- 
лари, мусиқа, бадиий тафаккур мевалари, диний 
ақидаларию илмий дунёқарашлари мужассамланган- 
лиги аниқ.

«Авесто» Зардушт ва маздопарастлик дини ула
молари томонидан ёзилиб, тўпланиб бўлгач, махсус 
котиблар томонидан 12 минг ҳўкиз терисидан тай- 
ёрланган қоғозга олтин суви билан кўчирилган. 
Юқорида таъкидланганидек, «Авесто» 21 наск (ки- 
тоб)дан иборат бўлган. Бу ҳакда «Тарихи Бальамий»-

да ҳам аниқ маълумот мавжуд. Македониялик Ис- 
кандар Эронни босиб олгач, «Авесто»нинг «дижна
бишт» — архивда, оташкада, хазиналарида сакда- 
наётган энг нодир нусхасини таржима қилдириб 
олиб, ўзини ёқтириб юборади. Гуштасп хазинаси- 
даги «Авесто» нусхасининг такдири ҳамон номаъ- 
лумлигича қолмокда. Сосонийлар сулоласининг даст
лабки подшоси Ардашер Бобокан Хирбадан номли 
донишмандга «Авесто»ни қайта тиклаш вазифасини 
топширади. У бир қанча зардуштий уламолар би
лан ҳамкорликда обидани асл ҳолига келтиради. 
Кейинги тадқиқотлардан аниқланишича, Хирбадан 
юборган етти муъбад Сеистон, Балх, Марв ҳамда 
Эрон Виж (Хоразм)ни кезиб чиқадилар. Улар Ту
ронзаминда «Авесто»ни ёддан биладиган бахши 
(қори)ларни қидириб топадилар. Натижада «Гохдар» 
ҳамда «Вендидод»нинг энг мукаммал нусхаларини 
хоразмлик учта муъбад оғзидан ёзиб олишади. Сар- 
чашмаларнинг гувохдик беришича, зардуштийлик 
узил-кесил шаклланган кезларда марказий шаҳар- 
ларда полито ёки ҳоким фармонлари, марказий ҳо- 
кимиятнинг маҳаллий бошқарувчиларга, қўшни дав- 
латларга йўллаган мактубларининг нусхалари ҳар 
хил наск (китоб)лар сакданадиган «дижнабишт» 
(архив)лар мавжуд бўлган. Самарқанд «дижна
бишт» ида «Авесто»нинг нодир нусхаларидан бири 
сакданган.

Шундан сўнг Шопур икки даврида муъбадлар- 
нинг муъбади Озарпод Меҳроспандон «Авесто»нинг 
пароканда қисмларини тўплайди, ундаги кўп ном, 
тушунчаларни кенг шархдовчи «Зенд Авесто» ки- 
тобини яратади. Араблар истилоси даврида ўз эъти- 
қодларида собит қолган юзлаб эронийлар хонадони 
Ж анубий Х,индистонга ҳижрат қиладилар ва ҳозир- 
гача аждодлар удумини асраб қолишган. Уларнинг 
Бомбейда зардуштийлик удумини ўрганадиган Кома 
илмий маркази ҳам мавжуд. Ана шу маънавият ўчо- 
ғида Ардашер даврида кўчирилган «Авесто» нусха
лари сакданади. Шунингдек, китобнинг бир кўлёзма- 
си Россия Федерациясининг Санкт-Петербургдаги 
Салтиков Шчедрин номидаги Давлат кутубхонаси- 
нинг Шарқ қўлёзмалари бўлимида ҳам мавжуд. Бун-

дан ташқари, «Авесто» XIX асрнинг ўрталарида 
француз, инглиз ва немис, рус тилларида илмий 
изохдар билан бир неча маротаба нашр этилган: 
эндиликда биз «Авесто»нинг икки муаллиф томо
нидан бажарилган номукаммал таржимасига ҳам эга- 
миз. Хуллас, бизга қадар бу китобнинг тўртдан бир 
қисми сақланиб қолган бўлиб, 1228 йили кўчирил- 
ган. Улар тубандагилардан иборат:

1. Гохдар. Бу қисм 72 бобдан иборат. Улар 4, 5 
ва 7 мисрали халқ қўшикдарига яқин шеърда би- 
тилган. Унда ягона тангри, ҳар икки оламнинг яра- 
тувчиси Аҳурамазданинг таърифи, Зардуштнинг са- 
воли, Аҳурамазданинг унга жавоби, диний қоида- 
лар, тангри фарзлари, оламнинг яратилиши, Одам 
Ота ва Момо Ҳаво саргузашти, ҳайвонот, наботот 
таснифи ўз ифодасини топган. Бундан ташқари, Гоҳ- 
лар Зардуштнинг ижтимоий келиб чиқиши, Амрдот 
ҳамда Хўрдод каби фариш таларнинг пайғамбар 
шахсини шакллантиришдаги фаолиятини, зардуш
тийлик динини биринчи бўлиб қабул қилган Мади- 
юнмоҳнинг таржимаи ҳолини, қадимги Турон тари- 
хини ўрганишда ҳам ноёб манба ҳисобланади.

2. Яштлар. Кейинги пайтларда шарқшунослар 
орасида «Авесто»нинг айрим қисмлари зардуштий- 
ликнинг илк даврида коҳинлар томонидан оғзаки 
яратилиб, оғиздан-оғизга кўчиб, қироат қилиб юрил- 
ган. Ёдгорлик узил-кесил шакллангач, ана шу даф- 
тарлар унинг таркибига сингдирилган, деган фикр 
пайдо бўлган. Ҳошим Ризоий ва Ақмад Тафаззулий 
ҳам шу мулоҳазани қувватлайди. 52 бобдан иборат 
Яштлар таркиби ушбу қарашни тасдикдайди. Унда
ги Митра, Анаҳито, Оша, Вертагна, Тир, Жамшид 
ҳақидаги қасидалар аждодларимизнинг уч минг йил- 
дан бурунги тафаккур неъматларини эслатади. Яшт- 
ларнинг аксариятида қадимий асотирлар мазмуни 
мужассам, турли маъбуд ва маъбудалар, самовий 
ёриткичлар тасвирланган бўлса-да, улар энг кўҳна 
замонлардаги ҳарбий санъат, қуроллар, уй анжом- 
лари, хўжалик юритиш, турмуш тарзи, ҳунарманд- 
чилик, ўша жамиятнинг ижтимоий табақаланиши 
тарихини ўрганишда ёрдам беради. Яштлар шеърий 
йўл билан битилган.

3. Виспарад. Ибодат пайтида қироат қилинади- 
ган матнлар мажмуи бўлган бу қисм 27 бобдан 
иборат. У наср ва назм аралаш халк, китоблари 
усулида ёзилган ва ҳам ёд олиш, ҳам коҳинлар 
томонидан махсус қироат билан кўпчилик ҳузурида 
ўқишга мўлжалланган. Шу билан бирга унда қадим- 
ги Турону Эрон халкдари тарихи, афсоналарию эр- 
такларини ўрганишга асқотадиган далиллар жуда 
кўп. Масалан, Гершасп ҳақидаги афсонанинг уч ва
рианта мавжуд.

4. Вендидод. 24 бобдан иборат бу қисм, айтиш 
жоиз бўлса, соф илмий моҳиятга эга. Чунки унда 
аждодларимизнинг милодддн олдинги неча минг йил
лик тиббий, жўғрофий, К О С М О Г О Н И К , И Қ Т И С О Д И Й , 
ҳуқуқий, фалсафий, ахлоқий, тарбиявий, шунинг
дек, табиатш унослик, атроф - муқитни муқофаза 
қилиш, наслнинг покиза бўлиши, юрт тарихи ва 
бошқа кўп масалаларга оид қарашлари мужассам- 
лашган. Фикрлар асосан Зардуштнинг тангрига са- 
воли ва Ахурамазданинг унга жавоби тарзида ифо- 
даланган.

5. Хорда «Авесто». Фанда «Кичик «Авесто» си
фатида қабул қилинган бу китоб 22 бобдан ташкил 
топган. Барча олимлар уни ёдгорликдан сайлаб олин- 
ган оятлар мажмуи деб ҳисоблайдилар. Кейинги тад- 
қиқотлар Хорда «Авесто»нинг 13 боби мустақил 
ёзилганлигини тасдиқлади. Унинг бир неча фаргар- 
ди махсус диний маросимларда ўқиладиган дуолар- 
дан ташкил топган. Дуолар сув, оташ, куёш, ой 
номлари билан боғлиқ. Уни Шопур биринчи даври
да Озорбот Меҳроспандон кўчирган. У соф диний 
моҳиятга эга бўлиш билан бирга маълум даражада 
илмий қимматга ҳам эга. Чунончи, унда қадимги 
боболаримизнинг сув ҳавзалари захираларидан 
оқилона фойдаланиш борасида қавмлараро тузил- 
ган шартномалар ҳақида фикр бор. Мурдани кўмиш 
пайтида, уч кун ўтгандан кейин, шунингдек, арвоҳ 
қайтганда ўқиладиган дуолар матни жуда ҳам аҳами- 
ятлидир.

Авестошуносликда «Зенд Авесто» деган улкан 
ёдгорлик ҳам кўп тилга олинади. Баъзи олимлари- 
миз бир неча жидддан иборат бу китобни ҳам «Авес-

то»нинг муайян қисми сифатида қайд этадилар. Ас- 
лида, бундай эмас. Маълумки, барча диний китоб- 
лардаги калима, ибора, бирикма, ном, атамалар зо- 
ҳирий ва ботиний маънога эга. Оддий ибодатчи бир 
ўқиган ёки тинглаганда уларнинг туб маъносини 
илғай олмаган. Шунинг учун махсус коҳин — уламо 
ёки қорилар ибодат ҳамда қироат олдидан ана шун
дай сўз ва ибораларни изохдаб, тушунтириб, шарҳ- 
лаб борган. «Авесто»ни бир киши қироат қилган 
ёки ўқиб берган, юзлаб одамлар тинглаган. Шу ж а- 
раёнда махсус кишилар уни шархдаган. Натижада 
сосонийлар даврига келиб бу муқаддас китобнинг 
20 дан ортиқ шарҳи — тафсири вужудга келади. 
Бундан ташқари, зардуштийларда ҳар бир авесто- 
хон унинг ш арҳини тўлиқ ёддан билиши шарт 
бўлган. «Зенд Авесто» — ана шу тафсирларнинг 
умумий номи. Зардуштийларнинг таълим тизимида 
бошланғич ўқиш жараёнида «Зенд Авесто» ўқитил- 
ган. Таълимнинг юқори босқичида эса «Авесто»- 
нинг ўзи ўргатилган.

«Авесто» бошқа барча диний китоблар сингари 
қомусий моҳиятга эга бўлган асар ҳисобланади. Унда 
зардуштийлик динининг қонун-қоидалари, фарз ва 
суннатлари, Яздони покнинг яккаю ягона яратувчи- 
лик қудрати таърифию мадҳи билан бирга ижтимо
ий ҳаёт, турли ижтимоий табақалар, моддий олам, 
ҳар хил касб соҳибларининг турмушда тутган ўрни, 
дунё ва инсоннинг нокомиллиги, мавжуд тузум тар
тиб -низомлари, уларнинг мусбат ва манфий томон- 
лари, маздопарастликнинг асл моҳияти, бошқа дин- 
лардан фарқи, инсон тафаккурининг мутлақ моя 
билан боғликдиги ва бошқа кўп масалалар хусусида 
фалсафий мушоҳадалар юритилади.

Шунингдек, хотин-қизлар ҳақ-ҳуқуқини эъзоз- 
лаш, оила дахлсизлиги ва мустаҳкамлигига эришиш, 
ота - оналарнинг фарзанд олдидаги, фарзандларнинг 
ота-она наздидаги бурчи, қизларни оилавий тур- 
мушга тайёрлаш хусусида ҳам ибратомуз фикрлар 
мавжуд.

Маълумки, маздопарастлик динига Зардушт асос 
солган. У бутпарастлик, ашёпарастлигу девпараст- 
ликка асосланган кўпхудолик, унинг касофати ўла-

17



роқ ҳукм сурган жоҳилиятга қарши узоқ давом 
этган кураш натижасида пайдо бўлди. Зардушт 
Аҳурамаздадан ваҳий келиб, халқ орасида янги 
динга даъватни бошлаб юборар экан, ўзининг таъ- 
лимотида «Андешаи нек» (энг аввало, пок эъти- 
қод), «Гуфтори нек» (тўғри, рост сўз), «Кирдори 
нек» (Тангрини куйлаб мадҳ этмоқ яхши амал)га 
суянади. Демак, Зардуштийликда бош масала эъти- 
қодда собитлик, росткавллилигу ҳалолу фидойилик 
устун туради. Х,от ва яштларни кўздан кечирар 
эканмиз, ана нгу бош масала бир қизил ипдек 
тизилиб ўтади. Айни пайтда Зардушт ижтимоий, 
сиёсий, маънавий ҳаётда бир инқилобчи, реф ор
матор сифатида гавдаланади. «Бу дин, — дейди 
у, — беҳуда қирғин урушларни бартараф этади, 
жангариларнинг йўлини тўсади». Бутина эмас, Зар
душт таълимоти кишиларни фақат диний аҳком- 
ларни ўрганиб, ибодат билангина шуғулланиш, гўша- 
нишинликка даъват этмайди. Аксинча, унинг ақида- 
лари кишиларни фаолликка, яратувчиликка, «но- 
комил дунё»ни такомиллаштириш учун интилишга, 
курашишга ундайди. У руқият (равон)да Тангрини 
асраб, тилда ибодат қилиб, ерга икки қўллаб ишлов 
бериш лозим, чорвани кўпайтириб, боғлар ўсти- 
риш зарурлигини қайта-қайта уқтиради. Унингча 
инсоннинг яшашдан мақсади метиндек эътиқодли 
бўлиб, юртни обод, элни фаровон, турли қавмлар- 
нинг бир-бири билан дўст-иноқ бўлиб яшашини 
таъминлашдан иборат бўлмоғи зарур. Шунинг учун 
ҳам «чўлга сув чиқазиб, ернинг шўрини ювиб, за- 
хини қочириб, ерга ишлов берганлар» энг мўъта- 
бар инсонлар ҳисобланади. Ҳатто подшоҳ Ж ам 
шид Тангри буйруғи билан энг қаттиқ совуқларда 
одамларни асраш учун ер ости шаҳар қурдирган. 
Барча авестошунослар Зардуштни Ш арқ фалсафий 
тафаккурига ахлоқ категориясини олиб кирган, де- 
йишади. Шунинг учун ҳам улар Зардуштнинг «Аму- 
дарё нақадар буюк ва суви қанчалик пок ва ш и
рин бўлса, бизнинг дин ҳам шунчалик буюк ва 
покизадир», деган сўзларини кўпинча иқтибос қилиб 
келтирадилар. Гарчи Ҳот ва Яштларни асосан Зар
душт мадҳиялари, Яздон билан савол-жавоби, меъ-

рож воқеалари ташкил қилса ҳам, ундан пайғам- 
барнинг ижтимоий келиб чиқиши, ота-онаси, ф ар- 
зандлари, мураккаб саргузашти-ю Саблон тоғидаги 
анҳор бўйида ваҳий келиши, фаришталар Хўрдод 
ва Амрдод, янги динни биринчи бўлиб қабул қил- 
ган Мадиюнмохдарнинг Зардушт шахсининг шакл- 
ланишидаги ўрни хусусида ноёб далиллар мавжуд. 
Шунингдек, ушбу қисмларда қуёш, ой, юлдузлар, 
уларнинг ҳаракати, жойлашиш таносиби, ойнинг 
15 кун тўлишиб, 15 кун давомида кичрайиб бори- 
ши қонуниятлари ҳақидаги фикрлар хийла мароқ- 
лидир. Алоҳида Яштларда эл, юрт посбонлари, юрт
ни қароқчилар, девлардан ҳимоя этувчи жасур 
ўғлонлар мадҳ этилади.

Энг муҳими шундаки, бу қисмлар деярли бо- 
шидан охиригача халқ оғзаки ижоди унсурлари, 
мазмун ва тимсоллари билан қоришиб, зийнатла- 
ниб боради. «Ҳаёт илдизи» ҳисобланмиш мўъжи- 
зали шарбат Хум, илоҳий куч ва қудрат соҳибла- 
ри Митра, Меҳр, Анаҳито, Оша, Баҳром, Каю- 
марс, Жамшид, Гершасп ва бошқа мифологик тим- 
соллар ҳақидаги тафсилотларнинг ҳар бири ўнлаб 
саҳифаларни ташкил қилади. Биргина Анаҳито 
ҳақидаги парчаларни бир-бирига узвийликда ўқил- 
са, халқнинг беқиёс аёл бах,одири ҳақидаги бир 
достонни эсталади. Айни пайтда зикр этилган 
бўлимларда кўҳна Ш арқ хроникаларида тилга оли
ниб, кейинчалик бадиий адабиётда анъанавий тим- 
солларга айланган ўнлаб афсонавий, тарихий шахс- 
лар, шаҳаншохдар, айрим сулолалар ҳақида ҳам 
ноёб маълумотлар сочилиб ётибди. Х,атто Турон
лик унчалик шуқрат топмаган баҳодирлардан Гар- 
сиваз ва Ағриреслар ҳақида аниқ далиллар мав
жуд.

Вендидодда бевосита зардуштийлик дини удум- 
лари, маросимлари, улар пайтида ўқиладиган матн
лар кенг ўрин олган, савол-жавоблар жараёнида 
тушунтирилиб, изохданиб борилган. Гарчи бу ма
салалар Зардуштнинг саволи ва Яздоннинг жавоби 
сифатида баён этилса ҳам, ҳаммасининг асл мояси 
Тангри эканлиги шархдарда пухта идрок этилиб, 
тўлиқ изохдаб берилади. Шунингдек, ушбу қисм

Мовароуннаҳр, Хуросон ва Эрон халкдарининг ми- 
лода,ан бир неча аср олдинги тарихи, жўғрофияси, 
деҳқончилик, боғдорчилик, чорвадорчилик, ҳунар- 
мандчилик, бинокорлик, ҳарбий ҳунармандчилик, 
мактаб, Мадраса, хусусий таълими тарихини ўрга- 
нишда алоҳида қимматга ва аҳамиятга эга. Таълим 
ва тарбиянинг ҳаётий моҳияти, муаллим -устозлар - 
нинг жамият маънавий қиёфасини белгилашдаги, 
инсон камолотидаги ўрни хусусидаги муоҳазалар 
ҳам диққатга молик. Айниқса, табобатнинг наза- 
рий ва амалий жиҳатларни, табиатни ғорат қил- 
маслик, атроф-муҳитни муқофаза қилиш, турмуш 
озодалиги, шахсий поклик ва ҳалоллик, ҳалол би
лан ҳаромнинг фарқига бориш, бутун жамиятнинг 
гигиеник ҳолатини сакдаш борасида қилинадиган 
ишлар ва бажарилиши лозим бўлган вазифалар 
хусусидаги фикрлар ҳамон қимматини сақлаб кел- 
мокда. Дунё бўйича атроф-мух,итни, ҳавони ифлос 
қилиш, булғаш, ичимлик сув манбаларига турли 
оқаваларни оқизиш га қарш и кураш авж  олган 
хрзирги пайтда «Авесто»даги экологияга дойр фикр
лар катта назарий ва амалий аҳамиятга молик. Айни 
пайтда обида улкан адабий - маърифий қимматга ҳам 
эгадир.

Биз халқимизнинг бу қадимий ёдгорликдаги иж 
тимоий-фалсафий, илмий - назарий, маърифий, таъ- 
лимий мулоҳазаларининг ана шу юксак қадрини 
ҳисобга олиб, уларнинг айрим жиҳатларини ф ор
сий табдили матнига суянган ҳолда баҳоли-қудрат 
изохдашга, тушунтиришга ҳаракат қилдик.

«Динкард», «Бундахишин» сингари ёдгорликлар- 
даги далиллар ҳамда Эрон олимлари Ҳошим Ризо
ий, Ах,мад Тафаззулийларнинг сўнгги тадқиқотла- 
рига қараганда, «Авесто»нинг бизгача етиб келган 
қисми Ардашер Бобокан замонида етти котиб то
монидан Хоразм уламолари оғзидан ёзиб олинган 
матнларнинг қиёсий тахдили асосида яратилган 
нусха экан. Шунингдек, ушбу муаллифларнинг ри- 
солаларида «Авесто» тили айнан қадимги Хоразм 
тили эканлиги ҳам узил-келил асослаб кўрсатил- 
ган.

АВестошунослик тарихи

Аслида авестошунослик китоб яратилган кезлар- 
даёқ бошланган. Чунки ўқиш ва қироат давомида 
«Авесто»нинг алоҳида фаргардларини, қийин сўз ва 
атамаларни тафсирлаш, шархдаб бориш ибодат пайт- 
ларида раем бўлган. Александр Макдуний «Авес- 
то»нинг бир нусхасини грек тилига таржима қилиб 
олиб, асл матнни куйдиргач, сосоний ҳукмдорлар 
уни қайта тиклашга киришар экан, йўл-йўлакай 
унинг яратилиш тарихи, зардуштийлик динининг 
моҳиятини текшириш ҳам бошланади. Натижада 
паҳлавий тилида «Зенд Авесто», «Бундахишин», 
«Динкард» сингари бир қанча китоблар яратилади. 
Бундай асарлар сосоний ҳукмдорлар замонида мах
сус котиблар томонидан изоҳ ва муқаддималар би
лан бир неча нусхада кўчирилган.

Ўрта аерларга келиб бу нодир ёргорлик кенг 
илм-фан ахдига яқиндан маълум бўла бошлайди. 
1728 йили инглиз олими Ж орж  Бауже «Авесто»- 
нинг бир неча қисми кўлёзмаларини Ж анубий Ҳин- 
дистондаги зардуштий уламолардан қўлга киритиб 
Оксфорд коллежи кутубхонасига топширади. Шун
дан сўнг 15 йилга яқин ана шу Ҳиндистондаги маз- 
допарастлар орасида юриб, уларнинг урф-одати, 
қадимги тилини ўрганган Анкетил Дюперрон «Авес
то» алфавитини тиклайди, тили сеҳрини илғаб. 1771 
йили обиданинг катта қисмини француз тилига тар
жима қилиб, сўз боши ва асл матни билан уч жиддда 
эълон қилади. Натижада Ғарбий Европада «Авес
то» га қизиқиш  янада кучаяди, «Авестошунослик» 
пайдо бўлади. Гарчи Дюперрон тадқиқоти ва тар- 
жимаси атрофида кўп мунозаралару баҳслар бўлсада, 
охир-оқибатда уни «авестошунослик»нинг кашшо
фи сифатида тан оладилар.

Ана шу таржимадан кейин Гарб ариенталистла- 
ри «Авесто»ни ўрганишга жиддий киришадилар. Би
рин-кетин немис, инглиз ҳамда француз тилларида 
ушбу ёдгорлик хусусида диний, фалсафий, тарихий 
моҳиятдаги китоблар чоп этила бошланади. Улар 
орасида И. Меймерснинг «Зардуштнинг ҳаёт йўли, 
низоми, даъватлари ҳамда асарлари» (1778— 1784)

китоби алоҳида моҳиятга эга. Зероки, китобда му
аллиф зардуштийликнинг туб моҳияти, унинг брах- 
манлик билан умумий жиҳатларини тўғри аникда- 
ган, ишонарли далиллар асосида тушунтириб бер
ган. Ҳатто муаллиф ислом дини билан зардуштий- 
лар орасида умумий жиҳатлар ҳам мавжудлигига 
олимлар диққатини жалб этган. Эндиликда деярли 
барча авестошунослар Дюперрон меҳнатини эъти
роф этиб, унинг матнига суянадиган бўлдилар. Ж ум 
ладан, Силвестр Де Саси, Тихсен, Уильям Ж оне ва 
бошқалар Зардуштни инсоният бешигидаги бирин
чи шоир, воиз ва философ сифатида бах,олайдилар 
ва уни илм оламига таништиришда Дюперроннинг 
хизмати катта эканлигини махсус қайд этадилар. 
Масалан, Силвестер сосонийлар даври қоя катиба- 
лари тилини ўрганиб, «Авесто»нинг пахдавий тили- 
даги шархдари билан танишгач, Дюперрон меҳна- 
тига юқори баҳо беради.

XIX асрнинг бошларига келиб ана шу таржима 
асосида қадимги Бақтрия, Мидия ва форслар дини 
тарихи, «Авесто» тилига дойр бир неча илмий 
тадқиқотлар вужудга келади. Немис олимларидан 
И. Г. Роднинг «Зенд халкдари», Эн Расконинг «Зенд 
Авесто» ва зенд тилининг қадимийлиги ва ҳаққоний- 
лиги (1820— 1827) китоблари шулар жумласидандир. 
Бу тадқиқотларда, бир томондан, зардуштийлик ди
нининг катта минтақани қамраб олгани, ҳақиқатдан 
ҳам яккахудоликка асосланган эътиқод эканлиги 
кенг тахдил этилса, иккинчи томондан, ёдгорлик 
тилининг грамматик хусусиятлари илк бор илмий 
жиҳатдан хийла пухта текширилади. Кейинчалик 
тилшунослардан Бонн, Жолли, Гарда, Ж акиналар- 
нинг турли ҳажмдаги китоблари нашр этиладиким, 
уларда «Авесто» тилининг фонетик, лексик ва мор- 
фологик жиҳатлари у ёки бу даражада ўрганилган.

XIX асрда «Авесто» Ғарб философлари диққати- 
ни ҳам ўзига жалб этади. Г. Риттер ўзининг 12 
томлик «Философия тарихи» китобида, Кечел ўзи- 
нинг қатор мақола ва нуткдарида «Авесто»даги ди
ний ва фалсафий ақидаларини кенг шархдаган, улар 
мазмун, мундарижа жиҳатидан қадимги грек мифо- 
логиясидаги қарашлардан бирмунча бойлигини ало-

ҳида таъкидлашган. «Бу, — дейди Гегель, — чина- 
кам зиё ва яхшилик динидир. Унда зиё зулматга, 
яхшилик зулмга қарама-қарши қўйилади». Гегель 
зардуштийлик динининг фаол, яратувчи, курашчан, 
элни фаровон, юртни обод қилувчи диндорнинг та
рафдори эканлигини алоҳида уқтиради ва Зардушт
ни бу соҳада «реформатор» деб атайди.

Авестошунослик тарихида француз тилшуноси А. 
Бюрунуфнинг «Яснага шарҳ»лар китоби янги бир 
босқич бўлади. У Дюперрон ишини давом эттириб, 
«Авесто» тилининг лексик ва грамматик хусусият- 
ларини хийла пухта ўрганади ва Бесутун ҳамда Пер- 
сиполис катибалари тили билан ҳамда қадимги ҳинд 
Ведлари билан қиёсий типологик тахдил этади. Нати
жада бу олим ёдгорлик лексик қатламини аникдаш- 
да янги бир босқични бошлаб беради. С. Вендеш- 
ман ўзининг машҳур «Зардуштийлик тажрибалари» 
номли тадқиқотида Митра ва Ардвиссура Анаҳито 
ҳақидаги мифларни ҳинд эпоси билан солиштирар 
экан, Бюрунуфнинг қиёсий-типологик усули нақадар 
илмий асосланганлигини яна бир бор таъкидлаган. 
Шундай қилиб, Ғарбий Европа шарқшунослигида 
«Авесто»нинг моҳияти хусусидаги фикрларда икки 
йўналиш пайдо бўлади: айрим олимлар «Авесто» 
билан «Вед»ларнинг илдизи бир, улардаги мифлар- 
нинг ўхшашлиги шундай хулоса чиқариш ҳуқуқини 
беради, дейишса, икинчи гуруқ олимлар бунга қар- 
ши фикр билдириб, ҳар икки ёдгорлик бўлак-бўлак 
заминда вужудга келган, уларнинг моҳиятида жиддий 
тафовут бор. Шунинг учун «Вед»ни ҳам, «Авесто»- 
ни ҳам ўзига хос хусусиятларидан келиб чиқиб 
ўрганиш ва баҳолаш лозим, дейдилар. «Авесто»нинг 
кейинги тўлароқ таржималари ва улар асосидаги 
тадқиқотлар иккинчи йўналиш тарафдорлари фикр- 
ларини тасдиқлади. Шу йиллари немис бастакори 
Рихард Штраус уч қисмдан иборат «О чём говорит 
Заратустра» деган симфония яратган. Асар бир 
қатор Ҳотлар асосида ёзилган.

Ғарбий Европада «Авесто»ни ўрганиш, тарқали- 
шига энг катта ҳисса қўшган олимлардан яна бири 
Макс Мюллердир. Оксфорд университетининг про- 
фессори М. Мюллер (1823— 1900) тарих, қиёсий ми-

фология, қиёсий тилшунослик, диншунослик, Ҳ И Н Д  
адибиёти бўйича кўплаб тадқиқотларнинг муалли- 
фидир. Хусусан, у «орийлар»нинг келиб чиқиши, 
дунё бўйича кўчиши ва тарқалиши тарихи бўйича 
ягона мутахассисдир. Мюллернинг ташаббуси ҳамда 
шахсий иштироки билан 1974— 1904 йиллари инг
лиз тилида 49 томлик «Шарқнинг муқаддас китоб
лари» нашр қилинди. Шу силсиланинг 1-, 5-, 23-, 
31-жилдлари «Авесто» мантнлар ҳисобланади. Улар
дан «Вендидод», «Зенд Авесто»нинг бир қисмини 
(1 -том, 1880; 33-том, 1883) Ж ем Дармстетер тар
жима қилган; «Зенд Авесто»нинг 3-қисми ҳамда 
Яшт, Х,от, Виспарадни Л. Г. Мильс таржима қилган 
(31-том, 1884). Шуни алоҳида таъкидлаш керакки, 
Дармстетер «Авесто»нинг мавжуд китоблари тан- 
қидий матнини тузиш, инглиз ва француз тиллари- 
га таржима қилишдан ташқари ёдгорликнинг ада
бий қиммати хусусида бир қанча тадқиқотлар му- 
аллифи ҳамдир. Уларнинг бир қисми кейинчалик 
муаллифнинг «Эрон лавх,алари» (1888) китобида 
жамланган. Унинг меҳнатлари туфайли авестошу
нослик янги поғонага кўтарилди ва кейинги авлод 
тадқиқотчилари учун мустаҳкам таҳкурси яратилди.

XX асрнинг бошларидаги авестошунослик тарак,- 
қиёти бевосита Христиан Бартоломе (1855— 1925) 
фаолияти билан чамбарчас боғлиқ. Fan шундаки, 
Бартоломе «Авесто»нинг таржималари, асл матни, у 
ҳақдаги тадқиқотларни 30 йил давомида ўрганиб 
чиқади, пахдавий ва ёдгорлик тилини пухта ўзлаш- 
тиради; «Авесто»нинг тили хусусида бир қанча ма- 
қолалар ёзади, маърузалар қилади. Ва ниҳоят, 1878 
йили «Қадимги Эрон тили луғати»ни чоп эттиради, 
Х,отларнинг таржимасини яратади. Бартоломе луға- 
тидан фойдаланиб Ф. Вольд «Авесто»ни мукаммал 
таржима қилади ва у 1970 йили Страсбургда чоп 
этилади. Кейинги йиллардаги барча авестошунос
лар уз  тадқиқотларида ана шу икки манбага асос- 
ланишган ва асосланмокдалар.

Рус шарқшунослигидаги Зардушт ва «Авесто»ни 
ўрганишга бағишланган дастлабки уринишларга 
А. Коссовичнинг «Зенд Авестодан тўрт мақола» 
(1860) китобини ҳамда XIII асрга дойр «Зардушт-

нома» достонининг таржимасини (X. Розенберг- 
нинг эркин таржимаси) киритиш мумкин. Бундан 
ташқари, XIX асрнинг охирида В. В. Бартольд, 
К. Г. Залеман, А. Л. Пагодин, К. А. Иностарцевлар - 
нинг бир қатор тадқиқотларида ҳам «Авесто»нинг 
яратилиши, Зардуштнинг ватани ҳамда шахсияти 
ҳақида диққатга молик мулоҳазалар баён этилган. 
Шундан сўнг Б. А. Тўраев «Авесто»ни ўрганиш, 
таржима қилиб, зардуштийлик динини кенгроқ 
ўрганишга жиддий киришади. У бу соҳадаги изла- 
нишларини «Қадимги Ш арқ тарихи» (II жилд, 1983) 
китобига киритади. Тадқиқотчи зардуштийликни 
буддизм билан солиштирар экан, улар ўртасидаги 
ўхшашлик, умумийликни аниқлаб кўрсатган ҳолда, 
зардуштийликда дунёвийлик, ҳаётийлик, жумладан, 
турмуш маданияти, деҳқончиликни ривожлантириш- 
га даъват хийла устун эканлигини алоҳида таъ- 
киддаган. Ш арқ тарихи, санъати, дини, филология- 
сининг забардаст донишмандлари А. А. Фрейман, 
Е. Э. Бертельс, В. В. Струве, И. М. Дьяконов, 
Б. Г. Ғофуров, X. Мирзозода, И. Г. Алиевлар ҳам 
«Авесто»ни ўрганиш, таржима қилишга муносиб 
улуш қўшганлар. Жумладан, М. Дьяконов муғлар 
зардуштийларнинг асл ватани Ўрта Осиё эканли
гини аниқлаган, Фрейман ёдгорликнинг айрим 
қисмларини русча янги, нисбатан комил таржима
сини яратди, баъзи сўз, атама, ибораларни хийла 
тўла, тўғри изохдади; Бертельс эса ёдгорликнинг 
адабий қимматини биринчилардан бўлиб чуқур таҳ- 
лил қилди, мифологик мазмун ва тимсолларнинг 
асл ботиний маъносини тўғри тушунтирди; Ғофу- 
ров «Авесто»нинг Мовароуннах,р ва Хуросон халк,- 
лари тарихини ўрганишдаги аҳамиятига алоҳида 
эътибор берди. Муаллифнинг «Тожиклар» (1972) 
китобининг муайян саҳифаларини «Авесто» тахди
ли ташкил этади. Унда муаллиф Мовароуннаҳр ва 
Хуросон халкдари тарихини, давлатчилиги тарихи
ни ўрганишдаги «Авесто»нинг аҳамияти, ўша давр- 
даги маънавий ҳаёт равнақи масаласини махсус 
тахдил қилган. «Авесто»ни ўрганиш ва тарғиб этиш
да машҳур шарқшунос И. С. Брагинскийнинг хиз
мати ҳам катта. Олим «Тожик халк, шеърияти та-

рихидан» (1956) китобига «Вендидод» ҳамда «Яшт»- 
лардан бир қанча қисмларини таржима қилиб ки- 
ритган ва уларнинг батафсил тахушлини берган; 
Зардушт шеъриятининг ўзига хос жиҳатларини 
кўрсатишга интилган. Энг муҳими шундаки, олим 
«Авесто»даги мифларни хийла синчковлик билан 
текширар экан, уларнинг замини Ўрта Осиё экан- 
лигини асослаган: қуёш, от, ой ва бошқа культлар 
бу минтақа халкдари оғзаки ижодида ҳамон давом 
этиб келаётганлигини аниқ мисоллар асосида 
кўрсатган В. В. Струвенинг авестошуносликдаги 
хизмати шундаки, у  зардуштийлик динининг Ўрта 
Осиё халкдари қадимги аждодлари маънавий та- 
раққиётидаги ўрни ва ролини тўғри ва холис 
кўрсатган. Шунингдек, Мирзо Фатали Охундов ҳам 
ўзининг фалсафий мақолаларида Зардушт ва унинг 
фаолиятини ижобий баҳолаган.

Рус шарқшунослигидаги Зардушт ва «Авесто»га 
бағишланган йирик тадқиқотлардан бири А. О. Ма- 
ковельскийнинг Озарбайжон Фанлар академияси то- 
монидан чоп этилган «Авесто» (Боку, 1961) китоби- 
дир. Тўққиз бобдан ташкил топган бу рисоланинг 
дастлабки саҳифаларида «Авесто»нинг таркибий 
қисмлари ва тили, асарнинг яратилиши, «Вендидод»- 
нинг географик қиммати, ёдгорликнинг космологик 
ҳамда астрономик аҳамияти бир-бирига узвий боғ- 
ланган ҳолда синчковлик билан тадрижий такомил- 
да текширилган. Бундан ташқари, рисолада Зардушт- 
нинг ҳаёти, дунёқараши, «Авесто» яратилган даврда 
жамиятнинг ижтимоий-сиёсий ҳамда иқтисодий 
аҳволи масалаларини ҳам тахдил этган. Авестошу- 
нослик тарихи ҳамда астрономияга бағишланган боб- 
лари ҳам тахдилнинг чукурлиги, далилларнинг бой- 
лиги билан киши диққатини ўзига жалб этади. Фа- 
қат шуни таассуф билан таъкидлаш лозимки, муал- 
лиф тадқиқотда «Авесто»нинг қайси нусхаси ёки 
таржимасига таянганлигини таъкиддамаган. Бундан 
ташқари, китобда зардуштийларни «оташпарастлар» 
дейишга мойиллик кучли. Нима бўлганда ҳам бу 
асар «Авесто» моҳиятини рус ўқувчиларига ҳар то- 
монлама тушунтирадиган ягона ноёб рисоладир. Бун
дан ташқари, Е. Валентинованинг «Поиск» журна-

лининг 1990 йил 7-сонида эълон қилинган «Родина 
Заратустра» мақоласи ҳам янги далил ва маълумот- 
ларга бойлиги билан киши диққатини ўзига жалб 
этади.

Кейинги йилларда рус шарқшунослигида «Авес- 
то»ни ўрганиш, тарғиб қилишда яна бир мунча 
ишлар амалга оширилди. Жумладан, «Авесто»нинг 
русча ўгирмалари» (Санкт-Петербург, 1998) деган 
китобга рус шарқшуносларининг 1861— 1996 йил- 
лар орасида ёдгорликдан қолган насрий ва шеърий 
таржималари жамланган ва зарур илмий изоқлар 
билан таъминланган. Бундан ташқари, Москвада 
«Восточная литература» нашриёти «Зардуштийлик»- 
ка оид матнлар ҳамда Санк-Петербургдаги «Нева», 
«Летний сад» нашриёти «Эроннинг энг қадимги 
илк ўрта асрлардаги мифлари» китобларини ҳам 
нашр этдиким, улар ёш авестошунослар, Шарқ асо- 
тирларига қизиқувчиларга муҳим манба бўлиб хиз- 
мат қилади. Хусусан, унда «Бундахишин» («Олам- 
нинг яратилиши»)нинг «Авесто» билан боғлиқ кўп 
масалаларга ойдинлик киритишга кўмаклашади ва 
бу соҳада янги жидлий тадқиқотларга асос бўла- 
ди.

Ўзбекистонда биз кузатган адабиётларга кўра 
авестошунослик, аниқроғи, «Авесто» ҳақидаги даст
лабки мулоҳазалар 50-йилларда пайдо бўлади. Про
фессор Н. М. Маллаев «X—XII асрлар адабиёти» 
(1958) рисоласида Ш арқ халқларининг энг қадимги 
ёзув ёдгорликлари ҳақида фикр юритиб, «Авесто»- 
нинг адабий қимматини ҳам алоҳида қайд этиб, 
Митра ва Анахиталар ҳақидаги мифларни тахдил 
қилган. Кейинчалик бу мулоҳазаларнинг тўлдирил- 
ган нусхаси «Узбек адабиёти тарихи» (1963— 1967— 
1976 й.) дарслигига киритилган. «Ўзбек адабиёти 
тарихи»нинг кўп томлик нашрида (1-жилд, 1977) 
ҳам бу ёдгорликнинг адабий қиммати бирмунча 
тўғри изохданган, тахдил қилинган. Ш арқшунос- 
лардан М. Исҳоқова («Соғлом авлод учун», 1996 й. 
№ 4) ҳамда А. Ирисов («Санъат», 1993 й. № 3) жур- 
налларидаги «Авесто»га дойр мақолалари ҳам ёдгор- 
лик моҳиятини кенг халқ оммасига етказишда маъ- 
лум маърифий аҳамиятга молик. Серзавқ шоир Ас-

қар Маҳкам «Митра» қасидасининг шеърий тар- 
жимасини яратиб «Санъат» журналининг 1993 йил 
сонларида эълон қилди. Бу ёдгорликнинг ўзбек ти- 
лига қилинган илк таржимаси бўлиб, анча муваф- 
фақиятли чиққан.

Филология фанлари доктори Фозила Сулаймо- 
нова ўзининг «Шарқ ва Ғарб» (1991) рисоласида 
қадимги Ўрта Осиё ва Эрон халкдари маданияти- 
нинг антик дунё цивилизациясига таъсир илдизла- 
рини текширар экан, зардуштийлик ва у билан 
боғлиқ мифларнинг эллин маданиятида кўриниш- 
ларини аниқлашга эришди. Шу муносабат билан 
олима Зардуштнинг ватани, «Авесто»нинг яратили
ши, кўчирилиши, дунёга тарқалиши, таркибий қисм- 
лари ҳақида диққатга молик фикрлар баён этган. 
Шуниси диққатга сазоворки, муаллиф шарқшунос- 
ликда биринчилардан бўлиб Ж анубий Ҳиндистон- 
даги зардуштийлик динини сакдаб қолган уч юз 
минг эронийлар ҳақида, уларнинг илмий марка- 
зи — Кома тадқиқот институти тўғрисида маълу- 
мот берган. «Авесто»нинг қайта тикланган нусха- 
сининг икки қўлёзмаси Ҳиндистонда сакданади. Би- 
ринчиси Бомбейдаги Зардуштийларнинг маркази 
бўлмиш Кома институтида, иккинчиси Калькутта- 
даги давлат кутубхонасида. Ҳар иккиси парфиёна 
ёзувда кўчирилган. Афсуски, фото нусхасини олишга 
муваффақ бўлинмади» — дейди олима. Демак, оли
ма зардуштийлар билан бевосита мулоқотда бўлган 
ва дастхатлар билан танишган.

«Ўзбекистон» нашриёти 1991 йили ушбу сатр- 
лар муаллифининг «Шоҳнома»нинг шуҳрати» ри- 
соласини оммалаштирди. Китобнинг «Зардушт», «Би- 
лимлар хазинаси» бўлимларида «Авесто»нинг То- 
жикистонда чоп этиладиган «Маориф ва маданият» 
газетаси ҳамда «Садои Шарқ» журналида эълон 
қилинган қисмларига суяниб, Зардуштнинг ҳаёти 
ва ижодий биографиясини яратишга интилган. Бун
дан ташқари «Вендидод»даги далилларга суяниб 
аждодларимизнинг тиббий қарашлари, атроф-му- 
ҳитнинг тозалигига риоя қилиш, жамоа ва шахсий 
гигиена, доривор ўсимликлар ҳақидаги қарашлар- 
ни баён этган. Шунингдек, «Педагогик антология

(I жилд. 1994)да ҳам автор бир мақола, «Авесто»- 
дан таълим -тарбияга дойр парчаларни русчадан 
ўзбек тилига ўтириб эълон қилган. Ўзбек тилида 
«Авесто» ва медицина, «Авесто» ва таълим-тарбия» 
мавзуларида оммавий моҳиятдаги китобчалар ҳам 
чоп қилинган.

Дунё авестошунослигида муҳим тадқиқотлардан 
бири Лондон университетининг профессори Мери 
Бойснинг «Зардуштийлар» (Лондон, 1979; Москва, 
1984— 1988) китоби ҳисобланади. Муаллиф кито
бда зардуштийлик динига қадар ҳозирги Яқин ва 
Ўрта Шаркдаги культларга кенг тўхтаган, янги дин- 
нинг пайдо бўлиши сабабларини кўрсатган. Шун- 
дан сўнг олима зардуштийлик таълимотининг на- 
зарий асосларини кенг тушунтирган, удумларни, 
алоҳида шарҳини бериб, тангри Яздон яратган етти 
худо номларини махсус изохдаб, улар фаолияти- 
нинг Ахурамазда қудрати билан боғқилигини ту
шунтирган.

Ушбу китобнинг шу хилдаги бошқа асарлардан 
фарқи шуки, автор зардуштийликнинг пайдо бўли- 
шидан замонамизгача бўлган тарихини тадрижий 
тарзда баён этган; қайси минтақаларда шу эътиқод- 
даги қанча аҳоли яшаши аниқ рақамларда кўрса- 
тилган; зардуштийлик ва «Авесто»ни ўрганишга ба- 
ғишланган халқаро анжуманлар хусусида маълумот 
келтирилган. Афсуски, шундай улкан тадқиқотда 
«Зардуштнинг ватани Волга бўйларида бўлиши ке- 
рак», деган нотўғри, тахминий ran мавжуд. Ваҳо- 
ланки, «Авесто»даги далиллар Зардуштнинг ватани 
Мовароуннаҳр эканлигини тасдикдайди. Ҳеч бўлма- 
ганда Аҳурамазда яратган дастлабки юртлар Хо
резм, Марв, Сўғд, Ҳирот эканлигига, туронлик шоҳ- 
лар Аржасп, Афросиёб воқеалар жараёнида ишти- 
рок этишига эътибор бериш лозим эди.

Шубҳасиз, «Авесто» ва зардуштийлик тарихини 
жиддий ўрганишда теҳронлик олим Абдулазим Ри- 
зоийнинг «Эронийларнинг асл насаби ва қадимги 
динлари» (Нависандэ, 1996) рисоласи катта ҳодиса 
бўлди. Зероки, олим китобнинг 200 саҳифасида пах,- 
лавий тилидаги хроника, ёдномалар, бесутун кати- 
балари ҳамда «Авесто »даги далилларга суяниб зар-

душтийлик динининг пайдо бўлиши, «Авесто»нинг 
яратилиши ва моҳиятини хийла холис ва теран 
тадқиқ этган. Айниқса, муаллиф Зардушт таълимо
тининг моҳияти, зардуштийликда жаннат ва дўзах 
талқини, беш маҳал намоз фарзи, байрам ва бош- 
қа удумлар, иш ва ишчи фалсафаси, маздопараст- 
ликда тангрининг 101 номи шарҳи, оила ва никоҳ 
масаласи, ўлимдан кейинги ҳаёт, гуноҳ ва савоб 
сингари кўплаб муаммоларни «Ҳотлар», «Яшт», 
«Вендидод» ҳамда «Виспарад»лардаги далиллар асо
сида ҳижжалаб, нуктадонлик билан оммафаҳм ус- 
лубда тахдил қилган ва тушунтирган. Унда «Авес
то» дан олинган мисоллардаги нисбатан мураккаб 
сўз ва ибораларнинг анча кенг шархданганлиги ҳам 
олим назарий мулоҳазаларини осон тушуниш им- 
кониятини туғдирган. Зардуштийликнинг бошқа 
динларга таъсири ҳақидаги фикрлар ҳам ишончли 
далиллар билан назарий жихдтдан пухта асослан- 
ган; зардуштийлик ва ислом масаласи кенг ёритил- 
ган.

Техника фанлари доктори Аъзам Азимов «Сирли 
кенглик» («Узбекистан овози», 25 апрель, 2002 й.) 
мақоласида «Форс қўлтиғидаги денгиз қирғокдари 
Эрон, сўнгра Марказий Осиё мамлакатларигача ке- 
ламиз. Бу ерда зардуштлар динининг Авасту қону- 
нияти яратилган. Бу дин ориялик бўлмаганлар (яъни 
паст иркдар) ва бошқа дин вакилларини камситган. 
Эрон тилида гапирувчилар ўтроқ халкдарнигина 
Авасту — ориёлик деб қабул қилинган», деб ғалат 
фикрни баён этган. Авваламбор, зардуштийлик 
(«зардуштлар» эмас) дини расман қабул қилин- 
ганда «Эрон тили» деган ибора бўлмаган. Иккин- 
чидан, зардуштийликда бошқа диндаги элатлар кам- 
ситилган эмас. Аксинча, бу дин барча қавм ва 
элатларни биродорлик, ҳамжиҳатликда яшашга даъ- 
ват этган. Сониян «Авесто» зардуштийлик дини
нинг қонуниятигина эмас, чексиз илмий моҳиятга 
молик маънавият сарчашмасидир. Муаллифнинг 
бошқа мулоҳазалари ҳам зиддиятли ва баҳс талаб- 
АИР.

Ўзбекистонда зардуштийлик ва «Авесто» ҳақида 
яратилган энг сўнгги тадқиқотлардан бири Муқсин

Умарзоданинг «Авесто» сирлари» («Жаҳон адабиё
ти», 1997, № 4) мақоласидир. Дастлаб муаллиф Али 
Дўстхоҳ тайёрлаган икки жилдик «Авесто» хусуси
да маълумот беради, китобнинг қисмлари бўйича 
моҳиятини мухтасар тарзда шархдаб тушунтиради: 
Зардуштнинг туғилиши, фаолиятини батафсилроқ 
баён этади; Зардушт фалсафасини тўғри изохдашга 
интилади.

Мақолада Зардушт пандларидан намуналар тар
жима қилиб берилганлиги айни муддао бўлган. Ма- 
қола охирида «Авесто»нинг такдири, авестошунос
лик тарихи ҳам лўнда бир тарзда баён этилган. 
Бундан ташқари, «Овози тожик» газетасининг 20 дан 
зиёд сонларида муаллифнинг янги мақолалари эълон 
қилинди. Умуман Муқсин Умарзоданинг «Авесто»га 
оид барча мақолалари туркий ва эроний халкдар- 
нинг муштарак кўҳна ёдгорлиги моҳиятини ўзбек 
илм-адаб ахдига нисбатан тўғри ва анча мукаммал 
тушунтиришдаги дадил бир қадамдир. Хусусан, 
унинг «Зардуштнома» ҳақидаги мулоҳазалари авес- 
тошунослигимизда бир янгиликдир. Муаллифнинг 
эронлик авестошунослар ҳақидаги маълумотлари ҳам 
ўзбек китобхонлари учун қимматбаҳодир.

Бундан ташқари А. Қаюмов, А. Саъдуллаев, С. Ха
санов, И. Ж абборов, М. Қодиров, Т. Маҳмудов, 
М. Усмонов, А. Рақимовларнинг ҳам «Авесто»нинг 
2700 йиллиги муносабати билан тарғибий характер- 
даги бир қанча мақолалари эълон қилиндиким, улар 
маълум маърифий қимматга эгадир. Аммо муқтарам 
профессор Мусақул Усмонов «Авесто» ва «Шоҳно- 
ма» («Қалб кўзи» № 26, 219, 2000 й. сентябрь) ма- 
қолаларида ҳар икки манбада ҳам яхшилик билан 
ёмонлик, адолат билан зулм, нур билан зулмат ўрта- 
сидаги кураш ифодаланганлигини тўғри таъкидла- 
ган ҳолда, бир мунча хатоларга йўл қўйилган. Ма- 
қола сарлавҳасининг даъвосича, «Шоҳнома»да ва 
«Авесто»да зикр этилган асотирий, афсонавий ва 
тарихий шахслар тимсолларининг қай даражада қай- 
та яратилгани тахдил қилиниши лозим эди. Муал
лиф бўлса умумий, иккинчи даражали ўхшашлик- 
ларни қайд этиш билан чегараланган. Бунинг усти- 
га «ҳум»ни «Хаома», «Бабр»ни «ғундуз», «Спитамон

Зардушт»ни «Ашаван Зардушт» деб хато ёзган; Зар
душтнинг туғилган ҳамда вафоти йиллари нотўғри 
кўрсатилган: «Олов илоҳийлаштирилган», «Олов 
қуёшнинг ердаги ўғли», «Кийим- кечак», кўрпа- 
тўшак, ёстиқлар, умуман уй жиҳозлари ҳақида кенг 
тушунча берилган» сингари таваккал гаплар мав
жуд. Аслида эса «Авесто»да Оташ муқаддаслашти- 
рилган», «у Тангрининг ердаги ўғли». Афтидан ма- 
қола муаллифи асл манбани ўқимаган кўринади.

«Авесто»нинг яратилганига 2700 йил тўлиши му
носабати билан М. Усмонов, А. Саъдуллаев, И. Ж аб- 
боров, Э. Ртвеладзе, А. Асқаров ва бошқа тарихчи, 
шарқшунос, этнограф, археолог олимларнинг мақо- 
лалари эълон қилинди. Доцент Т. Каримовнинг 
«Авесто» изидан» (Чўлпон, 2000) китоби эссе ха- 
рактерида бўлиб, кўпроқ Холстов ва бошқа олим
ларнинг китобларидаги далиллар асосида битилган. 
Профессорлар Ҳ. Бобоев ҳамда С. Ҳасановларнинг 
«Авесто» маънавиятимиз сарчашмаси» («Адолат», 
2001) китоби олти фаслдан иборат бўлиб уларда 
кўпроқ китобнинг маърифий-ҳуқуқий аҳамияти ба
тафсил баён қилинган. Муаллифлар китобни ёзиш- 
да асосан Б. Ғофуров, И. Жабборов, А. Березиков, 
Ф. Сулаймонова, А. Макавелский, М. Имомназаров, 
Мери Бойс, А. Ирисов, Н. Маллаев тадқиқотларига 
ҳамда «Авесто»нинг «Гулистон» журналида эълон 
қилинган парчаларига суянган. Фақат русча манба- 
ларга суянилгани учун кўпгина атама ва номлар- 
нинг ёзилишида жиддий камчиликларга йўл қўйил- 
ган. Жумладан, «Спитамон» — Спийтмон», «маздо- 
парастлик» — «оташпарастлик», «Ахурамазда» — 
«Ахура-М азда», «Дуғдова» — «Дағдуга», «Дин- 
кард» — «Дикард», «Бундахшин» — «Бундахиши» 
тарзида нодуруст битилган. «Низомий тўпламлар, 
Етти гўзал. — Т., 1982. 72-бетдан 94-бет) жумласи- 
дан ҳеч нарса тушуниб бўлмайди. Шунга қарамай 
«Авесто» маънавиятимиз сарчашмаси» рисоласи 
юбилейга энг кўхдик тортик, бўлди.

Маъмун академияси томонидан чоп эттирилган 
«Хоразмнинг қадимги чорвачилиги ва «Авесто» деб 
номланган китоб киши эътиборини алох,ида жалб 
этади. Зероки, муаллифлар Б. Абдалниёзов ҳамда

А. Аҳмедовлар рисолада, бир томондан, «Авесто »- 
нинг моҳиятини мухтасар шархдагач, қадимги Хо- 
разм қишлоқ хўжалигини, хусусан, чорвачиликни 
батафсил ёритган: чорва моллари турларининг му
каммал таснифи берилган. Иккинчи томондан эса 
милоддан олдинги замоналарда вавилония, яҳудий- 
лар, финикия, араблар, ҳиндлар, хитойлар, миср- 
ликлар, шуммерлар, скифлардаги чорвачилик ҳа- 
қида қизиқарли маълумотлар келтирилган. Бундан 
ташқари ибодатхоналар ҳузуридаги чорвачилик, 
Хоразм аҳолиси орасидаги чорвачилик билан боғ- 
лиқ удумлар ҳақидаги мулоҳазалар ҳам ғоятда 
мароқлидир. Рисоладаги далил ва уларнинг таҳ- 
лил асосида чиқарилган хулосалар кишини мам- 
нун этади.

Маълумки, «Авесто»да учрайдиган кўп удум ва 
маросимлар ё айнан, ёки баъзи бир ўзгаришлар 
билан халқимиз орасида давом этиб келмокда. Та- 
рих фанлари номзоди А. Ашировнинг Абдулла Қо- 
дирий номидаги Халқ мероси нашриёти чоп этган 
(2001) «Авесто»дан мерос маросимлар» китобида 
Фарғона водийси аҳолиси турмуш тарзида анъана 
сифатида давом этиб келаётган маросимлар ҳақида 
анча изчил фикр юритилган, кўплаб янги далил 
келтирилган. Ёдгорлик юбилейи куни кўҳна Хива- 
да «Авесто» ва унинг инсоният тараққиётидаги 
ўрни» мавзусида халқаро конференция бўлиб ўтди. 
Анжуман арафасида дастурга кирган 30 дан зиёд 
маърузаларнинг ўзбек, рус ҳамда инглиз тиллари- 
даги тезислари алоҳида китоб сифатида чоп этиб, 
тарқатилди. Уларда «Авесто»нинг адабий, фолькло- 
рий, фалсафий, ахлоқий - эстетик, маросимий, ар- 
хеологик, иқтисодий, тамошавий қиммати сингари 
кўплаб долзарб масалалар қамраб олинган, тахдил 
этилган. Хоразмлик олимлар А. Сотликов ҳамда 
Ҳ. Бобожоновлар ҳам «Авесто»нинг тарихий, маъ
рифий моҳияти хусусида бир қанча мақолалар, 
алоҳида китоб эълон қилдилар. Тиббиёт фанлари 
доктори, профессор Б. Дўсчонов бир қатор мақо- 
лалари ҳамда «Авесто» ва тиббиёт» китобида ёдгор- 
ликда табиблар тайёрлаш, жарроҳнинг бурчи, дори 
тайёрлаш усуллари, доривор ўсимликлар, жамият

ва шахсий покизалик, экологияга дойр фикр, му- 
лоҳазаларни келтирган, тахдил қилиб, зарур ил
мий, назарий хулосалар чиқарган. Бу мулоҳазалар 
тиббиётимизнинг тарихини ўрганишда бир янги
ликдир,

Истикдол яратган имкониятлар туфайли «Авес- 
то»нинг 2700 йиллик тўйи муносабати билан «Яшт- 
лар китоби»ни рус тилидан профессор М. Исҳоқов, 
ёдгорликнинг форс тилидаги тўлароқ матни таржи- 
масини Асқар Маҳкам яратдилар. Бу таржималар 
шубҳасиз, ёдгорлик ҳақида янги жиддий, илмий тад- 
қиқотларнинг яратилишига туртки бўлади, деб умид 
қиламиз. Таржимага профессор Т. Маҳмудов ба
тафсил сўз боши ёзган. Унда ёдгорликнинг, асосан, 
ижтимоий, фалсафий жиҳатлари анча батафсил тах,- 
лил қилинган. Бундан ташқари юбилей йилида Теҳ- 
рондаги нашриётлар доктор Ҳошим Ризоийнинг 
«Зардушт», муъбад Феруз Озоргушаспнинг «Гот- 
лар ёки Зардуштнинг осмоний қўшикдари», Соки- 
на Манусурнинг «Авесто»да бадиий санъатлар» син
гари ўнлаб китоблари чоп этилдиким, улар махсус 
талқин ва тахдилни талаб этади. Профессорлар 
А. Абдуллаев ҳамда Ҳ. Абдуллаевлар «Шифобахш 
«Авесто» (Урганч, 2002) китобида рус тилида мав
жуд бўлган фикрларни оммавий услубда умумлаш- 
тирганлар.

Зардуш т сралсасраси

Маълумки, қадимги туронзамин халкдари кўпху- 
долик эътиқодида бўлган замонларда арзимаган ба- 
ҳоналар билан, жумладан, нуфузли қавмларнинг 
камсонли қабилаларни менсимаслиги, яйловлардан, 
сув манбалари ҳавзаларидан фойдаланиш ҳақидаги, 
шартномаларга риоя қилмаслик сабабларига кўра 
қирғинбарот урушлар кўп бўларди. Бундан ташқа- 
ри турли-туман динларнинг турфа хил удум ва ма- 
росимлари ҳам оддий меҳнаткаш халқ учун машақ- 
қат ва кулфат келтирарди. Кунлардан бир кун ёш 
йигитча Зардушт кўчага чиқса бир тўда одамлар 
«парастишгоҳ»га борамиз деб кетаётган экан. Йи- 
гит ҳам уларга қўшилибди. Узок, вақт ўтмай, атро-

фи девор билан ўраб олинган бир майдонга етиб 
боришибди. Ичкарига киришса, одамларнинг катта 
издиҳоми. Бир чеккада қўй, эчки, новвосларнинг 
мурдаси ётганмиш. Ўртада эса қўлида қонга белан- 
ган пичоқ, ханжар ушлаган ўн чоғлик коҳинлар 
ўлжасини кутган сайёддай олазарак турганмиш. Шу 
пайт ўнг томондаги эшикдан икки киши бир қўйни 
етаклаб чиқибди. Ҳалиги уламолар турли хил овоз 
чиқариб, ашула айтиб, рақсга тушиб, қўйга ёпири- 
либди; тўғри келган жойига тиғ суқиб, бир сонияда 
азоб бериб ўдиришибди. Бу ҳолат бир неча соат 
давом этибди. Майдон ҳайвонлар мурдасига тўлиб 
кетибди. Мазкур жой қишлоқ ахдининг ўз тангри- 
ларига қурбонлик қиладиган «парастишгоҳ» экан.

Зардушт бу даҳшатли манзарадан ғоятда ғамгин, 
гандираклаб қайтди. Орадан кўп ўтмай йигит «сув 
ҳавзаларидан фойдаланиш шартномасини бузганлар- 
га» қарши жангга сафарбар этилади. Арзимаган ба- 
ҳона, сабабни деб минглаб бегуноҳ одамларнинг 
ёстиғини қуритган урушнинг бевосита гувоҳи, иш- 
тирокчиси бўлади. Ана шу икки ҳодиса бўлажак 
халқ ва дин пешвоси Зардушт дунёқараш ининг 
шаклланишида муҳим бир туртки, омил бўлди. На- 
тижада у якка тангри Ахурамаздани кашф этиб, 
Турону Эронда маздопарастлик дини қабул қилин- 
гач, кўпхудолик давридаги аксарият удумларни, жум
ладан, ҳайвонларни азоблаб ўлдириб, қурбонлик 
қилиш расмини манъ этди, молларни бўғзидан 
сўйишни жорий қилди, эл фаровонлиги, юрт осо- 
йишталиги, сулҳ амният, қавмлар биродарлиги-ю 
ҳамжиҳатлигини таъминлаш, жоҳилият ўрнида илму 
маърифатни, нисбатан дунёвийлик руҳидаги янги 
динни қарор топтириш учун курашди. Шунинг учун 
ҳам Яштлардан бири «Тангри ўзининг донолик ва 
гўёлик қудрати билан инсонни барча жонзотлардан 
шарафманд қилиб яратди. Бинобарин бандалари- 
нинг ҳаёт низоми биродарлигу дўстлик бўлмоғи дар- 
кор. Бас, шундай экан, андиша билан ҳам гуфтор 
ва кирдор билан ҳам одамларга озор етказманг. 
Бирон бир бегона сизнинг ҳузурингизга келса ғизо 
беринг, ўтириш учун жой кўрсатинг. Аждодларни 
очлик ва ташналикка, иссиқлик ва совуқликка ги-

рифтор этманг. Қўл остингиздагилар ва болаларга 
меҳрибон бўлинг, улуғлар ва кексаларни ҳурмат, 
қилинг» деб алоҳида уқтирган эди. Зардуштнинг илк 
фаолиятиданоқ инсонларни покандеш, росткирдору 
АУРустгуфторликка чорлашининг, уларни тили рост, 
дили тоза, қалби покиза, ҳалол меҳнат, яхши касб- 
корга даъват этишининг боиси ҳам ана шу эъти- 
қодда собитқадам бўлишга ундашидандир. «Мен бу 
йўлда некашдеш, некгуфтор, хушкирдор одамларга 
ишонаман, мен маздопарастлик динига шунинг учун 
ҳам ишонаманки, у одамларга ошнолик, қариндош- 
уруғчиликда, сулҳу амниятда яшашни буюради», де- 
ганда ўзи тутган ва бошлаган мазкур йўл нақадар 
тўғри ва ишончли эканлигига комилан суянган эди.

Ҳақиқатда ҳам Зардушт ўз ақидаларининг ду- 
руст эканлигига қатъий ишонч ҳосил қилгани са- 
бабли, дунёда биринчи бўлиб якка Тангри ғоясини 
илгари сурди: одамларни Тангрининг ҳар икки олам- 
ни яратувчиси эканлигига ишонтира олди. Яхшилик 
билан нопоклик, ривожланиш билан таназзул ўрта- 
сидаги доимий кураш Зардушт таълимотининг асо- 
сини ташкил қилади. У ўзининг бузғунчиликка қар- 
ши қатъий позицияси билан Ахриманнинг барча 
кирдорларини рад этади. Унингча ерни, оламни 
гўзал қилиб, яхшиликни шарафлаб, тенгсизлик, зулм 
ва таназзулни заифлаштирган киши ферўзлик та- 
рафдоридир. Зардушт ҳаёт, тирикчилик мушкулот- 
ларини ҳал ва бартараф этиш йўлларини аниқ 
кўрсатиб берди: «Ж аҳон комил эмас, балки комил- 
лик томон интилишдадир», деб уқтирди у. Инсон 
оламни комилликка етказмоқ учун поктийнатлик, 
фидойилик билан меҳнат қилмоғи, курашмоғи ло- 
зимлигини қайта-қайта таъкидлайди.

Айрим олимлар зардуштийликдаги Ах.риманнинг 
Аҳурамазда яратувчилигига муттасил қаршилик 
кўрсатишида, яъни ривожланиш билан қабоҳат 
ўртасидаги доимий курашда аждодларимизнинг дуа- 
листик қарашлари инъикос этган, деган қатъий ху- 
лосага келишган. Ҳақиқатда ҳам инсоният пайдо 
бўлибдики, икки қутб — нур билан зулмат, адолат 
билан разолат, яхшилик билан ёмонлик, маърифат 
билан жоҳилият ўртасида азалий ва доимий кураш

кетади. Буни икки мутлақ моя — икки тангри ўрта- 
сидаги кураш сифатида талқин этмаслик керак. Бу 
ғайриилмийликни келтириб чиқаради. Бизнингча, 
бу мулоҳазалар унчалик тўғри эмасдек туюлади. 
Зероки, Аҳриман ягона, қудратли, ҳамиша барқа- 
рор куч эмас. Агарда Аҳурамазда яратган ҳар икки 
оламда барча мавжудот доимийлик моясига соҳиб 
бўлса, Аҳриман вужудга келтирган нарса ва ҳоди- 
салар вақтинчадир. Улар маклубиятга, бот фурсат- 
да нест-нобуд бўлишга, ўлимга маҳкум этилган. 
Масалан, Аҳриман ер юзида инсон уруғини қури- 
тиш ниятида Каюмарс (Гавамарта)ни ўлдиришга 
муваффақ бўлади. Аммо Каюмарс танасининг ҳар 
икки қисмидан янги одамлар, ҳайвонлар пайдо 
бўлиб, ерда ҳаёт ўз маромида давом этаверади. 
Ёки бўлмаса Тангри ер юзида дафъатан 16 киш- 
вар — юртни яратганда, Аҳриман унга қарши ўн 
олти хил разолат ҳамда қабоҳат воситасини пайдо 
қилади. Лекин улар тараққиёт кучлари олдида за- 
бун-мавҳ бўлиб, кишварлар ривожланиб, гул-гул 
яшнайверади, Демак, Аҳриман «яна бир буюк танг
ри эмас», балки беқиёс қудрат соҳиби инсон, ин
соният ва ҳаёт душмани Иблисдир. Бизнингча, 
Аҳурамазда буюк тангри. Айни сўз ҳам шу маъно- 
ни англатади. «Авесто»да унинг ҳар икки олам- 
нинг яратувчиси эканлиги кўп маротаба уқтирил- 
ган.

Зардуштнинг буюк хизмати шундаки, у динни 
том маънодаги маънавий-ахлоқий асосга курди. «Зар
душт, — деб ёзади доктор Ризоий, — дунё тарихида 
мазҳабни сеҳру жодутарликдан, зоҳирий удум ва 
маросимларни кўр-кўрона бажарилишдан, мавҳум- 
лик ва хурофотдан халос қилган ва уни ахлоқ пояси- 
да устувор этган биринчи шахсдир». Ҳақиқатда ҳам 
у ахлоқ меъёрини ҳаётнинг мезони, деб билли ва 
баний башарга яхши иш ва яхши хулқу амал оламни 
ҳам, одамни ҳам безайди, деб тушунтирди. Инсон 
аслан озод ва эркин, унинг яшаши, рух^гяти, ижо
дий интилиши, меҳнатига ҳамроҳ ва пайваст бўлади. 
Бу дин тарафдорлари дунёдаги барча мазҳабларга 
эҳтиром билан қарайдилар, ўзга диндагиларнинг из- 
зат-нафсини эъзозлашади. Зероки, маздопарастлик -

да инсоннинг қадр - қиммати, мартабаси назру ниёзи 
ва қурбонлик қилиши билан эмас, жақолат ва зулмга 
мардонавор қарши кураши, амалда собитқадамлиги 
билан белгиланади. Задрушт ваъзларидан бирида 
ўқиймиз: «Эй ватандошларим! Эй маздопарастлар, 
қариндош -уруғларим! Аҳурамазда эҳсони ва хуш- 
бахтликка етмоқ учун ягона Тангрига юз келтиринг! 
Эй парвардигор, ҳаммамиз сенинг номаларингнинг 
пайғамбарлари бўлайлик. Сенинг ва сен кўрсатган 
тўғри йўл душманларини ўзимиздан йирокдашти- 
райлик». «Эй девпараст гумрохдар! Сиз ва ҳамроҳ- 
ларингиз фикри бузуқ ва қалби қора гурухдарсиз- 
лар. Сизлар кўпдан бери етти икдимда бехулқликни 
тарқатиб келмоқдасиз. Сизлар бадбинлик билан ном 
қозонган ва танилгансизлар». «Эй Ахурамазда! Гум- 
рохдар ва ёлғонпарастлар халқнинг ростлик сари 
боришларини истамайдилар ҳамда уларни ўз юрти 
ва шаҳрини обод қилиш йўлидаги заҳматдан қайта- 
ришни истайдилар. Уларнинг қилмиши бузғунчилик 
ҳамда вайронагарчиликдан иборат. Кимда-ким ру- 
ҳан ҳамда жисман уларга қарши оёққа турса, рост 
йўл ва Ахурамазда дини томон қадам қўядилар». 
Бундай таъкиду даъватлар ҳотлар ҳамда Виспарадда 
бот-бот учраб туради.

Зардушт фалсафасининг асосий жиҳатларидан 
яна бири ҳақиқатпарастлик ва ирфонжўйликдир. 
Шунинг учун Ҳотлар бошдан охиргача дониш ва 
маърифат зиёси билан йўғрилган. Унингча инсон 
ҳар жиҳатдан билимли бўлмоғи, жаҳонни дуруст- 
лик билан танимоғи, идрок этмоғи даркор. У яхши- 
ни ёмондан, гўзалликни хунукдан, сарани носара- 
дан, покни нопокликдан, донони нодондан ажрата 
билмоғи даркор. «Инсонни хирадманд, тили забон- 
ли қилиб яратган Тангрига олқишлар бўлсин! У ин
сонни ёмонликка қарши курашсин, уни нест-нобуд 
этсин, деб барча мавжудотга раҳбар ва сарвар этди». 
Шуниси характерлики, янги дин пешвоси кишилар- 
ни ҳамиша ростлик ва дурустлик йўлини тутишга 
ундар экан, инсон ҳаёти ва юрт равнақини таназ- 
зулга элтадиган ёлғон ва қинғир иш тарафдорлари- 
га қарши дадил курашга чақиради. Ҳотларда яна 
ўқиймиз: «Ёлғон тарафдорлари одамларни ростлик

38



сари интилишга қўймайдилар. Улар кишиларнинг 
ўз тирикчилигини ривожлантиришга, шаҳару қиш- 
лоқларини ободонлаштиришга тўсқинлик қиладилар. 
Бундайларнинг иши тескари ҳамда вайронгарчилик - 
дан иборатдир. Эй мардум! Фирибгарлар сўзига асло 
қулоқ солманг. Чунки улар ростлик тарафдорлари- 
нинг душманидир. Ж аҳон ободонлиги учун кура- 
шиш лозим. Уни дурустлик билан нигоҳбонлик 
қилиш зарур. Оламни рўшнолик сари элтмоқ барча 
бандалар учун фарздир».

Зардуштийлар ақидасича, инсон пайдо бўлган- 
дан бери одамзод андишасида икки гавҳар пайдо 
бўлган: бири андишада гуфтору кирдорда яхшилик 
бўлса, иккинчиси андишада кирдору гуфтордаги 
ёмонликдир. Доно ана шу гавҳардан яхшиликни ин- 
тиҳоб этади, нодон эса ёмонликни танлайди. Ана 
шу икки гавҳар бир-бирига пайваст бўлганда, бор- 
лик ва йўқлик, ҳаракат ва сукунат пайдо бўлади, 
натижада ёмонлик ва таназзулни бадхохдар тараф- 
дорлик этса, мавжудият ва беҳрўзликни яхшилик 
тарафдорлари пайравлик қилади, қўллашади.

Ш унинг учун барча одамлар «андешаи нек», 
«гуфтори нек» ҳамда «кирдори нек»ка юз тутиб, 
«андешаи бад», «кирдори бад» ва «гуфтори бад»дан 
юз ўгириб яшамоқлари, бирининг ҳамиша барқа- 
рорлигини, иккинчисининг эса маҳкумлигини таъ
минлаш учун курашмоқлари зарур, зероки, улар
нинг бирида одаму олам камолоти инъикос этса, 
иккинчисида инсон ва ҳаёт разолати намоён бўла- 
ди: «Авесто»да ана шу мезоннинг назарий ва ама- 
лий жиҳатларининг мукаммал таснифи берилган 
ҳамда ҳар бир маздопарастнинг ҳаётда, ишда ва 
амалда уларни бажариш, ахлок, меъёрларига риоя 
қилиш йўл-йўриқлари кўрсатилган:

1. Андешаи нек: Тангрининг ягоналигига инон- 
моқ, имонда собитлик, таваккул, қаноат, хайрихоҳ- 
лик, меҳрибонлик, ҳақ танимоқ, сулҳжуйлик, кечи- 
римлик бўла билиш, ошночилик, шижоатлилик, раҳм- 
ли ва мурувватли бўлмоқ, поктийнатлик, инсоф, 
хушхулқлилик, беозорлик, очиқюзлик, эҳсонлилик, 
нафсини чегаралаш, касб ва илмни севмоқ, масъу- 
лиятлилик ва ҳақиқатпараст бўлмокдан иборат.

2. Гуфтори нек: ягона Тангрига ҳамду сано айт- 
моқ, тўғри сўзлилик, ахдида собитлик, ҳақгўйлик, 
салом ва таъзимда бўлмоқ, дурустгўйлик, тўғри ва 
рост гувоҳлик бермоқ, ширинкаломлик, ўйлаб, си- 
наб гапирмоқ, рост қавлликдан иборат.

3. Кирдори нек: Тангри ва пайғамбар буюрган 
фарз ва суннатларга сўзсиз итоат этмоқ ҳамда улар
ни бажармоқ, яхши ишлаш, омонатга хиёнат қил- 
маслик, ожизларни қўллаш, серғайрат бўлмоқ, ота- 
она ва устоз ҳукмига фармонбардор бўлмоқ, халк, 
учун, Ватан учун хизмат қилмоқ, меҳмондўстлик, 
парҳезкорлик, ёмон ишлардан юз ўгирмоқ, мех,ри- 
бонлик, инсонсеварлик, жамият қонунларига итоат 
этмоқ, ўтганларни эсда тутиш, ҳақиқатталаб бўлмоқ, 
беморлар ҳолидан хабар олиб турмоқ, муҳтожларга 
ёрдам бериш, ўз иши ва касбига меҳр қўйиш, адо- 
латли бўлмокдан иборатдир.

1. Андешаи бад: Хурофотпарастлик, Тангрини та- 
нимаслик, куфр, ғурур, бадхоҳлик, душманлик, 
ҳақиқатга ишонмаслик, ҳадиксираш, жангарилик, 
суқкўзлик, тошбағирлик, инсонфсизлик, ҳасад, ғараз- 
гўйлик, нафс бандаси бўлмоқ, хасислик, дилсиёҳ- 
лик, вафосизлик, бадхулкдик, иши ва касбига масъ- 
улиятсизлик, нодонлик, парҳезни билмаслик, баҳо- 
наталаб бўлмоқ, шаккоклик, нодурустлик, гиналик, 
найрангбозлик, ғафлатга берилмокдан иборат.

2. Гуфтори бад: Тангрини унутмоқ, ёлғончилик, 
тух,матчилик, ёлғон гувохлик бермоқ, вафосизлик, 
ахдшиканлик, куфр айтмоқ, ноҳақлик, қасамхўр- 
лик, аччиқзабонлик, ўйламай гапирмоқ, нодуруст 
ҳукмга келмоқдан иборат.

3. Кирдори бадни эса: Худо ва пайғамбарга ито
ат этмаслик, танбаллик ва ишёқмаслик, ўғрилик, 
қотиллик, мардумозорлик, тамагирлик, ситамгарлик, 
ҳунарсизлик, билимсизлик, омонатга хиёнат, ҳаром- 
хўрлик, интиқомчилик, маккорлик, шошқалоқлилик, 
золим ва бадхохларни қўллаш, норавобинлик, ба- 
дахлоқлик, заифозор бўлмоқ, зиёнкорлик ва бош- 
қалар ташкил қилади.

Х,аёт ахлоқ ва маънавиятнинг ана шу мезонлари- 
нинг барча жиҳатлари Х,отлару Зардушт ваъзларида, 
пайғамбарнинг Тангри билан руқий мулоқотлари —

меърож воқеасида ўз аксини топган: мусбат жиҳат- 
лар зардуштийларнинг кундалик бажариладиган ва- 
зифалари сифатида уқтирилиб, манфий нуқталардан 
парҳез қилишга даъват этилган. Зардушт ақидасича, 
ҳар бир инсоннинг қалби пок бўлиб, хулқи хуш 
бўлса, ҳунар ва илм эгаллаб, бирон ижтимоий фой- 
дали меҳнат билан шуғулланиб, ҳалол ризқу рўз 
топиб еса, унинг амали чин бўлади. Ундай обиднинг 
қўли ишда, дили ва тили ибодатда бўлиб, бу дунёни 
яшнатишга хизмат қилади. Зероки, хуш хулқу пок- 
дил, собитамалу ҳунарпарвар одамларгина оламни 
комиллик сари элтадилар, Тангри йўлидан асло адаш- 
майдилар. Шунинг учун ҳам немис олими Макс Мюл
лер «Зардуштийлар фалсафаси» китобида «Зардушт 
ўз диний қоидаларини ахлоқ усулида баён этган илк 
мутафаккирдир. У янги бир осмон, янги бир олам 
тарафдори эди. Токим у ерда аввалину охирин рост
лик ва дурустлик ҳукмрон бўлсин», деганда юз кар- 
ра ҳақ эди. Демак, Зардушт покиза ахлоқи, амалда 
собитқадам, ҳаётда фаол, курашчан, ижодий меҳнат 
соҳиби диндорни — инсонни шарафлайди; унинг 
фаолияти, тафаккур неъматига ишонади, илм ва ах- 
лоқни инсон ҳаётидаги маёқ, деб билади. Зероки, 
ана шундай бандаларгина жоҳилият разолатини даф 
эта олади, ҳамюртларини рўшнолик ва беҳрўзликка 
олиб чиқа олади.

Хуллас, Зардушт фалсафаси инсоният бешигида 
табиат ва жамият, ҳаёт ва коинот, мутлак, моя ва 
инсон, моддий оламнинг нокомиллиги — ҳамиша 
ҳаракатдалиги, инсон камолотида касб-кор, маъна
виятнинг ўрни, моддий борлиқнинг инсон онгига 
таъсири ва унинг акс садоси, мавжуднинг вужудли- 
ги табиат унсурлари таснифи ҳақида ғоятда чуқур 
ва теран мулоҳазалардир. Унда юксак ахлоқ, ижо
дий меҳнат соҳиби инсон эъзози ва шарафи бирин
чи ўринда туради. Бу дунёқарашдаги ахлоқ катего- 
рияси муаммосининг тадқиқи ҳамон долзарблигича 
қолмокдаки, уни ҳар тарафлама жиддий ўрганиб 
тарғиб қилмоқ зарур ва шартдир. Ана шундагина 
биз аждодларимизнинг милоддан олдинги фалсафий 
қарашлари нақадар чуқур, юксак эканлигини му
каммал тасаввур этиш имкониятига эга бўламиз.

Мозий қ а ё т  қатлари

«Авесто»нинг «Гоҳлар», «Виспарад» ҳамда бошқа 
қисмларини синчиклаб кўздан кечириб, айрим банд- 
ларни қиёсий ўрганилса, ушбу ёдгорлик том маъно
даги диний мажмуа бўлиш билан бирга, даврнинг 
иқтисодий, ижтимоий ва сиёсий кўзгуси эканлигини 
ҳам аник, тасаввур қилиш мумкин. Зероки, унда, 
бир томондан, Аржасп ва Гуштасп бошқараётган 
ўша замон Турон ва Эрон давлатларининг ҳудуди, 
мавқеи, ҳарбий қудрати, ишлаб чиқариши, маъна- 
виятига дойр маълумотлар, далиллар келтирилган. 
Иккинчи томондан эса, гарчи «Авесто»да жамият 
коҳинлар, ҳарбийлар, деҳқонлар, чорвадорлар ҳамда 
ҳунармандлар сингари табақаларга шартли равишда 
ажратилса-да, унда шоҳлар, вазирлар, бош кўмон- 
дон, лашкарбошилар, аскарлар, маслаҳатчилар, чор
вадорлар, ҳунарманддар, табиблар, деҳқонлар, ус- 
тозлар, додгустар (қозилар), ноҳия ва қавм раисла- 
ри, мўъбадлар, дуохонлар, озарбон ва оташбонлар, 
олимлар хусусида хийла батафсил маълумотлар бе- 
рилади; баъзан эса у ёки бу сулола тарихи баён 
қилинган. Аржасп ва унинг авлоди ҳақида сўз юри- 
тилганда, «У хеван қавмидан эди» дейилади. Баъзи 
олимлар «Хева» сўзининг келиб чиқишини шу қавм 
шажараси билан боғлайдилар. Масалан, бир неча 
ўринда қадимги Турон шоҳи Пашан ўғли Афросиёб 
ха  кила ran кетганда унинг шажараси вакиллари ҳам 
вақт-вақти билан зикр этилади. Айни пайтда Турон- 
шоҳ давлатини мустаҳкамлашда жонфидолик қилган 
вазир ва бош қўмондон Пирони Виса шажараси ҳам 
бир неча ўринда эслаб ўтилади. Эрон шоҳи Ҳуши- 
ден Самарқанднинг Кенистон ноҳиясида туғилгани 
уқтирилади; Гуштасп салтанатдорлиги ҳақида ran кет
ганда каёнийлар сулоласига дахлдор кўп шоҳ ва 
шаҳзодалар, пешдодий, ашконий шохдардан баъзи- 
лари ҳар хил муносабатлар билан санаб ўтилади. 
Шу билан бирга машҳур вазир ва бош қўмондон 
Гударзи Гўшвад шажараси, жаҳонпахдавон, темир- 
тирноқ Исфандиёр, Турону Эронда саргузашти кўп 
овозаларга сабаб бўлган, (жумладан, «Зариадр ва 
Одатида» афсонаси) баҳодир Зарир фаолиятлари

билан боғлиқ тафсилотларга ишора қилинади, улар 
билан боғлиқ бирон лавҳа эслатилади.

Бундан ташқари «Авесто»да ер усти ва ер ости 
шаҳарлар қурилиши, турли иморатлар, кошоналар, 
қалъалар, ҳар хил иншоотларнинг бунёд этилиши, 
ҳатто, шаҳар давлатларнинг пайдо бўлиши, турли 
минтақаларнинг ўзаро иқтисодий, сиёсий, маъна
вий ҳамкорлиги, маънавий жараён тарихи ва бошқа 
масалалар ҳақида ҳам қизиқарли маълумотлар мав
жуд. Шуниси диққатга сазоворки, давлат бошлиқ- 
лари, вазирлар, маслаҳатчилар, бош қўмондонлар 
ҳақида фикр юритилганда уларнинг давлат, мамла- 
кат равнақи, юрт тинчлиги, ободончилиги, дахлсиз- 
лиги борасида, адолатпешалик, инсондўстлик, ва- 
танпарварлик йўлида амалга оширган тадбирлари, 
жонфидолигу жасоратлари алоҳида таъкидланган. 
Масалан, Ж амш ид шаҳар қурдиради; Афросиёб 
қалъа бунёд эттиради, Амударёдан янги шохобча 
торттиради; Ардвиссура Анаҳито фармойишига кўра 
юзлаб хона, қаср ва саройлар курилади.

Шунингдек, ёдгорликда коҳинлар — зардуштий
лик дини уламолари Ахурамазда низомларини халқ 
онгига сингдирувчи, пок ғоя, пок ахлоқ ва пок хат- 
ти-ҳаракат, пок амални жамиятда жорий қилувчи 
тоифалар сифатида алоҳида таърифланади. Зероки, 
ноҳия раислари, Оташкадалар ҳузуридаги ўнлаб ко- 
ҳинлар зардуштийлик қоида-таълимотини халққа 
махсус ўргатиш, қироат қилиш, ваъз айтиш билан 
машғул бўлган. Умуман «Авесто»нинг барча қисм- 
ларида Турону Эрон давлатчилиги, қонунчилиги та- 
рихига дойр махсус боблар, тарқоқ далиллар, қайд- 
лар жуда кўп. Улар қадимшунослар қўлга киритган 
ашёвий далиллар, Бесутун катибалари, «Динкард», 
«Бундахишин» каби ёдгорликлар билан қиёсий-ти- 
пологик усулда махсус, жиддий ўрганишни талаб 
этади. Дунёнинг яратилишига бағишланган бўлим- 
нинг ўзи жаҳон тарихига дойр бир қанча жумбоқ- 
ларни ҳал қилишга кўмаклашади.

Маълумки, зардуштийлик дини аждодларимизда 
мавжуд бўлган кўпхудолик удумига қарши кураш 
жараёнида якка тангри Ахурамаздани кашф этиш 
туфайли пайдо бўлган. Ушбу дин ўзининг илк пал-

лалариданоқ кўпхудоликнинг аксарият удумларини 
манъ этди. Жумладан, кўпхудолик анъанасига кўра 
ҳар бир хонадон ўз худосига жондор сўйиб, қур- 
бонлик қилиши шарт бўлган. Худолар кўп бўлгани 
учун беҳисоб қурбонликлар натижасида чорва мол
лари, паррандалар беҳудага қирилиб кетиб, бу соҳа 
таназзулга юз тутади. Ваҳоланки, эрамиздан олдин
ги икки минггинчи йилдан то XIII асрга қадар мин- 
тақамиз аҳолисининг асосий касби чорвачилик 
бўлиб, уларнинг тирикчилиги шу соҳанинг риво- 
жига боғлиқ бўлган. Зардушт биринчи навбатда ана 
шу қурбонлик қилишни, ҳайвонларни қийнаб ўлди- 
ришни бекор қилади, ҳафтада уч кун этсиз овқат 
ейишни жорий қилади. Зардуштийлик удумига кўра 
ҳайвонларни бўғизлаб, миясига босқон ёки болта 
билан уриб, найза ёки пичоқ санчиб ўлдириш қатъ- 
иян ман этилган ва бунга йўл қўйган шахслар кат
та микдорда жарима тўлаган, жазоланган. Туя, от, 
хачир, эшак биринчи эҳтиёж ҳайвонлари сифати
да, ит, мушук инсон учун зараркунанда ҳашарот- 
лар, даррандаларнинг кушандаси сифатида, уй, боғ- 
роғлар, овул ҳамда чорванинг қўриқчиси тарзида 
эъзозланган. Шунинг учун бўри, шоқол, тулки ва 
бошқа даррандалар, турли ҳашаротлар ер юзида 
ҳаёт равнақининг душманлари сифатида лаънатлан- 
ган ҳолда мушук ва кучук эъзозланган. Кучукни 
калтаклаш ёки қасддан ўлдириш зардуштийлик ди- 
нида энг олий гуноҳ ҳисобланган ва бунинг ж ари- 
маси оғир бўлган. «Кимда-ким кучугини яхши боқ- 
са, унинг ризқи бутун, ери ҳосилдор, хонадони ғам- 
ҳасратсиз, бола-чақаси дардларга чалинмайдиган 
бўлади».

Афтидан аждодларимиз энг қадим замонларда- 
ноқ чорвачиликни ривожлантиришга алоҳида эъти
бор беришган. Қадимшуносларимиз юртимиз ҳуду- 
дидаги кўх,на манзилгохдар қолдиқларини қазиш 
пайтида топган далиллар, Туркманистон ва Сурхон- 
дарё ҳудудидаги тоғ қояларига туширилган ҳайвон- 
ларнинг нақши ҳамда «Авесто»нинг турли қисмла- 
ридаги ишоралар буни тасдикдайди. Маълумки, бар
ча авестошунослар «Ҳотлар» таркибидаги баъзи 
қўшикдар, Йима, Гавамарта, Митра, Ардвиссура Ана-

ҳиталар ҳақидаги мифларнинг илдизи эрамиздан ол
динги иккимингчини йилларга бориб тақалашини 
таъкидлайдилар. Аҳриман иттифоқо Гавамартани 
ўлдиришга муваффақ бўлади. Аммо бу билан у  қабиҳ 
нияти — ер юзида одам ва чорва зотини қуритишга 
муяссар бўлолмайди. Гавамарта танасининг одам 
қисмидан кейинги авлодлар, ҳўкиз қисмидан эса 
чорва моллари пайдо бўлади. Ягона Тангри Аҳура- 
мазда қудрати ана шунда. Мифларда чорва молла
ри, хусусан, от эъзозланади. Шунинг учун ҳам ило- 
ҳий қудрат сох,иби Ардвиссура Анаҳита ва Митра 
доим тўрт оқ от қўшилган фойтун-араваларида гоҳ 
ҳавода муаллақ учиб юрадилар, гоҳ ерда бўрондек 
шиддат билан юришади. Аҳурамазданинг фармони- 
га кўра бандаларини ҳимоя қилиб, ҳамиша обу отаттт 
билан таъминлаб, фаровон ҳаётни барқарорлашти - 
риб туриш учун Ардвиссура Анаҳита ерга тушганда 
туронлик шоҳу баҳодирлар ҳам, эронлик акобиру 
атрофлар ҳам унга тоғ этагида, гоҳ бепоён сақро 
четида, баъзан эса дарё соҳилида «юз от, минг қора 
мол ва ўн минг қўй пешкаш қилиб», ўз илтимос 
ва илтижоларини изҳор этадилар. Бу билан улар, 
бир томондан Ақурамазда вакилини тантанавор, зар
душтийлик одатида хос ва мос тарзда кутиб олаёт- 
ганликларини кўрсатсалар, иккинчи томондан, ўз 
юртлари ёки шаҳарларида чорвадорликка махсус 
эътибор берилаётгани, бу соҳада ўсиш, ривожла
ниш мавжудлиги, мўл-кўлчилик таъминланганли- 
гини намойиш этмоқчи бўладилар. Чорвадорлар, 
деҳқонларни мадх, этган алоҳида «Ҳот»лар ҳам бор. 
«Чорва моллари учун яйловлари мўл бўлган бу 
сарзаминларга олқишлар бўлсин!», «Чорвачилик ри- 
вожланган, буғдойлари мўл ҳосил берадиган экин- 
зорларни олқишлаймиз!» сингари кўплаб мадҳиялар 
учрайди Ҳотларда. «Вендидод»да ўқиймиз: «Мен — 
Аҳурамазданинг гиёхдар устига ёмғирни мўл ёғди- 
ришимнинг сабаби шуки, юрт ахдининг молларига 
ўт-ўланлар, озиқ-овқат кўпайсин, одамлар учун 
емиш ҳозирлашга имконият туғилсин. Буларнинг 
бари тирикчилик моясидир», «Авесто»да чорва мол
лари қаторида жумладан ҳўкиз, отлар жумласида 
кучук ҳам муқаддаслаштирилган. Хонаки итни кал-

таклаган ё ўлдирган одам қаттиқ жазоланган, у ўлим 
жазосига ҳам ҳукм этилган. Кучук боласи 6—7 ой- 
лик бўлганда уни 6—7 яшар қизча боқиб, катта 
қилса, бу унга омад, хушбахтлик келтирган. Уму
ман, ит чорвадору боғбон, зироаткору ҳунарманд 
барча-барчанинг яқин дўсти ҳамроҳи бўлиши ло
зим деб топилган.

Зардуштийлар ҳақиқатда ҳам чорвачиликка ало- 
ҳида эътибор берадилар: чўпон-чўлиқ тайёрлашга 
жиддий қараладиган бўлади, чўпон таёғини олади- 
ган ворислар «лагомзадон», «зин задан» имтиҳон- 
ларидан ўтган. Туронзаминда чорвачиликни янада 
ривожлантириш мақсадида табиий яйловлардан таш- 
қари Амударё соҳилларида сунъий яйловлар бунёд 
этилган. «Авесто»да узоқ яйловлардаги чўпонлар 
ҳақида ғамхўрлик қилиб, улар учун уй-жойлар, мол- 
лар учун юзлаб улкан сарой - қўралар курилганлиги 
қайд этилган. Унда ҳайвонлар зоти тозалигини сақ- 
лаш, уларни урчитиш, соғлиғини асраш бўйича қизи- 
қарли ва ибратли маълумотлар, тадбирлар ҳақида 
мулоҳазалар мавжуд.

«Авесто»да деҳқончилик энг олижаноб касб си
фатида таърифланади, деҳқонлар эъзозланади. З е 
роки, Зардуштийлик жорий этилган кезлари Турон
заминда деҳқончилик анча тараққий этган, табиий 
суғориш тизимидан сунъий суғориш усулига ўтил- 
ган эди. «Вендидод» ҳамда «Виспарад»нинг алоҳида 
қисмларида деҳқончиликни ривожлантиришга, ерга 
чан қўлу рост қўл билан, бел ёрдамида, ўмоч воси- 
тасида астойдил ишлов беришга даъват; ернинг ме- 
лиоратив ҳолати, покизалигини сакдашга ундов анча 
кучли. Ҳатто Ардвиссура Анаҳита «Яйловларнинг 
ҳамиша хуррам, яшнаб туриши, зироатларнинг сер- 
ҳосил бўлиши учун дарёларнинг мудом сероб, тўлиб- 
тошиб окдб туришини таъминлайман», дейди Зар- 
душтга. «Виспарад»да каналлар чиқазиш, ариқлар 
қазиш, дашту саҳроларни ўзлаштириб, суғорадиган 
ерларга айлантириш хусусида қимматли фикрлар 
кўп учрайди. Ж уда кўп ўринларда ҳосилдорликни 
оширишнинг асосий омилларидан бири ернинг за- 
хини қочириш, шўрини ювиш, деб маслаҳат бери- 
лади. Янги каналлар чиқазиш, ариқ-зовурларни то-

залаш, ерларни ўз вақтида экишга тайёрлаш мўл 
ҳосил олишнинг асосий гаровидир. «Узоқ вақт иш
лов бермай ва экин экилмай қолган ер энг бахтсиз 
заминдир. У эрсиз ва боласиз юрган қари қизга 
ўхшайди. Қари қиз эрга тегишни хохдаганни син
гари, ҳайдалмаган ер қўшчини кутади». Айни пайт
да ерга ишлов беришда сидқидилдан, ҳалоллик би
лан меҳнат қилишга ҳам алоҳида аҳамият берилган. 
Қамкорлик, ҳашар йўли билан ерларни созлаш, ер 
ларни тақсимлашда адолат билан иш тутиш, анҳор 
ва ариқ сувидан фойдаланиш, сувнинг исроф бўли- 
шига йўл қўймасликка жиддий қарашган. Зардуш
тийлик эътиқодидагилар орасида жамоа бўлиб ка
наллар чиқариш, ариқ-ҳовузларни тозалаш, ботқ- 
оқликларни қуритиш учун кураш маросими бўлган. 
Бундай маросимда жамоа раиси, қозидан тортиб бар
ча эркагу аёллар, хосу ом, болалар баробар қат- 
нашган. Бу тадбир халқ сайли тусини олган. Давлат 
ва ж амоа миқёсидаги оғир жиноятчилар канал 
қазишда ишлашга мажбур этилган.

Ю қорида таъкидлаганимиздек, Зардушт фаол 
диндор, яратувчи меҳнатни, ерни севувчи ибодатчи 
тарафдори. Шунинг учун ҳар бир зардуштий, ал- 
батта, деҳқончилик, боғбонлик ва турли ижтимоий- 
с})ойдали меҳнат билан банд бўлмоғи зарур. У ерга 
энг сара уруғ сепмоғи, мевали ҳамда сояли, иҳота 
дарахтлари ўтказмоғи лозим. «Ўз вақтида ерга тоза 
уруғ сепмоқ 10 минг ибодатдан, ҳар қандай қур- 
бонликдан афзал», дейилади «Виспарад»да. Китоб
нинг кўп ўринларида боғбонлик алоҳида таърифла
нади, халқ боғу роғлар барпо этишга даъват қили- 
нади. Меҳнат самарадорлигини оширишга даъват 
Зардушт таълимотининг ўзак масаласидир. Шунинг 
учун у диндорларга қуйидагича мурожаат қилади: 
«ғум саҳросини ўз меҳнати билан серҳосил ерга 
айлантирган одам комил диндордир. Дашту саҳрода 
10 йил таркидунё қилиб юрган одамдан кўра ўша 
чўлга бир туп кўчат ўтқазиб, кўкартирган инсон 
афзалдир».

Деҳқонлар ва боғбонлар, уларнинг меҳнатини 
қадрлаш борасидаги мулоҳазаларда модаий неъмат- 
ларнинг яратилиши оқибатида етадиган савоб, ж а-

моани иқтисодий томондан таъминлашидаги аҳами- 
яти хусусидаги фикрлар она замин, юрт таърифи 
билан қоришиб, боғланиб кетади. Зардуштнинг 
Ахурамазда билан савол-жавобларида «қайси ер энг 
яхши замин», «қайси юрт халқи энг бахтиёр одам
лар ҳисобланади?» деган сўровлар кўп учрайди. Ана 
шундай саволлардан бирига Ахурамазда шундай ж а- 
воб беради: «Мўъбад ўз барсами (хуш ҳид тарқа- 
тадиган хивичлар дастаси) билан халққа диний 
аҳкомларни эркин тушунтириб юрадиган, диндор 
уй-ж ой куриб, бог барпо этиб, мол-кол қилиб, хо- 
тин, бола-чақаси билан бемалол яшай оладиган, 
одамлар ерга бемалол ишлов бериб, экин экиб, су- 
гора оладиган; чорвачиликни ривожлантиришга им- 
конияти бўлган ва моллар яхши наел қолдира ола
диган ер энг яхши ер, бахтли юртдир». Хуллас, 
«Авесто»да таърифланган ва таргиб этилган энг кут- 
луғ касб деҳқончиликдир. Зероки, бу касб соҳиба- 
лари зардуштийларни моддий неъматлар билан таъ- 
минлайди. Бу эса ҳаёт тараққиётининг асосий оми- 
лидир. Зероки, инсон яхши еб, ичмаса, қорни тўқ, 
эгни бут бўлмаса, оиласини боқа олмайди, яхши, 
соглом наел қолдирмайди, ерга ишлов бериш, чор- 
вани боқиш, бог бунёд этишга ярамайди.

Гарчи «Авесто»да ҳунармандлар зикри ёки таъ- 
рифига багишланган махсус лавҳа, фикрлар учра- 
маса ҳам, матнда тилга олинган, ҳар хил муносабат 
билан қайд этилган далиллар эрамиздан олдинги 
аерларда ҳунармандчиликнинг барча соҳаси ривож- 
ланганлигини кўрсатади. Китобнинг турли ўринла- 
рида ранг-баранг манзилгохдар, шаҳарлар, қасрлар 
қурилиши хусусида фикр мавжуд. Ж амшид қур- 
дирган қасрлар, ер ости шаҳарлар, чорвадорлар ва 
моллар учун курилган бинолар, Ардвиссура Анаҳи- 
та қурдирган саройлар шулар жумласидандир. Ушбу 
бинолар хусусида ran кетганда, уларнинг ҳашами, 
нақшу нигори, қандиллари тавсифи берилади. Бу 
эса ўша даврлардаёқ бизнинг сарзаминимизда меъ- 
морчилик санъати анча юксак эканлигини тасдиқ- 
лайди. Ёдгорликнинг бир қанча бўлимларида оддий 
пичокдан тортиб фалохмону манжаниққача, дуқулу 
таблаққача — 50 дан зиёд ҳарбий қуроллар, ан-

48



жомларнинг номи, сарбоз ва отга кийдириладиган 
совутнинг бир неча тури санаб ўтилади: Ардвиссу
ра Анаҳитанинг «Уч юз мода бабр терисидан жома 
кийиб», олтин этик кийиб, чоршоҳа сирға тақиб, 
минг хил товланадиган маржонлар осиб юриши таъ
рифланади. Унинг бошидаги етти сайёра акси ту
ширилган олтин тожи таърифига сўз ожизлик қила- 
ди. Бу далил қадимги аждодларимиз дегрезлик, 
қуролсозлик, заргарлик, пўстиндўзлик, рангли ме
талл ва тошларга ишлов беришдек, дудама қиличлар 
ясашдек мураккаб ҳунарларни ҳам хийла пухта би- 
лишганлигини тасдикдайди.

«Авесто»даги маълумотларга қараганда Марв ша- 
ҳарида (бу шаҳар Туркманистоннинг Байрамали ту- 
мани ўрнида бўлган) сидра тикиш учун ишлатила- 
диган махсус оқ сатин ва ҳарир ишлаб чиқарадиган 
корхона бўлган. «Виспарад», «Вендидод»да ҳарбий- 
лар, айниқса, жаҳонпахдавонлар жанг пайтида ли- 
бос остидан киядиган, ингичка мис симдан тўқил- 
ган камзул, юнгдан тўқилган ҳар хил кийимлар 
ҳақида фикр мавжуд. Булар юртимизда қадим за- 
монлардаёқ тўқувчилик ва тўқимачилик касблари 
ҳам ривожланганлигини тасдикдайдиган далиллар- 
дир.

Хулоса қилиб шуни айтиш керакки, зарудштий- 
лик, дини пайдо бўлган пайтда ўлкамизда деҳқон- 
чилик, чорвачилик, боғдорчилик, ҳунармандчилик 
хийла ривожланган бўлган. Бунга Зардушт ва унинг 
тарафдорлари томонидан фаол инсон хусусидаги 
тарғибот ва ташвиқот ишлари, ўгиту даъватлари ҳам 
мух,им омил сифатида таъсир этганлиги шубҳасиз- 
дир.

«АВесто» Ва бадиий адаби ёт

Деярли барча муқаддас диний кигоблар илоҳий 
аҳкомлар қомуси бўлиш билан бирга маълум маъ- 
нода ўша халқ (ёки халкдарнинг) бадиий тафаккури 
сарчашмаларидан бири ҳам ҳисобланади. Зероки, 
бундай обидалардаги диний- назарий асослар, қоида- 
лар, пандлар, даъвату мурожаатларнинг асл решаси 
энг қадимги оғзаки ижодга бориб тақаладиган асо-

тир, ривоят, нақллар билан зийнатланиб боради, 
қоришиб кетади.

«Авесто»’нинг биз мутолаа қилган матнида ҳам 
ана шу хусусият яққол кўзга ташланади. Дастлаб 
шуни таъкидлаш лозимки, бу ёзув ёдгорлигининг 
нисбатан энг қадимий қисми «Вендидод»да ҳам, бе
восита Зардушт шеърларидан иборат Яшт, Готларда 
ҳам Мовароуннаҳр, Хуросон ва Эрон халкдарининг 
энг қадимги асотирлари — Митра, Ардвиссура, Ана- 
ҳита, Варахрана, Оша ва бошқалар хусусидаги миф 
ларнинг мазмунлари, Каюмарс (Гава Марта), Ж ам 
шид (Йима) саргузаштлари турли муносабатлар 
билан зикр этилган. Митра ҳақидаги шеърий пар
чаларни (уни шартли равишда қасида деб ҳам юри- 
тишади) бир-бирига мантиқий изчилликда синчков
лик билан ўқиб, кузатилса, у ихчам бир достонни 
эслатади. Чунки унда Митра қўшотли аравасида, 
мусаллаҳ ҳолда гоҳ эл-юртни бало-қазолар, ғаним- 
лардан ҳимоя қилиб, чинакам ватанпарварлик на- 
мунасини кўрсатса, гоҳ инсониятга офат келтира- 
диган Аҳриманни маҳв этади. Шеърларда, бир то
мондан, Митра ана шундай илоҳий қудрат соҳиби 
сифатида таъриф этилса, иккинчи томондан, у нур, 
ҳаёт, яхшилик, униб-ўсиш, тараққиёт, яхши хулқ, 
яхши кирдор ҳомийси сифатида мадҳ этилади. Улар
да халқ оғзаки ижодига хос ғулу (ўта, ақл бовар 
қилмайдиган муболаға), хитоб, такрор, истиора, сажъ, 
савол-жавоб, таносуб, тародуф, анафора, тазод, 
ўхшатиш, сифатлаш каби санъатлардан кўп ва хўп 
фойдаланилган. Форсий матн насрий баён бўлгани 
учун биз Митра қасидасидан шоир Асқар Маҳкам- 
нинг русчадан ўгирмасидан бир мисол келтириш 
билан чегараланамиз:

Э п ч и л л а р д а н  э п ч и л р о қ  М и т р а ,
А ҳ л и  с а ҳ о  и ч и д а  м у м т о з ,
Д е в ю р а к л а р  и ч и д а  ш е р д и л ,
Ж а с у р л а р д а н  ж а с о р а т л и р о к ,.

' Авесто. I— II жилд, «М арварид» наш риёти, Теҳрон, 1997. Биз матн 
ва ҳош ияларда атайлаб Яшт, Х,от, Ф аргардларнинг рақам ини ва саҳи ф а- 
ларини кўрсатиш ни лозим топмадик.

Я ш н а т а д и р ,  г у р к и р а т а д и р ,
Т ў к и н л и к л а р  я р а т г у ч и д и р  
К ў р к а м  ҳ а ё т  а й л а д и  и н ъ о м  
Ҳ а қ и қ а т г а  ҳ о к и м л и к н и  ҳ а м .

(«Санъат», 1991, № 6, 24-бет).

Айрим шарқшунослар жумладан, Ризоий, Баҳро- 
мий, Мэри Бойслар «Авесто» таркибидаги «бир мил
лион шеър» (Плиний)нинг барчаси бевосита Зар- 
душт қаламига мансуб дейишса, А. О. Маковелский 
уларнинг маълум бир қисми анча қадимий оғзаки 
ижод меваси, деган фикрни баён этган. Аммо барча 
авестошунослар бу шеърлар оғзаки ижод сарчаш- 
малари заминида вужудга келганлигини бир оғиз- 
дан эътироф этиб, улар бармоқ вазнидаги поэзияга 
хийла ўхшаш эканлигини таъкидлайдилар. «Авес- 
то»даги шеърларнинг барчаси бармоқ вазнидаги поэ
зияга жуда яқин. Улар кўпинча 8—9, баъзангина 
11— 12 бўғинли мисрлардан ташкил топган»1. Мад- 
ҳияларнинг тасвир усули ҳақида шуни айтиш ке- 
ракки, деярли барча ҳолатда якка тангри Аҳурамаз- 
дани «икки жаҳоннинг яратувчиси ва асрагувчиси 
«сифатида ранг-баранг воситалар, номлар (тангри- 
нинг номи 101 та) орқали таъриф-тавсиф этиш, 
Яздонга содиқлик, фидойиликни изҳор қилиш, етак- 
чидир. Баъзан хитоб, мурожаат, савол-жавоб усул- 
ларидан ҳам фойдаланилганки, бу фикрларнинг 
тингловчига, ўқувчига тушунарли ва таъсирчан бўли- 
шини таъминлаган. Х,ар бир мадҳия муайян мазмун 
қурилишига, ибтидо ва интиҳога эга бўлган ўзига 
хос бир асар ҳисобланади. Бадиий-тасвирий во- 
ситаларнинг ўзи бир сеҳрангез хосиятга эга. 
Ш арқшунос Абулқосим Исмоилпур «Сосонийлар 
давридаги шеърият, мусиқа ва шеъриятнинг ўзаро 
ҳамкорлиги ҳақида гапириб, Борбад, Некисо, Амир 
шеърлари қутлуғ анъанага эга бўлган поэзия за
минида вужудга келган эди. Шеърларнинг барча- 
сида тазод, қаршилантириш усулларини ишлатиш

1 А. О. М аковельский. Авеста. И зд -во  АН А зербайдж ана, Баку, 
1960, стр. 43.

устун1. «Авесто»да шеърий парчалар, бандлар ало- 
ҳида номлар билан аталган. Жумладан, бир мисра 
«афсман» деб номланган бўлиб, унинг маъноси «ан- 
доза», «мик,иёс»дир. Паҳлавий тилида эса «патман» 
шаклида келади. «Гохдарда эса «афсман» «мавзун» 
(яъни вазнга солинган нутқ) маъносида келади. Х,от- 
лардан бирида Зардушт Аҳурамаздага «... мен сенга 
номавзун нутк, билан эмас, вазнли суханлар билан 
мурожаат қилмокдаман» дейди. Бир сўз — калима 
«Авесто»да «важонгҳа» — «важон», бир ҳижо «панд» 
деб номланади. Демак, «Авесто»да шеър ва унинг 
таркиби махсус атамаларда ифодаланган; мисра, 
қўш мисра ва 3—4—5 мисрадан иборат банд бўлган. 
Айни пайтда бу шеърларда Шарк, халкдари оғзаки 
ижодига хос барча бадиий унсурлар ҳам ўз та- 
жассумини топган. Айрим тадқиқотчилар Зардўшт 
асарлари «Хос шеърлар», яъни зардўштийлик таъ- 
лимоти, якка тангри ғоясини тушунадиган коҳин- 
лар, уламоларга мўлжаллаб ёзилган, уларнинг асл 
моҳиятини оддий халқ англамаган, шунинг учун мах
сус уламолар оташкадаларда, қироат ва ижро олди- 
дан мадҳия моҳиятини изохдаб берган, шу йўсинда 
«Авесто» шархдари» пайдо бўлган, деган хулосага 
келишган. Х,арҳолда бу мадҳия ва қасидаларда яра- 
тувчи худо мадҳи билан бирга инсон руқий кечин- 
маларининг ранг-баранг қирралари нафис тасвир- 
ланган, уларда аждодларимизнинг ҳаёт-коинот, ило- 
ҳиёт, вафо, сидқ, ишқ, фарз, ризо уларнинг адоси 
хусусидаги мулоҳазалари кенг ифодаланган, рост- 
лик, поклик, яхши иш ва яхши хулқ тарғиб этилган. 
Энг муҳими, бизнинг шеъриятимизнинг энг кўқна 
тарихга эга эканлиги, ибодат адабиёти бизда анча 
бурун пайдо бўлганлигини «Авесто »даги шеърлар 
тасдикдаб турибди. Ёдгорликнинг бошидан охирига 
кддар нур зулматга, меҳнатсеварлик ялқовликка, адо- 
лат зулмга, донишмандлик нодонликка, серфарзанд- 
лик зурриёдсевмасликка, фаровонлик қашшокдик- 
ка, обод юрт «хороб кишвирга» қарши қўйилиб, 
биринчиси мадҳ этилади, таърифланади, иккинчиси

1 Абулҳосим Исмоилпур. А ш коний ва Сосонийлар даври ҳиж оли 
ш еърияти  ва Амир тароналари. «Эронш инохтан», 1998, №  9, 26-бет.

эса, ерда ҳаётни қабоҳатга элтувчи одат сифатида 
лаънатланади. Обидада энг кўҳна мифларнинг маз- 
муни баёни, тимсоллари хийла кўп.

Мифлардаги асосий ғоя зардуштийликнинг бош 
масаласи яхши хулқ, яхши иш ва яхши амални тар- 
ғиб қилишдир. Ардвиссура Анаҳито, Ошаларнинг 
бутун фаолияти ана шу мақсадга йўналтирилган. 
Оша ер юзига яхшилик уруғини сепиш билан бир
га хотин-қизлар ҳақ-ҳуқуқи, иззат нафсини ҳимоя 
қилади, уларни «бадкирдор»дан, девлар тажовузи- 
дан асрайди, зурриётнинг поклигини таъминлайди», 
ерда яхшилик ва рўшноликни ривожлантиришга ин- 
тилиб, девсийрат нопокликларга қарши курашади; 
уларда зардуштийликнинг сулху амният, кишвар ва 
эл тараққиёти, инсонларни ғайритабиий кучлар, 
офатлардан ҳимоя қилиш сингари етакчи ғоялар 
мужассамлашган. Барча тимсоллар ҳам халқ қаҳра- 
монларидагидек муболаға ва тавсифлар воситасида 
накд этилган. Биргина мисол: «Ардвиссура Анах,ита 
жах,онпахдавонларга хос келбат ва салобат билан 
яратувчи Маздо ҳузиридан келмокда. Оппоқ ва ба- 
қувват билакларию бўйинларидаги тақинчоқлар 
кўзни қамаштиради. М ан-ман деган баҳодирларни 
менсимайдиган ул нозанин ғоятда оқила ва анди- 
шалидир. Ардвиссура уч юз мода бабр терисидан 
жома кийган. Она бабр энг гўзал ҳайвон бўлиб кўп 
юнг беради, ҳар бири тўрттадан туғади». Умуман, 
асотирларда Оша ва Ардвиссуралар яхшилик ва ях
шилик ҳимоячилари рамзи сифатида гавдаланади- 
лар. Ҳар икки тимсол ҳам илоҳий қудратга соҳиб- 
лиги билан оддий аёл-оналарга хос хислатларга ҳам 
эгаким, бу уларнинг ҳаётий заминга эга тарзида 
яратилган фольклор образларига монандлигини 
кўрсатади. Тасвир ва баёнда минглаб ранг-баранг 
ўхшатишлардан фойдаланилганки, киши ҳайратда 
қолади. Масалан, яхшк ишлов берилган серҳосил 
ер эрига тезроқ фарзанд туғиб берган келинчакка 
ўхшатилган. Ёки буғдой хирмони қанча юксалса, 
девнинг ҳалокати шунча тезлашади. Янги Зардуш- 
тийлик дини энг улкан ва суви чучук Амударёга 
ўхшатилади.

Характерлиси шундаки, ёдгорликда бевосита Ту-

рон, Хуросон ва Эрон халкдарининг энг қадимги 
афсоналари, халқ қаҳрамонлик достонларининг тим
соллари, мазмунлари, кўҳна хроникаларда учрайди- 
ган тафсилотлар юзлаб саҳифаларда учрайди; баъ
зан улар айнан оғзаки ижод асари сифатида накд 
этилади. Шарк, халкдари оғзаки ижодидаги энг ёрқин 
образлардан бири Гершаспдир. Кейинчалик бу об
раз «Шоҳнома»га кўчган Асади Тусий (XI аср) форс 
тилида «Гершаспнома» маснавийсини яратган. Ўзбек 
тилида ҳам у ҳакда афсона ва эртак мавжуд. «Авес- 
то»нинг ҳум Яштларидан бирида «Гершасп ер юзи- 
да биринчи адолатли шахе, забардаст йигит, тенгсиз 
гурзибардор» деган жумлалардан сўнг Гершаспнинг 
халққа қирғин, юртга офат келтираётган Аждарни 
қидириб юриб, бир кулонни овлаб, кабоб қилиб 
пишираёттанида тагидан наъра тортиб, баҳайбат мах- 
лух, тургач, пахдовон 40 газлик қиличи билан уни 
дунимта қилганида икки тоғ пайдо бўлиши хусуси
даги эртак мазмуни баёни келган. Бундан ташқари 
Сиёвуш такдири ҳақида уч накд, баъзи тоғ, чашма, 
дарёларнинг пайдо бўлиши хусусида ҳам жозиб аф- 
соналар келтирилган, изохданган.

Маълумки, Абулқосим Фирдавсий мангу барҳаёт 
«Шоҳнома»сини ёзишда 30 йил давомида М оваро- 
уннаҳр, Нимруз, Эрон халкдари орасидан йиққан, 
ёзиб олган оғзаки ижод далиллар билан бир қаторда 
қадимги хроникалар насрий сочмалар, тарих китоб- 
лари ҳамда «Авесто»дан фойдаланган. Фирдавсий 
ўз достонида юзлаб туронлик баҳодирлар образла- 
рини яратган. «Авесто»да ҳам ана шу буюк шоир 
қаламига мансуб образлардан бир силсиласи, жум
ладан, Пашанг, Аржасп, Виса, Пирон, Афросиёб, 
Гурдаз, Горазм, Ағрирес сингари ўнлаб баҳодирлар 
Яштлар, Гот ҳамда Вендидодда кўп зикр этилади: 
улар фаолияти билан боғлиқ айрим лавҳалар кел- 
тирилади. Фирдавсий рустами Достон сиймосини 
қай даражада меҳру муҳаббат билан, бадиий юк- 
сакликда тасвирласа, унинг мухолифи, Турон шоҳи, 
замину замонни ларзага келтирадиган Афросиёбни 
тасвирлашда ҳам шу даражада юксак санъаткорлик 
маҳоратини кўрсатган.

Шунинг учун х,ам Туронзаминда Рустамга фақат

Афросиёбгина бас кела олади. У эронлик лашкар- 
ларга кўп тахдика солган, ташвиш келтириб зафар- 
лар қучган, «Авесто»да ана шу шоҳ ва жаҳонпахда- 
вон ҳаётининг лаҳза ва лавҳалари Яшт ва Венди
додда турли тарзда қайд этилган ва акс топган. 
Масалан, бир ўринда Турон шоҳининг номарднинг 
сотқинлиги туфайли бандга илинганига ишора этил- 
са, бошқа бир жойда, унинг мардлик ва жасорати 
баёни берилади; яна бир мавридлд Афросиёбнинг 
Сиёвуш қатлига алоқадорлигига ишора қилинади; 
ранг-баранг саргузашти қисқа-қисқа жумлаларда 
баён этилади: «Ўша кезда туронлик жаҳонпаҳлавон 
Афросиёб дарёи Фароҳи Картдан чикди ва деди: 
«Мен ҳанузгача ўша эронлик набокорлар ва Зар- 
душтдан тожни тортиб ололмадим». Демак, бундан 
олдинги Яштлардан бирида Афросиёбнинг дарё ту- 
бига кириб кетиш лавҳаси баён қилинган. Хулоса 
қилиб айтганда, Афросиёб ҳақидаги қисмлардаги кўп 
ўринлар «Ш оҳнома»даги бадиий образга анча 
ўхшаш. «Авесто»даги туроншоҳ саргузаштлари би
лан боғлиқ лавҳаларнинг ҳар бири тарихий мавзу- 
даги ихчам ҳикояни ҳам эслатади. Зардушт ҳаёти 
ҳақидаги лавҳалар, Мадиюнмоҳнинг қилмишлари 
ҳам шундай моҳиятга молик. Умуман, насрий пар- 
чаларнинг барчаси ҳам ўзига хос, сажънамо ички 
мусиқийликка эгаким, улар тингловчини ҳам, қироат 
қилувчини ҳам ўзига ром этиб, қалбига туғён сола- 
ди.

Маълумки, «Шоҳнома»да пешдодий, ашконий, 
каёний шохдар силсилалари тасвири билан бирга 
улар фаолияти билан боғланган ҳолда юзлаб қаҳра- 
монлар тимсоли, ғаройиб саргузаштлар ғоятда шав- 
қовар бир тарзда бадиий баркамолликда тасвир- 
ланган. A j h h h  пайтда шу образлар такдири билан 
боғлиқ ғаройиб ҳодисалар, фавқулодда, ғайритаби- 
ий воқеалар тасвирига ҳам кенг ўрин берилган. 
Рустам ва Исфандиёрларнинг етти баҳодирлик сар
гузашти — «Х,афт Хон», Фаридуннинг уч ўғлини 
имтиҳон этиши, Кайхусравнинг ўз ҳамроҳлари би
лан бўронда ғойиб бўлиши, Олтиншоҳли Сигир (Фа- 
ридд,унни боқиб катта қилган), Гургсарни забт этиш 
ҳийласи, афсонавий қуш Семируғ хислати шулар

жумласидандир. «Авесто»нинг бизгача етиб келган 
қисмининг ҳар тўрт бўлимида бевосита туронлик 
ва эронлик халқларнинг қадимги оғзаки ижоди би
лан боғлиқ ана шу воқеалар ҳар хил муносабатлар: 
тангрига мурожаат, акд-заковат, ростлик, ҳалоллик, 
ватанпарварлик, элсеварлик ғояларини тарғиб этиб, 
эгрилик, ғирромлик, талон-тарож, зулм-зўрлик, мар- 
думозорлик, юртни вайрон қиладиган жангларни 
лаънатлаш ва қоралаш онларида таъкидланади, кел- 
тирилади. Жумладан, зулм, табоҳкорлик, эл-юртга 
зарар етказиш ҳақида ran кетганда елкасидан ўсиб 
чиққан икки илонга одамлар миясини едириб юр- 
ган Эрон шоҳи Зақҳок (Ажи Дахак) қисмати эсла- 
тилса, одамлар учун рўшнолик, оташнинг кашф эти- 
лиши хусусидаги накдда Ж амшид фаолияти зикр 
этилади; ҳаёт «Авесто»да жамшид. Тангрининг амри 
билан одамлар учун Оловни кашф қилади. «Ша- 
ҳаншоҳ Ж амшид замонида ҳам йил яхши келди. 
Ушбу заминга туялар, қўйлар, иту паррандалар лик, 
тўлди, олтиндек товланиб ёнадиган олов кашф этил- 
ди. Чорва молларию паррандалар шу даражада мўл 
бўлдики, юртга сиғмай кетди», «Бу ерда қуёш, ой 
ва юлдузларнинг чиқиб ботиши йилига бир маро- 
таба кузатилади, холос». Ривожланиш, инсонларнинг 
кўпайиши, ҳаёт душмани девларни йўқ қилиш ху
сусида сўз юритганда Таҳмураси девбанд тилга оли- 
нади. Фариддун ўз тасарруфидаги ерларни Фирдав
сий талқинида уч ўғлига бўлиб берган «Авесто»даги 
далилга кўра 4 га бўлиб уч ҳудудни ўғилларига бе
ради, бир қисмида эса ўзи ҳукмронлик қилади. На- 
заримда, «Авесто» бошқа соҳалар билан бирга, ижод, 
адабиётнинг ҳам бир қомусига ўхшайди. Зероки, 
унда Мовароуннаҳру Хуросон ва Эрон халкдари
нинг қадимги шеърияти, насри ҳақида мукаммал 
тасаввур туғдирадиган далиллар мавжуд. Бундан 
ташқари деярли энг кўҳна оғзаки ижоднинг барча 
тимсоллари, биргина Золи Зар сулоласи бўлмиш Се- 
истон баҳодирлари бундан мустасно, ҳатто Сому 
Наримонлар ҳам барча қисм ва дафтарларда кўплаб 
маротаба зикр этилган, тилга олинган. Ҳатто ёдгор- 
лик матнида Фирдавсий, Низомий, Асади Тусийлар 
асарларида юзлаб ҳолатларда учрайдиган куёш чи-

қиши ва ботиши тасвирларининг «Албруз тоғи ор- 
тидан Хуршиди тобой олтин ханжарларини кўтариб 
чиқиб, этагида ғарқ бўлди» сингари илк илдизлари- 
ни ҳам кузатамиз. Бас шундай экан, биз қадимги 
шеъриятимиз, оғзаки ижодимиз хусусида, айниқса, 
оғзаки бадиий ижод билан ўрта аср шеъриятининг 
муносабати, анъанавий тимсоллар ҳақида, мусиқа 
билан шеъриятнинг ўзаро таъсири хусусида фикр 
юритганимизда бевосита «Авесто»га қайта-қайта 
мурожаат қилишимиз лозим, унгагина суянишимиз 
шарт.

VupgaBcuu Ва «АВесто»

Ушбу ёдгорлик яратилгандан кейиноқ бир неча 
марта кўп нусхада кўчирилиб, оташкадалар ҳузу- 
ридаги кутубхоналарда ҳамда динжкабиштларда сак,- 
ланган. Х,атто Зардушт мадҳиялари — Ҳотлар ҳам 
алоҳида мажмуа сифатида китобат қилиниб, кенг 
халқ оммасига тарқатилган. Улар ўз замонларидаёқ 
оддий улус орасида ҳам, илм-адаб ўртасида ҳам 
насклар, «Зенд Авесто», муғлар қўшиғи, муғлар ки- 
тоби шаклида шуҳрат топган. Шунинг учун ҳам Зар- 
душтий уламолар «Авесто» ёки унинг алоҳида ки- 
тобларини ёддан билишган. Профессор И. С. Бра
гинский муғ (мог, маг) сўзини грекча калима деса, 
доктор Ҳошим Ризоий Зардуштнинг ҳаёти ва фао- 
лиятига оид рисолаларида уни пахдавийча сўз бўлиб, 
«оташ» маъносини англатишини исботлаган.

Илк ўрта асрлардан бошлаб Шарқ олим ва шо- 
ирлари бу кўҳна, муқаддас китобга қизиққан ва 
уни ўз асарларида ҳар хил муносабатлар билан 
тилга олишган. Рудакий, Унсурий, Манчеҳрий, Сао- 
либий, Низомий, Фарруҳийлар сингари буюк алло- 
малар ўз асарларида Зардушт номини, «Авесто», 
«Зенд», «Яздон» сўзларини ҳар хил мавридларда, 
турли мақсадларда фойдаланганлар, тимсол, бадиий, 
тасвирий восита вазифасида қўллаганлар, ҳатто ке
йинчалик «Яздон» сўзи ҳамиша «Аллоҳ», «Тангри» 
маъносида, «Аҳриман» эса «Иблис», «Шайтон», 
«Зулмкор» маъносида қўлланилаверган. Бу адиблар 
ижодида зардуштийлик динидаги адолат билан зулм,

яхшилик билан ёмонлик, зиё билан зулмат, донолик 
билан жаҳолат ўртасидаги кураш бир қизил ипдек 
тизилиб ўтади. Айниқса, бу ҳолат «Шоҳнома»да ҳар 
жиҳатдан теран из қолдирган.

Абулқосим Фирдавсий, бир томондан, аждодлар 
қадриятларига алоҳида эътибор берганлиги учун 
қадимги динларга, урф-одат, уламоларга меҳр би
лан қарайди. Шу туфайли «Шоқнома»нинг бир неча 
ўрнида «Авесто»га бир илмий, тарихий китоб си
фатида, қадимий диний аҳкомлар мажмуи тарзида 
қайта-қайта мурожаат этади. Зардуштни маънавият 
пешвоси, алломаи замон, деб таъриф-тавсиф этади: 
у асос солган динга ижобий муносабатда бўлади. 
Иккинчидан, шоир турли мавридларда «Зенд Авес
то» китобини кўрганлигини уқтиради. Шарқшунос 
Баҳромий Фирдавсийнинг бир устози унга «Авес- 
то»нинг мухтасар бир нусхасини тақдим этганли- 
гини уқтирса, мутаржим О. Чунакова сосонийлар 
давридаги зардуш тийлик матнларига асосланиб, 
«Шоҳномаи пахдавий» яратилганлиги ва Фирдавсий 
уни ўқиганлигини таъкидлаган. Акбаршоҳнинг «им
перия кутубхонаси»да мазкур асардан бир нусха 
сақланганлигини инобатга олса, бу фикр тўғри экан- 
лигига ҳеч шубҳа қолмайди.

Ҳақиқатда ҳам «Шоҳнома» матнини синчковлик 
билан кузатар эканмиз, «Авесто» ҳақидаги кўплаб 
далиллар, ишораларни учратамиз. Кейинги тадқи- 
қотлардан маълум бўлишича, «бир донишманд» Фир- 
давсийга «Зенд Авесто»нинг нодир нусхасини, «эт 
билан тирноқдай бўлиб кетган бир дўсти» эса «бош- 
дан-оёқ қадимий достонлардан иборат» кўҳна бир 
китобни такдим этади. «Шоҳнома» мундарижаси би
лан батафсил танишган киши буюк шоир шоҳ ки
тобни ёзишда ровийлар, бахшилар, накдлардан ўзи 
бевосита ёзиб олган кўқна ривоят ҳамда достонлар 
билан бирга юқоридаги манбаларга ҳам суянганли- 
гини аник, сезади. Асарда пешдодийлар, ашконий- 
лар, каёнийлар, сосонийлар каби қадимий Ажам 
шохдари тарихини, шажарасини назм риштасига 
тортишда шоир бевосита «Авесто»даги тартиб ва 
далилларга суянган бўлса, аксарият ўринларда «Аве
сто», «Зенд Авесто»ни маънавий ҳаётда дастурил-

амал бўганлигини таъкидлайди. Масалан, «Шоҳно- 
ма»нинг кўп достонларида тасвирланишича, шаҳзо- 
далар, қўшин бошлиқлари, вазирлар бирон-бир 
масъул вазифани гарданларига олиш олдида «Авес
то» гувохдигида, яъни уни қўлларига олиб, тавоф 
қилатуриб қасамёд этадилар. Шоир тасвирича ак
сарият Оташкадалар ҳузурида ташкил этилган, Мад
раса типидаги билим даргохдарида «Авесто»дан са- 
боқ олганлар; дабистон (мактаблар)да эса «Зенд Аве
сто» («Авесто шарҳлари») асосий фан сифатида 
ўқитилган.

«Анушервон» достонида ҳикоя қилинишича, кун- 
лардан бир кун Ҳиндиё ҳамда Фарокин номли до- 
нишмандлардан «Авесто» бўйича таълим олган, ёш 
подшоҳ Кисро Анушервон туш кўрибди. Тушида 
гўзал бир оҳу саройга кириб келиб, подшо кўлида- 
ги шароб тўла жомни олиб, «нўши жон этиб» (бир 
симириб) кўздан ғойиб бўлибди.

Тонг саҳарлаб шоҳ юртнинг зўр донишмандда- 
рини йиғиб, тушининг таъбирини сўрабди, ҳеч ким 
жавоб беролмабди. О хир-оқибат бир неча кунга 
мухдат берибди. Яна бирон-бир уламо шоҳ тушини 
таъбирлай олмабди. Шундан сўнг подшоҳ чопқир 
ва сўзамол одамларини йиғиб, қўлларига бир ла- 
гандан олтин бериб, дебди:

— Бутун мамлакатни айланиб жар солинглар, 
кимда-ким тушим таъбирини айтса, бошидан зар 
сочинглар.

Ходимлар турли вилоятлар, шаҳру қишлокдарга 
боришибди. Хосу омдан сўрашибди, суриштирибди. 
Аммо подшоҳ тушини таъбирловчи донишмандни 
учратишмабди. Анушервоннинг Озодсарв деган на- 
дими бор экан. У кўп шаҳарларни айланиб, охири 
Марвга бориб, зодагонларга мулдаосини изҳор этиб- 
ди. Шунда улардан бири:

— Фалон гузарда бир авестохон муаллим йигит- 
ча бор. У гўдакларга «Зенд Авесто»дан дарс беради. 
Подшоҳ тушининг таъбирини ўшандан бошқа киши 
айта олмаса керак, — дебди.

Ўша донишманд йигит ҳузурига борган Озод
сарв мақсадини айтибди.

— Бу масалада билимим ожизлик қилади. Аммо

менга «Авесто» ёрдам беради. Фақат туш таъбирини 
шоҳ ҳузурида айтаман, — дебди муаллим. Шундан 
сўнг йигитга ҳам от, анжом ҳозирлаб, икковлон яшин 
тезлигида ярим кечада пойтахтга етишибди. Эртаси 
куни Озодсарв йигитни саройга бошлаб борибди. 
Подшоҳ тушининг тафсилотини баён этибди.

— Шоҳим, саройингизда нечта канизак бор, — 
сўрабди йигит.

— Етмишта парипайкарим бор, — жавоб бериб
ди шоҳ.

— Ана шу канизаклардан бири эркакдир, — таъ- 
кидлабди муаллим.

Анушервон ҳангу манг бўлиб қолибди. Ва ўйлаб 
туриб:

— Буни қандай билиш мумкин, — дебди.
— Эрта тонгда барча канизакларни тахт пойидан 

бир-бир ўтказасиз, уларнинг хиромидан аникдай- 
миз, — уқтирибди йигит.

Эртаси куни шундай қилишибди. Аммо канизак- 
лар юришидан қайси бири эркаклиги билинмабди. 
Шунда подшоҳ «бу ёғи қандай бўлди» деган маъно- 
да муаллимга гинаомуз нигоҳ ташлабди.

— Энди шоҳим, бўлар иш бўлди, — дебди йи
гит, — уят, номус деган сўзларни бир ёққа йиғиш- 
тирамиз. Эрта тонгда сиз тахтингизга чиқиб ўтира- 
сиз, мен ёнингизда тураман. Канизакларни эса бит- 
тадан урён (фақат ички либосда) ҳолда ҳузуримиз- 
дан ўтказишсин.

Одатда канизаклар бир хонада икки кишидан 
яшашаркан. Улар шоҳ ҳузуридан урён ўтказаётга- 
нида Моҳрўйи Чочийнинг ҳамхонаси ёш йигит бўлиб 
чиқибди.

Подшоҳ қиздан ғазаб билан «бу не ҳол» деб 
сўраган экан, канизак шундай жавоб берибди.

— Бу йигит менинг акам. Онамиз бир, отамиз 
бошқа. Усиз мен ҳаётимни тасаввур эта олмаганим 
учун сиз мени саройга олдиртирганингизда қиз су- 
ратида ўзим билан бирга олиб келгандим.

П о лттто х  аъёни давлат билан маслаҳатлашибди. 
«Уларнинг насибаси ўлим», дейишибди киборлар 
бир оғиздан. Ҳар иккисини ўз хосхоналарида дорга 
осишибди.

Бу ўн етти яшар донишманд кейинчалик Ану
ш ервон давлатининг мустаҳкам уступи бўлган, 
Шаркда «адолатли вазир» рамзига айланган Бузу- 
ружмеҳр эди.

«Шоҳнома»да донишмандларнинг «Авесто»га су- 
яниб таъбир айтиши бир неча ўринда учрайди. М а
салан, Ардашер Бобокан Бахманга қарши жангда 
оғир аҳволга тушади. Шунда «жаҳондида, бедордил 
бир қария» қўйнидан «Зенд Авесто»ни чиқариб, 
унга қараб башорат қилиб, подшонинг бу жангда 
зафар топажагини айтибди. Ҳақиқатда х,ам оломон 
муҳорабада Ардашер ғалаба қозонибди. Демак, бу 
китоб қадим замонларда бир таъбирнома вазифа- 
сини ҳам ўтаган экан.

Кўпдан-кўп кўҳна ёдномалар, «Шоҳнома»даги 
баъзи бир ишораларга қараганда ҳақиқатда ҳам 
аҳмоний ҳамда сосоний подшолар сулоласи замо
нида «авестохонлик» маданий ва адабий ҳаётда қут- 
луғ бир анъана бўлган. Таълим тизимининг барча 
босқичларида «Авесто» бир дастуриламал сифатида 
ўқитилган, ўргатилган. Аҳмонийлар замонидан қол- 
ган катибалар — тошлардаги битиклар таркибида 
келадиган кўп мулоҳазалар ҳам бу фикрларни тас- 
диқлайди.

«Шоҳнома»да ҳам «Авесто»дагидек собит эъти- 
қодлилик беамалликка, адолат зулмга, маърифат ж о- 
ҳилиятга, рўшнолик зулматга, ҳалолу поклик но- 
покликка, танбаллик, беҳунарлик ғайратлиликка, 
касб-кор эгаллашга қарама-қарши қўйиб тасвир- 
ланган. Ҳатто Фирдавсий қуёшу Ой — «Авесто»- 
даги ҳаёт ва нур тимсоллари васфига махсус қаси- 
далар бағишлаган: Аҳурамазда — ягона тангри, Зар
душт эса нисбатан дунёвий моҳиятга молик янги 
дин пешвоси сифатида мадҳ этилади. Ҳатго асарда 
«Зардуштнинг пайдо бўлиши ва Гуштаспнинг унинг 
динини қабул қилиши» номли махсус фасл мав
жуд. Унда янги дин пешвосининг фаолияти тўғри 
ва анча батафсил тасвирланган. Аржасп Зардушт
ни тутиб юбориш ҳақида Гуштаспга йўллаган мак- 
тубида янги дин пешвосини «жодутар, нодон чол» 
деб ҳақоратлайди. У Балхни босиб олганда «оташ
кадалар, Зенду У стони» ёқиб юборади. «Шоҳно-

ма»да ҳам Гуштаспнинг вазири «Авесто»дагидек 
«Жомасп ҳаким» деб аталган: «Зенди Зардушт» деб 
«Авесто»нинг пайғамбар томонидан битилганлиги 
аниқ қайд этилган. Аржасп томонидан Гуштапсга 
нома элтган шахслар номи ҳам «Авесто»даги би
лан бир хил.

Маълумки, «Авесто»да кўпхудолик тарафдорла- 
рининг айрим тоифаси ҳам, Ақриман тарафдорлари 
ҳам, қабилараро шартномалар, ахду паймонларини 
бузувчилар ҳам «девпарастлар» деб лаънатланади. 
Таҳмурас подшолиги ҳақида ran кетганда ер юзида 
газандалик хдмда вайронагарчиликнинг тарафдор
лари бўлмиш «Мозандарон девларининг ярминиги- 
на йўқ қилди». Афсуски бу қолганлари Аҳурамазда 
бандаларига «ўз вожгунликлари» туфайли (айтган 
ваъдасининг аксини қилиши) кўп азиятлар еткази- 
шади, дейилган. Ҳақиқатда ҳам «Шоҳнома»да тас
вирланишича, ана шу Мозандарон девлари Кайковус 
авлодлари-ю Золи Зар фарзанддарини кўп ташвиш- 
га солади, юрт ва эл бошига кулфатлар келтиради: 
Ковус бошчилигидаги бутун Эрон лашкарларининг 
кўзини кўр қилишади. Зол тадбири билан Рустам 
бу сеҳрнинг калити девлар сардори билан боғлиқ 
эканлигини билиб, Деви Сафидни ўлдириб, унинг 
жигарини подшо кўзига суртгач, барчанинг кўзи 
очилади.

Кунлардан бир кун бир гурух, деҳқон ва чорва- 
дорлар шах,аншоҳ ҳузурига келиб, гоҳ оҳу, гоҳи 
бўри тимсолидаги бир махлуқ пайдо бўлиб, ҳамма- 
ёқни хароб, вайрон қилаётганини айтиб, мадад 
сўрайдилар. Подшо бу балои ногаҳонни даф этишга 
Рустами Достонни юборади. «Зенду Авесто»дан са- 
боқ олган Рустам дашту саҳроларни, тоғу тошларни 
қидириб «газанда махлуқнинг» изини топа олмайди. 
Шунда унинг сеҳргар Акван дев эканлигига ишонч 
ҳосил қилади. Тинкаси қуриган баҳодир Рахшини 
ўтга қўйиб, уйқуга кетади. Пайт пойлаб юрган Ак
ван уни даст кўтариб, осмону фалакка чиқади. Кўзни 
очган Рустам дев қўлига тушганини сезади. Қаҳқаҳа 
урган Акван дев шундай дейди:

— Эй Рустам, тила тилагингни: сени тоққа урай- 
ми, дарёга солайми.

Девларнинг вожгуна эканлигини билган жаҳон- 
паҳлавон:

— Мени тоққа ургинким, сендек номарднинг 
қўлида ҳалок бўлганимни ҳеч ким билмасин, — деб- 
ди.

Шунда Акван дев Рустамни дарёга ташлайди. Ж а- 
ҳонпахдавон сузиб соҳилга чиқади ва Рахшига ми- 
ниб, навбатдаги олишувда Акванни ўлдиради.

Барча шарқшунослар «Исфандиёр», «Рустамнинг 
Акшбус билан жанги», «Афросиёб», «Яман шоҳи- 
нинг Фаридун фарзанддарини имтиҳон қилиши», 
«Ардашер» достонларида «Авесто»нинг изи борли- 
гини уқтиришган.

Маълумки, «Авесто»да Митранинг яқин кўмак- 
доши Вертрагна «барча олоти ҳарбаси темирдан, 
қўллари, оёғию боши, томирлари бари темирдан», 
деб таърифланган. Унга ҳеч қандай қурол таъсир 
этмайди, ўтда куймайди, яъни у  темиртирноқ. Ф ир
давсийнинг тасвирлашича, табиатан бойликка, тахтга 
ўч бўлган Гуштасп қариб - қартайиб қолган бўлса 
ҳам ҳокимиятдан воз кечгиси келмайди. Ўғли Ис
фандиёр эса иложи борича, тахтни тезроқ эгаллаш 
пайида. Буни сезган подшоҳ ўғлини чалғитиб ту- 
риш, бир амаллаб йўк, қилиш мақсадида девлар, 
гургисарлар жангига, хатарли муқорибаларга жўна- 
тади. Ёш Исфандиёр барча топшириқ ва шартларни 
мардонавор бажаради: Эроннинг энг хавфли душ
мани гургисарларни таслим эттиради. Энди Гуш
тасп олдида икки йўл қолади: ё тахтни Исфандиёр- 
га топшириши керак ёки яна баҳона ўйлаб топиши 
зарур. Подшоҳ энг хатарли йўлни танлайди: У Ис- 
фандиёрга шундай дейди: Эй ўғлим, етги иқлим 
бизнинг тасарруфимизда. Аммо Золнинг фарзанди 
Рустам тахтни ҳам, мени ҳам писанд этмайди. Ўшани 
занжирбанд қилиб келтирсанг, хотиржам бўлиб, 
тожни сенга топширардим.

Амалпараст, такаббур Исфандиёр ҳеч ким енга 
олмайдиган Рустамни олишувга даъват этади, наси- 
ҳатларига ҳақоратомуз сўзлар билан жавоб қайта- 
ради. Натижада замину замонни ларзага солиб ю р
ган икки баҳодирнинг жанги бошланади. Бир неча 
кунлик олишувда қариб қолган Рустам абгор бўла-

ди. Шунда афсонавий қуш, Золнинг тарбиячиси Се- 
мурғни кўмакка чорлайди. «Авесто»даги илоҳий, 
сеҳрли Вараға қушига ўхшаган Семурғ тўфону 
бўронлар ичидан пайдо бўлади. Воқеа тафсилотини 
эшитгач, Рустамни койий бошлайди:

— Нима қилардинг у билан олишиб. Оддий ба- 
ҳодирнинг шаҳзода билан майдон талашиши раво 
эмас. Бунинг устига унинг бутун аъзоси чўяндан, 
ҳеч қандай қурол кор қилмайди, ўтда ҳам куймай
ди. Исфандиёрни ҳеч ким ўлдиролмайди, ҳалок эт
ган одамнинг ўзи ҳам узоқ яшамай, фалокатга уч
райди.

— Бўйин эгиб яшагандан кўра, тик туриб, мард- 
ларча ўлган афзал, — жавоб беради Рустам.

Шундан сўнг Семурғ сеҳрли бир чўпни бериб, 
ундан икки ўқ ясаб, эртанги жангда Ифандиёрнинг 
икки кўзига уришни тайинлайди. Рустам Семурғ 
айтгандай икки ўқ билан Исфандиёрни ўлдиради. 
Ўзи ҳам узоқ ўтмай ўгай укаси Шоғод қазиб қўйган 
қудуққа тушиб ҳалок бўлади. Демак, Фирдавсий Ис
ф андиёр ҳамда Семурғ образларини яратиш да 
«Авесто»даги далилларга суянган, улардан файз топ
ган. Вараға қуши ҳам амали бут, аҳдига вафодор, 
поктийнат одамларга бахт, зафар келтиради. Унинг 
бир патини ўзида сакдаган одам ҳар қандай бало, 
офат, душманни енгади. Афросиёб ҳамда Сиёвуш 
«Шоҳнома»даги энг ёрқин образлардан ҳисоблана- 
ди. Фирдавсий Рустам билан Афросиёб ўртасидаги 
яккама-якка олишув, оломон жангларни тасвирлаб, 
туроншоҳнинг мағлубияти сабабларини келтирар 
экан, «аммо Рустам унинг ўрдугоҳини (қўрғонни) 
фатҳ этолмайди», дейди-ю бунинг сабабини изоҳ- 
ламайди. «Авесто»нинг икки жилдлик форсий таб- 
дилида Афросиёб ҳақида бешта накд келтирилган. 
Уларнинг бирида «Туроншоҳ қалъаси икки тоғ ора- 
лиғида жойлашган бўлиб, бутун деворлари темир
дан қўйилган, уни энг зўр манжаниқ тошлари ҳам 
бузолмайди» дейилган. Бу далил икки жиҳатдан 
аҳамиятли: биринчидан, «Шоҳнома»да тасвирланган 
Афросиёб қалъасининг мустаҳкамлиги сабаби ой- 
динлашади, иккинчидан, милоддан олдинги мингин- 
чи йилларнинг бошларидаёқ аждодларимиз темир-

дан қуйма девор қуришдек касбга эга эканликла- 
рини билиб оламиз.

Шаҳзода Сиёвуш такдири ҳақидаги қисса, риво
ят ва қўшиқ Шаркда кенг тарқалган ва оғиздан- 
оғизга, китобдан - китобга кўчиб юради. «Авесто» да 
ҳам Сиёвуш ҳақидаги лавҳалар тарқоқ ҳодда кела
ди. Аммо уларда Фирдавсийнинг «Сиёвуш» досто- 
нидаги аксарият далиллар, деярли кўпчилик образ
лар зикр этилган. Ҳатто, «Сиёвуш Гарсивази шум 
фитнаси туфайли қатл этилди» деб махсус қайд 
қилинган. Демак, Фирдавсий ҳар икки достонни 
«бир кекса деҳқондан эшитган қиссаси» асосида 
яратилганлигини таъкидлаган бўлсада, «Авесто»да- 
ги тафсилотлар ҳам шоир ижодий лабораториясида 
қайта ишланганлиги табиий ҳолдир. Буни ҳар икки 
китобда ҳам Афросиёб золим, босқинчи, деб таъ- 
кидлансада, у Турон заминда Рустамга бас келади
ган ягона жаҳонпахдавон сифатида тасвирланган- 
лигини ҳам кўрсатади. Фирдавсий «темирдан ясал- 
ган тоғ ҳам Афросиёб номини эшитганда сув бўлиб 
эриб кетади», дейди:

К ў ҳ и  о ҳ а н и н  г а р д а д  ҳ а м ч у  о б ,
А г а р  б и ш н а в а д  н о м и  А ф р о с и ё б .

Бундан ташқари «Шоҳнома»да тасвирланган Баҳ- 
ром Гўр билан «Авесто »да мадҳ этилган Баҳром 
образлари ўртасида жуда яқинлик бор. Х,ар икки 
китобда келтирилишича ҳам Баҳром энг учқур оҳу- 
гўрни овлашда моҳир, жасоратда беҳамтодир. «Бах,- 
ром Яшт» тафсилотлари «Шоҳнома»даги Баҳром Гўр 
воқеалари билан ҳамоҳанг.

Юқорида қайд этганимиздек, «Шоҳнома»да тас
вирланишича, баъзи қаҳрамонлар бирон муҳим ма- 
сала бўйича қасамёд қилишда Зардуштни тилга олиб, 
қўлларида «Авесто»ни тутган бўладилар. Масалан, 
лашкарбоши Баҳроми Чўбина исён кўтариб, тахтни 
эгаллайди. Мағлубиятта учраган Хусрав Парвиз Румга 
қочиб кетади. Хусравнинг яқин пақлавони Биндуй 
зиндонга ташланади. Шунда Биндуй зиндонбонга 
қараб: «Эй, мени чиқариб юбор, Хусрав қайтиб, тахт
ни яна эгаллагач, сенинг гуноҳингни шоҳдан сўраб

бераман», дейди. Зиндонбон: «Ундай бўлса, Зардушт 
ва У сто номи билан қасамёд эт», дейди:

Б и г у ф т  и н у  б а д  д а ф т а р и  З а н д  х о с т ,
Б а  с а в г а н д  Б и н д у й р о  б а н д  х о с т .
Ч у  Б и н д у й  б и г и р и ф т  У с т а в у  З а н д . . .

Мазмуни: шундай дейди-ю Занд дафтарини олиб, 
қасам билан биндуйни банд этмоқчи бўлди. Бин
дуй эса «Зенд Авесто»ни қўлига олди (Абулқосим 
Фирдавсий, Шоҳнома. — Душанбе: «Ирфон», 1966, 
9-жилд, 82-саҳ.).

Ҳақиқатда Биндуй зиндондан чиққач, Мусалда 
Хусрав Парвизни қўлларида «Зенд Авесто»ни уш- 
лаган ҳолда ўзининг ҳам, зиндонбоннинг ҳам бегу- 
ноҳ эканликлари ҳақида (ўша жилд, 140-саҳ.) онт 
ичади.

Шуни алоҳида таъкидлаш лозимки, Фирдавсий 
«Авесто»ни кўпинча вазн, қофия, мантиқ талабидан 
келиб чиқиб «Зенд», «Усто», «Устову Занд», «Занду 
Усто», «Уст» шаклида қўллаган ёки ишлатган. «Шоҳ- 
нома»нинг икки ўрнидагина «Зардушт китоби» ата- 
маси учрайди, холос.

«Шоҳнома»даги Каюмарс, Таҳмурас, Ҳушанг, 
Жамшед, Фаридун, Заҳҳок, Кайхусрав ва уларнинг 
шажаралари тасвиридаги воқеа ва далиллар ҳам 
«Авесто»даги тафсилотларга жуда яқин. Фақат «Авес
то» да Захдок олти кўзли-ю уч бошли (подшо елка
сидан ўсиб чиққан илонларининг бошу кўзларини 
қўшиб) тарзида зикр этилган. «Авесто»да Фаридун 
ўз мамлакатини «Шоҳнома»да тасвирланганидек учга 
эмас тўртга бўлиб, марказий ҳокимиятни ўз тасар- 
руфи ва бошқарувида олиб қолади. Муаллиф ўз 
достонларида қуёшнинг тантанавор чиқиб, уфқни 
заррин қалами билан безаб ботиши манзарасини 
юзлаб кўринишларда тасвирлаган. Биз шунга ўхшаш 
лавҳани «Авесто»да «Қуёш ўзининг олтин найзала- 
рини кўтариб, Албурз тоғи ортидан чиқиб, унинг 
этакларига бош қўйди» тарзида кўп маротаба куза
тамиз. Демак, бу тасвирда ҳам буюк шоир ана шу 
анъанани давом эттирган, уни янги бир босқичга 
олиб чиққан.

Хулоса қилиб айтганда, Абулқосим Фирдавсий 
дунё шеъриятининг гултожи бўлмиш «Шоҳнома»ни 
ёзишда қадимги хроникалар, бевосита ўзи тўплаган 
халқ оғзаки ижоди асарлари, «Шоҳномаи Мансур »- 
лар билан бир қаторда «Авесто»дан ҳам нодир даст- 
хат ёдгорлик сифатида ижодий фойдаланган. Бир
гина Золи Зар бошчилигидаги Сеистон баҳодирла- 
рини ҳисобга олмаганда қадимги Ажам шохдари ва 
улар замонида фаолият кўрсатган барча шахслар- 
нинг «Авесто»да ҳар хил муносабатлар билан зикр 
қилинганлиги шундан далолат беради. Қувонарлиси 
шундаки «Авесто»да адолатпеша деб таъкидланган 
барча шахслар «Шоҳнома»да ижобий образ; «дев- 
параст», «зулмкор» деб қайд этилганлари эса, сал- 
бий образ сифатида тасвирланган ва улар шоир 
ижодий ниятини қабариқ тарзда ифодаланишига 
хизмат қилган. Энг муҳими шундаки, шоир «Авес
то» ни маърифат қитоби, билимлар хазинаси, оғир 
дамларда инсон руҳиятини тетиклаштирадиган, муш- 
кулотларини ҳал этишга кўмаклаша оладиган бир 
дастуриламал сифатида эъзозлаган.

«ABecmo»ga таълим -тарбия Ва 
у с т о з  талн,ини

Мазкур ёдгорликдаги айрим қайд ва ишоралар, 
ном ва атамалар, «Биндахшин»нинг алоҳида фасл- 
лари зардуштийликнинг илк куртаклари пайдо бўла 
бошлаган даврларда ҳам ҳозирги Мовароуннаҳр ва 
Хуросон халкдари яшаган минтақаларда таълим ва 
тарбия бирмунча ривожланганлигини кўрсатади. 
Барча қавм ва қабила ахдлари орасида «лагомза- 
дан» (отга сувлиқ солиш), «зин задан» (отни эгар- 
лаш), «камарбастан» одатига қатъий амал қилинган. 
Кўҳна сарчашмалар ва «Авесто»даги далиллар шуни 
кўрсатадики, таълим жараёнида кундалик ҳаёт учун 
зарур бўлган барча билимлар ўқитилган, ҳунарлар 
ўргатилган. Масалан, чорвачилик билан шуғуллана- 
диган қавмларда кўпроқ шу соҳага дойр ҳунар ва 
малакалар ўргатилган: қиз болаларга юнгдан ип йи- 
гириш, урчуқ ва чархда ишлай билиш, ҳар хил ли- 
бослар тўқиш, тикиш, юнг олишни билиш шарт 
бўлса, ўғил болалар эса молларни боқиш, урчитиш

ва тутдириш, туя, отларни парваришлаб, уларни бош- 
қара олиш, узоқ яйловларга сурув ҳайдаш, чорвани 
дарранда ҳайвонлар, қароқчилардан  м уҳоф аза 
қилиш, ўттиз икки ҳарбий ҳунарни билишлари маж- 
бурий бўлган. Ана шу малакалар ҳосил бўлгач, қиз- 
лар 15, ўғил болалар 17 ёшида «лагомзадан» ва 
«зин задан» имтиҳонидан ўтган. Натижада улар ба- 
лоғат ёшига етган, рўзғор юритишни ўрганиб, «кад- 
бону» (уй бекаси), «кад худо» (уй хожаси, оила 
бошлиғи) бўлиш, чўпон чўлиғини олиб, от суриб, 
туя миниб юриш ҳуқуқини қўлга киритишган. Ало- 
ҳида иқтидорли йигитлар эса, човандозликка мах
сус тайёрланган, ҳарбий машқларда иштирок этган.

Ҳунармандчилик, деҳқончилигу боғдорчилик би
лан нгуғулланадиган қавмларда эса, йигитлар «ка
марбастан» расмидан ўтишган. Бунда қавм оқсо- 
қоллари ҳар бир йигитни ота касбидан ташқари 
ҳарбий билимлар, чавандозлик, кураш  тушиш, 
«кўҳнавардлик» (ҳар хил тўсиқларни, баландлик- 
ларни ошиб ўтиш) бўйича имтиҳондан ўтказишган. 
Афтидан ҳарбий таълимга алоҳида эътибор берил
ган шекилли. Зероки, «Авесто»да 50 дан зиёд ҳар- 
бий қуролларнинг, шу жумладан, қалъа деворлари- 
ни тешиб, бузишда ишлатиладиган, улкан тошларни 
отадиган палахмон, манжаниқ, совут остидан ки- 
йиладиган мисдан тўқилган юпқа камзуллар ҳам 
тилга олинган. Айни пайтда бу далиллар аждодла
римиз ҳунармандчиликнинг барча турларини ри
вожлантиришга алоҳида эътибор берганликларини 
тасдиқлайди.

Зардуштийлик дини, яъни якка Тангрига эъти- 
қод расман қабул қилингач, ўлкамизда таълим-тар- 
бияга эътибор янада кучайди. Ибодатхона — оташ
кадалар ҳузурида подшолик тасарруфидаги махсус 
мактаблар очилади, Мадраса типидаги билим дар- 
гохдари ташкил қилинади, уларнинг таълим тизими 
ишлаб чиқилади; таълим жараёнига энди математи
ка, астрономия, тиб билими, тарих, ҳуқуқшунослик, 
гигиена сингари фанлар тобора кўпроқ кириб бо- 
ради; бунда ёшларнинг маънавий камолотига ҳам 
алоҳида эътибор берилади. Бир томондан, уларга 
зардуштийлик дини асослари, Ахурамазданинг фарз-

ларию Зардушт ўгитлари ҳар жиҳатдан пухта ўқити- 
либ, каломи бадеъ асосларига суянган ҳолда «ҳот»- 
лар махсус ёддаттирилса, икинчи томондан, уч яхши 
ишда сусткашлик қилмаслик кори нек, гуфтори нек, 
кирдори некни ҳамиша эсда тутиш; уч ёмон ишдан, 
яъни кори бад, гуфтори бад ва кирдори баллан юз 
ўгиришни қуймақулоқ қилиб ўргатилган. Таълим ти- 
зимидаги бу ўзгариш ўз навбатида янги «сидрапўш- 
лик» удумини жорий қилишни тақозо этган. Ах,ура- 
мазда томонидан жорий этилган фарзлар ҳамда Зар
душт ўгитларидаги суннатларни тўла бажарадиган, 
ҳар жиҳатдан пок, юксак ахлоқлилик меъёрларини 
ўзида намоён этган, устоз фотиҳасини олган дин- 
дор оқ матодан чакмон, кўйлак кийиб, устидан юпқа 
ҳарир камар боғлаб юриши жорий этилади. Қиш 
пайтларида ҳам асосий либос остидан «сидра» ки
йиб юриш шарт бўлган. Бу одат яқин XIII аср да
вом этган. Бизнингча, М уқанна бошчилигидаги 
қўзғолончиларнинг оқ либос кийиб юрганлиги, яъни 
«сафедпўш» («оқ кийимлилар») эканлиги ҳам ана 
шу анъана билан боғлиқ бўлиши керак. Ҳар бир 
зардуштийнинг поктийнат, хулқи ҳалол, қўли тўғри, 
некбин бўлиб вояга етказилиши кўзда тутилган. Ана 
шу эҳтиёж ва талаблардан келиб чиқиб «Авесто»да 
тарбиячилар, муаллимлар, устоду мударрисларнинг 
бурчлари белгиланган, улар зиммасига жамиятнинг 
энг муҳим юки топширилганлиги қайта-қайта уқти- 
рилган. Натижада муаллим ва мударрислар ўз ил- 
мини нечоғлик ўзлаштирганлиги, касбига муноса
бати, чечан, уддабурон, фидойилиги, танбал, бефарқ 
ва масъулиятсизлигига қараб «яхши» ва «ёмон» ус- 
тозларга ажратиб изохданган, баҳо берилган.

Устоз ҳақида ran кетганда «Авесто»нинг бир неча 
ўрнида «устодлар устоди», «барча билим ва ҳунар 
калити» Яздон мадҳ этилади; у ҳамма нарсани яра
тувчиси, ҳар икки олам сеҳрини билгувчи, барча 
билимлар мояси, бандаларига инъом этувчидир. Зар
душт эса барча поктийнат одамларга Яздон буюрган 
илмларни «яхшилик йўсини ила ўргатиб, уларни 
яхши билан ёмонни ажрата оладиган қилади, улар
ни тўғри йўлга ҳидоят этади», дейилади. Зероки, 
«кимдаким акду фаросат билан ёмонликка қарши

курашса, у Аҳурумазда йўлини тутган бўлади». Хул- 
лас, Яштларда Зардушт одамлар руҳиятига рост сўз, 
пок ақида, ҳалол ниятни сингдирадиган устозлар 
пешвоси сифатида мадҳ қилинади, «Зероки, Спита- 
мон Зардушт бу дунёда Яздон таълимотига қулоқ 
тутадиган ягона одамдир», «Угина «Маздо» ва «Оша» 
сурудларини одамлар қулоғига сингдиради. Шунинг 
учун унга комил акд ва бурро нутк, берилган». Бу 
ерда Зардуштнинг воизлигининг алоҳида таъкидда- 
ганлиги диққатга сазовордир.

Яхши устозлар «соғлом ақл-ҳушли фарзандлар- 
ни, жасур, доно ва турли тилларни биладиган ўғил- 
қизларни, элни бало- қазолардан ҳимоя эта оладиган 
ўғлонларни, яхши келажак, порлоқ ҳаётни равшан 
кўз билан кўра оладиган авлодни» тарбиялайди. У 
ёшлар қалбида ўз дини, халқи, юртига меҳр уйғота- 
ди, уларни ҳалол меҳнат эвазига ризқу рўза топиб 
яшашга ўргатади, некбинлик, покдоманлик, дўстли- 
гу ҳамкорлик, ҳамжиҳатлигу хушравобинлик, одам
ларга фақат яхшилик исташ ўқувчиларга дониш
манд устозлардан юқади, ёдгорлик бўлиб қолади. 
Шунинг учун ҳам устозларни «шаҳару қишлоқлар- 
да, бутун мамлакатда маънавиятдан таълим беради- 
ган, Оша йўлини тутганлари туфайли, хонадонларга 
янги аҳкомларни олиб кирадиган халк, ардоғига со- 
ҳиб бўлган тоифалар сифатида олқишлаймиз». Танг
ри покандеш, ғафлатдан йироқ, уйқуни ўзига «ҳаром» 
биладиган, Зардушт оинини ўзига сингдирган устоз
ларни ёқтиради, «чунки улар ўз донолиги, хирад- 
манддиги билан Яздонга яқин кишилар ҳисоблана- 
дилар, унинг қалбини ҳақиқат нури билан ёритади». 
Ҳар бир маздопараст устоз кишиларни рост йўлга 
бошламоғи, яхшилик йўлида рақнамолик қилмоғи, 
ёшлар қалбига ҳаётга муқаббатни сингдирмоғи ло
зим.

Олдин таъкидлаганимиздек, зардуштийлик дини 
кишиларни беш вақт намоз ўқиш ҳамда бошқа фарз 
ва суннатларни бажаришга даъват қилиш билан бир
га уларни фаол, яратувчилик меҳнат билан шуғул- 
ланишга ҳам ундайди. Муболағали бўлса ҳам қуйи- 
даги парчада ўқув ва билимнинг қудратига ишонч 
бўртиб турибди. Ёш, ўспирин болакай Сангиндаст

жаҳонпахдавон Гершасп маҳобатини эшитиб, ҳали 
ўсиб улғайсам, унинг адабини ўзим бераман, деган 
маънода қуйидагича лоф уради: «Мен ҳозир ўспи- 
рин йигитчаман, устозим қўлида ўқиб, ўрганиб ба- 
лоғат ёшига етсам, икки қўлимда заминни чархдек, 
осмонни қалқондек кутараман». Ҳатто ота-оналар 
Яздондан билимли, ўқимишли фарзанд ато этишни 
илтижо қиладилар. «Менга хонадоним, қишлоғим, 
шаҳару мамлакатим шуқратини дунёга кўз-кўз қила- 
диган, ўқимишли, ишбилармон ўғлон бер», дейила
ди ҳотлардан бирида.

«Авесто»да қиз болалар тарбиясига алоҳида эъти
бор бериш лозимлиги бир неча ўринда махсус таъ
кидланган: «Ўғил болаларга нисбатан қиз болалар 
илму дониш ўрганишга жиддийроқ киришсинлар. 
Зероки, улар ота-она хонадонида бўлган вақтлари- 
да ота рўзғорини тартибга солиб, зийнат бериб бор- 
салар, жуфти ҳалоли манзилига боргач, болалар тар- 
бияси, таълим билан, келажак наел тарбияси билан 
машғул бўлмоқлари лозим бўлади». Х,ар бир нек
бин одам бирон касб билан шуғулланиши, банд 
бўлиши, «акд ишлатиб» «икки қўллаб ерга ишлов 
бериб», «чорва парваришлаб», «бирон дастгоҳни 
юргизиб», «бирон олоти кор» ёки «олоти ҳарба ясаб» 
кун кечирмоғи, беғараз ризқу рўз топиб емоғи, би- 
ровларга муқтож бўлиб, «қўл узатиб, тиланчилик 
қилмокдан» асранмоғи даркор. Ана шу ақида тақо- 
зоси ўлароқ, таълимнинг амалиёт билан боғланиб 
олиб борилишига аждодларимиз жиддий эътибор 
беришган. Оташкадалар қошидаги устахоналар, вақф 
ерлари, дармонгоҳ (поликлиника), сиҳатгоҳ (касал- 
хона), дорихоналар айни пайтда амалиёт ўтказила- 
диган корхоналар вазифасини ҳам ўтаган. Ҳар бир 
табиб, жумладан, жарроҳ ўз малакасини уч марота
ба аниқ синовдан ўтказмасдан туриб, касални даво- 
лашга киришмаслиги ҳақидаги талаб шу умумий тар- 
тибдан келиб чиққан қарордир. Яхши устоз ва му
даррислар ҳамиша ана шу тартибга риоя қилишган. 
Одамлар онгига илм, қалбига рўшнолик, назарига 
некбинлик, қўлига ҳунар сингдиришга, беришга ин- 
тилишган, тўғри йўл тутиб, рост сўзлашга, виждо- 
нан ишлашга ўргатилган.

Ҳот ва Яштлардаги аксарият парчаларда худди 
яхшилик ёмонликка, адолат зулмга, донолик нодон
ликка зид қўйиб тасвирланиб, биринчиси олқиш- 
ланиб, иккинчиси иллат сифатида қораланганидек, 
яхши устозлар нодон устозлар га қарши қўйиб тас
вирланган. Ёмон устоз ўз лоқайдлиги, фаросатсиз- 
лиги, укувсизлиги, ҳунарини, билимини, малакаси
ни такомиллаштириш йўлида зақмат чекмаслиги би
лан ёш авлоднинг, умуман, одамларнинг зеҳнини 
ўтмаслаштирибгина қолмай, уларнинг ақлини занг- 
латади, ҳаётга, меҳнатга бўлган муносабатларини су- 
сайтиради, им он- эътиқодларини заифлаштириб, 
маънавий жиҳатдан қашшоқлаштириб қўяди: «Рос- 
тини айтсам, ёмон устод ҳаётни ғамгин қилади, ж о- 
ҳилларни улуғ санаб, буюк аёлу эркакларни Яздон 
неъматларига етишдан махрум этадилар. Улар ўз 
нодуруст таълими билан халқни энг яхши юмуш- 
лардан бездирадилар, нотўғри панддар билан халқ- 
ни тирикчилик йўлидан уриб, ёмонлайдилар». Энг 
даҳшатлиси ёмон муаллим, устод имон - этиқодни 
куйдиради, одамларни Яздон йўлидан қайтариб, ж о- 
ҳилият сари етаклайди, Ватан равнақи, одамлар
нинг ижодий меҳнатини кўра олмайди, ер очиб, 
қўш ҳайдаб, экин экканлару боғ бунёд қилганларга 
рашк кўзи билан қарайди, халқни энг қутлуғ анъа- 
наларидан маҳрум этадилар: «Ёмон устод ҳаёт чи- 
роғини сўндиради. Улар жоҳилларни буюк билиб, 
энг мўътабар аёлу эркакларни тангри йўлидан қай- 
тарадилар. Улар ўз нодонликлари билан халқни энг 
яхши хислатлардан юз ўгиртирадилар; жаҳон халқ- 
лари ҳаётини ёлғон гаплар билан паришон қилади- 
лар».

Зардуштнинг Тангри билан мулоқоти — М еъ- 
рож воқеаси баёнида ҳам яхши ва ёмон устозлар 
ҳақида мулоҳазалар мавжуд. «Ношуд, ёмон муал
лим ўқувчи қалбидан хирадмандликни йўқотар экан, 
Эй Яздон! Ёмон устоддан ўз паноҳингда асра», дей
ди Зардушт. Яхшилик тимсоли Оша таърифига ба- 
ғишланган саҳифаларда ҳам таълим-тарбияга, ху- 
сусан, маънавий тарбияга дойр диққатга молик му- 
лоҳазалар мавжуд.

Хулоса қилиб айтганда, эрамиздан олдинги ет-

тинчи асрнинг охири ва олтинчи асрнинг биринчи 
чорагида яратилган қадимги Эрон ва Турон халкда
рининг муштарак энг кўҳна ёдгорлиги «Авесто»да 
таълим-тарбиянинг айрим жиҳатлари ҳақида қи- 
зиқарли далиллар мавжуд. Хусусан, таълимнинг ама- 
лий моҳияти, устознинг ёш авлод тарбияси, жамият 
олдидаги бурчи, маъсулияти ҳақидаги мулоҳазалар 
ҳозир ҳам ўз қимматини йўқотган эмас. Бизнинг бу 
мулоҳазаларимиз «Авесто »нинг икки жилдлик сўнгги 
форсий нашрини ўқишда пайдо бўлган дастлабки 
таассуротлар, холос. «Динкард», «Бундахишин»даги 
таълим-тарбияга дойр фикрларни, муаллимнинг 
ўқувчи олдидаги, ўқувчининг устоз наздидаги маж- 
буриятлари, ўқувчи гигиенаси, мактаб ашёлари, ўқув 
қуролларига муносабат, ота-оналарнинг бола тар- 
биясидаги бурчлари хусусидаги мулоҳазалар ёдгор
ликнинг ўзбекча таржимасини ўрганган х,олда таҳ- 
лили махсус тадқиқот олиб боришни талаб этади. 
Умуман, зардуштийларнинг таълим тизими муаммо- 
си алоҳида ўрганишга арзигулик долзарб масала- 
дир.

«ABecmo» Ва т и б б и ё т

Кўҳна Ш арқ инсоният тиббий қарашларининг 
ҳам қадимий ўчоғи ҳисобланади. Туркий ва форсий 
тилларда сўзлашувчи халкдарнинг кўқна оғзаки ижо
ди намуналари ҳамда «Авесто »даги далиллар буни 
аниқ тасдиқлайди. Ёдгорликнинг барча қисмларида, 
хусусан, «Вендидод»да табиблар тайёрлаш, уларнинг 
бурч ҳамда вазифалари, табобат амалиёти, касаллар 
таснифи, уларнинг пайдо бўлиш сабаб ва омиллари, 
беморларни даволаш усуллари, муолажада энг ом- 
мавий — фаол усуллари, доривор ўсимликлар, улар
нинг таснифи, ноёб доривор гиёхдар ҳақида хийла 
қимматли маълумотлар мавжуд. Бундан ташқари уй- 
манзил, жамоат жойларини, атроф- муҳитни, таби- 
атни мух,офаза қилиш, тоза тутиш, шахсий гигие- 
нанинг турли жиҳатлари ҳақида ҳамон ўз қиммати- 
ни йўқотмаган маслаҳатлар, тавсиялар кўп.

«Вендидод»да қуйидаги касалликларнинг номи 
санаб ўтилади ва уларнинг пайдо бўлиш сабаби ҳамда

манбалари ҳақида фикр юритилади: ўлим, қўққис- 
дан пайдо бўладиган дард, иситма, безгак, бош мия 
оғриғи, ожан, ажху, илон чаққан, дурук, хафақон, 
кўз тегиш, руҳият марази, пўсидаги ва гандидаги. 
Буларнинг кўпчилиги тозаликка риоя қилмаслик, бе- 
парволик натижасида пайдо бўлса, «Пўсидаги» (ган
грена) ҳамда «Гандидаги» (ўсма) касалликларини 
«Аҳриман ер юзида инсон уруғини қуритиш ния- 
тида атайлаб пайдо қилган», дейилади. Шундан сўнг 
бундай маризликка йўлиққан беморларни даволаш 
усуллари, бунда табиб масъулияти алоҳида уқти- 
рилган. Эрамаздан олдинги VII асрнинг охирида аж 
додларимиз табобат соҳасида қуйидаги даволаш 
усулларини қўллашган: Оташкадалар ҳузурида мах
сус дармонгоҳ (поликлиника), сиҳатгоҳ (касалхона) - 
лар ташкил қилинган бўлиб, бу соҳа давлат тасар- 
руфига олинган, сарфу харажатлар вақф мулки 
даромади ҳисобидан қопланган. Давлат назорати ос- 
тида бўлгач, шубҳасиз, даволаш йўллари такомил- 
лашиб борган: «Айрим табиблар беморларни Оша — 
яхши руҳ илоҳий кучни даъват этиш кўмагида да- 
волашса, баъзилари ўз илми кучи билан муолажа 
қилади, бошқа бир гурух, табиблар тиғ билан ка
сални тузатишга уста, яна бир тоифалар ҳар хил 
маризликларни турли-туман гиёхдардан тайёрлан
ган малҳамлар воситасида даволайдилар, бир гурух, 
табиблар эса беморни ҳар хил шарбатлар восита
сида оёққа турғизадилар. Энг яхши табиблар бар- 
жуванд маншара — дуо ўқиш усулида даволайди
лар», дейилади. Улар даволаш жараёнида қуйидаги 
дуоларни ўқишлари лозим, деб 20 мисрада ўша дуо- 
нинг мукаммал баёни берилган. Характерлиси шун
даки, табиб ўқийдиган ҳар бир дуо: «Эй ёмон кўз, 
қаердан келган бўлсанг, бу бадандан чиқиб, ўша 
ерга даф бўл!» — деган хитоб билан, касални ҳай- 
даш оҳанги билан тугайди. Демак, қадимдаги аж 
додларимиз «кўз кириш», «кўз теккан» каби халк, 
иримларига ишонган ва у доим мавжуд бўлган. Шу- 
нингдек, барча табиблар у ёки бу касални даволаш 
жараёнида, албатта, гохдарни қироат қилиб турган.

Баъзан тўғридан-тўғри Яздонга мурожаат этиб, 
дардига даво тилаш — сўраш оҳангидаги парчалар

ҳам учрайди. «Вендидод»нинг эллигинчи фаргарди- 
да ўқиймиз: «Шундай қилгинки, ҳамма касалликлар 
бир йўла нобуд бўлсин: ажални йўқот, жинлар ву
жудга келтирган барча беморликларни йўқ қил».

Китобда табиб маданияти, ахлоқи, унинг касбига 
фидойилиги, табиб меҳнатини қадрлаш масалалари 
баёнига ҳам алоҳида саҳифалар ажратилган. Ж ум 
ладан, табиб маънавий, руқий жиҳатдан пок бўлмоғи, 
эътиқоди мустаҳкам, турмуш тарзи ҳам, либоси-ю 
асбоблари махсус суюқликда тозаланган, ўзи бир 
неча амалий тажрибалардан, синовдан ўтган бўли- 
ши шарт. «Вендидод»да ўқиймиз: «Зардушт сўради: 
«Табибликни бошламоқчи бўлган маздопараст ўз ма
лакасини ва ҳунарини дастлаб маздопарастларда си- 
наб кўрсинми ёки девпарастлардами?» Аҳурамазда 
жавоб берди: «Табиблик касбини эгаллаган маздо
параст яхшиси ўз салиқаси ва чапдастлигини дев- 
парастларда синаб кўргани маъқул. Агар уч дафъа- 
гача девпараст жарроҳ тиғидан омон қолмаса, ун
дай одам бу касбдан воз кечмоғи лозим. Уни одам
лар муолажасига яқинлаштирмаслик керак. У уч 
дафъада ҳам девпарастни пичоқ билан муваффақи- 
ятли даволай олса, у такдирда табиблигини давом 
эттириши, маздопарастларни ҳам тиғ билан давола- 
ши мумкин». Ўз навбатида табиблик ҳунари жамоа, 
халқ томонидан энг ноёб касб сифатида эъзозлан- 
ган, уларнинг меҳнати, хизмати керагича қадрлан- 
ган, натурал ҳақ тўлаш йўли билан тақдирланган. 
Мураккаб, яъни кўп касалликка чалинган бемор
ларни бир йўла бир неча табиб бамаслаҳат билан 
даволашга киришса, бунда жарроҳ билан дуохон 
муолажасига алоҳида эътибор берилган, уларнинг 
ютуғи эъзозланган. Масалан, ҳар бир муваффақи- 
ятли чиққан жаррохдик учун табиб меҳнати бемор- 
нинг моддий имконияти, касби, жамоада тутган мав- 
қеи, эгаллаган вазифасига кўра қўй, эчки, эшак, 
сигир, бия ва туя инъом этиш йўли билан такдир- 
ланган. Умуман, жаррохдик табобатда дев, инсу 
жинс, жодугарлар «нафаси тегиши» туфайли ву
жудга келган касалликни даволайдиган энг кулай 
усул сифатида эъзозланган. Аждодларимиз ҳатто 
ҳомилани ҳам жаррохдик йўли билан олиш усули-

ни қўллашган. Дорилар орасида «заҳримор» — «илон 
заҳри» ҳам қайд этилган. Аммо «хазанда — сакраб 
чақувчи илон бошқа судралиб юрувчи газанда ҳаша- 
ротлар қатори нест-нобуд қилиниши лозим», де- 
йилган фиргарддардан бирида.

Беморни даволашда аждодларимиз халқ табоба- 
тидан ҳам муваффақиятли фойдаланишган. Ш арқ- 
шунос Баҳромийнинг таъкидлашича, «Авесто»да 
мингдан зиёд доривор ўсимликлар, гиёхдар рўйха- 
ти келтирилган, улардан дори олиш ва тайёрлаш 
йўллари кўрсатилган. Дорилар кўпинча шира, барг, 
гул, дон, бута ва гиёҳ илдизи ширасидан, заъфарон, 
коски, кунжут, кўкнори, ҳазориспанд, зира, пиёз, 
седана, катрон, найшакар, турп, хурмо, сабзи, беҳи, 
асал, зайтун мойи, савсан, зирк, баргизуб, дўлона 
каби гиёҳ ва ўсимликлардан тайёрланган. Ж арроҳ- 
ликда шаробга Ҳум ҳамда наша шираси қўшиб, бе- 
ҳуш қилишда фойдаланилган. «Оқ Х,ум барча дори
вор гиёхдарнинг подшоси ҳисобланган». «Сен Аму- 
дарё ўртасида униб чиққан, Семурғ уя курган жой- 
да яшасанг-у (яъни ўсимлик устида) ундан инсон 
саломатлиги учун наф тегмаса, у икки пуллик қим- 
матга эга эмас. Агар у дарахт беморлар дардига 
асқотадиган бўлса, уни «барчанинг табиби» деб аташ 
лозим. Бундай ўсимлик, ҳамманинг кўмакдоши» де- 
ган номни олишга арзийди».

«Авесто»даги тиббий далиллар ота- боболаримиз- 
нинг табобатга дойр қарашлари рим, юнон ва араб 
табобатларидан кўҳна ва узок, тарихга эга эканли- 
гини кўрсатади. Ундаги тиббий маълумотлар кўпроқ 
«Вендидод»нинг турли бобларида жамланган. Маз- 
кур ёдгорликдаги тиббий фикрларни тахминан ку- 
йидагича тасниф этиш мумкин:

1. Ташреҳ (анатомия) ва мизож (физиология).
2. Беморликларнинг олдини олиш воситалари.
3. Касалликлар ҳақидаги маълумотлар.
4. Беморларни даволаш усуллари.
5. Табибларнинг ахлоқи ва табобатга оид баъзи 

қонун - қоидалар.
«Авесто»да инсон организми мушак, суяк, тери, 

мия, асаб, бадан юнги, томир ва қонга (асаб ва мия, 
бадан туки дарахтга ўхшатилган), бадандаги томир-

лар қора қонли томирлар, қизил қонли томирлар 
ва оқ, яъни қонсиз томирлар (асаб)га бўлинган.

Баданнинг қуввати эса жон, виждон, равон (тан), 
идрок ва азалий (қадимий) руҳ каби 5 қисмга бўлин- 
ган. «Жигар қон манбаи бўлиб, тананинг ўнг томо- 
нида жойлашган» дейилади.

Ёдгорлик матнида замин, хона, бадан, кийим- 
кечак, озиқ-овқатларни тоза тутиш ва сақлаш қоида- 
низомига алоҳида эътибор берилган. Унда гўрис- 
тонларни шаҳар ва қишлоқлардан йироқда, баланд- 
ликда жойлаштириш, уни махсус девор ёки чўп 
панжаралари билан ўраб қўйиш, мурдашўйларни 
махсус тозаликка риоя қилиши уқтирилган. «Одам 
ёки ит мурдаси теккан ерда бир йилгача зироат 
экиш мумкин эмас» дейилади. «Вендидод»да мурда 
теккан либос, еларни қатрон қилиш, ўликни дафн- 
гача махсус жойда асраш, унинг либосларини мах
сус панада сақлаш, уни бараҳна (яланғоч) ҳолда 
қўйиш ва бошқа омиллар хусусида фойдали масла- 
ҳатлар мавжуд. Бир ҳайвон ёки парранда ўлигини 
ўз вақтида халк, назаридан олиб, ерни чуқур кав- 
лаб, кўмиб қўйиш йўли билан юртда микроб ёки 
касал тарқалишининг олдини олган одам «жанна- 
тий киши» ҳисобланган. Зардушт дейди: «Ростини 
айтсам, қуёшу ой ҳамда юлдузлар ҳам нопоклардан 
азият чекади», «мурда чиққан хонани пок этмоқ 
учун, танани уч маротаба ювиб, кийимларни ҳам уч 
маротаба ювиб, қатрон қилмоқ лозим. Албатта, ўша 
лаҳзаларда гохдарни ўқиб турмоқ шарт. Шундан 
сўнггина бу хонага бошқаларнинг кириши мумкин». 
Худди шу ўринда сувни, оташни, умуман, барча ҳаёт 
манбаларини булғаган, уни нобуд этган «одамлар 
дўзахийдирлар» — деб қайта-қайта уқтирилади.

Маълумки, зардуштийлик дини қабул қилинган 
илк пайтларда ўликни куйдириш ёки ўлимтикхўр- 
ларга едириш расм бўлган. Масалан, мурда тоғ ёки 
баланд тепаликда ясалган махсус супага қўйилган. 
Дарранда ҳайвон ёки паррандалар еб кетгач, суяк- 
лари йиғиштириб олиниб, кўмилган ё бўлмаса мах
сус жойда, идишда сакданган. Марҳумнинг аъзо су- 
якларидан бирини ёки калла чаноғини сақлайдиган 
бундай хум ёки суякдонлар илмда «Остадон» деб

юритилади. Бундай Остадон намуналари Хоразм, 
Фарғона, Тошкент воҳаларида қадимшунослар то- 
монидан кўп қўлга киритилган. Ҳаёт ривожланиб, 
илм-фан, маънавият юксалгач, бу одат ҳавони бул- 
ғаши, мурдани еган ҳайвон ёки қушлар сув ҳаваза- 
ларига теккач, турли касалликларнинг тарқалишига 
сабаб бўлаётганини сезиб, ўликни ювиб, махсус ка- 
фанга олиб, муаяйн чуқурликка кўмиш; захкаш мин- 
тақаларда эса, сағаналарда сакдашга қарор қилин- 
ган. Ўликни куйдириш одати ҳам атроф - муқитнинг 
покизалигини асраш мақсадида, ўтин танқислиги- 
нинг олдини олиш учун манъ этилган. «Авесто»да 
таъкидланишича, мурдани куйдириш учун тўплан- 
ган ўтин бошқа мақсад учун ишлатилмай, бекорга 
ёқиб юборилиб, чўғи тупроқ билан тез ўчирилиб, 
кўмиб ташланган. Бу аслида ҳам тансиқ бўлган ўтин- 
нинг исрофланишига олиб келган.

«Авесто»да инсонлар ҳамиша ювиниб, тараниб 
юриши, инсу жинсларнинг нафаси тегмаслиги, ҳа- 
водаги қўланса нарсалар ўтириб қолмаслиги учун 
қалпоқ кийиб, рўмол ўраб юриш тавсия этилади. 
Бир кунда юз, қўлни бир неча марта ювиш, тиш, 
бурун, қулокдарни тозалаб юриш алоҳида уқтирил- 
ган. Масалан, сочиқ, тиш ювиш воситаларини мах
сус жойда асраш, олинган соч ва тирнокдарни одам 
яшайдиган жойдан нарига, эллик қадам узоқликка, 
мушук, кучуклар кавлаб чиқара олмайдиган дара- 
жадаги чуқурликка кўмиб қўйиш тавсия этилган. 
Чунки зардуштийларда танадан жудо бўлган ҳар 
бир нарса мурдор ҳисобланган. Х,овли эшиги олди- 
га ёки кўчага ахлат тўплаб қўйган фаррош ёки уй 
бекаси 25 дарра калтаклаш билан жазоланган. Ҳовуз, 
чашма ва ариқ бўйига мевали дарахт ўтқазилмаган. 
Чунки бир дона мева сувга тушиб чириса, «юз минг 
микроб» тарқатаркан. Ҳайз кўрган аёл сув ҳавзала- 
ридан 15 қадам наридан ўтиши лозим экан. Ҳайз 
мудй,ати ўтгунча аёл бошқалардан алоҳида яшаши 
лозим экан. «Кимда-ким мурдор ерни пок этувчини 
хушнуд этса, у оташга хушнудлик бахш этади, сув- 
ни, ерни, дарахтларни, э ъ т и қ о д и  бут аёлу эркаклар- 
н и  хушнуд этади», «Гўристонлик ери эллнк йилдан 
сўнггина ўзининг олдинги пок ҳолатига келади», син-

гари фикрлар ёдгорликнинг турли қисмларида кўп 
учрайди. «Авесто»да ана шундан кейингина бундай 
заминга мевали дарахтлар ўтқазиш ёки у ерда зи- 
роаткорлик билан шуғулланиш мумкинлиги уқти- 
рилган. Шунингдек, унда хонаки ҳайвонлар: қўй, 
эчки, сигир, хачир, эшак, от, туя ва бошқаларни 
сақлаш ва парвариш қилиш озодалиги хусусида ҳам 
фойдали маслаҳатлар мавжуд. Бир саги оби-сув ити- 
ни ўлдириб, унинг мурдасини чириб, микроб тарқа- 
лишига сабаб бўлган киши бир аскарга от, дубулға, 
совут, қалқон, этик, каманд, камон, найза, гурзи, 
палахмон олиб беришдек жарима тўлашга мажбур 
қилинган. Ҳомилани қасддан нобуд бўлишига са- 
бабчи аёл жазоланган. Бу фожиага мабодо эркак 
алоқадор бўлса, қатл этиш ҳақида ҳукм чиқирил- 
ган.

Ёдгорликда беморни дуо билан даволаш ҳам энг 
оммавий усул сифатида қайд этилиб, дуо матнлари 
келтирилган. Бу муолажа жараёнида дуохон барсум 
хивичлари билан бемор баданидаги касалларни ҳай- 
даб чиқарган. Шуни ҳам алоҳида таъкидлаш лозим- 
ки, зардуштийлик рамзи қуёш, нур, оташ турли дард- 
ларни даф этувчи восита, деб ҳам тушунилган. LLIy- 
нинг учун Яштларда айрим касалликлчрни, ғам, ан- 
дуҳни бартараф этишни сўраб қуёшга ва Оташга 
мурожаат, илтижолар мавжуд. Ошаш таърифига ба- 
ғишланган махсус қасидада бу фикр яққол кўзга 
ташланади.

Инсон ёки ҳайвон ўлиги тушган сой, ариқ, ҳовуз, 
қудукдарни бир неча марта қатрон қилиш (сувга 
тўлдириб бўшатиш, ёмғир суви билан ювиш, тўлди- 
риб бўшатиш) таъкидланади. «Ах,урамазда жавоб 
беради: ўт-ўланлар ҳамда мевали дарахтлар экил- 
ган, сувлари ҳамиша равон бўлган замин энг яхши 
ердир. Аёл ва фарзандлари сарсон ва саргардон 
юрадиган (ғизо тополмайдиган) ер энг ёмон за- 
миндир». Атроф-муҳитни, кўча-кўйни, бутазорлару 
ўтлокдарни, ерни ифлос қилган ва уни асраш 
қоидаларини бузган шахслар «400 қамчи уриш ж а- 
зосига» гирифтор қилинган. Инсон яшаётган хо- 
надаги обрезда, алоҳида ясалган хонада ювиниш 
ёки чўмилиш қатъий манъ этилган. Чунки ювиниш

ж араёнида инсон аъзоларидан чиққан кир ва 
қўланса ҳид яна буғланиб, нафас йўли орқали ба- 
данга кириб, оғир касалликларни пайдо қилиш мум
кин. Деярли барча касалликларни даволашда пар- 
ҳез асосий омиллардан бири ҳисобланган. Ҳоми- 
ладор аёллар парҳезига алоҳида эътибор берил
ган. «Авесто»даги муҳит тозалигини сакдаш ва ка
салликларнинг олдини олиш воситаларини қуйида- 
ги гурухдарга бўлиш мумкин:

1. Ахлатларни беркитиш, ифлосланган жойларни 
тупроқ, тош, қум билан кўмиб ташлаш. Шу йўл 
билан микроблар ўлдирилган ёки камайган.

2. Оташ, иссикдик ва совукдик таъсири билан 
йўқотиш. «Авесто»да оташ покловчи ва офатни кет- 
казувчи восита ҳисобланади. У билан ҳатто кийим- 
кечакларни турли микроблардан тозалаб, зарарсиз- 
лантириш мумкин.

3. Кимёвий йўл: кул, сирка, шароб, турли гиёҳ- 
лар (исфанд-исириқ, михик, фиф, садаф, пиёз, алоэ, 
сандал) тутатиш йўли билан. Буларнинг кўпи ҳозир 
ҳам микробкушдир. «Вендидод»нинг 6 бобида ша- 
мол, ҳайвон, парранда, пашша орқали турли касал
ликлар тарқалиши таъкидданиб, унинг олдини олиш 
йўллари кўрсатилган.

Касаллик тарқатадиган ҳайвон ва ҳашаротларни 
йўқотишга даъват этилган ҳолда, «Авесто»да уй жо- 
ниворларини эҳтиёт қилишга чақириқ кучлидир. 
«Вендидод»да бир уй итини ўлдирган киши 10000 
барсум, 10000 руҳиятни тетиклаштирадиган ўсим- 
лик барги жарима бериши лозим бўлган. Шунинг
дек, у 1000 эчкиэмар, 1000 та сув қўнғизи, касал 
тарқатуви пашшани ўлдириб, гуноҳини ювиши ло
зим». Уй ҳайвонларидан мушук ва итларни боқиш 
қоидасига риоя қилиш, парранда ва ҳайвонларга 
беҳуда озор бермаслик, уларнинг бемаҳал ўлимига 
сабаб бўлмаслик уқтирилган. Ов тозиси, чўпон ку- 
чуги, хонаки итларни эҳтиётлашга даъват ёдгорлик
да анча кучли.

«Вендидод»нинг 5 ва 11-бобларида доимий бадан 
тарбия билан шуғулланиш, кунда юз-қўлни бир неча 
марта ювиш, сочни тоза тутиб, тирнокдарни тез- 
тез олиб, тозалаб туриш тавсия этилади. Инсон меъ-

ёри билан доим тўқ юриши, гўшт истеъмол қилиши 
лозимлиги таъкидланган.

«Авесто»да иссикдик, совуқ ҳаво, очлик, пурхўр- 
лик, руҳий изтироб, бузилган таом ейиш, тозаликка 
риоя қилмаслик; Аҳриман юборган қурт, пашша ва 
бошқа ҳашаротлар, ёмон ҳаво касалликларнинг асо
сий манбаи, дейилади. Унда 9999 касалликни Аҳри- 
ман пайдо қилган, дейилади.

Шуни алоҳида таъкидлаш керакки, «Вендидод»- 
да пешдодийлар сулоласидан чикдан, дунёдаги би- 
ринчи табиб Тирити фаолияти анча батафсил баён 
қилинган. Уни осмондан ёмғир томчиларига само- 
вий гиёхдардан тайёрланган қудратга молик ҳумни 
ёғдирган Тирити Ишия барча сувларнинг ўғлига ҳам 
нисбатан берадилар. У табобат тангриси даражаси- 
дадир. Тирити маризликларни доривор ўсимликлар- 
дан тайёрланган малҳамлар, тиғ воситасида ҳамда 
Гохдарни ўқиш-дуо билан даволаш усулларини ж о- 
рий этган; кўп беморликларнинг сабабчиси Тўфон 
аждаҳосини ўлдиришга муваффақ бўлган. Зероки, 
Ах,урамазда О қ \у м  атрофида унган 10 минг дори
вор ўсимликларни унинг ихтиёрига берган.

Ю қорида қайд этганимиздек, «Авесто»да бир 
неча минглаб ўсимликлар ва улардан дори тайёр
лаш усуллари, ҳатто уларнинг қўраси «оташи сар- 
гинсўз» ҳақида ғоятда қимматли маълумотлар мав
жуд. Хусусан, доривор гиёхдар султони Ҳум хусу- 
сидаги далиллар қизиқарлидир. «Авесто»нинг тўққи- 
зинчи Ҳоти қисмлари ҳамда «Хорда Авесто»нинг 
бир боби Х,умнинг хосияти тавсифи ва таърифига 
бағишланган. Барчанинг дармонбахши бўлган бу 
мўъжизавий шарбат кишиларга шижоат, кўркам- 
лик, бехрўзлик, сокинлик, пок руҳ, соғлом акд, мангу 
умр ҳадя этади; баҳодирларга зафар келтиради, ўғри, 
қароқчи, газандалар ҳидини узоқдан билишлик 
қобилиятини беради; бепуштларга пушт, ўғилсиз- 
ларга ўғил инъом этади. Ҳумдан ичган одам ер 
юзини обод, халқини шод, юртини фаровон этади. 
Шунинг учун Ҳумни нўш этмоқ насиб қилган Ж ам - 
шед, Фаридун, Уторидлар юртни юксалтириб, ер 
юзидан жоҳилият, қабохат ва разолатни, зулму вай- 
ронагарчиликни бартараф этганлар, ривожланишу

тараққиёт, ўсиб-униш, кўпайиш равнақ топган. Чун
ки Ҳумнинг асл уруғи жаннатдан келтирилган. У 
биринчи бўлиб одам суратида Зардуштга кўринади 
ва бўлажак дин пешвоси «сен кимсан?» деб ундан 
сўрайди. Шунда Ҳум: «Эй Зардушт! Мен одам та- 
насидан ажални йироқлаштирувчиман! Эй Спита- 
мон!

— Мени қидириб топ ва мендан нўш эт! Ва 
мени олқагин!

Зардушт унга қараб хитоб қилди:
— Ҳурмга олқишлар бўлсин!
— Эй Х,ум!
Ж аҳон ахдидан ким биринчи бўлиб сени нўш 

этишга муяссар бўлди? Ва унга нима инъом этил- 
ди-ю  қандай бахтга эришди?

Ана шунда ажални даф этувчи Ҳум шундай ж а
воб берди:

«Бу гўзал олам аҳли орасида мендан дафъатан 
ичиш бахтига муяссар бўлган инсон Жамшеддир. 
Шунинг учун довюрак, шердил ва ҳурчеҳрадир. 
Унинг замонида чорва мўл бўлди; одамлар ва барча 
жонзот ўлим ва қарилик нималигини билмадилар, 
ер юзи ҳамиша хуррам, озиқ-овқатлар мўл-кўл 
бўлди».

Матнда Зардушт билан Ҳумнинг савол-жавоби 
мукаммал келтирилган ва унинг саккиз хил бало, 
дардни даво этиши махсус қайд қилинган.

Бундан ташқари «Авесто»нинг турли қисмларида 
одам анатомияси, физиология, насл-насаб, ирсият, 
ҳужайралар, қон таркиби ва бошқа масалаларга доир 
кўплаб маълумотлар сочилиб ётибди. Хусусан танг- 
ри томонидан аввал Руҳ сўнгра Ж исм-Тананинг 
яратилиши, Одам Ато ва Момо Ҳаво такдирлари, 
наслнинг асл бўлиши, 17 хил суюкдик, жумладан, 
қоннинг хоссалари ҳақидаги тафсилотлар-у далил
лар ғоятда катта илмий аҳамиятга эга. Жумладан, 
зурриёт ва унинг хоссалари ҳақида ўқиймиз: «Аёл- 
ларда ҳайз мах,али тугагач, эркак унга яқинлашгач 
ўн кеча мобайнида у ҳомиладор бўлади. Аёл ҳайз- 
дан тўла покланган бўлиб, эркак бақувват бўлса, 
ўғил туғилади, аёл уруғи устунлик қилса, насл қиз 
бўлади. Ҳар икки томон уруғи тенг қудратга эга

бўлса, эгизак ёки уч фарзанд дунёга келади. Агар 
эркак уруғи олдин қўзғалса, у аёл уруғига қўши- 
либ, уни кучайтиради. Натижада заиф насл туғила- 
ди. Аёл уруғи совук, ва суюқ бўлади. Ранги қизил 
ва сариқ тусдадир. Эркак уруғи бош миядан сизи- 
либ чиққан бўлиб, иссиқ, қуруқ ҳамда оқ ва кул- 
ранг бўлади. Агар аёлнинг барча уруғи олдин ҳара- 
катга келса, у бачадонни тўла эгаллаб олади. Эркак 
уруғи эса бачадоннинг устки қисмини тўлдиради. 
Ташқарида қолган барча уруғ яна қонга айланиб, 
асосий қон томирларига сингиб кетади». Шундан 
сўнг турли ранг ва тусдаги қавмларнинг пайдо бўли- 
ши, уларнинг биологик, физиологик сабаб ҳамда 
хусусиятлари анча батафсил баён қилинган, тас
ниф этилган.

Шуни алоҳида таъкидлаш керакким, «Авесто»да 
наслнинг асл бўлиши омилларига ҳам алоҳида эъти
бор берилган. Биринчи навбатда оила қурадиган 
йигит ва қизчаларнинг ҳар жиҳатдан бенуқсон, с о р -  
л о м  бўлиши ҳисобга олинган. Иккинчидан, ҳомила- 
дор аёл изтироб чекмаслиги, асабийлашмаслиги, 
кўпроқ мева, гўшт истеъмол қилиши, фақат ҳалол 
меҳнат эвазига топилган ризқни ейиши уқтирилган. 
Болани тарбиялашда узвийликка амал қилинган, 
яъни чақалоқ икки ёшга қадар она сути билан тўла 
таъминланиши, учинчи ёшга ўтгандагина мол сути 
ва сутдан тайёрланган овқатлар билан парвариш 
этиш лозимлиги уқтирилган. Она сутидан ажралган 
гўдак, албатта, 5 ёшгача сигир сутини истеъмол 
қилишни канда қилмасликка риоя қилишлик мах
сус таъкидланган. Умуман, «Авесто»даги соғлом насл 
талқини масаласи алоҳида тадқиқ этишни талаб 
қилади.

Маълумки, Ж амшед замонида Эрон Вижда бар
ча жонзоту, дову дарахтларнинг қирилиб кетишига 
сабаб бўладиган қаҳратон қиш хавфи туғилади. Шун
да ҳотифдан Жамшедга «Инсониятнинг келажак тақ- 
дири сенинг бўйнингда, унинг тадоригини кўр» де- 
ган нидо келади. Шоҳ қишлоқларда «Йимкард», ша- 
ҳарларда «Йимгирад» номли ер ости ш аҳарлар 
бунёд этади. «Авесто»да ана шу манзилгохдар му- 
ҳофазаси, ҳаёт тарзи, турмуш гигиенаси ҳам анча

батафсил баён этилган. Бундан ташқари ёдгорликда 
фавқулодда ҳолатларнинг олдини олиш, яйловлар, 
бутазорларни пайҳон қилишга йўл қўймаслик: экин- 
зорлару, боғу роғларга, мевали дарахтларга зарар 
етказмаслик, атроф-муқитнинг покизалигини асраш, 
чашма, қудуқ, ариқ, ҳовузларнинг тозалигига эъти
бор бериш хусусида ҳам ибратомуз фикрлар мав
жуд. Масалан, ҳовуз лаби ёки ариқ бўйида мол 
боққан ёки ўша ерга отини боғлаган ҳар қандай 
шахс 25 қамчи калтакланиш билан жазоланган.

Хуллас, «Авесто»да аждодларимизнинг қадимги 
табиий ва тозалик ҳақидаги қарашлари мужассам- 
лашган. Маълумки, Александр Македонский Эрон, 
Мовароуннаҳрни забт этгач, «Авесто»нинг энг му
каммал, нодир нусхасини Элладага элтиб, тарих, 
математика, астрономия, жўғрофия, тиббиётга доир 
қисмларини грекчага таржима қилдириб, аслини 
ёқтириб юборган. Авестошунослар асарнинг кўх,на 
нусхасида табиб қасамёд матни, жомга зах,ар тўка- 
ётган илон нақши бўлганлигини уқтирадилар. Де- 
мак, Гиппократ қасамёди, деб келинган врач қасам- 
ёди, табобат рамзи ҳам асли ўзимиздан чиққан экан. 
Хуллас, бу қадимий маънавият сарчашмасидаги тиб
биётга доир қарашларни ҳар томонлама ўрганиш 
фанимиз тарихи учун ҳам кони фойдадир. Айник,- 
са, инсонлар уй-рўзғор озодалиги, атроф-мух,ит по- 
кизалиги, табиатни муҳофаза қилиш хусусидаги 
фикрлар ҳамон долзарблигича қолмокда.

«ABecmo» жўғрофияси

Бошқа соҳалар каби географияга доир фикр- 
мулоҳазалар ҳам «Авесто»да анчагина. Аксарият 
авестошунослар ёдгорликнинг жуғрофий қиммати 
ҳақида фикр юритганда, «Вендидод»даги бир фар- 
гардга суянадилар ва уни, ҳатто, «Географик по
эма» деб ҳам атайдилар. Ваҳоланки, китобнинг бар
ча бўлимларида ҳам Турону Эрон, умуман, дунё- 
нинг энг қадимги географиясига доир далиллар 
тўлиб-тошиб ётибди. Ундаги географик маълумот- 
ларни шартли равишда уч туркумга: турли ш аҳар- 
ларнинг пайдо бўлиши, қурилиши ва жойлашиш

ўрни; дунёдаги ҳамда Турону Эрон ҳудудидаги тоғ- 
лар ҳақидаги маълумотлар, шу минтақалардаги 
кўллар, дарёлар, уларнинг шохобчалари, каналлар- 
нинг сони хусусидаги далилларга бўлиш мумкин.

Дастлаб шуни таъкидлаш лозимки, «Авесто»да 
Ҳиндистондан Каспий денгизи соҳилларигача бўлган 
улкан ҳудуддаги халқлар, яъни зардуштийлик эъти- 
қодини қабул қилган юртларнинг пайдо бўлиши, 
турли шаҳарларнинг вужудга келиши баён этилган. 
Айни пайтда Ах,урамазданинг қўша «кишварлар»ни 
обод қилишига қарши Аҳриманни турли-туман ра- 
золат ва қабоҳат кучларини яратиб, унга монеълик 
кўрсатишга интилиши ҳам ўз аксини топган. Аҳура- 
мазда ерда ҳаётни бунёд этгач, «рубъи маскун»ни 
обод этмоқ учун таъкид этилган ҳудудда 16 та мам- 
лакатни яратади ва уларнинг пойтахти номлари би
лан зикр этади. Ўқувчиларда мукаммал тасаввур 
ҳосил қилдирмоқ учун ўша ўриннинг тўла таржи- 
масини келтирамиз:

Биринчи cpapeapg

Аҳурамазда Спитамон
Зардуштдан ҳол-ах,вол сўрагач, шундай деди:
Мен турли сарзаминларни шундай яратдимки, 

ҳар бири ўз халқи кўзига гўзал кўринсин. Агар 
мен бу манзилгохдарни ана шу тарзда яратмага- 
нимда эди, ҳамма ўз юртини қўйиб, Эрон Вижга 
қараб кетиб қолишарди.

1. Мен — Ах,урамазда биринчи бўлиб яратган 
сарзамин-кишвар гўзал Эрон Виждир. У Детиё дарё- 
си соҳилида жойлашган. Ўша пайт вужуди ўлим 
нишонаси бўлган Аҳриман келиб Детиё дарёсида 
қизил илонлар пайдо қилиб, дев яратган «қиш»ни 
ер юзига келтирди.

У ерда ўн ой қиш бўлиб, икки ой баҳор бўлади, 
холос. Ана шу икки ойда ҳам бу ерда ҳаво, сув, 
тупроқ ва дарахтлар учун совуғлик қилади.

2. Мен — Аҳурамазда яратган иккинчи кишвар- 
сарзамин Сўгддир. Ўша заҳоти вужуди ўлим бўлган 
Аҳриман келиб, моллар подаси орасида ўлат тарқа- 
тадиган пашшани яратди.

3. Мен — Аҳурамазда яратган учинчи кишвар- 
сарзамин пок ва шуҳратли Марвдир. Ўша заҳоти 
ўлим нишонаси бўлмиш Аҳриман келиб гуноҳ тар- 
қатадиган чумоли яратди.

4. Мен — Аҳурамазда яратган тўртинчи сарза
мин-кишвар ол байроқли гўзал Балхдир. Ўшанда 
вужуди ўлим бўлган Аҳриман келиб, газандалик би
лан майса ва ғаллани қуритадиган чигирткани ярат
ди.

5. Мен — Ақурамазда яратган бешинчи гўзал 
сарзамин-кишвар бу Марв билан Балх оралиғида 
жойлашган Нисодир.

Ўшанда вужуди ўлим бўлган Аҳриман келиб га
зандалик билан эътиқодсизлик ва худосизлик гуно- 
ҳини яратди.

6. Мен — Аҳурамазда яратган олтинчи обод сар
замин-кишвар бу Ҳерирудли Ҳиротдир. Ўшанда ву
жуди ўлим бўлган Аҳриман келиб газандалик билан 
разиллик моясини яратди.

7. Мен — Аҳурамазда яратган еттинчи яхши сар
замин-кишвар Вия Гита, яъни Қобулдир. Ўшанда 
вужуди ўлим бўлган Аҳриман келиб газандалик би
лан наели Гершаспга бориб тақаладиган одамхўр 
Ханшитий номли парини яратди.

8. Мен— Аҳурамазда яратган саккизинчи яхши 
сарзамин-кишвар сувлари мўл, яйловлар юрти Ур- 
вийдир. Ўшанда вужуди ўлим бўлган Аҳриман ке
либ газандалик билан такобурлик ва фирибгарлик 
руқини яратди.

9. Мен — Аҳурамазда тўққизинчи бўлиб яратган 
сарзамин-киш вар Гургон ўлкасидаги Ханнатдир. 
Ўшанда вужуди ўлим бўлган Ах,риман келиб Гун 
касаллигини пайдо қилди.

10. Мен —  Ахурамазда яратган ўнинчи сарза
мин-кишвар обод Ҳерҳуттидир. Ўшанда ўлим тим- 
соли А ҳриман келиб, газандалик билан кечиб 
бўлмайдиган мурдаларни тупроққа кўмиш гуноҳини 
пайдо қилди.

11. Мен — Аҳурамазда яратган ўн биринчи сар
замин-киш вар бу гўзал Х,ирманддир. Ўша кезда 
ўлим тимсоли Ах,риман келиб газандалик билан 
Зиёнбар жодугарни яратди.

12. Мен — Аҳурамазда яратган ўн иккинчи сар
замин-кишвар бу Рай бўлиб, унда уч нафар фар- 
монбардордир. Ўша кез ўлим тимсоли Аҳриман ке
либ, ишончсизлик билан қарғаш гуноҳини пайдо
Қ И Л Д И .

13. Мен — Аҳурамазда яратган ўн учинчи киш- 
вар-сарзамин пок ва ҳушбахт Чахардир. Ўшанда 
ўлим тимсоли Аҳриман келиб кечиб бўлмайдиган 
мурдаларни ёқиб юбориш гуноҳини пайдо қилди.

14. Мен — Аҳурамазда яратган ўн тўртинчи гўзал 
кишвар- сарзамин Варни Чохор бўлиб, Ажидахак- 
нинг кушандаси Фаридун ўша ерда туғилган. Ўшан- 
да ўлим тимсоли Аҳриман келиб, газандалик билан 
аёлларда жисмоний ноқислик ва бедаргорликни 
бунёд этди.

15. Мен — Ахурамазда яратган ўн бешинчи сар
замин-кишвар Хафтруддир. Ўшанда ўлим тимсоли 
Аҳриман келиб газандалик билан аёлларда ўта ҳаро- 
рати баланд касалликни яратди.

16. Мен — Аҳурамазда яратган ўн олтинчи сар
замин-кишвар «Рангҳо» чашмасининг атрофидаги 
ерлардир. Ҳозирги пайтда бу ерда халқ бошқарув- 
чисиз яшайдилар. Ўшанда ўлим тимсоли Аҳриман 
келиб, газандалик билан девлар иши бўлмиш қаҳ- 
ратон қишни яратди. Бундан ташқари мен яна 
кўплаб гўзал, гул-гул яшнаган мамлакатларни ярат- 
ганман».

Айрим тадқиқотчилар Детиёни Араке дарёсининг 
зеки номи дейишеа, баъзи авестошунослар «Эрон 
Виж»нинг ҳудуди ҳозиргача аниқланмаган, у Ху- 
росон ўлкасида бўлиши мумкин», деган хулосага 
келишган. «Урвитиш» эса ҳозирги Туе шаҳри оқи- 
нидадир. «Чохар» кишвари ҳам аникданган эмас. 
Айрим олимлар қадимги замонларда Хуросон мин- 
тақасида «Чахар» ва «Чахра» деган шаҳар бўлган- 
лигини уқтирадилар. Баъзи олимлар «Х,афтруд киш 
вари» ни ҳозирги Панжоб вилояти, деб тахмин қила- 
дилар. «Варна кишвари»нинг ҳудуди ва ўрни ҳам 
ҳали аниқланмаган. Кўп олимлар «Нисо»нинг аниқ 
ўрни хусусида ҳам иккиланадилар. Агар қадимги 
М арвнинг Туркманистоннинг Байрамали тумани 
ўрнида бўлганлиги ва Туронзаминнинг марказий ша-

ҳарларидан бири эканлигини ҳисобга олсак, Нисон 
ана шу Марв билан «уммул булдон» — шаҳарлар 
онаси Балх оралиғида жойлашган, деб тахмин қилиш 
мумкин. Шу ўринда бир мулоҳазани баён этишни 
истар эдик. Олим А. О. М аковельский ўзининг 
«Авеста» китобида ёдгорликда тилга олинган шаҳар 
ва минтақаларнинг номини аниқлаш борасида фикр 
юритар экан: «Айрим олимларнинг «Вендидод»да 
тилга олинган биринчи мамлакатнинг «Хоразм» деб 
аташларига келсак, бу сўз «Авесто»нинг бирон ж о- 
йида тилга олинмайди» дейди. Афтидан муаллиф 
ёдгорликнинг асл нусхаси, х,еч бўлмаса форсий мат- 
нини ўқимаган кўринади. Яштларнинг бир неча 
ўринда Амударё соҳилида жойлашган Хоразм юрти 
зикр этилган. Кейинги вақтларда «Эрон Виж»нинг 
Хоразм эканлиги «Авесто»даги далиллар асосида тас- 
дикданган. Шунингдек, Яштларда яна Арзихи, Сузи, 
Фардафшун, Вовартарашти, Воварчирашти, Хуни- 
рас каби янги яратилган кишварлар зикр этилган. 
Авестошуносликда уларнинг қайси минтақаларда 
жойлашганлиги ҳали муайян бўлмаган. Жамшед, Ф а
ридун, Афросиёб, Кайхусрав ҳақида ran кетганда 
улар тасарруфидаги шаҳарлар, юртлар, бунёд этил
ган манзилгохдару қалъалар ҳам тилга олинади, са- 
наб ўтилади. Ахурамазда яратган 16 кишвардан баъ- 
зилари Ҳот ва Яштларда ҳар хил мавридда такрор 
тилга олинади; тоғларнинг номлари ҳам баъзан так- 
роран келади; янги яратилган «ҳафт кишвар» — 
етти мамлакат эслатиб ўтилади. Шунингдек, дунё- 
нинг яратилиши, ер юзини тўрт океан ўраб тури- 
ши, Волга, Х .И Н Д  ва Тигр дарёлари, қурукдик билан 
сувлик жойларнинг таносиби ва бошқа маълумот
лар ҳам борки, улар алоҳида тадқиқотни талаб эта
ди.

Юқорида эслатганимиз, Ж амшед курдирган ер 
ости шаҳарларда энг қаҳратон қишда одамлар би
лан бирга барча жонзотлардан бир жуфтдан, ҳамма 
зироат, ўсимлик ва дарахтларнинг уруғидан ҳам сақ- 
ланган. Бу тафсилот Нуқ пайғамбар замонидаги ту- 
фон воқеасини эслатади. Фарқи шундаки, Ж амшед 
буларни совуғдан, Нух, эса «обу азобдан» асрайди. 
Ер ости шаҳарга нуқсонли одамлар ва жонзотлар

киритилмайди. Зероки, уларга «Аҳриман нафаси тек
кан».

Ер юзида пишиқ ғиштдан иморат қуришни ҳам 
шу Ж амшед бошлаб берган. Ҳарбий қуроллар ҳамда 
меҳнат асбобларини ясаш, кўприклар, тегирмон 
қуриш, либос тўқиш, кема, паром ва гупсарлар ясаш- 
ни ҳам халққа у ўргатган ва расм қилган. Оташни 
Ж амшид кашф этгандан сўнг1, барча туман, овул, 
маҳалла, гузарларда Оташбон (Озарбон) назорати 
остида Оташгохдар ташкил қилинади. Бу ерда доим 
олов ёниб турган ёки унинг чўғи бўлган. Халқ ундан 
тутантириқ олиб, уйларида олов ёққан. Шундай қилиб 
оташ Турону Эрон халқларининг асосий ҳаётий оми- 
ли, рўшнолик, покланиш, совукдан жон асраш во- 
ситасига айланиб, муқаддаслашиб борган. Оташнинг 
халқимиз удумларида ҳамон бир символ-рамз тар- 
зида сақланиб қолиши ана шу анъана билан ҳам 
боғлиқ. Афсуски, баъзи қадимшунослар айрим ман
зилгохдарни қазиш пайтида топган улкан кулдон- 
ларга асосланиб ҳамон «оташкада» билан «оташ- 
гоҳни» бирдай талқин этиб келмокдалар.

Баъзи Авестошунослар Ахурамазданинг кишвар
лар яратишга қарши Аҳриманнинг турли-туман қар- 
шиликлар кўрсатиши, яхшиликка нисбатан қабоҳат 
ва разолат кучларини рўпара қилишида «аждодла
римизнинг дуалистик қарашлари» инъикосини кўра- 
дилар. Бу, бизнингча тўғри эмас, «Авесто»нинг бир 
неча ўрнида Ақриман -Иблисни якка Тангри ярат- 
ганлиги қайд этилган. Кейинчалик у такобурлашиб 
Ақурамазданинг ягоналигига шак келтириб, унинг 
яратувчилик қудратига зид хатти - ҳаракат қилишга 
ахд этган. «Кишвар яратилиши» жараёнида ҳам 
«кирдари бад» сардори Ақриман ўзининг иблисли- 
гини намойиш этган.

Бундан ташқари «Авесто»да яна ўнлаб шаҳар- 
лар, манзилгохдар, саҳрою даштлар ҳақида бир- 
биридан шавқовар ва қимматли маълумотлар кел
тирилган. Уларнинг аксарияти Помир тизма тоғла- 
ри этакларидан, кўҳна Бақтриядан Озарбайжонгача 
бўлган ҳудудда жойлашган. Жумладан, Табриз, Рашт,

1 Бош қа бир ривоятга кўра оловни Ҳ уш анг каш ф  этади.

Энзали шаҳарлари Озарбайжон минтақасига кирса, 
Арзаби шимолий-ғарбий Мидияда жойлашган. Ха- 
рактерлиси шундаки, «Вендидод»да зардуштийлар- 
нинг «14 марта кўчиб», яна «14 марта янги шаҳар- 
лар бунёд этганлик»лари накд этилади. Барча Авес
тошунослар «Вендидод»да тилга олинган шаҳарлар, 
воқеалар тарихий ҳақиқатга мос ва рост келишини 
тасдиқлашган.

«Авесто»даги иккинчи бир қизиқарли географик 
далиллар дунё тоғлари хусусидаги маълумотлардир. 
Икки жилдик форсий матнни кўздан кечирар экан- 
миз, унинг турли қисмларида етти иқлимдаги тоғ- 
ларнинг микдори, тузилиши, уларда қор бўлиши 
ёки бўлмаслиги, доимий музликлар хусусидаги маъ
лумотлар, тафсилотларга кўзимиз тушади. Ж умла
дан, «Замёд Яшт»да қуйидагиларни ўқиймиз:

«Эй Спитамон Зардушт!
Ушбу заминдан дастлабки бош кўтарган тоғ ба

ланд Албурз бўлиб, бутун Ш арқу Ғарб сарзаминла- 
рини ўраб олган.

Иккинчи тоғ Зардаз бўлиб, «Мануш»нинг у то
монидан Ғарбу Шарқ сарзаминларини ўраб олган. 
Ушбу тоғлардан кейинчалик Ушидам, Ушидран ва 
Арзифия тоғ тизмалари ўсиб чиқди. Олтинчи Орзу 
тоғи, еттинчи Бумия, саккизинчи Завдит, тўққизин- 
чи Мазишвант, ўнинчи Антардангху, ўн биринчи 
Арзиш, ўн иккинчи Войтигас тоғлари пайдо бўлди». 
Шу тартибда яна элликдан зиёд тоғ ва тоғ тизмала
ри санаб ўтилади ва хитобан шундай дейилади: «Эй 
Спитамон Зардушт!»

Шундай қилиб, дунёда 2244 та тоғ бор. Бу тоғлар 
ер юзини қанчалик ўраб, тўсиб олмасин, яратган- 
нинг ўзи чорвадорлару паррандапарварларга у ер- 
ларда ризқу рўз яратиб беради». Диққатга молик 
томони шуки, ҳар бир улкан тоғнинг 6—8 тагача 
тизмалари ҳам санаб ўтилади; деярли барча тоғлар 
саҳролардан ўсиб чиққан; айримларининг хоссала
ри алоҳида таъкидланади. Масалан, «Ишкат Упай- 
ирсин тоғи доимий муз ва қор билан қопланган», 
«Хирманд ва Киёниса дарёчалари ўшидам тоғи 
чўққиларидаги қалин қорларнинг эриши натижаси- 
да пайдо бўлган дарёлардир». Бундан ташқари Рай

ва Теҳрон шаҳарларини шимол томонидан ўраб ол
ган Дамавон тизма тоғлари ҳам бир неча ўринда 
қайта-қайта зикр этилади.

Юқорида таъкидлаганимиздек, қадимги аждод
ларимиз ерларнинг меллиоратив ҳолатини яхшилаш, 
ариқ қазиш, канал чиқариш, сув ҳавзалари — дам- 
балар қуришга ҳам алоҳида эътибор беришган. 
«Вендидод» ҳамда Яштларда қадимги Хоразмни су- 
ғориш тизими ҳақида кўплаб маълумотлар мавжуд. 
Баъзи лавҳаларда у ёки бу дарё шохобчаларининг 
пайдо бўлиши тарихи баён этилган. «Авесто»даги 
далиллардан маълум бўлишича, ўша даврларда бир- 
гина Амударёдан мингта шохобча ва мингта анҳор 
ажралиб чиққан экан. «Билгилким Ардвиссура Ана- 
ҳита минг дарёча ва минг анҳор уларнинг ҳар бир 
чаққон йигитнинг қирқ кунлик чопадиган йўл узун- 
лигида бўлиб, дарёи Фарохи Карт томон оқсин. 
Тўлиб-тошиб оқаёттан бу сувлар бора- боргунча со- 
ҳилларини сероб қилсин. Менинг измимда бўлган 
ана шу сувлардан етти кишварга ариқлар оқсин, 
суви қишин-ёзин асло камаймасин, у эркаклар пуш- 
тию аёллар сутини пок этсин». Айрим дарёнинг 
узунлиги, улар сув билан таъминлайдиган минтақа- 
лар аник, кўрсатилган, таъкидланган. Агар Ҳерируд 
Ҳирот ҳамда унинг «атроф-жавонибини» сувдан се
роб қилса, Пурут ва Ишкат тоғларидан оқиб туша- 
диган Новтак сувлари бир неча ўлкани обод қила- 
ди: «У ерда тезоб ва кенг дарёлар мавжуд. У ердаги 
кенг анҳорлар ва Наватларнинг кўпириб оқадиган 
сувлари Ишкат ва Пуратлардан янада кудрат пайдо 
қилиб, улар билан учрашиб, Марв, Ҳирот ва Суғд 
томонларга шиддат билан оқиб боради». Сеистонни 
Ҳирманд, Хомун, Хурдор, Амвонни, Сафед дарёча
лари сув билан таъминлайди.

Диққатга сазовор жиҳати шундаки, баъзан у ёки 
бу дарёдан пайдо бўлган янги ирмокдар эслатилади, 
айрим шохобчаларнинг вужудга келиши у ёки бу 
тарихий шахс билан боғланади. Масалан, Вангоздо, 
Уждонун Амударёнинг янги пайдо бўлган ирмокда- 
ри бўлса, «Ҳирманд ва Каёнис дарёлари Ушидам 
тоғларидаги қорлар эриб, оқиб келадиган сувлардан 
вужудга келган», Хуштаро, Хушпо, Фардно, Хор-

нангти, Уштун, Урудо, Арзи, Зарнимитий анҳорлари 
кўп боғу роғлар, яйловларни обод қилиб, оқаваси 
Каёнис дарёсига бориб қўшилади. Бундан ташқари 
Каёнисга улкан Хирманд дарёсининг ирмоқлари 
бўлмиш Райманд ва Фармандлар ҳам келиб қўши- 
ларкан. Амударёнинг учта ирмоғи бевосита Гуш- 
тасп, Афросиёб ва Кайхусрав сингари тарихий шахс
лар билан боғлиқ тарзда изохданади; шунинг учун 
ҳам улар тарихда «дарёчаи Хусрав» деб юритилади. 
«Вендидод»нинг айрим фаргардлари, Замёд Яшт, 
Ардвиссура Анаҳитоларда яна ўнлаб дарёлар, руд 
ва анҳорлар ҳақида қизиқарли далиллар бор. «Авес- 
то»да қуёш галактикаси, ой, ер, юлдуз туркумлари, 
кеча ва кундуз, ойнинг куйиши, қуёш тутилиши, 
ҳайвон ҳамда паррандалар олами, зарарли ва ф ой
дали ҳашаротлар дунёси иқлимларнинг ўзгариб ту- 
риши ер, тоғ ва дарёларда юз берадиган табиий ва 
ғайритабиий ҳодисалар хусусида ҳам бир-биридан 
ғаройиб кўпдан-кўп далиллар мавжуд. «Бу ўлкада 
қуёш, ой ва юлдузларнинг чиқиши ва ботиши бир 
йилда бир маротаба кузатилади, холос. Уша ерлар- 
да энг яхши ва улкан ранг-баранг дарахтлар ўсти- 
рилади. Юксакликдаги хушманзара бу ерларга дунё
даги энг яхши зироатлардан экишади «Жонварони 
панжгона» (беш уруғли жониворлар), «Ситорагони 
хафтгона» (етти туркумли юлдузлар), «Ситорагони 
хафтранг» (етти рангда товланувчи юлдузлар) «пар- 
рандагони хафтгони» (етти уруғли қушлар), «Хафт 
кишвар» (бу ерда етти икдим маъносида қўлланил- 
ган) сингари сўз ва иборалар ҳам кўп учраб туради. 
Ер юзини етти иқлимга бўлиб шархдаш, инсоният 
тарихини даврлар ва босқичларга бўлиб талқин этиш 
ҳам анча батафсилдир.

Бундай мисоллар «Авесто»да анчагина. Умуман, 
ёдгорликда сув тириклик воситаси, ҳаёт омили, пок- 
ланувчи манба, юрт ободлигини таъминловчи асо
сий захира деб таърифланади; уни исроф ва ифлос 
қилмасликка, сув чиқаришга даъват этилади. «Тоғ 
жилғаларидан биттасини қуритган одам тангри 
қаҳрига учрайди». Бундан ташқари Фарохи Карт, 
Хирманд, Каёниса, Навтак, Ҳерируд дарёлари энг 
пок ва муқаддас сувлар сифатида кўп таърифлана-

ди: «Фарохи Карт дарёсининг суви қанчалик ши
рин, пок ва муқаддас бўлса, донишманд ва хушбахт 
Зардушт яратган дин ҳам шунчалик покиза ва му- 
қаддасдир». Сув ҳаёт манбаи, ёруғликдир деганлари 
ҳам шундан бўлса керак. Ёдгорликдаги тог ва дарё- 
ларнинг номини этнографик ва топонимик тадқи- 
қотларининг ўзи алоҳида илмий тадқиқот ёки ма- 
қолага мавзу бўлиши мумкин.

О таш када — маърисрат Ва маънаВият
J^MOFU

Мовароуннаҳр, Хуросону Эронда янги маздопа- 
растлик- зардуштийлик дини жорий қилингач (эра- 
миздан олдинги VI аср) барча ноҳиялар, шаҳару 
қишлоқларда ибодатхона-оташкадалар қурила бош- 
ланади. Улар шоҳ Гўштасп томонидан тайинланиб, 
Зардушт (эрамиздан олдинги 623—554) назорати ости- 
даги меъморлар тарафидан чизилган махсус нақ- 
ш а-проект асосида бунёд этилган. Турли шаҳарлар, 
қавмлар, чорвадор аймоқларда, аҳоли ғуч яшайдиган 
жойлар гузарида қад ростлаган ибодатхоналар «оташ
када» деб юритилган. Унинг раисини Озарбон деб 
аташган. Озарбон зардўштий уламолар орасидан шоҳ 
томонидан тайинланган. Суҳравардий «Х,икмат-ал- 
Ашроқ» асарида «Оташпараст» сўзининг келиб чиқиш 
тарихини ёритатуриб «биринчи оташкадалар Ҳушанг, 
Жамшед, Фаридун ва Кайхусравлар замонида курил- 
ган» деб таъкидланган (Ҳошим Ризоий. Зардушт. — 
Теҳрон: «Бех^жат» нашриёти, 2001. 890-бет).

Оташкалалар одатда шаҳар четидаги мазорис- 
тон ёнига баландликка, 4 метрдан 10 метргача бўлган 
улкан тахдурси - фундамент устига очиқ-кенг май- 
донга қурилган. Бино таҳкурсиси асосан қаттиқ хар- 
сангларни тўртбурчак шаклида кесиб, устма-уст 
ўрнатиш усулида ишланган. Тошларни бир-бирига 
жипслаб ёпиштиришда «ирзир» номли қоришмадан 
фойдаланишган. Ҳар бир оташкада жойлашган ман- 
зилига қараб ўндан юзтагача ҳужра, хона, толор 
(зал), қитобхона, оҳангхона (махсус созандалар 
жўрлигида гоҳ (мадҳия)ларни куйлашни ўргатади- 
ган гўша)лардан ташкил топган. Агар қироатхона-

ларда кўпроқ «Авесто»нинг «Вендидод» қисми мах
сус усул ва оҳангда ўқишга ўргатилса, оҳангхонада 
50— 100 киши жамоа бўлиб, Аҳурамазданинг ягона- 
лигини мадҳ этувчи шахсан Зардушт томонидан яра
тилган қўшиқ-гоҳ(гот)ларни ижро этишни ўрганиш- 
ган. Бизга қадар сақланиб қолган оташкадада му- 
сиқа хоналарининг мавжудлиги ҳам бу далилни қув- 
ватлайди.

Сиртдан қараганда фақат ибодатхонадек туюл- 
ган оташкадалар мамлакат ижтимоий, маърифий 
ҳаётида муқим ўрин тутган. Жумладан, шаҳар дод- 
густири (қозиси), вақф мулклари бошлиғи, қавм ра- 
иси, идораси, дорихона, дармонгоҳ (поликлиника), 
сиҳатгоҳ (беморхона)лар ҳам шу ерда жойлашган. 
Бундан ташқари ноҳия ёки шаҳар мактаб ҳамда 
мадрасалари типидаги билим даргоҳлари ҳам оташ
када қарамоғида бўлган. Кутубхоналарда дунёдаги 
бошқа динлар, дунёвий билимларга доир китоблар, 
«Авесто» нусхалари, «Авесто» тилида битилган ҳар 
бири ўнлаб дафтарлардан ташкил топган қуйидаги 
китобларнинг дастхатлари сакданган:

1. Накатум наск: 54 фаслдан иборат бу китобда 
ростлик ва дурустлик, адолат, мардум ҳақи, идора 
йўсинлари хусусида баҳс юритилади.

2. Китоби сарнижат: қозилик низоми ва ҳукуқи 
ҳақида китоб.

3. Хуспорам: деҳқонлар ва чорвадорлар ҳуқуқи 
бўйича баҳс юритилган китоб.

4. Сакатум наск: шохдар ҳукуматининг тузили
ши баёни, адолат, қозилик, давлат мулки ҳақида 
баҳс юритилади.

5. Вендидод: таҳорат расми, мурдани кафанга 
олиш қоидаси ва дафн маросими, табобат ва табиб 
бурчлари ҳақида баҳс юритилади.

6. Ходухун наск: ўлимдан кейинги ҳаёт, жаннат 
ва дўзах ҳақидаги китоб.

7. Стут Яшт: инсоннинг тангри наздидаги ва 
ўтганлар руқи олдидаги бурчи ҳақидаги қонунлар 
мажмуаси. Кейинчалик бу етти китоб зардуштий 
уламолар томонидан пахдавий тилига таржима қили- 
ниб, бир ғилофга бирлаштирилган. Афтидан турли 
ҳужжатлар ҳамда диний китоблар сакданадиган мах-

сус идора — дижнабиштлар ҳам оташкадалар қара- 
моғида бўлган.

Айрим тадқиқотчилар бу маънавият масканла- 
рида Зардуштнинг мадҳиялари алоҳида китоб си
фатида кўп нусхада кўчирилиб, сакданган, деган 
фикрни ҳам илгари сурадилар. Бу ерда китобдор- 
дан ташқари ўнлаб авестохонлар, кўҳна ривоятлар 
донишмандлари — ноқил ва ровийлар фаолият 
кўрсатишган. Дорихоналарда эса ўнлаб халқ табиб- 
лари, доришунослар турли гиёхдардан махсус дори
лар тайёрлашган. Доривор гиёхдарнинг сони минг
дан зиёд бўлган. «Авесто»даги баъзи қайд, ишора- 
ларга қараганда оташкададаги барча сарф-харажат- 
лар подшо ёки ҳоким томонидан ажратиб берилган 
вакф мулки даромадидан қопланган. Сиҳатгохда ҳар 
хил касалликлар 11 усулда даволанган. Дармонгоҳ 
ва сиҳатгохдарда соҳа кишилари пизишк — табиб- 
лардан ташқари турмуш қурмай, ёши 21 дан ошган 
қизлар жамоа йиғини ҳукми билан маош бериб 
ишлатилган. Бу ердаги даволаш тизимида дуо ва 
жаррохдик йўли билан даволаш ҳам қўлланилган. 
Х,омилани жаррохдик усули билан олиш ҳам жорий 
қилинган.

Машҳур шарқшунос, пахдавий тилининг дониш- 
манди, мутаржим О. М. Чунакованинг аникдашича, 
«Шоҳнома» битишга интилиш форсларда к а д и м -  
улайёмдан мавжуд бўлган экан. Жумладан, пахда
вий тилида ёзилган «Шох,нома»нинг нусхалари оташ- 
кадаларда қироат этилган ва кутубхоналарда сақ- 
ланган. Акбаршоҳ замонида салтанат хазинасида 
«Шоҳномаи пахдавий»нинг нодир нусхаси сакдан- 
ганлиги ҳам бу мулоҳазани яна бир карра тасдиқ- 
лайди.

Мазкур ибодатхоналар давлат юмушларини ба- 
жаришда ҳам ҳокимларга яқиндан кўмаклашган: 
«Сидрапўши», «Камарбастан» удум-синовлари шу 
ерда ўтказилган. Ёшларни аскарликка сафарбар 
этиш, канал қазиш, дамбалар қуриш, фавқулодда 
табиий офатларнинг олдини олиш учун оммавий 
ҳашарлар ташкил қилиш, ҳар хил байрамлар, сайл- 
лар ўтказиш ҳам бевосита оташкадалар фаолияти 
билан боғлиқ бўлган.

Оташкадалар турли табиий офатлардан эҳтиёт- 
корлик юзасидан баландлик устига хом ва пишиқ 
ғиштлардан қурилган. Бундай оташкадалар Урганч, 
Термиз, Балх, Бомиён, Марв, Меҳан (Туркманис- 
тон), Ҳутталиён (Тожикистон), Табрез, Язд, Сеис- 
тон, Исфаҳон сингари қадимий шаҳарларад қад 
кўтарган. Ҳиндистоннинг Кома ҳамда Эроннинг Ис- 
фаҳон вилоятларидаги оташкадаларнинг қолдикда- 
ри нисбатан бутунроқ сакданиб қолган. Сосоний- 
лар даврида 10 метр баландликка қурилган И сфа- 
ҳон оташкадасининг ўнлаб ҳужраси деворлари биз- 
нинг замонамизгача мукаммал сақланиб қолган. Язд 
Оташкадаси энг кўркам ва улкан бўлиб, ҳозир ҳам 
фаолият кўрсатади. Академик А. Асқаров Сурхон- 
дарёдаги Ёрқўтан харобаларини қазиш пайтида ул
кан оташкада қолдиғини топган. У ҳам махсус то
лор (зал) ва юзлаб ҳужралардан ташкил топган экан.

Демак, илк куртаклари ўлкамиз ҳудудида эра
миздан олдинги IX асрларда пайдо бўлиб, VI асрда 
узил-кесил шаклланган, якка Тангри ғоясини кашф 
этган маздопарастлик, яъни зардуштийлик динининг 
ибодатхоналари бўлмиш оташкадалар диний аҳком- 
ларни кенг халқ оммасига сингдириш, турли-туман 
диний қоида, удум ҳамда иримларни бажарадиган 
маскан бўлиш билан бирга илм-фан, ижтимоий фикр 
ҳамда маънавият масканларидан бири бўлган. Уларда 
жамиятнинг жуда кўп ижтимоий - сиёсий, маърифий 
масалалари бажарилган, ҳал этилган.

Бундан ташқари оташкадалар маънавиятимизнинг 
ҳам чинакам маркази ҳисобланган. Чунки «Авес
то» да эрамиздан олдинги бир неча юз йилликлар 
давомида иқтисодий, сиёсий, илмий, ҳарбий ҳаётга, 
ҳуқуқ-низомга доир нодир мулоҳазалар билан бирга 
инсоннинг рух,ий, маънавий оламининг ранг-баранг 
қирраларига оид фикрлар сон-саноқсиз. Зардушт 
янги маздопарастлик динининг туб моҳияти ҳақида 
гапириб, нутқларидан бирида қуйидагиларни уқти- 
ради: «Бу дин турли қавмларни ҳамжиҳатликда, дўст- 
биродарликда яшашга даъват этади, жангариларнинг 
йўлини тўсади». Демак, зардуштийликнинг бош шио- 
ри яхши иш, яхши хулк, ва яхши амал бўлганидек 
ирқи, қавми, аймоғи, динидан қатъи назар ҳаммани

башарнинг ягона аъзоси деб билади, динни рўкач 
қилиб мунофикдик билан, эл орасига ноиттифоқ- 
ликни ёядиган ҳар хил риёкор оқимларни қаттиқ 
қоралайди. Яштларда олижаноб инсоний фазилат- 
лар ғайриинсоний хатти-ҳаракатга, шаръий амал- 
лар ғайришаръий ишларга зид қўйиб тасвирланган, 
баён этилган: «Виз истаймизки, бу юртда фармон,- 
бардорлик, бўйсунмаслик, сулх, жанжал, тўғрилик 
эгрилик, ғайратлилик танбаллик, ростсўзлик ёлғон- 
чилик, адолат зулм устидан ҳамиша ғалаба қилсин». 
Ҳотларда қайта-қайта уқтирилишича, бу дин жоҳи- 
лият ўрнига маърифатни, жанг ўрнига сулқу амни- 
ятни барқарор этиш учун пайдо бўлган. Маълумки, 
ҳамма замонларда маънавиятнинг инкишофи илм- 
адаб ахдининг, мударрису муаллимларнинг тафак- 
кур даражасига, ўз вазифасига жонфидолик билан 
муносабатига, халқ, Ватан наздидаги масъулиятни 
нечоғлиқ ҳис этишларига боғлиқ бўлган; шунинг 
учун ҳам «Авесто»да муаллим ва устозлар маъна
вият дарғалари сифатида мадҳ этилган. «Шаҳару 
қишлоқларда, қолаверса, бутун мамлакатда халққа 
маънавиятдан таълим берадиган муаллимларни Оша 
йўлини тутганлари учун, ҳар бир хонадонга янги 
дин ақкомларини олиб кириб, эл ардоғига соҳиб 
бўлганликлари учун мадҳ этамиз, олқишлаймиз».

Гохдарнинг дастлабки бандларида Зардуштнинг 
ўзи кашф этган мутлақ моя — ҳар икки оламнинг 
яраттувчиси Аҳурамаздаги илтижолари ўз ифода- 
сини топган. Уларда, бир томондан, янги дин пеш- 
восининг ҳаёт зиддиятлари, дунё носозланиб, ер 
юзини жоҳилият тарафдорлари босиб кетаётгани 
ҳақидаги ташвишларию руҳий изтироблари ифода- 
ланган бўлса, иккинчи томондан эса у Тангридан 
одамларга «баҳрўзлигу шодмонлик» бахш этишни, 
«илоҳий каломлар воситасида гумрохдарни яхши- 
ликлар манзилига бошлашда» қўллашни сўрайди: 
«Оламнинг ободлиги, жаҳоннинг осойишталиги учун 
жидду шахд қилмоқ, уни асрамоқ ва ёруғликка то
мон элтмоқ кераклиги» хусусида қайғуради, ахдида 
собитлигини таъкиддайди.

Ю қорида уқтирганимиздек, «Авесто»нинг турли 
қисмларида халкдар биродарлиги - ю ҳамжиҳатлиги,

эл-юрт бутунлигини асрамоқ, фаровонлигини таъ- 
минламоқ учун бирлашишга даъват, ахду паймон- 
ларга садоқатли бўлишга, қариндош-уруғчиликни 
эъзозлашга ундов хийла кучлидир. Ҳурмуздга муро- 
жаатлардан бирида ўқиймиз: «Мен сени ардоқлай- 
ман ва сендан ўтинаман: ишончсизлик ва сустни- 
ятлилик ўртадан кўтарилсин. Қариндош -уруғлар 
калтафаҳмликдан, ҳамкорлар, яқинлар алдовидан, 
дўст-ёронлар фитна ахдидан омонликда бўлиб, олам 
ёмон раҳбарлардан халос бўлсин». Бошқа бир банд- 
да эса ер юзида адолат ва ҳақиқатни пойдор қил- 
моқ учун поктийнат кишилар билан бир тан, бир 
жон бўлишга чақирилади: «Эй эзгу ниятга кўнгил 
қўйган, дил боғлаган зотлар! Ғазабни ичга ютинг, 
жахднинг баҳридан ўтинг; ўзни тундлик, жоҳиллик 
қаршисида янада қудратлироқ ва саботлироқ ту- 
тинг. Оша — ҳақиқатнинг ер юзида ёймоғи, пой
дор ва устувор бўлмоғи учун пок мардлар сафига 
қўшилинг». Яна бир гохда эса Зардушт қабила- 
дошларига «душман зулми ва озори муқобилида 
бирлашайлик» деб мурожаат этади. Бундай беш- 
ликлар ҳар бир росткирдор, дурустгўй, собитамал 
маздопараст қалбида, ҳар бир китобхонда жасорат, 
ватанпарварлик, бирлигу ҳамжиҳатлик руҳини пайдо 
қилади ва тарбиялайди.

Задуштийлик таълимотига кўра ҳар бир маздо- 
парастнинг руҳан ва хулқан комиллиги, унинг ях
шиликка юз тутиб, рост йўлни танлаб, дунёвий би- 
лимларни ўрганиб, ўз касбини эъзозлаган ҳолда 
Ахурамазда фарзларини нечоғлиқ адо этиши билан 
белгиланган. Зероки, қўш ҳайдаб, дон эккан, чорва- 
ни парваришлаб, чўлда боғ яратган, ернинг захини 
қочириб, шўрини ювиб зироат эккан зардуштий- 
нинг равони пок, хулқи хуш, амали чин бўлади. 
«Яхшилик йўлини кўрсатган, бизни яхшилик чор- 
раҳасига элтган Маздонинг энг рост донишини қабул 
қиламиз. Чунки у барча билим ва ҳунарларнинг 
калитидир». «Вендидод»да таъкидланишича, соч, со- 
қол, тирнокдарни ўз вақтида олиб туриш; юз-қўлни 
бир кунда беш мах,ал ювиб юриш инсоннинг рух,и- 
ни пок, қалбини чоғ бўлиб юришини таъминларкан.

Шуни алоҳида таъкидлаш керакки, Х,от ва Яшт-

ларда инсонпарварлик, ватандўстлик, бандаларга 
ҳамиша яхшиликни раво кўрмоқни тарғиб қилиш, 
танбаллик, ғафлат ва лоқайдликни қоралашга ба- 
ғишланган бандлар кўпдан-кўп учрайди. Улар гоҳ 
Зардушт нутқлари қобиғида, гоҳ пайғамбарнинг 
Аҳурамаздаги мурожаати, саволари ва Тангрини унга 
жавоби баёни таркибида келади. «Дурусткирдор - 
ларнинг энг яхши фазилати янги жаҳонни кўришга 
интилмоқдир», «Тангри шому саҳар ўзгаларга ёрдам 
қўлини чўзадиган бандаларини ёқтиради», «Эй 
Ахурамазда! Менга етук ва ишбилармон, диншунос, 
анжуманоро, ватанпарвар, хушхулқ, инсондўст, 
оғиримни енгил қиладиган фарзанд бер. Токим у 
хонадоним, қишлоғим ҳамда юртим овозасини олам- 
га ёйсин». Яштларнинг қайси бандини ўқиманг, ди
ний қонун-қоидалар, фарзу суннатларнинг тарғиби 
билан бирга маънавиятнинг барча қирраларига дах- 
лдор фикрларга дуч келасиз. Масалан, бир беш- 
ликда беҳуда қирғин урушларда зарар кўрганларга 
мадад беришга даъват этилса, бошқа бирида киши
ларга ситам қилмоқ, зарар етказмоқдан йироқ 
юришга чақирилади: аччиқзабонлик, дилозорлик 
қораланади.

Маълумки, инсоннинг маънавий етуклиги унинг 
дўстликка садоқати, кечиримли бўла билиши, ж о- 
ҳилларнинг қалбини ҳидоят нури билан ёрита оли- 
ши, ёмонликка яхшилик билан жавоб бера олиши 
каби олижаноб ҳолатлар билан белгиланади. «Авес
то» нинг турли қисмларида ана шундай файзу фази- 
латларни тарғиб этадиган кўплаб парчаларни, ало- 
ҳида банд ва фаргардни учратамиз. «Ўзгаларни ях
шиликка йўллай олган одамларнигина яхши одам 
дейиш мумкин», «Тангри ростгўйларнинг нигоҳбо- 
нидир», «Менга х,амиша ғайрат ва шижоат бахш эт. 
Мени ҳамиша ғафлат уйқусидан йироқ тут», «Қа- 
ерда икки тан бир-бирини қўлласа, ўша ерда иш 
юришади», «Мен бу юртда чорвачиликни ривож- 
лантириш йўлида заҳмат чекаётган одамларнинг 
озодлигини истайман, уларнинг ўзаро борди-келди 
қилиб яшашларини таъминлайман». Демак, Тангри- 
нинг шиори ер юзида ҳамиша осойишталик, униб- 
ўсиш, фаровонликни таъминлаш. Бандаларининг

имон-эътиқоди, амалларининг оқибат натижаси ҳам 
ана шу бирлик, маъмурчиликни таъминлашга қара- 
тилмоғи зарур. Бундан ташқари «Виспарад» ҳамда 
«Вендидод» қисмларида ҳам инсон маънавияти би
лан боғлиқ мулоҳазалар кўп. Чунончи, поклик ва 
ростлик ҳақидаги фикрлар шулар жумласидандир. 
Зардушт ақидасича Аҳурамазда дини бу поклик 
ғояси. Шунинг учун у мардумларга ростлик ва пок- 
тийнатликни элтади. Зардушт Тангрига мурожаат 
этади: «Эй Аҳурамазда! Яхшилик элчиси менинг 
ҳузуримга келиб илк бор аҳкомларингдан сабоқ ол
ган кундан бошлаб сени поклик билан кашф этган- 
ман. Сенинг паёмларингни халққа етказиш қанча- 
лик машаққатли бўлмасин, сенинг аҳкоминг мен 
учун мўътабардир. Мен уни ўз эгалари — мардум
ларга албатта етказгум!» Шунда Аҳурамазда деди: 
«Ўзгаларга рўшнолик истаган одамнинг йўли албат
та ҳамиша нурафшон бўлғай!» Одамнинг танаси ҳам, 
сўзи ҳам, иш и-ю тафаккури ҳам пок бўлмоғи ло
зим, дейилади фаргардлардан бирида.

Бошқа бир ўринда Зардушт ўзининг ҳаёт, ти- 
рикчилик, юртга, инсонларга беҳрўзлик келтириш 
зарурлиги хусусидаги мулоқоти жараёнида Тангри
дан қуйидагиларни сўрайди: «Одамлар орасидаги 
ишончсизлик орадан кўтарилсин, қардошларда бир- 
бирига душманлик бартараф бўлсин: ҳамкор ва ҳам- 
маслаклар ғаламислардан қутулишсин, жаҳон ёмон 
раҳбарлар қўлидан халос бўлсин!» Худди шу ўрин- 
да бадхоҳу нарровобин, жоҳилу бадбинлар қаттиқ 
қораланади. «Бедин тонг сах,арлаб она замин ва Хур- 
шедни кўришни ўзига гуноҳи азим деб билади, халқ 
қалбидан Яздон сўзларини кетказишга интилади». 
Демак, «Авесто» маънавиятимизнинг илк сарчаш- 
маларидан биридир. Унда имон, эътиқодда собит- 
лик, илм ўрганиш, касб-кор эгаллаш, халқни адо
лат, маърифат, инсондўстлик, ватанпарварлик, она 
сайёрани эъзозлашга ҳидоят этишга даъват бош ма- 
сала ҳисобланади. Инсон маънавий жиҳатдан пок 
ва комил бўлса касб-ҳунар, илм билан ризқ топиб 
яшаса, унинг имони бут бўлади, эл назаридан қол- 
майди. Ғафлат, танбаллик, жоҳилликка элтади, ж о- 
ҳиллик эса беватанлигу жангариликка элтади. Бун-

дайлар Тангри қаҳрига, эл лаънатига учрайди. Ху- 
лоса қилиб айтганда, «Авесто»да кишилар ҳаёти- 
нинг барча жабҳалари, хатто эл, юрт осойишталиги, 
мамлакатдаги вазиятнинг беқарорлиги-ю ўзи ҳақида 
эмас, ўзгалар хусусида ғамхўрлик қилиш, уларнинг 
иззат-нафси, такдирини ҳисобга олиш ҳақида ҳам 
ҳамон ўз моҳиятини йўқотмаган мулоҳазалар, панд- 
лару даъватлар хийла бисёр. «Ҳот» ва «Яшт»ларда 
айниқса тинчлик учун курашга, ўзгаларга беҳрўз- 
лик тилашга чорловчи бандлар анчагина. «Биз юр- 
тимиз, манзилимиз тинч бўлишини истаймиз, хона- 
донларга осойишталик ҳукмрон бўлсин». Ёдгорлик- 
нинг барча қисмларида инсонларни яхшиликка даъ- 
ват этиб, ҳамиша ўзгаларга наф етказишга ундов 
ҳам хийла кучли. Жумладан, «Ҳурмузд яшт»да қуйи- 
дагиларни ўқиймиз: «Биз Аҳурамазданинг яқин 
дўстларидан бўлишни истаймиз. Чунки биз барчата 
яхшилик истаб, андишаи нек билан фикрлаймиз, 
гуфтори нек билан сўзлаймиз, кирдори нек билан 
ишлаймиз... Зеро ўзгаларни беҳрўзликка етказган 
одамгина ҳақиқий инсондир». Биз ушбу мухтасар 
лавҳада «Авесто» маънавиятининг айрим жиҳатла- 
ри хусусидагина мулоҳаза юритдик, холос. Бу соҳа 
бўйича махсус, жиддий тадқиқотлар олиб бориш 
маънавиятимиз сарчашмалари нақадар узоқ тарих- 
га, теран томирга эта эканлигини янада мукаммал- 
роқ идрок этишга кўмаклашади.

Хукукдиунослигилшз сарчашмаси

Башарият улкан умидлар, эзга ниятлар билан 
учинчи минг йилликка қадам қўйди. Янги аср халқ- 
лар ўртасида тинчлик, барқарорлик, дўстлик, ҳам- 
корлик, ҳамжиҳатлик асри бўлиб қолади, маданият- 
лар бир-бирига янада яқинлашади, деган улуғ умид 
ҳар бир инсон қалбини мунаввар этиб, унта куга- 
ринки руқ бағишламокда. Х.уқуқий демократик дунё- 
вий давлат қуриш ва бозор иқтисодиёти муноса- 
батларига асосланган фуқаролик жамиятини шакл- 
лантириш ишқи билан астойдил меҳнат қилаётган 
республикамиз халқлари бу асрни миллий ғоя ва 
истиқлол мафкурасини такомиллаштириш билан

қарши оладилар. Зеро, «Миллий истиқлол ғояси бу- 
гунги тез суръатлар билан ўзгараётган таҳликали 
дунёда ўзлигимизни англаш, бизнинг кимлигимиз- 
ни, қандай буюк аждодларнинг меросига, неча минг 
йиллик тарих, бетакрор маданият ва қадриятларга 
эга эканимизни ҳис этиб яшашга, бу бойликни ас- 
раб-авайлаб, демократик қадриятлар, бутун жаҳон 
тарққиёти ютукдари билан озиқлантириб, янги ўсиб 
келаётган авлодга етказишга хизмат қилмоғи за- 
рур»1, — дейди Президент И. А. Каримов.

Миллий ғоя ва истикдол мафкурасининг шакл- 
ланиши ва такомиллашувида миллий, маънавий- 
маданий мерос ва унга илмий-ижодий муносабат 
алоҳида аҳамият касб этади. Миллий ғоя ҳуқуқий 
демократик давлат ривожланган мамлакатлар таж - 
рибасига таянган ҳолда ва давлатчилигимизнинг мил
лий асосида вужудга келишни маънавий-руқий ж и- 
ҳатдан йўналтиргандагина у янги, умумий қадрият- 
ларга айланиши мумкин.

Маълумки, Туронзамин энг қадимий маданият 
марказларидан бири эканини Ғарб ва Ш арқ тадқи- 
қотчилари исботлаганлар. Масалан, оромий ёзувла- 
ри бу ерларда 5 минг йил мукдддам юзага келиб, 
маданий тараққиётда катта бир сакраш  содир 
бўлган. Грек тарихчиси Геродотнинг таъкидлашича, 
Марказий Осиёда ҳақиқат тартиб ўрнатувчига си- 
ғиниш зардуштийлик дини шакллангунга қадар ҳам 
мавжуд бўлган. Қадимги аждодларимиз эътиқод 
қилиб келган Митранинг асосий ақидаси ҳақиқат 
ва ўртоқлик (дўстлик) бўлган. Ҳ ақиқатга сажда 
қилиш — дўстга бўйин эгиш бўлиб, у буюк қонун 
ҳисобланган. Ҳақиқатга сажда қилиш маросимла- 
рида йигитлар қиличлари билан қўллардан қон чи- 
қариб, дўстга содиқ қолиш учун қасамёд қилган- 
лар. Турк йигитлари камар тўғаларининг икки то- 
монидан одам юзи қиёфаси ифодаланган бўлиб, ҳар 
икки тўға кўшилгандагина одамнинг икки юзи пай- 
до бўлган. Бу тўғалар одамлар ёвузликка қарши 
бирлашиб курашганларидагина чинакам инсоний си-

1 Ушбу бўлим ф алсаф а ф анлари доктори, проф ессор  И. Каримов 
билан ҳамкорликда ёзилган.

фатларга эга бўлишлари мумкин, деган ғояга бир 
ишора эмасмикан. Бу Шарқ ва Ғарб халкдарини 
инсонпарварлик ғоялари асосида илмий техника ин- 
қилоби шароитида улар ақл-идроклари маҳсули 
бўлган фан-техника ютуқларини янги бунёдкорлик 
томонга буриб юбориш рамзи бўлиб қолса, ажаб 
эмас. Буюк аллома Абу Али ибн Сино давлат еми- 
рилгач, ўша давлатни шакллантирган шахслар руҳи 
яшаб қолади, бинобарин, ана шу руҳни тиклаш, уни 
бугунги авлодлар рух,ига пайванд этиш орқалигина 
тараққиётга эришиш мумкинлигини таъкидлаган эди. 
Бу билан Ибн Сино фалсафа фанидаги барча соҳа- 
да ворисликни сакдашнинг бағоят муҳимлигига эъти- 
борни қаратган эди. Демак бугунги ўзбек давлати 
ўша қадимги ва Ўрта асрлардаги турк давлатчили- 
гининг ҳуқуқий вориси сифатида шакллансагина у 
мустаҳкам асосга эга бўла олади, деб ўйлаймиз. 
Француз тадқиқотчилари инсонпарварликнинг даст- 
лабки шакли орийлар руҳи сифатида М арказий 
Осиёдан Хитой, Қиндистон, Оврўпага кириб бор- 
ганлигини исботлаганлар. Тадқиқотлардан маълум 
бўлишича, эрамиздан олдинги VI асрларда узок, 
Шаркдаги Амур дарёсидан тортиб Волга бўйлари- 
гача ҳамда бутун Кичик ва Ўрта Осиё орларини ўз 
ичига олган турк давлати бўлган. Милоддан ол
динги V асрда Олтой ва унинг атрофида «Баланд 
арава» номи билан аталган турк давлати ҳукм сур- 
ган. Хитой манбаларида Ҳун ва Сўғд қони бўлган 
турклар «Самовий мағрурлар» деб аталади ва улар 
дўстлик ҳамда биродарликни жуда-жуда қадрлаган- 
ликлари таъкидланади.

Бу фикрлардан маълум бўладики, инсоният та- 
рихида энг жиддий бурилишни бошлаб борган зар- 
душтийликнинг айнан Марказий Осиёда юзага ке- 
лиши батамом қонуний ҳодисадир. Файласуф Карл 
Яснерснинг фикрича, эрадан 800—200 йиллар ўтгач 
жаҳон динларининг асослари яратилдики, барча со- 
ҳалар йўналишларида ялпи умумийлик (универсал- 
лик) ка интилишга ўтила бошланди. Ўша пайтларда 
нимаики ўйланган ва бунёд этилган бўлса, баша
рият шу кунгача ўша мақсадлар билан яшаб кел- 
мокда.

Зардуштийликдаги эзгуликни қарор топтириш 
ғоясини инсонпарварликнинг буюк тамал тоши, деса 
бўлади. Шу ғоя асосида шаклланган давлат ва ж а- 
миятда одам энг олий қадрият даражасига кўтари- 
лади. Аҳурамазда ўз бандаларига ирода эрки бериб, 
эзгуликни ёвузликдан ажрата билишни, фақат ёвуз
ликка қарши кураш жараёнидагина қачонлардир 
жамиятда эзгулик барқарор бўлишини айтади.

«Авесто»да жамият бир бутун ижтимоий тузум 
сифатида тасвирланади ва бунда давлат муассасала- 
ри билан бирга жамоат ташкилотлари баҳамжиҳат 
фаолият кўрсатишлари кераклиги таъкидланади.

Жамиятда эса шоҳ, бош вазир (у айни пайтда 
бош қўмондон), вазирлар, бош мўъбод (коҳинлар 
сардори), кўшин бошлиқлари, сарбозлар, олимлар, 
мударрислар, табиблар, устоз, муаллимлар, воизлар, 
ҳунармандлар, деҳқонлар, чорвадорлар, раис, боғ- 
бонлар, додгустир, мироб, котиб ва шу сингари иж 
тимоий табақалар бўлиши айтилади. Айни пайтда 
улар тавсифланиб, ҳуқуқ ва бурчлари батафсил баён 
этилади.

Ж амиятни бошқариш учун Илоҳий Низом ва 
Одил Низом (Оша) зарурлиги айтилиб, давлат маҳ- 
камаларида ва жамоат ташкилотларидаги барча йўна- 
лишлар шу Низомлар доирасида фаолият кўрса- 
тишлари керак бўлади. Илоҳий Низом талаблари 
«Авесто»нинг «Вендидод» ва «Ҳот» дафтар (китоб) - 
ларида баён этилган. Илоҳий Низомларга кўра одам 
фаолиятининг барча йўналишлари эзгулик руқи би
лан суғорилган бўлиши шарт. Аҳурамазда одамлар- 
ни эзгу фикратда, эзгу каломда ва эзгу амалда суст- 
кашлик қилмасликка даъват этади.

Оламни яратган, эзгулик нурини таратган ва 
одамлар фаолиятини ўз фаришталари орқали назо- 
рат қилиб борадиган Аҳурамазда (Ягона тангри) 
«Вендидод»да одамлар ёмон фаолиятлари учун шу 
ёруғ дунёда жазоланиши кераклигини Зардуштга 
тайинлайди. Масалан, кимда-ким била туриб дин ва 
эътиқодни бир зардуштийга ўргатмаса арзон ўлим 
билан жазоланиши кераклиги айтилади.

Таълим ва тарбия жараёнида устоз ва шогирд 
бурчи ҳамда масъулияти Низом-қонунда белгилан-

ган. Бунга кўра Устоз Аҳурамазда ўгитлари ва та- 
лабларини қандай бўлса шу мазмунда ўқувчига ет- 
казиши керак бўлган. Ўқувчилар илоҳий ва дунё- 
вий Низом талабларини яхши ўзлаштириб олишла- 
ри зарур бўлган. Қизлар 7 ёшдан 15 ёшгача, ўғил 
болалар эса 7 ёшдан 17 ёшгача ўқиши мажбурий 
ҳисобланган. Кейин ихтиёрий равишда ўқишни да- 
вом этириши мумкин. Аҳурамазда ёмон тарбиячи 
ўз таълими билан илоҳий сўзларни тескари қилиши 
ва тириклик идрокини вайрон айлашини айтиб, ун- 
дай кишилар одамларни ростликнинг бебаҳо сар- 
моясидан ва эзгу ниятдан бебаҳра айлашига эъти- 
борни қаратади. ЗЗ-Ҳотда «Х,ар бир киши бу дунё
да тирикликни бунёд этувчи қонун бўлган Оша — 
ҳақиқат таълимоти асосида яшаши лозим», дейила- 
ди. Шу ҳотнинг 3-бандида бундай дейилади: «Ҳар 
ким ҳақиқат йўлида зардуштий билан — хоҳ қарин- 
доши, хоҳ ҳамкори, хоҳ дўст-ёри бўлсин — энг 
яхши алоқада бўлса ва кимда-ким ўз ғайрати ту- 
файли мавжудотни х,ифз-ҳимоя айласа, ҳақиқат — 
Оша ва эзгу ният саройида абадий саодатга восил 
бўлажак».

«Вендидод» Зардуштнинг турли ҳаётий масала- 
ларга оид Аҳурамазда — ҳақиқат ва Олий ҳакамга 
мурожаати ва олган жавоблари асосида тузилган. 
Унда шахсий, оилавий-маиший ҳаётдан тортиб иж- 
тимоий-сиёсий ва маънавий-ахлоқий соҳаларгача 
ҳар бир одам феъли-атвори, хатти-ҳаракати, бутун 
фаолияти қандай бўлиши кераклиги уқтирилади. М а
салан, бировнинг айби билан бўғоз ит ўлса, ўша 
одам ўлимга маҳкумдир. Кимдаким ҳайз кўрган аёл 
билан жинсий алоқага кирса, унга ҳам арзон ўлим 
вожибдир. Агар эркак киши балоғатга етган қиз 
ёки жувонни ҳомиладор қилган бўлса ва у аёл но- 
мусига чидай олмай гўдакни нобуд қилса, эркак ва 
аёл қатл этилиши айтилади. Эркак киши аёлни хоҳ 
никохда, хоҳ никоҳсиз ҳомиладор қилиб қўйса, гўдак 
дунёга келиб балоғатга етгунга қадар эркак уни ўз 
қарамоғига олиши керак бўлган. Мабодо эркак аёл
ни етарлича ҳимоя қила олмаса ва гўдакка шикает 
етса, ундай эркакка ўлим тайин этилади. Нафақат 
одам зоти, балки уй ҳайвонларига ҳам илтифот

кўрсатиш ҳар бир диндорнинг бурчи ҳисобланган. 
Уларни эъзозламаган, озор берган одамлар албатта 
жазоланган. «Бандалари Зардуштнинг буюк кало- 
мига содиқ қолишга ўзини бурчли ҳисоблайди». 
«Мен — Зардуштийман! Бутун вужудим жон-таним 
билан дев ва девпарастларнинг душмани ҳақпараст- 
лар паноҳиман».

Илоҳий Низом руҳи билан суғорилган Одил Ни
зом талаблари бажарилишини назорат қилиш ва те- 
гишли қарорларга келиш ҳар бир овул, қишлоқ ва 
туманда ташкил этилган жамоа маҳкамалари Оташ- 
када (ибодатхона) қошида бўлган. Раис, додгустир 
(крзи — судья) ҳамда бош мўбадлар раҳбарлигида 
жамоа йиғини чақирилиб, эл ҳамда Ватан такдири 
билан боғлиқ масалалар муҳокама этилган ва муай- 
ян қарорлар қабул қилинган. Чунончи, йигитларни 
ҳарбий хизматга жалб этиш, канал қазиш каби ом- 
мавий сафарбарлик ишлари ана шу йиғин қарори 
билан амалга оширилган.

«Вендидод»даги ҳуқуқий қарашларни — жино- 
ятларни шартли равишда қуйидагича тасниф этиш 
мумкин:

1. Динга қарши жиноятлар: ғайридин билан ни- 
коҳга кириши коҳинни ҳақоратлаш, мансабни суи- 
истеъмол қилиш.

2. Шахсга қарши жиноятлар: ҳужум, тахдид со- 
лиш, ҳомилани тушириш, аёлга ҳомиладорлик пай- 
тида шикает етказиш.

3. Ҳайвонларга, уй ҳайвонларига, хусусан, турли 
хилдаги итларга қарши жиноятлар.

4. Мулкий жиноятлар: ўғирлик, қароқчилик, пай- 
моншиконлик, талон-тарож, босқинчилик.

5. Ахлоқий жиноятлар: фоҳишабозлик, зўрлаш, 
эр-хотинларнинг хиёнати, қасддан оила қурмай 
юриш, никоҳ қоидаларини бузиш, зино, хиёнат.

6. Табиатга қарши жиноят: ер, сув, ҳаво, оловни 
асраш қоидаларини бузиш, ернинг мелиоратив ҳола- 
тига қарамаслик, атроф - мух,итни муҳофаза қилиш 
қоидасини, жамоат ва шахсий гигиенани бузмоқ, 
боғ-роғ, резаворга зарар етказмоқ, сувни исроф 
қилмоқ, бетартиб бутазор яратмоқ, дарахт ўтқаз- 
моқ.

«Авесто»да бу ва бошқа хил жиноятларга бери- 
ладиган жазо ёки улар ҳар хил мажбурият ҳамда 
жарималар билан алмаштиришнинг аник, меъёри 
ёхуд мезонлари белгилаб қўйилган. Масалан, ден- 
гиз кучугини ўлдирганга белгиланган жазо билан 
чўпон итини ҳалок этганнинг жазосида ҳам, жари- 
масида ҳам жиддий фарқ бор. Ёки ҳовуздан ювил- 
маган кўзада сув олган билан буғдойзорни пайҳон 
қилган, дарахтнинг шохини синдирганга берилади- 
ган жазолар ҳам ўзаро фарқ қилади. Демак, гуноҳ 
учун бериладиган жазо тартиблари қатъий низомга, 
қонун тусига кирган бўлган.

Подшоҳ ва вазирлар муҳим давлат аҳамиятига 
молик ишлар билан банд бўлганлар. Маҳаллий ўз- 
ўзини бошқариш мақкамалари самарали ишлари учун 
унга ёрдам берганлар. Аммо уларнинг ички ишла- 
рига ҳуда-беҳудага аралашавермаганлар. Бу ҳол 
маҳаллий маҳкамалар ва «эркак уйлар»и каби 
(ҳозирги чойхоналарга ўхшаш) жамоат муассасала- 
ри масъулиятини ошишига имкон туғдирган. Ҳар 
бир одамнинг феъл-атвори хатти -ҳаракати бутун 
фаолияти жамоатчилик назорати остида бўлиб, улар
нинг мусбат ва манфий жиҳатларини белгилаш 
мезони — Илоҳий ва Одил Низомлар бўлган. М аъ
лумки, қадимги Эрон Виж (Хоразм)да қаҳратон қиш- 
ларда жон сакдаш учун йимкард (ер ости шаҳар)- 
лар қурилган. «Авесто» ва «Бундахшин»да йимкард- 
ларнинг бошқарув тизими қонунлари ҳам батафсил 
баён этилган. Шунингдек, илк зардуштийлик даври- 
даги туроншоҳ Аржасп ва унинг давлати тафсилот- 
лари ҳам мавжуд. Атроф-муқит тозалиги ва жамоат 
жойлари покизалигини махсус кишилар назорат 
қилиб борганлар. Кимда-ким тозалик ва озодаликка 
риоя қилмаса, уларни аввало, ўзи тартибга чақирган 
ва қилган иши учун жавобгарликка албатта тортил- 
ган. Дарахтнинг бир шохини синдирган ҳам, нопок 
кўзани ҳовузга солган ҳам 25 қамчи калтакланиш 
билан жазоланган. Турмушга чиқиб зурриёт қолди- 
риш кераклигини унутган балоғат ёшидаги қизлар 
қопга солиниб 50 қамчи калтакланган. Балоғатга етиб, 
уйланмай юрган йигитлар эса темир камар боғлаб 
юриши шарт бўлган. «Авесто»да оила мустаҳкам-

лиги, аёл эрки, хотин-қизларнинг жамоат ишлари, 
ибодат маросимларида эркаклар билан тенг ишти- 
роки ҳам алоҳида таъкидланган. Бу масала ёдгор- 
ликнинг деярли барча қисмларида ўз ифодасини топ
тан.

Зардуштийликда бир эркакка бир никоҳ раво 
бўлган, холос. Эр-хотиннинг бир-бири билан кели- 
ша олмаслиги, келиннинг қайнана ёки қайнатага 
ёқмаслиги, фитна, бўҳтон, чақимчилик туфайли 
оиланинг бузилиб кетишига махдлла-кўй, жамоат
чилик сира йўл қўймаган. Никоҳ томонларнинг би- 
рида жинсий ёки руҳий ноқислик мавжуд бўлган 
такдирда ёки хиёнат содир этилган ҳолдагина бе- 
кор қилинган. Зино ва зинокорлик қаттиқ қоралан- 
ган. Зинокорлар 14 та ариққа кўприк солиб бериш 
билан ўз гунохдарини ювиши мумкин бўлган. Бун- 
дан ташқари «Вендидод»да яйлов ва экинзорларни 
пайҳон қилган, хонаки ҳайвонлар, ов ёки чўпон ку- 
чугига озор етказган, уларни қасддан ёхуд билмай 
ўлдириб қўйганларга қўлланиладиган жазо, жарима 
тартиб меъёрлари ҳам батафсил баён қилинган.

Ижтимоий ёки хусусий мулкка кўз олайтирган 
ва уни ўғирлаганлар, қароқчи ва йўлтўсарлар ўлим 
жазосига ҳукм қилинган. Бировнинг жонига қасд 
қилганлар Ватан хоини сифатида дорга осиб ўлди- 
рилган. Ўлим жазосига ҳукм қилинганлар ҳукм ижро 
этилгунга қадар канал қазиш, ҳовуз ва қудуқлар 
кавлашда ишлатилган.

Умуман, ҳар бир соғлом одам диний талаб ва 
низомларни бекаму кўст бажариш билан бирга иж 
тимоий - фойдали меҳнат билан шуғулланиши шарт 
бўлган. Айни чоғда, унинг Низомларга риоя қилиши 
муқаддас бурчи ҳисобланган. Илоҳий ва дунёвий 
қонун - қоидаларни ҳурмат қилиш, қадрлаш руқида 
тарбияланган жамоатчилик муҳитида қонунларни 
бузиш ҳоллари камдан-кам одамда учраган. Низом- 
қонунни бузган киши дарҳол эл-юрт одида шар- 
мандаю шармисор бўлган. Ундай одамдан қарин- 
дош-уруғ, ёру биродарлар ҳам юз ўгирган. Ж ам о
атчилик нафратига дучор бўлган кишининг истиқо- 
мат жойларида бош кўтариб юриши амри маҳол 
бўлган. Ҳуқуқшунослигимизнинг сарчашмалари шун-

чалар тиниқ, шунчалар тугалки, биз уларни ўрга- 
нишимиз, улардан ижодий фойдаланиш малакасини 
ўзимизда ҳосил этишимиз бағоят муқимдир.

Албатта, аждодларимизнинг меросини қандай 
бўлса, нгундайлигича ўзлаштириш керак, деган фикр- 
дан йироқмиз. Аммо ҳуқуқий демократик давлат 
қуришимизга азму қарор қилган халқимий ўтмиш 
маънавий меросига ижодий ёндашиб, бугунчи бар
ча ижтимоий муносабатларни такомиллаштирсалар, 
айни муддао бўлар эди. Айниқса, одамларни, аввало 
ёшларни қонунларни ҳурматлаш, қадрлаш руҳида 
тарбиялашда қадим аждодларимизнинг тарихий таж- 
рибалари қўл келиши мумкин. Чунончи, қонунлари 
сўзсиз бажариш механизмини вужудга келтиришда, 
бунда маҳаллий ўз-ўзини бошқариш каби муасса- 
салар ишларини юқори савияга кўтаришда аждод
ларимизнинг бой тажрибаларига таяниш жиддий 
аҳамиятга эга, деб ўйлаймиз.

«ABecmo»ga оила Ва аёл эрки талкини

Ж амият аъзоларининг ярмидан кўпини ташкил 
қиладиган хотин-қизлар барча замонларда моддий 
ва маънавий неъматлар яратишда эркаклар билан 
бақамти зах,мат чекиб келганлар. Кўҳна Шарқ та- 
рихи зарварақаларидан аёл заковатию жасорати, 
кароматию матонати хусусида кўплаб мисоллар кел- 
тириш мумкин. Шунинг учун ҳам ҳамма маънавия- 
ти юксак юртларда аёллар оила сардори — она, 
элнинг тенг ҳуқуқли аъзоси сифатида аъзозланган, 
эрки муҳофаза қилинган.

«Авесто»да ҳам оила эрки, хотин-қизларнинг ж а
миятда тутган ўрни, онанинг хонадондаги мавқеи 
масалалари турли ўринларда ҳар хил муносабатлар 
билан махсус қайд этилган, изохданган. Зардуш
тийликда қиз бола тарбиясига алоҳида эътибор бе- 
рилган. Зардушт таълимотича ҳар бир ота-она ўз 
қизини балоғат ёшига (15 ёшга) етгунча замонаси- 
нинг барча ҳунарларини билишини таъминлаши, мол 
боқишу рўзғор тутишни мукаммал ўргатиши, эъти- 
қодда босиқ, покиза қилиб тарбиялаши зарур. Бу 
бир томондан, ота-она ишини енгиллатиб, хонадон

юмушларини ҳамиша саранжом, пок, исфрогарчи- 
ликсиз бўлишини таъминланса, иккинчи томондан, 
қиз тушган хонадоннинг ободлигини таъминлашга 
замин яратади, қайната ва қайнана куёв ҳурматини 
қозонади, янги оила мустаҳкамлигини таъминлайди. 
Бунинг учун қиз бола ҳам маънавий, ҳам жисмоний 
жиҳатдан баркамол бўлмоғи зарур. Бунда онанинг 
роли ва мавқеи анча юксакдир.

«Авесто »нинг жуда кўп ўринларида бевосита аёл
лар мадҳини учратамиз. Жумладан 3-ҳотда «Биз 
барча аёллар ва эркакларнинг пок рафторлари ва 
равонларини мадх, этамиз» дейилса, Яштларда «Биз 
пок ва шижоатли аёлу эркакларнинг руҳи равонла
рини мадҳ этамиз», деган фикрларни ўқиймиз. Зар
душт бўлса, «аёл ҳуқуқини таҳқир этмоқ ёмон амал- 
дир, у нодонлик белгисидир» дейди. Зардушт қизи- 
ни турмушга бериш олдида қуйидагича насиҳат 
қилади: «Эй Пручисто, эй кенжа қизим, мен сенинг 
отанг эканман маздопарастлик динининг тарғибот- 
чиси Ж омаспни сенга жуфти ҳалолликка интихоб 
этдим. Энди сен ўзинг билан — акду фаросат билан 
маслаҳат қил, бу маслаҳатни қабул эсанг, поклик 
расми билан акди никоҳ боғлаймиз». Зардушт яна 
бўлғуси келин-куёвларга қуйидагича мурожаат кдла- 
ди: «Энди мен Сизларга шахсан мурожаат этаман: 
пандимга қулоқ солинг ва айтганларимни хотиран- 
гизга муҳрлаб олинг. Ҳалоллик билан кун кечириш 
йўлида ғайрат ва шижоатли бўлинг. Ҳар бирингиз 
яхши хулқингиз билан бир-бирингизга меҳр қўйинг, 
токим муқаддас эр -хотинликни ҳурсандлик ва хуш- 
бахтлик билан ўтказинг». Зардуштийларда никоҳ бир 
умрга муҳрланган, бир эркакка икки никоҳ ёки 
вақтинча никоҳ раво бўлган эмас. Эру хотиннинг 
бир-бирига хиёнати қаттиқ лаънатланган, бегона эр
как билан жуфтлашган аёл бадном қилиниб, ж азо
ланган ва никохдаги эри учун «ҳаром» ҳисоблан- 
ган.

Аждодларимиз жамиятда, оклада аёлнинг эрлар 
билан баробар ҳуқуқли бўлишларига интилишган. 
«Авесто»нинг 53-Яштида Аҳурамазданинг бу хусу- 
сидаги фарзларию Зардушт пандлари келтирилган. 
Яштлардаги мулоҳазаларга қараганда жамият ҳаёти-

нинг бирон соҳасида хотин-қизлар ҳуқуқи чеклан- 
ган эмас. Чунончи, улар рўза тутган, беш вақт на- 
моз ўқишни канда қилмаган, ибодатни ўз хоҳишла- 
рига кўра якка ёки эркаклар жамоасига ҳамроҳ- 
ликда адо этишган. Оташкадалардаги қироатда му- 
сиқа жўрлигида Яздонни мадҳ этувчи мадҳияларни 
ижро этишда қатнашган. Оила бутунлиги ва фаро- 
вонлигини таъминлашда аёлнинг ўрнига алоҳида 
эътибор беришган.

Шунинг учун ҳам аёл маъбудалардан бўлмиш 
Оша яхшилик тимсоли. У ер юзида ҳамиша яхши
лик тантанасини таъминлайди; юрт осойиштали- 
ги-ю, эл фаровонлигининг барқарорлигини бунёд 
этмоқ учун Аҳриман ҳамда девларга қарши кураш 
олиб боради. Ўша кезларда «Ошабону» деб ном 
қўйишнинг расмий туе олганлиги ҳам ана шу рамз 
билан боғлиқ.

«Авесто»нинг, асосан, насрий баёнлардан иборат 
бўлган «Вендидод» қисмида оила бутунлигини сақ- 
лаш, никоҳ тартиблари, эр-хотиннинг мажбурияти 
никоҳнинг бекор қилиниши сабаби ва шартлари 
анча батафсил баён этилган. Алоҳида Яштларда 
Ахурамазда ёки Зардуштнинг келин-куёвларга даъ- 
вати, мурожаатлари келтирган. Аҳурамазда дейди: 
«Эй Спитамон’ Зардушт! Мен оилали эркакларни 
оиласиз мардлардан кўра муҳтарам тутаман. Ким
да-ким балоғат ёшига етган йигитнинг уйланишига 
моддий ёрдам берса, унга бу дунё-ю у дунёда савоб 
ёғдираман», «уйланиш, оила қурмоқчи бўлган ҳар 
бир кишига йўл кўрсатмоқ ва моддий ёрдам бер- 
моқ ҳаммазҳабларнинг вазифасидир». Зардушт дей
ди: «Эй оила қураётган йигит-қизлар, сизларни огоҳ- 
лантириб шуни айтмоқчиманки, ҳар бирингиз по
киза ҳаёт йўлида ғайрат қилингиз. Ҳар бирингиз 
яхши хулқ ва яхши хатти-ҳаракат, амал билан ўз 
ҳаётингизнинг ҳуррам ва саодатли ўтишига эри- 
шинг!» Шуниси характерлики, зардуштийлар ода- 
тича қиз балоғатга етгач, уни турмушга бериш ота- 
она измида бўлса ҳам қизнинг розилиги албатта

1 Спитама, Спитамон — Зардуш тнинг лақаби. Унинг Спитама қав- 
мидан эканлигига иш ора.

сўралган ва у билан ҳисоблашган. Кадхудо (эр), кад- 
бону (хотин) машваратисиз, розилигисиз қизни эрга 
бериш ҳуқуқига эга бўлмаган. Ўз вақтида жуфти 
ҳалол танлай олмай ёки бошқа жисмоний сабаб- 
ларга кўра турмуш курмай, ёшлари ўтиб қолган аёл
лар додгустир (қози) фатфоси билан Оташкада ва 
унинг қарамоғидаги китобхона, дармонгоҳ (поли
клиника), сиҳаттоҳ (касалхона) ҳамда ҳужраларда 
хизмат қилишган. Бунинг учун натурал тарзда маош 
олган.

Зардуштийликда кўп хотинлик қатъий манъ этил
ган. Айни пайтда ҳаётни бўйдоқ ўтказиш ҳам қора- 
ланган. Балоғатга етган қиз бола ота-она, жамоа- 
нинг раъйини писанд қилмай, ўзидан зурриёт қол- 
диришни истамай қасдд,ан турмушга чиқмай умргу- 
заронлик қилиб юрса, у қопга солиниб 25 дарра 
калтакланиш билан жазоланган; йигит зурриёт қол- 
дириш қобилияти бўла туриб атайлаб уйланмай юрса, 
у бадном қилиш мақсадида ҳар доим темир камар 
боғлаб юришга мажбур этилган.

Бундан ташқари «Авесто»да оила қуриш, жуфти 
ҳалол танлашда шошма - шошарликка йўл кўймас- 
лик, ота-она, кексалар маслаҳатига қулоқ тутиш 
хусусида ҳам диққатга молик мулоҳазалар мавжуд: 
«Эй мардум, ўзгаларнинг яхши маслаҳатларига қулоқ 
тутинг ва уларга равшан андиша билан қаранг. Яхши 
билан ёмонни фаркдашга диққат қилинг. Ҳар бир 
эркак ва аёл фурсатни бой бермай ўзи тўғри йўлни 
танласин, токим ҳаёти пок ва хирадманд ёр билан 
ўтадиган бўлсин». Ю қорида таъкидланганидек, 
«Авесто»да никоҳ ва талоқнинг ўзига хос мезонла
ри бирма-бир қайд қилинган. Жумладан, турмуш
га чиқиш ва уй бекаси бўлишнинг беш тури кўрса- 
тилган:

1. Подшоҳ хотин. Бунинг маъноси шундаки, йи
гит ва қиз ота - оналарининг розилиги билан турмуш 
қурадилар. Бунда оналарнинг мавқеи баланд бўла- 
ди.

2. Аюқхотин. Яъни «яккабону». Агар йигит би
рон оиладаги ягона фарзанд — қизига уйланса, ота- 
онани яккалаб, меросхўрсиз қолдирмасликка ваъда 
беради. Янги оилада туғилган биринчи ўғил бобо-

сию бувисининг йомига ўтказилади ва бола улар
нинг меросхўри бўлади.

3. Чокар хотин. Аввалги жуфти ҳалолидан аж - 
ралган эркак ёки аёл ўзига янги турмуш ўртоғи 
танлайди. Зардуштийлик эътиқодича, эр ёки хотин 
вафотидан сўнг олдинги жуфти ҳалолига никоҳ со- 
ҳиби ҳисобланади. Бинобарин иккинчи эр ёки хо
тин олдингисининг «чокари» бўлиб қолаверади. Шу
нингдек, эр фарзанд кўриш илинжида биринчи 
хотин розилиги билан иккинчи маротаба уйланса, 
иккинчи аёл биринчисига нисбатан «чокар хотин» 
ҳисобланади.

4. Ўзбошимча хотин. Зардуштийлик дини қоида- 
сига кўра, ўғил-қизлар 21 яшар бўлгунга қадар эр- 
кин жуфти халол танлаш ҳуқуқига эга эмас. Агар 
йигит қиз билан ахду паймон қилиб, ота-оналар ро
зилигисиз никохдан ўтмоқчи бўлса, жамоат вакилла- 
ри бундай тўйни ўтказишган. Аммо мўъбад никоҳ 
ўқиётганда томонлар ўзбош имчалик билан оила 
қураётганликлари учун уларга тегажак меросдан маҳ- 
рум этиладилар» деган жумлани қўшиб қўйган. Бу 
келин «худсар — ўзбошимча хотин» номини олган.

5. Ситтар хотин. Агар эр-хотин узоқ муддат яша- 
салару зурриёт кўрмасалар ёки кўчага биров таш- 
лаб кетган чақалоқни олиб «фарзандхонд» қилиб 
олишса, оила аёли «ситтар хотин» бўлади.

«Авесто »нинг айнан шу масалага оид бобларида 
никоҳни бекор қилиш ва талоқ масаласи ҳам изоҳ- 
ланган. Бу ерда ҳам эру хотиннинг тенг ҳуқукдиги- 
га алоҳида эътибор берилган ва никоҳ бекор қили- 
нишининг қуйидаги ҳолатлари санаб ўтилган.

1. Никохдан сўнг томонларнинг бирида асабий 
ноқислик, телбалик аломати зоҳир бўлса, солим то- 
мон бу никохдан воз кечиш ҳуқуқига эга.

2. Эр эркаклик қобилиятига эга бўлмаган тақ- 
дирда аёл талоқ қилиш имкониятидан фойдалана 
олади.

3. Уч йил давомида ҳам эр оиланинг моддий 
жиҳатини таъминлай олмай келса, ҳатто аёлини боқа 
олмаса хотин бундай эрни ташлаб кета олади, яъни 
талоқ қилали.

4. Агар томонлар бир - бирларининг бошқа эр ва

хотин билан зино қилганликларини сезса, бундай 
никоҳ «ҳаром» бўлади ҳамда солим томон нопок 
томонни гуноҳкор сифатида талон, қилади.

5. Агар хотиннинг ҳаёти эр зулмидан хавф ос
тида қолса, у  ўз жуфтини талон, қилиш ҳуқуқидан 
фойдаланади.

6. Хотин ўз эридан қониқмай ножўя, ғайришаръ- 
ий хатти-ҳаракатлар қилса, эркак бундай аёлдан 
воз кеча олади. Эркак киши уйланиш пайтида ол
динги хотинини бекитсаю тўйдан кейин бу сир фош 
бўлса ҳам бундай никоҳ ботил ҳисобланади.

7. Эркак ёки хотин Зардуштий динидан юз ўгир- 
са, яъни бошқа динни қабул этса, талок, вожибдир. 
Зардуштийликда оила муқаддас саналгани учун бош- 
қа сабабларга кўра, жумладан, иғво, туҳмат эр-хо- 
тиннинг ўзаро келишмовчилигига, ота-она билан чи- 
қиша олмаслик баҳонаси билан никоҳни бекор 
қилишга йўл қўйилмаган. Хотин-қизлар орасида уч- 
раб турадиган бўҳтон, чақимчилик, хусумат гуноҳи 
азим сифатида қаттиқ қораланган. Гап ташувчи иғво- 
гарлар дарра уриш билан жазоланган.

Қуйидаги фикр аёл зотининг жамиятда, оилада, 
инсоният тарихида тутган ўрнига берилган энг адо- 
латли баҳодай туюлади: «Дастлабки кундаёқ Аҳура- 
мазда аёлларга буюрди: Эй аёл! Сени эътиқодли ва 
пахдавон эркакларни вужудга келтириб меҳр тўла 
оғушингда парвариш эт, деб яратдим. Токи улар 
нодурустлик ва нопоклик илдизини ер юзидан 
йўқотсинлар».

Шуниси характерлики «Авесто»да аёллар номи 
ҳам рамзий моҳиятга эга эканлиги изохданган. М а
салан ёдгорлик матнида хотинлар «Рита Сиябону» 
ёки «Ошабону» деб аталган. Бунинг маъноси «пок
лик ва ростлик нури»дир. «Бону» сўзи ҳам «чаро- 
ғон, ёруғлик» маъносини англатади. «Матри» яъни, 
«Она» сўзи «тарбияловчи» маъносида изохданган: 
«Авесто»да сингил сўзи «Совасри» шаклида қўлла- 
нилган бўлиб, «Муқаддас ва хайрихоҳ» маъносини 
англатади.

Хуллас бутун Турону Эрон халкдарининг муш- 
тарак ёдгорлиги «Авесто»да аждодларимизнинг оила 
ва хотин-қизларни мукаррам тутиш ҳақидаги пеш-

қадам фикрлари ўз ифодасини топган, мужассам- 
ланган. Энг муҳими, зардуштийлик эътиқодидаги бо- 
боларимиз оилани жамиятнинг муқаддас бўлаги деб 
билиб, унинг ривожу равнақи, мустаҳкамлиги учун 
курашган.

K,ampaga х ,аёт  акси

Олдинги лавҳаларимизда таъкидлаганимиздек, 
дунёдаги биринчи энг мукаммал битилган диний 
китоб «Авесто»да инсоннинг ҳаёт омили, турмуш 
тарзи, касб-кори, руҳий олами ва бошқа кўп маса- 
лаларга доир теран мулоҳазалар ғуж-ғуж. Ж умла
дан, ёдгорликда олам ва одам яратилгандан бери 
унинг мавжудлиги — яшашининг бош мояси сув 
манбалари — абадий музлик ва қор билан қоплан- 
ган осмонўпар тоғлар, тубсиз уммонлар, кўллар, 
дарёлару чашмалар ҳақида ҳам маълумоту далил- 
лар бисёр. Аҳурамазда етти тангридан бири, асоти- 
рий алп қизлар тимсоли Ардвиссура Анаҳитани тўрт 
оқ от қўшилган фойтуни билан заминга йўллар экан, 
унга оламдаги «энг юксак тоғ» Ҳукардан оқиб ке- 
ладиган, минг анҳору минг шохобчали «Суви энг 
муқаддас ва энг пок» Дарёи Фароҳи Карт (Амударё) - 
ни ўз ҳифзига олишни топширади. Чунки бу дарё- 
ни «Тангри икки соҳилида бандаларим боғу роғлар 
барпо этсин, зироат экиб, бепоён буғдойзорлар 
бунёд этиб, кенг яйловлар вужудга келтириб, чор- 
вачиликни ривожлантирсин» деб яратган. Амударё 
аксарият қисмларда «Ақуройи сув», «Пок сув», «Нек 
сув», «Ардвиссура Анаҳита суви», «Яхши сув дини 
билан» сингари сўз ва ибораларда тилга олинади, 
васф этилади. Ҳатто «Виспарад»да махсус «Об ниёй- 
иш» — «Сув алқови» («Авесто», 1997, II жилд, 901- 
бет) мавжуд.

Шуни алоҳида таъкидлаш керакким, «Авесто»- 
нинг икки жилдлик форсий матнида ҳам, инглиз, 
француз, рус, ўзбек тилларидаги таржималарида ҳам 
Орол денгизи ва унга қайси дарёлар қуйилиши 
ҳақида фикр мавжуд эмас. Аммо сосонийлар дав- 
ри ёдномаси бўлмиш, фанда «зардуштийлар замони 
матни» деб қабул қилинган «Бундахишин» («Олам-

нинг яратилиши») китобида ўқиймиз. «Авесто»да 
ёзилишича, Хоразм кўли (бу сўз китобда «Хваразм, 
Хваранис» шаклида келади — Х..Х,.) шу минтақада- 
ги энг улкан кўл. Х,укар тоғидан бошланадиган Да
рёи Фароҳи Карт унга қуйилади. Агар «Бундахи
шин» ни «Авесто»нинг бизгача етиб келмаган бир 
бўлагининг эркин баёни эканлигини ҳисобга олсак, 
Орол денгизининг илк тавсифи ҳам шу ёдгорликда 
берилганлиги ойдинлашади.

Бундан ташқари «Вендидод» ҳамда «Яшт»ларда 
юзлаб кўллар, сув ҳавзалари, дарёлар ҳақида бири- 
биридан қизиқарли маълумотлар келтирилади; Арак, 
Вехруд, Диглат, Фрот, Хушерас, Дарғам, Зенд, Харо, 
Ҳерируд, Меҳра, Марвруд, Ҳитманд, Балхруд, Са- 
пед, Мисрган, Синд, Даити, Чичист, Салма, Касик 
сингари дарёлар тавсиф этилар экан, ҳар бири- 
нинг неча яйловлару қайси шаҳарларни сероб қилиб, 
қаерга қуйилиши географик нуқтаи назардан аниқ 
кўрсатилган. «Зишманд дарёси йўлда Хвегандар да- 
рёсига қуйилиб, Сўғд томонни айланиб, Самарқанд 
орқали ўтиб, Фарғона шахри марказидан оқиб ўта- 
ди. Уни эл орасида Ашард дарёси деб ҳам юрити- 
шади». «У ерда чуқур ариқлар, кенг анҳорлар тўлиб- 
тошиб оқиб, Яшкарт ва Ғурут дарёларига қўшилиб, 
Ҳирот, Марв орқали Хоразм томонларга тез оқиб 
боради». «Авесто»да 17 хил сувнинг таърифи бе
рилган. «Барча сувлар йиғилишиб, вужуднинг мав- 
жудлигини таъминлайди», дейилади Ҳотларнинг би
рида. Бундан ташқари «Бундахишн»да «Кўлларнинг 
табиати ҳақида», «Дарёларнинг хоссалари хусуси
да» сингари махсус боблар мавжуд. Жумладан, унда 
ҳамиша Фрахвард кўлидан сув олиб, тўлиб-тошиб 
турадиган Озарбайжон кўли Чичист, доим халққа 
фойда келтириб турадиган Туе тоғи чўққиларида 
жойлашган Субар сингари ўнлаб кўллар ҳақида аниқ 
маълумотлар мавжуд. «Фраздан кўли Сеистонда 
жойлашган. Накд қилишларича, Фразданга диндор 
бирон-бир нарсани ташласа, мамнуният билан қабул 
қилар экан; ғайридин, беамал ташласа, сув жун- 
бушга келиб, тўлқинлар ўша нарсани қирғокда ир- 
ғитар экан». Урвис кўли юксак хукар тоғи орқаси- 
да жойлашган». Дарёларнинг хоссалари хусусида ҳам

ғаройиб мулоҳазалар бор: бир ўринда «Арак Эл- 
бурснинг ғарбий томонидан оқиб тушса, Вехруд 
унинг шимолидан оқиб тушади. Сўнгра шу манба- 
дан ўн саккиз дарёча вужудга келади... Қизиғи шун
даки, бу сувларнинг барчаси охир - оқибатда яна ўша 
Арак ҳамда Вехрудга қўшилиб кетади», дейилади. 
Баъзи дарёлар ҳақида мулоҳазалар тарихий ва эт- 
нографик аҳамиятга ҳам эга. «Катрумаян дарёси 
Кангдиздадир. Бу юрт Эрон Вижда бўлиб, Зардушт
нинг отаси Пурушаспнинг ҳовлиси ана шу дарё 
бўйида жойлашган» сингари камёб далиллар ҳам 
баён этилган. Бундан ташқари Нив (Нил), Тигр ва 
Евфрат, Ҳинд океани ва унга куйиладиган дарёлар, 
уларнинг суви таркиби, баъзиларининг пайдо бў- 
лиши ҳақидаги маълумотлар ғоятда қизиқарли ва 
завқлидир. Улар ажойиб ва ғаройиб далилларга бой- 
дир.

Мазкур китобнинг «Ахриманнинг Тангри яра- 
тувчилигига қарши ҳамласи» бобида ҳам сув муам- 
моси ўз ифодасини топган. Ахриман Тангрининг 
доноликла яратувчилигига қарши хуруж қилганида 
Тир муқаддас амал ҳимоясига киришади. Натижада 
у ўттиз кун давомида олий хилқат яратган рўшно- 
лик бағрида парвоз этиб, ўн кеча-кундуз ёмғир ёғди- 
ради. Ер юзини одам бўйи келадиган сув босади. 
Аҳриман яратган зараркунанда барча жонзотлар 
ҳалок бўлади. Қаттиқ шамол эсиб, сувларни ер юзи- 
нинг бир минтақасига суриб кетади ва ундан Дарёи 
Фарохи Карт (Амударё) ҳосил бўлади. Заминда ўлим- 
тиклар қолади. Шу он қурғоқчилик деви пайдо бўла- 
ди. Тир унга қарши курашиб, маҳв этади. Тирнинг 
гурзисидан қурғоқчилик деви Скинчакар (бир ўрин- 
да Апа Уса) наъра тортиб, йиқилади. Ёғингарчилик 
олдидан момоқалдироқ бўлиб, чақмоқ чақилиши ана 
шу Спинчакар ноласи эмиш. Тир дунёни бадбўй- 
ликдан тозалаш учун niia ёмғир ёғдиради. Дунёдаги 
шўр сув океан ва дарёлар ана шу сувдан пайдо 
бўлган экан (Бундахишн. — Теҳрон: Туе нашриёти, 
2000. 51—54-бетлар).

Маълумки, зардуштийлар одатига кўра қиз бо
лалар 15 ёшида, ўғил болалар эса 17 ёшида дин- 
дорларнинг оқ ҳарирдан тикилган махсус либоси

сидрани кийиш — «Сидрапўши» удумидан ўтади- 
лар. Ана шунда улар якка тангри Аҳурамазда номи 
ила қасамёд этадилар. «Эй Спитамон Зардушт!. Сув 
ва Оташ ҳузурида қасамёд этган одам ҳаргиз гус- 
тоқликка йўл қўймаслиги лозим. У ҳамсояси бер
ган омонатга асло хиёнат қилмасин!» Демак, Зар
душтийларда сув оташ сингари ёруғлик, поклик, ҳаёт, 
ўсиб-униш рамзи бўлган. Ҳатто ёмғир ёғдирадиган 
осмоний булут Сигирга ўхшагани учун сувни сигир 
билан; қуёш, ой, юлдузлар Албруз тоғи ортидан чиқ- 
қанидек, барча дарёларнинг бош ўзани ҳам Албруз- 
дан бошлангани учун, сувни ою қуёшларга тенг- 
лаштириб мадҳ этиш «Авесто»да хийла кучли. Ос- 
мондан ёмғирга илоҳий суюқлик Ҳумни қўшдириб 
ёғдирадиган фаришта Хўрдоднинг асосий вазифаси 
сувни ҳар қандай нопокликдан асраш ва доимий 
оқиб туришини таъминлашдан иборат. Шунинг учун 
ҳам Ҳотларда сувни авайлаб сарфлаш, унинг пок- 
лигини асрашга даъват бот-бот учраб туради. «Ин
сон бутун умри давомида сув, оташ, ер, ҳавони, 
умуман, дунёдаги жамики яхши нарсаларни, неклик 
моясини бус-бутун ва покиза асрашга мажбурдир. 
Ер, сув, олов, ҳавони эъзозлаш қоидаларини бузган 
ҳар бир одам 400 қамчи калтакланиш жазосига мах,- 
кум этилажак».

Бутина эмас, ёдгорликда сув манбаларини покиза 
сакдаш, эҳтиётлаш, муҳофаза қилишга ундовчи банд
лар кўп. Жумладан, «Вендидод»да канал, ариқ ва 
ҳовузларни вақти-вақти билан ҳашар усулида то- 
залаб туриш, атрофлари покизалигига алоҳида эъти
бор бериш қайта-қайта уқтирилган. Ичимлик суви 
оқадиган ариқлар, ҳовуз ва қудуқ лабига, соҳилига 
фақат иҳота буталари ўтқазиш тавсия этилиб, ме- 
вали дарахтлар ўтқазиш қатъиян ман этилган. Зе- 
роки, бир дона мева сувга тушиб чириса, юкумли 
касатихарни тарқатадиган микроблар пайдо қилар- 
кан. Сувга тупуриш, ҳас-хашак ёки баргларни таш- 
лаш қаттиқ қораланган. Ҳовуз ёки қудуққа ўлимтик 
ёки бирон мурдор — қўланса, ифлос нарса тушса, 
уни тоза сув ёки ёмғир суви билан бир неча бор 
тўлдириб, бўшатиш йўли билан қатрон қилиш тав
сия этилган. Ўшандан кейингина мазкур ҳовуз ёки

118



қудуқ сувидан одам ва моллар ичишига ижозат бе
рилган. Сув манбалари лабида ёки атрофида ҳар 
хил матоларни ювиш, мол боқиш, туя ва отларни 
боғлаш, таҳорат қилишга рухсат этилмаган. Бирон 
кишининг нопок сатил, кўза билан ҳовуз, қудуқ ёки 
арикдан сув олганига бировнинг назари тушса, у 
«25 қамчи калтаклаш» билан жазоланган. Сув му- 
қаддас бўлгани учун ундаги жонзотлар, ҳайвонлар- 
ни ғорат қилишга асло йўл қўйилмаган. Масалан, 
денгиз кучугини ўлдиришса, шундай қурғоқчилик 
бўладики, яйловлар тақир чўлга айланади, элдан фа~ 
ровонлик, ривож юз ўгиради. Бундай одамга «Вен- 
дидод»да Зардуштнинг Тангри билан мулоқоти са- 
вол-жавобида 18 қисмдан иборат жарима тайин- 
ланган. «Эй Ахурамазда! Денгиз кучугини ўлдир- 
ганнинг гуноҳи қандай ва у нечук жазога маҳкум?! 
Аҳурамазда жавоб берди:

— Уни минг қамчи уриш билан калтаклаш ло
зим. Оташгоҳ учун ўн минг боғ ўтин ҳозирлаб бе- 
риши даркор. Ўн минг зараркунанда илонни ўлди- 
риш билан ўз гуноҳини ювмоғи мумкин».

Ҳамиша «Сувни поклаб» юрадиган балиқлар, ало- 
ҳида сув ҳайвонларини тутиш, овлаш ҳам гуноҳи 
азим ҳисобланган.

Баъзи фаргардларда оташ билан сув таърифи 
ёнма-ён берилган ҳолда уларни эҳтиёт қилишга даъ
ват хийла кучли. «Зардушт сўради:

— Бирон маздопараст сувга ёки оташга булғанч 
нарсани ташласа, ўз гуноҳини ювиб, покласа бўла- 
дими?

Ахурамазда жавоб берди:
— Йўқ, ундай одамнинг гуноҳини ҳеч нарса би

лан пок этиб бўлмайди. У абадул-абад нопок, гу- 
ноҳкорлигича қолади. Ундай одам дўзахийлардан - 
дир. У пашша ва чигирткаларга ривож истайди: ги- 
ёхдарга қирғин келтирадиган қурғоқчиликка авж 
тилайди».

Зардуштийлар одатига кўра ўғри, қароқчи, зи- 
нокор, жамоат ва давлат мулкига хиёнат қилганлар, 
ватанфурушлар ўлим жазосига ҳукм қилинган. Ана 
шундай оғир жиноятчилар то ҳукм ижро этилгунча 
канал қазил, ариқ қазиш, ҳовуз, қудуқ ковлаш ва

кўприк солиш сингари оғир ишларни бажаришга 
мажбур этилган. Бу ерда кучли бир фалсафий та- 
факкур бор: биринчидан, ерда ҳаётнинг мавжудли
ги, поклиги билан боғлиқ ишларни бажариш ж а
раёнида зора гуноҳкорларнинг вужуди, руҳи пок- 
ланса дейилса, иккинчидан, зора ана шу рўшнолик 
рамзи билан боғлиқ юмушни адо этиш туфайли Танг
ри улар гарданидаги ҳунбаҳодан кечса, деган илинж 
бор. Ғайридин билан алоқа қилган зинокор 17 та 
ариққа кўприк солиб бериш жаримасига гирифтор 
бўлган. Нопок одамлар сув манбаларига яқинлаш- 
масликлари керак. Ҳайз кўрган аёл ҳовуз ва ариқ- 
дан 15 қадам наридан ўтиши лозимлиги «Вендидод»да 
махсус уқтирилган.

Маълумки, халқимизда қадимул аёмдан сув ҳар 
хил касалликларни даф этувчи, юртга ободлик, элга 
фаровонлик бахш этиб, ер юзидан қўланса х,идлар, 
микробларни кетказувчи, рўшнолик рамзи, деб би- 
лишган. Шунинг учун ҳам қурғоқчилик пайтларида 
осмонга илтижо қилиб, ёмғир чақириш маросим- 
ларини ўтказишган, қўшиқлар куйлашган. «Авес
то» да ана шу анъананинг илк излари кўзга ташла- 
нади. «Тоза сувлар, ёмғирлар ёғилсин, тупроқни 
яшнатсин, дарахтларни ям-яш ил этсин, одамларга 
тоза соғлиқ, янги куч-кувват бахш этсин!», «Эй 
Сув! Зудлик билан кел! Бепоён осмондан булуту 
ҳаволар орасидан минг дона, ўн минг дона ёмғир 
томчилари бўлиб замин томон ёғилгил!» Шундан 
сўнг сув бир қанча касалликларни даф этувчи, 
микробни ўлдирувчи восита сифатида махсус фар- 
гардда таърифланади, уни эҳтиётлашга даъват қили- 
нади.

Хулоса қилиб айтганда, «Авесто»да дунё сув ман
балари: музликлар, денгиз, кўллар, 2244 та тоғлар, 
дарёлар, уларнинг минглаб шохобчалари, каналлар 
ҳақида бошқа бирон-бир кўҳна манбада учрамай- 
диган далиллар келтирилган, ернинг мелиоратив 
ҳолатини сакдаш ва яхшилаш борасида қимматли 
фикрлар баён этилган. Айни пайтда ана шу ҳаёт 
манбаи, ёруғлик, поклик тимсолини авайлаб-эъзоз
лаш ҳам алоҳида таъкидланган. Чунки «тоғ жилға- 
ларидан биттасини қуритган ҳам, бир қатра сувни

булғаган ҳам Тангри қаҳрига учрайди. Улар дўза- 
хийдирлар». Ҳа, халқимиз «Сув ёруғлик» деб бе- 
корга айтишмаган.

Умуман, ёдгорликдаги сув ва сувга муносабат ма
саласи алоҳида ўрганишни тақозо этади. Зероки, 
булут тангриси Амрдод, ёмғир худоси Хўрдод, оби 
ҳаёт маъбудаси Ардвиссура Анаҳиталар васфига ба- 
ғишланган Гоҳ ҳамда Яштлардан ташқари жуда кўп 
ўринларда сув таърифи мавжуд. Шунингдек, «Тир 
Яшт» (Тиштария юлдузи ҳақидаги) қасидаси фақат 
сув ва ёмғир мадҳига бағишланган. Яштда Тиштар- 
нинг қурғоқчилик деви Опушга қарши муттасил 
кураши ранг-баранг бадиий бўёқларда тасвирлан- 
ган. Сув ғови маъносини билдирувчи Опуш ҳар қан- 
дай намликка қарши. Бардавом курашда Тиштар 
уни енгиб, заминни сероб қилади. Халқимизда ар- 
паю буғдойга ўроқ тушиши муносабати билан ўтка- 
зиладиган Тиргон байрами ҳам ана шу анъана би
лан боғлиқ. «Бундахишн»даги «Дарёларнинг хосса
лари», «Кўлларнинг хоссалари» сингари бобларда 
ҳам сувни эҳтиётлаш, исроф ва ифлос қилмаслик, 
улардан мақсадли фойдаланиш хусусида қимматли 
мулоҳазалар мавжуд.

Асл наслни деб...

«Авесто»да жуда кўп ҳаётий муаммолар хусуси
да баҳслар мулоҳазаю мушоҳадалар билан бирга 
зурриётнинг асл бўлиши тадбирларини кўриш ху
сусида ҳам теран фикрлар мавжуд. Ёдгорликнинг 
аксарият бандлари атроф-муҳитни муҳофаза қилиш, 
жамоат, оила, шахсий гигиена хусусида панд-наси- 
ҳатлар берилганда акдий, жисмоний, руҳий поклик 
бирма-бир санаб ўтилади, унга риоя қилиш меъёр- 
низомлари уқтирилади, шунга даъват қилинади. Хат
то биз буни Тангрига илтижо ва мурожаатларда 
ҳам учратамиз: «Аҳурамазда яратган яхшилик моя- 
сига, соғлом, акд-ҳуши тетик фарзандларга, жасур, 
доно, турли тилларни биладиган ўғил-қизларга, узоқ- 
ни кўра биладиган, юртни бало-қазолардан ҳимоя 
эта оладиган ўғлонларга, яхши келажак, порлоқ

ҳаётни равшан кўз билан кўра оладиган поктийнат 
авлодларга олқишлар бўлсин!»

Маздопарастларнинг ақидасича, соғлом авлоднинг 
пайдо бўлиши, бенуқсон наслнинг туғилиши учун 
соғлом турмуш тарзи, таъминоти бўлиши лозим. Бу
нинг учун эса биринчи навбатда ота-она жисмоний 
бақувват, жинсий бенуқсон, ўз ҳунари, меҳнати би
лан ҳалол ризқу рўзини ўзи топиб ейдиган бўлиши 
лозим. Шу сабабли ота-оналар бўлажак куёв ва ке- 
линларни танлашда обдан ўйлаб иш қилишган. Ҳар 
жиҳатдан бенуқсон йигитга, қадди-қомати, рангу 
рўйи мос, соғлом қиз танланган. Унинг зоти, насл- 
насаби суриштирилган. Афти ёки терисида нуқсони 
бор, оқ, қора, қизил доғи бўлган қизлар келинлик- 
ка, йигитлар эса куёвликка сайланмаган, яъни улар 
«тенг — тенги билан» ҳикматига риоя қилишган. 
Ҳатто инсонлар қирилиб кетиш хавфи туғилганда 
подшоҳ Ж амшед Тангридан келган ваҳийга кўра 
ер ости шаҳарлар қурдирган. Бундай манзилгоҳ- 
ларда, бошпанага «Аҳриман нафаси теккан», деб 
нуқсонли одамларни, ҳайвону паррандаларни, ту- 
хум, уруғларни киритмаган. Наслининг тоза бўли- 
ши учун ҳомиладор аёл ҳаяжонланмаслиги, изти- 
робга тушмаслиги, ҳалол луқма ейиши лозим бўлган. 
Бола она кўкрагидан ажралгач, унинг узлуксиз мол 
сутини ичиб юриши, сут маҳсулотларини бисёрроқ 
истеъмол қилиши соғлом ва ўктам ўсишининг асо
сий гарови эканлиги махсус таъкидланган. Аждод
ларимиз ҳамма даврларда ҳам наслнинг асл бўлиши 
хусусида обдан ўйлаб иш қилишган. Бобомиз Амир 
Темур «Тузуклар»ида ҳам бу хусусда ибратли му- 
лоҳазалар мавжуд: «Ўғилларим, набираларим ва 
яқинларимни уйлантирмоқ ташвишида келин изла- 
моққа эътибор бердим, бу ишни давлат юмушлари 
билан тенг кўрдим. Келин бўлмишнинг насл-наса- 
бини, етти пуштини суриштирдим».

Бундан ташқари, болаларнинг бардам - бакувват 
ўсишида атроф-муҳит покизалиги, жамоат жойлари 
гигиенаси, тураржой, иш куролларининг покизали
ги ҳам муҳим роль ўйнаши «Авесто»да махсус таъ
кидланган. Масалан, гўдакнинг соғлом бўлиши учун 
уни кўпроқ тоза ҳавода олиб юриш, бадани, юз-

қўлини, бошини бир кунда бир неча марта ювиб 
туриш, унинг совуқ сувни асло истеъмол қилмас- 
лиги махсус уқтирилган. «Ҳум Яшт»да аъзолар озо- 
далигига эътибор бериш, айниқса, ю з-қўлларни 
ҳамиша ювиб туриш, Аҳриманнинг нафаси тегмас- 
лиги, чанг ва бошқа булғанч ғуборлар ўтириб, тур
ли касалликларни келтириб чиқармаслиги учун бошга 
қалпоқ кийиб, рўмол ўраб юриш ҳақидаги ф икр
лар такрорланиб келади.

«Авесто»даги кўплаб далиллар шуни кўрсатади- 
ки, қадимги аждодларимиз болаларнинг чақалоқли- 
гидан жисмоний, акдий ва жинсий тарбиясига жид
дий эътибор беришган. Улар ёш болалар очиқ ҳаво- 
да, жисмоний меҳнатда чиниқиб вояга етишлари 
лозим, деб билишган. Бунинг учун эса ёшлар чор- 
вачилик, деҳқончилик, боғдорчилик, ҳунармандчи- 
лик юмушларига жалб этилишлари зарур, шу касб- 
ларни эгалламокдари шарт. Зардуштийликда ёшлар- 
нинг ўзбошимчалик билан турмуш қуришларига йўл 
қўйилмаган. Бу масала жамоа, ота-оналар измида 
бўлган. Ғайришаърий хатти-ҳаракат жуда қаттиқ 
қораланган, оғир жазоларга маҳкум қилинган. Зар
душтийлик пайдо бўлган дастлабки пайтларда туп- 
роқнинг ҳолатини бузмаслик учун ўлик ерга кўмил- 
маган. Мурда одамлар назаридан йироққа — ба
ланд тепаликка элтиб махсус супаларга қўйилган. 
Унинг гўштини калхат, ўлимтикхўр паррандалар, 
дарранда ҳайвонлар еб кетгач, суяклар йиғишти- 
риб олиниб, алоҳида жойда сакданган ёки махсус 
жойга кўмилган. Бироқ бу одат эл орасида турли 
касалликларнинг тарқалиши, ҳавонинг бузилиши, 
наслнинг аслига зарар етишига сабаб бўлаётгани 
аникданиб, кейинчалик жасадни дафн этиш расм 
қилинган.

Шунда ҳам қабристонлар аҳоли яшайдиган жой- 
дан йирокда — баландликда, ариқ, ҳовуз, сув ҳавза- 
ларидан анча узоқда барпо этилган. Захкаш юрт
ларда жасад махсус даҳмаларга кафанга ўраб қўйил- 
ган; бошқа жойларда эса маълум чуқурликда кав- 
ланган қабрларга дафн этилган. Мурдани сакдаш, 
унинг либослари, ётган жойини қатрон қилиш, ювиш 
қоидаларининг, мурдашўй гигиенасининг «Венди-

дод»да алоҳида берилиши ҳам марҳум аъзосидаги 
касалликларнинг бошқаларга юқмаслигининг олди- 
ни олиш чора-тадбирларидан келиб чиққан хулоса- 
лардир.

Бундан ташқари, ёдгорликда ариқ, ҳовуз, қудуқ- 
ларни тоза тутиш, уларнинг атрофига мол, туя, от, 
паррандалар ва итларни яқинлаштирмаслик, ичим
лик сув манбалари соҳилига мева дарахтлари ўтқаз- 
маслик удумлари ҳам соғлиқни сакдаш, ҳар томо- 
лама, ҳар хил касалликларни олдини олишда муҳим 
омиллардан ҳисобланган. Бир дона хурмо, ўрик, нок 
ёки олманинг ҳовузга ёки ариққа тушиб чириши 
ҳар хил касалликларни пайдо қиладиган микроб- 
ларнинг тарқалишига сабаб бўлар экан. «Авесто»- 
даги бу мулоҳазалар аждодларимизнинг милоддан 
олдинги даврларда ҳам авлодларнинг соғлом бўли- 
ши хусусида қайғуришганликлари, шунга интилган- 
ликларини кўрсатади.

Айрим ҳамкасбларнинг мақолаларида, маъруза ва 
ўзаро суҳбатларида «зардуштийлар ака-сингиллар- 
нинг ўзаро никоҳга киришига рухсат берган», деган 
тахминий фикрларга дуч келамиз. Бу ҳол мазкур 
ғоя ва дин ҳали узил-кесил шаклланмасдан бурун 
ривоятларга кўра баъзан учраган. Аммо зардуштий
лик расман қабул қилингач, ака-ука фарзандлари, 
ҳатто яқин қариндошлар фарзандларининг ўзаро 
жуфт бўлишига асло йўл қўйилмаган. Ҳатто шажа- 
ранинг асллигига путур етмасин учун киборлар ф ар
зандларининг оддий фуқароларнинг ўғил-қизлари 
билан никоҳга киришларига ҳам ижозат этилмаган.

«ApgBuccypa Анахита» касидаси хусусида

«Авесто»да баён этилишича ҳар и к к и  оламнинг 
яратувчиси Ақурамазда томонидан халқ этилган етти 
тангрининг бири, сув маъбудаи Ардвиссура Анаҳита 
алоҳида қудрат, шавкат ва салобат соҳибаси. Буни 
биз Яздоннинг тўрт оқ от қўшилган фойтунда Ана- 
ҳитани заминга йўллаганида пайғамбар Спитамон 
Зардуштга мурожаатидаёқ яққол ҳис этамиз: «Эй 
Спитамон Зардушт! Ҳамма ерда ҳукмфармо, дар- 
монбахш, девларнинг танобини тортиб қўядиган, аху-

ро динига эътиқодли Ардвиссура Анаҳитани менинг 
хоҳишимла эъзозла! У моддий оламда мадҳ ва ол- 
қишга сазоворлардандир. У яхшиликлар келтирув- 
чи, моллар ва қўйларни кўпайтириб, кишиларни яш- 
натувчидир; дунёни яхшиликла яйратади».

Аслида «минг шохобча ва минг анҳорли Дарёи 
Фарохи Карт (Амударё) соҳибаси» Ардвиссура Ана- 
ҳитага ҳамиша икки соҳилдаги юртларни, боғу роғ- 
лар, зироаткорлик, чорва молларини сувдан сероб 
қилиб туриш, дарё ва каналларда сувнинг ҳамиша 
тошиб-тўлиб оқиб тушишини таъминлаш юклатил- 
ган. Аммо хилқати поклик, яхшилик, софлик ва нур 
билан йўғирилганлиги учун у ер юзида яхшилик- 
нинг барқарор бўлишига интилади, тангри бандала- 
рининг мушкулини осонлаштиради: «У ҳамма эр
какларнинг тухумини пок этади, ҳамма аёлларнинг 
тутишини осонлаштиради; барча аёлларнинг бўша- 
лиши олдида кўкракларида сут пайдо қилади».

Бутина эмас, у мамлакат, шаҳар, қишлоқ ва ҳар 
бир хонадонга нигоҳбонлик, паноҳбахшлик қилади; 
софдил, динида собитқадам, некбин ва некдил одам
ларни доим хуррам ва шодмон бўлишини таъмин
лайди. Бунинг учун эса халк, унга баланд овоз би
лан ўқилган хушбахтлик намозила жавоб беришла- 
ри керак. Шунинг учун бир хил зотли 4 оқ оти 
билан ҳаёт, поклик, хуш ахлоқ, яхшилик, униб-ўсиш 
душманлари бўлмиш девлар, бутпарастлар жодугар- 
лару парилар — барча ахринманкирдорларга қар- 
ши курашади.

Ардвиссура Анах,итанинг бу ҳаётбахш файзию 
зафар келтирувчи қудрати наздида лол қолган ула- 
мою пайғамбарлар, зодагону шаҳзодалар, жаҳон- 
пахдавону деҳқонлар ўзларининг вафодорликлари - 
ни, собит эътиқодликлари, ҳалоллигу хушхулқлик- 
лари, халққа, шаҳару мамлакатларига фиойилик би
лан қилган хизматлари билан намойиш этадилар. 
Дарёю ариқлар Ардвиссура Анаҳита ҳамиша сероб, 
чорва молларини серпушт, аёлу эркакларни поктий
нат, барчани маздопарастликда қойим кўрган Ард
виссура Анаҳита бутун фикру зикрини бандалар- 
нинг хоҳиш ва илтижоларини ижобат бўлишига 
қаратади. Ўзларини Ҳурмузд жонфидолари, деб бил-

ган баъзи зодагон ва уламолар Ардвиссура Анаҳита 
қошига ҳар хил илтижолар қилиб, инъом-эҳсон, 
қурбонликлар қилиб келадилар. Агар улар яхши 
ният билан, халқ, эл-юрт, инсоният манфаатларини 
кўзлаб, тоза хулқ билан келган бўлсалар, уларнинг 
хоҳиши ижобат бўлади: юрт ободлигию эл фаро- 
вонлиги, осойишталиги энг олий мақсаддир.

Биринчи бўлиб унга Зардушт мурожаат этади: 
унинг нияти девсийрат, ёлғончи, фирибгар, бедиё- 
нат, эътиқодда нособит, бутпарасту ашёпарастлар 
уруғини қуритиб, юртда поклигу софлик, яратувчи- 
лигу ижодкорлик дини — маздопарастликни танта- 
на қилдириш. «Зардушт ундан сўрайди:

— Эй Ардвиссура Анаҳита! Эй яхшилик ҳомий- 
си ва эй жаҳонпахдавон! Мен — Пурушаспнинг 
ўғли, шуни истардимки, барча халойиқ янги динни 
қабул қилишса, фақат диндан сўз юритиб, ҳамма 
хатти-ҳаракатларида имон - эътиқодли бўлишса.

Ҳамиша жасорат ва шижоатлигу очиққўлликни 
ёқтирадиган, диний аҳкомлар пешкаш қилувчини 
эъзозлайдиган Ардвиссура Анаҳита унинг истагини 
бажо келтиради». Натижада буюк Ақуро Турону 
Эрон халкдари дилини янги дин нури билан мунав- 
вар этди — барча халқлар маздопарат бўлдилар.

Шундан сўнг Ж амшед етти иқлимга шоҳ бўлиб, 
халқни фаровон, ютни обод этиб, илму донишни 
равнақ топтиришни, Тахмурас барча газандалар, иб- 
лис, жодугарлар, Мозондарон девлари устидан му- 
заффар этишни, Фаридун эса уч қоринли, уч бошу 
олти кўзли, девсийрат газанда, чаққону забардаст, 
Оша юртини хароб қилиб, жаҳон ахдига қирғин 
келтирган Ажи Даҳакни забун этиб, унинг ҳарами- 
даги мазлума Сангхук ва Арнавак номли малика- 
ларни озод этишда қудрат бахш этишни сўрайди- 
лар. Ардвиссура Анах,ита уларнинг бу истагини бажо 
келтиради. Айни пайтда Ажи Даҳак (Заҳҳок) «Бу- 
рий сарзаминида унга юз от, мингта мол ва ўн 
мингта қўй пешкаш қилиб, етти кишварда яхши 
одамлар уруғини қуритишда мададкор бўлишни 
сўрайди». Унинг истаги инсониятга зид бўлгани учун 
ряд этилади. Шунингдек, бошқа бир гуруҳ босқин- 
чи ва талончи, бойликка ружу қилган шохдарнинг

126



илтижолари ҳам ижобат бўлмайди. Шуниси диқ- 
қатга моликки, барча шохдар Ардвиссура Анаҳита- 
га Элбурс, Дамованд, Ҳамованд, Помир, Тиёншон 
тоғлари этакларида ёки Детиё, Ҳирманд, Амударё 
сингари аниқ жойларда мурожаат қиладилар; мам- 
лакатлар, ҳудудлар тарихан мавжуд жўғрофий ата- 
малардир.

Шунингдек, Ардвиссура Анаҳита шаҳзодалар, 
жаҳонпахдавонлар, эл-юрт пуштипанохдари бўлмиш 
адолатли шохдар, баҳодирларга ҳам оғир дамларда 
мададкор бўлади: у ҳамма ерда эл-юрт пуштипа- 
ноҳи, дардманд, маҳзун, хушхулку поксийрат бан- 
даларга кўмак учун ҳозиру нозир. Замину замонни 
ларзага келтириб, халқни, Ватанни бало-қазолар- 
дан, аждару девлардан ҳимоя қилиб, эгилиш нима- 
лигини билмаган Гершаспни гандрави зарринпошна 
кўп танг қилади, тахдикага солади. Жаҳонпахдавон 
Ардвиссура Анаҳитадан «бу газанда устидан зафар 
қозонишни» илтижо килади. Натижада Гершасп Ган- 
равни қатл этиб, «Гуйистон заминида» осойишта- 
лик ўрнатади: Кайхусрав у бахшида этган қудрат 
билан «муттасил давом этган жангларга» барҳам 
бериб, юртда тинчликни таъминлайди; одамларга 
зиён етказадиган «ситамкор гўйлар, карплар, жоду- 
гару парийларни» ер юзидан йўқотади: ҳатто, Ард
виссура элсеварлик, ватанпарварлик руҳидаги, ер 
юзидан разолат ва душманлик кучларини йўқотиш 
учун бел боғлаган аскарлар баҳодирларга дарёлар- 
дан кўприксиз ўтиш учун «сувни вақтинча қуритиб, 
йўл очиб» беради. Жумладан, «навдарийлар хона- 
донидан бўлмиш Вишурани Вишгуҳитий дарёсидан» 
қўшини билан кўприксиз ўтказиб қўяди.

Шуни алоҳида таъкидлаш  керакки, қадимги 
Шаркда, барча замонларда сув, ёмғир, маъмурчи- 
лик, қут-барака, ҳосилдорлик, ишқ, оила, оналик, 
кўпайиш ва хушбахтлик маъбудаси сифатида ило- 
ҳийлаштириб, олқишланган Ардвиссура Анаҳита 
одамлар тасаввурида ҳақиқий инсон, киборлар на- 
зарида эса давлат ва ҳокимият ҳомийси сифатида 
гавдаланган. Шунинг учун ҳам зардуштий маъбуда- 
лардан Ардвиссура Анаҳитагина аҳамонийлар ҳамда 
сосонийлар даврида ҳам анча машҳур бўлган. Ўша

давр шоирлари Борбад, Некисо, Амир шеърларида, 
мусиқа ва қўшиқларда унинг васфи мавжуд. Бути
на эмас, уй-рўзғор буюмлари: кўза, лаган ва шам- 
донларга, қоятошларга Ардвиссура Анаҳита сурат- 
лари чизилган; қандакорлик, тоштарошлик усули 
билан туширилган. Сосонийлар даврида зарб этил- 
тан барча тангаларга унинг нақши туширилиб, ос
тита пахдавий тилида «Аноҳит — Ферўзлик» деб 
ёзиб қолдирилган. Санкт-Петербургдаги Эрмитаж- 
да сакданаётган Сосонийлар даврига тааллуқли мис 
лаганда эса «Авесто»нинг «Обон Яшт»ида тасвир- 
ланган — Уқоб сифатида осмону фалакда парвоз 
этиб юрган Ардвиссура Анақита тасвирланган. Паст- 
да эса камон ва болта каби қурол кўтариб олган 
сарбозлар акс эттирилган. Демак, Ардвиссура Ана- 
ҳита халқ онгига сингиб, кундалик турмушда улар
нинг маънавий-руҳий ҳамроҳига айланган ягона 
маъбуда бўлган.

Хулоса қилиб айтганда, Ардвиссура Анаҳита 
ҳақидаги қасидада маъбуда халқ, ватан, яхшилик, 
яхши хулқ, поклик, осудалик, дўстлик, сулху амни- 
ят, мўл-кўлчилик, дунёнинг гул-гул яшнашини таъ- 
минлаш учун курашув сиймоси сифатида тасвир
ланган. Ардвиссура Анаҳита сиймоси тасвирида му- 
болаға, сифатлаш, ўхшатиш, қиёслаш санъатлари кўп 
қўлланилган. Хусусан, унинг шаклу шамойили, тас- 
вири инсон ташқи қиёфаси тасвирининг энг ёрқин 
намунасидир.

Зардуштийларни «оташ параст» деупане

Маълумки, кўҳна Турону Эронда узоқ давом эт
ган кўпхудоликка қарши кураш жараёнида эрамиз- 
дан олдинги VII асрнинг охирида якка тангри — 
Ахурамаздаги эътиқод кашф этилиб, ғалаба қозо- 
нади. Унга Хоразмнинг Спитама қавмидан чиққан 
ер юзидаги биринчи шоир, воиз, файласуф, дин ва 
жамоат арбоби Зардушт асос солади. Шунинг учун 
ҳам бу дин «Авесто» ҳамда ўша замонда яратилган 
барча китобларда, ҳатто «Шоҳнома»да ҳам «Маздо- 
парастлик» ёки «Зардуштийлик» дини деб аталиб 
келинган.

Аммо ўрта асрлардан бошлаб айрим китобларда, 
баъзи муаллифлар бу динни «мажусийлик», яъни 
«оташпарастлик» деб аташган. Натижада асл тари- 
хий ҳақиқатни, «зардуштийлик» динининг туб мо- 
ҳиятини билмаган Ғарбий Европалик, улар анъана- 
сини давом эттирган бизнинг баъзи олимларимиз 
ҳам ҳамон бу динга нисбатан «оташпарастлик» ата- 
масини қўллаб келаётирлар. Ҳақиқатдан ҳам шун- 
дайми? «Оташпарастлик» сўзи қаердан келиб чиқ- 
қан? Нега зардуштийлик динига эътиқод қилувчи- 
ларда оташ бу қадар улуғланади, муқаддаслашган?

Биз ушбу «нега»ларга «Авесто» ҳамда сосоний
лар даврида пахдавий тилида яратилган, зардуш
тийлик тарихини ўрганишга кўмаклашадиган «Дин- 
кард» (Дин саргузашти) ва «Бундахишин» китобла- 
рига суяниб баҳоли - қудрат жавоб беришга ҳаракат 
қиламиз. Маълумки, Ж амшед (бошқа ривоятларга 
кўра Тахмурас) томонидан оташ кашф этилгач, бар
ча қишлоқ, шаҳар, гузарларда махсус оловхона — 
оташгохдар қурдиради. Салтанатни эгаллаган ёки 
тахтга ўтирган ҳар бир подшоҳ махсус — энг ҳа- 
шаматли оташгохдар қурдириб, ўз шуҳратини 
оширишга интилган. Тарихдаги «Жамшед оташи» 
«Баҳром оташи». «Кайхусрав оташи» деган сўзлар 
ўшандан қолган. Марказий шаҳарлардаги оташгоҳ- 
лар саройга яқин, оташкада — ибодатхона олдига 
сайилгохдар ёнига қурилган. Ақамоний подшолар- 
дан Курушнинг кучли бўрон турганда оташгохдаги 
олов бобоси қурган гўзал қасрга ёпирилиб, кулини 
кўка совургани ҳақидаги шикояти қоятошларга би- 
тилган катибалар орқали бизга қадар етиб келган. 
Ана пгундан сўнг оташгохдар қасрларнинг жануб 
тамонида бунёд этиладиган бўлган экан.

Ж амшид подшолиги замонида (700 йил ҳукм- 
ронлик қилган) саккиз ойлик қаҳратон қиш бўлади. 
Бутун мавжудотнинг учдан икки қисми ҳалокатга 
учрайди. Шу кезлар Тангридан «Ё Жамшид, ер юзи- 
да бундан кейин барча мавжудотлар зотининг 
қолиш-қолмаслиги сенинг донишингга боғлиқ. Бу- 
нинг тадоригини кўр», деган ваҳий келади. Шунда 
подшоҳ етти икдимдан донишмандларни йиғиб кен- 
гашади: қуёш нуридан фойдаланиб ғишт пишири-

лади, «ирзир» номли қоришма кашф этилади. Н а
тижада Эрон Виж (Хоразм)дан бошлаб барча жой- 
да ер ости манзилгохдар — йимгардлар — ер ости 
шаҳарлар қурилади. Қиш тушгунча барча — одам, 
ҳайвонот, парранда, наботот ўша ерга жойлашти- 
рилади; сув, олов ҳам олиб кирилади, деҳқончилик 
йўлга қўйилади. Оташгоҳлардан ер юзига махсус 
мўрилар чиқарилган. Ўша ўчоқларга мўри ишлаш 
ўшанда расм бўлган экан. Қадимшунослар Орол 
бўйи шаҳарларида, Хоразм ҳамда Туркманистонда 
ана шундай «йимгард» харобаларини топишгани илм- 
фанга маълум.

Шуни алоҳида таъкидлаш лозимки, оташкадалар 
ҳам, оташохдар ҳам махсус нақш асосида қурилган 
гузаргохдарда жойлашган. Халқ турли маросимлар- 
ни, сайил, байрам тантаналарини ана шу ерда ўтка- 
зишган. Х,амиша ловуллаб ёниб, алангаси осмонга 
интилган оташ улар учун бир мўьжиза, Тангрининг 
бандаларига инъоми, унинг зуҳури, поклик рўшно- 
лик рамзидек туюлган. Х,атто халқ орасида «Оташ 
Тангрининг ўғлидир, у бекорга мудом осмонга ин- 
тилмайди», деган ақида ҳам пайдо бўлган. Шарқ 
фалсафасидаги пантеистик таълимотнинг илдизи ана 
шу тушунчага бориб тақалса, ажаб эмас. Зардуш- 
тийларда оташ ва ўтин муқаддас саналгани учун 
бировнинг ўчган оловини ёқиб бериш ёки тутанти- 
риқ инъом этиш яхши ҳадя ҳисобланган. Демак, 
оташ нур, рўшнолик, инсонлар руҳиятини поклов- 
чи, уни ёруғликка ҳидоят этиш рамзи, символи бўлиб, 
кундалик турмушларининг асосий воситаси бўлган.

Сосоний подшохдар «Авесто» ҳамда ўша тилда 
битилган китобларни пахдавий тилига таржима қил- 
дирадилар; «Шоҳномаи пахдавий»ни туздирадилар. 
Ана шу ёргорликларда зардуштнинг номи бузиб, 
«Магупта» тар з и да ёзилади. Теҳронлик доктор 
Ҳошим Ризоийнинг аниқлашича, халифа Маъмун 
даврида ана шу пахдавийча китоблар Марвдан Бағ- 
додга келтирилган 19 нафар «китобий одамлар» то
монидан араб тилига таржима қилинган ва уларда 
Зардушт «Магупта» шаклида ёзилган. Шарқшунос 
И. С. Брагинскийнинг аникдашича, «Маг», «Мог», 
«Муғ» сўзларининг авесточа маъноси «оташ, олов»-

дир. Натижада илк ўрта асрларданоқ араб тилидаги 
илмий адабиётларда Зардушт — оташпараст, у асос 
солган дин эса «оташпарастлик» деб ёзила бошлан- 
ган. Оташ Аҳурамазданинг бандаларига инъом эт
ган нури, зиёси, унинг ердаги инъикоси. Шунинг 
учун ҳам у Гуштасп ҳузурига кириб, янги динга 
ҳидоят қилганида унинг қўлида олтин мижмар (жом- 
да) «Жаннатдан келтирган оташи» ёниб турар эди. 
Абулқосим Фирдавсий «Шоҳнома»да бу лавҳани 
ғоятда таъсирли акс эттирган. Ҳатто оташ саодат, 
илм-маърифат нишонасидир. Қуръони каримнинг 
320-сурасида ҳам Аллоҳнинг бандалари учун яшил 
дарахтдан оташни пайдо қилганлиги ҳақида фикр 
мавжуд (Ҳошим Ризоий. Зардушт. — Теҳрон: «Беҳ- 
жат» нашриёти, 2001. 905—910-бетлар).

Йигирманчи йилларда рус шарқшунослари тад- 
қиқотларида маздопарастларни «огнепоклонники» 
деб ёзиш одат тусига кирган. Уларнинг асарларидан 
файз топган бизнинг олимларимиз ҳам ана шу анъ- 
анани давом эттиришган. Форсий тилда яратилган 
илмий, бадиий асарларда, «Авесто»га ёзилган му- 
қаддима ҳамда шархдарда ҳам «оташпараст» деган 
сўз мавжуд эмас. Х,атто «Шоҳнома» қаҳрамонлари- 
дан бири ўз мухолифига: «Бизни оташпараст дема, 
биз маздопарастмиз», деб хитоб қилади.

Демак, зардуштийларда оташ ёруғлик, нур, ну- 
рафшон йўлга ундов, поклик ҳатто баъзи касаллик- 
ларини даф этиш рамзи, воситаси бўлган. Митра- 
дан нур ёғилиб туриши унинг куёш тангриси экан- 
лигини белгисидир. Кейинги йилларда «Динкард» 
ва «Бундахишин» сингари «Авесто» ҳамда зардуш- 
тийликнинг тарихини ўрганишдаги ноёб ёдгорлик- 
лар илм-адаб ахдига маълум бўлди; ёдгорликнинг 
иккита ўзбекча таржималари, икки жилдлик ф ор
сий матни юзага келди. Улар асосида хорижда ҳамда 
мамлакатимизда ўнлаб рисолалар нашр қилинди, 
теран илмий мақолалар ёзилди. Уларда «Авесто»- 
нинг ёзилиши, моҳияти, зардуштийларнинг фалса- 
фий қарашлари, Зардушт шажараси ҳақида мут- 
лақо янги далилларга асосланган илмий мулоҳаза- 
лар оммалаштирилди. Бас шундай экан, биз бундан 
кейин энг қадимги аждодларимиз эътиқод этган,

якка тангрига эътиқод асосига қурилган динни 
«оташпарастлик», «мажусийлик» деб атамасдан, 
«маздопарастлик», «зардуштийлик» деб номласак, та- 
рихий, илмий ҳақиқатга асосланган бўламиз. Якка 
тангрига эътиқод қилгандан сўнг яна қандай қилиб 
оташпараст бўлиши мумкин?

Emmu и к л и / и  x , o m u u c u

«Авесто»да аждодларимизнинг эрамиздан олдинги 
икки минг йилдан зиёд тарихга эга бўган юзлаб 
асотирлари, асотирий тимсоллар, тамсиллар, лавҳа- 
лар келтирилган, учрайди. Шулардан бири кейин- 
чалик бутун Ш арқу Ғарб мифологиясида чукур из 
қолдирган Митра ҳақидаги мифдир. Гарчи бу образ 
энг кўҳна замонларда, илк пайдо бўлган пайтларида 
қуёш худоси сифатида оламни мунаввар этадиган, 
еру кўкни Меҳр (қуёш) ёғдуси-ю тафтидан баҳра- 
манд қиладиган бир буюк тимсол бўлган эсада, 
аста-секин унинг сиймоси мутлақо бошқача моҳият 
касб этиб боради — адолат, жасорат, ободлик тим- 
солига айланади.

Маълумки, қадимги аждодларимиз алоҳида-ало- 
ҳида қабилалар сифатида яшаган пайтларда ўрмон 
захираларидан, яйловлар, сув ҳавзаларию тоғ ре- 
сурсларидан баҳамжиҳат фойдаланиш хусусида ўза- 
ро шартномалар тузишган; бир - бирларининг отар- 
ларининг дахлсизлигини таъминлаш га келишиб 
олишган. Замонлар ўтиши билан бақувватроқ қабила 
ёки қавм камжонли қабилаларни талайдиган, ахд- 
ларини бузадиган, чорва молларини қароқчилар 
ғорат қиладиган бўлган. Ана шундай бир жаҳолат, 
вайронгарчилик, ноиттифоқлигу бузғунчиликнинг 
олдини олиш учун Аҳурамазда Митрани тўрт оқ от 
қўшилган фойтунда бандалари ҳузурига йўллайди. 
Халқ жасурлардан жасоратлироқ, зийраклардан ҳам 
ҳушёрроқ, ҳудудсиз яйловлар соҳиби, ҳамиша дар- 
монбахш, адолатпеша, паймондор, эркакларга пушт, 
аёлларга ҳомила ҳадя этадиган ана шу Митрани 
алқовлару дуойи хайр, қурбонликлар билан пешвоз 
олади, ардокдайди. Зероки, у бир зарб билан ўн 
минг, юз минг душманни ҳалок этади; у воиз, ҳақгўй,

сўзамол, «ўн минг кўзли-ю, ўн минг қулокди Митра 
абадул-абад уйқу билмасдир»; у «узоқни дурбин- 
дай кўриб, ҳушёрликда кузатиб туради». Митра доим 
«юз тиғли болта» кўтариб юради. Фойтундаги отла- 
ри гоҳ осмонда, гоҳ ер узра учиб, сузиб юради, 
улар «осмоний ғизолар» тановул этади. Уларнинг 
олд туёқлари олтиндан, орқадагилари эса кумуш- 
дан; бошқа анжомлари металлдан.

Шуни алоҳида таъкидлаш керакки, Митра чина- 
кам жасорат соҳиби. У ер юзини обод, осойишта 
бўлишини, чорвадорлару деҳқонлар, ҳунармандлар - 
нинг қароқчилар хуружидан эмин бўлишини таъ
минлайди; бузғунчию ғораттарларнинг танобини тор- 
тиб қўяди. Унинг сиймосида инсондўстлик, мард- 
лик, ватанпарварлик ғоялари мужассамланган.

Қ у л о қ л а р и  м и н г  б и т т а д и р ,
Н и г о ҳ л а р и  м и н г  б и т т а д и р .
В а  д е в л а р н и н г  к а л л а с и г а  
С а л о д и р  ч ў н г  ч ў қ м о р  б и л а н .
М а м л а к а т н и  б у з а д и  п а л и д ,
Ҳ а м  л а ф з с и з  т у б а н  к а з з о б л а р .
А м р  э т и л г а н  а ҳ д г а  с о д и к , б ў л ,
С п и т а м а ,  у н у т м а  з и н ҳ о р .
Ғ а й р и д и н  б а т т о л л а р г а  ҳ а м ,
С а д о қ а т л и  я х ш и л а р г а  ҳ а м .
В а ф о , қ а в л  б а б - б а р о в а р д и р .

Бундан ташқари мифда Митра ҳалоллик, хуш- 
хулқлик, поклик, содиқлик, ростгўйлик, хушсийрат- 
лик, яхшилик, сахийлик, поктийнатлик, собит эъти- 
қодлик тимсоли, ҳимоятгари сифатида ҳам гавда- 
ланади. У ахдсизлар, жодугарлар, девларга қарши 
курашади. Зероки, уларнинг дуоси мустажоб бўлмай- 
ди, қурбонликлари инобатга олинмайди: улар ўлим- 
га маҳкум этилгандирлар:

К е л т и р м а с и н  қ у р б о н л и к  з и и ҳ о р ,
Н а  м у н о ф и к ,  н а  а б л а ҳ ,  б у з ғ у н ч и .
Н а  ҳ и с с и з ,  н а  и м о н с и з  р а с в о ,
Н а  Ҳ о т л а р н и  к у й л а м о в ч и л а р ,
А ҳ у р о  в а  З а р д у ш т  д и н и н и н г  
Д у ш м а н л а р и ,  м у х о л и ф л а р и .

Асарда касб-ҳунар эгаллаш, ақл-заковат тарғи- 
би, донишмандлигу покизалик, юксак ахлоқ алқови 
Митранинг «ўнг томони узра» мудом учиб юради- 
ган», «оппоқ ҳирқа кийган», «олий эътиқод тимсо
ли» доим сарбаланд Рашну сиймосида мужассам
ланган.

«Авесто»даги кўп мифологик образларда халқ 
қаҳрамонлигининг ранг-баранг жиҳатлари мужас
самланган. Шу билан бирга алоҳида жасорат ва ғала- 
ба — зафар тангриси Вертрагна ҳам мавжуд. Қи- 
зиғи шундаки, ана шу илоҳ Митра ҳақидаги мифда 
ҳам асосий сиймо билан ҳамроҳ, унинг кўмакчиси, 
ёрдамчиси, аниқроғи, бир лашкарбошиси сифатида 
намоён бўлади, ҳаракат қилади. Маълумки, Ш арқ 
халқлари эртакларида, кейинчалик ишқий - саргузашт 
достонларда, жангнома қиссаларда темиртирноқ 
одам, яъни ўтда куймас, сувда чўкмас, тиғ ўтмас 
қаҳрамон образи яратилган. Афтидан, унинг илдизи 
қадимги аждодларимизнинг асотирларига бориб та- 
қалади. Чунки Вертрагна «Авесто»да «чўян одам» 
сифатида тавсиф этилган ва у «Митра қасидаси»да 
(авестошунослар Митра ҳақидаги мифни «қасида» 
деб ҳам юритадилар) қуйидагича гавдаланади:

Б и з  М и т р а г а  т о п и н а м и з ,
М у т л а к ,  и л о ҳ  М а з д о  я р а т г а н .
В е р т р а г н а  е л и б  б о р а д и  у н и н г  о л д и д а .  
Қ а м р о ҳ и д и р  д а р ғ а з а б  к р б о н ,
Қ а ҳ р л и д и р ,  х а н ж а р  т и ш л и д и р .
Б и р  х р м л а д а  ё р и б  т а ш л а й д и  
Ў т к и р  қ о з и қ  т и ш л а р и  б и л а н .
Қ у т и р г а н д и р  в а  е н г и б  б ў м а с ,
О л а ч и п о р  т у м ш у к ^ и  в а  с е р ж а х /i.
О р қ а - о л д и н  о ё қ л а р и  т е м и р д а н ,
Т е м и р д а н д и р  д у м  в а  ж а ғи ,
Т о м и р л а р и  б а р и  т е м и р д а н .

(А с қ а р  М а х р а м  т а р ж и м а с и )

Демак, Вертрагна сиймосида қадимги аждодла
римизнинг эл-юртнинг пуштипаноҳи, енгилмас иде
ал қаҳрамон ҳақидаги орзу-умидлари мужассам
ланган.

134



Машҳур шарқшунос, «Авесто» таржимонлари- 
дан бири, профессор И. С. Брагинский Митрада 
адолатли, яхшилик тарафдори, мамлакат бутунли- 
гини таъминлайдиган бошлиқ — ҳоким ғояси ҳам 
тараннум этилганлигини алоҳида таъкидлаган. 
Ҳақиқатда ҳам 5—8-бандларда Митра юрт осо
йишталиги, қавмлар ҳамжиҳатлигини барқарор 
этиб, Аҳурамазда бандаларига «девору эшиклари 
мустаҳкам» уй-жой, сурув тўла қўра-қўрғон, ўғил- 
лар қаҳқаси билан тўлган» оила инъом этадиган; 
уни душмандан», «қароқчи, ғоратгар, жодугару 
сеҳргарлардан ҳимоя қиладиган бир ҳукмрон си
фатида, таъриф-тавсиф этилади. У «ахдида тур- 
мовчиларга қирон келтиради», «одамларни ҳалок 
этиб, йўлдан оздирадиган сеҳргарларни маҳв этиб», 
бу юртни гуллаб-яшнатади, ростқавл одамлар мам- 
лакатини зафарлар сари, энг юксак тараққиёт 
чўққисига элтади. Шунинг учун ҳар қандай шаро- 
итда ҳам «кулбамизни, ҳовлимизни, қавмимизни, 
халқимизни, Ватанимизни ташлаб кетмаймиз! Митра 
ҳомийлигида бутун ўлкамизни ғанимлар ғоратидан 
метиндай ирода билан асрагаймиз», дейилади банд- 
лардан бирида. У ҳамиша кишиларга «куч ва за
фар, фаровон ҳаёт, адолатли тартиб, шараф, пок
лик, илм, чин амал, маърифат бахшида» этади. 
Унинг қудрати олдида «ичи қора, бедин одамлар, 
девлару жодугарлар, сеҳргару карапанлар қароқ- 
чилару ковиёнлар ҳамиша забун», уларни шердил- 
лик билан енгиб, юртни донишмандлигу адолат би
лан нигоҳбонлик қилади.

Ўн бешинчи бандда Митранинг ғанимлар усти
дан ҳамиша зафар қучиши таърифланиб, унга ал- 
қовлар айтилар экан, «сен уларнинг қўлидан қув- 
ватини, оёғидан қойимликни, кўзидан нурни, қуло- 
ғидан эшитиш қобилиятини оласан, тиғини ўтмас, 
ўқини нишонга тегмас қилиб қўйиш қудратига эга- 
сан», деб унга топинишга даъват этилади. Харак- 
терлиси шундаки, худди ана шундай бандалардан 
бирида Митра бутун оламни кузатиб туради, ер 
юзи унинг тасарруфида, деб курраи замин Арза- 
хи — Шарқ, Савахи — Ғарб, Фрадуфшу — Шимо- 
лий Шарқ, Видадафшу — Шимолий Ғарб, Ворубар-

зи — Ж анубий Шарқ, Ворудзарзишти — Ж анубий 
Ғарб ҳамда Хванирата — Марказий ер сингари етти 
иқлимга бўлиб кўрсатилади. Шундан сўнг осмоний 
тангри Митра ана шу кишварлар устида учиб юриб, 
уларга бахт улашади, юртларнинг ривожи, мустаҳ- 
камлигини таъминлайди», дейилади. Юқоридаги да- 
лиллар ҳамда турли бандларда Сўғд, Марв, Нисо, 
Хоразм, Ишкат, Парут, Харайва, Гава (Сўғдиёнада- 
ги шаҳар), Харо (Элбруз тоғининг бир чўққиси), 
Харати, Хукар (Помир тизма тоғлари), Ранхи син
гари дарёлар, тоғлар, жой номларининг турли му- 
носабатлар билан тилга олиниши қасиданинг қадим- 
ги дунё географиясини ўрганишда ҳам муҳим ман- 
ба ҳисобланишини кўрсатади. Бундан ташқари ҳар 
хил сабаблар билан ўнлаб ҳарбий қуроллар, ашё- 
лар, қурилиш материаллари, уй-рўзғор буюмлари, 
анжомлар, ўсимлик, ҳайвонларнинг турлари ҳам эс- 
латилади; ҳарбий тактика ва стратегия, жанг усул- 
лари зикр қилинади; қадимги аждодларимизнинг 
баъзи бир удумлари эслатиб ўтилади; илоҳий қуд- 
ратга молик, муқаддас шарбат Х,ум задуштий ула
молар ушлаб юрадиган, руқий касалликларни дуо 
билан даволаш жараёнида ишлатиладиган, ўзидан 
ёқимли ҳид чиқарадиган майда хивичлар дастаси 
Барсумларнинг таърифи берилади. Х,арбий истеҳ- 
ком, анжом ҳамда қуролларнинг номларининг ўзи 
жуда катта тарихий, этнографик ҳамда топонимик 
моҳиятга моликдир. Унда палахмон, болта, гурзи, 
ўқ-ёй, пичоқ, найза, бир неча тиғли ханжар, камон 
ва каманд кўп тилга олинади.

Хуллас, қасиданинг бошидан охиргача ривожла- 
ниш таназзул устидан, юксак амал динсизлик ус
тидан, ободлик вайронагарчилик устидан, юрт бар- 
қарорлиги газандалигу тескаричилик устидан зафар 
қучади; ахдсизлару қароқчилар, босқинчилару буз- 
ғунчилар, жодугарлару сеҳргарлар билан бўлган як- 
кама-якка олишувларда ҳам, оломон жангларда ҳам 
Митра адолатпешаю ватанпарвар, содиқамалу элсе- 
варларга ғалаба келтираверади. У ана шу кудрати, 
файзи, илоҳий мадади билан барча замонлар ахди 
тамизига руҳ бахш этаверади, порлоқ келажак сари 
ундайверади.

Демак, «Авесто»даги ҳар бир Яшт қай даражада 
диний моҳиятга эга бўлишидан қатъи назар муайян 
сюжет ва композицион қурилишга эга бўлган бади
ий асардир. Уларда васф этилган маъбуд ёки маъ- 
будалар муайян даражадаги шеърият ва тасвирий 
санъатда анъанага айланган тимсоллар экан. Асо- 
тирларнинг мавзу-мундарижаси қанчалик ранг-ба
ранг бўлса, улардаги бадиий-тасвирий воситалар шу 
даражада хилма-хил, жозибалидир. Ҳар бир Яшт 
китобхонга ўзига хос бадиий - эстетик завқ беради, 
уларда аждодлар руқига меҳр уйғотади.

Б ар хаёт  удумлар

Мазкур ёдгорликда аждодларимизнинг энг кўҳна, 
ранг-баранг удум ва иримлари ҳам ўз ифодасини 
топган. Уларнинг аксарияти қадимги аждодларимиз
нинг турмуш тарзи, касб-кори, дафн маросими, 
ўтганларнинг хотирасига муносабат, атроф-муҳит- 
ни муҳофаза қилиш, кундалик турмуш тарзи, ж а
моат жойлари ҳамда шахсий покизалик, ҳалоллик 
меъёрларига риоя қилиш сингари масалалар билан 
боғлиқ.

Маълумки, зардуштийлик дини илк пайдо бўлган 
кезларда (эрамиздан олдинги IX—VIII асрлар) ўлик- 
ни дафн этиш ман этилган. Бунда улар «Она ер 
мукдддас, у барча жонзотнинг боқувчиси, тупроқ- 
нинг таркибини бузмаслик керак» деган ақидага 
риоя қилишган. Шунинг учун ҳам ҳар бир қиш- 
лоқ, туман, шаҳарларда тоғ ёнбағри ёки баланд те- 
паликда махсус супалар, майдонлар қуриб, мурда- 
ни ўша ерга элтиб, бараҳна (ялонғоч) тарзда кўйиш- 
ган. Ўлимтикхўр ҳамда ваҳший ҳайвонлар ўлик 
гўштларини еб кетгач, суякларни йиғиштириб олиб, 
алоҳида жойда асрашган. Баъзи қавмларда эса мур- 
да куйдирилиб, кули йиғиштириб олиниб, эъзозлаб 
сакданган. Жамоаларда аждодлар руҳини авайлаб 
ана шу суякларнинг баъзи қисмини, кулни сақлаш 
мақсадида улкан хумлар қопқокди остадон-суяк- 
донлар ясашган. Бундай остадонлар Қорақалпоғис- 
тон, Хоразм, Фарғона, Тошкент вилоятлари ҳуду- 
дидан топилган. Тўйтепадан топилган эрамиздан

олдинги VIII асрга дойр бир остадонда инсон бош 
суяги бизгача етиб келган.

Мурда чиққан уйда уч кеча-кундуз овқат пиши- 
рилмаслиги, яъни қозон осиб, гўшт қайнатмаслиги 
расм бўлган. Бу одат юртимизнинг барча минтақа- 
ларида ҳозир ҳам давом этади. Қўни- қўшнилар ана 
шу уч кун давомида азадорларни иссиқ овқат билан 
таъминлаб туришади.

Бундан ташқари «Вендидод»да таъкидланишича, 
марҳумнинг либослари ҳам, мурдага тегиб кетган 
азадорлар кийими ҳам қуёш нурига ёйиб поклани- 
ши лозим. Халқимизда ана шу анъана марҳум ашё- 
ларини бир кеча-кундуз қуёш ва ой нурида сакдаб 
қатрон қилиш сифатида давом этиб келмокда.

Бизнинг ислом динимизда ҳар қандай вазиятда 
ҳам намозни бузиб бўлмайди. Маздопарастларда ҳам 
шундай экан. Ривоятларга кўра Зардушт намоз пай- 
тида ёнидаги ғаними қўйнидан ханжар чиқаргани- 
ни кўрган. Аммо ибодатни бузмаган. Натижада қотил 
ханжар суқиб ўлдирган.

Зардуштийлар ақидасича, инсон танасидан аж - 
ралган ҳар бир узв — қисм мурдор ҳисобланган. 
Шунинг учун улар инсон назаридан йирокда пин- 
ҳон бўлмоғи кўзда тутилган. Ана шу боис одам та
насидан олинган соч, тирнокдар кишилар яшайди- 
ган жойдан 50 қадам йироққа мушук ва кучуклар 
ковлаб олмайдиган чуқурликка кўмиб қўйилиши 
шарт бўлган. Кўмиш жараёнида эса дуо ўқиб ту- 
риш талаб қилинган.

Бундан ташқари ўликни ювиш, кафанга олиш, 
тобутни қабристонга элтиш билан боғлиқ удумлар 
ҳам «Авесто»да кенг-батафсил баён этилган. Зар
душтийлар ақидасича, ўликни жамоа бўлиб дафн 
этишган. Кимда-ким мурдани танҳо кўмса, албатга 
бирон-бир руқий дардга чалинаркан. Қор, ёмғир 
ёғаёттан пайтда ўликни қабристонга элтиш ман этил
ган. Борди-ю тобут кўтарилиб кетилаётганда жала 
ёғиб қолса, орқага қайтишга ижозат берилмаган. 
Уларнинг одатича оила бошлиғи ота ёки онанинг 
ўлигини деразадан ёки уй деворини тешиб олиб 
чиқиш расм бўлган. Оиланинг бошқа аъзоларининг 
мурдаси эшикдан олиб чиқилган. Халқ ақидасича,

хонадон бошлиғи билан бошқа оила аъзоларининг 
мурдаси бир эшикдан чиқмаслиги лозим эди. Ха- 
рактерлиси шундаки, мурдани устки либосларини 
ечиб ташлаган икки эркак олиб чиққан ва белги- 
ланган жойга элтиб қўйгач, улар махсус тайёрлан- 
ган суюкдикда ювиниб покланишган. Коҳин аза
дорларни уч қадам нарида сакдаб жаноза ўқишган. 
Тобутни қабристонга элтишда коҳин издиҳом ол
дида дуо ўқиб борган. Ўликни деразадан чиқариш 
одати айрим немис қабилаларида ҳозир ҳам мав
жуд.

Маълумки, зардуштийларда чорвачилик ривожига 
алох^да эътибор беришган ва уни асосий ҳаёт омили 
деб билишган. Шунинг учун ҳам ҳар бир хонадон- 
да мол сакдаш ва кучук боқиш расм бўлгани сабаб- 
ли денгиз кучуги, ов тозиси, уй ҳамда чўпон итлари 
муқаддас саналган.

Одатга кўра ҳар бир зардуштийда маржонга 
ўхшаган бўйинбоғи бўлган. У вафотидан сўнг ях
шилик билан умр сурган бўлса, яхши амални собит 
бажарган бўлса, ана шу боғичлардан ушлаб фариш- 
талар жаннатга элтишган, ёмонликла ҳаёт кечирган 
бўлса, дўзахга судраб боришар экан.

От одамни тепиб ўлдирса, у  албатга сўйилган; ит 
қопса, жабрдийда уни дарахтга боғлаб калтаклаб, 
аламини олиши лозим бўлган. Аммо ўлдиришга ижо
зат этилмаган. Ибодат жарёнида, яъни Тангри ал- 
қови пайтида коҳиннинг кўзи барсус хивичлари да- 
стасига қаратилиши, диққати асло бўлинмаслиги ло
зим бўлган.

Зардуштийларда асаб ва руҳий касалликлар всо
сан дуо ўқиш ва уқалаш йўли билан даволанган. 
Табиб уқалаш жараёнида маълум бир дуони ўқиб 
«куф-суф»лаб турган. Игна, ип, мунчоқ, маржой, 
турли мато қийқимларига дуо ўқиб бемор баданига 
қўйиш ёки бирон-бир аъзосига боғлаш удуми кенг 
тарқалган. Турли хил яра, очиқ жароҳатларга ачит- 
қи боғлаш расм бўлган. Биздаги дуохонлар ҳозир 
ҳам касалга турли дуоларни қоғозга битиб, сувда 
эритиб ичириш — эзиб ичиткини ҳозир ҳам қўллай- 
дилар.

Қадимги аждодларимиз оила, хонадон покизали-

гига, шахсий покликка алоҳида эътибор беришган. 
Шунинг учун одам яшайдиган хонада ювиниш ва 
чўмилиш қатъий ман этилган; ҳовли бурчагига, эшик 
олдига ахлат тўплаб қўйган хонадон эгаси касал 
тарқатадиган микроблар пайдо қилиш сабабчиси си
фатида жазоланган. Ариқ ёки ҳовуз лабига мол боғ- 
лаган одам 25 қамчи калтаклаш билан жазоланган; 
ёш болалар тик туриб нон емаслик, унинг увоғини 
ерга тўкмасликка одатлантирилган.

Бошқа ҳайвонлар қатори ит «уй посбони», «чор
ва қўриқчиси» сифатида эъзозланган ва мукдддас 
билинган. Шунинг учун ҳам уларнинг ақидасича, 
бир сув кучуги ёки ов тозиси ўлдирилса, ўша юртда 
қурғоқчилик юз беради. Буғдой ва барча ўсимлик- 
лар ҳосил бермайди, қаҳатчилик, касаллик юз бе
риб, нотинчлик содир бўлади. Зардуштийларда эру 
хотинларнинг бир-бирига хиёнат қилиши, зино қат- 
тиқ қораланган. Зинокор эркак 14 ариққа кўприк 
солиб бериш билан гуноҳини ювган. Зинокор аёл 
сувга боқса у оқишдан, гиёхдарга боқса улар ўсиш- 
дан қолармиш. У поктийнат эркак билан суқбат- 
лашса, уни диндан чиқарган ва поклигига рахна 
солган бўларкан. Ҳайз кўрган аёллар алоҳида хона
да яшаши, ариқ ва ҳовузларга яқинлашмаслиги ке
рак экан. Бундан ташқари «Вендидод»да мурдани 
кафанга олиш, ўлик чиққан уйни қатрон қилиш, 
унинг либосларини асраш билан боғлиқ кўплаб ирим- 
лар мавжуд. Чунончи, мурда олиб ўтилган йўлакдан 
уч маротаба тўрт кўз кучук ўтгандан сўнггина бу 
йўлдан одамларнинг юришига рухсат берилган.

Демак, «Авесто»да тилга олинган қадимги аж 
додларимизнинг удум ва иримларнинг кўп жиҳат- 
ларига ҳамон риоя қилса бўладиган маърифий 
аҳамиятга эга экан. Бу далиллар эрамиздан бурунги 
тарихимиз, элшунослигимизнинг баъзи қирралари- 
ни ўрганишда ҳам олимларимизга қўл келади.

«ABecmo» луғати

«Авесто»даги сўз, ибора ва мураккаб жумлалар- 
ни изохдаб, шархдаб тушунтириш ёдгорлик яратил
ган даврданоқ бошланган. Доктор Фаридун Ж унай-

дийнинг таъкиддашича, сосонийлар даврига келиб 
у анъанавий бир тусга киради ва «диний тушунча», 
«диний ибораларни изохдаш» деган атама пайдо 
бўлади. «Динкард», «Бундахишин» сингари ёдгор
лик таркибидаги «Авесто»га оид, Зардушт ва зар- 
душтийликка дойр мулоҳазалар ана шу эҳтиёж за- 
мирида пайдо бўлган. Ушбу анъана Моварауннах,ру 
Эронда халифалик ҳокимияти жорий қилингандан 
сўнг ҳам давом этган. Чунончи, сосонийлар дарго- 
ҳидаги «китобий одамлар», яъни илоҳий аҳкомлар 
билимдони — авесто ва пахдавий тилларини била- 
диган зардуштий уламолар халифа саройлари би
лан боғланиб, қадимги диний қоида, удумларни араб 
тилига ўтириш, шархдаш билан шуғулланган. Ибн 
Сино фойдаланишга муваффақ бўлган Бухоро ки- 
тобхонасида ана шу хилдаги «Кўҳна китоб» ўгир- 
малари, «Шоҳномаи пахдавий» ҳам бўлган.

Шундан сўнг «Авесто» шархдари, сўз ва ибора- 
ларини изохдаш, таржима қилиш тўхтаб қолади. 
Юқорида таъкидланганидек, француз шарқшуноси 
Анкетил Дюперрон Ж анубий Ҳиндистондаги зар
душтий форслар орасида 15 йил яшаб (XVIII аср) 
«Авесто» алфавитини, ўзлаштириб, тилини ўрганиб, 
юртига қайтгач, махсус луғат тузиб, «Яшт»ларни тар
жимаси билан бирга нашр эттиради. Кейинчалик 
инглиз ва немис тилларида ҳам «Авесто» луғатлари 
тузилади. Ўтган асрнинг 80 - йилларининг бошларига 
келиб доктор Эҳсон Баҳромий «Авесто»нинг форс- 
ча-инглизча» лугатни тузишга киришиб, 20 йил да
вомида 100 минг белгини қамраб олган «Авесто» 
калималари луғати»ни тузишга муваффақ бўлади. 
Муаллиф қўлёзмани кўтариб, идорама-идора, наш- 
риётдан нашриётга юради. Аммо бирон-бир «хари- 
дор», «ҳомий» топилмагач, илм даргоҳини тарк этиб, 
деҳқончилик билан шуғуллана бошлайди.

Кунлардан бир кун «Бунёди Нишопур» нашриё- 
тининг бошлиғи Фаридун Ж унайдий бир олим 
дўстига Язд шаҳридаги уламо, донишмандларнинг 
бир нечасини жалб этиб, «Авесто» луғатини тузиш 
лозимлигини маслаҳат беради. У: «Бундай луғат 
тайёр Эҳсон Баҳромий тузган, — дейди ва — унинг 
бир дафтари менинг қўлимда» деб ўша нусхани

келтириб беради. Жунайдий луғат билан танишиб 
чиққач, уч йил давомида нашриёт ходимлари муал- 
лифни қидириб топадилар ва ижодий ҳамкорликда 
ишга киришилади. Натижада тузилганига 24 йил 
тўлгач, «Авесто» калималари луғати» 1997 йили чоп 
юзини кўради.

Тўрт жилдан иборат бу изохди луғат Фаридун 
Жунайдийнинг хийла батафсил сўз бошиси ва авес
то — форсча-инглизча матнларидан иборат. Муқад- 
димада ношир «Авесто»нинг яратилиши, қисмати, 
унинг бизгача етиб келган қисми дастхатлари, улар
ни кўчирган котиблар, авестошунослик тарихи ху
сусида янгиликларга бой маълумотлар келтирган. 
Жумладан, муаллифнинг пахдавий тилида зардуш
тийлик динига дойр сўз ва атамаларнинг махсус изоҳ- 
лари яратилгани, Бухоро амири китобхонасида ҳам 
бундай изоҳ китоблари мавжуд бўлганлиги хусуси- 
даги маълумотлари қимматлидир. Шунингдек, муал
лиф сосоний шоҳ Балош топшириғи билан «Авес- 
то»нинг 21 наски тўла жамлангани, китобшунослар, 
дастхатни хушнавис қилган котиблар ҳақидаги янги 
маълумотлари ҳам хийла марокдидир. Муаллифнинг 
хабар беришича, яздлик бир маздопараст дониш- 
манддан «Авесто»нинг янги кўлёзмаси топилиб, Бун- 
ёдий Нишопур кутубхонасига олинган. Бу нусха ўзи- 
нинг тўкислиги, яхши сакдангани, хатининг бенуқ- 
сонлиги билан сосонийлар даври нусхалари билан 
рақобат қила олади. Шунинг учун ҳам бу авестошу- 
носликдаги энг сўнгги топилдиқ ва янгилик ҳисоб- 
ланади. Кекса донишманд, кўҳна китоблар муқиба 
Шоҳмардон Пуримардон уни кўз қорачиғидай асра- 
ган экан. Шу дастхатдаги бир парчага қараганда Мо- 
вароуннаҳрнинг «Авесто »даги номи «Вардирвардон» 
экан. Бундан ташқари кириш қисмида луғатнинг ту- 
зилиши, ундан фойдаланиш усуллари, уни нашрга 
ҳозирлаш жараёнида иштирок этган ходимлар рўйха- 
ти тафсилоти баён этилган. Гап шундаки, «Авесто»- 
даги муайян бир сўзни уч-тўрт марта териш, унинг 
турли қисмларини кесма тарзда алоҳида қоғозларга 
ёпиштириш билан у ёки бу сўзни ҳосил қилиш син
гари жараёнда кўпчилик заҳмат чеккан.

«Авесто» калималари луғати» жуда катта илмий,

назарий, амалий ва маърифий аҳамиятга эга. Унда 
ёдгорликнинг бизга қадар сакданиб қолган қисми- 
даги деярли барча сўзлар қамраб олинган ва изоҳ- 
ланган. Улар шу соҳа билан қизиққан барча илм- 
адаб ахдига чукур билим беради. Чунончи, ҳозир- 
гача барча авестошунослар тадқиқотларида тангри 
Ах,урамазда яратган 16 «кишвар»нинг биринчиси 
«Айрона Важа» деб нотўғри ёзиб келинар ва унинг 
қайси минтақада жойлашганлиги хусусида баҳс юри- 
тиларди. Луғатда тангри халк, қилган биринчи киш- 
вар «Эрон Виж — Хоразм ҳудудидаги қадимги дав
лат», «Дарёйи Фарохи Карт — Минг шохобча ва 
минг каналли Амударё», «Хукар — Помир тизма 
тоғлари», «Авесто» — илм ва огохдик деб аниқ шарҳ- 
ланган.

Олдин таъкидланганидек, «Авесто»да минглаб ата- 
малар, номлар диний, фалсафий, иқтисодий, сиё- 
сий, касбий тушунчалар борки, уларнинг аксария- 
тини соҳа мутахассислари ҳам тушуниши қийин 
эди. Мазкур луғатда сосонийлар давридаги анъана 
ва тажрибалардан фойдаланиб, минг бир маънога 
эга бўлган ана шу хилдаги тушунчаларни имконият 
доирасида муаллиф кенгроқ, батафсилроқ шархдашга 
интилган. Маълумки, истикдол шарофатила мамла
катимизда аждодлар меросига, миллий қадриятлар- 
га муносабат мутлақо ўзгарди. «Авесто» калималари 
луғати» китоби дастурий моҳиятга эга бўлганлиги 
учун у барча Шарк, давлатларида ёш авестошунос- 
ларни тайёрлаш, қадимги меросимизга келажак ав- 
лодда меҳр уйғотишда муҳим ах,амиятга молик бир 
китобдир.

«Динкард»

Қадимги Турону Эрон минтақаларида яшаган 
халкдарнинг дини зардуштийлик шаклланиб, унинг 
мукдддас китоби «Авесто» ёзилган кезлардан бош- 
лабоқ унинг тарихини ёзишга, яратишга қизиқиш, 
китобдаги етакчи масалаларни шархдашга интилиш 
ҳам пайдо бўлган. «Динкард» ана шу маздопараст
лик тарихига бағишланган илк фундаментал илмий 
асарлардан ҳисобланади.

143



«Динкард» («Дин саргузаштлари») IX асрнинг 
бошларида Озорбод Имидон, О зорфаринж  Ф ар- 
рухзодонлар томонидан ёзилган муҳим тарихий, ада- 
бий, диний ёдгорликдир. Аммо доктор Аҳмад Та- 
фаззулийнинг аникдашича китоб пароканда бўлиб 
кетган. Натижада Озорбод Умид уни одамлар кули- 
дан йиғиб, тартибга солиб «Минг фаслли Динкард» 
номи билан мукаммал ҳолатга келтиради. 932 йили 
Озорбод Меҳроспанд пахдавий тилида «Динкард»- 
нинг янги нусхасини яратади. У иш жараёнида қайси 
китоб кимнинг қаламига мансублигини қайд қилиб 
ўтган. Жумладан, «3—4—5-жилдларнинг муаллифи 
О зорфаринж Фаррухзоддир» деб махсус таъкид- 
ланган. Бизгача «Динкард»нинг бир неча нусхаси 
етиб келган. Улар орасида 1009 йили Моҳвандод 
Нармоҳон томонидан Бағдодда кўчирилган нусхаси 
ҳамда 1459 йили Моҳвандод Таркободий томонидан 
китобат қилинган нусха бир мунча мукаммал. Бу 
нусхалар Бомбейда зардуштийларнинг илмий мар- 
кази Кома хазинасида сакданмокда. Бундан ташқа- 
ри «Динкард» нинг яна бир неча номукаммал даст- 
хат нусхалари бизгача сакданиб қолган.

Асарнинг биринчи китоби нусхалари ҳали топил
ган эмас. Иккинчи жилд мажмуанинг энг катта ки
тоби ҳисобланади. У катта-кичик 620 фаслдан ибо
рат. Х,ар бир фасл «Зардушт динининг таълимотига 
биноан» деб номланган анъанавий муқаддима жумла 
билан бошланади. Китоб бошидан охиригача зар
душтийлик динининг қонун - қоидаларидан, Аҳура- 
мазда каломининг шархдаридан иборат бўлиб, акса- 
рият фасллар 5—6 саҳифадан ташкил топган. Аммо 
«Табобат ҳақида»ги, «Яқин қариндошларнинг ўзаро 
никоҳга кириши хусусида» сингари боблари 50—60 
саҳифалардан иборат. Ора-сирада оламнинг ярати
лиши, ўлимдан кейинги ҳаёт сингари бошқа маса- 
лаларга доир фикрлар, алоҳида лавҳалар, халқ оғза- 
ки ижоди намуналари ҳам учрайди.

«Динкард»нинг учинчи китобини бидъатчилар- 
нинг ўн икки саволига коҳиннинг жавоби ҳамда бир 
шогирднинг 16 саволига Мўъбаднинг жавоби таш
кил қилади. Барча фаслларнинг асосида ҳамма мав
жудотнинг ўлими ва ҳалокатидан сўнг аслига — мут-

лақ моя Аҳурамаздаги қайтиши хусусидаги ғоя ётади. 
Ж аннат ва дўзах ҳақидаги мулоҳазалар, диний қоида- 
лар таснифи, инсоннинг амадда эркинлиги, буддизм, 
насронийлик, монавийлик ҳамда мутаъзиллийлик 
ҳақидаги фикрлар ҳам анча батафсил. Китоб охири
да панднома моҳиятидаги бир неча боб мавжуд.

О зорфаринж Фаррухзоднинг «Ойиннома» ки- 
тобидан сайлаб олинган дафтар тўртинчи китоб 
ҳисобланади. Унда зардуштийлик динини қабул 
қилиб, унинг тарқалишига кўмаклашган Александр 
Мақдуний ғоратидан сўнг «Авесто»нинг пароканда 
қисмларини жамлашда, янги диннинг софлигини ас- 
рашда фидойилик кўрсатган Гуштасп, Доро, Бало- 
ши Ашконий, Ардашер Бобокон, Шопури Ардашер, 
Шопур иккинчи, Хусрав Анушервон каби шохдар 
фаолияти, Амрдод ва Хўрдод сингари фаришталар 
тавсифи берилган. Бу асарнинг яна муқим жиҳати 
шундаки, алоҳида фаслларда ўнлаб қадимги ҳинд 
олимларининг китоблари зикр этилганким, кейинги 
асрлардаги ислом олимлари улардан фойдаланиш им- 
кониятига эга бўлган. Китобнинг тили соф илмий 
ва диний истилохдар билан зийнатланганлиги учун 
оддий китобхон учун тушуниш анча оғир.

Мажмуанинг бешинчи китоби икки қисмдан ибо
рат. Биринчи қисми Озорфаринж Фаррухзодоннинг 
Яқуб Холдон отлиғ шахе томонидан берилган са- 
волларига жавобларидан иборат. Шундан сўнг Зар
душтнинг туғилганидан вафотигача бўлган ҳаёти, 
саргузашти баён қилинган. Иккинчи қисмида эса 
Фаррухзодоннинг Бахтмори Насиҳий томонидан бе
рилган диний масалаларга доир 33 саволига қайта- 
рилган жавоблар жамланган. Уларда зардуштийлик 
динининг одат ва удумлари кенгроқ шархданган.

Олтинчи китоб тўлалигича пахдавий тилидаги 
пандномадир. Тадқиқотчилар уни «Авесто»нинг биз
гача етиб келмаган «Бариш наск» китобининг эркин 
таржимаси, деган хулосага келишган. У олти қисм- 
дан иборат. Уларнинг аксарияти диний панднома- 
лардир. Аммо улар таркибида ростгўйлик, ҳалоллик, 
илм ўрганиш, касб эгаллаш, олимларга эргашиб, но- 
дондан йироқ юриш, эътиқод, вафо ҳамда садоқат, 
меҳнатсеварлик ва хоксорлик сингари юксак инсо-

ний фазилатларга доир ҳикматлар ҳам кўп. Хусрав 
Анушервон ҳамда Озорбод Меҳроспандонлар панд- 
номалари алоҳида фаслларда берилган.

Маълумки, «Зенд Авесто»дан тортиб барча таф- 
сирий китоблар пандномаларда кўпинча «Авесто»- 
нинг у ёки бу қисмларидаги фикрлар кенг шарҳ- 
ланган, қайта накд қилинган. «Динкард»нинг ет- 
тинчи китоби ёдгорликнинг «Спанд наск», «Чеҳр- 
дод наск», «Виштасп наск» сингари китобларининг 
пахдавийча таржималари асосида яратилган. Унда 
Зардуштнинг ҳаёти ва фаолиятидан тортиб Искан- 
дар Макдунийнинг Эрону Туронни ғорат қилиб, 
«Авесто»ни ёқиб юборгунга қадар бўлган тарихий 
воқеалар батафсил ҳикоя қилинган. Китоб Хуши- 
дар, Хушидаримоқ ҳамда Сушёнис номли Зардушт 
авлодларидан бўлмиш уламоларнинг ҳаёти ва фао- 
лиятлари шарҳи билан хотима топади.

Мазкур мажмуанинг саккизинчи китоби ҳам аф 
тидан Озорбод Имидон томонидан ёзилганга ўхшай- 
ди. Зероки, матннинг бошида бу тафсир бир неча 
фаслга бўлинадиган етти қисмдан иборат. Улар 
«Авесто»нинг «Огоҳник», «Додик» ва «Х,одак мон- 
сарик» номли дафтарлари асосида ёзилди, деган 
фикр мавжуд (Доктор Ақмад Тафаззулий. Тарихи 
адабиёти Эрон пиш аз ислом. «Сухан», 2001, 137- 
бет). Китобнинг ҳуқуқшунослик — жазо ва афв ҳамда 
экин экиладиган, суғориладиган ерлардан фойдала
ниш низомлари баёнига бағишланган фасллари ҳам 
муҳим аҳамиятга моликдир.

Бизга аёнки, «Авесто» яратилган даврдан бош
лаб унинг мукаммал мафсирлари ёки алоҳида ки- 
тобларини шархдаш кенг туе олган. «Динкард»нинг 
тўққизинчи китоби ёдгорликнинг «Судгар наск», 
«Верситмансар наск» ҳамда «Биғ наск» сингари даф- 
тарларининг мукаммал илмий тафсирларидир. Улар
да, бир томондан, Зардушт фарзанддари ҳамда энг 
яқин шогирдларининг фаолиятлари анча батафсил 
баён этилса, иккинчи томондан, кўп мифологик тим
соллар ҳақидаги тафеилотлар бир неча саҳифалар- 
ни ташкил этади. Жумладан, Жамшед, Зақҳок, Ф а
ридун, Ковус, Кайхусравлар ҳақидаги фаргардлар- 
нинг ҳар бири ихчам бир қиссани эслатадиким,

бундай хусусият пахдавий тилидаги бошқа ёднома- 
ларда учрамайди. Масалан, Ковуснинг осмонга учи- 
ши воқеаси Фирдавсий «Шох,нома»сидаги Ковус дос- 
тонига анча яқин. Бундан ташқари бу китоб зар
душтийлик динининг илк пайдо бўлиши пайтидаги 
тарихий жараённи ўрганишда ҳам муқим манба 
ҳисобланади. Айниқса, Аҳурамазда томонидан даст- 
лаб пайғамбарлик ҳақида Жамшедга ваҳий юбори- 
лиши ва унинг бу муқим, умуминсоний вазифани 
уддалай олмаслик ҳақидаги таваллоси тафсилотлари 
хийла мукаммал баён қилинган.

«Динкард» зардуштийлик динининг пайдо бўли- 
ши, илк даври ҳамда шаклланиш жараёнларини, 
«Авесто»нинг ёзилиши тарихини, диннинг тарихини 
ўрганишда пахдавий тилида яратилган энг комил 
ёдгорлик ҳисобланади. Шу билан бирга унинг алох,и- 
да китоблари Зардушт шажараси, Аржасп, Гуштасп 
саройи атрофидаги шахслар, янги диннинг кўплаб 
уламолари фаолиятини, ўша даврдаги тарихий воқе- 
аларни, Турон, Эрон ҳамда Ҳиндистон минтақалари 
илм-фани тарихини ўрганиш учун далилларга бой 
қомусий асардир. Жумладан, тиббиётга доир баъзи 
мулоҳазалар, суғориладиган ердан фойдаланиш  
ҳақидаги низом-қонунлар бошқа манбаларда учра
майди. Шунингдек ёдгорликда неча юз мураккаб ибо
ра ҳамда бирикмаларнинг тасвирий шарҳи берилган. 
Бундан ташқари «Динкард» Ўрта Осиё ва Эрон халқ- 
ларининг таълим-тарбия ҳақидаги педагогик қараш - 
лари тарихини, оғзаки ижодини ўрганишда ҳам му- 
ҳим аҳамиятга эга. Шунингдек ёдгорликда дунёдаги 
кўп динларнинг келиб чиқиши, моҳияти, ҳатто, та
рихий шахе Маздак томонидан асос солинган мазда- 
кизм тарихи ҳақида ҳам қимматли маълумотлар мав
жуд. Демак, «Динкард»нинг Ш арқ халқлари тарихи, 
илм-фани, маънавияти, динлари, адабиёти-ю илм та
рихини ўрганишдаги моҳияти беқиёс экан.

«Бундахишин»

Маълумки, «Авесто»нинг мукаммал нусхаси бизга 
қадар етиб келмаган. Ёдгорликнинг ҳозиргача мав
жуд энг кўҳна дастхати асл матннинг тўртдан бир

қисмидан иборат. «Бундахишин» (Оламнинг ярати
лиши) эса «Дамдад — наск» деб номланган бир 
дафтарининг пахдавий тилидаги изчил қайта ҳикоя 
қилинган нусхасидир. Бундан таш қари муаллиф 
«Авесто»нинг «Чехдод наски»дан ҳам баъзи маълу- 
мотларни олган. «Тоғларнинг хоссалари» деб ном
ланган қисмидаги жуғрофий атамалар эса турли яш- 
талардан иқтибос қилинган. Ёдгорликнинг яратили- 
шини барча шарқшунослар III асрнинг охири ва IV 
асрнинг биринчи чораги, деб уқтирадилар. Китоб
нинг бизга қадар Эрон нусхаси («Катта Бундахи
шин») ҳам ихчамроқ «ҳинд нусха»лари сакданиб 
қолган. Акбаршоҳнинг империя китобхонасида асар
нинг ноёб қўлёзмаси сакданган. Қўлёзма дебочаси- 
да китоб «Анушгарвон (Ануширвон) Исфандиёр ўғли 
Моҳванд Рустам ўғли Ш аҳриёр топшириғига кўра 
ёзилди» деб қайд қилинган.

«Бундахишин»да, бир томондан, оламнинг Аҳура- 
мазда томонидан яратилиши, бунга Аҳриманнинг 
қаршилиги зардуштийлик дини таълимоти асосида 
хийла батафсил баён қилинган; бу билан боғлиқ 
турли-туман асотирларнинг мазмуни, тафсилотлари 
келтирилган. Китоб катта илмий-назарий, ижтимо- 
ий-фалсафий, тарихий, ахлоқий-таълимий, маъри
фий қимматга эга. Зероки унда оламнинг яратили- 
шидан ташқари ҳаёт диалектикаси — яхшилик би
лан ёмонлик, нур билан зулмат, ривожланиш билан 
таназзул ўртасидаги доимий кураш қонунияти ёрқин 
акс этган. Шу билан бирга, дунёнинг адоғи — қиёмат 
қойим бўлиши, ўлимдан кейинги ҳаёт ҳақидаги, бу 
оламу нариги дунё хусусидаги мулоҳазалар гоҳ ди
ний, гоҳ дунёвий рухда чиқарилган хулосалар хий
ла батафсилдир.

Энг муҳими шундаки, 3 фасл, 36 қисмдан иборат 
бу манбада шунга ўхшаган бошқа кўх,на ёдгорликда 
учрамайдиган кўплаб илмий мушоҳадалар, аждод
ларимизнинг тафаккур неъматлари жамланган. Бун
дай мулоҳазалар «Ақриманнинг Ах,урамазда яра- 
тувчилигига қарши кураши», «Аҳриманнинг ер би
лан жанги», «Аҳриманнинг сув билан жанги», «Аҳри- 
маннинг ўсимликларга қарш и кураш и ҳақида», 
«Нурнинг яратилиши ҳақида» сингари фаслларда

ўз ифодасини топган. Асарнинг табиатшунослик, 
жўғрофия, астрономия, минералогия, ҳайвонлар, 
паррандалар олами, ер, тупроқ, сув хоссалари 
ҳақидаги бўлимлари ҳам бири-биридан завқли ва 
теран битилган. «Ернинг хоссалари ҳақида», «Сув- 
нинг хоссалари ҳақида», «Денгизнинг табиати 
ҳақида», «Ҳайвонларнинг ўзига хос хусусиятлари 
ҳақида», «Уч оёқли хачир ҳақида», «Етти хил су- 
юқлик ҳақида», «Етти планета ҳақида», «Айиқ ва 
маймунлар табиати ҳақида» сингари қисмларида 
тилга олинган нарса ва ҳодисаларнинг ҳар жиҳат- 
дан мукаммал илмий таснифи берилган, классифи
кация қилинган, ҳайратангиз илмий хулосалар баён 
этилган. Уларнинг ҳар бири алоҳида ўрганиш ва 
тахдил қилишни талаб этади. Масалан, юзлаб тоғ ва 
дарёлар, кўлларнинг пайдо бўлиш и хоссалари 
ҳақидаги далиллар «Авесто»даги бу соҳага доир 
фикрларни янада тўлдиради.

Бундан ташқари «Бундахишин»нинг алоҳида боб- 
ларида давлатнинг тузилиши, раис (раҳбар, давлат 
бошлиғи) сифатлари, хислатлари махсус баён этил
ган, раисга йўл-йўриқлар кўрсатилган, пандлар бе
рилган. Ушбу ёдгорлик қадим замонлардаги таълим 
тизимимизни ўрганишда ҳам ғоятда қимматбаҳо ман
ба ҳисобланади. Чунки унинг «Донишманднинг ўз 
фарзандига насиҳати», «Устоз (муаллим)нинг би
ринчи синф ўқувчисига панди», «Солномашунослик 
хусусида» каби қисмларида ёш авлод тарбияси, ка- 
молоти олдида ота-она, жамоа, қўни-қўшни, муал- 
лимларнинг бурч ҳамда вазифалари, ўқувчининг мак- 
таб, кўчада, устоз, ота-она, кексалар, катталар ҳузу- 
рида ўзини тутиши, қоидаю йўсинлари бирма-бир 
санаб ўтилиб, унга риоя қилиш мезонлари кўрса- 
тилган. «Кичикликда билим олсанг, йигит бўлгач, 
бошинг эгилмайди» дейилади унда; мактабда ўти- 
риш, қалам, дафтарга қандай муносабатда бўлиш, 
дасмол-сочиқ, тиш ювгич (мисвок)ни қандай асраш, 
турмуш озодалиги, шахсий покизалик қоидалари 
баён этилган. Афсуски ёдгорликнинг русча таржи- 
масида (Ленинград, 1996) гигиена, табиатни муҳо- 
фаза қилиш ва табобатга доир ўринлари қисқарти- 
рилган.

Ш унингдек, «Бундахишин» жиддий тарихий 
аҳамиятга ҳам молик китобдир. Унда каёнийлар су- 
лоласининг қавм ва уруғлари, Етти мўьбаднинг сар
гузашти. Пурушасп (Зардушт отаси)нинг аждодла- 
ри, яъни шажараси тафсилотлари баён этилиб, тўла 
рўйхати илова қилинган. Бу эса маздопарастлик ди
нининг асосчиси Спитамон Зардушт ҳаёти ва ф ао
лиятини мукаммал тасаввур этиш учун ноёб далил- 
лардир. «Авесто»дан олинган кўплаб жой номлари
нинг сосонийлар давридаги шаклини ҳам берилиб, 
анча тўлиқ шархданиши ҳам бу фикрни тасдикдай- 
ди. Масалан, «Сўғд», «Марв», «Балх», «Хоразм», «Да- 
раға» каби ўнлаб жуғрофий номларнинг авесточа 
шакли ҳамда пахдавийча талаффузи ва ёзилиши 
кўрсатиб ўтилган. Умуман, нафақат воқеа ва далил
лар баёнида, балки услубда ҳам бу асар «Авесто» 
наскининг пахдавий тилидаги изохди табдили-тафси- 
ри эканлиги яққол сезилиб туради, деб таъкидла- 
шади аксарият шарқшунослар. Хуллас, «Бундахишин» 
қадимги Турон, Эрон халкдари аждодларининг та
рихи, илмий-дунёқараши, фалсафий, маърифий та- 
факкурини ўрганишга хизмат қиладиган, «Авесто» 
хусусидаги тасаввурларимизни янада такомиллаш- 
тирадиган муҳим манбалардан ҳисобланади. Қуйида 
биз ушбу ёдгорликдан баъзи парчаларни форсий 
матндан таржима қилиб келтирдик:

Кўлларнине хоссалари

«Авесто»да кўлларнинг хоссалари хусусида фикр 
юритилган бўлиб, дунёда асосий сув манбалари 
бўлмиш кўллар хийла кўпдир, дейилган. Улар ин
сон кўзига ўхшашдир. Чичист, Судбар, Хварезм, 
Фраздан, Зарноманд, Асваст, Хосро, Садвес, Урвис 
энг машхур ва серсув кўллардир. Жумладан, Чи
чист кўли Адурабдаганда бўлиб, унинг суви илиқ ва 
зарарсиздир. Зероки бу сувда бирон-бир тирик 
ҳашарот мавжуд эмас. Уни Фрахвкард кўлидан оқиб 
келадиган сув ҳамиша тўлдириб туради.

Судбар кўли эса мамлакатнинг шимолида бўлиб, 
Туе тоғлари чўққисида жойлашган. Муаллиф «Авес
то» да ёзишича, «Судбар» — бу одамларга фойда

келтирувчи демакдир. Ҳақиқатда ҳам Тангри уни 
ҳамиша фойда келтирувчи ва серфайз қилиб ярат- 
ган. Хварезм кўли ҳақида у ёзади: уни фаровонлик 
ва давлат тангриси Оша фойдали ва бой қилиб ярат- 
ган, у инсонларга хушбахтлик инъом этади. Фраз- 
дан кўли Сеистондадир. Айтишларича, Фраздан 
кўлига диндор бирон-бир нарсани ташласа, мамну- 
ният билан қабул қиларкан: динсиз, беамал ташла
са, сув тўлқинланиб, қирғоққа отиб юборар экан. 
Унинг асосий сув манбаи Фрахвкард кўли экан.

Зарноманд кўли Ҳамадондадир. Асваст кўли 
ҳақида шу нарса маълумки, унинг суви тоза бўлиб, 
у денгиз билан туташ, яъни денгизга қараб оқиб 
туради. У шу даражада соф ва тиниқки, гўё қуёш 
унинг сувида инсон учун оби ҳаёт топгандай унга 
ботгандек туюлади. Хосро кўли Чичистдан тўрт фар- 
санг нарида жойлашган. Олдин таъкидлаганимиз 
Садвас Фрахвкард кўли билан Путин кўли орали- 
ғидаги мавзеда жойлашган. (Муаллифнинг ёзишича 
Камидонда шундай улкан ўнгир мавжудким, унга 
ташланган нарсалардан жонли мавжудотдан бошқа 
барчаси қайтиб чиқар экан.) Агар жонли махлук, 
ташланса, ўз қаърига тортиб кетаркан. Кишилар- 
нинг айтишича, у ерда дўзахнинг ўчоғи бор эмиш. 
Урвис кўли юксак Хукар тоғининг орқасидадир.

Дарёларнине хоссалари

Дарёларнинг хоссалари хусусида «Авесто»да шун
дай ёзилган: дарёларнинг энг улкани Арақ ҳамда 
Веҳруддир. Ушбу икки дарё шимолдан оқиб келади: 
жумладан Арақ Элбруснинг ғарбий томонидан оқиб 
тушса, иккинчиси — Вехруд шу тоғнинг шимол 
томонидан оқиб тушади. Улардан сўнг шу манбадан 
ўн саккиз дарё пайдо бўлади. Айни пайтда улардан 
яна кўплаб дарёлар ҳам вужудга келади. Айтишла
рича, бу дарёлар шу даражада тез оқадики, инсон 
тафаккури уни ўлчашдан ожиз. Қизиғи шундаки, 
бу сувларнинг барчаси охир - оқибатда яна ўша Арақ 
ва Вехрудга келиб қўшилиб кетади. Бу икки улкан 
дарё бутун қуруқликни сероб этиб, оқаваси Фрах- 
квард денгизига қуйилиб, ўзлари пайдо бўлган ман-

бага қўшилиб кетадилар. Муаллиф «Авесто»да шун
дай ёзади: «Қуёш Элбрусдан чиқиб, яна ўша ерга 
ботгани каби, сувлар ҳам асл мояларига қайтади- 
лар». Яна у ерда шундай битилган: Арақнинг руқи 
Аҳурамаздадан сўради: «Эй оламнинг яратувчи буюк 
тангри Вехруд сендан шараф, мангулик тилаган эди. 
Унинг истагини инобат этгин». Айни пайтда Вехруд 
ҳам Арақ учун ана шундай тилакни тангридан сўра- 
ган эди. Ҳар иккисининг тилаги мустажоб бўлди. 
Ана шундай бир-бирини қўллаб - қувватлашлари ту- 
файли бу дарёлар душман (Ахриман) келиб зиён 
етказгунга қадар тўлиб-тошиб оромгина оқишади. 
Душман ҳалокатидан сўнг ҳам улар ўз оқимларида 
лиммо-лим ҳаракат қилаверишди. Мен Арақ ҳамда 
Вехруддан ташқари 18 дарёлардан пайдо бўладиган 
дарёларнинг энг муҳимларини эслатиб ўтаман. Диг- 
лат, яна бир номи Вех, Фрот, Даити, Доргам, Зенд, 
Хоро, Марв, Хитманд, Ахошир, Навада, Зишманд, 
Хвеганд, Балх дарёси, Меҳра, унинг иккинчи номи 
Хендеа, Спед, Рад, уни Коир деб ҳам юритадилар; 
Хварай, бунинг иккинчи номи Месерган, Араз, Те- 
ремет, Хванайдиш, Дараға, Касик, Шед, Патдамай- 
ан, Чатрумайан. Бу дарё Мокористондадир. Олдин 
таъкидланганидек Элбрусдан бошланадиган Арақ, у 
Сурак юртида бўлиб, аҳолисини Оми деб юрити- 
шади. Бу дарё Миср деб аталадиган Сепотос мин- 
тақасини кесиб ўтади. У ерда бу дарёни «Нив» деб 
аташади. Веҳруд шимолга қараб Синд юртида оқади 
ва Ҳиндистонни кесиб ўтиб, денгизга қуйилади. У 
ерда буни Меҳр дарёси деб аташади. Фрот суви 
асосан суғориш учун ишлатилади. Подшоҳ Ману- 
чеҳр бу дарёни қазиб кенгайтириб, ягона йўналиш- 
га солдирган. «Мен балиқ тўла бўлган Фротни эъзоз- 
лайман», — деди у. Манучеҳр ўз эҳтиёжини ўйлаб, 
дарёни тасарруфига олиб, юртни суғоришга сарф- 
лади.

Салм юртидан бошланадиган Диглат дарёси Ху- 
зистон ерларидан ўтиб, денгизга қуйилади. Даити 
дарёси Эрон Виждан бошланиб, Панджастан тоғла- 
ри орқали оқади. Барча дарёлардан кўра Даити дарё- 
сида зарарли сув ҳашаротлари кўп. Даргам дарёси 
Суда юртидадир. Занд дарёси Панджастан тоғла-

ридан ўтиб, Харо сувига кўшилиб кетади. Харо 
дарёси эса Апарсин тоғидан бошланади. Сеистон- 
даги Хатманд дарёсининг манбаи ҳам Апарсиндир. 
Уни бир вақтлари Фрасияг тўсиб қуйган. Ахошир 
дарёси Кумишдадир. Зишманд дарёси Суғд томон- 
даги Хвеганд дарёсига бориб қуйилади. Хвеганд 
дарёси эса Самарқанд марказидан ўтиб, Парганага 
боради. Бу ерда уни Ашард деб ҳам аташади. Марв 
шаркда ёки Хуросонда энг машҳур дарё, у Бомиён- 
даги Апарсин тоғидан бошланиб, Вехрудга бориб 
қўшилади. Спед дарёси Адурбадагондадир. Айтиш
ларича, Захдок айнан шу ерда Ахримандан мадад 
сўраган экан. Коир деб юритиладиган Торт дарёси 
Каянса денгизидан бошланиб, Верген океанига куйи- 
лади. Адирбадагондан бошланадиган Захват дарёси 
Форс денгизига қуйилади. Споҳондан бошланади
ган Хварай дарёси эса, Хузистондан ўтиб, Диглат 
билан кўшилиб кетади. Споҳонда уни «Мисрган 
дарёси» деб аташади. Дамованд тоғларидан бошла
надиган Араз асосан Табаристонни сув билан таъ- 
минлайди. Термен дарёси Вехрудга бориб кўшила- 
ди. Вендесес форснинг Сеистон деб аталадиган 
минтақасидадир. Тоғлардан оқиб ўтадиган Касик да
рёси Туе сарзаминига боради. У ерда дарёни «Касп» 
деб юритишади, ўша ердан бошқа бир дарё — Вех- 
ни бошланади. У ерда ҳам, Синдда ҳам уни «Ка
сик» дейишади. Чатрумайан дарёси Кангдиздадир. 
Бу юрт Эрон Вижда бўлиб, Зардуштнинг отаси Пу- 
рушаспни ҳовлиси ана шу дарё соҳилида бўлган. 
Бошқа сон-саноқсиз дарёчалар, каналлару анҳор- 
лар ана шу ягона манбадан пайдо бўлади. Шундай 
қилиб, бу дарёлар турли мамлакат ва юртларда тур- 
лича номланади. Фрасияч ҳақида ran кеттанда ай- 
тишадики, у  минглаб сув манбаларини тўсиб, бош- 
қа ўзанга буриб, туялар, юзлаб молу отарларга яй- 
ловлар барпо қилиш мақсадида Касп денгизига 
оқизган. Зариноманд сув манбаидан Хетманд дарё
си Х.ОСИЛ бўлган дейишади. У яна 7 та кема юради- 
ган дарёлар сувини тўсиб, денгизга йўналтирган ва 
у ерларга аҳолини кўчириб борган.

Зардушш пандларидан

Доно ўз ақлу фаросати билан нодон қалбини 
ёритмоғи лозим.

*  *  *

Доно ўзгаларни ўз билимидан баҳраманд этмоғи 
зарур.

*  *  *

Эй мардум! Шундай киши гапига қулоқ тутинг- 
ки, у донишманд ва ростлик тарафдори бўлсин.

*  *  *

Ким фаросатли, оқил ва тўғри бўлса, парварди- 
гори олам унинг ҳомийсидир.

*  *  *

Аҳурамазда ўз қудратини поктийнат кишиларга 
кўрсатади.

*  *  *

Кексалар гапига қулоқ солинг ва андиша билан 
мулоҳаза юритиб, яхши билан ёмонни ўзингиз аж- 
ратиб олинг.

*  *  *

Покхилқат кишигина тангри иноятига эришади.
*  *  *

Оташдек пок ва дурахшон бўлинг.
*  *  *

Эй Аҳурамазда! Бизни ўзингнинг муқаддас ақлинг 
моясидан баҳраманд эт.

Ж аҳонга ҳақорат кўзи билан қарайдиган киши- 
лар поктийнатликдан йирокдирлар.

*  *  *

Поктийнат кишилар ростлик ва дўстлик тараф- 
дорларидирлар.

*  *  *

Покхулқли юрт ҳамиша тараққиёт ва юксалиш- 
да бўлади.

*  *  *

Ж аннат Маздога ақл билан пайравлик қилган- 
ларга насиб этади.

*  *  *

Аҳурамаздагина ўғил қалбига Оша эҳтиромини 
жо эта олади.

*  *  *

Кишилар яхши хулқ билан камолот ва мангу- 
ликка эришадилар.

*  *  *

Яхшилик одамни мангулик кишвари — жаннатга 
элтади.

Х,ар бир киши андиша, гуфтор ва кирдор (амал)- 
да муқаддас ақлга суянмоғи лозим.

*  *  *

Эй Маздо! Ж ақонда сулҳу амниятни таъминлай- 
диган донишмандликнинг надари сенсан.

*  *  *

Акди расо киши бахтли ва фаровон яшайди.

*  *  *

Юксак акд Пули Сиротда яхши-ёмонни ажрата 
олади.

*  *  *

Ватаннинг тутуни ҳам шириндир.

*  *  *

Х,ар бир зардуштий адолатли, сулҳпарвар ҳамда 
некандеш бўлмоғи лозим.

Биз ҳайвонларнинг кўпайиши тарафдори бўлмо- 
ғимиз лозим.

*  *  *

Эй маздопарастлар! Чорва молларини яхши пар- 
вариш қилинг, уларни беҳуда озор ва қатлдан ас- 
ранг.

*  *  *

Яхши устозлар тангрига яқин одамлардирлар.

*  *  *

Тангри шому саҳар бандаларига ёрдам беради- 
ган одамларни ёқтиради.

*  *  *

Адашганларни тўғри йўлга бошлаган одамнигина 
яхши одам дейиш мумкин.

Аҳурамазда огохдик ва билим сарчашмасидир.

*  *  *

Нодоннинг ибодат пайтида рақс тушгиси келади.

*  *  *

Одамларга яхшилик қилмоқ дунёдаги энг мўъта- 
бар одатдир.

*  *  *

Рост сўз сендан қоладиган қутлуғ ёдгорликдир.

Тангри барча билим ва ҳунарларнинг сарчашма
сидир.

*  *  *

Қаерда икки тан бир-бирини қўлласа, ўша ерда 
иш юришади.

*  *  *

Ростлик ва ҳақгўйлик тангри одатидир.

Рост амалдан ўзга ҳеч нарса билан шуғулланма.

Ҳаммага яхшилик истайдиган одамларга яхши
лик етсин!

Тоғ жилғаларидан битгасини қуритган одам Танг
ри душманидир.

*  *  *

Дўстлик риштасини поклик билан маҳкам ту- 
тинг.

Ер юзининг яхшилари адогсиз дарёдирлар.

*  *  *

Поклик инсон тугилганидан умрининг охиригача 
қилинадиган энг яхши амалдир.

*  *  *

Ким ёлгонга огиз очса, бахт куши ундан қочади.

Гапирувчи нодон бўлса ҳам, тингловчи доно 
бўлмоғи лозим.

*  *  *

Сукут — энг буюк одоб.

Қиз болани ура кўрманг, хонадонингиз бахтсиз- 
ликка учрайди.

Овқатланиш пайтида гапирмоқ гуноҳи азимдир.

И нтихо

А з и з  ўқувчилар! Муаллиф авестошунослик даъ- 
восидан йироқ. Зероки, у  «Авесто» ёзуви ва тилини 
билмайди. Унинг ушбу мулоҳазалари «Авесто»нинг 
икки жилдлик форсий матни ҳамда турли тилларга 
қилинган янги таржималарини ўқиш жараёнида ту- 
ғилган таассуротлар натижасидир. Янги таржима- 
лар асосидаги тоза тадқиқотларнинг барчаси ҳали 
олдинда турибди. Муаллифнинг «Авесто»га дойр 
мутлақо янги фикрлари «Динкард», «Бундахишин» 
каби ёдгорликлардаги далиллар асосида изҳор этил- 
ган. «Авесто»нинг форсий табдили ҳамда ўзбекча 
таржималари асосида янги тадқиқотлар олиб бо- 
риш, хусусан ёдгорликни «Шоҳнома» билан қиёсий- 
типологик жиҳатдан жиддий ўрганиш келажак ва- 
зифасидир.



ФИРААВСИЙ
ВА

УЗБЕК АААБИЁТИ



Илк сарчашмаларда «Шох,нома» излари

Фирдавсий «Шоҳнома»си ва унинг қаҳрамонла- 
ри билан боғлиқ афсонаю ривоятлар қадим замон- 
ларданоқ Ўрта Осиё халкдари орасида кенг тарқал- 
ган, халқ оғзаки ижодида ҳам, ёзма ёдгорликларда 
ҳам тилга олинган, қайд этилган. Бунинг асосий 
сабабларидан бири «Шоҳнома»даги баъзи достон- 
лар сюжетининг бевосита кўҳна Чоч атрофида яша- 
ган туркий халкдар ҳаётидан олинганлигидадир. Бу- 
гина эмас, Фирдавсий достонларидаги воқеаларнинг 
давоми сифатида кейинчалик пайдо бўлган «Барзў- 
нома» ҳамда «Ж аҳонгирнома»нинг бош қаҳрамон- 
лари Барзў ҳам, Ж ақонгир ҳам (улар Суқробнинг 
ўғли ва невараси сифатида талқин этилади) Қовун- 
чи, Урганч атрофларида фаолият кўрсатади. Пан- 
жакент ва Шаҳристонда олиб борилган археологии 
қазилмалар пайтида сарой деворларига «Рустам ва 
Суҳроб» афсонаси сюжети асосида чизилган расм- 
ларнинг (эрамизнинг VII асрига оид) топилиши ҳам 
буни тасикдайди.

Муҳаммад Наршахий «Шоҳнома»нинг энг ёрқин 
образларидан бўлмиш Сиёвуш фожиаси билан боғ- 
лиқ «Кини Сиёвуш» («Сиёвуш ўчи») қўшиғи Бухо- 
ро аҳолиси орасида машҳурлигини таъкиддаган1. 
Буюк қомусчи тилшунос Маҳмуд Кошғарийнинг 
«Девону луғотит турк» асаридаги марсияда тилга 
олинган Алп Эр Тонга Фирдавсий «Шоҳнома» сида- 
ги Афросиёбнинг ўзидир2.

Лекин бевосита ёзма адабиётда «Шоҳнома» анъ- 
аналарини, Фирдавсий ижодидан баҳраманд бўлиш- 
нинг илк намунасини биз Юсуф Хос Ҳожибнинг 
«Қутадғу билиг» достонида учратамиз. Маълумки, 
ўз даврининг барча билимларида баркамол бўлган 
Юсуф Хос Ҳожиб (IX аср) араб ва форсий тилдаги

1 Муҳаммад Наршахий. Бухоро тарихи. «Фан» нашриёти, Т.: 1966. 
23—24-бетлар.

2 Самойлович А. Н. Иранский героический эпос в литературах тюркских 
народов Средней Азии, в кн. Фирдауси. Изд-во АН СССР, Л., 1934. с. 163.

адабиётни ҳам пухта эгаллаб, туркий тилда бирин- 
чилардан бўлиб ахлоқий-таълимий, ижтимоий фал- 
сафий характердаги машҳур асарини яратди. Бу 
ҳакда шоирнинг ўзи достой муқадлимасида бундай 
дейди:

А р а б ч а ,  т о ж и к ч а  к и т о б л а р  ў к у ш ,
Б и з н и н г  т и л и м и з ғ а  б у  ю м ғ у  ў қ и ш .

«Қутадғу билиг» Фирдавсий «Шоҳнома»сининг 
вазни — мутақорибда, маснавий йўли билан ёзил
ган. Бутина эмас, Юсуф Хос Х,ожиб турли муноса- 
батлар билан «Шоҳнома» қаҳрамонларини тилга ола
ди, уларга ўз муносабатини бидиради:

Т о ж и к л а р  а ю р  а н и  А ф р а с и я б ,
Б у  А ф р а с и я б  m y m m u  э л л а р  т а л а б .
Т о ж и к л а р  б и т и г д а  б и т у м и ш  м у н и ,
Б и т и г д а  йўк , э р с а ,  к и м  ў қ ғ а й  у н и ' .

Маълумки, Фирдавсий «Шоҳнома»да ўзаро ф ео
дал урушларни қоралаб, марказлашган давлат, мам
лакат бирлигини таъминлаш ғоясини тарғиб этади, 
ҳокимиятни парчалаб юборишга интилувчи феодал- 
ларни қоралайди. Ю суф Хос Ҳожиб ҳам Фирдав- 
сийдагидек тадбиркор, билимдон бек бошчилигида- 
ги марказлашган мустаҳкам давлат ғоясини илгари 
суради: ҳокимиятни парчалаб юборишга интилувчи 
феодалларни қоралайди; давлат ишларига билим
дон шахсларни, олим ва маърифатли кишиларни 
жалб этиш ҳақида ўгит беради.

Шоир давлат бошлиғига ўгит берар экан, «Шоҳ- 
нома»даги Искандар, Доро, Рустам, Афросиёб, Заҳ- 
ҳок, Фаридун, Ануширвон каби қаҳрамонларни тилга 
олиб, уларнинг такдирларидан сабок, олишга даъват 
этади:

С у к у ш л у ғ  н е л у г  б ў л д и  З а ҳ ҳ о к  у т у н ,
Н е л у г  ў л д и  б ў л д и  Ф а р и д у н  к у т у н .

' Юсуф Хос Ҳожиб. «Қутадғу билиг». Т.: 1971. 96-бет. Транскрипция ва 
ҳозирги узбек тилига табдили билан нашрга тайёрловчи Қ. Каримов.

Б и р и  э з г у  э р д и  а н и  у г д и л а р ,
Б и р и  э с с и з  э р д и  а н и  с у к д и л а р К

Маъноси:
Тубан Зақҳок не учун тақирга лойиқ бўлди, Бахт

ли Фаридун қандай қилиб маҳдга сазовор бўлди:

Б и р и  э з г у  э д и ,  у н и  м а д ҳ  э т д и л а р ,
Б и р и  ё м о н  э д и ,  у н и  ҳ а қ о р а т  қ и л д и л а р .

Демак, Юсуф Хос Ҳожиб ҳам Афросиёб ва Заҳ- 
ҳокни Фадавсийдек босқинчи, талончи ҳамда золим 
шоҳ сифатида қаттиқ танқид қилади.

Юсуф Хос Х,ожибнинг «Қариликдан шикояти», 
замондан, ёмон кишилардан нолиши, элчининг бурч 
ва сифатлари ҳақидаги ф икр-мулоҳзалари «Шоҳ- 
нома»даги Фирдавсий фикрлари билан ҳамоҳанг. 
Чунончи, элчининг сифати ҳақида Фирдавсий:

Ф и р и с т о д а  б о я д , к и  д о н о  б у в а д ,
Б а  г у ф т а н  д а л е р у  т а в о н о  б у в а д ,  —

деса, Юсуф Хос Х,ожиб:

Ў к у ш л у ғ  к е р а к  қ а д  я л а в о ч  ў р у ғ ,
Б и л и г л и к  к е р а к  с ў з г а  б и л г а  й ў р у ғ ,  —

(Элчи заковатли, билимдон, вазмин (бўлиши) ке
рак

Сўзга чечан, ўқимишли, тадбирли (бўлиши) ке
рак) деб Фирдавсий ўгитларига яқин байт яратади. 
«Қутадғу билиг»нинг илм-маърифатга бағишланган 
бобида ҳам «Шоҳнома»даги панд-насиҳатларга яқин- 
роқ фикрлар мавжуд. Шунинг учун ҳам достоннинг 
насрий ва шеърий муқаддимасида таъкидланишича, 
Юсуф Хос Хржибнинг асари ўтмишда «Шоҳномаи 
туркий» деб юритилган2.

Ўзбек дунёвий адабиётининг илк намуналаридан 
тортиб Атоий, Лутфий асарларида ҳам «Шоҳнома» 
қаҳрамонлари, Фирдавсий номи кўп учрайди. Хо- 
размийнинг «Муҳаббатнома» сида, Қутбнинг «Хус-

1 Ўша асар, 98-бет.
2 «Қутадғу билиг». 51—52-бетлар.

рав ва Ширин», Хдйдар Хоразмийнинг «Маҳзан ул- 
асрор»ида, Ю суф Амирий, Саккокийнинг ғазал, 
қасида, мунозараларида «Шоҳнома»даги шоҳ ва 
қаҳрамонлар ҳар хил ўринларда тилга олинади, шо- 
ирлар улардан қиёс, муболаға, панд-насиҳат, ўхша- 
тиш мақсадида фойдаланадилар.

Ҳатто Олтин Ўрданинг номдор саркардалари ҳам 
Рустами Достонга тақлид қилишаркан. Масалан, 
Ж онибекхоннинг ўғли жасоратли саркарда Рустами 
Султон «Шоҳнома»ни кўп ўқиганидан унинг қаҳра- 
монларига маҳлиё бўлиб, ўзини «Рустами Соний» 
деб атаган. Шаҳзода Таҳамтаннинг ҳўкиз бошли гур- 
зисига ўхшатиб фил бошли гурзи ясаттириб кўта- 
риб юриб мақтанаркан.

М а н а м  Р у с т а м и  о н  ш а ҳ р и ё р и  д а л е р ,  
Н а т а р с а м  з и  а ж д а ҳ о ю  з - ш е р .

(Мен баҳодир шаҳзода — Рустамман, аждаҳодан 
ҳам, шердан ҳам қўрқмайман1). «Муқаббатнома»- 
нинг ўнинчи номасида муаллиф Муқаммадхўжабекни 
«Жамшиди соний» деб таърифлайди. Уни сахий- 
ликда Ҳотамга, шавкат ва қувватда Рустамга ўхша- 
тади. Ошикдар қалбига туғён солган маъшуқанинг, 
муқаббатнинг қудратини яна Рустамга қиёс этади:

А г а р  д е с а м  с е н и  Р у с т а м , я р а р с е н ,
Қ и л и ч и н г  б и р л а  с а ф л а р н и  ё р а р с е н 2.

Бундай ҳолатни шоир ва таржимон Сайфи Са- 
ройи ижодида ҳам кузатиш мумкин. Шоир шеър- 
ларида Фирдавсий қаҳрамонларини кўп тилга ола
ди, унингча, маъшуқанинг бир ўқи (яъни киприк- 
лари) «Рустамни отдан йиқитади». Сайфи Саройида 
биз «Шоҳнома»даги сингари тонг отиши ёки қуёш 
ботишининг ранг-баранг тасвирини ҳам кўрамиз:

О л т и н  қ а н о т и н  о ч т и  э с а  с у б ҳ  с у н қ а р и ,
К ў к  к ў л г а  б о т д и  ж у м л а  к о в о к и б  к а б у т а р и 3.

' Фитрат. Фирдавсий. «Социалистик илм ва техника» журнали, 1934. 
№ 9— 10, 15-бет.

2 Хоразмий. Муҳаббатнома. Ўздавнашр, Т.: 1953. 18-бет.
3 Сайфи Саройи. Шеърлар. Гулистон. Ғ. Ғулом номидаги Адабиёт ва 

санъат нашр. Т.: 1968. 20-бет.

Фирдавсий»Шоҳнома»сидаги айрим номлар, унда 
қўлланилган баъзи бадиий-тасвирий воситалар 
Хўжандийнинг «Латофатнома» сида ҳам кўзга таш- 
ланади.

Навоийгача бўлган ўзбек адабиётининг йирик ва- 
кили Атойи ғазалларидан бирида шеъриятнинг таъ- 
сири ва шуҳрати ҳақида сўз юритиб «Фирдавсий 
Тусий»нинг «Шоҳнома»сини тилга олиб, шоир би
лан жоҳил Султон Маҳмуд ўртасида бўлиб ўтган 
фожиавий воқеани эслайди. Вафо ҳамда садоқатни 
куйлаган бошқа бир ғазалда эса қуйидагича ёзади:

И с к а н д а р  —  з а м о н а д у р у р ,  К а й к у б о д  —  ва кр п ,
Ҳ а р  к и ш и н и н г к и ,  к ў н г л и  т и л а г а н  ё р и  б о р ' .

Машҳур ўзбек шоири Саккокий ҳам Фирдавсий 
ижодини яхши билган ва ундан баҳраманд бўлган. 
Филология фанлари доктори Э. Рустамовнинг аниқ- 
лашича, шоир ўз қасидаларида «Улуғбек, Хўжа Арс- 
лон Тархон, Халил султон қиёфасини бўрттириш, 
улардаги қаҳрамонлик сифатларини кучайтириш 
учун «Шоҳнома» ва унинг қақрамонларини эсга ола
ди»2. Баъзан маъшуқанинг ҳашами, шон-шавкати, 
нозу итобининг қудратини кучайтириб тасвирлашда 
ҳам Фирдавсий қаҳрамонлари эсланади:

З и р е ҳ  э г н и г а  с о л и б  с а р в  к и р д и  м а й д о н ғ а ,
Н е  т о н г к и м ,  А ф р о с и ё б  у р у ш и н д а  у л  Р у с т а м .

Р а х ш н и  м а й д о н ғ а  с у р с а н г  с е н  б и р о р  Р у с т а м  б и к и н ,  
Ў з и н и  п и ч и н  қ у ю ғ и н г ғ а  с о л у р  А ф р о с и ё б .

*  *  *

У р у ш  —  с а н ч и с у ғ о  ҳ а й ж о  к у н и  б ў л с а  қ а ч о н  с е н д и н ,  
Н е ч а к и м  б ў л с а  К а ю  Р у с т а м , Г у д а р з у  З о л и  З а р .

Ў ч у к к о н  а р с л о н т е к  б ў л и б  ҳ а р  б и р и с и  с а ф л а р  ё р а р ,  
С о м и  Н а р и м о н м у  д е й и н  ё  Р у с т а м и  Д о с т о н  э р у р .

1 Атойи. Танланган асарлар. Ўзадабийнашр, Т.: 1958. 88-бет.
2 Э. Рустамов. Саккокий. «Шарқ юлдузи», 1978. № 6, 217-бет.

XV асрга келиб Фирдавсий ижодига қизиқиш 
янада кучаяди. Шоҳруҳнинг ўғли, илм-фан ахди 
ҳомийси Бойсунқур М ирзо бошчилигида Ҳирот 
санъатхонасида Низомий, Саъдий, Ҳофиз, Хусрав 
Дехдавий, Х,асан Деҳлавий, Фирдавсий каби шоир- 
ларнинг асарларини тўплаш ва кўчиртириш билан 
шуғулланишади. Чунончи, котиблар беш йил даво- 
мида «Шоҳнома»нинг 40 га яқин қўлёзмаларини 
қиёсий ўрганиб, мукаммал нусхасини яратадилар. 
Илм-фанда «Шоҳнома»нинг «Бойсунқур нусхаси» 
деб аталган бу китобга Бойсунқур катта сўзбоши 
ёзади. Унда Бойсунқур Ш арқ адабиётида биринчи 
бўлиб Фирдавсий ижодини атрофлича текширади, 
«Шоҳнома»нинг яратилиши ва шоир тақдири билан 
боғлиқ афсоналарни келтиради. Ўрта Осиёда «Шоҳ- 
нома»нинг тарқалишида Бойсунқурнинг хизмати бе- 
қиёс. Мана шу даврдан бошлаб «Шоҳнома»хонлик 
адабий традицияга айланган. Шоир Сайфиддин Али 
Сафи ўзининг «Латойиф ут-тавойиф» асарида қайд 
этишича, Улугбек Мирзо саройида «Шоҳнома»ни 
ўқиб шархдайдиган махсус ҳофизлар бўлган. Зай- 
ниддин Маҳмуд Восифийнинг «Бадоеъ ул-вақоеъ» 
асаридаги маълумотларга қараганда, XVI асрнинг 
бошларида Тошкент адабий муҳитида Фирдавсий 
ва унинг «Шоҳнома»си атрофида жиддий муноза- 
ралар бўлар экан'.

«Шоҳнома» қўлёзмаларининг тўплаб, қайта кўчи- 
рилиши натижасида бу асар оммалашди ва шухра- 
ти янада ошди: унинг айрим достонлари таржима 
қилина бошланди. Улкан санъаткорлар Фирдавсий 
ижодига қизиқиш билан қараб, ўз асарларида ё бе
восита, ёки билвосита Фирдавсийдин файз олади- 
лар, унинг анъаналарини давом эттирадилар.

«Рустам келса жаВобин берур»

Ш арқ адабиёти ва илм-фанининг илғор анъана- 
ларидан баҳраманд бўлиб, бадиий, илмий асарла
рида юксак гуманистик ғояларни тарғиб этган, тур
кий тилдаги адабиёт ва маданиятни янги тараққиёт

1 Зайнитдин Васифий. Бадоеъ ул-вакаеъ. Изд-во М.: «Наука», I960., II т., 
стр. 263.

чўққисига кўтариб, форс-тожик адабиёти равнақи- 
га муқим улуш қўшган буюк мутафаккир ва шоир 
Алишер Навоий Фирдавсий ижодига ҳам меҳр-му- 
ҳаббат билан қараб, уни Низомий, Саъдий, Х,офиз, 
Жомий, Хисрав Дехдавий, Хоқоний каби мутафак- 
кирлар билан бир қаторга қўяди. «Мух,окамат ул- 
луғатайн» асарида Фирдавсийни «маснавийда усто- 
ди фан» деб атаган шоир «Ғаройиб ус-сиғар»даги 
маснавийсида эса унга шеърият майдонининг баҳо- 
дири, деб юқори баҳо беради:

Б у  м а й д о н д а  Ф и р д а в с и й  у л  г у р д  э р у р ,
К и  г а р  к е л с а  Р у с т а м  ж а в о б и н  б е р у р .
Р а қ а м  қ и л д и  ф а р х у н д а  « Ш о ҳ н о м а » е ,
К и  с и н д и  ж а в о б и д а  ҳ а р  х о м а е .
М у с а л л а м  д у р у р  з о ҳ и р а н  б у  и ш и ,
К и  м а ъ р а з ғ а  к е л м а й д у р  ҳ а р  к и ш и . . . '

«Рустам келса жавобини бериш» Рустамни ярат- 
ган Фирдавсийнинг қўлидан келади, холос. Шоир 
ижодига бундан юқори баҳо бериб бўлмаса керак. 
Навоийнинг «Х,азойин ул-маоний», «Хамса» каби 
асарларини кўздан кечирар эканмиз, «Шоҳнома» 
қаҳрамонларини жуда кўп учратамиз. «Ҳазойин ул- 
маоний»нинг дебочасидан охиригача Фирдавсий 
қаҳрамонлари қайта-қайта тилга олинади. Навоий 
шайх- зоҳиддарни танқид қилишда, май ва маҳбуба 
образини яратишда «Шоҳнома»даги жоми Жамшидга 
мурожаат этиб, ранг-баранг образлар яратади. Чу
нончи, шоир «Сен гумон қилгондан ўзга жому май 
мавжуд эрур» деб бошланадиган ғазалида зоҳидни 
танқид қилиб:

Э й , х у ш  у л  м а й к и м ,  а н г а  з а р ф  ў л с а  б и р  с и н ғ о н
с а ф о л ,

Ж о м д у р у р  г е т и н а м о ,  Ж а м ш и д  а н и  и ч г а н  г а д о ,  —  

Аейди.
Шоир учун «...Дайри фано синган сафоли жоми 

Жамдекдур».

1 Алишер Навоий. Ҳазойин ул-маоний. «Фан». Т.: 1956. I девон,
705—706-бетлар.

Г а р  Н а в о и й  к ўж  э р у р  ш а ҳ  х и з м а т и д а  н е  аж аб, 
Ч у н к и  қ и л м и ш  к у л л и г и  Ж а м ш и д у  А ф р и д у н н и  кўж .

О и н а и  С к а н д а р а м  а з  ж о м и  м а й  б а  д а с т ,
Х о ҳ и  х а б а р  з и  т о ж и  Ж а м у  т а х т и  К а й  к у н а м .

(Қўлимдаги май жоми Искандар кўзгусидир, хоҳ- 
ласанг унга қараб Ж амшид тожию Кайкубод тахти 
хусусида хабар бергум.)

А з  ф и р е б и  з о л и  ч а р х  э м и н  м а б о ш  а р  Р у с т а м и ,  
3 - о н к и  ш е р о н р о  з и  м а к р а ш  к а р д а  о ж и з  и н  аж уз.

(Рустам бўлсанг ҳам фалакнинг макридан ғаф- 
латда қолма, чунки бу шум ўз макри билан шерлар- 
ни ҳам ожиз этади.)

Бундай мисолларни «Қазойин ул-маоний», «Де- 
вони Фоний»дан кўплаб келтириш мумкин.

Алишер Навоий «Соқийнома» асарида замон ва 
дунёнинг бевафолигини қайд этиб, мол-дунёга ҳирс 
қўйишнинг зарарини таъкидлайди, ўз фикрини та- 
рихий фактлар асосида тасдиқлаб, ҳою ҳавас, айш- 
тарабга ҳамда давлатга махдиё бўлувчиларга танбеҳ 
беради. «Шоҳнома»даги шохдарнинг ўтмишини эс- 
латади:

Ҳам Каюмарс ила Ҳушанг қани,
Иккига тож ила авранг қани.
Қани Ж амшиду Фаридун охир,
Бирини қўйдиму гардун охир.
На Каёни бору на-Сосони,
Не Скандар доги на-Ашконий.
Қолмади Рустам ила Сом доги,
Язди Ж урд ўттию Баҳром доги1.

МаснаВийда у с т о д и  сран

Халқ ривоятлари ва тарихий манбалар асосида 
эпик поэзияда биринчи бўлиб Фирдавсий Хусрав 
ва Ширин, Баҳром Гўр, Искандар образларини

1 Алишер Навоий. Ҳазойин ул-маоний. I, 696-бет.

яратди. Бу образлар Фирдавсий туфайли китоб- 
дан-китобга, авлоддан-авлодга ўтиб, ўз такомилига 
етди. Фирдавсийдан сўнг Низомий, Хусрав Дехда
вий ва ниҳоят, Навоий бу образларни қаламга 
олиб, ҳар бирлари ўзига хос услуб, ғоя, шакл, 
мазмунга эта юксак даражадаги достонлар яратиб, 
ўз «Хамса»ларига киритдилар. Навоий «Хамса»си- 
да ўз салафларини эслаб, улардан файз топганини 
қайд этар экан, бевосита ё билвосита Фирдавсий
нинг номини ҳам тилга олади, хотирлаб ўтади. 
Навоий «Шоҳнома»даги шохдар тарихини эслатиш 
билан XV асрдаги тахт-тож учун курашни, ўзаро 
қонли урушларни қоралайди, эл-юрт осойиштали- 
гини ўйламай, айш-ишрат билан шуғулланувчи те- 
мурий зодагонларга ўгит бермоқчи бўлади.

«Ҳайрат ул-аброр» достонининг ростлик ва ду- 
рустлик, адл ва адолат, қаноат ҳақидаги мақолатла- 
рида симу зар йиғиш, очкўзлик, бахиллик ва тама- 
гирлик қораланади, бу дунё Эраж, Хушанг, Салм, 
Фаридун, Жамшид, Заҳҳок, Навзар, Баҳман, Қорун, 
Зол, Рустам, Доро, Искандар каби шавкатли шоҳ ва 
баҳодирларга ҳам ғаддорлик қилганлигини уқтириб, 
уларнинг такдиридан ўрнак олишга чақиради. 16- 
мақолотдаги мана бу байтлар мазмун, ғоя жиҳати- 
дан Фирдавсийнинг фикрлари билан хийла ҳам- 
оҳангдир:

Б и р  к и ш и  у л  с а ф д а к и ,  ю з  м и н г  д у р у р ,
Р у с т а м  э с а  б о р у  й ў ғ и  т е н г  д у р у р .
А й л а с а  у л  д а м  и к и  Р у с т а м  и ш и ,
Б и р  к и ш и  ҳ а м  о х и р  э р у р  б и р  к и ш и .
О ж и з  э с а  Р е в  и л а  Р у с т а м  с а н г а ,
Э р л и к  э р у р  а н д а  м у с а л л а м  с а н г а '.

Алишер Навоий бутун фаолиятини марказий дав- 
латни мустаҳкамлаш, эл-юрт осойишталигини таъ- 
минлашга қаратди: фитначи, мутакаббир амалдор- 
ларга тиш-тирноғи билан қарши турди. Мана шу 
кайфият унинг бадиий асарларида ўз аксини топ-

1 Алишер Навоий. Хамса. «Фан» нашриёти, Т.; 1960. 117-бет.

ган. Шу мақолотда шоир «Худнамо муханнасваш- 
ларнинг...» кибру ҳавога, зулм-зўрликка берилган- 
лигини қоралайди. Салтанат наздидаги ўз хизмат ва 
обрў- эътиборини пеш қилувчи, ўзбошимча бундай 
сипохдарни халқ ва юрт бошига қабоҳат ҳамда ра- 
золат келтирган Заҳҳокка, мўйлабини унинг елка- 
сидан ўсиб чиққан илонга ўхшатади. Демак, улар 
ҳам Заҳҳок сингари халқ лаънатига маҳкум. Бу ерда 
Фирдавсий қаҳрамонлари танқид қилинувчи шахс- 
ларнинг сийрати ва суратини мукаммал, образли 
фош этишга, байтларнинг сатирик кудратини оши- 
ришга хизмат қилган.

Э й  с у р у б о н  а й н и  ж а ҳ о л а т  а р о ,
Р а х ш и н и  м а й д о н и  ш у ж о а т  а р о .
Б а р қ и д и н  у л  Р а х ш н и  к о м  б и л м а й и н ,
К ў з и г а  Р у с т а м н и  д о ғ и  и л м а й и н .
З у л м д а  З а х ҳ о к л и ғ е  б и л г у р у б ,
И к к и  й и л о н  э г н и д а  ҳ а л қ а  у р у б ' .

Достоннинг бошқа бобларида ҳам ҳар хил му- 
носабатлар билан «Шоҳнома» қаҳрамонларининг 
тилга олинганлигини кўрамиз. Улар Навоий учун 
айрим ижтимоий-сиёсий, ахлоқий-таълимий маса- 
лаларни қиёсий аспектда ёритиш, талқин этишда, 
кишиларга панд-насиҳат беришда восита, деталь ва- 
зифасини бажарган.

Ш арқ эпик поэзиясида илк бор Фарҳод образи 
Фирдавсий «Шоҳнома»сида учрайди. Афросиёбнинг 
донишманд вазири, Турон лашкарининг сипоҳсо- 
лори Пироннинг ўғилларидан бири Фарҳоддир. Кай- 
хусравнинг сарой пахдавонларидан бирининг оти 
ҳам Фарҳоддир. Уларнинг иккиси ҳам ўз замени- 
нинг тенгсиз баҳодири, не-не жангларда мардлик, 
жасорат кўрсатган қаҳрамонлар. Масалан, эронлик 
Фарҳод Рустамнинг Бижонни зиндондан кутқаришда 
Ж аҳонпаҳлавоннинг яқин ёрдамчиси сифатида 
қаҳрамонлик кўрсатади. Шоир Фарҳоднинг камони 
ўзгаларникидан бақувват, гурзиси оғир, зарби куч- 
ли, байроғи оҳусрат деб таърифлайди.

1 Алишер Навоий. Хамса. 16-бет.

Я н а  т а н л а г а н и  б о т и р и  —  Ф а р ҳ о д ,
У н д а н  э д и  Х у с р а в  л а ш к а р и  о б о д :
С и п о ҳ  у ч у н  э д и  м у р а б б и й ,  ҳ а м к о р ,
У н и н г  х и з м а т и г а  ҳ а р  е р д а  т а й ё р .
О х у с у р а т  б а й р о к , ҳ и л п и р а р  б а л а н д ,
У  б о и и л а р  у с т и д а  к у к и ш  с о я в а н д .
С и п о х д и  б а р и д а  ҳ и н д у  т и ғ и  б о р ,
Т у р к о н а  совут пу  с у ғ д и  э г а р д о р '.

Демак, Фирдавсий сипоҳсолар фидойи қаҳра- 
мон, жасур, шавкатли Фарҳод образини яратган.

Хамсанависликни бошлаб берган Низомий Ган- 
жавий «Хусрав ва Ширин» достонида Фарҳод обра
зини яратади. Лекин Низомийда Фарҳод ҳунар- 
манд уста, яратувчи, ижодкор инсон сифатида тас- 
вирланади. У Шопурнинг дўсти, чорва моллари сақ- 
ланадиган жойдан Ш ириннинг саройига харсанг 
тошларни кесиб, «сут ариғи» очади. Низомий Фар- 
ҳоднинг ана шу ҳунарманд сифатидаги ижодкор- 
лигини бўрттириб тасвирлашга алоҳида эътибор бер
ган. Шарқ адабиётида Фарҳод образи тадрижий та- 
комилини махсус тадқиқ этган филология фанлари 
доктори С. Эркинов, озар шоири Ориф Ардаби- 
лийнинг « Фарҳоднома» достонида ҳам унинг, асо
сан, ижодкор инсон ва ошиқ сифатидаги сиймоси 
тасвирланганлигини кўрсатиб ўтган.

Халқ оғзаки ижоди ҳамда ёзма адабиёт анъана- 
ларидан ижодий баҳраманд бўлган Алишер Наво
ий достонларида айрим қаҳрамонлар «Шоҳнома» 
образига ўхшатиб тасвирланади. Фирдавсий тасви- 
рича, Зол, Рустам, Сухроб каби машҳур бақодир- 
лар ўн ёшида барча илму ҳунарларни ўрганиб 
оладилар, куч-қувватда мислсиз пахдавон бўлиб ети- 
шадилар. Фарҳод ҳам ўн ёшида жаҳондаги барча 
илму х,унарларни ўрганади, ҳарбий илмларни эгал- 
лайди, халқ достонларидагидек куч-қудратга эга 
бўлади. Унинг баҳодирлиги ва мислсиз пахдавон 
сифатидаги жасорати Юнон сафари давомида яққол 
кўринади.

1 Абулқосим Фирдавсий. «Шоҳнома». Ғ. Ғулом номидаги Адабиёт ва 
санъат нашр. II китоб, Т.: 1976, 87-бет.

Бизнинг кўз ўнгимизда Қоран, Боний, Моний- 
ларнинг санъатига маҳлиё бўлиб, ҳунарларини 
ўрганган, барча дунёвий билимларни пухта эгалла- 
ган донишманд шаҳзода эмас, балки жаҳонпаҳла- 
вон Рустами Достон янглиғ пахдавон гавдаланади. 
У «юлдузлар шоҳи сингари осмонга ўхшаган аж - 
даҳо суратли отига миниб олиб» ўз мақсадига эри- 
шиш йўлида ҳар қандай бало - қазоларни даф этиш 
учун курашга чоғаланади, жасорат қамда мардона- 
ворликнинг олий намунасини намойиш этади, халқ 
достонларидагидек «кору бор» кўрсатади.

«Шоҳнома»да тасвирланишича, Кайковус дониш- 
мандларнинг ман этишига қарамай Мозандарон дев- 
ларига қарши жанг бошлайди. Девлар сеҳр билан 
буларни қўлга туширади. Рустам етти тўсиқни бо- 
сиб ўтиб, эронликларни девлар қўлидан қутқаради. 
Фарҳод ҳам тилсимни очиш йўлида Рустам сингари 
уч тўсиққа учраб, уларни мардонавор енгиб ўтади. 
Шоир сарлавҳадаёқ «Фарҳоднинг девбот хирмон- 
лик девзоди устига сакраб, Ах,раман бошаси азлига 
сакратиб ул ваҳшатзой, балки савдоатзой бешаға 
кириб Аҳраман манзилига суриб етгани ва Рустам 
Мозандарон бешасида дев ўлтирғондек ул беша 
Аҳраманини қатл этгани...», деб «Шоҳнома»даги Мо
зандарон воқеасини эслатади.

Рустам девлар жангига отланар экан, турли-ту- 
ман тўсикдарни енгиб, етти даҳшатли манзилни бо- 
сиб ўтади. Девларнинг сеҳрини ечади, дарранда 
шерни ўлдиради, оғзидан дўзах оташини пуркаёт- 
ган, бутун мавжудотни куйдириб кукунга айлан- 
тирмоқчи бўлган аждарни маҳв этади. Фарҳоднинг 
аждар жангига бориши, қурум босган дашт тасви- 
ри, аждарнинг кўриниши ва унинг ўлдирилиши баё- 
ни Рустами Достон жасоратининг янги бир наму- 
насидир.

Аждарнинг «икки кўзига қаралса, худди нефтнинг 
ўтли булоғидай кўринарди. Бурнининг тешиклари 
ваҳшат тандирига ўхшар, тандир ҳам эмас, нефт 
ёнаётган тандирнинг мўрисига ўхшарди. Оғзидан 
чиққан ўт алангалари нефть ёққанликдан нишона 
бериб турарди... Аждарнинг ўти унга кор қилма- 
ганлиги учун аждарнинг баттар жахди чиқиб кетди.

m



У оғзини очиб Фарҳодни ютишга чоғланди... Аждар 
ҳар қанча бир йиртқич махлуқ бўлса ҳам лекин 
шаҳзода отган ўқнинг илони уни тешиб ўтиб кет- 
ди»1.

Фарҳоднинг бу жасорати Рустамнинг Мозанда- 
ронни фатҳ этишига ўхшаб тасвирланганлигига шо
ирнинг ўзи ҳам ишора қилган:

К ў ю б  қ а с р и г а  ю з ,  а н д о қ к и  Р у с т а м ,
Э ш и к д а  б о ғ л а б о н  Р а х ш и н и  м а ҳ к а м 2.

Шоир Фарҳоднинг аждарни бир ҳамлада ҳалок 
этиб, тилсимни очиш воқеаси тасвирини худди ёш 
Рустамнинг оқ филни енгиши эпизодига ўхшатади.

Фирдавсий «Шоҳнома»да қаҳрамонларнинг ру- 
ҳий ҳолати, сайру гашт, жангу жадаллар тасвирини 
табиат кўринишлари, айниқса, қуёшнинг чиқиши 
ва ботиши билан боғлаб тасвирлайди. Бу усул ҳолат- 
ни юксак кўтаринкиликда ёки хомушликда бера 
билишда жуда ҳам қўл келади. Узбек классик ада
биётида Фирдавсийдагидек мана шу деталга ўхшаш 
тасвирнинг чиройли намунасини Алишер Навоийда 
учратамиз. Шоир «Фарҳод ва Ширин»нинг XVI 
бобида Фарҳоднинг эрта тонгда ўзи учун қурилган 
тўрт қаср томошасига боришини Ж амшед салоба- 
ти ва шавкатига ўхшаш тарзда қуёш чиқишининг 
тасвири билан боғлайди:

Қ у ё ш  н а ъ л и . ч е к и б  т о ғ  у з р а  а в р а н г ,
Ф а л а к н и  с у б ҳ  к ,и л д и  м а р м а р и й  р а н г .

Ч у  г а р д у н  ҳ у л л а с и ғ а  м и н д и  х у р ш е д ,
Т о м о ш а  а з м и г а  о т л а н д и  Ж а м ш е д 3.

«Шоҳнома»да турли-туман кўриниш ва ҳолат- 
ларда берилган қуёш чиқишининг тасвири Навоий 
лирикасида ҳам мутлақо оригинал бир тарзда уч
райди:

1 Алишер Навоий. Фарҳод ва Ширин, (насрий баёни). Ғ. Ғулом номидаги 
Адабиёт ва санъат нашр. Т.: 1975, 69-бет.

2 Алишер Навоий. Хамса. «Фан», Т.: 1960, 210-бет.
3 Алишер Навоий. Хамса. «Фан», Т.: 1960, 182-бет.

С а ҳ а р  х о в а р  ш а ҳ и  ч а р х  у з р а к и м  х а й л и  ҳ а ш а м  ч е к т и ,  
Ш у о и  х а т  б и л а  к ў ҳ с о р  у з а  о л т у н  а л а м  ч е к т и .

Канал ва ҳовузнинг битганлиги муносабати би
лан уюштирилган тантанага Меҳинбону ва Ширин 
бошлиқ халқ келади. Зўр тантана пайтида Ш ирин
нинг арғумоғи харсанг тошлар устида мувозанатни 
йўқотади. Буни сезган Фарҳод от остига кириб, 
икковини қушдек даст кўтариб, қаср айвонига эл- 
тиб қўяди:

Б о р  э р д и  с у р с а  ч и р м о ш и б  о ё ғ и ,
П а р и  п а й к а р  й и қ и л м о к , х а в ф и  д о ғ и ,
Ч у  о ш и к , а н г л а д и  қ и л ғ о ч  т а а м м у л ,
К и  е л д и н  т у ш к у д е к д у р  е р  у  з а  г у л ' .

Е р  ў п м а к л и к к а  м а ж н у н д е к  х а м  ў л д и ,
Қ у ё ш  о с т и д а  г а р д у н д е к  х а м  ў л д и .
К ў т а р д и  о р қ а с и ғ а  б о д п о н и ,

Н е ч у н к и м  б о д п о  у л  д и л р а б о н и .
Б и р  и л г и  и к к и  к ў л и н  қ и л д и  м а х р а м ,
Я н а  б и р  и л г и  и к к и  б у т л а р и н  ҳ а м .. .
Ч у н  и к к и - у ч  й и ғ о ч  ю м  у р д и  ш а й д о ,
Б ў л у б  о л и н д а  қ а с р у  ҳ а в о  п а й д о .
Қ а д а м н и  қ ў й д и  қ а с р  а й в о н и  с о р и ,
С а л о м а т  р а х ш и  б и р л а  ш а ҳ с у в о р и .

Бу унинг ҳақиқатда ҳам рустамона куч-қудратга 
эга эканлигини кўрсатади. Фирадавсийдан кейин 
Навоийгина ўз қахрамонини ана пгундай беқиёс қуд- 
рат ва кучга эга қилиб тасвирлашга эришган ҳамда 
китобхонни ҳайратда қолдирган санъаткордир.

Баҳром Гўр образини ҳам биринчи марта Ф ир
давсий бадиий адабиётга олиб киради. У бир то- 
мондан, шаҳаншоҳ Баҳром образини тасвирлашга 
интилса, иккинчи томондан, жасоратли, тадбиркор, 
ўттиз икки ҳарбий ҳунар соҳиби жаҳонпахдавон, 
моҳир овчи Баҳром образини чизади. «Шоҳнома»- 
да ана шу жаҳонгир Баҳром образи, унинг турли 
ўлкаларга юриши, жангу жадаллари, ғайритабиий

1 Алишер Навоий. Хамса. 253-бет.

кучларга қарши мардонавор кураши тасвирига хий
ла кенг ўрин берилган. Баҳром ва чўри қиз — 
канизак Озода ҳикоясида эса Баҳром мутакаббир, 
бадқаҳр, шошма-шошар, узоқни кўра билмайдиган 
шахе сифатида гавдаланади. Гўзал табиатнинг кўрки 
бўлган учқур оҳу — Гўрни бир ўқ билан қонга 
белаган Баҳром Озодадан ўз ҳунарини баҳолашни 
истайди. Қизнинг раҳми келади, юм-юм йиғлайди 
ва Баҳромни бағритошликда, нозик, кўркам таби- 
атни оёқости қилишда айблайди. Ғазабланган Баҳ- 
ром қизни маст филлар оёғи остига ташлаб ўлди- 
ришни буюриб, қароргоҳига қайтади. Фирдавсий 
қизнинг кейинги такдирини тасвирламайди. Баҳ- 
ром эса шохдиги вақти тугагач, ўз ажали билан 
Дунёдан ўтди.

Низомий Ганжавий ўзининг «Ҳафт пайкар» дос
тонида Фирдавсий анъанасини давом эттириб, халқ 
оғзаки ижодидан кенгроқ фойдаланиб Баҳром Гўр 
образини яратади. Низомий шоҳ Баҳром саргузаш- 
тини тасвирлар экан, унинг Фитна билан бўлган 
можаросига алоҳида эътибор беради. Шоир Фит- 
нанинг иродаси, ақл-заковати, тадбиркорлигини Баҳ- 
ромдан устун қўйиб тасвирлашга интилади. Кун- 
лардан бир кун Баҳром ўз севгилиси билан овга 
чиқади. Кўп ов қилади, ўз маҳоратини намойиш эта
ди. Аммо ёнидаги дилбардан таъриф-тасанно эшит- 
майди. Ниҳоят узокдан бир оҳу кўринади. Баҳром 
севгилисига мурожаат қилади:

Д е д и :  « Э й  т у р к  қ и з и ,  к ў з л а р и  х у м м о р ,  
М е р г а н л и г и м  н е ч у н  э т м а й с а н  и к р о р ? ..
А н а  к у л о н  к е л д и ,  н е  ғ а в ғ о  с о л а й ,
А й т ,  у н и н г  б о ш и ғ а  н е  с а в д о  с о л а й ? »
Д е д и :  « Р у ҳ и н г  С а ф о  ч и р о ғ и н и  ёқ ,
Ў қ б и л а  т и к и л с и н  қ у л о қ қ а  т у ё қ ? »

Шунда Баҳром қўлига ёйни олиб, зўлдир ўқ би
лан қулоннинг қулоғига уради. У оёғи билан қуло- 
ғини қашламоқчи бўлганда, иккинчи ўқ билан оёғини 
қулоққа тикади. Лекин афсуски, мерган севгили- 
сидан кутган баҳосини ололмайди:

Қ и з  д е д и :  « Ш а х р и ё р  м а ш қ и д и р  б у  и ш ,
Ҳ а р  к и м г а  ҳ а м  о с о н  м а ш қ  қ и л г а н  ю м и ш .
Б у н д а й  ў ц  т е г и ш и  о д а т д а н  э м а с ,
А м м о  у  м а ш қ д а н ,  к у д р а т д а н  э м а с » .

Ғазабланган Баҳром Фитнани чопиб ташламоқ- 
чи бўлади, лекин «аёлни ўлдирмоқ мард иши эмас», 
деб ёнидаги бир сардорга «бу канизакнинг ишини 
саранжом қил», дейди. Аммо Баҳром кетгач, Фит
на «Шоҳ жаҳл устида шундай асоссиз фармон 
берди. Мени ўлдириб, ўзингга ҳам, менга ҳам жабр 
қилма», деб етти дона гавҳар беради. Бу оқилона 
фикр сардорга маъқул тушади ва кишилар кўзи- 
дан йироқрокдаги боғига хизматкор қилиб қўяди. 
Қиз қандай қилиб бўлмасин Баҳромнинг хатосини 
тушунтириш, унинг висолига яна эришиш чораси- 
ни излайди, ақл-заковатини ишга солади. Сардор- 
нинг эл назаридан узоқрокдаги бир қишлокда 60 
зинали қаср қурилган боғи бўларди. Фитнани ўша 
ерга элтиб қўяди. Қиз янги туғилган буқачани ҳар 
куни ана шу зиналардан тепага олиб чиқиб-олиб 
тушиб юради. Буқача олти ойлик новвос бўлганда 
ҳам қиз уни зиналардан эркин кўтариб чиқаве- 
рарди.

Баҳром Гўр бўлса қилмишидан пушаймон бўлиб, 
ёрини соғиниб, кунини кўзларида жиққа ёш билан 
ўтказарди. Кунлардан бир кун қиз қулоғидаги икки 
гавҳарни сотиб, зиёфат ҳозирлаб, Баҳром овга чиқ- 
қанда уни меҳмонга чақиришни буюради. Дастур- 
хон 60-зинадаги айвонга ёзилган эди. Айни меҳ- 
мондорчилик қизиган пайтда Баҳром: «ёшинг 60 да, 
қаср зинаси 60 та. Бунга ҳар куни чиқиб тушиш 
малол келмайдими», дейди. Сардор: «мен-ку мен, 
ҳатто ёш қизим каттакон буқани бу зиналардан эр
кин кўтариб чиқади», дейди. Шу пайт Фитна буқа- 
ни кўтариб чиқади ва пастга олиб тушишни меҳ- 
мондан сўрайди:

Д е д и :  Ё н и н г и з г а  ч и қ а р д и м  ҳ ў к и з ,
Э н д и  п а с т г а  о л и б  т у ш и н г  қ а н и  с и з .
Ш о ҳ  д е д и :  « Б у  с е н и н г  к у д р а т и н г  э м а с ,  
Ё ш л и к д а н  к ў т а р и б  м а ш к , э т и б с а н ,  б а с » .

Ш о ҳ г а  с а ж д а  б и л а н  б о ш  э г и б  н и г о р ,
Ҳ а м д у  д у о  б и л а н  д е р :  « Э й  ш а ҳ р и ё р ,
Э н д и  м е н г а  а з и м  т ў л а й с а н  т а в о н ,
Ҳ ў к и з  м а ш қ  б и л а н у  б е м а ш ҳ м и  к у л о н . . .
С е н  к и ч и к  қ у л о н н и  э т г а н д а  т а к р о р ,
Э т с а  м а ш қ  с ў з и н  к и м  б ў л у р  г у н о ҳ к о р ? !»

Шоҳ Фитнанинг акди, тадбиркорлигига тан бера- 
ди, ундан узр сўрайди. Баҳром Сардорга инъом- 
эҳсонлар бериб, севгилисини саройга элтади. Ўзи- 
нинг ўткир зеҳни, акд-идроки билан Фитна Баҳром- 
дан анча юксак туради. Давлатнинг кундан-кунга 
ошиб бориши, Фитнанинг висолига яна муяссар бўли- 
ши Баҳромни эсанкиратиб қўяди, мутакаббирлик, 
ортиқча айш-ишрат уни издан чиқаради ва ўртокда- 
рининг маслаҳатига кўнмай, ўзбошимчалик билан уч- 
қур қулонни қувлаб кетаётиб чоҳга қулаб ўлади.

Алншер Навоий хамсанависликда Низомий ва 
Хусрав Деҳлавий анъанасини давом эттираркан, 
«Сабъаи сайёр»да ана шу традицион Баҳром Гўр 
образининг янги қирраларини кашф этишга муваф- 
фақ бўлади. Навоий бу қаҳрамон сиймосида икки 
Баҳромни мужассамлаштиради. Адолатли, дониш- 
манд, тадбиркор, ҳамиша эл-юрт ташвиши билан 
яшайдиган, халқни фаровон, мамлакатни обод қилиш 
учун курашадиган, айни чокда ҳақиқий ошиқ, фи- 
дойи ёр Баҳромни таъриф-тавсиф этади. Навоий 
юксак инсоний фазилатларни ўзида мужассамлаш- 
тирган, маърифатли, одил шоҳ Баҳром Гўрни ўзга- 
ларга ибрат қилиб кўрсатади. Лекин мансаб-марта- 
ба, давлат, шон-шавкат олдида эсанкираб қолади- 
ган, мутакаббир ва баджахлликда акдини йўқота- 
диган Баҳромни қаттиқ қоралайди. Шоир Баҳром 
салтанати, ҳашами ва ҳунарини қанчалик завқ би
лан тасвирласа, ундаги худбинлик, ишратпарастликни 
шу қадар ғазаб ва нафрат билан қоралайди. Бад- 
жахуишк ва бадмастлиги туфайли овда арзимаган 
ran учун Дилоромни ўлимга ҳукм эттан Бахром, ўзига 
келгач, пушаймон бўлади. Достонда Баҳромнинг ру- 
ҳий кечинмалари ниҳоят даражада кучли тасвир- 
ланган. Еттинчи мусофир ҳикоясидан сўнг, Дило- 
ромнинг Хоразмда эканлиги маълум бўлади, кўп

176



инъом-эҳсонлар юбориб уни олдиради. Афсуски, 
Баҳром севгилисининг висолига етишгач, барча ҳас- 
ратларни унутади. Вазир-вузароларнинг насиҳати, 
ўгитига қарамай, айш-ишрат, базму тарабни авжга 
миндиради, юрт ва давлат ишлари ўлда-жўлда қола- 
ди, вақтни бемаҳал ов қилиш билан ўтказади.

Алишер Навоий Дилоромни тенгсиз гўзал, оқила 
қиз сифатида тасвирлайди. У моҳир созанда, ажо- 
йиб қўшиқчи, нозик дидли раққоса. Замонасида унга 
тенг келадиган сулув ҳам, ҳунарманд ҳам топил- 
майди. Гарчи Дилором Баҳром уюштирган базмлар- 
нинг кўрки бўлса ҳам, бу ортиқча маишатбозлик- 
лар унинг нозик кўнглини эзади, гўё аччиқ кела- 
жакни олдиндан билгандек руҳан сиқилиб юради.

Навбатдаги базмдан кейин бадмаст Баҳром бар- 
чага овга чиқишни буюради. Бутун аркони давлат, 
аъёни мамлакат бир тан-бир жон бўлиб, «юз минг 
киши» овга чиқади. Ана шу шоҳ бошчилигидаги 
ўйламай босилган қадам халқни ҳалокатга элтади. 
Булар ов қиладиган ерлар асли заҳкаш бўлган. Бу- 
нинг устига бир кун бурун қаттиқ жала ёғиб ер- 
нинг устки қатлами билан остки қавати бирлашган 
эди. Ботқоқликни майса, ажриқ, майда буталар, 
ўрмон ўсимликлари яшириб турарди. Бунинг устига 
овчилар дуч келган ҳайвонларга қирон соладилар, 
қонлар дарё бўлиб оқади:

Б а л к и  қ о н  б ў л д и  с е л л а р  ҳ а р  ё н ,
А й л а д и  с е л  м а й л л а р  ҳ а р  ё н .
С а й д к и м  е р г а  о қ т и  қ о н и  а н и н г ,
Ч ш у п и  қ о н  с е л и  б и р л а  ж о н и  а н и н г .
Ш о ҳ  Б а ҳ р о м  Г ў р и  б е о з о р м ,
Ў з н и  г ў р  ў л т у р у р ғ а  а й л а р  г а р м .
Қ о н д и н  у л а р д а  г у л и с т о н  б у т т и ,
Г ў й и ё к и  у л  э л н и  қ о н  т у т д и .

Натижада бутун сайдгоҳ тубсиз ботқокдикка ай- 
ланади, қимирлаган жонга қутулмоқ имкони қол- 
майди:

Б о л ч и ғ  у л  н а в ъ  б ў л д и  о в  э л и г а ,
К и  е т а р  э р д и  к и м с а н и н г  б е л и г а .

Б о д п о л а р ғ а  б о т м о қ  ў л д й  и ш ,
Б о л ч и ғ  у с т и д а  ё т м о қ  ў л д и  и ш ...
Б у т у н  э л  у з р а  қ а т р а  б о р  ў л д и ,
Н у ҳ  т ў ф о н и  о ш к о р  ў л д и ,
Қ у й и д и н  с у в у  ю қ о р и д и н  н а м ,
Ю к р р и д и н  н а м у  к у й и д и н  ю з  а р и қ ,
Х о с а к и м  ц о н д и н  о қ и б о н  ю з  а р и қ ,
Ҳ а р  а р и ғ  қ и л с а  е р  ю з и н  б а л ч и к ,...
Ў й л а  ю м р у л д и  е р г а  ю з  м и н г  х а й л ,
Қ и л д и л а р  б и р  й ў л и  с у в  қ а ъ р и г а  м а й л . . .  
Ж о н д и н  у л  с у в  б и л а  и л и к  ю д и л а р ,
Ш о ҳ , б а л к и м  б о р и  ч е р и к  ю д и л а р . '

Низомий Ганжавий ва Хусрав Дехдавийда Баҳ- 
ромнинг ўзбошимчалиги ўз бошини ейди. Навоий 
эса нодон, маишатпарасат, калтабин шоҳ ўзинигина 
эмас, балки элни, юртни ҳалокатга элтади, деган 
юксак ижтимоий моҳиятга эга бўлган фикрни илга- 
ри суради. Бемаҳал ов бегуноҳ ҳайвонларга солин- 
ган қирғин, бадмастликда берилган фармон касо- 
фатида Баҳромни «хайли билан» ер ютади. Навоий 
Баҳром такдиридан ўз давридаги шоҳ ва шаҳзода- 
ларни сабоқ олишга даъват этади; одил, тадбиркор, 
маърифатли шоҳ ғоясини илгари суради. Демак, Н а
воий Фирдавсий туфайли анъанавий образга ай- 
ланган Баҳром Гўр образини янги тараққиёт бос- 
қичига олиб чиққан. Ўзининг юксак идеалларини, 
замонининг долзарб масалаларини ифодалашда Баҳ- 
ром характеридаги мусбат ва манфий жиҳатлардан 
маҳорат билан фойдаланган.

Гарчи қадимдан Шарқ ва Ғарб халқлари ораси- 
да жаҳонгир Искандар ҳақида кўп ҳикояту риво- 
ятлар тарқалган бўлса-да, лекин у ҳакда жангнома 
характерида достой ёзган биринчи ижодкор Ф ир
давсий ҳисобланади. «Шоҳнома»да шоир Искан
дар образини яратар экан, уни бир томондан, 
эроний нажод, тарихий шахс - шаҳаншоҳ, Эрон тах- 
тининг қонуний вориси сифатида тасвирлашга ин- 
тилган. Иккинчи томондан эса, кўпроқ унинг ж ан- 
гу жадаллар билан боғлиқ саргузаштини тасвир-

1 Алишер Навоий. Хамса. «Фан». Т.: I960, 602-бет.

178



лашга эътибор беради. Тўғри, Фирдавсий ҳам дос- 
тоннинг бошида Искандар сиймосида одил шоҳ 
образини яратиш мақсадини кўзлаган. У тахтга 
ўтиргач, давлат аъёнларига қуйидагича мурожаат 
этади:

К и м к и  б у  д а р г о ҳ г а  к ў я р к а н  қ а д а м ,
А д о л а т  и с ш а г а й  ш а к с и з  у  о д а м .
Я р и м  т у н  п а й т и д а  к е л с а  ҳ а м  а г а р ,
М а қ б у л  ж а в о б и г а  б ў л с и н  м у я с с а р .
Б е ш  й и л  о л м а г а й м и з  ж а ҳ о н д и н  х и р о ж ,
Б а р ч а  б и з н и к и д и р ,  й ў қ д и р  э х щ и ё ж 1.

Аммо воқеа давомида шоир Искандарнинг Доро 
хотини Дилоромга мактуби, Равшанакка уйланиши, 
Қанжу ҳокими Қайдга қарши жанги, тўққиз доно- 
нинг ҳинд Қайдидан уч ғалати нарсани келтиргани, 
Искандарнинг Фурни енгиши, охири Бобулда вафот 
этиши воқеаларини тасвирлайди. Асосий эътибор 
Искандарнинг жаҳонгирлигини, донолар ёрдамида 
ҳар хил сеҳрли жумбокдарни ечиши, тилсимларни 
очиши тасвирига қаратилган.

Фирдавсийдан кейин Низомий Ганжавий ўзи- 
нинг «Искандарнома» асарини яратди. Низомий 
Фирдавсий анъаналарини давом эттирди. У айниқ- 
са, Искандарнинг фантастик саргузаштларини олим- 
лар, ҳаким-файласуфлар билан дунё сирлари му- 
аммолари хусусидаги савол-жавоблари тасвирига 
кенг ўрин берди. Достонда Низомийнинг халкдар 
дўстлиги, тинч-тотув яшаш, дунёда тенглик ўрнатиш 
ҳақидаги орзу-ниятларининг «мадинаи фозила» 
ҳақидаги фикрлари зўр нафас билан ифодаланган- 
лиги марокдидир.

Алишер Навоий Фирдавсий ва Низомий анъа
наларини давом эттирар экан, Искандар образи
нинг мутлақо янгича талқинини яратиш вазифаси- 
ни кўзлаган. Даставвал Навоий Искандарни ниҳо- 
ятда камтарин инсон, ўз даврининг барча билим- 
ларини, ҳарбий ҳунарлар, давлатни бошқариш 
йўсинларини мукаммал эгаллаган шахс сифатида

1 Абулқосим Фирдавсий. Шоҳнома, II жилд. Ғ. Гулом номидаги Адабиёт 
ва санъат нашр. Т.: 1976, 351-бет.

тасвирлайди. Лекин шунга қарамай, отаси вафоти- 
дан сўнг қонуний ворис бўла туриб шоқликни 
қабул этмайди, ҳали юртни бошқаришга тайёр 
эмасман, дейди. Мамлакат аъёнлари, донишманд- 
лар илтимос қилгандагина, ҳар бир ишда менга 
ёрдам берасизлар, деган шарт билан тахтни эгал- 
лайди. Шундан сўнг мамлакатда туртиб ўрнатади, 
олиқ-соликдар, савдо-сотиқ, даромад ва харажат- 
ларни, ўлчов бирликларини, қўшни мамлакатлар 
билан иқтисодий, сиёсий муносабатларни бир ни
зом, қонун-қоида билан йўлга қўяди. Хуллас, И с
кандар умрининг охиригача илм - маърифатга, олим- 
ларга, тўғри низом қоидаларга суянган ҳолда ер 
юзида тинчлик, адолат ўрнатиш учун, марказлаш- 
ган ягона давлат тузиш учун курашади, разолат ва 
жаҳолатни, зулм-зўрлик, инсонлага етадиган ази- 
ятни курраи заминдан супуриб ташлашга интила- 
ди. Бу йўлда кўп жанглар олиб боришга, ғайрита- 
биий кучларга, яъжуж-маъжужларга қарши кура- 
шишга тўғри келади. Демак, достонда Навоий одил, 
маърифатпарвар шоҳ бошчилигидаги марказлаш- 
ган давлат учун, тинчлик ва халқлар дўстлиги учун 
кураш ғоясини илгари сурган.

Ана шу юксак ғояларни ғоятда нафис бадиий 
тасвирда ифодалар экан, Навоий жангнома устаси 
Фирдавсий номини кўплаб маротаба тилга олади, 
унинг фикрларидан, «Шоҳнома» қаҳрамонларининг 
ўзига хос хусусиятларидан ижодий фойдаланади. 
Чунончи, шоир «Садди Искандарий»нинг XI—XIV 
бобларида Эрон шохдари тарихини «Шоҳнома»да- 
гидек пешдодийлар, каёнийлар, сосонийлар, ашко- 
нийларга бўлиб, ҳар бир сулола шохдарининг сил- 
силасини, улар даврида ўтган, машҳур кишилар, 
лашкарбоши ва бақодирларни бирма-бир таъриф- 
лайди. Чунончи, Навоий Жамшеднинг «кўп» ғариб 
амр этгани, «Заҳҳокнинг эл қонини тўкмакта бе- 
бок»лик қилганини алоҳида танқид этади. Фирдав
сий «Шоҳнома»да Турон шоҳи Афросиёбни марка- 
зий ҳокимиятни парчалашга интилувчи босқинчи, 
бадқаҳр, мутакаббир, бойликка ўч, эл крнини бе- 
корга тўкадиган, худбин, раҳм-шафқатсиз шоҳ си
фатида қаттиқ танқид қилади. «Садди Искандарий»-

да Алишер Навоий Афросиёбни Фирдавсий синга- 
ри золим, эл-юртни хароб этувчи шоҳ сифатида 
характерлайди:

Я н а  ш о ҳ л и к  қ и л д и  А ф р о с и ё б ,
В а л е  қ и л д и  Э р о н н и  з у л м и  х а р о б .
З а м о н д а  г а р  э р д и  о б о д  к а м ,
А н и  к ў й м а д и  ч а р х  о б о д  ҳ а м . '

Шу бобнинг ўзида Навоий Фирдавсий ва унинг 
асарига бир неча маротаба ишора қилади. Тўртин- 
чи табақа шохдари баёнидаги қуйидаги байт шу 
фикрни тасдикдайди:

Н а в о с о з и  д е х ^ о н и  о з а р п а р а с т ,
Б у  н а в ъ  э т т и  с ў з  р и ш т а с и н  б о р  б а е т .

Хуллас, шоир тўрт сулола шохдари тарихининг 
мўъжаз тасвирини беришда «Шоҳнома»даги тар- 
тибга қатъий риоя қилган.

«Искандар ишларининг тафеилини ижмол била 
дейилмак» бобида эса, Искандар забт этган юрт- 
ларни, унинг жаҳонгирлик шавкатини тасвирлаган 
шоир, «ер қолмади олмоғон сувда ҳам», деб унинг 
шиша асбоб ичига кириб сув остини текширгани ва 
яна қурукдикка чиқиб «ҳаёт суви» — обиҳаётни 
қидирганини тасвирлаб шундай дейди:

Қ о р о н ғ у д а  а й л а б  ё р у ғ л у қ  т а л а б ,
А н и  т о п м а й и н  к ,а й и т т и  х у ш к л а б .

Демак, шоир Искандарнинг бу хатти -ҳаракати - 
ни маъқул кўрмаган, унга танқидий нуқтаи назар- 
дан ёндашган. Шундан сўнг шоир Искандарнинг 
баҳру барни эгаллаганини тасвирлашга бир китоб 
етмаслигини уқтиради:

К и  с а б т и ғ а  й ў н с а  к и ш и  х о м а е ,
К е р а к т у р  р а щ м  т о п с а  « Ш о х у ю м а » е .

Характерлиси шундаки, Навоий мана шу байт- 
дан сўнг «ҳар байтаро дафтаре», «ҳар ўй ичра киш- 
варе ниҳон» қилганини уқтиради ва:

1 Алишер Навоий. Хамса. «Фан», Т.: I960, 647-бет.

Ж а ҳ о н  Х и с р а в и  у л  ч о ғ д а  Д о р о  э д и ,
А н г а  ш о ҳ л и ғ  о ш к о р о  э д и .
К а ё н и й л а р  ў р н и д а  о ф о к р л р ,
К е л и б  п у ш т - б а р п у ш т  с о ҳ и б с а р и р .
У м у р и д а  о й и н и  Л у ҳ р а с б и й ,
С и п о ҳ и д а  қ о н у н и  Г у ш т о с и б и й .
Б ў л и б  к ў б  К а ё н и й  и ш  и х ф о с  а н г а ,
Т е г и б  Б а ҳ м а н и й  м у л к  м е р о с  а н г а .  
Ж а ҳ о н б о н л и ғ  а м р и д а  Х и с р а в  н а ж о д ,
А н г а ч а  К а й х у с р а в у  К а й к у б о д ,1 —

деб Доронинг шон-шуҳратини тасвирлашда Ф ир
давсий қаҳрамонларининг шуҳратидан фойдалана
ди. Достонда Сому Наримон аждод-авлодларининг 
ватани Сеистон, Зобулустон (Нимрўз) шаҳарлари 
ҳам бошқа обод ўлкалар қаторида таърифланади. 
Бу ерларнинг ҳусн-тароватини «зийнат аро гулис
тон», «сувлари жаннатқа анҳор», «ҳар бир гадоси 
Ҳотам», «Даги ҳар сипоҳи Рустам» деб завқ-ш авқ 
билан тасвирлайди. «Искандарнинг жаҳонгирлик 
муддаоси била азим этиб, Ҳиротни бино қилиб, М о- 
вароуннаҳрни олиб, Самарқанди бемонанд тарҳини 
солиб Кашмир сари мутаважжиҳ бўлғони» баёнига 
ўтишдан олдин шоир Муғаннийга мурожаат этади:

М у ғ а н н и й ,  ч о л и б  г а р м , ҳ а н г о м а  т у з ,  
С у р у д у н г а  о ҳ а н г и  « Ш о ҳ н о м а »  т у з .

Бу ерда Навоий «Садди Искандарий»нинг Ф ир
давсий қўллаган вазни — мутақорибда яратилган- 
лигига яна бир карра ишора этмокда. Искандар
нинг жаҳонгирлиги, жангу юришлари тасвирида 
«Шоҳнома»даги ўта кўтаринки руҳ, Жамшед, Рус
там, Таҳмурасга қиёсланиб, ўзига хос оригинал ба
диий тасвирда муболағали ифодаланади ҳамда бир 
ўринда Ж амшед тилсими ҳақида махсус фикр юри- 
тади:

К и  о л а м н и  о л ғ о н д а  Ж а м ш и д ш о ҳ ,
К и м  у л  Х у с р а в е  э р д и  ҳ и к м а т п а н о ҳ .

1 Алишер Навоий. Хамса. 870-бет.

Н е ч а  й и л  й и ғ и б  ҳ и к м а т  а ҳ л и н  т а м о м ,
Т и л и с м  э т т и л а р  с а ъ й  э т и б  и к к и  ж ом . 
Б и р и с и н  д е д и :  ж о м и  г е т и н а м о й ,
Б и р и с и н  д е д и :  ж о м и  и ш р а т ф и з о й .
Чу гетинамо асру машҳур эрур,
М у н и  в а с ф  э т а й  у ч ч а м а қ д у р  э р у р .
К и  в а з ъ и н  т и л с и м  а й л а г а н д а  ҳ а к и м ,
Б у  н а в ъ  а й л а м и ш  с о з  т а б ъ и  с а л и м .
К и м  м а й  ж о з и б и  б ў л ғ о й  а ж зо  а н г а ,
Т а м о м  ў л м а ғ а й  б о д а  а с л о  а н г а 1.

Демак, Алишер Навоий «С ами Искандарий» дос- 
тонини ёзишда ўзининг юксак ижодий қудратини 
намойиш этгани ҳ о м а  маълум даражада Шарқ дос- 
тончилигининг илғор анъаналаридан файз топган. 
Достонни жангномаларнинг асосий вазни мутақо- 
рибда ёзган шоир бир неча ўринда «Шоҳнома»ни 
улкан бадиий асар сифатида ҳар хил муносабатлар 
билан тилга олган: гоҳ ўхшатиш ва қиёслашда, гоҳ 
ибрат қилиб кўрсатишда, баъзан муболағани ҳадлдн 
ташқари кучайтириб беришда Фирдавсий қаҳрамон- 
ларидан фойдаланган.

Б ағоят машхурдир

«Тарихи мулуки Ажам» асарини ёзишда шоир 
«Тарихи Табари», «Тарихи соҳиби гузида», «Тари
хи Банокотий», «Ж омеъ ут-таворих», «Низом ут- 
таворих», «Тарихи Жалили» каби асарлар билан 
бирга Фирдавсийнинг «Шоҳнома»сидан ҳам кенг 
фойдаланган. Навоий бу асарида Фирдавсий каби 
Эрон шохдарини тўрт табақага бўлиб баён этиб, 
Ҳушанг, Жамшед, Тахмурас, Фаридун, Нуширавон, 
Манучеҳр, Бах,ром Гўр каби шохдарни мамлакатни 
обод этган, шаҳар ва қишлокдар бунёд этиб, ариқ 
чиқазган, ҳунармандчилик, деҳқончилик ва илм- 
фанни ривожлантирган адолатли шоҳ, деб кўрсата- 
ди. Гарчи Навоий «Шоҳнома»даги хронологияни 
айнан бериб, кўпинча ундаги эпизомарни келтир- 
са-да, (масалан, Жамшеднинг 700 йил, Ҳушангнинг

1 Алишер Навоий. Хамса. 873-бет.

40 йил подшолик қилиши, шохдарнинг ҳаёти, су- 
лолаларнинг тартибини) «ўз олдига подшохдарнинг 
шахсий ҳаётини ёритишни эмас, уларнинг жамият- 
га, халқ ва мамлакат манфаатига муносабатларини 
кўрсатишни қўйган»1 эди. Фирдавсий Заҳҳок ва 
Афросиёбни зулм-зўрлик, талончилик ва қирғин 
урушнинг тимсоли сифатида тасвирлайди. Алишер 
Навоий бу асарда мазкур образларнинг салбий хис- 
латларини янада бўрттириб, уларни халқ ва мамла
кат бошига битган бало деб ҳисоблайди. Бу билан 
шоир «Хамса»даги золим ва адолатсиз шоҳга наф 
рат, халқпарвар, одил ҳукмронга нисбатан ҳурмат 
ғоясини ривожлантиради, халқпарварликни тарғиб 
этади.

Шуни алоҳида таъкидлаш керакки, Алишер Н а
воий «Тарихи мулуки Ажам» асарининг пешдодий
лар ҳамда каёнийлар табақалари сулоласига ман- 
суб бўлмиш шохдарнинг салтанатдорлиги, улар за- 
монида ўтган машҳур шахслар, афсонавий қаҳра- 
монлар баёни ва таърифида кўпроқ «Шоҳнома»га 
суянган. Зероки, Жамшед, Захдок, Фаридун, Ма- 
нучеҳр, Афросиёб, Кайковус, Кайхусрав, Луқрасп, 
Гуштасп, Баҳман каби шоҳлар тарихи тасвири 
«Шохдюма»даги сюжетларнинг мўъжаз баёнини эс- 
латади. Зотан, Навоий бир неча ўринда бу воқеа- 
ларни Фирдавсий қаламга олганлигини таъкидла- 
ган. Маълумки, «Шоҳнома»да Рустам Кайковусни 
эли билан икки марта (Яман ва Мозандаронда) 
катта жасорат ҳамда қахрамонлик билан ҳалокат- 
дан қутқарди: руинатан қаҳрамон мутакаббир Ис- 
фандиёрни Золнинг тадбири ва Семурғнинг кўмаги 
билан енгади. Мана шу эпизодларни Навоий кел- 
тирар экан, «Бири Мозандарон қайдидурким, Рус- 
тамким, Фирдавсий «Шоҳнома»да дебтурким; ҳафт- 
хон йўли билан бориб, ани қутқарди. Яна бири 
улким Яманда Зулазор Химариким, Яман подшоҳи 
эрди, ани ғафлати жиҳатидан ани жамиъ аркони 
давлатини тутуб банд қилди. Анда ҳам Рустам 
бориб ани ва элни қутқарди», дейди. Гуштасп шоҳ-

1 А. Ҳайитметов. Навоийнинг «Тарихи мулуки Ажам» асари ҳақида. «Ўзбек 
тили ва адабиёти» журнали, 1960 19-бет.

лиги баёнида эса қуйидагиларни ўқиймиз: «Ар- 
жасп бинни Афросиёбким, турк подшоҳи эрди, 
андоқки зикр ўлибтур, қизлариниким, Гуштасп- 
нинг сингиллари эрди, асир қилиб, Балхни бузуб, 
мулкига қайтди. Гуштасп эшитиб, интиқом учун 
Рустамни рақам қилиб, Рустам сўзини инқиёд қил- 
мади ва Зобулистондин келмади ва ўзи ўғли Ис- 
фандиёрким, Дурри Сафед қўрғонида маҳбус қилиб 
эрди, чиқариб, мулк ваъдаси билан сипоҳ бўшатиб 
Аржасп интиқомига юборди. Исфандиёр бориб Ар- 
жаспни ўлтуруб Туронни, Байтаккача олиб, син- 
гилларин асирликдан чиқариб, азим ғанойим била 
келди, дағи салтанат истилоси қилди. Гуштасп ё 
Рустам анинг ҳукмин ижобат қилмағон жиҳатидин 
ё мулк ва салтанатдин кеча олмасдин, Исфандиёр- 
ни Рустам урушига юбордиким... Рустам улғайиб 
эрди ва анга ҳариф эрмас эрди, Зол тадбири била, 
ё дебтурларким, Семурғ мадади била, бори ҳар 
такдир била ҳийла қилиб, Исфандиёрни ҳалок қил- 
ди. Чун «Шоҳнома»даким Фирдавсий дебтур, бағо- 
ят машҳурдур, шарҳ ҳожат эрмас»1. Ҳақиқатда ҳам 
Рустамнинг Ифандиёр билан олишуви «Шоҳно- 
ма»даги инсон руҳий кечинмаларининг энг оғир 
нуқталари эҳтирос билан тасвирланган достондир. 
Мамлакатнинг суянчиғи, халқнинг пушти паноҳи, 
шоҳ ва элни не-не офат, бало - қазолардан ҳимоя 
қилиб келаётган Рустамни мана шу олишув зил 
кеткизади, изтиробга солади, иззат-нафси ҳақорат- 
лангандай бўлади. Жаҳонпахдавон умрида биринчи 
марта қуламас, мустаҳкам алп қояга дуч келади. 
Тоқати тоқ бўлиб, ночор қолгани учунгина Семурғ 
тайинлаган ўқ билан Исфандиёрнинг икки кўзини 
нишонга олиб ҳалок этади.

«Шоҳнома»даги энг мароқли достонлардан бири 
«Бижон ва Мажина»дир. Достонда Фирдавсий мард- 
лик ва қаҳрамонлик, ватанпарварлик, инсонпарвар- 
лик ғояларини тарғиб қилади, чин инсоний севгини 
ардоқлайди.

Кунлардан бир кун бир гуруҳ арман деҳқонла-

1 Алишер Навоий. Асарлар. 15 томлик. Ғ. Ғулом номидаги Адабиёт ва 
санъат нашр. Т.: 1967, 14-том, 193— 197-бетлар.

ри шоҳ Кайхусрав ҳузурига мадад сўраб келади- 
лар. Чунки, сон-саноқсиз ёввойи тўнғизлар қиш- 
лоқларга ёпирилиб келиб, экинзорлар, боғу роғ- 
ларни пайҳон қилар, молу йилқиларни ўлдириб 
кетар эди. Ҳеч қандай куч уларга бас келолмас, 
бирини ўлдиришса, юзи ёпирилиб келарди. Шоҳ 
ўз лашкарбошилари ва пахдавонларини йиғиб мас- 
лаҳат солади. Ҳамма ваҳимага тушади, ҳеч кимдан 
садо чиқмайди. Шунда Ж аҳонпаҳлавон Гевнинг 
ўғли, ёш бақодир Бижон ўрнидан туриб, таъзим 
этади ва тўнғизларга қарши жангга боришга ижо- 
зат сўрайди. Шоҳ йигитни инъомдан сероб қилади 
ва Гургин деган баҳодирни қўшиб, оқ йўл тилай- 
ди. Булар неча манзил мароҳилларни босиб, Ар- 
манистонга етиб келадилар. Қурту қумурсқадай 
тўнғизларга кўзи тушган Гургин қўрқувдан орқага 
қочиб, бир дарахт устига чиқиб олади. Бижоннинг 
якка ўзи тўнғизларга қарши бир неча кун кура- 
шиб, қирон келтиради. Халқ бу ногаҳоний балодан 
қутулади.

Гургин дўстининг шижоатига қойил қолади, аммо 
қалбида бахиллик, ғайирлик ҳисси ғулғула солади. 
Бир неча кунлик шодиёнадан сўнг, улар йўлга ту- 
шадилар. Гургин йўлда ов қилиб, сайр этиб кетиш 
бақонаси билан Бижонни Турон чегараларига олиб 
келади. Чегарада туронликлар лола сайли ўтказар 
эдилар. Улар орасида Афросиёбнинг қизи Мани- 
жанинг чодири бўлиб, қизлар сайрибоғ қилиб юр- 
ган эдилар. Бижоннинг кўзи Манижага тушиб, се- 
виб қолади, малика ҳам муни сезиб, уни қарорго- 
ҳига меҳмонга чақиради. Уйин-кулги, айш, шароб- 
хўрлик авжига чиқади. Лола сайли тугагач, Манижа 
йигитни яширинча ўз қасрига элтади. Бу хабар Аф- 
росиёбга етиб боргач, шоҳ уни ушлаб зиндонга таш- 
лайди.

Асли ғаразгўй, номард, қўрқоқ бўлган Гургин яна 
дўстини ташлаб Эронга жўнаб қолади. Мутакаб
бирлик, бойлик, мартабага ўчлик, шухратпарастлик 
уни дўстидан юз ўгиришига мажбур қилади. У шоҳ 
ҳузурига келиб, «Бижонни жангда ўлди» деб барча 
ғалабаларни ўзи қўлга киритганини айтади. Лекин 
шоҳ ҳам, давлат аъёнлари ҳам Гургиннинг гапига

ишонмайди ва уни қамаб қўйишади. Кўп ўтмай, 
Бижонни Туронда ҳибсдалиги хабари келади. Рус
тами Достон катта карвон билан савдогар либосида 
Туронга боради ва Манижа ёрдамида Бижонни қут- 
қариб қайтади. Фирдавсий Манижа образида фи~ 
дойи, садоқатли ёр, ўз мақсад-ниятига эришиш йўли- 
да барча азоб-уқубат, ҳаёт машаққатларига бардош 
берадиган хотин- қизларнинг умумлашма сиймоси- 
ни гавдалантирган. Зероки, ўз қасри ва саройидан 
хор-зорликда ҳайдаб юборилган Манижа отаси ва 
посбонларнинг таҳқирига қарамай, тиланчилик 
қилиб, зиндон туйнугидан севгилисига овқат таш- 
лайди. Ҳаётини хавф остида қолдириб бўлса ҳам 
карвонсаройга, Рустам олдига боради. Охирида сев- 
гилиси билан бирга қочиб, мурод- мақсадига эри- 
шади.

Воқеа мантиқига кўра ва шоҳ фармонига муво- 
фиқ, Гургин қатл этилиши лозим эди. Лекин Би- 
жондаги мардлик, одамийлик туфайли у тирик қола- 
ди. Гургин Гев ва шохдан гуноҳини ўтишни сўрай- 
ди.

Буюк Фирдавсийнинг бу достони ҳам Шаркда 
кенг тарқалган, ҳатто алоҳида китоб шаклида ҳам 
қиссахонлар репертуаридан ўрин олган. Алишер 
Навоий ўзининг лирик ва эпик асарларида мазкур 
достон образларига бир неча бор мурожаат қилган. 
Жумладан, «Тарихи мулуки Ажам»да Рустамнинг 
савдогар ниқобида Туронга бориб, Бижонни Афро
сиёб зиндонидан кутқариб келишини эслатган Н а
воий. «Бу иш «Шоҳнома» мазмуни била Кайхусрав 
замонида воқеъдур», дейди.

Демак, Алишер Навоий Ажам шохдари тарихи 
зикр этилган асарлар орасида энг мўътабари «ТТТоҳ- 
нома» деб билган, унга қайта-қайта мурожаат этиб, 
Фирдавсийнинг шуҳрати ва хизматини алоҳида таъ- 
кидлаган. Бизнингча, «Шоҳнома» тарихий манба си
фатида эмас, халқ қудратининг барҳаёт бир шеъ- 
рий ҳайкали сифатида Навоий диққатига сазовор 
бўлган.

Хуллас, Навоий Фирдавсий ва унинг «Шоҳно- 
ма»сини мукаммал билган, ундан ижодий баҳра- 
манд бўлган:

1. Фирдавсий қаламга олган халқпарварлик, ин
тернационализм, адолатли шоҳ бошчилигида мар- 
казлашган давлат учун кураш, тинч-тотув яшаш 
ғояларини давом эттирди, замон, давр талабига кўра 
янгича талқин этиб, юксак тараққиёт босқичига 
кўтариб тасвирлади.

2. Алишер Навоий «Шоҳнома» образларидан тур- 
ли мақсадларда фойдаланади, улар орқали ўзининг 
юксак гуманистик ғояларини янада чуқурроқ ифо- 
далашга муяссар бўлди.

3. Айниқса, Навоий ўхшатиш ва муболаға санъ- 
атларини қўллашда Золи Зар, Сому Наримон, Ж ам- 
шид, Фаридун, Заҳҳок, Рустам сингари «Шоҳнома» 
қаҳрамонларининг салбий ва ижобий хислат ҳамда 
фазилатларидан фойдаланади.

4. Биз Навоий асарларини кўздан кечирар экан- 
миз, «Шоҳнома» айрим қаҳрамонларининг бутун сий- 
моси кўз ўнгимизда гавдаланади. Чунончи Рустам 
номи жуда кўп муносабатлар билан тилга олингани- 
дан ташқари, «Садди Искандарий»да Ажам шохда
ри сулолалари баёнида «Кайқубод даврида Рустам 
йигитча» эди деса, «Тарихи мулуки Ажам» асарида 
«Исфандиёр» достони ҳақида сўз юритиб, «Рустам 
улғайиб эрди, анга ҳариф эрмас эрди», дейди. Хул
лас, Навоий ҳам «Шоҳнома»да ижобий қаҳрамон 
сифатида тасвирланган барча шохдарни ижобий об
раз тарзида зикр этган. Масалан, «Тарихи мулуки 
Ажам»да Манучеҳр адолатли шоҳ эди, Ироқда Фрот 
ариғини қаздириб, халқни деҳқончилик, боғдорчи- 
ликка ўргатди, деб тасвирлаган.

Серсрайз ш еърият

Шуни алоҳида таъкидлаш керакки, ўзбек ада- 
биёти тарихида «Шоҳнома» ёки унинг қах,рамонла- 
рини тилга олмаган, Фирдавсий дах,осидан файз топ- 
маган бирон санъаткорни учратиш қийин. Улар
нинг баъзилари бевосита Фирдавсий санъаткорли- 
гидан таъсирланган, айримлари эса шоир яратган 
образлардан турли мақсадларда фойдаланган. М а
салан, Заҳириддин Муҳаммад Бобур «Бобурнома»- 
да отаси Умар Шайх Мирзонинг «Аксарият «Шоҳ-

нома» ўқишини»1 эслатар экан, бу билан ўша вақт- 
да шоҳномахонлик анъанаси мавжудлигини уқти- 
ради.

Заҳириддин Муқаммад бундан ташқари, «Мух- 
тасар» асарида Фирдавсийни «устоди фан» деб ай
тади. Маълумки, «Бобурнома»да шоир турли муно
сабатлар билан, жумладан, халқ ҳузурида, лашкар 
олдида, акобири давлат ва аъёни мамлакат билан 
учрашувларда ўз нутқига алоҳида оҳанг, куч-қуд- 
рат, ғоявий-эстетик таъсир бахш этиш мақсадида 
халк, афоризмларидан, мақол, ҳикматли сўзларидан, 
Рудакий, Саъдий, Ҳофиз, Жомий, Навоий, Фирдав
сий сингари санъаткорларнинг байтларидан фойда
ланади. «Бобурнома»да ҳикоя қилинишича, Рано 
Сангога қарши жангда қўрқувдан бутун лашкар, 
ҳатто, саркардалар ҳам сусткашлик қилади. Бобур 
қўшин олдида нутқ сўзлайди:

«Беклар ва йигитлар!
...Ёмон от била тирилгандин яхши от била ўлган 

яхшироқ:

Б а  н о м и  н а к у  г а р  б и м и р а м  р а в о с т ,
М а р о  н о м  б о я д , к и  т а н  м а р г р о с т .

...Ҳеч ким бу қитолдан юз ёндурур хаёл қилма- 
ғай, то бадандин жони айрилмағунча, бу муҳораба 
ва муқоталадин айрилмағай»2. «Рустам ва Исфан
диёр» достонининг «Семурғнинг Рустамга кўмаги» 
бобидан олинган бу байтнинг юксак жанговарлик 
рух,и Бобур учун айни муддао бўлган. Мана шу 
жанговар даъватдан сўнг Бобур қўшини ҳужумга 
ўтади ва жангда зафар қозонади. Бу факт ҳам Бо- 
бурнинг «Шоҳнома»ни хийла пухта билганлигини 
кўрсатади. Муҳаммад Солиҳ «Ш айбонийнома»да 
жанг тасвирларини берар экан, кўпинча Фирдав- 
сийга эргашади. Шайбоний лашкарларини «Рустам 
кирдор», «Фаридун микдор» деб таърифлайди:

1 Заҳирид^ин Муҳаммад Бобур. «Бобурнома». «Фан» нашр. Т.: 1960. 
130-бет. Нашрга тайёрловчи П. Шамсиев.

2 Бобур. Асарлар, 3-жилд. Ғ. Ғулом номидаги Адабиёт ва санъат нашр. 
1965. 173-бет. Бу байт «Шоҳнома»нинг танқидий матнида (Москва. 1967. саҳ. 
298) Душанбе. 1965. саҳ. 397 айнан шундай берилган.

М а в ж з а н  б ў л д и  д е п г и з д е к  л а ш к а р ,
Т у т к у д е к  м а в ж и  а н и н г  б а х р у  б а р .
Ҳ а р  б и р и  Р у с т а м и  д о с т о н  я н г л и ғ ,
Ҳ а р  б и р и  С о м и  Н а р и м о н  я н г л и ғ ' .

Машҳур шоир Турдининг сатирик асарларида 
Ануширвон, Доро, Рустам образлари тилга олинади. 
Шоир улар дан Субҳонқулихон ва унинг амир-амал- 
дорларининг зулм-зўрлиги, қабоҳат ва разолатга юз 
тутганларини фош ҳамда танқид қилишда фойда
ланган. Чунончи, «От ва инъомнинг кечикиши 
ҳақида» сатирасида шоир ҳукмрон табақаларнинг 
иккиюзламачилиги, сотқинлигини қоралар экан, на- 
ҳотки «Бу дулдул Рахши Рустам» каби ноёб бўлса 
деб киноя қилади.

Баъзи шоирлар ижодида биз бевосита «Шоҳно- 
ма» таъсирини сезамиз ва ёки унинг мотивлари би
лан боғлиқ айрим эгщзодларга дуч келамиз. Чунон
чи, ажойиб зуллисонайн шоир, моҳир достоннавис 
Нодир-Узлат ҳам Ш арқ адабиётининг сарчашмала- 
ридан баҳраманд бўлган Фирдавсий, Низомий, Ж о 
мий, Навоий каби санъаткорларни ўзига устоз деб 
билади. «Ҳафт гулшан» достонида хусусан Фирдав
сий даҳосидан илҳом ва файз олгани сезилиб тура
ди. «Бешинчи гулшан» ҳикоясини шоир Фирдав
сийдан олдим, дейди:

И н о я т  к ,и л д и  Ф и р д а в с и й и  Т у с и й ,
Э р у р  Э р о н  а қ о л и м н и н г  а р у с и .

Гарчи бу гулшандаги ҳикоя мазмуни Фирдавсий 
достонларига ўхшамаса ҳам, ундаги шаҳзода образи 
ҳалоллик, акду фаросати, шавкат ва салобати билан 
Сиёвушга анча яқин туради. Бундан ташқари Бан- 
гола шоҳи ва Лоҳур хони саргузаштлари, қақра- 
монликлари тасвирида Фирдавсийга эргашиш сези
либ туради. Чунончи, Лоҳур шоҳи банголалик Хос 
Ҳожиб саволларига жавоб берар экан, ўз қаҳра- 
монликларини Рустам, Сухроб, Барзў саргузаштла- 
рига монанд тарзда сўзлайди:

1 Муҳаммад Солиҳ. «Шайбонийнома». «Фан» нашр. Т.: 86-бет. Нашрга 
тайёрловчи Н. Даврон.

Д е д и :  Ҳ о л о  б у  е р д а  м е ҳ м о н  м а н ,
У р у ш д а  Р у с т а м и  с о ҳ и б қ и р о н м а н .
А г а р  ф а ҳ м  э т с а  м а н д и н  з ў р и  б а з у ,
И т о а т  а й л а г а й  С у ҳ р о б у  Б а р з ў .
Ў ш а л  ф и л е к и  й ў л ғ а  б о ғ л а д и  с а д , 
К е л и ш - б о р и ш  х а л о й и к ,  қ и л д и л а р  р а д .
Б е р и б  б и р  з а р б  б и р л а  г ў ш м о л а ,
А д а м  с а ҳ р о с и ғ а  к д л д и м  ҳ а в о л а К

Бу ерда Лоҳур шоҳининг филни ўлдириши ёш 
Рустамнинг ваҳший Оқ филни ҳалок этиши эпизо- 
дига айнан ўхшатиб тасвирланган. Достоннинг бошқа 
ўринларида ҳам «Шоҳнома» қаҳрамонлари билан 
боғлиқ ёки ўхшаш тасвирлар учрайди.

Шоир Сайқалий Фирдавсий даҳосидан самарали 
баҳраманд бўлган санъаткорлардан ҳисобланади. 
Унинг «Баҳром ва Гуландом» достонидаги Баҳром 
кўп жиҳатлари билан Рустамга ўхшайди. Достонда 
айёр Шабранг, Фаридун, Шерафкан, Афросиёб, Сом, 
Наримон номлари баҳодирлик ва қаҳрамонлик тим
соли сифатида келтирилади. Тасвирда «Рустамона 
кор қилди», «Рустамона чикди» ибораларини кўп 
қўллаган шоир, Рустамнинг Афросиёб билан, Суҳ- 
роб ва Барзў билан кураши эпизодларини эслатиб, 
жанг тасвирида ёрқин картиналар яратишга му- 
вафф ақ бўлган:

И к к и с и  б и р - б и р а  х е з  э т д и  у л  д а м ,
М а г а р  А ф р о с и ё б  и л а  ч у  Р у с т а м .. .
У  ҳ а м  ш о ҳ н и н г  б е л и д а н  т у т д и  м а х р а м ,
Т у т у ш  р и л д и  м а г а р  С у х р о б у  Р у с т а м 2.

Одатда яккама-якка олишувга чиққан баҳодир- 
лар аввал қўл бериб кўришишади. Рустам ана шун
дай пайтларда ҳарифнинг панжаларини симобдек 
эзиб ташларди. Сайқалийда мана шу деталга ишора 
бор. Ўттиз икки ҳарбий ҳунарни ишга солиб, бир- 
бирларини енга олмаган Навшод билан Баҳром от
дан тушиб курашга киришади.

1 Нодир. Ҳафт гулшан. «Фан» нашр. Т.: 1961, 39—45—94-бетлар.
2 Сайқалий. Баҳром ва Гуландом. «Фан». Т.: 1960. 26—49-бетлар. Нашрга 

тайёрловчи Р. Алиев.

Б о қ и б  б и р - б и р и г а  ш е ъ р у  п а л а н г д е к ,
Т ў к у ш у б  б и р - б и р и г а  и к к и  н а ҳ а н г д е к .
У з а т и б  б и р - б и р и г а  қ ў л  т а ш л а д и л а р ,
К и  Р у с т а м н и н г  к ў р у ш у н  б о ш л а д и л а р 1.

Ризоийнинг «Хуршид ва Маликаи Дилером» ки- 
тобида гоҳ муаллиф тилидан, гоҳ персонажлар нут- 
қидан «Шоҳнома» персонажлари ёки эпизодлари 
келтирилади. Ёзувчи Хитой Хрқони Хисравни «На- 
римондек» «Баҳромни қулликка олмайди», «Рустамни 
кўзга илмайди», «Жамшид ва Искандарлар ҳам ма- 
ликага киши қўйган» деб кучли муболаға яратади:

Қ а с д  э т д и  б ў л м а д и  Б а р з у й и  Д е ҳ қ о н ,
О л а р д и м  и л г а р и  б ў л с а  б и л м а с с и з .

Шуни ҳам қайд этиш керакки, баъзи шоирлар 
«Шоҳнома»даги анъанавий образлардан мутлақо 
оригинал маъно ва мақсадда фойдаланишган. Тра
дицион образлар ўзига хос янги либос ва мазмун 
касб этган. XIX асрнинг иккинчи ярми ва XX аср- 
нинг бошларида яшаб ижод этган шоир Шавкат 
«Вагон таърифида» шеърида Ўрта Осиёга поезд ке
лишини ўлка ҳаётидаги катта ҳодиса сифатида 
таърифлаб, уни Искандар ва Рустамга ўхшатади. 
«Шоҳнома»да тасвирланишича, сепаратист талончи 
Афросиёбга қарши Рустам яшил алам кўтариб, Ту- 
ронзаминга юриш қилган. Шоир Шавкат ана шу 
эпизоддан ажойиб образли картина яратишда ижо
дий фойдаланган:

У ш б у  к у н  т о н г  Т у р о н з а м и н н и  ф а т ҳ и г а  Р у с т а м  к а б и ,  
Қ ў л г а  ё ш и л д и н  а л а м  о л д и ,  м и н и б  а х т а р  в а г о н 2.

Шермуҳаммад Мунис Хоразмий ва Муқаммад 
Ризо Огаҳий ижодида ҳам Фирдавсий таъсири куч
ли. Мунис ва Огаҳий шеърларида Фирдавсий устоз 
сифатида тилга олинади, уларда «Шоҳнома» қаҳра- 
монларининг номлари кўплаб учрайди. Лекин бево-

1 Сайқалий. Баҳром ва Гуландом. Ўша нашр. 179-бет.
2 Ўзбек адабиёти. 4-том. 333-бет.

сита «Шоҳнома»дан баҳраманд бўлиш «Фирдавс ул- 
иқбол» ва «Риёз уд-давла» тарихий асарларида се- 
зилади. Бу асарларда Хива хонлиги тарихи, вилоят- 
лар, қўшни халқларга қарши олиб борилган жангу 
жадаллар хронологик тарзда тасвирланади. Тарихий 
фактлар кўпинча ғоятда ҳароратли лавҳаларда, аж о
йиб манзаралар тасвири фонида, шеърий парчалар 
билан зийнатланган ҳолда ҳикоя қилинган. Ҳарбий 
юришлар, жанглар баёнида, айниқса, Муҳаммад Ра- 
ҳим лашкарининг шону шавкати тасвирида муал- 
лифлар традицион жангномалар, айниқса, «Шоҳно- 
ма» достонлари услубини қўллашга интилишган. 
Чунончи, Фирдавсий кўпинча Рустамнинг жангга 
отланишига табиат ҳам ҳомийлик кўрсатиб, «абр 
фаррошлик этди», «бод сақолик қилди» деган ибо- 
раларни қўллайди. Огах,ий «Риёз ул-давла»да Му- 
ҳаммад Раҳим лашкари тушган Тажан дарёси ёқасида 
жойлашган «беш улуғ равоқ ва беш кичик равоқли» 
Лулихотунни «Ш оҳнома»даги Мозандарон тасвири
га ўхшатиб таърифлагач, қуйидагиларни ёзади:

Б у л у т  ф а р р о ш и  ф о ш  а й л а б  т а к у  п ў ,
К е т у р д и  с и д қ  и л а  х и з м а т  с о р и  р ў .
С а р о с а р  м а ҳ в  а й л а б  г а р д у  т у п р о қ ,
Т а р а д д у д  б и р л а  қ и л д и  ш а ҳ  й ў л и н  ок,'.

Огаҳий Хива лашкарбошиларининг ҳар бирини 
Рустам шижоат, Исфандиёр келбат деб муболағали 
тасвирлайди. Рах.монқул Тўра бошчилигидаги Ху- 
росон юришига турли вилоятлардан «гурух.-гуруқ», 
«кўҳ-кўҳ», «хайл-хайл», «фавж-фавж» лашкар ке
либ, сахрою водийга тўлади:

Ж а м  ў л у б  а н д о қ  с и п о ҳ и  б е к а р о н ,
Н е  ҳ а д  а н г а  з о ҳ и р  ў л у б ,  н е  к а р о н ,
Ҳ а р  б и р и  б и р  Р у с т а м  Д о с т о н  ш б и ,
Ё в  к ў й и д а  С о м у  Н а р и м о н  к а б и . . .2

1 Огаҳий. Асарлар. 5-том. Ғ. Ғулом номидаги Адабиёт ва санъат нашриё- 
ти. Т.: 1978. 53-бет.

2 Уша асар. 87-бет.

Шунингдек, яккама-якка олишув, ёппасига ҳужум 
манзарлари тасвирида ҳам Фирдавсий қўллаган ба
диий-тасвирий усуллардан фойдаланиш, пайравлик 
қилиш сезиларлидир. Йигирмага яқин асарни назм 
ҳамда насрда таржима қилган, форсий тилдаги ада- 
биётнинг улкан донишманди Огадийнинг «Шоҳно- 
ма»дек улкан эпосдан завқ олгани, баҳраманд бўлга- 
нига унинг асарларидан яна кўплаб далиллар кел- 
тириши мумкин.

Фирдавсий ижодидан баҳраманд бўлиш, файз 
ва илҳом олиш, унинг даҳосини муносиб қадрлаш- 
нинг энг яхши намунаси шоир Умидий ижоди ми- 
солида, айниқса, ёрқин кўринади.

Муҳаммад Умар Умидий XIX аср ўзбек адабиё- 
тида ўзига хос соз ва овозга соҳиб бўлган лирик 
шоир, достоннавис, тарихчи олимдир. Кейинги йил- 
ларгача шоирнинг ижодий фаолияти пухта ўрга- 
нилмаган, унинг шахсияти ва ижоди хусусидаги мав- 
жуд фикр - мулоҳазалар эса ноаниқ, баҳсталаб эди. 
Иқтидорли ёш олим Тожибой Х,ожибоевнинг кўп 
йиллик заҳматлари, текстологик тадқиқотлари ту
файли Умидийнинг ижодий биографияси яратилди.

Шоир асарларига назар ташлар эканмиз, Уми
дийнинг Шарк, бадиий тафаккурининг илғор анъа
наларини давом эттирган, айниқса, Фирдавсий, Ни
зомий, Жомий, Навоий каби улкан санъаткор му- 
тафаккирларнинг даҳосидан илҳом ва pyx, олганли- 
гининг шоҳиди бўламиз. Жумладан, шоир ўз шеър 
ҳамда достонларида бевосита ёки билвосита Ф ир
давсийни эслагани, унинг мангу барҳаёт «Шоҳно- 
ма»си ҳақида фикр юритганини кўрамиз:

Қ а л а м  ж а в л о н ғ а  к е л д и  Х и з р  ў л и б  ё р ,
Н и з о м и й  б и р л а  Ф и р д а в с и й  м а д а д к о р '.

Замонасидаги адолатсизлик, илм-фан, ижод ки- 
шиларининг хор - зорлигидан шикоят қилган саккиз 
банддан иборат мухаммасининг бешинчи бандида 
қуйидагиларни ўқиймиз:

1 Таджибай Хаджибаев. Ж изнь и творчество узбекского поэта. XIX в. 
Мухаммеда Умара Умиди (автореферат). Т.: 1974. Стр. 7.

Эл к ў з и д а  м а р т а б а  т о п т и  ф у л у с и  б ў л с а  к и м ,
Х о ҳ и  ҳ и н д у ,  а р м а н и ,  х о ҳ и  м а ж у с и й  б ў л с а  к и м ,
Б ў л с а  д у н ё с и  ф а р а н г  ё и н к и  р у с и  б ў л с а  к и м ,
Қ а д р и  й ў к д у р  у ш б у  в а қ т  Ф и р д а в с и й  Т у с и й  б ў л с а

к и м
Қ а д р у  к ,и м м а т и  қ о ғ о з  а қ ч а , т а н г а у  т и л л о н и к и ' .

Шуни алоҳида таъкидлаш керакки, лирик ш еър
ларида Фирдавсий номини қайта-қайта тилга олган 
Умидий насрий ва эпик асарларининг муқаддима- 
лари, баъзи бобларида Фирдавсийнинг ҳаёти, «Шоҳ- 
нома»нинг яратилиши, унда айрим достонларнинг 
сюжетлари билан боғлиқ воқеаларни қаламга ола
ди. Бундай ўринларда шоир Фирдавсийни «мадад
кор», «пир», «устод», деб атаб, унинг ўлмас «Шоҳ- 
нома»си у ёки бу асарини ёзишда илҳом бахш эт- 
ганини қайд қилади. Афтидан, Умидий «Шоҳно- 
ма»нинг асл шеърий нусхаси билан ҳам, туркий 
тилдаги таржималари билан ҳам таниш бўлганга 
ўхшайди. Зероки, қайд ҳамда таъкидларда таржи- 
малардаги баъзи мустақил эпизодлар ҳам тилга оли- 
нади.

«Бадавлатнома ёки тарихи Хўқанд» достонида 
Умидий Мух,аммад Алихон салтанатининг охирги 
йиллари, Амир Насруллонинг Қўқонни забт этиб, 
разолат ва вайронагарчиликлар келтиргани, Ху- 
доёрхоннинг эса ишратпарастлик, бузуқчиликка бе- 
рилиб, халққа кўп жафолар етказганини қаҳра- 
монлик, тарихий достонларга хос услубда тасвир
лайди.

Мукдлдимада достонни яратишда Фирдавсий да- 
ҳоси мададкор бўлганини ёзган шоир жангу ж а
даллар тасвирида кўпинча «Шоҳнома»га эргашади. 
Муқаддимадан маълум бўлишича, асарни ёзишни 
«Тўра консуль илтимос қилган», бу хоҳишни етказ- 
ган киши «Муни Фирдавсийдек назм эт саросар» 
деб ундаган. Шундан сўнг шоир достонни ёзишга 
киришади:

1 Беруний номидаги Шарқшунослик инс-ти. Баёз № 333 308 11 а варақ. 
Бу мухаммас ҳозиргача Завқийга нотўғри нисбат бериб келинганлиги Т. 
Ҳожибоев томонидан исботланди.

195



Қ и л и б  м а й д о н  а р о  ж о н б о з л и қ л а р ,
Ҳ у н а р м а н д  а ҳ л и ғ а  м у м т о з л и қ л а р .
Б и р и  м у м т о з и  о л а м , н о м и  Р у с т а м ,
Ж а ҳ о н г и р  п а у л а в о н  м а ш ҳ у р и  о л а м ,
У р у ш д и  а ҳ р а м а н л а р  б и р л а  у л  э л ,
Г а ҳ и  ш а м ш и р  у р и б ,  г а ҳ и  о т и б  т и р .
А н и н г  о р к ,а с и д и н  б и р  з ў р  д и л о в а р ,
У р у ш д а  е т т и  л а к  э л г а  б а р о б а р ,
Ж а ҳ о н  а й в о н и ғ а  ю з  м у н ч а  п у р  з ў р ,
К е л и б  к е т м и ш  э к а н  о л а м г а  м а ш ҳ у р .  
Б у л а р н и н г  а в в а л и н у  о х и р и н и ,
Қ и л и б  ў т г о н  и ш и н и  з о ҳ и р и н и ,
Д е г а н  М а ҳ м у д  С у л т а н  Ғ а з н а в и й  н а м ,
Қ и л и б о н  м у л л а  Ф и р д а в с и й ғ а  а ъ л о м .
Б у  ў т г о н  қ и с с а л а р н и  қ и л д и р и б  н а з м ,
К и т о б и  « Ш о ҳ н о м а »  к ў й д и р и б  ж а зм ,
К и  м и н б а ъ д  к р л а д у р  о д а м л а р а  ёд ,
К ў й и б  к е т д и  ш о ҳ  а м р и  б и р л а  у с т о д '.

Шоир диққатини «Шоҳнома»даги қаҳрамонлик, 
зулмат ва разолат кучи — аҳраманларга қарши Рус
там олиб борган кураш, халқ жасорати мадҳи жалб 
этган. Шунинг учун унинг номини «Минбаъд одам- 
лар ёд» этади. «Шоҳнома»ни Султон Маҳмуд топ- 
шириғи билан ёзади, деган фикр эса анъанавий 
характерга эга.

«Жангнома» достони муқаддимасида ҳам юқори- 
даги сингари фикрлар учрайди. Достонда Ёқуббек- 
нинг Шарқий Туркистонда олиб борган жанглари 
тасвирланган. Ўша даврдаги уйғур ва ўзбеклар та
рихий этнографияси, ҳарбий санъати, давлатни бош- 
қариш усули ҳақида ҳам қимматли маълумотлар 
берадиган бу достонда яна биз Фирдавсий ва «Шоҳ- 
нома» қаҳрамонларини учратамиз:

Ш а ф е ъ  и л а  т а л а б н и н г  к ў ч а с и д и н ,
Д а р ё и  к а р а м н и н г  м у ч а с щ и н .
Б у л  б а х р и  у м и д  л а б и н  я к ,о л а б ,
Ҳ и м м а т  о т и н  м и н и б  т а к р л а б ,  
Ф и р д а в с и й н и н г  « Ш о х р о м а » с и д и н ,

1 Рукопись Ленинградского отделения ИВ АН СССР. Инв. С -152, лист
3 а.

Д е б о ч а и  ш а ҳ р и  х о м а с и д и н .
Р у с т а м к и  э д и  п и л и  ж а х р н г и р ,
Ж а н г  и ч р а  б у  с ў з н и  д е р  э р д и  б и р - б и р :
« Д а р ё и  у м и д  у з р а  ў з и м  у р а й и н ,
Ё  ғ а р қ  б ў л а й и н ,  ё  г у ҳ а р  к е л т и р а й и н » 1.

Шундан сўнг Ж омий «пирлик», Саъдий «ҳомий- 
лик», Фирдавсий билан Низомий «мададкорлик» қил- 
гани учун «Халқ ичра бир нишона қолдириш ния- 
тида «бўлғон ҳамма саргузаштларни назм бирла» 
«Жангонома»га тизганини ёзади. Бу ерда шуни ало- 
ҳида таъкидлаш керакки, шоир эътиборини халқ 
қаҳрамонлигининг тимсоли, эл-юрт пуштипаноҳи 
ўзига жалб этган. Шунинг учун жанговарлик шио- 
ридан бир байтни таржима қилиб келтирган.

Умидийнинг назм ва наср ҳақидаги фикрлари, 
латифа, ҳазил-мутойибалардан иборат «Качкўли 
қаландарий» китобидаги Фирдавсий ва «Шоҳнома» 
ҳақидаги фикр - мулоҳазалари янада мароқлидир. 
Агар шоир «Соқийнома»да Фирдавсий хомасини 
илгига олиб «Шоҳнома»сини жадид, яъни янги ай- 
лаш ҳақида гапирса, бошқа бир ўринда лаганбар- 
дор, нўноқ, назмнинг балоғат ва фасоҳатидан беха- 
бар бир шоирнинг «Мулла Фирдавсий китобидек»2 
асар ёзганини ачиниш билан эслайди ва «Иншоол- 
лоҳ, ўшал одам оз фурсатда хор-зор бўлиб, бека- 
фан ўлса керак, ҳоло андак давлатга мағрурдир, му- 
нингдек бадбахти лаимлар кўп хор бўлғондур», деб 
фикрини якунлайди. Бу мулоҳаза Умидийнинг хий
ла халқпарвар, ҳақиқатгўй, сўз санъатини эъзоз- 
лайдиган, ҳукм рон табақаларн инг маддоҳлари 
бўлмиш ижодкорларга нисбатан ғазаб ҳамда нафрат 
билан қарайдиган илғор фикрли адиб эканлигини 
яна бир карра тасдиқлайди.

Асарнинг бошқа бир ўрнида назмни таъриф этган 
Умидий: «Чунончи, улуғ подшоҳ Амир Маҳмуд Ғаз- 
навий Мулло Фирдавсийға фармойиш айлаб, ҳазрати 
Одамдин то Искандарномағача назмий китоб айтту-

1 Рукописный фонд Ленинградского отделения ИВ АН СССР. Инв. 
В-292, лист 15 а.

2 Рукописный фонд Ленинградского отделения ИВ АН СССР. Инв. 
У-339, лист 58 а.

руб, «Шоҳнома» қўйди. Зероки, ўшал подшоҳлар 
жамъи тартиб - низомда ўтган учун китобни қилдур- 
ди», дейди. Асл шеърий нусхаларнинг орасида Одам 
Атодан бошлаб, Искандарнома билан тугайдиган 
«Шоҳнома» учрамайди. Нурмуҳаммад Бухорий ва 
Хомуший таржималарида эса юқоридаги тартиб мав- 
жуд. Ёркентнинг Қорақош қишлоғида яратилган уй- 
ғурча назм ва насрдаги «Шоҳнома»да (XVIII аср) Сао- 
либи (XI аср) ҳамда Вораснинг (XVII аср) насрий «Шоҳ- 
нома»сидаги воқеалар силсиласи ҳам шунга ўхшай- 
ди. Демак, юқорида таъкидлаганимиздек, Умидий 
«Шоҳнома»нинг асли ва насрий варинатлари, туркий 
тиллардаги таржималари билан яқиндан таниш бўлган.

М ермаҳсул санъаткор Умидий ўзининг эпик 
асарларини яратишда «Шоҳнома»дан ижодий баҳ- 
раманд бўлган. Айниқса, Фирдавсийнинг халқпар- 
варлик, адолатли шоҳ ғоясини тарғиб этиши, зулм- 
зўрлик, ўзаро феодал урушларни қоралаш, масна- 
вийдаги беназир санъаткорлиги достоннависликда 
Умидий учун ибрат вазифасини ўтаган.

*  *  *

Забардаст лирик шоир ва достоннавис, поэзияда 
Шарк, адабиётининг илғор анъаналарини муваффа- 
қият билан давом эттирган, анъанавий образ ва сю- 
жетларга янгича рангу оҳанг бера олган санъаткор 
Очилди Мурод Мирий улуғ Фирдавсий ижодидан 
файз топган, уни ўзига устоз деб билиб «Шоҳно- 
ма»нинг образ ва сюжетларидан турли мақсадларда 
фойдаланган. Шоир достонларида ҳам, лирикасида 
ҳам Фирдавсийнинг номи, қаҳрамонлари кўплаб ма
ротаба тилга олинади. Лирик қаҳрамон маъшуқа- 
нинг илтифотсизлигидан шикоят қилганда ҳам, за- 
мондан, замон кишиларидан нолиганда ҳам, висол 
айёми, майнинг ҳаётбахш хислати хусусида фикр 
юритганда ҳам Фирдавсийнинг қаҳрамонларини тил
га олади. Бир неча мисол:

М а л о м а т  —  к и с в а т и м ,  т о ш  т а ъ н а с и д и р  а ф с а р у
ж о ҳ и м ,

Қ а ч о н  Ж а м ш и д  и л а  Ф а ғ ф у р у  К а й х у с р а в д а  б у
ҳ а ш м а т ,

В а л е  д у н ё н и н г  ф и р е б и ғ а  н е ч а  б е р г у н г  к ў н г у л ,
М и р и ,  г а р  С у ҳ р о б с е н ,  м а қ х у р и  б у  Р у с т а м  қ и л у р .  
И с ф а н д и ё р у  Х у с р а в  к е т д и  қ ў ю б  ж а ҳ о н н и ,
А х р о л и  н о т а м о м е д у р к и м ,  т а м о м  қ и л д и н г ' .

Бундан ташқари Мирий асарларида бошқа санъ- 
аткорлар ижодида кам учрайдиган Гершасп, Кай- 
кубод, Хушанг, Тахмурас, Од, Барзў каби «Шоҳно- 
ма» ёки унинг мотивлари асосида вужудга келган 
достонларнинг образлари қайта-қайта зикр этила- 
ди.

Очилди Мурод Мирий Фирдавсий меросининг 
актив таржимони ва тарғиботчиси бўлган. У ўзбек 
классик адабиётида биринчи бўлиб Фирдавсий дос- 
тонларини аслидан вазнини сақлаган ҳолда шеърий 
таржима қилишга киришган санъаткордир. У тар
жима қилган «Рустам ва Сухроб», «Жанги Рустам 
бо Кўки Кўқзод» достонлари бизгача етиб келган. 
Академик Б. Валихўжаевнинг таъкидлашича, шоир 
«Рустам ва Сухроб»даги юксак жанговарлик, қаҳра- 
монлик руқини ҳам, инсон қалбининг нозик торла- 
рини жунбушга келтирадиган психологик кайфият- 
ни ҳам ва ниҳоят ўзаро қирғин урушлар, босқин- 
чилик, талончиликка нисбатан ғазаб ҳамда нафрат 
пафосини ҳам ажойиб санъаткорона акс эттирган; 
ундаги драматизм — таржимада чукур ва ҳарорат- 
ли туе олган.

«Рустамнинг Кўки Кўҳзод билан жанги» досто
нида халқ ҳамда ватаннинг пушти паноҳи бўлмиш 
Рустами Достоннинг ёшлик палласидаги жасорати 
ва қахрамонлигининг бир лавҳаси акс этган. Афти
дан, бу достон таржимасининг бир қисми йўқол- 
ганга ўхшайди. Зероки, мавжуд қўлёзма лирик му- 
кд&дима ва Рустамнинг Кўк жангига бориб, уни ен- 
гишидан иборат. Муқаддимада Мирий Навоий ва 
Фирдавсийга мурожаат этиб, уларнинг ўзи учун ил- 
ҳомбахш, мададкор эканлигини уқтиради:

Н а в о и й н и н г  р у ҳ и д а н  ў л с а  м а д а д ,
Я н а  қ и л м а с а  Ф и р д а в с и й  р а д .

1 Мирий. Танланган асарлар. Ўзадабийнашр. Т.: 1965. 42—63-бетлар.

С о л а й  к и ш в а р и  ц и с с а ғ а  р у с т а х е з ,
Қ а л а м  н а й з а с и  б и р л а  с ў з ғ а  с и т е з .
Ҳ и к о я т  м а й и д и н  қ и л а й  э л н и  м а е т ,
Қ и л а й  б а з ы  э л и н  ў й л а к и м  м а й п а р а с т .
К а р а м  к ,и л с а  Ф и р д а в с и й  « Ш о ҳ н о м а » с и ,
К и , т у т т у р с а  ш а ф қ а т  б и л а  х о м а с и н .
Ч у  Ф и р д а в с и й  б о ғ и г а  с о л с а м  х у р у ш ,
К и , Ф и р д а в с и й д и н  о л с а  к о м и м  у л у ш .
Б у  м а й д о н н и  а з м и ғ а  а й л а б  с у т у ҳ ,
Қ а л а м  н а й з а с и  б и р л а  Р у с т а м  ш у к у ҳ .
Б у к и м  н а з м  р а з м и н  т у т и б  б е д а р а к ,
З а б у н  а й л а й и н  с и з н и  а н д о қ к и  К а к .
Ф а л а к  з о л и  т о п с а  и ш и м д и н  х а б а р  
Д е г а й :  О ф а р и н !  —  Ў й л а к и м  З о л и  З а р .
Б у  т а р а х  у ч у н  к и м с а к и  ч е к д и  ж он ,
К и , г у л з о р и  м а ъ н и ғ а д и р  б о ғ б о н .
Б у  я н г л и ғ д а  б ў л м и ш  т а р а н н у м  с а р о й ,
К и  Ф и р д а в с и й  р у ҳ и г а  Ф и р д а в с  ж о й '.

Демак, шоирнинг достонни таржима қилишдан 
асосий мақсади — «қиссалар кишварида жавлон 
уруб» элни ҳикоят майидан мает этиб, маъно гулзо- 
риға боғбон» бўлишни истайди, яъни ана шу завкди 
жангномани ўз она тилида назм риштасига тортиб, 
ҳатто «фалак Золи ҳам офарин» дейдиган даражада 
манзур ва машҳур қилмоқчи бўлган. Достонни 
кўздан кечирар эканмиз, шоир ана шу ниятига 
эришганлигининг гувоҳи бўламиз.

«Шоҳнома»да тасвирланишича, Сеистон баҳодир- 
ларининг ота-боболари бўлмиш Гершасп, Наримон, 
Сом, Золи Зар бутун умрларини Ватан ва халқнинг 
осойишталигини ҳимоя қилиш, марказий ҳокими- 
ятнинг дахлеизлигини таъминлаш учун кураш би
лан ўтказган. Улар эл-юртни бало-қазо, босқинчи 
ва талончилардан ҳимоя қилиш билан бирга доим 
шохдарни адолатга, тадбиркор бўлишга, қаҳр-ғазаб, 
шошмашошарлик, манманликка берилмасликка, бе- 
ҳуда гина, адоват уруғларини сочмасликка ундаб 
келганлар. Аммо Забулистонга «уч кунлик йўлдан» 
афғон, лочин, белужлар яшайдиган боши кўкка ет-

1 Мирий. Ўша асар. 280—281-бетлар.

ган тоғлар билан ўралган, кирадиган жойи «бир 
дарвоза»дан иборат ўлкада «мингта раҳзан»ни ўзи- 
га ҳамроҳ этган «жисми тоғдек», «наъраси шер жис- 
мига тоб» берадиган «тоғдан камар уриб», «гурзида 
Албурзни гард» этадиган Кўки Кўҳзод отлиғ баҳо- 
дир пайдо бўлади. У замину замонга ларза солади, 
умрини зулм, талон-тарож билан ўтказади. Гершасп, 
Сом, Золу Зарни ҳам ер билан яксон этиб, тобе 
қилади.

Ў т и б  у м р и  б у н ё д и  б е д о д  э т и б ,
Ҳ а м а  у р и  б е д о д  б у н ё д  э т и б 1.

Ҳамиша халқ ва юрт осойишталигини ўйлаган 
Золи Зар унга бож, эҳсон-инъомлар бериб турар 
экан:

Т и ж о р а т  э л и н  т о р - м о р  э т м а г а й ,
С а ф а р  а у л и ғ а  й ў л н и  т о р  э т м а ғ а й .
Т и л а б  х а л ҳ  о с о й и ш и н  З о л и  З а р ,
З а р  у л  ш у м  у ч у н  а й л а м и ш  и х т и ё р .

Мана шу ерда Мирий кичик лирик чекиниш 
қилиб, илм-тадбир билан иш қилиш, халқ, Ватан 
осойишталигини сақлаш лозимлиги хусусида панд- 
насиҳат беради:

Ш а р а р  о з д у р у р ,  с у в  б и л а н  б а р ҳ а м  э т ,
У л у ғ  б ў л с а , т у ф р о ғ  с е п и б ,  ў т  к а м  э т 2.

Мана шу пайтда Рустам ўн икки ёшда эди. Ле- 
кин қадаи-қомати, куч-қудратидан замин изтироб- 
га тушарди. Зол бирон киши Кўки Кўҳзоднинг ха- 
барини айтмасин, ёш умри хазон бўлмасин деб 
қўрқиб, Кашвод Шоҳ ва Милодни унга доимий 
ҳамроҳ қилиб қўяди. Рустам кунлардан бир куни 
мусаллаҳ бўлиб чиққач, икки мусофир Кўки Кўҳзода 
таъ ри ф и н и  айтиб қўяди. Д остоннинг м авж уд 
қўлёзмаси ҳам, нашрий нусхаси ҳам шу воқеа тас-

1 Ўша асар. 283—284-бетлар.
2 Ўша асар. 283—284-бетлар.

вири билан тугайди. Демак, қўлёзманинг бош қис- 
ми йўқолган ёки ҳали топилмаган. Аммо мавжуд 
қисмнинг ўзи ҳам Мирий достонни юксак дид ва 
маҳорат билан бадиий сўз санъатининг барча им- 
кониятларидан фойдаланган ҳолда яратганини кўрса- 
тади. Зероки, достондаги лирик муқаддима ва чеки- 
нишлар ҳам, баҳодирларнинг шон-шавкати, порт- 
ретини тасвирлашда ҳам зўр бадиий маҳорат кўрсат- 
ган; ўзбек халқ достонларига хос бадиий-тасвирий 
воситалардан ажойиб, лирик лавҳалардан фойда
ланган. «Илкига говсар гурзи», «Жонгузар камон», 
«Фалак ўқидан бош қайтарадиган қилич билан 
қуролланган, «тани соғ тоғни талқон этадиган» Рус- 
тамнинг таърифи қуйидагича берилган:

Ш у к у ҳ и  с о л д и  е р н и  б а ғ р и г а  ч о к ,
Л а б и  с о ғ а р и д и н  б ў л у б  м а с т  т о к .
Т у ш у б  g y x m a p u  р а з ғ а  к а й ф и я т е ,
Л а б и н  ў п м а к и ғ а  т и л а б  н и я т е ' .

Хулоса қилиб нгуни айтиш керакки, сермаҳсул 
ижодкор ўзбек классик адабиётида лирик ва эпик 
турнинг равнақу ривожига катта улуш қўшган М и
рий ўз асарларида Фирдавсий анъаналарини давом 
эттирган, «Шоҳнома» ва унинг қахрамонлари билан 
ўзбек халқини ошно қилишга, демак, ўзбек-форс- 
тожик адабий алоқаларига катта ҳисса қўшган. Фур- 
қат ўзининг маърифатпарварлик мавзусидаги шеър- 
лари ҳамда «Суворов» поэмасида Ш арқ эпик поэ- 
зияси анъаналаридан баҳраманд бўлган. Айниқса, 
рус аскарлари таърифида, Суворов образини яра- 
тишда қадимий жангномаларнинг усулидан фойда
ланган. Шоир шеърларида Доро, Искандар, Фаг- 
фур, Қайсар, Жамшид, Рустам сингари номлар қай- 
та-қайта тилга олинади. Чунончи, «Суворов»да қуйи- 
дагича ёзади:

Анингдек пахдавон йўқ бу арода,
Уруш бобида Рустамдин зиёда2.

1 Мирий. Ўша асар. 288-бет.
2 Фурқат. Танланган асарлар. ЎзФАН. Т.: 1958. 36-бет.

Фурқат «Шоир аҳволиға шеър муболағаси хусу
сида» шеърида Ш арқ классиклари ижодига юксак 
баҳо бериб, Фирдавсий ва унинг «Шоҳнома»сини 
фахр билан тилга олади:

Э н д и  Ҳ о ф и з у  С а ъ д и й ,  Ф и р д а в с и й  ҳ а м ,
У ч о в  о т и  д а ҳ р  и ч р а  б ў л ғ а й  а л а м .
Д е б о н  н е ч а  с ў з л а р н и  ҳ а д д и н  б а л а н д ,
С у х а н д о н  к и ш и л а р г а  қ и л д и  п и с а н д .
Б а л о ғ а т  ч у  б и р  ж а н г а  ҳ а н г о м а д а ,
Б у д у р  д е д и  Ф и р д а в с и й  « Ш о ҳ н о м а » д а .
« З и  с и м и  с у т у р о н  g a p  и н  п а ҳ н о  д а ш т ,
З а м и н  ш а ш  ш у д у  о с м о н  г а ш т  ҳ а ш т » .  
Б а л о ғ а т  б и л а  у ш б у  с ў з л а р н и  д е р ,
Қ а ч о н  о с м о н  с а к к и з у  о л т и  е р !?
Ў ш а л  б а й т  б и з л а р г а  м а р ғ у б  э р у р ,  
Л а т о ф а т л а р  а н д а  б а с е  к ў п  э р у р ' .

Демак, Фирдавсий қўллаган муболаға санъати 
ишонарлилиги, балоғат ва латофати билан Фурқат- 
ни ўзига мафтун этган, шоир уларни халққа яқин, 
манзур, деб билган.

Кейинги тадқиқотлардан маълум бўлишича, бу 
шеърнинг дастлабки қисмлари тушириб қолдирил- 
ган. Н. Остроумов ўзининг «Сарты» («Сартлар») ки- 
тобида (1908) «Шоир аҳволи ва шеър муболағаси 
хусусида» шеъридан тушириб қолдирилган ғоят му- 
ҳим парчанинг сўзма-сўз таржимасини келтиради. 
Сўзма-сўз таржима ва бутун асар руқидан маълум 
бўлишича, Фурқат аввалига Ш арқ шеъриятининг уч 
забардаст вакили Фирдавсий, Ҳофиз ва Саъдий асар- 
ларидаги ҳаёт ҳодисаларини акс эттириш усули ҳамда 
бунда муболаға санъатининг алоҳида маъно касб 
этиши хусусида адабиёт назарияси ва амалиётидан 
пухта хабардор йирик мутахассис сифатида фикр 
юритади, сўнгра Ш арқ классик шеърияти учун етак- 
чи ҳисобланган бу жиҳатни рус классик шеърияти
нинг ифтихори бўлмиш Пушкин, Лермонтов, Некра
сов асарларидаги ўзига хос томонлар билан, улар- 
нинг образ яратиш маҳорати билан қиёслайди»2.

Ўша асар. 60-бет.
2 Ш. Юсупов. Маърифат байрокдори. «Гулистон», 1984. 2-сон. 18-бет.

Шеърнинг охирги байтларидан маълум бўлиши- 
ча, шоир ана шу классик достончилик йўлида асар 
ёзиш ниятида бўлган.

Н а  ҳ о л  ў л с а  а н г а  м у в о ф и к , қ и л и б ,
Я н а  р а м з у  м а з м у н и г а  л о й и к ,  қ и л и б .
Б а  ҳ а р  ҳ о л  я х ш и  с ў з  б ў л с а  т а к р и р  э т и б ,  
Қ и л у р м и з  б а ё н  э л г а  т а х р и р  э т и б '.

Лекин ғурбат ва дарбадарлик бу ижодий реж а- 
нинг амалга ошмай қолишига сабаб бўлган. Масна- 
вийда анча тажриба орттирган Фурқат бундай асарни 
ярата олиши шубҳасиз эди.

Шу даврда яшаб ижод этган Гулшанийнинг (Саид 
Қосимий) панднома характеридаги ҳамд, наът, хо- 
тимадан ташқари IX бобдан иборат «Гулшани роз» 
асарида ҳам шоир китобхонни тарих сабокдаридан 
ибрат олишга чақириб, дунёнинг моддийлиги, ўзга- 
риб туриши ҳақида фикр юритганда «Шоҳнома» 
қаҳрамонлари такдирини эслатиб ўтади:

Д а в л а т у  у м р  ў л с а  э д и  п о й д о р ,
Ў л м а с  э д и  Р у с т а м у  И с ф а н д и ё р . . .
Қ а н и  Ф а р и д у н  б и л а  З а ҳ ҳ о к у  Ж а м ,
Ҳ а ш м а т у  х а й л у  с и п о х у  ҳ а ш а м .
Қ а н и  С к а н д а р  б и л а н  Н ў ш и р а в о н ,
Э р д и  а л а р  х у к м и д а  у ш б у  ж а ҳ о н 2.

Демак, XIX аср ўзбек адабиётининг пешқадам 
вакиллари ҳам Фирдавсий ижодини қадрлаган. Ай- 
ниқса, ш оирнинг «Ш оҳнома»да мужассамланган 
санъаткорлик маҳорати уларни мафтун этган. Хат
то Муқимий «Ган тўғрисида гап» ҳажвий шеърида 
ҳам мутакаббир кишиларни танқид қилишда Ф ир
давсий қаҳрамонларидан фойдаланган.

Эртакларда «Шох,нома» мотиВлари

Заҳириддин Муқаммад Бобурнинг «Бобурнома» 
сида, Зайниддин Маҳмуд Восифийнинг «Бадоеъ 
ул-вақоеъ» асарида ҳамда ш оир Умидийнинг

1 Фурқат. Танланган асарлар. 61-бет.
2 Адабий мерос. 4 (16). Т.: 1980. 56—58-бетлар.

«Жангнома»сида берган маълумотларига, машҳур 
ёзувчи Ш арқ илм-фанининг алломаси Садриддин 
Айний, шарқшунослардан Е. Э. Бертельс, А. Н. 
Больдиревнинг тадқиқотларидаги фикрларига қара- 
ганда шоҳномахонлик ўтмишда энг қутлуғ адабий 
анъана бўлган. Карвонсаройларда, адабий анжу- 
манларда махсус кишилар «Шоҳнома»ни алоҳида 
усул ва оҳангда ўқиган, кўпчилик тинглаган. Мана 
шу анъана ҳамда «Шоҳнома» сюжетлари таъсири- 
да турли даврларда «Китоби подшоҳ Афросиёб», 
«Китоби жангномаи подшоҳ Жамшед», «Рустами 
Достон» сингари халқ китобларининг яратилиши 
Фирдавсий достонларининг кенг халқ оммасига 
етиб боришини, тиллардан тилларга ўтиб, халқ 
оғзида достон бўлиб кетишини таъминлаган. Бора- 
бора «Шоҳнома» достонларининг эшитувчилари 
асар сюжетининг ижрочилари ёки ноқилларига 
айланган. Бу эса ўзбек халқ оғзаки ижоди асарла
рида Фирдавсий достонлари ёки «Шоҳнома» об- 
разларининг янада кенгроқ тарқалишига сабаб 
бўлган.

Зероки, ўзбек халқ достонларида ҳам, мардлик 
ва жасоратни мадҳ этувчи эртакларда ҳам «Шоҳ- 
нома» мотивлари кенг учрайди. Чунончи, қаҳра- 
монлик достонларидаги баҳодирлар кўпинча қувват 
ва келбатда Рустами Достонга ўхшатилади, улар- 
нинг вафодор ва учкур отлари эса Рахшни эслата- 
ди. Бир қатор эртакларда Рустам, Золи Зар, Барзуи 
Деҳқон, Деви Сафед, Акван Дев каби «Шоҳнома» 
қаҳрамонлари тилга олинади1. «Қаҳрамон», «Паҳ- 
лавон Рустам», «Рустам» сингари эртакларнинг бе- 
восита Фирдавсий достонлари сюжети асосида яра- 
тилганлиги эса халк, ижодкорлари орасида «Шоҳ- 
нома»нинг хийла машҳур ва манзур эканлигини 
кўрсатади.

«Рустам» эртагини 1940 йили Буюк Каримов Мул
ла Мўмин Ёқубовдан ёзиб олган. «Қах,рамон» эрта- 
ги эса адабиётигунос С. Долимов томонидан ёзиб 
олинган. «Пахдавон Рустам»ни таникди фольклор-

1 «Эркажон», «Кашмири», «Кенжа Ботир», «Қуёш ерининг пахдавони», 
«Доро ва Искандарбек» эртакларига қаранг. ч

шунос М. Афзалов ёзиб олган. Улар ЎзССР Фанлар 
академиясининг Алишер Навоий номидаги Тил ва 
адабиёт институти фольклор секторининг 139, 1365, 
328 инвентар номерида сақланади. Бу асарлар 
«Узбек халк, эртаклари», «Кенжа ботир»1 китобла- 
рида нашр этилган. Баъзи ортиқча тафсилотлар- 
нинг қисқартирилганлигини ҳисобга олмаганда 
қўлёзмалар билан нашрий нусхалар ўртасида мо- 
ҳият эътибори билан тафовутлар йўқ. Шунинг учун 
биз асосан нашрий ва қисман қўлёзма вариантла- 
ридан фойдаландик.

Маълумки, Абулқосим Фирдавсий Рустами Дос
тонни чақалокдигидан бошлаб баҳодирларга хос си- 
фат белгилари билан ғоятда меҳр - муҳаббат, завқ- 
шавқ билан тасвирлайди. Ўн ёшида ёввойи Оқ филни 
Фаридун гурзиси билан мажақлаб, ўн тўрт ёшида 
«боши кўкка етиб турадиган» Афросиёбни забун 
этган Рустам бутун умрини мамлакат дахлсизлиги, 
марказлашган ҳокимият бутунлигини ҳимоя қилиш, 
эл ва юртни ички сепарат жанглар, ташқи хона- 
вайронлик ҳужумларидан ҳимоя этишга сарфлайди, 
боғу роғларни Акван дев каби ваҳшийларнинг ғора- 
тидан асрайди, неча маротаба шоҳ бошчилигида қур- 
шов ва асирликка тушиб қолган қўшин, халқни ҳало- 
катдан қутқаради. У ҳамиша «тадбир ва донолик- 
ни» «кибру ҳаво, шошқалоқликка» қарши қўяди, 
«жангдан кўра сулҳни афзал кўради». Чунончи, со- 
занда мусофирлардан Мозандароннинг бойлиги ва 
гўзал табиати таърифини эшитган Кайковус у ерни 
забт этмоқчи бўлади. Золи Зар, Рустам бошчилиги- 
даги баҳодирлар шоҳни бу йўлдан қайтаришга ури- 
надилар. Аммо камтадбир, давлат ва бойликка ўч 
мутакаббир Кайковус уларнинг насиҳатини инобатга 
олмай, Гударз ва Туе бошчилигида катта қўшин би
лан Мозандаронга юриш қилади. Мозандарон ҳоки- 
ми Деви Сафед эса жодулик билан буларни кўр 
қилиб асир олади. Бу хабарни эшитган Золи Зар 
Рустамга насиҳат қилиб, шоҳ ва элни қутқаришга

1 Ўзбек халқ эртаклари. II томлик. Ўзадабийнашр. Т : 1959. 1-том. 358— 
364-бетлар. II том. 424—431-бетлар. «Кенжа ботир». Эртаклар. «Фан» наш- 
риёти. Т.: 1973. 157— 165-бетлар. Нашрга тайёрловчи М. Афзалов.

юборади. Таҳамтан «Ҳафт хони Рустам» деб атал- 
миш етти манзилни кечиб, етти тўсиқни мардона- 
вор енгиб, Деви Сафедни яккама-якка жангда ҳалок 
этиб, асирларни озод қилади. Рустами Достон фа- 
зилатида энг ёрқин саҳифалардан бўлмиш мана шу 
«Ҳафт хон» воқеаси «Пахдавон Рустам» эртагига 
асос бўлган. Унда Фирдавсий достонининг сюжети, 
ғоявий йўналиши асосан тўла қамраб олинган. Эр- 
такда ҳам Кайсовус мутакаббир, мансабпараст, мол- 
параст, тадбирсиз узоқни кўра билмайдиган, дониш- 
мандлар кенгашига қулоқ солмайдиган жоҳил шоҳ 
сифатида талқин этилади. Шунинг учун созанда- 
ларнинг: «Сизларнинг бахтингиз кулган эканки, биз- 
нинг йўлимиз сизнинг юртингиз устидан тушибди. 
Биз сизларни бойитгани келдик, бизнинг юртимиз- 
да олтин худд,и тупрокдай сочилиб ётибди. Кун бо- 
тиш томонига қараб ўн икки кун йўл юрсангиз ва 
учта тоғдан ўтсангиз, бизнинг юртимизга етасиз. 
Халта ва араваларни эсдан чиқарманглар, етти ав- 
лодингизга етгулик олтинга эга бўласизлар», дейи- 
ши билан Золнинг: «Бу й ў л д а н  қайт, шайтоннинг 
феълига кирма», деган ўгитларини «эшитишни ҳам 
истамай олтинга кўмилиб қайтиш» ниятида йўлга 
тушади. Натижада очкўзлик қилиб, слтин кетидан 
қувиб келганларни Деви Сафед кўр қилиб зиндон- 
ra солади. Воқеанинг ривожи, кульминацион нуқ- 
таси ва ечими худди «Шоҳнома»дагидек. Эртакда 
ҳам Рустам етти даҳшатли ғорни енгиб, етти ман
зилни кечиб, турли хил сеҳр ва тилсимларни ечиб 
Деви Сафедни ўлдиради ва шоҳ бошлиқ барча халқ 
озод қилинади; «шундан кейин шодлик билан са
фар анжомларин тайёрлаб, олти ой чўлу биёбон- 
ларда йўл юриб ўз мамлакатларига етиб келибди- 
лар. Қайтиш шарафига етти кун тўй-томоша бе- 
рибдилар. Энди ҳеч ким олтин излаб ўзга юртга 
бормайдиган бўлади. Улар ўзларининг севимли, гўзал 
Ватанлари тугалмас олтин кони эканлигини англа- 
дилар»1.

Эртакда Фирдавсий достонининг асосий ғоявий 
мотиви, образлар системаси, воқеалар сисиласи қам-

1 Кенжа ботир. Эртаклар. «Фан» нашриёти. Т.: 1978. 158-бет.

раб олинган ҳолда айтувчининг диди, нияти, ниҳоят 
ўзбек эртакларининг усул ва услуби талаблари тақо- 
зоси ўлароқ бир қанча оригинал деталь ва момент- 
лар мавжуд. Авваламбор шуни таъкидлаш керакки, 
«Шоҳнома»да мазкур воқеа Сеистон ва Зобулистон 
шаҳарлари билан боғлиқ ҳолда ҳикоя қилинади. Эр
такда эса у «Жайҳун» дарё бўйларига кўчирилади. 
«Ниҳоятда гўзал, гуллар ва боғларга бой бўлган хуш- 
манзара мамлакатнинг» шоҳи Нодиршоҳ деб олина
ди. Зол машҳур паҳлавонлар сардори сифатида эмас, 
«акду фаросатда яккаю ягона донишманд»1 сифатида 
тасвирланади. Унинг Иброҳим, Абдулла, Рустам де
ган уч ўғли бўлган экан. Иккинчидан, эртакда айрим 
тафсилотлар фольклор асарларининг специфик ху- 
сусиятларига мос тарзда баён этилган. «Шоҳнома»да 
Золнинг насиҳати билан Мозандаронга жўнайди. Эр
такда эса Зол хизматкори Мамарайим (бу янги пер
сонаж) орқали уч ўғлини (бир-бирига сездирмай) 
ўрмон, тоғ орасида имтиҳондан ўтказади. Кичик ўғли 
Рустам ҳаммадан кўра жасорат ва шердиллик кўрсат- 
гани учун душманга ҳамла қилганда қирқ газ узаяди- 
ган «қилич» ва оддий отлардан икки марта катта 
чиройли «саман от» билан халоскорлик йўлига куза- 
тади. Бу ерда шуни қайд этиш керакки, Золнинг 
аждар суратига кириб ўғилларини синаши, бир то- 
мондан, ўзбек халк, оғзаки ижодига хос бир деталь 
бўлса, иккинчи томондан, Фаридуннинг уч ўғлига 
ном қўйиш мақсадида уларни Яман сафарига куза- 
тиб, аждар суратига кириб йўлларини тўсгани ва 
ҳар бирининг тадбири, жасоратига қараб Салм, Тур, 
Эраж деб ном берган (бунгача ўғиллари номсиз юр- 
ган) воқеасини ҳам эслатади.

Рустамнинг Мозандарондаги жангу жадаллари 
тасвирида ҳам янги деталь ва қўшимчалар мавжуд. 
Масалан: Деви Сафед Кайковус бошлиқ халқни 
«исми Аъзам» билан эмас, «қўлтиғидан бир шиша 
чиқариб синдириб» кўр қилади. «Шоҳнома»да Рус
там девнинг қорнини ёриб, ўтини олиб, ватандош- 
лари кўзига суртгач, улар бино2 бўладилар. Эртакда

1 Кенжа ботир. 165-бет.
2 Бино бўладилар — кўрадиган бўладилар.

эса Рустам асирлар ётган ғорнинг оғзини очиб Деви 
Сафед ювиниб, чўмилиб, ярасини тузатиб, мадад 
оладиган «ҳовузга бошлаб бориб чўмилтирибди... 
Кўзлари аввалгидан ҳам ёруғ бўлибди»1. Бундан таттт- 
қари бошқа оригинал эпизод ва лавҳалар ҳам бор. 
Уларнинг ҳаммаси «ҳамиша ҳамшаҳарларини ўйлай- 
диган», уларнинг «нобуд бўлишини» истамайдиган, 
ҳар қандай даҳшат, бало-қазо ҳамда офатларни ж а
сорат, мардлик, тадбир билан енгадиган халқпар- 
вар, эл-юртининг пуштипаноҳи, баҳодир Рустамни 
ардокдаб таъриф-тавсиф этишга, донишмандлик, ва- 
танпарварликни улутлашга, бойликка ҳирс қўйиш, 
шошмашошарлик ва нодонликни қоралашга қара- 
тилган.

«Қақрамон» эртагида «Шоҳнома» достонларининг 
сюжет ва образлари қайта ижодий яратилган. Агар 
эртакнинг бошида «Бижон ва Манижа» сюжетига 
яқин бир эпизод эслатилса, воқеа давомида Рустам
нинг Акван девга қарши кураши, Золи Зар билан 
Семурғ воқеасига ўхшаш эпизоддар киритилади. Во- 
қеалар силсиласи ҳамда тадрижий такомили бу эр- 
такчи Ф ирдавсий даҳосидан ижодий баҳраманд 
бўлганлигини кўрсатади. Асарда Рустам — Қаҳра- 
мон, Забул шоҳ — Зобун шоҳ, ғоратгар, ғайритабиий 
кучга эга бўлган, «бир юмалаб» турли кўринишда 
пайдо бўладиган Акван дев Сакван шаклида келади.

«Рустам» эртаги, биринчидан, халк, оғзаки ижо- 
дида «Шоҳнома» мотивларининг нақадар кенг ва чу- 
қурлигини аникдашга имкон берса, иккинчидан, ёзма 
адабиёт билан фольклорнинг ўзаро алоқаси, таъсири 
масаласининг айрим жиҳатларини ёритишга кўмак- 
лашади. Зероки, унда Фирдавсий достонларининг 
сюжет ва образлари ҳам «Шоҳнома» мотивлари асо
сида яратилган «Сомнома», «Барзўнома» қиссалари 
анъанаси ҳам, Хомуший ва Нурмухдммад Бухорий 
таржималарининг изи ҳам кўзга ташланиб туради.

Фирдавсийнинг Сом, Наримон, Золи Зар, Зол ва 
Рудоба, Рустам ва Суқроб, «Шоҳнома» сюжетлари- 
нинг давоми сифатида XVII асрда вужудга келган 
Суҳробнинг ўғли Барзуи Деҳқон ҳақидаги достон-

3 Кенжа ботир. 165-бет.

лар сюжети эртакда гоятда ихчам бир шаклда, ягона 
композицион қолипда изчил баён этилган. «Шоҳно- 
ма»дагидек Сом, Наримон, Зол, Рустам, Суҳроб, Са- 
мангон шоҳи, Семурғ ва бошқалар ижобий образ 
сифатида талқин этилади. Семурғ «Кийик ва эчки 
сути билан боқиб катта қилган Зол ўн тўртга кир- 
ганда илм ўрганиб, қирқ йил ўқиган кишилар билан 
баробар бўлиб қолади». У «минг йил умр кўриб» 
донишмандлик ва пахдавонлик билан халк, ҳамда 
Ватанга кўп фойда етказади, мамлакатнинг хавфсиз- 
лигини таъминлаш учун курашади. Рустам беқиёс 
пахдавон, ватанпарвар, халқпарвар, инсон қадр-қим- 
матини эъзозлайди, эл-юртини ташқи ва ички душ- 
манлардан ҳимоя этади. У ваъдасига вафодор, етим- 
есирларнинг бошини силайдиган чин инсон. Асарда 
қаҳрамонлик, кучли лиризм ҳамда кишини тўлқин- 
лантирадиган психологик ҳолатлар хийла изчил ва 
ҳароратлидир. Буни биз Золнинг муҳаббати ва ж а- 
сорати талқинида, Рустамнинг туғилиши ҳамда ўғли 
Суҳробни ўлдириб қўйгандаги кайфияти тасвирида, 
айниқса, яққол сезамиз. «Шоҳнома»да тасвирлани- 
шича, Рудобанинг вақти-соати етганда Семурғнинг 
маслаҳати билан «донишманд жарроҳ» ёрдамида она 
қорнини ёриб, болани олади. Эртакда бу эпизод 
қуйидагича: «Малика ўғли Золга ядилардан хотин 
олиб берибди. Хотини ҳомиладор бўлиб етти ойлик 
бўлганда боланинг оғирлигидан хотиннинг оёғи бир 
энлик ерга кирибди. Саккиз ойлик бўлганда беш 
энлик ерга кирибди. Малика юра олмай қолибди. 
Зол хотинининг юра олмаганлигини кўриб, тўрт ғил- 
диракли аравага от қўшиб, маликани олиб юрибди. 
Вақти-соати етибди. Семурғ бошлиқ қирқ ҳукамо 
жам бўлиб болани ёриб олишибди. Рустам дунёга 
келибди. Семурғ бошлиқ қирқ ҳукамо маликанинг 
рудасини кийик сути билан ювиб, тикибди. Семурғ 
қанотидан бир мисқол қон олдириб, маликанинг 
димоғига ҳидлатиб, ҳушига келтирибди. Рустамни 
говмишнинг сути билан боқибди1. Маълумки, Ф ир
давсий «Шоҳнома»да халкдар дўстлиги ғояларини 
тарғиб этган, ирқчилик, диний ақида ва эътиқодлар-

1 Ўзбек халқ эртаклари. II том. 426-бет.

га кўра кишиларни бир-бирига душманлик қилиши- 
ни қаттиқ қоралаган. Рустамнинг онаси Рудоба (эр
такда ядилардан), Заҳҳок авлодидан бўлмиш Кобул 
шоҳининг қизи эди. Зол ов пайтида Рудобани кўриб 
ошиқ бўлади. Бутун қариндош -уруғлар бу никоҳга 
қарши туришади. Аммо Сом бу қиздан «етти иқлим- 
ни тасарруф» этадиган бола туғилажагини «қуръа- 
а]здозлардан» билгач, тўйга рози бўлади. Юқоридаги 
п.арчада мана шу эпизод айнан акс этмаган бўлиши- 
га қарамай, «Шоҳнома» сюжетига жуда яқин. «Ма
ликанинг рудаси кийик сути билан ювилиши» эса 
халқ эртакларида кенг тарқалган деталлардандир.

Воқеалар «Шоҳнома»га яқин бир тарзда нақл 
этилиб, Фирдавсийнинг мардлик ва инсонпарвар- 
лик ғоялари ажойиб бир услубда тарғиб ва ташвиқ 
этилган бу эртакларда айрим эпизодларни ташлаб 
кетиш, оригинал деталь ҳамда лавҳалар илова қилиш 
мавжуд. Фирдавсий тасвирича, Рустам Суҳроб би
лан яккама-якка олишувда айёрлик қилади, бирин- 
чи беллашувда «бизнинг қаҳрамонлик расмимизга 
к;фа биринчи дафа йиққанда ҳарифни ўлдирмай- 
дилар, иккинчи қатл ерга урганда бошини олади- 
лар», деб Суқроб чангалидан қутулади. Эртакларда 
эса ёш баҳодир Рустамни «қари экан, деб раҳми 
келиб қўйиб юборади». Аслида оғир аҳволда қолган 
Р;^стам зор-зор йиғлаб, яратгандан ўзининг жавон- 
мардлигидаги қувватини қайтариб беришни ўтина- 
ди. Эртаси куни майдонда Рустам ўзгача салобат ва 
қ ^ в а т  билан ҳунар кўрсатиб, Суҳробни ерга уради 
ҳамда кўксига ханжар санчади. Халк, вариантида 
эса «Эртага яна майдонга кириб бу боланинг ^ н и -  
ни ичмасам, дунёда ўзимни Рустам атамайман, деб- 
ди. Эртаси, яна уруш бўлибди. Рустам Суқробнинг 
оёғига бир уриб йиқитибди.

— Эй номард чол, мен сени ҳурмат қилиб кеча 
боғлаб олиб чиқиб кетмасдан, ечиб қўйдим. Бутун 
сен нимага номарднинг ишини қиласан, — дебди. 
Рустам аччикданиб, ханжарини суғуриб олиб, бола
нинг кўкрагига бир урибди, қони ерга тўкилибди»'.

Бу ерда ситуация бир оз бўшашган бўлишига

1 Ўша китоб. 429-бет.

(Суҳробнинг ҳарифини отасига ўхшатиб, ундан қай- 
та-қайта аждоди, насабини сўраши, қалбида худди 
отасига қўл кўтараётгандай аллақандай инсоний ҳис- 
сиёт, меҳрнинг ғулғула солиши каби психологии 
ўринлар кўзга ташланмаслигига) қарамай, асарда 
номардликни қоралаб, жасорат ва мардликни улуғ- 
лаш хийла ёрқин акс этган.

Фирдавсийда ўз ўғлини ўлдириб қўйган Рустам
нинг аҳволига ачинган ҳукамолар Кайковус хази- 
насидан «нўш дори келтириб» берилса, ўлмай қола- 
жагини айтадилар. Эртакда ҳам бу тафсилот мав
жуд. Аммо «қирқ ҳукамо маслаҳати»дан олдин «Рус
тамнинг додини Семурғ эшитиб, Каён авлоди Зол 
билан бирга Суҳробнинг ёнига келибди. Семурғ Рус
тамга:

— Қанотимга ханжар ур, етти мисқол қонимдан 
олиб Суҳробнинг оғзига қўй, — дебди. Рустам Се- 
мурғдан қон олиб Суҳробнинг оғзига қуйибди. Сух,- 
роб ўлмай қолибди. Ханжар ярасини ювиб, қорни- 
ни боғлабди».

Шунингдек, Суқробнинг отасини қидириб, «Ёхуд 
дарёсидан ўтиб, Бухро томонга кетиб, эчки-қўй бо- 
қадиган қозоқларнинг ерига келиб қолиши» эпизо- 
ди ҳам мутлақо янгидир.

Бу ва бошқа ҳолдаги янги эпизод ҳамда детал- 
лар бир томондан, халк, оғзаки ижодининг ўзига 
хос услуб ва усуллари тақозоси ўлароқ қўшилган 
бўлса, иккинчидан, «Шоҳнома» сюжетларини бе- 
восита Ўрта Осиё туркий халқлари ҳаёти билан 
боғлаб, уларнинг урф-одати, касб-кори, психоло- 
гиясига мослаб нақл қилиш айтувчиларнинг хо- 
ҳиш -истаги, фантазияси маҳсули ўлароқ содир 
бўлган. «Кийик сутининг шифобахшлиги, биянинг 
файзи» иборалари, «Кўҳи Қоф», «Кўҳи Сарандиб»1, 
Урганч, Тошкент, Қовунчи номларининг тилга оли- 
ниши, мол ва қўйнинг, эчки боқувчи ах,оли яшай- 
диган жойларнинг зикр этилиши ҳам бу фикрни 
қувватлайди.

Афтидан, эртакчилар «Шоҳнома»нинг асли би
лан ҳам, Хомуший ҳамда Нурмуҳаммад Бухорий

1 Ўша китоб, ўша бет.

таржималари билан ҳам таниш бўлганга ўхшайди. 
Чунки ҳар икки таржимон қаламига мансуб «Шоҳ- 
номаи туркий »даги баъзи ўринлар эртакларда де- 
ярли айнан учрайди. Чунончи, Хомушийнинг наср 
ва назмдаги таржимасида Рустамнинг ов пайтида 
адашиб, Бешаи Мозандарон соҳилида бир чолни- 
кқда меҳмон бўлиши, қизи Гулчеҳрага уйланиб, 
у]чдан Ж аҳонгири Шер туғилиши воқеаси мавжуд. 
Эртакда «ов қилиб юрган Рустам «Дарёи Нил»дан 
ўгиб Чангали Мозандаронга кирибди. Рўпарасидан 
бир кийик чиқибди. Ўқ отса тегмабди, аччиғидан 
юайикни қувиб, қайта олмай, бошқа дарёга ўтиб 
бир тўқайга кириб кетибди. Қилган овларини отига 
ортиб тўқайдан чиқибди. Қараса, маскани узокда 
қолибди. Узокдан бир қишлоқ кўринибди. «Хайр 
6iap кеча мусофирга қўноқ берар», деб қишлоққа 
қараб юрибди. Бир чол дарёнинг ёнида ўтирар 
экан, Рустам чол яқинига келиб салом берибди.

— Келинг, пахдавон меҳмон, — дебди чол. Рус
там:

— Отажон, мен овга чиққан эдим, диёрим узоқ- 
да қолди, бир кеча мусофирга қўноқ берсангиз, — 
Дебди.

— Хўп майли, ўғлим. Қайси авлоддансан? — деб 
оф абди чол. Рустам:

— Мен Каён авлодидан, Золнинг ўғли, Сомун- 
нинг невараси Рустам бўламан, — дебди. Чол:

— Хўп, полвон ўғлим, жуда яхши, — деб меҳ- 
монни уйга таклиф қилибди. Отини отхонага олиб 
кириб, ўз бияси ёнига боғлабди. Бир қўй сўйиб 
маҳалла одамларини чақириб, Рустамни зиёф ат 
қилибди.

Чол Рустамга қараб:
— Ўғлим, сенга бир арзим бор, — дебди.
Рустам:
— Айтинг, ота, — дебди.
— Бир қизим бор, нгуни сенга берсам, сени ўғил- 

ликка қабул қилсам, —- дебди. Рустам ўрнидан ту- 
риб қуллуқ қилибди.

Чол яна:
— Ўғлим, қизимнинг бир айби бор. Иккита кўзи 

й^ж., иккита қўли, иккита оёғи йўқ, — дебди. Рустам:

213



— Шундай бўлса ҳам қабул этдим, — дебди. 
Рустам чолнинг қизи Гулчеҳрани никохдаб олиб- 
ди...»

Хомуший таржимасида бу тафсилот айнан мав
жуд. Лекин унда Рустам чолникида бир кеча ту- 
найди, биядан Рахшнинг қулуни туғилади, Гулчеҳ- 
радан Ж аҳонгири Шер дунёга келади. Эртакда мана 
шу воқеа «Рустам ва Суҳроб» достонининг бир қис- 
ми сифатида келади. Яъни Рустам қирқ кун қаллиқ 
ўйнагач, «Чўнтагидан бир тумор чиқариб чолга бе
рибди:

— Эй отахон, хотиним қиз туғса, ўнг елкасига 
босиб, ўнг белига боғлаб қўйинг, — дебди. Гулчеҳра 
бир ўғил туғибди. Гулчеҳранинг отаси боланинг оти
ни Суҳроб қўйибди. Ўша куни бия ҳам туғибди»1. 
Демак, бу ерда «Шоҳнома» мотивлари асосида ву
жудга келган «Жаҳонгирнома» достонининг Хому
ший таржимасидаги эпизоди Рустам ва Сухроб сар- 
гузашти билан қўшилиб кетган. Фирдавсийдаги Са- 
мангон — Мозандарон, Шоҳ — чол, Тахмина — 
Гулчеҳра, Сейистон — Зобилистон билан бирга Ёхуд 
дарёси, Бухоро қозокдари каби янги номлар учрай
ди. Рустамнинг оти оддий, Суҳробники эса Рахш 
деб аталади.

Характерлиси шундаки, эртакнинг охирга қисм- 
лари яна «Шоҳнома» сюжетидан узокдашиб, Нур- 
муҳаммад Бухорий вариантидаги «Рустам ва Сух,- 
роб» достонининг хотимасини эсга туширади. Кай- 
ковуснинг Сухроб тирилса «етти икдим Сухроб би
лан Рустамнинг чангалида қолади», деб нўш дори 
бермаслиги воқеаси Фирдавсийдагидек баён этила
ди. Аммо ўғлини ўлдирган Рустамнинг саргузашти 
мутлақо оригинал тарзда келади. Золнинг дониш- 
мандлиги, Семурғнинг инсон фарзандига меҳрибон- 
лиги тасвири анча марокдидир.

«Рустам ва Сухроб» достонида воқеа Сух,роб- 
нинг ўлими ва Рустамнинг Кайковусни «бир сиқим 
тупроққа олмайман» деб бош олиб чиқиб кетиши 
билан тугайди. Эртакда эса Ж аҳонпахдавоннинг 
ғамига ҳамдардлик кўрсатган ҳукамолар кенгаши

1 Ўша китоб. 426-бет.

Суҳробни тирилтириш пайидан бўладилар. «Ҳеч ким 
тирилтириш чорасини топа олмаганидан кейин Се- 
мурғ туриб:

— Кўҳи Қофнинг нариги томонида Кўҳи Саран
диб деган жойда бир тобути сокина бор. Шу тобути 
сокинани олиб келиб, Суҳробни ювиб-тараб шунга 
соламиз. Тобутни Рустамнинг бошига қўйиб, ўнг 
кўлини тобутга боғлаймиз, чап қўлини белига боғ- 
лаб, қўйиб юборамиз. Рустам «Ё Суқроб!» деб йиғ- 
лаб қирқ кун бошида тобутни кўтариб юради. Қирқ 
кундан кейин бола ерга тушади, — дебди.

Ҳукамолар бу гапни маъқул топишибди. Семурғ 
бориб тобутни олиб келибди. Суҳробнинг жасадини 
ювиб, Рустамнинг бошига қўйишибди. Рустам «Ё 
Суҳроб!» деб қирқ кун фарёд урибди. Душманлари 
Суҳробнинг тирилишига бир кун қолганини билиб, 
бир жодугар кампирга молу дунё ваъда қилиб, Рус
тамнинг олдига чиқаришибди. Жодугар кампир сув 
бўйига бориб, қозон осиб, қора кигизни ювавериб- 
ди. Рустам «Ё Суҳроб!» деб тобутни кўтариб келиб
ди. Рустам кампирнинг ҳадеб қора кигизни юва- 
берганини кўриб:

— Эй кампир, қора кигизни ювган билан оқара- 
дими? — дебди. Кампир:

— Эй Рустам, дунё бунёд бўлгандан бери ўлган 
одам тирилганми! Тобутни кўтариб юрганингга қирқ 
бир кун бўлди, вақтидан ўтди. Суҳробга азоб бер
ма, тобутни Даҳмаи Шоҳонга қўй, — дебди. Рустам: 
«Кампир рост айтади, бугун кўтариб юрганимга қирқ 
бир кун бўлди. Тирилмайди», деб тобутни ерга қўйи- 
ши билан Семурғ етиб келиб, кампирни дарёга таш- 
лабди. Суҳробни Даҳмаи Шоҳонга дафн қилибди. 
Рустамнинг бўйнида «Ўғлини ўлдирди», деган ном 
қолибди1.

Бу эпизод достоннинг Нурмуҳаммад Бухорий 
қаламига мансуб насрий таржимасига хийла яқин. 
«Шоҳнома»да ўғлининг отаси қўлида ҳалок бўлга- 
нини эшитган Тахмина «сарғайиб хазон бўлади». 
Т(урмуқаммад Бухорийда эса Рустам «Ё Суҳроб!» 
деб бошида кўтариб юриб сув ичмоқ учун чашма

1 Ўша китоб. 430-бет.

бўйига етганда Тахмина етиб келиб, эрини лаънат- 
лаб, «Сухроб тобути устида ханжар билан ўзини 
ҳалок этади». Халк, вариантида Рустам Барзўни за
бун этганда Тахмина келиб: «Кўр бўлғур отасини 
ўлдирдинг, энди боласини ўлдирасанми», деб Барзў- 
ни қутқаради. Эртакда Рустам Сух;робни Семурғ 
маслаҳати билан кўтариб юради. Нурмух,аммад Бу
хорийда эса у ғойибдан келган нидога амал қилади. 
Таржимада ҳам, халк, вариантида ҳам Рустамнинг 
душманлари ота-болани йўқотиш мақсадида жоду
гар кампирни ишга соладилар. Аммо Нурмух,аммад 
Бухорий кампирни Пирон билан Афросиёб масла- 
ҳатлашиб юборди, деб масалани ўзаро феодал ни- 
золар билан боғламоқчи бўлган. Бошқа деталлар 
х,ам бирмунча фарқ қилади. Масалан, «Хотун қора 
кигизни чашмага солиб, бир пора собунни қўлига 
олиб, кигизни ювиб ўтирди, чашманинг оғзини маг- 
зоба тутди. Бир соат эрдиким, пахдавон сув ичмак- 
ка келди, бир кафт сув олиб ичди, мағзобанинг ма- 
заси маълум бўлди. Сочини кўтариб, кўзини очиб 
кўрдиким, бир кампир бир қаро кигизни сувга со
либ ювиб ўлтириб турур. Пахдавон сўради: «Не са- 
бабдан бу ишни қилиб турубсен?» Хотун айтди: 
«Бодиянишин бўлурмен. Бир қизим бор, тўй қилур- 
мен, бир оқ кигиз керак бўлуб турур, бисотимда 
йўқ эрди. Охир қаро кигизни келтурубмен, ювиб 
оқартириб берурмен». Пахдавон айтди: «Ҳеч қаро 
кигиз ҳам ювмоқ бирла оқариб турурми?» Хотун 
айтди: «Х,еч ўлук кўтаруб юрмоқ билан тирилур- 
ми?»

Эртакда кампирни Семурғ «дарёга ташлайди», 
Нурмухдммад Бухорийда: «Рустам хотуннинг оёқи- 
дин тутиб, бошини атрофида айлантуруб, чарх бе
риб отиб юборди. Юнонга келиб Икдимида Х,аким- 
нинг олдига тушиб гард-гард бўлди». Таржимада 
ҳам, эртакда ҳам Рустам, Семурғ, Суҳроб, Тахмина, 
Зол олижаноб кишилар, адолат, яхшилик, инсон- 
парварлик учун курашувчи шахслар сифатида тал- 
қин этилади. Улар номардлик, макр-ҳийла, зулм- 
зўрликни, жаҳолат ва разолатни лаънатлайдилар. 
Пирон, Афросиёб, Кайковус ўта худбин, босқинчи, 
мол-давлатга муккасидан кетган, адолат ва осойиш-

■талик душманидир. Шунинг учун бу кучлар халқ 
ҳамда мамлакатнинг пушти паноҳи бўлган Рустам
нинг ўғли Суҳробнинг тирилишини, яъни қирғин 
у1рушлар, хонавайронгарчиликларнинг олдини ола
диган, шохдарни тийиб турадиган кучларнинг зўра- 
й ишини хохдамайдилар.

«Рустам» эртаги жаҳолат ва разолат кучлари- 
нинг Рустам ва Барзў томонидан «тўзитиб юбори- 
Л1тши», уларнинг Тошкент ва Қовунчида осойишта 
ҳаёт кечириши билан тугайди.

«Шоҳнома» сюжетлари асосида ва таъсирида ву
жудга келган эртаклар тили ва услуби жиҳатидан 
бошқа ўзбек эртакларига ўхшайди. Бадиий тасви
рий воситалар, ҳатто кўпчилик деталлар ҳам анъа- 
навий характерга эга. Чунончи, «Бор экан-да йўқ 
экан, оч экан-да тўк, экан» анъанавий бошлама во- 
қеаларнинг, «Боғу роғлари кўп, гўзал мамлакат» тас
вири билан нақл этиш, баёнда ички оҳангдорлик, 
мусиқийликка эътибор бериш мазкур асарлар учун 
ҳам характерли. «Ҳаётбахш чашма», «Донишманд 
чол», «Бир юмалаб ўзга тусга кирадиган» дев, ж о
дугар кампир, сеҳрли ғор, жаннатмонанд боғ, ва
фодор от, қуш ва бошқа образлар воқеалар силси- 
ласига, мазмунига гоҳ ҳаётий, гоҳ фантастик ранг 
ва оҳанг бахш этади. Буларнинг айримлари «Шоҳ- 
нома»да мавжуд. Лекин эртакларда ўзгача либос ва 
ҳаракат манерасига эга. Деярли кўпчилик эртак
ларда бўлгани каби мазкур асарларда ҳам воқеалар 
оптимистик якунланади. Қаҳрамонлар «муроду мак,- 
садларига эришиб», «шоду хуррам» яшай бошлай- 
дилар. Улар «етти ёшда баҳодир», «ўн тўрт ёшда 
замину замонни ларзага келтирадиган жаҳонпахда- 
вон» ҳамда «донишманди даврон» бўлиб етишади- 
лар.

Хулоса қилиб шуни айтиш керакки, «Шоҳно- 
ма»нинг таъсири классик адабиётимизда ҳам, халқ 
оғзаки ижодида ҳам сезилади. Бевосита Фирдавсий 
достонлари сюжети асосида вужудга келган халк, 
китоблари ҳам йўқ эмас. Бу асарлар, биринчидан, 
«Шоҳнома» сюжети, образлари билан халқни янада 
яқиндан ошно қилса, иккинчидан, Фирдавсий куй- 
лаган инсонпарварлик, Ватан, эл ҳақида ғамхўрлик

қилиш каби гуманистик ғояларни кенг меҳнаткаш 
оммаси орасида тарғиб ва ташвиқ этишдек муҳим 
ижтимоий-эстетик вазифани ўтаган.

Халк, китобларида «Шоҳноупа» мотиВлари

Халқ оғзаки ижодида «Жамшиднома», «Рустаму 
Суҳроб», «Подшоҳ Афросиёб», «Шоҳ Каюмарс», 
«Сиёвуш» каби достону эртакларнинг айримларида 
«Шоҳнома»даги мазмун айнан ҳикоя қилинади, об
разлар ҳам ўзгартирилмайди. Ҳатто «Шоҳнома» 
«Рустами Достон» номи билан ўзбек бахшилари то
монидан қайта яратилганлиги ҳам маълум. Аммо 
кўпчилигида халқ достон ва эртакларининг хусусият- 
ларидан келиб чиқиб, айтувчиларнинг диди ва дунё- 
қараши тақозоси ўлароқ фабулада ўзгариш юз бер
ган, образлар янги қиёф а касб этади, воқеалар 
туркий халқлар ҳаётига кўчирилган, янги-янги эпи- 
зодлар, персонажлар келтирилган. Ўзбек адабиёт- 
шунослигида, жумладан, фольклоршуносликда бу ма- 
сала ҳали ўрганилмаган. Уни тадқиқ этиш эса, бир 
томондан, ўзбек ва форс-тожик адабий алоқалари- 
нинг айрим жиҳатларини тўлдирса, иккинчи томон
дан, ёзма адабиёт билан оғзаки ижод ўртасидаги 
ўзаро таъсир ва алоқани ўрганишга кўмаклашади. 
Шуни ҳисобга олиб биз бу ўринда «Шоҳнома» мо
тивлари асосида яратилган ўзбек халқ китобларидан 
«Жангномаи подшоҳ Жамшид»ни кўздан кечириб 
чиқамиз.

Маълумки, Фирдавсий Жамшидни адолатли, тад- 
биркор ва шон-шуҳрат олдида эсанкираб қолувчи, 
амалпараст шоҳ сифатида тасвирлайди.

«Шоҳнома»да тасвирланишича, Ж амшид Таҳму- 
раснинг ўғли бўлиб, етти юз йил ҳукмронлик қила- 
ди. У кишиларни тўрт тоифага бўлиб, ҳар бирининг 
ҳаётда ўрнини белгилайди, касб-кори, вазифасини 
кўрсатади. Унинг салтанати даврида ер юзидан зулм- 
зўрлик, бадфеъллик йўқотилади; ҳарбий анжомлар, 
қурол-яроғларнинг турли хили кашф этилади; ҳар 
хил юнг ва пахтадан ип йигириб, либос тикиш, 
деҳқончилик, чорвачилик, ҳунармандчилик билан 
шуғулланишни у расмга айлантиради, темирчилик,

кон қазиб маъдан чиқариш, кемачилик, меъморчи- 
лик, хуллас, инсон ҳаёти ва юрт ободончилиги учун 
зарур барча ишларни ривожлантиради. Уч юз йил 
шу зайлда ҳукм суради. Етти икдимни ўз тасарру- 
фида кўрган Ж амшид манманликка берилиб, са- 
рой аъёнлари ва лашкар бошлиқларини йиғиб, мен 
дунёни обод этдим, ер юзидан очлик, зулм-зўрлик, 
қайғу-ҳасрат ва ҳатто ўлимни йўқотдим. Модоми- 
ки, ҳамманинг бахту тахти, ҳаёт-момоти мен билан 
боғлиқ экан, сизлар мени дунёни яратувчи деб би- 
линг, дейди.

Г а р  э д у н ,  к и  д о н е д ,  м а н  к а р д а м  и н ,
М а р о  х о н д  б о я д  ж а ҳ о н о ф а р и н ' .

(Агар буларнинг барини мен бунёд этганимга 
иқрор бўлсангиз, у такдирда мени оламнинг яра- 
тувчиси деб аташларингиз керак.)

Аъёнлар индамай, хомуш қоладилар. Юртда, са- 
ройда бирлик йўқолади. Мубадлар араб шоҳи Зах,- 
ҳокни тахтга ўтиришга даъват этадилар. Бу пайт 
Ж амшид Хитойга қочиб кетган бўлади. Юз йил 
ўтгач, Заҳҳок уни Хитой денгизи соҳилларида ту
тиб, арралатиб ўлдиради. Фирдавсийда Ж амшид 
достони шу билан тугайди. Шоир Жамшиднинг тахт- 
ни ташлаб қочганидан сўнгги ҳаётини ҳикоя қил- 
майди.

«Шоҳнома»да асосий мақсад Ж амшидни адо
латли, раиятпарвар шоҳ, ҳамиша мамлакат обо дли- 
ги, халк, фаровонлигини ўйлайдиган ҳукмронни таъ- 
рифлаш, ибрат қилиб кўрсатишдан иборат. Ф ир
давсий ақидасича, шоҳ манманлик, кибру ҳавога 
берилса, давлат, халқ олдидаги хизматлари, шон- 
шуҳратини пеш қилиб худбинликка юз бурса, у лаъ- 
натга лойиқ: ундан донишмандлар ҳам, эл ҳам, 
қўшин ҳам юз ўгиради. Ундай шахс мамлакатни 
бошқаришга ноқобил; юртда ғалаён ва бошбошдоқ- 
ликнинг келиб чиқишига сабаб бўлади, натижада 
шоҳ ҳам, салтанат ҳам ҳалокатга юз тутади. Ҳақи-

1 Абулқосим Фирдавсий. «Шоҳнома». Иборат аз 9 жилд. Жилди 1, саҳ. 
56. «Ирфон», 1964.

қатда ҳам Жамшид ишратпарастлик, шон-шуқрат 
кайфи билан бадмаст бўлади, бутун юрт унга наф- 
рат билан қарайди. Натижада тахтни ташлаб, юрт- 
дан чиқиб кетади.

«Жангномаи подшоҳ Жамшид»да ҳам воқеа худ- 
ди «Шоҳнома»дагидек бошланади. Аммо достонда 
Ж амшид Таҳмурас вафотидан кейин эмас, тирик- 
лигида тахтга ўтиради. Қариб-қартайиб қолган Таҳ- 
мураснинг Қаҳрамон ва Ж амшид номли ўғиллари 
бўлади. Шоҳнинг Жамшидга меҳри кучли эди. Кун
лардан бир кун у хизматкорларга қараб: «Бирмун
ча қўғурчоқ ва бирмунча ошук, ва ўз ҳолига яраша 
ўқ-садоғ, найза, қилич олиб келинглар. Ман бу 
ўғлумни синаб ва азмойиш қилай», деди. Эрса шуд 
соатда ҳаммасини тайёр қилиб келдилар. Бу ни- 
марсаларни Жамшиднинг олдиға қўйдилар. Подшоҳ 
айтдиким: «Эй ўғлум, булардин қайсини хохдарсиз, 
олиб ўйнанг». Ж амшид қўпуб қўғурчоқларини таш
лаб, ани ошуқларини олуб сандуққа суқуб бир фасл 
ўйнади. Андин ўқ, садоқ, найза ва қилични олиб 
белига боғлади. Подшоҳ айтдики: «Бу ўғлумда яхши 
нишоналар кўрдум. Мандин кейин подшоҳ бўлур»1.

Демак, Жамшид синовдан сўнг отаси томонидан 
тахтга ўтказилади. У тахтга ўтиргач, бутун хаёли, 
куч-гайрати ва тадбирини мамлакатни обод, элни 
фаровон қилишга қаратади. «Аммо у айш-ишратга 
машғул бўлди. Юрт бирла иши қолмади. Юрт безо- 
бита бўлғали турди. Аммо Жамшидни кичик бола 
деб ҳеч ким кўзига илмай, юртнинг улуглари мас- 
лаҳат қилиб айтдиларки, бу кичик бола бирла юрт 
тутуб бўлмас. Ж амш ид сафар қилсун ва гурбат 
ихтиёр қилсун. Меҳнат ва машаққат ўтида куйсун 
ва давлатнинг қадрини билсун»2.

Кўриниб турибдики, бу ерда «Шоҳнома»даги сю 
жет чизигидан асар йўқ. Достонда ҳаёт аччиқ-чу- 
чукларини тотимаган, билим ва ҳаётий тажрибага 
эга бўлмаган шахс давлатни бошқара олмайди, де
ган фикр изчил илгари сурилади. Ҳақиқатда ҳам 
умаро ва эл Жамшидни Каёний юртидан чиқазиб

1 «Жангномаи подшоҳ Жамшид». Литогр. Т.: 1916. 7—8-бетлар.
2 Ўша бет.

юборадилар. Аввал Балхда, кейин Ҳиндистонда дар- 
бадарликда юрган Ж амшид не-не машаққатларда 
тобланади, ўз қилмишидан пушаймон бўлади.

Қайта бошдан Туронда шоҳ бўлган Ж амш ид
нинг кўзи очилади. Энди у сарой аёнлари билан 
кенгашиб элнинг ғамини ўйлаб иш қилади; зулм- 
зўрликка барҳам беради; мамлакатни обод, элни ф а
ровон қилади. «Андоғ раиятнавоз подшоҳи одил 
бўлдиким, Турон халқи дуо қилодурлар. Подшоҳ 
Ж амшид кўрдиким, бу олами ғаддор инон-ихтиё- 
рини мунинг қабзаи иқтидорига берибдур. Бул ҳам 
жаҳонни доду адл бирла обод айлади ва жабру 
зулмни беҳу бунёди бирла барбод айлади ва инъо- 
му эҳсон бирла оламни ўзига мусаххар айлади... 
Шабу рўз фикри ул эрдиким, ўзидан санъатлар 
пайдо қилғай, бу жаҳонда ёдгор қўйғай. Ул фикри 
дақиқ ва хаёли амиқ бирла олоти ҳарба тайёр этти. 
Мисли дубулға, совут ва ҳафтон ва жами ҳарбадин 
шамшэр, камон, тиру табару карнай ул бунёд этти. 
Олам ичида нечанд шаҳар ва қалъаларни ул пайдо 
қилди. Боргох,у capo парда ва чодиру шомиёнани 
ул ороста қилди. Кондин олтунлар ул чиқорди. 
Дарёдин дурру уду анбар ул олди. Хушбўй нарса- 
лардин мисли мушку гулоб ва кофурий оламорони 
ул топти. Дарёдан кишти бирла юрмаклик ҳам анинг 
санъатидир. Пахтани тор этмоқ, ип йигирмоқ ва 
либос этиб киймоқни х,ам ул таълим берди. Алқис- 
са, уч минг таснифотни андин нақл қилурлар»1.

Кўриниб турибдики, достоннинг бевосита «Шоҳ- 
нома» сюжетига алоқадор ўринлари хийла мукам- 
мал ва изчил. Унда Фирдавсийдаги адолатли шоҳ, 
эл -ю рт осойиш талиги, ф аровон ва идеал ҳаёт 
ҳақидаги ўй-фикрлар янада ривожлантирилган. Бу 
ва бошқа ўринлар достонда асосий мақсад зулм- 
зўрлик, талончилик ва хонавайронликни қоралаш, 
маърифат ва адолатни улуғлашдан иборат эканли
гини кўрсатади.

Достоннинг охири бирмунча «Шоҳнома» сю же
тига яқин келади. У дарбадар юриб, Авранг шоҳи 
Зобули қизи дам олаётган боққа кириб, маликанинг

1 Ўша китоб. 11-бет.

ишқини қабул этиб, ўз никоҳига олади. Беш ой 
яширинча яшайди. Авранг шоҳ билиб, Заҳҳок зул- 
мидан қўрқиб, Жамшидни дуру жавоҳир, кийим- 
кечак, қурол-яроғ билан эл кўзидан яширинча чи- 
қариб юборади. Ж амшид Хитой дарёси соҳилига 
борганда, «Заҳҳок гумашталари» тутиб саройга эл- 
тадилар. Заҳҳок хурсанд бўлиб, уни то наврўзи 
оламга сакдатиб, баҳор байрамида устунга боғлаб 
бошидан арралатади.

«Китоби жангномаи подшоҳ Ж амшид» зулм- 
зўрликнинг ҳаддан ошиши натижасида халқ бошига 
тушган оғир кулфат, етмиш беш ўғли Зақҳок ажда- 
рига тўъма бўлган Кованинг халққа бошчилик қилиб, 
салтанатни ларзага келтириши билан тугайди. Адо
лат зулм-зўрлик устидан, акд-идрок, маърифат ж а- 
ҳолат устидан ғалаба қозонади. Асар худди «Шоҳ- 
нома»дагидек халқ куч-қудратига ишонч билан, оп
тимистик рухда туталланади.

«Жангнома»да Кова образи ҳам бирмунча ўзгар- 
тириб талқин этилади. У пешдоманини байроқ қилиб 
халқни эргаштириб Захдокни маҳв этмайди, балки 
якка ўзи ўлдиради.

Кова бошчилигидаги меҳнаткаш халқнинг ғазаб 
ва нафрати, зулм-зўрликка қарши жанговар руқи 
жуда яхши тасвирланган. Тўғри, қиссада ғайритаби- 
ий тафсилотлар, сюжет линияси билан алоқасиз 
узундан-узоқ воқеаларга ҳам кенг ўрин берилган. 
Лайливаш, Маликаи Дилсўз, Баҳроми Хитой, Мали- 
каи Зебоҳусн, Қатрони Румий, Шермард, Шабранги 
Румий, Сиёмак ва Равшанак, Бодранг, Бодрафтор, 
Бартанги Занги, Торуқ, Бомон, Фарҳод, Сайфи Со- 
диқ, Қосим, Бахмани Косарўй, Сорун Нарра, Мали
каи Моҳрўй, Маликаи Зарринтож, Камак, Маликаи 
Абнус каби бир қатор образлар ана шу қўшимча 
воқеалар жараёнида ф аолият кўрсатадилар. Шуни 
алоҳида қайд этиш керакки, мана шу қақрамонлар- 
нинг аксарияти салобат ва шижоатда Фирдавсий 
қаҳрамонларига яқин турадилар. Чунончи, Маликаи 
Моҳрўйнинг ошиғи Дорой Девона образи кўп ж и- 
ҳатдан Исфандиёрга монанд. Фирдавсий тасвирича, 
Исфандиёр ўқ-ёй, гурзию шамшир кор қилмайди- 
ган, ўтда куймайдиган рўинатам (пўлат танли) шахс.

«Китоби жангномаи подшоҳ Жамшид»да бир 
қатор деҳқонлар, ошпаз ва темирчилар, хотин- 
қизлар образи мавжуд. Айниқса, аёллар образи хий
ла мукаммал, ҳаяжонли тасвирланган. Улар жангу 
жадалларда, айёрлигу тадбиркорликда эрлар билан 
баробар турадилар. Масалан, Жамшиднинг маъ- 
шуқаси, «қозоқ хотиннинг қизи» Маликаи Дилсўз 
ана шундай оқила, вафодор, жасоратли аёллардан. 
Такдир уни обу оташга солади, тогу тошга уради, 
саҳрою денгизга ташлайди. У ҳар қандай мушку- 
лотни акд-идрок билан ҳал этади, куч-ғайрат би
лан енгади; беқарор, ҳою ҳавасга берилган Ж ам 
шидни «булқаваслик»да қоралайди. «Ишқ-муҳаб- 
батнинг подшолик била нима иши бор», деб қайта 
таъкидлайди. Маликаи Дилсўз оғир ва машаққатли 
пайтларда ўз эли ва такдирини жанг майдонида, 
курашларда жавлон кўргузуб, ҳимоя қилишга қодир. 
У «беш кунлик ерни бир кунда босадиган» оти 
Бодоми Румий билан кўп қаҳрамонликлар кўр- 
сатади.

Асарнинг бадиий хусусиятлари хусусида шуни 
айтиш мумкинки, услуби қадимий Ш арқ қиссалари 
ва оғзаки иЖодд,аги халқ қаҳрамонлик эпослари ус- 
лубига ўхшаб кетади. «Ровиёни ахбор, ноқилони 
осор», «Андоғ урдиким, гурзу қалқон орасидин хир- 
ман-хирман ўтлар чақнади. Сўз бу ерда турсин, 
эмди бошқа ердан эшитинг», «Булар йўлда кета- 
турсин, бошқа ердан сўз эшитмоқ керак» каби анъ
анавий иборалар, зачинларнинг кўп учраши ҳам буни 
тасдиқлайди. Ж англар тасвири, қаҳрамонлар порт
рета, руқий ҳолати, пейзаж тасвирлари ғоятда ҳаро- 
ратлидир. Биз асрда ажойиб муболағалар, ўхшатиш- 
ларнинг ранг-баранг кўринишларига дуч келамиз. 
Жамшиднинг Қатрони Румий билан олишувидан бир 
мисол: «Қатрони Румий Жамшидни кўруб, сўзла- 
гунча дармони қолмай, ночор жон аччиғида Ж ам 
шиднинг бошига шамширини солди. Ж амшид қўл 
узотиб, шамшир аралаш қўлини тутуб тўхтатди. Чап 
қўли билан яқосидин тутиб олдиға тортди, эрса ул 
нобакор юмалаб отидин йиқилди. Ж амш ид оёғи 
остиға босиб тамоми аъзосиндаги қувватани сар- 
панжаи солориға келтируб, бир зарб урдиким, бу

дузднинг янчилғон устухонларининг овозаси тамо
ми Румға эшитилди»1.

Баъзи ўринларда бевосита эртак ва достонларда 
кўп учрайдиган усулдаги тасвирлар учрайди. М аъ
лумки, афсоналардаги баҳодирлар майдонталаблик- 
да лоф уриб, ўз ҳарифини жангга чақиради. М аз
кур қисса қаҳрамонларига ҳам ана шу хислат хос. 
Маликаи Абнуснинг қуйидаги сўзлари эса бевосита 
туркий халқлар фольклорини эслатади. «Малика 
айди: Эй пахдавон, ҳар ким мани билан гўштин 
олишса, бозумни ерга етказса, ани никоҳида бўлур- 
ман, йўқ эрса, бошини кесиб, дорға осодурман. Бу 
бошлар ҳаммаси сенга ўхшаб кучиға ишонған бек- 
лар, подшолар ва пахдавонлар бошидир. Агар ўғлум- 
ға ризо берсанг, гўштин олали»2. Малика наъра тор- 
тиб деди: «Агар бири қўрқса, ўнлаб келсун, ўни 
қўрқса, юзи келсин, юзи қўрқса, минги келсун»3. 
Асарнинг тили анча содда ва равон. Баъзан саъжли 
тасвирлар ҳам учрайди.

Умуман, «Жангномаи подшоҳ Жамшид» «Шоҳ- 
нома» мотивлари асосида яратилган ва ўтмиш қис- 
сахонлигида кенг тарқалган китоблардан ҳисобла- 
нади.

«Жамшид м.иссаси» х,ак,ида баъзи  
мулох,азалар

Ўзбекистон Фанлар Академияси Навоий номи
даги Тил ва адабиёт институтининг фольклор бўли- 
мида «Жамшид» номли қисса сакданади. Магнит 
тасмасига ёзилган бу асар ҳали ўрганилмаган, тав- 
сиф ва тасниф ҳам қилинмаган. Асарда Тамруз шоҳ- 
нинг ота-болалари тарихи схематик тарзда санаб 
ўтилгач, асосий воқеа баёнига ўтилади. Қ ариб-қар- 
тайиб қолган Тамруз ўғил кўради. Унга Жамшид 
деб ном қўядилар. Бола етти ёшга етганда билим- 
дон, ҳушёр, тадбиркор бўлади, баҳодирлик кўрса- 
тади. Отаси тахтни ворисга топшириб, дунёдан ўта- 
ди. Лекин фавкулодда келган омад, давлат, тож - 
тахт болани эсанкиратиб қўяди. У бутун умрини

1 Ўша китоб. 30-бет.
2 Ўша китоб. 81-бет.
3 Ўша китоб. 259-бет.

овчилик, улоқ чопиш билан ўтказади. Мамлакат 
ҳалокатга, халқ хонавайронликка юз тутади, Сарой 
атрофида ғаламислар, хоинлар кўпайиб кетади. Бир 
вақтлари Чин-М очин билан бўлган жангда Тамруз 
ғалаба қилиб, Хунхор шоҳини ўзига тобе этган, у 
бунга хирож тўлаб турар экан.

Кунлардан бир кун давлат акобирлари кенга
шиб: «Бу бола подшоликни уддалай олмади, ёшли- 
гига борди, яхшиси Хунхор шоҳга одам юбориб, 
тахтга ўтқазамиз» деган қарорга келишибди ва шун
дай қилишибди. Улар овга кетган Жамшидни муло- 
зимлари билан мамлакатга киритишмабди. Жамшид 
сарсон- саргардонликда юриб, аввал Балх шаҳрига 
борибди, ҳеч ким пешвоз чиқмабди, у ердан Кобул- 
га ўтибди — егани овқат, тургани жой топа олмаб- 
ди. Шундан сўнг Қундузга бориб, бир дўсти билан 
чойхоначи хизматига кирибди. Воқеа давомида Ж ам 
шид етти қиморбозни мот қилади, Туронзаминдан 
келаётган қозоқ хонининг савдогарлари сардори 
Лайливашни бутун карвони билан ютиб олади. Унинг 
карвонида малика Дилсўз деган бир гўзал қиз ҳам 
бўлади. Мана шу эпизодларда Ж амшид ниҳоятда 
зеҳни ўткир, узоқни кўра биладиган, ўзини босиб 
олган, уста қиморбоз сифатида тасвирланган. Ха
рактерлиси шундаки, акд-идрок Жамшидга ҳамиша 
омад келтирди. Кунлардан бир кун маликаи Дилсўз 
сайргоҳга чиқиб айланиб юрганда, Туронзаминнинг 
шоҳи кўриб, унга ошиқ бўлиб қолади. У вазир- 
вузароларини йиғиб, маликаи Дилсўзга ишқи туш- 
ганини ва Ж амш ид устига лашкар билан бориб, 
уни тортиб олажагини айтади. Улар «Сен шақан- 
шоҳ, лашкаринг кўп, у дайди шаҳзода, маликани 
тортиб олиб, ўзини ҳайдаб юбор» дейишади. До
нишманд вазири бўлса, «ундай қилманг, бу номард
лик бўлади, дунёда бадном бўлиб қоламиз. Сиз до
нишманд, билимдон шоҳсиз. Яхшиси, у билан қимор 
ўйнанг, ўзини ҳам, маликани ҳам ютиб оласиз», деб 
маслаҳат беради. Ўйинда эса шоҳ бутун мамлакати- 
ни ютқазиб қўяди. Ўн тўрт яшар Ж амшид Турон- 
заминга шоҳ бўлади. «Бир йилда юртни обод, элни 
шод этади», халқ тўкдикда яшаб, Ж амшид шаъни- 
га дуои хайр қилади. Кунлардан бир кун Жамшид

акобирларини йиғиб, ўз саргузаштини гапириб бе- 
ради ва юртини соғингани, Хунхоршоҳ устига лаш- 
кар тортажагини айтади. Лекин бир донишманд 
«Отангнинг мулкини сўраб мактуб ёзиб, элчилар 
юбор, элчига ўлим йўқ», деб маслаҳат беради. Тўрт 
элчи Ж амшид мактубини олиб Хунхоршоҳ ҳузури- 
га келади. Чегара посбонлари элчиларни тутиб шоҳ 
олдига элтадилар. Хунхоршоҳ элчиларни қамаб 
қўяди-да, акобирларини йиғиб маслаҳат солади. Улар 
«Элчиларнинг қулоқ-бурнини кесиб, ҳайдаб юбо- 
риш керак», дейишади. Лекин Хунхоршоҳнинг бир 
донишманд вазири: «Жамшид зўр, адолатли шоҳ, 
лашкар тортиб келиб, хароб этиши, кунпаякун қили- 
ши мумкин. Номага, яхшилик номаси билан жавоб 
бермоқ керак» дейди. Хунхоршоҳ «Икковимиз ҳам 
ўз ўрнимизда, юртимизда яшайлик» деб Жамшидга 
нома ёзади ва элчиларга совға-саломлар бериб жўна- 
тади.

Воқеа тобора таранглашиб, воқеа ичида воқеа- 
лар содир бўлади, зиддиятлар авж нуқтасига кўта- 
рила боради. Янги-янги образлар, асар бадиий қим- 
матини оширадиган деталлар яратилади. Халк, қис- 
саларидаги анъанавий туш таъбирини айтувчилар, 
фолбин-қуръачилар, юлдузчилар, Шабранг ва Бод- 
рафторлар бошчилигидаги айёрлар, новвой, жувоз- 
каш, кабобпаз, жандафуруш, чўпон, мирохўр -отбо - 
қар образлари киритилади. Гарчи Хунхоршоҳ Ж ам 
шидга нома юборган бўлса-да, қалби тахдикада 
бўлгани учун қуръандозларни ишга солади. Улар 
«Жамшид албатта лашкар тортиб келиб сени «кун
паякун қилади», лекин бизнинг юртда унга тенг ке- 
ладиган баҳодир йўқ, Хитой подшосининг Баҳром 
Хитойи деган баҳодири бор. Ўша бас келади», дей
ди. Хунхоршоҳ қимматбаҳо совғалар билан Хитой- 
га элчи юборади ва «Баҳроми Хитойини юборсанг, 
сенга олтин бераман, юрт инъом этаман, қизим ма
лика Зувосинни бераман» дейди. Хитой подшоси бу 
илтимосни қабул қилади. Баҳроми Хитойи 700 лаш- 
кари билан «Подшоҳ Ж амшид ҳотамтой экан, обод 
йигит экан, бир кўрайин деб йўлга тушиб юрабе- 
рибди».

Ж амшид ҳам ўз ўрнига маликаи Дилсўзни шоҳ

тайинлаб, «адолат йўсинини барпо этиб», Носир Хи
тойи тахаллуси билан «олти ойда келаман, деб йўлга 
тушибди», Баҳроми Хитойи тенгсиз жаҳонпаҳла- 
вон, айни адолатли, тадбиркор, бекорга қон тўкмай- 
диган, андишали, мулоҳазакор, ҳаддидан ошмайди- 
ган инсон экан. Хунхоршоҳ пахдавоннинг келиши 
муносабати билан базм уюштиради. Бу зиёфатга Но
сир Хитойи ҳам кириб келади. Шоҳнинг қизи ма
ликаи Зувосин пахдавонларга хизмат қилади, ша- 
роб тортади. Носир Хитойининг Ж амшид эканли- 
гини сезади. Яна даврада Жамшиднинг шавкатидан, 
уни енгиш мумкин эмаслигидан ran кетади. Шунда 
Нуқ пайғамбардан қолган камонни чиқариб пахда- 
вонлар олдига қўядилар. «Буни Ж амшид етти яшар- 
лигида тортган. Ҳозир у ўн тўртдан ошди. Ким бу 
камондан ўк, ота олса, уни енга олади», дейдилар. 
Х,амма таажжубланади. Баҳром камонни қўлига олиб 
тортганда «устухонлари қисирлаб, она сути оғзидан 
келади, қулоқ-бурнидан қон отилиб чиқади». Ж ам 
шид бўлса камонни бемалол тортиб ўк, отади, «ўқ 
Асқар тоғининг учини қўпориб кетади». Бу пайтда 
Хунхор ўрдасига кетган бўлади. Кечқурун маликаи 
Зувосин барча пахдавонларнинг шаробига ҳушсиз 
қиладиган дори қўшиб беради. Носир Хитойидан 
«Сен Жамшидмисан?» деб сўрайди. У «Йўқ, мен 
Ж амшидга ўхшайман, холос, унинг оддий хизмат- 
кориман», дейди. Қиссада Ж амшид мислсиз куч- 
қудратга эга бўлган баҳодир, одил шоҳ сифатида 
тасвирланади. Бундан ташқари у ҳақиқий инсон, 
бировларнинг иззат-нафсини топтамайди, ахлоқий 
жиҳатдан ҳам юксак шахе. Хунхоршоҳ Шавкат Ше- 
вашга қизи малика Зувосинни бермоқчи бўлади. 
Шавкат Шеваши шу умцдда унга етти йил хизмат 
қилади, Хунхоршоҳ ваъдасига вафо қилмайди. Баҳ- 
роми Хитойи шарафига берилган базмда эса мали
ка Ж амшидни севиб қолади. Ж амшид унинг сев- 
гисини рад этиб, «Х,атто осмондаги малойиклар ҳам 
ҳуснига махдиё бўладиган маликаи Дилсўзим бор. 
Унинг устига сени олишдан номус қиламан, кун- 
дошлик турмуш азоби гўр азобидан баттар. Шавкат 
Шеваш сени чин дилдан севади» дейди ва севиш- 
ганларнинг муроду мақсадларига эришиши учун бир-

галикда курашади. Ж амшид билан маликанинг ўз- 
аро суҳбатини эшик орқасида эшитиб турган жоду- 
гар кампир кечаси бориб Хунхоршоҳга чақади. 
Асарнинг шу еридан бошлаб анъанавий «Жангно- 
маи подшоҳ Жамшид»да учрамайдиган эпизодлари 
бошланади. Анъанавий сюжетга оригинал образлар 
киритилади. Равшан ва Равшанак, Шавкат Шеваш, 
Сандал Мушовар сингари қатор пахдавонлар воқеа 
майдонига чиқадилар. Улар билан боғлиқ саргузашт- 
лар Ангрен, Ховос, Чоч, Урганч шақарлари атро- 
фида рўй беради. Энг муҳими шундаки, оддий халк, 
орасидан чиққан бу баҳодирлар Хунхорнинг но- 
мардлиги, инсоннинг қадрига етмаслигини ҳис этиб, 
«Ҳотамтой, одил Жамшид» томон интиладилар, оғир 
дамларда унга мададкор бўладилар, ҳақиқий дўстлик, 
ваъдага вафо, мардликни чин инсоний хислат, деб 
биладилар. Чунончи, жодутар кампир хабаридан сўнг 
Хунхоршоҳ «ҳисобига худо етмаса одам ета олмай- 
диган» лашкар билан қўрғонни қамал қилади. Ж ам 
шид «Олти ойда келаман» дегани учун «бир сукум 
тупроқни олиб туф», дейди. Дунёни зулмат босади, 
кўздан ғойиб бўлади. У кўп сарсонликдан сўнг бир 
жувозкашникида хизматкор бўлиб ишлайди. Хун- 
хоршоҳ қалъани эгаллайди. Қизини калтаклатади. 
Равшан ва Равшанакларнинг гуноҳини кечиради. 
Аммо Шавкат Шевашни хоинликда айблаб, уч жал- 
лодга калтаклатиб, бутун элга жар солдириб, дорга 
осмоқчи бўлади. Шавкат Шеваш дор остида Ж ам 
шидни номардликда, вафосизликда айблаб гапира- 
ди. Бу пайт Ж амшид жувоз ўқини судраб дорга 
яқинлашган эди. Бир ҳамла билан жаллодларни 
«кунпаякун қилади». Жамшид, Шавкат Шеваш, ма
ликаи Зувосин жангда кўпчиликни йиқиб, оломон- 
дан чиқиб, кўздан ғойиб бўладилар. Қисса маликаи 
Дилсўзнинг тадбиркорлик билан Ж амшид ва Бод- 
рафторни Партанги Зангий қўлидан қутқариши би
лан тугайди. Анъанавий сюжетга кўра, Ж амшид 
ота юртини эгаллаб, мамлакатда адолат ўрнатиб, 
одилшоҳ сифатида донг таратади. Демак, асар тўла 
ёзиб олинмаган.

Қисса сюжет чизиғи ва композицион қурилиши 
жиҳатидан ўзига хос хусусиятга эга. Унда кўпчилик

саргузашт ривоятларга хос фавқулодлд ўзгаришлар, 
«ўта фантастик ёки диний илоҳий элементлар» ҳам 
учрамайди. Бутун диққат-эътибор Жамшиднинг сар
гузаштини, асосан, Хунхоршоҳ қўлига ўтиб кетган 
мамлакатини қайта қўлга киритиш йўлидаги хатти- 
ҳаракатларини изчил ҳикоя қилишга қаратилган. 
Воқеадан воқеага ўтишда эса, фольклордаги «Энди 
улар йўлда кетатурсин, сўзни Хунхоршохдан эши- 
тинг», «булар бу ерда туратурсин, гапни маликаи 
Дилсўздан эшитинг», «буларни бу ерда қўйиб, гап
ни бошқа ёкдан эшитинг» сингари анъанавий ибо- 
ралар ишлатилган. Қисса ниҳоятда содда, жонли 
халқ тилида яратилган. Айни пайтда ана шу содда 
баёнда ю ксак кўтаринкилик, жўшқинлик, кучли 
эҳтирос ҳам мавжуд. Айтувчи фольклорга хос баъ- 
зи бадиий -тасвирий воситалардан ғоятда усталик 
билан фойдаланган. Биз унда муболаға, сифатлаш, 
ўхшатиш, қиёслашнинг ранг-баранг кўринишлари- 
ни учратамиз. Масалан, «донғи етти иқлимга етган» 
Ж амшид «сен шапати уришни билмас экансан» деб, 
Баҳроми Хитойининг юзига бир тушурувди, боши 
узилиб еттинчи фалакка тўпдай чиқиб кетди». Бун
дан ташқари «Хунхоршоҳ уйқуда эди, бедор бўлди, 
маст эди, ҳушёр бўлди», «очилмаган бўғчамни ўзинг 
очдинг, чечилмаган бўғчамни ўзинг чечдинг», «қони 
очди» (қўрқиб кетди), «нафси қичиди» (очкўзлик 
қидди), «ўзбекларнинг куёвига ўхшаб» (уятчанлик 
ҳақида) сингари ранг-баранг ўхшатишлар, жонлаш- 
тиришлар ҳам қиссанинг бадиий қимматидан дало- 
лат беради.

Лекин шу билан бирга асарда баъзи бир манти- 
қий ноизчилликлар ҳам кўзга ташланади. Масалан, 
қисса бошидан охиригача Ж амшид тадбиркор, акд- 
ли, донишманд, адолатли шоҳ сифатида тасвирла
нади. Айни чоқда у жаҳонпахдавон ҳам, Шавкат 
Шеваш, Баҳроми Хитойи, Равшан, Равшанак, Сан
дал Мушоварлар «қўлида Нух, пайғамбар ёйи бор- 
лиги» учун унинг томонига ўтадилар. Хунхоршоҳ 
буларни хоинликда айблаганда ҳам шу баҳонани 
пеш қиладилар. Аммо қўлида «бир ўқ билан тоғни 
қўпорадиган» ёйи бўлган Ж амшид Хунхоршоҳ лаш- 
кари ўраб олганда ўзини ночор сезиб «бир сиқим

тупроққа исми аъзамни ўқиб, ҳаммаёқни зулматга 
айлантириб», ҳамроҳларини ўз ҳолига ташлаб ғо- 
йиб бўлади. Бу, асар ғоявий йўналишига, тадрижий 
такомилига мантиқан мос эмас.

Асарда ҳозирги замон халқ жонли тилига хос 
«ва» боғловчиси ўрнига русча «и»ни ишлатиш, «Соп- 
сем», «солдат», «электр лампаси», «электр чироғи», 
«катта асфальт йўл» каби сўзлар ишлатилгани ва 
айрим гапларнинг тузилиши қиссагўйнинг яшаган 
муҳити, турмуш тарзи билан боғлиқ ҳодисадир.

Юқорида таъкидланганидек, бу қиссанинг асли 
«Жангномаи подшоҳ Жамшид» га бориб тақалади. 
Зероки, бунда ҳам маликаи Дилсўз, Хунхоршоҳ, Бад- 
рафтор, Шабранг, Лайливаш образлари мавжуд. Л е
кин шунга қарамай, асарда воқеалар мутлақо ори
гинал баён ва талқинга эга. Сюжет айтувчи томо- 
нидан ғоятда ихчам ва пухта ишланган. Анъанавий 
Жамшид қиссаларидаги ўткинчи, диний - фантастик, 
акдга сиғмайдиган воқеа, тафсилотлардан, ҳар бир 
масални диний эътиқодга олиб бориб тақашдан де- 
ярли холидир. Бизнингча, бу асар тилдан-тилга, ав- 
лоддан-авлодга ўтиб, сайқалланиб бораётган ўзбек- 
ча «Жамшид қиссаси»дир. Дастлабки кузатишлар 
асарнинг давомини ҳам ёзиб олиб, жиддий ўрга- 
ниб, ўзбек халк, насрининг намунаси сифатида нашр 
этиш лозим, деган хулосага келиш ҳуқуқини бе
ради.

Д остонларда «Шохнома» анъаналари

Ўзбек халқи кўп асрли бой ва ранг-баранг оғза- 
ки ҳамда ёзма адабиётга эга. Бошқа халкдарда бўлга- 
нидек, ўзбек фольклори билан ёзма адабиёти аср- 
лар давомида ўзаро алоқада бўлиб, бир-бирини 
тўлдириб, бойитиб келади. Бундай алоқалар, айниқ- 
са, халқ китобларига хос бўлиб, у гўё икки хил 
ижоднинг ягона бирлигидир. Шу билан бирга, халқ 
китоблари халкдараро адабий алоқаларнинг ҳам бир 
кўзгусидир. Буни, бир томондан фольклор сюжет- 
лари асосида яратилган халқ китобларида вужудга 
келган эртак, достон ҳамда ҳикояларда яққол кўра- 
миз. Бундан ташқари, турли даврларда халқ бахши-

лари томонидан яратилиб, кейинчалик ёзиб олинган 
достонларда ҳам ё бевосита ёки билвосита ёзув ада
биёти билан боғланиш мавжуд. Бу бир томондан, 
айтувчи ёки ижрочиларнинг ёзма адабиёт вакилла- 
ри билан бевосита танишлиги натижаси бўлса, ик- 
кинчи томондан, ўтмиш қиссахонлигида оғзаки ижод 
намуналари қаторида ёзув адабиёти асарларининг 
ҳам мустаҳкам ўрин олганлиги натижасидир. Ж ум- 
ладан, ўтмиш да чойхона ва карвонсаройларда 
«Гўрўғли» циклидаги достонлар, «Алпомиш» ва бош- 
қа халқ достонлари билан бирга Фирдавсий, Низо- 
мий, Хусрав Дехдавий, Жомий, Навоийнинг достон
лари ўқилган, «Минг бир кеча», «Чор дарвеш» ри- 
воят этилган. Натижада фольклор асарлари билан 
ёзма адабиёт ўртасидаги ўзаро таъсир, боғлиқлик- 
нинг объектив замини вужудга келган. Халк, достон- 
ларида «Шоҳнома» анъаналарининг кенгроқ ва чу- 
қурроқ ўрин олишининг боиси ҳам шундадир. Энг 
мароқли ўзбек халқ достонларидан бири «Алпо- 
миш»дир. Бу достонда меҳнаткаш халқнинг орзу- 
умидлари, адолат учун, юксак инсоний фазилатлар 
тантанаси учун кураш ғоялари юксак санъаткорлик 
билан ифодаланган. Феодал ўзаро урушлар, муно- 
фиқлик ва разиллик қаттиқ қораланган. Достонда 
туркий халқлар эпик поэзиясининг энг яхши ху- 
сусиятлари мужассамланган. Шу билан бирга «Ал- 
помиш»да ҳам халқлар ўртасидаги, Ўрта Осиё ва 
Хуросонда қадимулайёмдан бирга яшаб келаётган 
туркий ва форсий тилда сўзлашадиган халқлар ада
биёти алоқалари изи ҳам сезиларлидир. Бу алоқа- 
лар ва анъаналар адабиётга хос типология доира- 
сини ҳам тўлдириб такомиллаштиради.

Маълумки, «Алпомиш»нинг мукаммалроқ вари
анта Фозил Йўлдош ўғлидан ёзиб олинган. Аксари- 
ят тадқиқотчиларнинг таъкидлашича, Фозил Йўлдош 
Шарқ халқлари фольклори ҳамда ёзув адабиётни пух
та билган. Жумладан, у «Шоҳнома» ва унинг мо- 
тивлари асосида яратилган достонларни куйлаб юр- 
ган. «Рустами Достон» асари унинг ижрочилик ре- 
пертуаридан мустах,кам ўрин олган. Афсуски, бу 
достон шоир ижодини ўрганувчилари эътиборидан 
четда қолиб, ёзиб олинмаган. Бир томондан, шоир-

нинг улуғ Фирдавсий асарини яхши билгани, ик- 
кинчи томондан эса, «Шоҳнома» достонларининг 
баъзи сюжетлари бевосита Ўрта Осиёда тарқалгани 
натижасида бўлса керак, «Гўрўғли» цикли ва «Ал
помиш» достонида Фирдавсий даҳосининг таъсири 
сезиларлидир»1.

Зотан, шуни ҳам таъкидлаш керакки, «Шоҳно- 
ма»нинг ўзи учун ҳам халқ оғзаки ижоди, жумла
дан, туркий фольклор бир манба бўлиб хизмат қил- 
ган.

«Шох,нома»да тасвирланишича, Рустам етти ёшли- 
гидан барча ҳунару билимларни эгаллайди, ўн тўрт 
ёшда жаҳонпахдавон даражасига етади. Рустам ва 
унинг оти Рахш Алпомиш ва унинг Бойчиборига 
жуда кўп жиҳатлари билан ўхшаб кетади.

Рахш ҳам Бойчиборга ўхшаб акдли, «етти ойлик 
йўлни етти кунда» босади, керак бўлса қанот пайдо 
қилади, эгасини бало-қазодан ҳимоя этади, қутқа- 
ради. Алпомиш кўп ўринда «Юсуф талъатли ва Рус
там сифатли», «Рустамдайин бул иши», «Жасади 
бор Рустамдан ҳам зиёда» деб таърифланади2. Рус
там яккама-якка олишувдан олдин ҳарифи билан 
қўл бериб кўришганда панжаларини симобдай эри- 
тиб юборади. Алпомиш биринчи дафъа Қоражон 
билан учрашиб, бел олишиб кўришганда, «Қора- 
жоннинг етти қобирғаси синди, иши тинди, таппа 
тушиб ётиб қолди»3.

Алпомишнинг кураши, қалмоқлар билан олишу- 
ви таърифида эса, куйидаги фикрларга дуч кела- 
миз.

У р у ш л и  к у н  Р у с т а м д а й и н  б у л  и ш и ,  
Қ а й с а р д а й и н  б о р д и р  а н и н г  с а в а ш и 4.

Фозил шоир асарларида Рустамнинг пахдавон- 
лик лақаби Таҳамтан ҳам кўп тилга олинади.

Маълумки, Фирдавсий Ш арқ достончилигида би-

1 Муродов М. Ж анровые идейно-художественные особенности дастанов 
«Гор-огли». Т., 1976, стр. 16.

2 Алпомиш. Ғ. Ғулом номидаги Адабиёт ва санъат нашриёти. Т., 1979, 
91—96-бетлар.

3 Алпомиш. 101-бет.
4 Алпомиш. Ўша нашр, 119-бет.

ринчи бўлиб ўтда куймас, сувда чўкмас, ўк, ўтмас 
руинатан Исфандиёр образини ҳамда Бодрафтор, 
Бодранг каби айёр-жосус аёллар образини яратган 
эди.

Рустам Исфандиёр билан олишувда ана шу тиғ 
ўтмас, гурзи таъсир этмаслиги учун енга олмайди. 
Фақат Семурғ келтириб берган заҳарли ёғочдан 
ясалган икки ўқни икки кўзига тегизибгина ҳарифи 
устидан ғалаба қозонади.

Бодрафтор ва раққоса Сусана жосуслик йўли би
лан ҳарифларини беҳуш қилиб, керакли баҳодирни 
олиб қоладилар, қолганларини ҳалок этадилар.

Тўғри, халқ оғзаки ижодида ҳам бу деталь мав
жуд. Аммо «Шоҳнома» мотивлари асосида яратил
ган достонларда айёрлар ҳариф йўлида қишлоқлар, 
иморатлар барпо қилиб, чодиру айвонлар қурди- 
риб, айшу тараб дастурхонини тайёрлаб турадилар. 
Жодугар Сурҳайл ҳам Қалмоқшоҳ ёрдамида Чил- 
бир даштида иморатлар қурдириб, доимий яшаёт- 
гандай манзилгоҳ яратади. Демак, Сурҳайл кўп 
жиҳатдан ана шу айёрларга яқин туради. У Қал- 
моқшоҳга хизмат қилиб Алпомиш бошчилигидаги 
алпларни бехуш қилиб ёқиб юборади. Ўтда куймас 
Алпомишгина омон қолади. Алпомишни бир неча 
йил зиндонда омон қолиши, тиғ ўтмаслиги, гурзи- 
нинг унга таъсир қилмаслиги «Шоҳнома»даги отаси 
томонидан ҳибс этилган Исфандиёрни эслатади. Ал
помиш зиндонга тушганида оти Бойчибор Рустам
нинг оти Рахш сингари изтироб чекади, сайҳа тор
тади. Бундан ташқари жангу жадаллар тасвирида 
ҳам биз «Алпомиш» билан «Шоҳнома» ўртасида ай
рим ўхшашликларни кўрамиз.

«Алпомиш» билан Ш арқ ишқий саргузашт дос
тонлари ўртасида ҳам айрим монанд, типологик ху- 
сусиятлар мавжуд. Сурҳайл Алпомиш ўтадиган йўлда 
алпларни пешвоз оларкан:

Қалмок, шоҳи лашкар тортиб келгандир, 
Қабоҳат кунларни менга солгандир. 
Қалмоқшоҳ зулмидан болам ўлгандир, 
Қалмоқшоҳим менга азоб бергандир,
М енинг ҳам бир етти ўғлим бор эди,

Қаторда гуркирам юрган нор эди.
Ҳар қайсиси мингга баробар эди,
Армон билан етти ўғлим ўлдирди',

деб Қалмоқшоҳнинг «дастидан дод» дейди. Шум, 
сотқин, маккора Сурҳайлнинг бу ҳийласи Навоий
нинг «Фарҳод ва Ширин» достонидаги Мастон кам- 
пирнинг сеҳрли ноласига яқиндир.

«Гўрўғли» туркумига кирадиган достонларда ва 
бошқа қаҳрамонлик, ишқий саргузашт характери- 
даги асарларда ҳам худди шу ҳолни кузатиш мум
кин. Аксарият ҳолларда бахшилар воқеа баёнида, 
у ёки бу қаҳрамон жасоратини алоҳида бўрттириб 
кўрсатишда «бўлар Рустамнинг саваши», «Руста- 
мона кор қилди» сингари сўз ва ибораларни 
қўллайдилар. Агар «Ҳасанхон» достонидаги Сах- 
мон полвон уриш ва юришда Рустамга қиёс қилин- 
са, Гулчеҳра билан олишуви «Рустам ва Сух,роб» 
достонидаги Гурдофарид ва Суҳроб жангига мо- 
нанддир:

Сахмон била Гулчеҳра,
Мисли Рустамдай бўлуб,
Бант баҳайбат тортди,
Оч бўридай иккови,
Қистаб майдонга етди2.

Маълумки, «Шоҳнома»нинг бошидан охиригача 
ижобий ва салбий қаҳрамонлар билан бирга адо
лат, озодлик, яхшилик ва униб-ўсиш душмани — 
қора кучлар тимсоли Оқ дев, Қора дев, Акван дев, 
Кўк дев сингари ўнлаб девлар образи ҳам тасвир- 
ланган. Рустам бошлиқ халқ қаҳрамонлари эл-юрт 
озодлиги, тинчлик ва адолат ҳимояси йўлида инсо- 
ният душмани бўлмиш ана шу қора кучларга қарши 
кураш олиб борадилар. Ғайритабиий кучларга қар- 
ши жангда унга меҳрибон оти Рахш ҳамиша ёрдам 
беради. «Авазнинг арази», «Гулхиромон» сингари 
қатор достонларда ҳам Ғирот майдонга кирганда

1 Алпомиш, ўша нашр, 208-бет.
2 Х,асанхон. Ғ. Ғулом номидаги Адабиёт ва санъат нашриёти. Т., 1976. 

72—84— 139- бетлар.

аждаҳога айланади, ўз эгасини ҳар қандай фало- 
катдан асрайди, ғанимга қирон келтиради.

Чунончи, «Авазнинг арази»да Ғирот қуйидагича 
таърифланади:

Майдон кириб ўйнар бўлса кўк ғирот,
Душман қони селдай бўлиб оққанди.
Унга битган к,арчиғайнинг қиёғи, 
Душманларга азроилдай сиёғи,
Қаттиқ қорда юрса к,арши ботади,
Пўлатдан битганда онинг туёғи,
Чу деганда қарчиғай кушга тенгди. 
Кишмишдан берганда овкртман емни'.

Рустам ёшлигиданоқ овқатга тўймайди, мактаб 
ёшида Фаридун гурзиси билан Оқ филни мажақлаб 
ташлайди, йигитлик чоғида оғирлигидан тиззасига- 
ча ер ботиб юради, ҳеч бир от уни кўтаролмай 
бели синади. «Авазнинг арази» достонидаги Ҳасан- 
кўлбар образи тасвири мана шу эпизодни эслатади. 
Гўрўғлининг Ваянгадан келтирган бу ўғли ўзининг 
савлати ва жасорати билан бошқа баҳодирлардан 
ажралиб туради: «Ҳасанкўлбар уч кунлик бола эди. 
Асли Зангининг боласи эди. Гўрўғли ўз қўлида сақ- 
лаб вояга етказган эди. Ҳасанкўлбарнинг бўйлари 
минордай бўлди. Ўзини манман дейди, ҳар еганида 
овқатига тўрт ботмон талқон ейди. Уни от кўтарол- 
мади, туя ҳам кўтаролмади, фил ҳам кўтаролмади, 
бу эса томоққа тўймайди»2.

Достонда Аваз «гўёки Рустами Достон», «Таҳам- 
тани замон» сифатида кўп таърифланади. Бўтакўз 
ойим Авазга қараб шундай дейди:

От устида кўрдим хуш к,оматингни,
Билдим мисли Рустам сиёсатингни3.

Биз жанги жадаллар тасвирида ҳам, қаҳрамон- 
лар сифати баёнида ҳам, «Шоҳнома»даги образлар-

1 Гулихиромон. Ўзадабийнашр. Т., 1965, 29-бет.
2 Гулихиромон, 11-бет.
3 Гулихиромон, 34—59-бетлар, 103— 110-бетлар.

га ўхшаш ўринларни, қиёсларни кўп учратамиз. Ле
кин бош қаҳрамонлар деярли ҳамма ҳолатда Рус
тамга ўхшатилади, жаҳонпахдавоннинг яхши хис- 
латлари ўзбек баҳодирларида мужассамланади: Хун- 
хоршоҳ Авазни дор остига келтирганда Гулжамол 
дорнинг ўнг тарафига келиб турган Гўрўғли султон 
ва Ҳасанхон, яна қирқ йигитни кўриб Авазхонга 
қараб, бир сўз деб тургани:

Кўрганда титратар анинг ҳайбати, 
Замонида мисли Рустам ҳайбати.
Кўзлар ҳаводаги учган юлдузни,
Остидаги минган қизил-кўк оти1.

Бундай анъанавий образлар га ўхшатиб тасвир- 
лаш, улардаги баъзи хислатларга эргашиб, оригинал 
тасвирий воситалар яратиш ҳолати «Рустамхон», 
«Кунтуғмиш», «Ширин билан Шакар», «Варқа ва 
Гулшоҳ» сингари қатор достонларда фақат Рустам 
образигина эмас, балки «Шоҳнома»нинг Суҳроб, Баҳ- 
ром Гўр, Исфандиёр каби бир қатор қаҳрамонлари 
ҳам тилга олингандир. «Кунтуғмиш» достонидаги 
айрим тасвирларга диққат қилайлик. Кунтуғмиш сав- 
догар суратида Холбеканинг кўшки олдида мато сота 
бошлайди. «Замонгул канизни юборади. Улар кўшки- 
дан пастга тушиб тўрага қараса, шердай ҳайбатига, 
аждардай суратига, Рустамдай қувватига, арслондай 
сиёсатига, булутдай савлатига босиб келолмади, мо- 
лига харидор бўлолмади, молини ололмади»2. Бу ер 
да достон бош қаҳрамонини «Рустамдай қувватга» 
эга деб таърифлашдан ташқари Таҳамтаннинг сав- 
догар ниқобида Туронга бориб, Бижонни зиндондан 
қутқариб кетиши воқеасига ҳам ишора бор. Ёки 
Қўрбоши «йўлбарсдай чирпиниб, қоплондай юрак- 
ланиб, Рустамдай ҳай бат  қилиб кета берди»3 
жумласида пахдавоннинг савлати ва салобати тўла 
гавдаланган.

«Ширин ва Шакар» достонида «Шоҳнома» ва

1 Гулихиромон, 34—59-бетлар, 103— 110-бетлар.
2 Орзигул. Ғ. Гулом номидаги Адабиёт ва санъат нашриёти. Т., 1975, 124-

бет.
3 Орзигул. 248-бет.

унинг мотивлари асосида яратилган достонларнинг 
таъсири борга ўхшайди. Рустамнинг оти бегоналар- 
ни миндирмайди, ғанимга аждардай ҳамла этади, 
одамдай хатти-ҳаракат қилади, гапиради. Ш акар- 
бекнинг оти ҳам ҳар нарсани олдиндан ҳис этади, 
гапиради. «Кампир мингандан кейин от кишнай бер
ди. Нимага кишнаганини Шакар билмади. Бу от 
гапирар эди. Бу отнинг тилига Гулгун пари тушу- 
нар эди»1. Одатда Рустам майдонга кирганда ҳариф- 
ларни яккама-якка ёки тўп-тўп бўлиб жангга ту- 
шишга даъват этади. Ш акарбек Қорахоншоҳ лаш- 
карига қарши жангга кирар экан, шундай дейди:

Тўп-тўп бўлиб келгин беш юз,
М енинг сўзим аник, билгин. 
Мингта-мингта бўлиб келгин,
Бир аломат бўлсин қирғин2.

Фозил шоир достондаги айёр кампирни «бул 
бозингар» деб Фирдавсий достонларидаги раққоса 
Сусанани эслатади. Ҳақиқатда ҳам бу кампир му- 
ғомбирлик, пухтакорликда ва бошқа кўп хислатлари 
билан Сусанага ўхшаб кетади. Қорахоншоҳ вазиру 
вузаролар ҳамда айёрларини йиғиб Ш акарбекни 
«Уруш кунда Рустамча бор ғайрати», «Таҳматанча 
бордир шиддати» деб таърифлайди. Чибич кўли ёни- 
даги тоғдан чиққан аждарнинг таърифи Рустамнинг 
етти тўсиқни енгиб, халқни Мозандарон девлари 
қўлидан озод қилишдаги аждар билан олишувига 
жуда ўхшайди.

Пишқириб аждаҳо дамга тортади,
Чибич кўлнинг сувин бирдан ютади. 
Чобиниб аждарҳо дамга тортади,
Кўлнинг щлмишлари таппа ётади. 
Ишқириб аждарҳо дамга тортади,
Тотинг тиши зинғирлашиб ўтади3.

Рустам яккама-якка олишув ҳамда қирғин уруш- 
ларда атайлаб душманнинг энг номдор баҳодирини

1 Орзигул. 74-бет.
2 Орзигул. 60-бет.
3 Орзигул. 43-бет.

найзада кўтариб, ғаним лашкарини ваҳимага сола
ди. «Варқа ва Гулшоҳ» достонида биз худди шунга 
ўхшаш манзарани учратамиз. Умуман, шоир Варқа 
ва Тиғён полвонларни Рустам, Баҳром Гўр, Суҳроб 
сингари забардаст қилиб тасвирлайди. Варқа Тиғён 
полвон лашкарига қарши жангга киришар экан:

«Мен майдонда шердай бўлиб,
Рустам, Бахром Гўрдай бўлиб,
Урушайлик бирдай бўлиб,
Келаберинг якка-якка, —

дойди ва Варқа полвон... зар попукли найзаси би
лан «Тиғённи қўлтиғидан санчиб, осмонга кўтариб 
дўнгликнинг устида турди. Бир палла душман 
қўшинлари қараса, сардорларини Варқа полвон най- 
зага санчиб, осмонга кўтариб турибди. Тиғён пол- 
воннинг оёғи осмонда, боши пастда бўлиб, шалви- 
раб турибди. Буни кўрган душманлар «ал-амон», 
«ал-амон» деб найза, қиличларини ерга ташлай бер
ди»1. Ёш йигитча Рустам биринчи жангида Афро- 
сиёбни даст кўтариб ҳавода айлантирганда, рақиб 
лашкари тумтарақай қочган эди.

Шундай қилиб, ўзбек халқ достонларида «Шоҳ- 
нома» эпизодлари ёки ундаги манзараларга ўхшаш 
картиналарни, унинг қаҳрамонларига хос хусусият 
ва хислатларни учратиш мумкин. Бу Фирдавсий ва 
унинг «Шоҳнома»си ўзбек бахшилари учун ибрат 
мактаби бўлганлигини кўрсатади. Аксарият достон
ларининг сюжети бевосита халқ оғзаки ижодидан 
ёзиб олиниб, қайта яратилган, «Шоҳнома» меҳнат- 
каш халқнинг асрий орзу-умидлари ифодаланган- 
лиги туфайли барча девлар ва авлодлар учун сўз 
санъатининг юксак обидаси сифатида хизмат қила- 
веради.

Эллардан элларва, шиллардан тилларга

Кишилик тарихида шундай донишмандлар бор- 
ки, улар ўзларининг инсонпарварлик, адолатсевар- 
лик, дўстлик, ватанпарварлик, ҳамкорлик каби гу-

1 Тоҳир ва Зуҳра. Ғ. Ғулом номидаги Адабиёт ва санъат нашр. Т.: 1974, 
143— 147 - бетлар.

манистик фикрлари билан бир халқ доирасидан чи- 
қиб, умуминсоний аҳамият касб этадилар. Фирдав
сий ҳам ана шундай умумбашарий аҳамиятга молик 
мутафаккирдир. Зотан «Шоҳнома»даги ватанпарвар
лик, инсонсеварлик, қаҳрамонлик, ўзаро урушлар- 
га, зулм - зўрликка қарши нафрат, адолатпарварлик - 
ка даъват, чинакам инсоний хислатларни тарғиб этиш 
ғоялари ҳозир ҳам ўз қимматини йўқотган эмас. 
Шунинг учун ҳам турли даврларда дунё адабиёти- 
нинг жуда кўп намояндалари Фирдавсийни ҳурмат 
билан тилга олганлар. Чунончи XIII асрда яшаб ижод 
этган машҳур ёзувчи Муҳаммад Авфий ўзининг 
«Лубоб ул-албоб» тазкирасида «...Кимда-ким «Шоҳ- 
нома» мутолаасини ихтиёр этса, Фирдавсий қудра- 
тининг қай даражага бориб етганини билиб олади» 
деса, Зайниддин Восифий «...Абулқосим шоир ва 
фозил ва ягонаи даврон эрди»1 деб шоир ижодини 
юксак бах,олайди.

Ўтмишда рус ва Европа олимлари, шоир ва адиб- 
лари ҳам Фирдавсий ижодига қизиқиш билан қара- 
ганлар, унинг «Шоҳнома» сини юқори баҳолаганлар.

Адабиётшунос В. Григорьев Фирдавсий ижодини 
тахдил этар экан, «Ғоясининг кучлилиги, ҳажми- 
нинг кенглиги ва юксак бадиий маҳорати жиҳати- 
дан на Ўрта Осиё ва на Европа адабиётида у билан 
(«Шоҳнома» билан — X,. X,.) рақобат қила оладиган 
асар йўқ»2 деган эди. Гёте, Гейне, Ж уковский, Чер- 
нишевскийларни Фирдавсийдаги ана шу бадиий юк- 
сакликда ифодаланган кучли ғоя, теран мазмун, 
чинакам инсоний хислатларга эга бўлган етук об
разлар ҳайратда қолдирган. Машҳур адиб ва тан- 
қидчи Н. Г. Чернишевский 1863— 1864 йилларда 
«Қиссадаги қиссалар» («Повести в повести») рома- 
нини ёзар экан, Ш арқ эртаклари ва ривоятларидан 
баҳраманд бўлганлигини таъкидлайди, Фирдавсий 
ва унинг қақрамонларини х,урмат билан тилга ола
ди, уни Ғарбнинг Данте, Гомер, Мильтон, Шекспир, 
Боккаччо каби адиблари билан бир қаторга қўяди. 
«Шоҳнома»даги гўзал нарсалар «Илиада»да ҳам,

1 Зайн-ад-дин Васифи. Бадоъе-ал-вақоеъ, том I, ИВА, М., I960, стр. 455.
2 Григорьев В. Фирдоуси довершитель возрождения национальной по

эзии в Персии. В кн. Одески Альманах на 1839 год. Одесса, 1839, стр. 353.

239



«Одиссея»да ҳам учрамайди, Гурдафарид ўзининг 
ички ва ташқи гўзаллиги, жасур ва ватанпарварли- 
ги билан Шекспирнинг Дездемона ва Джульеттала- 
рини ярим йўлда қоддириб кетади, дейди. Зол би
лан Рудоба ўртасидаги ҳақиқий севгини, Рустам
нинг халқсеварлиги, ватанпарварлигини алоҳида таъ
рифлайди1.

Улуғ немис ёзувчиси Гёте ҳам «Шоҳнома» қаҳра- 
монларини таърифлайди, Саъдий, Ҳофиз, Низомий 
ва Фирдавсийларнинг сафида бўлишни орзу этади2. 
«Шоҳнома»дан рухданган Генрих Гейне жаҳон ада
биётида биринчи бўлиб Фирдавсий образини яра- 
тишга уриниб, «Шоир Фирдавсий»3 деган шеър 
ёзган эди. Гейне шеърда Фирдавсийни улуғлайди, у 
халк, тарихини ва она Ватанини куйлагани, унга ман- 
гу ҳаёт бахш этгани билан буюкдир, дейди.

Фирдавсий «Шоҳнома»си, унинг қақрамонлари 
Шарқнинг деярли барча халкдари орасида кенг тар- 
қалган. Халқ оғзаки ижодида ҳам, ёзма адабиётда 
ҳам «Шоҳнома» таъсирини кўриш мумкин. Сому 
Наримон, Золи Зар, Рустам ва Сухроб ҳақидаги ри- 
вояту афсоналар, айниқса, Кавказ ва Ўрта Осиё 
ҳамда араб мамлакатлари халкдари орасида кенг 
тарқалган. «Шоҳнома»нинг баъзи достонлари ана 
шу халкдар тилларига қайта-қайта таржима қилин- 
ган. Айрим маълумотларга қараганда, «Шоҳнома» 
XI—XII асрлардаёқ грузин тилига таржима қилин- 
ган. Шунинг учун ҳам бу асарни грузин халқи ўз 
классик адабиётининг энг яхши намунаси ҳисоб- 
лайди. Унинг қаҳрамонлари Шота Руставелининг 
«Йўлбарс терисини ёпинган пахдавон» асари, До- 
вид Бинокор, қиролича Тамара ҳақидаги одаларда, 
«Картлис Цховреба» каби тарихий хроникаларда 
васф этилади. Лекин энг қадимги таржималар биз- 
гача етиб келмаган4.

XV—XVI асрларда «Шоҳнома»нинг анчагина кдс-

1 Чернишевский Н. Г. Повести в повести. Полное собрание сочинений, 
том 12, ГИХЛ, М., 1949, стр. 132— 137.

2 Гёте И. В. Избранные произведения, ГИХЛ, М., 1950, стр. 99— 104.
3 Гейне Генрих. Собрание сочинений в десяти томах, том 3, ГИХЛ, М., 

стр. 43—48.
4 Марр Ю. Н. Статьи и сообщения. Изд-во АН СССР. М.-Л., 1939, стр. 

91—92.

ми «Рустамиани» номи билан насрий таржима қи- 
линади, кейинроқ уни шоир Серапион Сабашвили 
назмга айлантиради. XVIII асрнинг иккинчи чора- 
гида «Шоҳнома»нинг Заҳҳок саргузашти билан боғ- 
лиқ бўлган қисмини Мамук Таваккалашвили гру
зин тилига ағдаради. Грузинча таржималар ичида 
Хосро Турманидзе томонидан оригиналдан қилин- 
ган «Ростамиана» шеърий таржимаси (XVII аср) кенг 
шуҳрат қозонган. Тарж имон асосий эътиборни 
«1Ноҳнома»нинг халқпарварлик, ватанпарварлик, 
қаҳрамонлик қисмларига жалб этиб, шоҳларнинг 
саргузаштларини қисқартирган. Шунинг учун ҳам, 
у  «Шоҳнома»нинг бош қаҳрамони — чин инсон, 
мамлакат ва халқнинг таянчи Рустам номи билан 
аталган. 1916 йили профессор Ю. Абуладзе гру
зинча таржималарининг бир қисмини нашр эттир- 
ган.

«Шоҳнома»нинг бизгача етиб келган энг қадим- 
ги таржимаси машҳур тарихчи ал-Фатх, ибн Али 
ал-Бундарий ал- Исфаҳоний 1218— 1227 йилларда 
араб тилига қилган таржимадир (бу таржима 1937 
йил Қоҳирада нашр этилган). Бундарий таржимаси 
оригиналга жуда яқинлиги ва уни деярли тўла сақ- 
лаб қолганлиги билан қимматлидир. Бу таржима 
Фирдавсий «Шоҳнома»сининг танқидий матнини 
тайёрлашда, илмий тадқиқот ишларида энг яхши 
манба сифатида катта фойда берди ва бермокда.

Фирдавсий «Шоҳнома»сининг тўла ва мукаммал 
таржималаридан бири усмоний турк тилига қилин- 
ган таржимадир. Бу таржима XV асрнинг охири 
XVI асрнинг бошларида Ш ариф Амидий (1510 йил- 
да вафот этган) томонидан Мисрда бажарилган ва 
мамлюклар султони Қонсух Ғўрийга тортиқ этил
ган. Бу ҳақда таржимоннинг ўзи муқамимада «...Ал 
Ғўрий аввал салтанат йилинда ибтидо ўлинди, ўн 
йилда туганди»1, деб қайд этган. (Таржима назмда, 
лекин вазн ўзгартирилган.) Амидий оригиналнинг 
асосий композицион тузилиши, сюжет линияси, 
шохдар силсиласи, достонлари сирасига қатъий риоя 
этган, сарлавҳалар аслича (форс тилида) қолдирил-

1 А. Зайчковский. Туреска версия «Шахнаме». Варшава, 1965, стр. 10.

ган. Достоннинг кириш қисми анча чўзиб юборил- 
ган. Шоир худо, пайғамбар, меърож, чаҳорёрларга 
алоҳида-алоҳида наът бағишлаган. «Шоҳнома»нинг 
таржима этиш сабаби, Қонсух Ғўрий ва отасининг 
мадҳи ҳақида алоҳида бўлимлар берган. Асосий матн 
«Сабаби таълифин баён эдур»дан кейин бошлана
ди. Баъзи достонлар «Ривоят айлади Фирдавсий 
они» деган ибора билан бошланади. Таржиманинг 
охирига «Бойсунғур сўз бошиси» илова қилинган. 
Биз бу таржимага кенг тўхталиб ўтиш имкониятига 
эга эмасмиз. Уни оригинал билан чоғиштириб ўрга- 
ниш фирдавсийшуносликнинг галдаги вазифалари- 
дандир.

«Шоҳнома»нинг айрим достонлари озарбайжон 
тилига бир неча марта таржима қилинган. 1906 йили 
«Рустам ва Сухроб» достонини машҳур муаллим ва 
ёзувчи Рашид Афандизода халк, достонлари йўли- 
да — назм ва насрда озарбайжон тилига ағдаради. 
Лекин бу таржима унчалик шухрат топмайди. 1908 
йили Чалил Маматқулизоданинг маслаҳати билан 
шоир Аббос оға Ғойибов Назир бу достонни ориги
налдан назм билан тўла таржима қилади ва Тиф- 
лисдаги «Ғайрат» матбааси босиб чиқаради. Бу тар
жима оригинални тўла сакдаб қолиши, равонлиги, 
она тили бойликларидан фойдалана билиш, бадиий 
юксаклиги билан алоҳида ажралиб туради1. «Шоҳ- 
нома» Озарбайжонлик драматург ва бастакорлар- 
нинг диққатини ўзига жалб этган. 1906 йили Шам- 
сиддин Сомибей Кова достони асосида драма ёзди: 
у «Кова» ёки «Коваи оҳангар» номаи билан саҳнага 
қўйилган. Машҳур бастакор Узиер Ҳожибеков 1908 
йили тўрт пардадан иборат «Рустам ва Сухроб» ном- 
ли драматик опера ёзди.

Операда Фирдавсий достонининг мазмуни айнан 
берилган, асосий қаҳрамонлар сақланган. У 1910 
йилнинг 12 январида биринчи марта намойиш эти
лади ва халқнинг севимли спектаклига айланиб қола- 
ди.

Фирдавсий асари ўтган асрдаёқ қозоқ тилига тар-

1 Султанов М. Азарбайжон эдябиятинда» Рустэм ва СаЬраб» дастани, в кн. 
Фирдовси, Рустэм вэ СоЬраб АУКЭН, Бакы, 1959, 12-бет.

жима қилина бошлаган. Атоқли қозоқ шоири ва 
таржимони Ўроз Молда XIX асрнинг ўрталарида 
Фирдавсий, Навоий, Фузулий асарларини қозоқ ти
лига таржима қилиш билан шуғулланади. У тарж и
ма қилган «Шоҳнома»нинг айрим қисмлари қўлёзма 
шаклида сақланиб қолган. XX асрнинг бошларида 
шоир ва публицист, прогрессив «Айқап» журнали- 
нинг муҳаррири Муҳаммаджон Сералин «Шоҳно- 
ма»нинг бир қисмини русча таржимадан агдарди. 
Таржима журналнинг 1914 йил 22—24 ва 1915 йил 
2—5-сонларида босилган.

Лекин «Шоҳнома» билан қозоқ халқини тў- 
лароқ таништирган киши Ш арқ адабиётининг 
мухлиси, актив ташвиқотчиси ва сермаҳсул тар
жимони Турмағамбет Изтилеуовдир. Турмағамбет 
Бухоро мадрасаларида ўқиб юрган (1891-1905) вақт- 
ларидаёқ араб, ф 0Рс_Т0ЖИК тилларни яхши ўрга- 
ниб, Ш арқ классикларининг асарларини мутолаа 
қилар эди. Уни кўпроқ Фирдавсийнинг «Шоҳно- 
ма»си қизиқтирар, асарнинг оригиналини ҳам, 
1906— 1908 Тош кентда босилган Хомушийнинг 
ўзбекча таржималарини ҳам қайта-қайта ўқиб чиқ- 
қан эди, У «Шоҳнома» асосида «Семурғ», «Дороб- 
нома» достонларини яратади1. Шоирдаги зўр та
лант ва достончиликка қизиқишни кўрган дўстла- 
ри унга «Ш оҳнома»ни қозоқ тилига таржима 
қилишни маслаҳат берадилар. Шоир бу жуда оғир 
ва масъулиятли вазифани бажаришга киришади. 
Дастлаб у «Шоҳнома»нинг қўлёзма ва босма нус- 
халарини яна кўздан кечириб чиқади, халқ оғзаки 
ижодидаги турли нақл ва ривоятларни ўрганади. 
1937 йилнинг бошида таржимага киришиб ўн ой 
давомида қирқ минг йўлдан иборат қозоқча «Шоҳ- 
нома»ни халққа такдим этади. Таржиманинг бир 
қисми 1965 йили «Рустам Дастан»2 номи билан 
босилиб чиқди.

«Ўзидан кейин бир ёдгорлик қолдиришни иста- 
ган» шоир «Шоҳнома»ни қозоқ халқининг кенг

1 Исмоилов И. Навоий ва қозоқ адабиёти. Низомий номли ТДПИ. Илмий 
асарлар. Тил ва адабиёт масалалари. XXIX том, 1961, 34—35-бетлар.

2 Фирдавсий. Рустам дастан. ҚМКАБ, Алматы, 1961.

тарқалган ўн бир бўғинли «қора ўлани» формаси- 
да таржима қилади. Қаҳрамонларнинг руҳий ке- 
чинмалари: хурсандчилик, шодлик каби кайфият- 
ларни эса халқ оғзаки ижодидаги «айтысув» фор- 
масида беради. Турмағамбет асарни байтма-байт 
эмас, умуман, сюжети асосида (айрим шеърий пар- 
чалар бундан мустасно) таржима қилган. Натижа
да бир қанча чекинишлар, қисқартиришларга йўл 
қўйган, баъзан ўзича воқеаларни давом эттирган 
ёки янги қўшимчалар киритган.

Таржимон қахрамонларнинг портретини чизиш, 
пейзаж тасвири, ов ва турли маросимларни тас- 
вирлашда қозоқ халқига хос миллий колоритни 
асар воқеаларига сингдириб юборган. Чунончи, 
тўй ва базмлар «Қулон сўйиб, улоқ чопиш» билан 
тугайди, қаҳрамонлар овга чиққанда «билакларига 
қуш қўндириб, ит эргаштириб» юрадилар. Турма- 
ғамбетнинг қаламидан чиққан Ашкбуснинг порт- 
рети қозоқ халқ достонларидаги баҳодирларни 
эслатади:

Қулағи — кшз уйге yai болар,
Tyxmepi — болатуғьш тартса желг".
Шинардын саусакупары авашиндай,
Тырнары — тулпарлардын тағасьшдай.
Аузы  — унпрш дей Асқар таудын,
Мурыны — улкен унген шоқат шамасьшдай'.

Қозоқ халқ мақол, матал, ибораларидан ҳам тар
жимон усталик билан фойдаланган. Шунчалик ул- 
кан асарнинг қисқа вақтда таржима қилинганига 
қарамай Турмағамбет оригиналнинг асосий моҳия- 
тини сақлаб қола олган.

Қозоқ тилига «Бижон ва Манижа», «Рустамнинг 
Чин Хоқони билан жанги» каби достонлари ҳам 
русчадан таржима қилинган. Бу таржима алоҳида 
ўрганишни талаб қилади2.

Туркман халк, оғзаки ижодида, ёзма адабиётида 
ҳам «Шоҳнома» ва унинг мотивлари кўринади. Шай-

1 Каратаев М. Ш еберлж шынына, ҚМКАБ. А. 1963, 278-бет.
2 Фирдоуси. Кей-Хосроу. «Жазушы», 1976, Аударған Бегдилди Алдамжа-

ров.

дойи, Махтумқули, Мулланапас, Сайёдий каби шо- 
ирларнинг ижодида Фирдавсийнинг таъсири сези- 
лади. Улар Фирдавсийни ҳурмат билан эслайдилар, 
«Шоҳнома» қаҳрамонларидан турли мақсадларда 
фойдаланадилар. Туркман шоирлари орасида Фир- 
давсийга такдид қилиш, достончиликда унга эрга- 
шиш ҳоллари ҳам мавжуд. Чунончи, XIX аср турк
ман шоири Абдусаттор Қози «Жангнома» достони
ни «Шоҳнома»дан таъсирланиб ёзган. Абдусаттор 
достондаги жанг тасвири, қаҳрамонларнинг хатти- 
ҳаракатини тасвирлашда Фирдавсийга эргашади, ўз 
қаҳрамонларини Сух,роб, Рустам, Баҳром Гўрларга 
ўхшатади, доим халқ ва мамлакат ғамини ўйлайди- 
ган адолатли шоҳ ҳақида сўзлаганда Ануширавонни 
тилга олади. Умуман «Жангнома»ни ўқиган киши 
шоирнинг Фирдавсий даҳосидан илқомланганлиги- 
ни кўради. Чунончи, шоир жанг тасвирида шундай 
дейди:

Совеш эйлэп булар Бэҳрам Гуртек,
Гыран эйлэдилер Сухрабы шуртек'.

1934 йили бутун дунё прогрессив жамоатчилиги 
билан бир қаторда мамлакатимиз халкдари улуғ 
Фирдавсийнинг туғилганига 1000 йил тўлишини кенг 
нишонлади. Туркманистонда ҳам бу тўй умумхалқ 
байрамига айланди, адабий кечалар ўтказилди. Турк- 
манистон Давлат нашриёти «Шоҳнома»дан айрим 
достонларнинг оригиналини босиб чиқарди2. 1962 
йили эса, ўша нашриёт Зақҳок, Фаридун, Рудоба, 
Баҳроми Чўбина достонларини Қ. Тангриқулов, 
М. Сайидов, Я. Пирқулиев ўртокдарнинг таржима- 
сида босиб чиқарди3. Бу таржиманинг сифати у 
қадар яхши эмас, таржимонлар оригинални кўп 
ўринда қисқартириб юбориб, асарнинг ғоявий-ба
диий қимматига путур етказганлар, таржимада вазн 
ҳам сакданмаган.

1 Абдысеттар казы. Женнама. Такелерин уруш кысса китаби. Туркмен- 
довнешир. Ашгабат, 1943, 96-бет.

2 Фирдавсий. Шохдома. Достонҳои мунтахаб. НДТ. Ашқобод, 1935.
3 Фирдавси. Шанама. Туркмендевнешир, Ашгабат, 1962.

Рус ва украин халкдари ҳам Фирдавсийнинг ижо
ди билан қадимдан таниш, «Шоҳнома»нинг достон
лари украин ва рус тилларига таржима этилади, 
олимлар Фирдавсий ижодини ўрганиш ва китоб- 
хонлар оммасига етказиш билан шуғулланганлар. 
«Шоҳнома»нинг баъзи бир достонлари XIX асрнинг 
бошларидаёқ рус тилига ағдарилади. Чунончи, 1815— 
1818 йилларда «Вестник Европы» журналида «Шоҳ- 
нома»дан баъзи парчалар, «Бижон ва Манижа» тар
жимаси эълон қилинади1. Бу парчалар «Шоҳнома»- 
нинг рус тилига биринчи марта чет тил — француз 
тилидан қилинган таржималари бўлиб, унда ориги
налнинг фақат мазмуни баён этилган, холос. 1818 
йили «Пантео иностранной словесности» журнали
да ҳам «Шоҳнома»дан бир неча парча эълон кдли- 
нади2. Дастлабки таржималар билан бир қаторда 
рус фирдавсийшунослиги ҳам вужудга келади. 1838 
йили адабиётшунос В. Григорьев «Фирдоуси, довер
шитель возраждешя национальной поэзш въ Персш» 
деган мақола ёзади ва у  1839 йили «Одесскш оль- 
манах»да эълон қилинади. Муаллиф турли тарихий 
манбалар, тазкиралар асосида Фирдавсийнинг ҳаёти 
ва ижоди ҳақида фикр юритади. «Шоҳнома»нинг 
яратилиши шоир ва Султон Маҳмуд ҳақидаги ри 
воятларни келтиради. Григорьевнинг хизмати шун
даки, у биринчи марта рус китобхонларини Ф ир
давсий ҳаёти ва «Шоҳнома»нинг моҳияти билан та- 
ништиради. Муаллиф «Шоҳнома»нинг қаҳрамонлик, 
ватанпарварлик ва халқсеварлик ғоясини, бадиий, 
қимматини алохдда таъкидлаб, бу поэзия қадимги 
Рим, грек ва ҳинд поэзиясидан асло қолишмайди, 
дейди.

Машҳур шоир ва таржимон В. Ж уковский 1847 
йили «Шоҳнома»нинг Фр. Рюккерт томонидан не
мис тилига қилинган таржимасидан «Рустам ва Суҳ- 
роб» достонини эркин таржима қилади. Ж уковский 
таржимасида оригиналнинг вазни ва оҳангдорлиги -

1 Фирдоуси. Сатира на Махмуда и отрывки из поэмы «Шахнаме», журн. 
«Вестник Европы», 1815,№ 10, Фирдоуси. Отрывки из «Шахнаме», журн. 
Вестник Европы», 1918, № 28. Эпизод о Бижане и Маниже.

2 В. Григорьев. Фирдоуси, довершитель возрождения национальной по- 
эзи въ Персш. Одесскш ольманахъ на 1839 годъ. Одесса, 1839, стр. 338—357.

га эътибор берилмаган, қаҳрамонларнинг номлари 
ҳам бузиб ёзилган. Аммо шунга қарамай, рус ки- 
тобхони ана шу таржима орқалигина Фирдавсий 
достони билан кенгроқ танишишга муяссар бўлади, 
ундаги қаҳрамонлик, баҳодирлик, ватанпарварлик 
мотивлари рус китобхонини мафтун этди. 1835 йили 
эса, Д. Цертелев Эраж эпизодин қисқартириб тар
жима қилган.

Украин халқини Фирдавсий асари билан илк ма- 
ротаба шарқшунос А. Кримский таништирди. У 1895 
йили М оҳолнинг французча таржимаси асосида 
«Шоҳнома»нинг бошидан Манучеҳрнинг туғилиши- 
гача бўлган қисмини украин тилига ағдариб, «Жите 
слова» журналида эълон қилади. Таржима наср ва 
назмда бўлиб, асосий эътибор оригиналнинг маз- 
мунини тўла беришга қаратилган1.

1905 йили С. И. Соколов «Шоҳнома»дан 500 байт- 
ни, яъни бошидан то «Рустам ва Сухроб» достони- 
гача оригиналдан шеър билан рус тилига таржима 
қилади. 1914 йили эса, В. С. Соколова бир неча 
парчаларни таржима қилиб, «Вестник Ленинградс
кого университета»да бостиради. Бу таржималарда 
асосан мазмун сакдаб қолинган бўлса-да, аммо ба
диий ҳарорат, поэтик жўшқинлик хийла заифдир.

Фирдавсийнинг 1000 йиллик юбилейи муносаба
ти билан «Шоҳнома»ни таржима қилиш ва тарғиб 
этиш анча жонланиб кетди. Шоирнинг ҳаёти, иж о
дига бағишланган илмий -тадқиқотлар вужудга кел- 
ди. Уларнинг бир қисми «Фэрдовси»2 номли тўп- 
ламда эълон қилинди; «Гав ва Талханд», «Маздак», 
«Бижон ва Манижон» достонларининг насрий ва 
шеърий таржималари вужудга келди3. Бу таржима- 
ларнинг энг муҳим фазилати шундаки, улар бево
сита оригиналдан рус тилига ағдарилган, асл «Шоҳ-

1 Эдельман А. Аз таърихи таржимаҳои назми тожик ба забони украинй, 
журн. «Шарқи сурх», 1956, № 7, саҳ. 104— ПО.

2 Фэрдовси (934— 1934). Сборник I, Изд-во АН СССР. Л., 1934.
3 Орбели И., Тревер К. Шатранг. Изд-во АН СССР. Л., 1935. «Восток», 

сборник II. Литература Ирана X—XV в.в., Изд-во Аса. М.-Д., 1935. «Билжан и 
Манижа», «Маздак», перевод М. Дьяконова.

нома»нинг ғоявий-бадиий қиммати бирмунча яхши 
сакдаб қолинган.

Ўтган асрда «Шоҳнома»ни таржима қилиш би
лан махсус шуғулланадиган таржимонлар сафи ву
жудга келдиким, улар рус китобхонларини дунё ма- 
даниятининг ана шу ўлмас ганжи билан таништи- 
ришда самарали хизмат қилдилар. Агар XX асрнинг 
30—40-йилларида поэманинг айрим достонлари 
И. Сельвинский, М. Лозинский, М. Дьяконов томо
нидан таржима қилинган бўлса, кейинчалик Ц. Бо
ну, В. Державин, С. Липкин ўртоқлар «Шоҳнома»- 
ни тўла таржима қилиш йўлида катта муваффа- 
қиятларга эришдилар.

«Шох,нома» ва унинг айрим достонлари кўп ки- 
шилар томонидан қайта-қайта таржима қилинган, 
уларнинг сифати, услуби, бадиий қиммати ҳам тур- 
лича. Лекин афсуски, мана шу катта бир ижодий 
меҳнат адабиётшунослар диққатидан четда қолиб 
келмокда. Бу таржималарни қиёсий ўрганиш, ил
мий тадқиқ қилиб умумлаштириш, Ш арқ классик
ларининг асарларини рус тилига таржима қилиш- 
нинг истиқболи учун ҳам амалий, ҳам назарий 
аҳамиятга эга.

Х,озиргача «Шоҳнома»нинг ҳаммаси ёки айрим 
достонлари француз, инглиз, лотин, итальян, гол- 
ланд ва бошқа тилларга таржима қилинган. Би
ринчи марта «Шоҳнома» Я. Чемпион томонидан 
Бўйсунғур сўзбош исининг катта қисми илова 
қилинган ҳолда Зол ва Рудобанинг тўйигача инг
лиз тилига эркин таржима қилинган. Лекин бу 
таржима оригиналдан анча узок,. Айни вақтда Я. Р. 
Валленбург француз тилига таржима қилишга ки
ришади, лекин таржимани тугата олмай қолган. 
«Шоҳнома» Я. Торрес, А. Ф. Шак, Фр. Рюккерт 
томонидан немис тилига, Т. Макан матнидан И. Пи- 
зи томонидан итальян тилига ҳам таржима этил
ган. Булар орасида Фр. Рюккертнинг немисча, 
Я. Моҳолнинг (1800— 1871) французча таржималари 
анча шуқрат қозонган1.

' Бертельс Е. Э. История таджикско-персидской литературы, ИВЛ, М.: 
1960, стр. 178.

«Шохнома»нинв ўэбекча тарж им алари

Ўтмишда «Шоҳнома» ўзбек тилига бир неча бор 
таржима қилинган. Қадимийроқ таржима бўлмиш 
«Сиёвуш» достони таржимасининг (XVI аср) бир 
қисмигина сакданиб қолган. Афсуски, Шоҳ Ҳиж- 
рон таржимаси (1750— 1751) кенг тарқалмаган, ҳали 
ўрганилмаган. Мукаммал сақланган кутубхоналарга 
манзур бўлган ва шуқрат топган «Шоҳнома» тар
жимаси Хомуший қаламига мансуб. Худди шунинг- 
дек, Нурмуқаммад Бухорий таржимаси ҳам тўла 
сакданиб қолган, бироқ бу таржима у қадар кенг 
тарқалмаган, шуҳрат қозона олмаган.

Оригиналнинг асл моҳиятини сакдаб қола би
лиш бадиий савия, ўзбек халқ оғзаки ижоди, ўзбек 
классик адабиёти анъаналаридан, ўзбек тили бой
ликларидан кенг фойдаланиш Хомуший таржима
сининг муҳим хусусиятларидан биридир.

Хомуший Ва унине иж оди

XVIII асрнинг ўрталарига келиб Ёркентда тож- 
тахт талашиш, шайхлик мансаби учун кураш ав- 
жига чиқади. Оқсув билан Ёркент, Қашқар билан 
Ёркент ўртасида, Қўқон хонлиги билан Қашқар 
ўртасида тез-тез ўзаро шиддатли жанглар бўлиб 
туради. Бунинг устига иғвогар, бадбин сўфилар 
тоғли қипчоқ ва қора хитойлар билан тил бирик- 
тириб, Ёркент хонлиги ва халққа кўп зарар келти- 
радилар. Ёркент ҳокими Хўжа Ж аҳон Хўжамнинг 
укаси ва тарафдорларини ўлдириб дарёга ташлай- 
дилар, унинг ўзи вақтинча Хўжандга қочиб кетиш- 
га мажбур бўлади1. Оқсув ва Қашқар ҳокимлари- 
нинг ҳужуми натижасида Ёркент аҳолисининг кўпи 
қирилиб кетади, шайх ва сўфиларнинг бебошлиги 
кучаяди. Муқаммад Ёртол ҳокимлиги (70—80-йил- 
лар ўртасида) даврида ҳам бундай ўзаро урушлар 
давом этиб турар, халқ ҳони бекорга тўкилар эди.

1 Муҳаммад Содиқ Ёркандий. Таворихи хожагони Қоғар, ЎзФА ШИ, 
инв. № 45, II, 49-бет.

Хомуший ана шундай мураккаб бир тарихий 
шароитда яшаб ижод этди. Унинг ҳаёти ва иж о
дий фаолияти ҳақида аниқ бир маълумотга эга 
эмасмиз. Лекин «Шоҳнома»дек улкан ва мураккаб 
бир асарни муваффақият билан таржима қилган 
киши, албатта, катта бир ижодий тажрибага эга 
бўлиши, мустақил асарлар ижод этганлиги таби- 
ийдир. Лекин XVIII—XIX асрлардаги тарихий асар
ларда ҳам, тазкиралар ва баёзларда ҳам шоир ва 
унинг ижоди ҳақида маълумот йўқ. Муҳаммад То- 
ҳир эшон Хоразмий 1145 ҳижрий йилда ёзилган 
«Силсилаи хожагони нақшбандия» китобида Ни- 
зомидд,ин Хомуш деган шахснинг номини тилга 
олиб, уни бухоролик эди»1, дейди. Муҳаммад Со- 
диқ Ёркандай ҳам «Китоби хўжагони Қошғар» де
ган асарида Хўжа Ж аҳон Хўжамнинг ҳаёти ва 
саргузаштини баён этиб, унинг Хўжа Низомиддин 
Хомуш деган укаси борлигини уқтириб, илми зо- 
ҳир ва ботинда, шеъргўйликда машҳур эди, Оқсуда 
ҳоким эди2, дейди. Лекин буларнинг иккови ҳам 
нақшбандия хўжаларидан бўлиб, XVIII асрнинг 50— 
60-йилларида яшаган, 1907 йили Тошкентдаги 
Орифжонов литографиясида босилган бир баёзда 
Хомуш тахаллусли шоирнинг «Чиқти гулгун кийи- 
бон, бўлди қиёмат ҳай-ҳай» деб бошланадиган ғаза- 
ли мавжуд. Бу шеър баёзларда учрайди, лекин 
унинг муаллифи ҳақида ҳеч қандай маълумот мав
жуд эмас. Х,арҳолда бу бизни қизиқтираётган Хо
муший бўлмаса керак.

«Шоҳнома» таржимасидаги сўзбоши, Муҳаммад 
Содиқ Ёркандийнинг маълумотларига қараганда Хо
муший XVIII асрнинг икинчи ярмида Ёркентда яшаб 
ижод этган талантли шоир ва таржимон бўлган. 
Гарчи Хомушийнинг ижоди бизгача етиб келмаган 
ёки ҳали топилмаган бўлса-да, «Шоҳнома» тарж и
масидаги шоирга тааллукди рубоий, қитъа, фард, 
соқийномалар ва таржиманинг ўзи Хомушийнинг 
истеъдодидан далолат беради. Қўлёзмаларнинг сўзбо- 
шисида қуйидаги шеър мавжуд:

1 Силсилаи хожагони Кошғар. ЎзФА ШИ, инв. № 6832, 106-бет.
2 Муҳаммад Содиқ Ёрқандий. Ўша асар, 48-а варақ.

250



Юз гул орасида бир тикон бўлса керак,
Юз яхши орасида бир ёмон бўлса керак.
Дур бўлса доғи садаф бўлур уммонда,
Гул бўлса доғи тикон бўлур бўстонда.
Сўз к,адрига еткали киши бўлса керак,
Табъ аҳли бирла ани иши бўлса керак.
Сен жинси ёмонға сўзни зинҳор дема, 
Билмасликдин ёмон киши бўлса керак. 
Китобатға ҳукм этар мен хастаға,
Хомуши зарраю мўри шикастаға.
Ва гарна йўқ эрди муносиб хатим,
Китобат қилурға салоҳиятим.
Халойик, орасида машхурдур,
Ки, албатта маъмур маъзурдур'.

Бу ерда, биринчидан шоир камтарлик билан ўз 
меҳнатини кўз-кўз қилишдан қочаётир, «Шоҳно- 
ма»дек улкан асарни таржима қилиш юксак масъу- 
лият, катта меҳнат талаб қилажагини ҳис этган шоир, 
ўз ишида камчиликлар бўлишини табиий деб била- 
ди. Чунки, иш бор жойда камчилик ҳам мавжуд. 
Агар шоирнинг меҳнати кишиларга ёқса, уни қадр- 
ласалар, у хурсанд; агар таржима иши «жинси 
ёмон»лар қўлига тушиб қолса, шоир қайғуради. Бу 
ўринда «Шоҳнома»нинг Шоҳ Ҳижрон томонидан 
қилинган таржимасининг йўқолиб кетиши воқеаси- 
га ишора ҳам бор.

Шу қўлёзманинг охирида «Соқийномаи Мулло 
Хомуш Охунд» мавжуд. Шоир соқийномада Фир- 
давсий даҳосини улуғлайди. «Унинг дур каби наз- 
мига чанг урмоқ нолойиқ бўлса ҳам», лекин турк 
тилида сўзлашувчи халкдарни ундан баҳраманд эт- 
моқ албатта зарурлиги учун бу оғир ишга қўл ур- 
ганини уқтиради:

Кел, эй соқий сўз нашъасини етур,
Кўнгилдин бори ғуссаи ғам кетур.
Ичиб сўз шаробини маст ўлай,
Ки табъ a x /iu  базмида ҳамдаст ўлай.

1 «Шоҳномаии Фирдавсий, ЎзФА Беруний номидаги Шарқшунослик инст. 
Инв. № 1953, 1-варақ.

Навосоз ўлуб тут майи хушгувор,
Олиб сипкррай ташнаи хоксор.
Ки Фирдавсий бориға сургоч қалам,
Манам туркий лафзига қўйдум қадам.
Чу Фирдавсий алфози салолатда дақиқ, 
Салосатда ҳар сўзларидур амиқ.
Ж аҳон ичра эди сўзи таърифи нағз,
Эди дахр аро пири покиза мағз.
Чанг урмок, анинг дур каби назмиға,
На лойиқ эди турк ҳар лафзиға.
Вале дурға йўқтур садаф ичра ор,
Юрур шамъ бошида парвонавор.
Менинг ҳам хаёлимға тушти ҳавас,
Бўлай шеър ах^иға ҳамнафас.
Тикон гулға бўлғон каби ошён,
Масалдурки: бир яхшиға бир ёмон1.

Афтидан, Хомуший таржимага киришишдан ол- 
дин кўп ўйлаган, унинг уддасидан чиқа олишига 
шубҳа ҳам қилган. «Яхши ойни ямон демоқ», «Не 
ҳад зарра бергай қуёшдин нишон», «Не ҳад мўр 
васфи Сулаймон қилур» деб Фирдавсий даҳосини 
улуғлайди, ўзини тупроқ, Фирдавсийни осмон деб 
билади. Лекин барибир турк халқини «Шоҳнома» 
латофатидан баҳраманд қилиш вазифасини ўз ол- 
дига қўйган шоир, ўзини «халқаро Хомуш тута ол- 
магач», таржимага киришади. Шу «Соқийнома»нинг 
ўзи ҳам Хомушийнинг етарли тажрибага эга бир 
санъаткор эканлигини кўрсатади. «Соқийнома»- 
нинг тили содда ва равон, бошидан охиригача куч- 
ли иборалар, халқ мақоллари ва турли ўхшатишлар, 
сифатлашларга тўла.

Қўлёзма ва тошбосма нусхаларда форсий ва ўзбек 
тилида бир неча шеърий парчалар, рубоий қитъа, 
фардлар мавжудким, уларни Хомушийнинг ижоди 
х,исоблаш мумкин. Бу шеърий парчаларнинг кўпчи- 
лиги панд-насиҳат, қиссадан ҳисса чиқариш харак- 
терига эга. Чунончи, Рустам ва Таҳмасб жанги тас- 
вирида қуйидаги рубоий мавжуд:

Шаб ҳомиладур, то не туғса кўрайин, 
Ангушти замона то не тишлар билайин.

1 Ўша қўлёзма. 265-а варақ.

252



Умр аввалида ҳар не келибдур кўрдум,
То охири умр ҳар не келса, турайин.

Аз марг ҳазар кардан дуруза раво нест,
Рўзе ки кдзо бошаду рўзе ки қазо нест.
Рўзе ки к,азо бошад кўшиш накунад суд,
Рўзе ки қазо нест, дар ў  марг раво нест'.

Биринчи рубоийда Зол ва унинг авлоди Таҳмасб- 
нинг шон-шавкати, лашкаридан вақимага тушганда, 
Рустамнинг уларга тасалли бериши ифодаланган. 
Иккинчи рубоий эса, Кайхусрав тилидан келтирил- 
ган бўлиб, у ҳам жанг олдида қўрқинчга тушган 
лашкарга панд-насиҳат қилиш учун айтилган. Паҳ- 
лавонлар руҳияси, маъшуқалар тавсифи, кун боти- 
ши ва қуёш чиқиши, жанг ва турли юришлар тас- 
вирида ҳам шоирга тааллукди қатор шеърлар уч- 
райди. Қуйидаги шеърий парча шоир -таржимон ҳар 
воқеа тасвирига ўз муносабатини билдириб, ориги
нал руқига мое мисралар илова қилинганини кўрса- 
тади. Икки томондан саф тортиб турган Гуштасп ва 
Аржаспнинг лашкари кеч тушиб қолгани учун ўз 
қароргохдарига қайтадилар:

Намози шом вақтида анкрйи фартут,
Жаҳон бўлди қаронғу мисоли шоҳтут.
Қанот бирла ҳавони ёбти ул зоғ,
Очилди минг гул андоғ мисоли боғ2.

Яъни анқойи фартут қора қаноти билан қуёш 
юзини тўсди, зулмат тушиб, унинг ичидан минг гул- 
юлдузлар чаракдаб чикди. Гарчи мисраларда сакта- 
лик мавжуд бўлса-да, фикр аниқ, равшан ва об- 
разли ифодаланган.

Харрод Барзўга Рустамнинг жаҳонпахдавонли- 
гини таърифлаб, жанг қилмасликни маслаҳат бера- 
ди, у кўнмайди. Шу ерда шоир панд-насиҳат ха- 
рактеридаги бир байтни келтиради:

Бот надомат тирноқини тишлагай дандон била, 
Некхоҳ элни сўзиға ул киши солмаса қулоқ3.

1 «Шоҳнома»и туркий. Т.: 1906, 315-бет.
2 Ўша китоб, 305-бет.
3Ўша китоб, 421-бет.

Барзў қанчалик кучли, жақонпаҳлавон бўлмасин 
у бир киши. Шунинг учун еру кўкни ғулғулага сол- 
са ҳам, уни рақиблари бандга туширадилар. Шоир 
ана шу муносабат билан келтирилган қуйидаги байт- 
да манманлик, ғурур ва худройликни танқид қила- 
ди, халқнинг «бирлашган ўзар, бирлашмаган тўзар» 
мақолидаги ғояни ифодалаб, шундай шахсларга тан- 
беҳ беради:

Мўрчалар айласалар иттифоқ,
Шерра жаён терисини суришар.
Пашшалар жам ўлса бўлур фил забун,
Қилғуси бир дамла зеру забар.
Рустам агар бўлса кўринг бир киши,
Кўбни ичида не қила олғай иши'.

Булардан ташқари таржимада «Назм», «Қитъа», 
«Мисра», «Фард», «Байт», «Рубоий» номи остида 
бевосита таржимонга мансуб шеърий парчалар кўп 
учрайди. Чунончи, Искандар ўлими олдида аркони 
давлати ва лашкарини қошига йиғиб, адолат билан 
иш қилиш, яхшилик ва аҳиллик билан яшаш ҳақида 
насиҳат қилади.

Назм:

Тараҳхумларға жаннатдур мукофот, 
Ситамгарларға дўзахдур пурофот.
Ёмонлар суҳбати мисли чаёндур,
Уларға бўлмангиз ҳаргиз мулоқот2.

Хомушийнинг таржимага бевосита ўз шеърий 
парчаларини, байт, мисраларини қўшиб юборгани- 
ни қуйидаги шеър ҳам исботлайди. Искандар турли 
ўлкаларни фатҳ этгач, хотинлар шаҳрига яқинла- 
шади. Хотинлар шоҳи Искандар қошига бир тўда 
қизлардан иборат элчи юборади. Хомуший шу эпи- 
зодни баён этиб, ўзи «ул хубрўларнинг» таърифида 
қалам юритади. «Алқисса бу раънолар таҳририда 
камина Хомуш айтодурким, назм:

1 Ўша китоб, 249-6 варақ.
2 Ўша китоб, 306-бет.

Занахдон чоҳи ишк, аҳлиға зиндон,
Ки чўлпон кўзлари моҳи дурахшон.
Қади монанди тўби ё санувбар,
Санувбар йўқ дарахти сарви ар-ар.
Хаёл эт ёсуман ё гулқароқдур,
Мусалсал зулфи ошиқға тузокдур.
Хомуш эрдимки бўлдим эмди хушвсщт,
Суруб ҳолимни айлай сўзга диққат»1.

Бу ва бошқа шеърий парчалар шоирнинг тар- 
жимадаги воқеаларга, Фирдавсийнинг фикр-муло- 
ҳазаларига қандай ёндашганини, Хомушийнинг ўзи 
ҳам бевосита ижод билан шуғулланганлигини кўрса- 
тади. Айрим байтлардаги ғализлик, ноаниқликлар 
котиблар ва ноширлар томонидан йўл қўйилган кам- 
чиликларнинг натижаси бўлиши керак.

Хомушийнинг «Соқийнома»си ҳам, бир қатор 
байт ва рубоийлари ҳам тўғриликка, адолатли бўлиш- 
га даъват этади, манманлик, худбинликни қоралай- 
ди, илмни ва илмли кишини қадрлай биладиган, ф а- 
росатли кишиларни мақтайди. Чунончи, таржимон- 
нинг Рустам, Суқроб, Барзўнинг ғурури ва манман- 
лигини қоралаб, «бир киш идур-бир киши» деб, 
ҳамиша эл билан бирга, кўпчилик сафида ҳаракат 
қилишга чақириши, «пашшалар бирлашса, филни 
забун этади» дея бонг уриши шоир дунёқарашида- 
ги ана шу фазилат ифодасидир.

*  *  *

«Шоҳнома» таржимаси, унинг сўзбошиси ва та- 
рихий манбалардаги маълумотларга қараганда, XVIII 
асрда Ёркент илм-адаб ақли орасида Ш арқ адабиёти- 
га, айниқса, форс-тожик адабиёти классикларининг 
ижодига қизиқиш кучли бўлган, Шарқ классиклари
нинг энг яхши асарларини таржима қилишга инти- 
лиш кучайган. Муҳаммад Содиқ Ёркандийнинг ха
бар беришича, Хўжандда илм-тарбия олиб, шу ерда 
катхудо бўлган Ёркент ҳокими Хўжа Ж аҳон Хўжам 
илм-адабиётга ҳавасли бўлган, туркий ва форсий тил- 
ларни яхши билган; шеър машқ қилган. Кўпинча ада-

1 «Шоҳнома»и туркий. ЎзФА Беруний номидаги ШИ. № 1953, 222-а 
варақ.

бий мажлисларда Фирдавсий, Навоий, Жомий, Саъ- 
дий, Камол Хўжандий асарлари ўқилар, улар устида 
баҳс кетар эди. Муқаммад Содиқнинг ёзишича, бир 
мушоира кечаси Камол Хўжандийнинг бир байти 
устидаги баҳс билан тугаганда. «Ва гоҳи мамлакат- 
оролиғ маснадида ўлтуруб шоирони вақтлар шеър- 
абётларидан пурмазмунларин илғаб таржима қил- 
ғонларға илтифоти шоҳона, либосҳои подшоҳона 
хилъатлар айлаб, ўз қаторида мумтоз ва сарафроз 
айлар эдилар»1. Фирдавсийнинг «Шоҳнома»си даст- 
лаб ана шу адабий муқитда, Хўжа Ж аҳон Хўжамнинг 
буйруғи билан 1750—51-йилларда Шоҳ Х,ижрон то
монидан таржима қилинади. Бу ҳакда Хомуший мана 
бундай ёзади: «...Хўжа Ж аҳон Хўжам... назари кимёи 
таъсирлари бу китоби «Шоҳнома»га тушиб, завқлари 
ғолиб ва таъблари роғиб бўлуб, Охунд Мулло Шоҳ 
Х,ижрон олийалраҳма ва алфазолға форсий «Шоҳно- 
ма»ни турк тилиға ўгурмакка амри олийлари жорий 
бўлуб, ул шоҳи олижаноби некинбаракот саодатлари 
бирла турк алфозиға келтириб эконлар»2. 1908 йили 
тошбосмада босилган «Шоҳномаи туркий»да «...та- 
рихни минг ва олтмиш тўрти от йили жумодиал охир 
носири ахди имон, халифаи раҳмон, инояти мулки 
манон Ж ўжаи Ж аҳон, яъни Хўжа Ж аҳон Хўжам... 
ҳузурларида бу фақири бебизоат ва ҳақири камсито- 
ат, яъни Шоҳ Ҳижрон Таҳамтан ғуссасидин Ж аҳон- 
гир шер ва Барзўи далер қиссасини форсий лисон- 
дин турк тилига таржима қилдук»3, дейилади. Лекин 
бу таржима «атроф оламға етиб, машҳур ва маъруф 
бўлур ҳолатда» бўлмагани учун ва Хўжа Жах,он Хўжам 
билан тоғли қалмоқ, қипчокдар ўртасида бўлган ўза- 
ро жанглар пайтида йиртилиб-йўқолиб, «варақ ж узъ- 
дин, жузъ гулдин ажраб, қиссаи хубе ва ҳикояи мар- 
ғубелар ожиз ва мутафаррак» бўлиб қолганлиги са- 
бабли «...тарихнинг минг юз тўқсон тўртида ... Бижо- 
ни Навжавон достонидин бошлаб то Искандарнома- 
нинг охиригача»4 Хомуший таржима қилади. Шоҳ

1 Муҳаммад Содиқ Ёркандий, Таворихи хожагони Қошғар, ЎзФА Беру
ний номли ШИ инв. № 45, II, 39—40-бетлар.

2 «Шоҳнома»и Фирдавсий, ЎзФА Беруний номидаги ШИ, инв, № 
1322, 7-6 варақ.

3 «Шоҳнома»и туркий, Т.: 1908, 134— 135-бетлар.
4 «Шоҳнома»и туркий, инв. № 1322, З-б варақ.

Ҳижроннинг фикрига қараганда, у фақат « Ж аҳон- 
гир шер ва Барзўи далер» қиссасини таржима қил- 
ган, холос. Хомушийнинг гапига қараганда, Шоҳ Ҳиж- 
рон «Шоҳнома»ни бошидан таржима қилган-у, унинг 
аввалги қисмлари сакданиб қолган. У фақат «Бижони 
Навжавон» достонидан «Искандарнома»нинг охири
гача таржима қилган.

Хомуший таржимасининг қўлёзмалар фондларида 
тўртта номукаммал нусхаси сақланмокда1. Х,ар тўрт 
қўлёзма ҳам Бижоннинг Арманистонга тўнғизлар- 
га қарши курашга бориши билан бошланиб, Арда- 
шернинг Х,афтводга қарши жанги билан тугайди. 
Ю заки қараганда, ҳақиқатда ҳам Хомуший Шоҳ 
Х,ижрон ишини давом эттирган, таржиманинг бир 
қисмигина унга тааллукди бўлиб чиқади. Аммо тар
жима қўлёзмалари ва нашрларини, улардаги сўзбош- 
ларини диққат билан кўздан кечирганда, масала- 
нинг бундай эмаслиги аникданади. Чунончи, бизга- 
ча таржиманинг бутун қўлёзмаси етиб келмаган, 
ҳар тўрт қўлёзманинг мундарижаси, сўзбоши ва 
шакли бир-бирига ўхшаш. 1953-қўлёзма энг эски 
нусха бўлиб, унинг бир бетлик сўзбошиси «Бу даф- 
тар учунчидур, шурў қилинди» деб бошланади. Бун- 
дан маълум бўлишича, асарнинг бош қисми ҳам 
икки жилддан иборат қўлёзма шаклида мавжуд 
бўлган.

1906— 1908 йилларда Тошкентда босилган нусха- 
да эса, Каюмарсдан тортиб Ардашернинг Х,афтвод- 
га қарши жангигача бўлган воқеа бор. Қўлёзма би
лан нашрий нусханинг тили, услуби, шеърий пар
чаларнинг таржимаси (баъзи ҳарфий, стилистик ха- 
толарни мустасно қилганда) деярли бир хил; 
қўлёзмада ҳам, босмада ҳам Хомушийга тааллукди, 
баъзан ўзи таъкидлаган ҳолда шеърий парчалар мав
жуд. 1906 йил нашрининг охирига илова қилинган 
«Сабаби таълифи «Шоҳнома»да эса, асарнинг ёзи- 
лиши, шоир билан Султон Мах,муд ўртасида содир 
бўлган маълум воқеа, охирида Султоннинг афсус- 
ланганлиги баён этилиб: «Султон Маҳмуд ул қизни

1 Қўлёзмаларнинг учтаси Узбекистан ФА ШИ 1953, 1322, 5009 инвентар- 
да, 4-қўлёзма эса Россия ФА ШИ Ленинград бўлими қўлёзмалар фондида, 
Д-24 инвентарда сақланмокда.

ҳимматига таажжублар қилиб, Ҳаким Фирдавсий 
учун кўп афсус ва надоматлар қилди, фойда берма- 
ди. Аммо «Шоҳнома» тамом бўлғондин кейин Ф ир
давсий айтқон ҳажвиётларини камоли инсофдин 
«Шоҳнома»нинг аввалиға марқум қилдурди. Бас, 
форсий адабиётларни таржима қилиб, турк алфози 
бирла камина Хомуш ҳам назм риштасиға тартиб 
этиб, оммаи халойиққа равшан ва бараҳна айлади»’ 
деб алоҳида таъкидлаган. Тошкент нашрларига «Со- 
қийнома», 1953 номерли қўлёзмадаги «Сабаби таъ
лифи «Шоҳнома», «Ҳажвийёти Султон Маҳмуд» ило
ва қилинган. Демак, ана шуларга асосланиб қуйи- 
даги хулосаларга келиш мумкин.

1. Шоҳ Ҳижрон, ўзи таъкидлаганидек, «Ж аҳон- 
гир Шер ва Барзўи далер қиссасини» таржима қил- 
ган, холос. Агар бордию у «Ш оҳнома»нинг боши
дан охиригача таржима қилган бўлса Хомуший даст- 
лаб таржиманинг бош қисмини яроқли деб, уни 
Бижон достонидан давом эттирган. Лекин Шоҳ Х,иж- 
рон ишини яна бошдан кўздан кечириб, ўз таржи- 
масини Ардашерга етказиб тўхтатганда, бош қис- 
мини оригиналга қайта солиштириб, янги таҳрир- 
дан чиқарган. Кейинги пайтларда Шоҳ Ҳижрон 
таржимаси топилди, у алоҳида тадқиқотни талаб қи- 
лади.

2. Қўлёзма тўла ҳолича мавжуд бўлган, Тошкент 
ноширлари китобни босиб чиқаришда улардан фой- 
даланган. Лекин уларнинг бош қисми қандайдир 
сабабларга кўра бизгача етиб келмаган, йўқолган 
ёки ҳали топилмаган.

3. Маълум даражада Шоҳ Ҳижроннинг ҳам хиз- 
матини ҳисобга олган ҳолда, бу таржимани тўлали- 
гича Хомушийга тааллукди дейиш мумкин.

Хомуший таржимасининг учта қўлёзмаси сакда
ниб қолган. Х,ар уч дастхат «Шоҳнома»нинг боши
да «Бижон ва Манижа» достонигача бўлган қисми- 
ни ўз ичига олади. Асарнинг ибтидосида бу «би
ринчи дафтардур, шурў қилинди», деб таъкидлан- 
ган. Таржима 1905— 1908 йилларда уч марта нашр 
этилган; себзорлик рассом Абдураҳмон уни сурат

1 «Шоҳнома»и туркий. Тошкент, 1906. 640-бет.

ва лавҳалар билан безаган. Нашрий нусхалар «Шоҳ- 
нома»нинг бошидан Ардашер Бобоканнинг Х,афт- 
водга қарши жангигача бўлган қисмидан иборат. 
Демак Тошкент ноширлари Хомуший таржимаси
нинг мукаммалроқ қўлёзмасидан фойдаланишган. 
Биз бу насрий таржимани асли билан қиёсий таҳ- 
лил этишни бошқа фурсатга қолдириб, унинг ай
рим жиҳатлари ҳақида фикр юритишни лозим топ- 
дик.

Хомуший тарж имасининг баьзи бир 
бадиий хусусиятлари

Хомушийнинг «Шох,нома»ни таржима қилишдан 
мақсади «Туе булбули, яъни Ҳаким Абулқосим Ф ир
давсийнинг» бу шоҳ асаридан «туркий халкдарни 
бахраманд» қилишдан иборат эди. Таржиманинг ба
диий пухта, ширали ва образли тарзда бажарилган- 
лиги, оригиналнинг туб моҳиятини китобхонларга 
тўла етказа олганлиги шоир ўз одига қўйган вази- 
фанинг уддасидан чиққанини кўрсатади.

Дастлаб шуни қайд этиш лозимки, Хомуший 
«Шоҳнома»нинг структурасига, яъни ташқи тузи- 
лишига жиддий эътибор бермаган. У шохдарнинг 
тахтга ўтириши ва ҳукмронлиги таърифини четлаб 
ўтган, ички сарлавҳалар ва саналарни қайд этишни 
ҳам лозим кўрмаган. Хомуший ҳар бир достонни 
бевосита унинг бош қаҳрамони номи билан атайди, 
асосий диққатни шу масалага қаратади. Бу билан у 
Фирдавсий асарининг қаҳрамонлик руҳини ўқувчи 
кўз ўнгида доим гавдалантириб боради. Шохдар
нинг қанча йил ҳукмронлик қилганини эса баъзан 
уларнинг ўлимини таъкиддашда қистириб ўтган. Де
мак, таржимон оригиналнинг ташқи тузилишини 
ўзбек китобхонларига мослаштирган.

Хомуший юксак бадиий дид эгаси, бақувват 
шоир бўлган. Лекин «Шоҳнома»дек улкан асарни 
шеърда таржима қилиш узоқ вақт ва катта куч 
талаб қилади. Бунинг устига, унинг олдида китоб- 
хонга тушунарли, тўла етиб борадиган даражада 
ҳам бадиий юксак, ҳам содда ва равон таржима 
қилиш вазифаси турар эди. Бундан ташқари қис-

сахонлик бир анъанага айланган ўша давр китоб- 
хони учун ўртача шеърий таржимадан кўра фасо- 
ҳатли насрий таржима кўпроқ манзур бўларди. 
Афтидан, Хомуший таржимага киришишдан олдин 
масаланинг шу томонини эътиборга олганга ўхшай- 
ди. Маълумки, XVIII—XIX асрларда халқ орасида 
оғиздан-оғизга кўчиб юрган «Юсуф ва Зулайҳо», 
«Маликаи Дилором», «Шоҳ Жамшид», «Тоҳир ва 
Зухра» каби қиссалар шоирлар, котиблар томони
дан қаламга олиниб ё қайта ишланиб ёки айнан 
китоб ҳолига келтирилган. Кўпчилиги наср ва на- 
змда битилган бу китоблар халк, орасида кенг тар- 
қалиб, авлоддан-авлодга ўтиб, меҳнаткаш оммага 
манзур ва тушунарли бўлган. «Китоби подшоҳ Аф- 
росиёб», «Қаҳрамони қотил», «Гулфарах,» каби қис- 
салар ҳам ана шундай халқ китобларидан ҳисоб- 
ланади.

Хомуший «Шоҳнома»нинг таржимасида изда
ний ва адабий ҳаётдаги мана шу анъанани давом 
эттирган, ундан баҳраманд бўлган. Чунки тарж и
мада халк, ижоди, халк, китобларининг таъсири, 
изи ва анъанаси кучли. Таржимон асарни кенг 
китобхонларга манзур қилиш мақсадида халқ ки- 
тоблари услубини қўллаган, яъни назм ва насрда 
таржима қилган. Таржиманинг бошидан охиригача 
халк, китобларидаги «ровий айтур», «ривоят қилур- 
ларким», «андоғ келтурубдурларким» каби ибора
лар кўп қўлланилади; воқеаларнинг изчил ва бир- 
бирига боғланишини таъминлашда эса, «булар 
йўлда кетатурсун, сўзни бошқа ёкдин эшитинг» 
сингари усулдан фойдаланилганким, бу ўқувчининг 
диққатини тортиш, воқеага эргаштиришда катта 
эмоционал кучга эга. Таржима бадиийлиги, услуби 
ва лексик хусусияти жиҳатидан ҳам, бадиий тас- 
вир воситаларидан фойдаланишда ҳам, оригиналга 
индивидуал муносабатда бўлиш нуқтаи назаридан 
ҳам халқ китобларини эслатади, айниқса, ўзбек 
достонлари, қиссаларининг таъсири ва руҳи сези- 
ларлидир.

Таржимон асосий диққатни «Шоҳнома»даги халқ- 
парварлик, ватанпарварлик, тинчлик ва адолатга даъ
ват, ўзаро қонли урушларга нафрат, адолатли шоҳ

каби энг илғор ғояларни ифодалаган достонларни 
тўла ағдаришга қаратган. Айниқса, қаҳрамонлик дос
тонлари диққат ва маҳорат билан таржима қилин- 
ган. Хомуший оригинаддаги воқеалар силсиласига 
баъзан тўла риоя қилмаса ҳам, сюжетни изчиллик 
билан давом эттирмаса ҳам, лекин асосий фикрлар- 
ни тўла сакдаб қолган, кўп ҳолларда достонларнинг 
ғоясига заррача бўлса ҳам путур етказмасликка ин- 
тилган.

Хомуший «Шоҳнома»нинг кириш қисмини илм 
ҳақидаги дунё ва инсоннинг яратилиши, ойнинг 
пайдо бўлиши, «Шоҳнома»нинг ёзилиши тўғриси- 
даги, Дақиқий ҳақидаги, шунингдек, Абу Мансур 
ва Султон Маҳмудга бағишлаган мадҳияларни қис- 
қартган. Фақат инсоннинг яратилишига боғлаган 
ҳолда Муқаммад ва чаҳорёрларнинг мадҳигина 
қисқа баён этилган. Ундан ташқари, «Шоҳнома»- 
нинг ёзилиши ва Дақиқий воқеаси таржимага ило
ва қилинган «Сабаби таълифи «Шоҳнома»да бир 
оз бўлса-да баён этилгани учун, буларни батафсил 
тасвирлашни Хомуший лозим кўрмагандир. Шунинг 
ўзи ҳам таржимон асосий эътиборни «Шоҳнома»- 
нинг етакчи ўринларини сақлаб қолишга қаратга- 
нини кўрсатади.

Таржимада Каюмарс шоҳлиги ва унинг ўттиз 
йил салтанатдорлик қилгани бадиий пишиқ ва қисқа 
баён этилган. Бу ерда таржимоннинг эътибори Сиё- 
макнинг дев қўлида бевақт ўлимига қаратилган 
бўлиб, китобхонда қора куч ва зулм-зўрлик, но- 
мардлик, инсон душманига нафрат ва ғазаб туғди- 
ради. Халқ ва мамлакат бошига битган балони бар- 
тараф этган Хушангнинг баҳодирлиги ва инсон 
дўстлиги ҳам мазмун, ҳам ғоя бадиийлиги жиҳати- 
дан оригиналга жуда яқин: «Адолат бирла жаҳонни 
обод қилди; Аввал темурни тошдин ул чиқорди, 
оҳангарлик салиқаси бирла арра, теша, табар ул 
пайдо қилди. Дарёлардин ариғ чиқариб, зироат ай- 
ламакни ул бунёд этти...»1.

Афтидан, таржимон Ҳушангнинг шон-шавкати, 
яхши фазилат ва ишларини санаб ўтирмай, унинг

1 Ўша нашр, 17-бет.

одиллиги ва яратувчанлик фаолиятини лўндагина 
қилиб беришни афзал кўрган.

Бундай ҳолни Тақмурас шохдиги тасвирида ҳам 
кўрамиз. Чунончи, таржимон Таҳмураснинг тахтга 
ўтириши, дунёни Ах,рамандан тозалаш ҳақидаги 
нуткдарини четлаб ўтиб, қўйнинг жунини қирқиб, 
ундан гилам, уст-бош қилиш, чорвачиликни, сомон 
ва пичан ғамлашни у чиқарганлигини тасвирлаб, 
«...паррандалар орасидан қарқулоқ бирла юз деган 
жонворни бир-биридан ул ажратти, буларга ши- 
кор қилдирмоқни ул буюрди, қарчиғой, шунқор, 
лочин — ҳамма сайд қилур жониворни ул пайдо 
қилди. Нақора чалмоқ, овози ҳазин бирла фарёд 
қилмоқ анингдин кдлди»1 тарзида давом эттиради. 
Шуниси характерлики, таржимада ҳар бир пред
мет: ҳайвон, қуш, ўсимликларнинг тавсифи ва номи 
аниқ, хатосиз берилган. Хомуший Таҳмураснинг 
одиллиги, ёмон йўлга оғиб, ножўя иш қилмаслиги- 
нинг боиси саройдаги донишманд Шўҳросбнинг 
панд-насиҳати, таълимининг мах,сулидир, деб кўрса- 
тиб, оригиналдаги билимдон, ақл-заковатли киши 
албатта одил бўлади, деган фикрни кучайтирган. 
Ҳар бир фикрни мумкин қадар ихчам ва равон 
баён қилишга интилган таржимон, Фирдавсий айт- 
ган мазмунни, у илгари сурган ғояни сакдаб қолиш- 
га интилган ва бунга эришган ҳам.

Таржимон Жамшиднинг халқни фаровон ҳаёт- 
га, мамлакатни ободонликка юзлантирганини ори
гинал, пухта ва образли ифодалашга эришган. Баъ
зан бадиий тасвирда ажойиб услуб, ўзига хос ма- 
ҳорат кўрсатади, яъни бадиий воситалар, ажойиб 
муболағалар яратади. Бу ўринда Ж амшид тахти- 
нинг тасвири айниқса, характерлидир: «...ўзи учун 
бир боргоҳ тартиб бердиким, баландлиқи етти юз 
газ. Бу боргоҳ ичида ўн икки минг тахт ораста 
қилди: зарру ёқут, лаълу маржой бирла тоже яса- 
диким, ўн икки кунгураи мурассаъ ҳамма гавҳар- 
ҳои қиммате ва ул тожнинг ўзи уч юз ботмон. То 
бу кунғача машҳурдур, боргоҳи Жамшидий ва тожи 
Жамшидий деб. Ҳикмат бирла бир жомеъ пайдо

' Ўша нашр, 15-бет.

қилдиким, ҳаммавақт ихтиёр айласаким, аҳволи 
жамъ оламдин хабар олмокдик учун ул жомни сут 
бирла тўлғазур эрди. Ул жомининг жаҳоннамоли- 
ги, то мағрибгача мушоҳада қилур эди»1. Бу ерда 
таржимон асл нусхадаги бадиий тасвир воситала- 
рига янги руҳ, янги мазмун ва янги бўёқлар бер- 
ган; халк, эртаклари ва афсоналардаги кучли мубо- 
лағали тасвирлардан фойдаланиб, Ж амшид борго- 
ҳини «баланддиғи етти юз газ», унинг ичида «ўн 
икки минг тахт ораста», «ўн икки кунгура»си бор 
деб тасвирлайди. Гарчи «Шоҳнома»да Ж амшид ж о
мининг жаҳонномалиги таъкидданса-да, «Жомни сут 
билан тўлғазиш» ҳақида ran йўқ. Бу ҳам жомнинг 
афсонавий ҳикматини кучайтириш учун таржимон 
томонидан киритилган.

Жамшиднинг «Жами оламни бу янглиғ маъмур 
ва халойиқни бу сифатлиғ мағрур кўриб» манман
лик қилишини «Шайтони лаиннинг васвасаси»дан 
деб тушунтирган таржимон унинг манманлиги ва 
ғофиллигини усталик билан кўрсатган. Ўзини «дунё- 
нинг яратувчиси» деб эълон қилган Ж амшид барча 
аъёнлар ва халойиқ ундан юз ўгиргач, пушаймон 
қилади — «надомат бармоғини пушаймон дандони 
бирла тишлаб»2 қолади. Таржимон маҳорати шун- 
даки, у  Жамшиднинг барча нола-фиғони, пушай
мон бўлишини ана шу бир ran билан ифодалашга 
муяссар бўла олган: ҳар бир воқеа тасвирида ло- 
конизмга эътибор бериш, фикрларни мумкин қадар 
чўзмаслик — таржиманинг энг характерли хислат- 
ларидан биридир. Хомуший бадиий тасвирда асо
сий эътиборни оригиналнинг энг муқим ўринлари- 
ни мукаммал ва таъсирчан қилиб беришга қарат- 
ган. Заҳҳокнинг зулму золимлиги тасвири бунга 
мисол бўла олади.

Таржимон «Маккори модарсўхтаи рўзгор» Заҳ- 
ҳокнинг золимлиги, халқ мамлакат бошига тушир- 
ган кулфатларини жуда қисқа, лекин тушунарли 
ва кучли қилиб баён этган. «Ҳунарварлар хор 
бўлди ва сеҳргарлик ва бадкорлик эътибор бўлди,

1 Ўша асар, 17-бет.
2 Ўша асар, 18-бет.

яхшилик битиб ёмонликлар оламға ошкор бўлди1. 
Бутун бир бетдаги Захдокнинг золимлигини тас- 
вирлашга бағишланган шеър мана шундай сиқиқ 
ва локоник тарзда баён этилганки, ўқувчида золим 
шоҳ ва унинг давридаги эзилган халк, харобаликка 
юз тутган мамлакат ҳақида тўла тасаввур ҳосил 
бўлади.

Ёки Захдок Фаридун келиб ўзини тахтдан олиб 
ташлашини туш кўргач, унинг сабабини мўъбаддан 
сўраганда уларни жавобини олиб кўрайлик. Деди- 
лар: «Мудаддимаи кор ул ким сен унинг бобосини 
ўлдургон ва яна атосини дам ўлдурурсен ва яна 
бири улким, зулм-жафоеки, барча халойиқға сан- 
дин содир бўлубдур. Ул сабабдан Захдок кори на- 
шойистидин мунфаил бўлди»2. «Гапни туз айтмоқ- 
ни» лозим кўрган мўъбадларнинг Захдокка насида- 
ти ва унинг қисмати ҳақидаги узундан-узун гапла- 
ри ана шу икки жумлада ифодаланган.

Сиёвуш достонида Фирдавсийнинг ўзаро уруш
ларга, қон тўкишга қарши нафрат, адолатга даъват, 
макр-ҳийла, риёкорлик, бадбинлик, мунофикдик ва 
бевафоликка лаънат айниқса яхши ифодаланган. 
Таржимон ана шу асосий мотивларни сакдаб қола 
олган, айниқса, Сиёвушни дақиқий билимдон, тад- 
биркор бир бадодир сифатидаги сиймосини яхши 
ярата олган. Сиёвуш замену рақибларининг мак- 
корлиги ва ғаммозлигини сезган долда адлу адолат 
илкини раиятга чўзади. «Сиёвуш келиб шадри 
Хўтанни обод этти, халойиқнинг кўнглини олиб, 
дилдорлиқ бирла навозишлар қилиб... неча ерда 
қалъа бунёд этти. Аммо бир шадар солдурдиким, 
кунгура ва фарсанг-дарфарсанг нидояти зеб-зий- 
натлиғ ва ул қалъани Сиёвушгирд дер эдилар. Ул 
кунларда андоғ обод ва маъмурлук, эрдиким, деч 
юрту мамлакат Хўтандек обод эмас эрди. Сиёвуш 
дод-адл қилиб, халойиқнинг кўнглини илтифот-инъ- 
ом ва эдсон бирла шод айлаб, кўрунуш эшикини 
очиб, халойиқға зар ва ж аводир сочиб ўлтурур 
эрди». Асл нусхада мана шу фикр анча чўзилган,

1 Ўша нашр, 22-бет.
2 Ўша асар, 28-бет

Сиёвушнинг шаҳар ва қишлоқларни кезиши, ша- 
ҳарнинг сифат ва кўриниши кенг тасвир этилган. 
Гарчи таржимон асл нусхадаги воқеа тасвирини из
чил давом эттирмаган бўлса-да, лекин асосий маз
мун ва ғоя бу парчада ўзининг бадиий ифодасини 
топган. Кайхусрав Афросиёбдан отасининг қонини 
олгач, бутун Туронни «тинчлик бўстонига» айлан- 
тиришга ахд этади. Асл нусхада яқин бир саҳифа- 
да берилган бу фикрни Хомуший «...Эрон-Туронни 
роҳат бўстонида амният гулларидан бошлари узра 
қўйғумдур»1 тарзида бериб, қисқа, лекин образли 
ифода яратишга эришган. Умуман, Хомуший тар
жимада локонизмдан шу даражада усталик билан 
фойдаланадики, бундай ҳол классик адабиётимиз- 
даги бошқа таржималарда кам учрайди. Буни биз 
«Рустам ва Суқроб» достони таржимасида ҳам яққол 
кўрамиз.

Хомуший шеърий парчалар таржимасида ҳам, 
насрий баёнда ҳам зўр маҳорат кўрсатган, ранг- 
баранг образли иборалар, ўхшатиш ва муболағалар, 
оҳорли тасвирий воситалар яратган. Чунончи, Сух,- 
роб даҳшатидан қўрққан Кайковус Гевдан Рустамга 
мактуб юборади ва таъкидлайди:

Агар шаб расй, рўзро боз гард,
Бигўяш, ки танг андар омад набард.

Бу байтнинг мазмуни жуда содда, образли ва 
ўзбек тилига хос равонлик билан ифодаланган: «Ол
дида сув бўлса ичмай, илигида гул бўлса ҳидламай 
ва йўлда ҳам ором олмағайким, то мунда етгунча». 
Характерлиси шундаки, Хомуший бадиий тасвирда 
асло такрорга йўл қўймайди. Агар таржимон Рус
там билан Суҳробнинг биринчи жангида «Ҳар икки 
пахдавон тиғи обдорининг дами бамисоли арраи 
Харрот ўлди» деган ўхшатишни ишлатса, уларнинг 
иккинчи олишуви тасвирида шу ўхшатишнинг бош- 
қа муқобилини қўллайди: «Булар зарбидин дами 
тиғлар бўлди пушти наҳангон». Суҳробнинг шон- 
шавкати ва таърифини эшитган Афросиёб Пирон-

1 Ўша нашр, 390-бет.

ни чақириб: «Эй Пирон, умидим дарахти борвор 
бўлубдур», дейди. Рустам ва Суҳроб отдан тушиб 
курашга тушдилар, замину замон ларзага келади. 
Уларнинг баҳодирлигига «фалак атласи юз минг кўз 
бирла ҳайратда қолди, ғабро юзи буларнинг тоб- 
тўшидан абгор ўлди».

Таржимада ажойиб ва оригинал муболағалар 
ҳам мавжудки, улар достондаги қаҳрамонлар сий
мосини янада мукаммал гавдалантиришга хизмат 
қилади. Рустам шунчалик бахддирки, «тоқға қўл 
урса эрди, илдизи бирла қўпориб олур эрди-ю», 
лекин Сухробга тенг кела олмайди, бу йигит ҳам 
баҳодирликда ундан қолишмайди, «агар тоғнинг 
бир қабзаси Суҳробга кирса эрди, бар андоз бир
ла бир андоз қилур эрди». Бу ердаги таржимон 
кучли муболаға яратиш билан сўз ўйинидан ҳам 
моҳирона фойдаланган, оҳангдош икки жуфт ка- 
лимани «бир андоз» (бир силтиш билан), «бар 
андоз» (кўтариб отиш) ишлатиб образли ибора ярат
ган. Психологик тасвирда ҳам, ҳаяжонли жанглар 
баёнида ҳам Хомуший таржимаси бадиий пишиқ, 
мукаммал. Баъзан шундай образли иборалар иш- 
латганки, у асл нусханинг рух,и, мазмуни, таъсир- 
чанлигини янада аник, ва ёрқинлаштиришга хизмат 
қилган.

Кайковус Гударзга нўшдори бермагач, Рустам 
ғазаб билан бориб эшикни синдиради ва дорини 
олиб йўлга тушади. Лекин йўлда унга хунук хабар 
етказадилар:

Гави пилтан cap сўи роҳ кард,
Кас омад паяш зуду огоҳ кард.
Ки Сухроб шуд з-ин жаҳони фароҳ,
Ҳаме аз т у тобут хоҳад, на коҳ'.

Хомуший бу парчани қуйидагича ағдарган: «Бу 
аснода йўл узра хабар бердиларким, ул йигитлик 
бўстонининг навниҳоли гулининг чечакини ажал са- 
мумининг шамоли учурди»2. Фақат асл нусхадаги 
«у сендан тахт эмас, тобут тилайдур» деган жумла-

1 Ўша фотокопия, 62-варақ.
2 Ўша нашр, 173-бет.

нинг ташлаб кетилганлигини эътиборга олмасак, ори
гиналнинг мазмуни равон ва образли тарзда берил
ган.

Хомуший шеърий парчалар таржимасида ҳам 
бирмунча муваффақиятга эришган, оригиналнинг 
мазмуни, руҳига яқин таржима ярата олган. Бунда 
ҳам халқ китоблари, қаҳрамонлик достонларининг 
таъсири кучли. Масалан, Рустамнинг Суҳроб билан 
яккама-якка кураши таърифи худди халк, достонла- 
ридагидек бошланиб, шундай тугайди:

Гаҳи ул ани минг қадам ёндуруб,
Гаҳи ул муни минг қадам келтуруб...

Эрону Турон лашкари саф тортиб, Рустам ва 
Сухроб жангига табл уришга мунтазир. Ҳаво ҳам 
бу муҳорабага мувофикдик қилгандек, булут келиб 
ёмғир ёғдиради, бод келиб майдонни супуриб, му- 
наввар қилади:

Ту гуфтй, ки абре ба ранг обнўс,
Биёмад, биборид аз ў  сандарўс.

Таржимада бу мисралар халк, достонларида кўп 
қўлланиладиган байт билан алмаштирилганки, унда 
оригиналнинг моҳияти тўла ифодаланган:

Келиб абр сақолик этти аён,
Бериб бод фаррошликдин нишон.

*  *  *

Воқеанинг мундарижаси, ғояси ва қаҳрамонлар- 
нинг шахсияти, психикасига оид халк, иборалари, 
образли сўзларни усталик билан танлаб ишлатади. 
Адолат ҳақида сўз кетса, шу ғояга мос иборалар 
ишлатади, латиф жумлалар тузади; қайғу-ҳасрат 
ҳақида гапирилганда, ҳазин оҳангдаги ибораларни 
қўллайди, ёмон кишилар, зулм-зўрлик ҳақидаги во- 
қеалар баёнида халқ доиншмандлигининг киноя, ке- 
сатиқ, заҳарханда, таъзир каби усулларидан фой- 
даланади.

Чунончи, Хумой шохд-ик салтанатига ўтиргач,

мамлакат обод, раият тинч ва тўқ бўлади, кина- 
адоват, ўзаро урушлар йўқолади. «Қўй бўри бирла, 
қароқуш тулки бирла, лочин ғоз бирла рафику ша- 
фиқ. Нармдилликда андоғ одил эрдиким, мўрча 
кўнгли озор коҳиш топмас эрди»1. Бутун бир шоҳ- 
нинг слтанатни адл-адолат билан бошқариши ана 
шу жумлада ифодаланган. Ёки Искандар вафотидан 
кейинги мамлакат аҳволини тасвирлашдаги мана бу 
сўзларни кўздан кечирайлик: «Жаҳон шохдиги но- 
донлар илкига тушуб, ҳар шаҳарда шаҳриёре ва 
диёрларда номдоре, гўшаларда беандеша ва бетавса 
қарор олиб, ...ҳар қайси умаролар ўз диёрини эгал- 
лаб, ўзга шаҳарлар бирла ишлари бўлмади»2. Д е
мак, Искандар ўлимидан кейин марказлашган дав- 
лат парчаланиб, мамлакат бўлиниб кетган, ўзаро 
урушлар, қон тўкиш, аҳоли ва зироатнинг хароба- 
чиликка юз тутиши бошланади. Таржимон ўзининг 
марказлашган давлат, одил шоҳ ҳақидаги фикрини 
янада ойдинлаштириб, кенг тасвир ва тавсифни та
лаб этадиган воқеани қисқа баён қилишга, ифода- 
лилик ва образлилик яратишга эришган.

Хомуший қаҳрамонларнинг руҳий кайфиятини, 
ички кечинмаларини тасвирлашда, портрет чизиш- 
да зўр санъаткорлик кўрсатган. У кўпинча ориги- 
налда психологик тасвирларга ижодий ёндашиб, 
уларнинг қиммати ва таъсир кучини янада кўта- 
ришга муваффақ бўлади. Фирдавсий Эроннинг пуш
ти-паноҳи Рустамнинг шум Шоғод томонидан макр- 
ҳийла билан ўлдирилишини зўр аламу изтироб 
билан тасвирлаган. Тарж им он Ф ирдавсийнинг 
марсиянамо мисраларига ижодий ёндашиб, уни том 
маънодаги насрий марсияга айлантириб таржима 
этган.

«Гуруҳ-гуруҳ халойик, Рустами жаҳонпахдавон 
мотамида тобутни уйрулуб парвонавор келур эрди- 
лар. То Рустам тобути Зобул шахрига етди, тамоми 
ахди Зобул навҳа ва фиғон бирла мўйканону жо- 
мадаррон тобут олдиға келиб, тобут бошидин ко- 
фур, гавҳари ноёблар сочиб, ҳамма ҳушларидин ке-

1 «Шоҳнома»и туркий, инв. 1953. 181-6 варақ.
2Ўша қўлёзма, 251-6 варақ.

тиб айтур эрдиларким: Эй Рустами вафодор ва эй 
пахдавони комрон! То бу вақтғача ҳар сафардин 
келсанг, биз муҳтожларға дирам-динор ва дурри- 
шоҳвор исор айлар эрдинг, ҳоло нима бўлдиким, 
биз бечоралар исориға муҳтож бўлубсен?! То бу 
вақтғача тамоми шохдар тахти санинг сояи ҳумою- 
нингда ором олур эрди. Ҳоло не бўлдики, тахтаи 
тобут соясида ором олибсен?! Ва баъзилар айтур 
эрди: «Эй Рустами номдор! Икдим шохдари бирла 
базм этмассенму, салоҳи жанг киймассенму? Мун- 
доғ ожиз ва қосур ётурсен?!»1.

Адабиёт тарихида бундай марсиянамо психоло
гик тасвирлар кўп. Чунончи, Лайлининг онаси энди 
жон берган қизининг бошида туриб: «Эй қизим, 
шунча қаттиқ ухлаб қолдинг, ҳаво соф, олам гулгун. 
Дутоналаринг ясаниб-тусаниб сени кутиб туришиб- 
ди, тур, гулзор сайрига бор!» дейди. Агар таржима- 
даги айрим шеърий парчаларнинг «Садди Исканда- 
рий»га яқинлигини, Навоийдаги Искандарнинг До
рога жавоби билан таржимадаги Искандар жавоби- 
нинг ҳамоҳанглигини эътиборга олсак, бу ўринда 
Хомуший Навоийдан маълум даражада баҳраманд 
бўлганлигини кўрамиз. Бундан ташқари таржимада 
Низомийнинг «Искандарнома»си, Амир Хусрав Деҳ- 
лавийнинг «Оинаи Искандар» достони кўп тилга оли- 
нади. Масалан, Хомуший яъж уж -маъжужлар воқеа- 
си, Искандарнинг бир неча йил ҳукмронлик қил- 
ганлигини баён этар экан, Фирдавсий достонидаги 
айрим фикрларни Низомий ва Хусрав Дехдавий 
асарлари билан муқояса қилади. Демак, Хомуший 
«Шоҳнома»ни таржима қилишда бу санъаткорлар 
даҳосидан ҳам завқ ва мадад олган.

Таржиманинг яна асосий хусусиятларидан бири, 
унинг халқчиллигини, бадиий қимматини оширишга 
хизмат қилган нарса унга халқ достонлари ва эр
таклари руҳининг сингдириб юборилганлигидир. 
Ўтмиш адабий ва маданий анъаналаримизда ҳикоя- 
гўйлик ва қиссахонлик пайтида асосий эътибор дос- 
тонлар тилининг равонлиги, мусиқийлиги ва содда- 
лигига қаратилган. Чунки, эш итувчиларга халқ

1 Ўша қўлёзма, 174-6 варақ.

269



ҳикоялари, достон ва эртакларнинг услубидаги асар- 
лар яхши етиб борган ва манзур бўлган.

Хомуший таржимани «Ровиёни дафтар ва ноқи- 
лони қиссаи ширинсуханни мўътабар андоғ келти- 
рибдурларким»1, деб бошлашининг сабаби ҳам тар
жимани халққа манзур қилиш ва унинг эмоционал 
таъсирини оширишдан иборат. Хомуший халқ ки- 
тобларида қўлланиладиган бу бошланмани воқеа- 
нинг руҳига қараб турли йўсинда қўллайди, уни 
ижодий қайта ишлаб сайқал беради.

Шунингдек, Хомуший халқ эртакларидаги фан- 
тастик ва афсонавий мотивларни ҳам таржимага 
киритган. Искандарнинг вайронада туғилиб, эчки 
эмизиши, уни аждар қўрикдаб туриши, Гуштасп- 
нинг романтик саргузашти, Сомнинг уйқуда Чин 
маликасига ошиқу беқарор бўлиб, маъшуқасини ах- 
тариб сарсон-саргардон бўлиши, воқеаларга пари, 
фаришталарнинг кўп аралашуви ўзбек халқ афсона 
ва эртакларининг кучли таъсирини кўрсатади. Рус
тамнинг уйланиши базмида «Ҳофизлар ва бахши- 
хонандалар ҳай-ҳай ўланни саропардаи фалакдин 
ўткарур эрдилар»2, «Гуштасб тиғи Салм бирла аж 
дар бошини қалам қилиб, учасидин тасма сўюб олиб, 
андин сўнг тамоми аъзосини юб, дугона аз баҳри 
ягона адо айлаб»3 йўлга равона бўлди. Искандар 
хотинлар шоҳига ёзган мактубини «Мен ул киши- 
дурменким, мени Искандари Зулқарнайн дерлар»4 
деб бошлайди. Фаридун Эраж ғамида йиғлайвериб, 
қомати букилади, обидийдасидан атрофида гиёхдар 
унади. Хомуший мана шу ҳолатни беришда ҳам 
ўзбек халқ эртакларидаги «...Гиря касратидин кўзла- 
ри атрофида гиёхдар унди», «Зор-зор чун абри 
навбаҳор йиғлади»5 каби иборалар билан осонгина 
алмаштирган. Буларнинг ҳаммаси Хомуший тарж и
мада халқ оғзаки ижодидан нақадар баҳраманд 
бўлганидан далолат беради.

Ж англар тасвирида, пахдавонлар тавсифи, жанг 
ва жанг майдонларини чизишда халк, достонларида-

1 «Шоҳнома»и туркий, Т.: 1908, 13-бет.
2 Ўша нашр, 138-бет.
3Ўша нашр, 413-бет.
4 Ўша қўлёзма, 241-6 варақ.
5 Ўша нашр, 45— 13—84—282-бетлар.

270



ги «майманаю майсарада лашкар саф-дарсаф бўлди», 
«Маъракаи майдон чун дили сиддиқон мунаввар 
бўлди», «Бод фаррошлиқ қилди, абр сақолиқ этти», 
«ул вақтда булут сақолиқ, шамол фаррошлиқ кўргу- 
зуб, майдонни гард ғуборини канорада ором берди, 
майдонни орифлар кўнглидек равшан айлади»1 каби 
иборалар кўп ишлатилган. Хомуший муболағада халқ 
достонларидаги ярим ҳақиқий, ярим афсонавий тас- 
вирларни қўллайди.

Баъзан таржимон муболағани кучайтириш, қақра- 
монлар шижоати, руқиясини ёрқинроқ акс этти- 
риш мақсадида оригиналдан тамоман чекинади. 
Фирдавсий Рустамнинг зўри бозуси, салобати, ж а- 
ҳонпахдавонлигини маҳорат ва муҳаббат билан тас
вирлайди. Лекин асл нусхада Рустамда гурзини ф а- 
лакка ирғитиб, қайтиб тушгунича «неча икдим жанг» 
қилиши, рақибини олмадек отиб юбориб қайтиб кел- 
ганда хушлаб олиши каби сифатлар йўқ. Хомуший 
таржимада Тахамтаннинг гурзи ўйнатиб жанг қили- 
шини тасвирлашда, айниқса, маҳорат кўрсатган. Тар
жимон Фаридун достонида шоҳнинг Ковага етти юз 
ботмонлик гурзи тайёрлаттирганини алоҳида таъ
кидлаган эди. Қуйидаги парчада Рустамнинг бах,о- 
дирлигини бўртгириб кўрсатиш мақсадида тарж и
мон ҳатто ўзининг ана шу фикрига зид тасвирни 
берган. «Амудини осмон тарафига тошлаб, ёниб кел- 
ғунча икки минг етти юз ботмон камар занжирни 
белиға маҳкам боғлаб ва ушоғ соқолини маҳкам 
тишлаб ...тўққиз минг тўққиз юз тўқсон ботмон 
умиди говсари Фаридуншоҳ осмон тарафидин пай
до бўлди, Рустам тутиб олиб, Азроил алайҳиссалом- 
дек етти бор наъра тортдиким, кўқў биёбонлар лар
зага келди, икки лашкарнинг қулоқлари кар бўлди, 
чароки Рустамнинг наъраси уч кеча-кундузлуқ ерға 
етор эрди»2. Бу ва бошқа муболағалар таржимон
нинг «Шоҳнома» қаҳрамонларига меҳр-муҳаббати- 
ни, халқ қақрамонлик эпосини нақадар яхши бил- 
ганининг ифодасидир. Рустам шунчалик баҳодир, 
ҳар қандай балони даф этадиган жаҳонпахдавон 
бўлиши билан бирга ҳақиқий инсон. Шунинг учун

1 Ўша нашр, 45— 13—84—282-бетлар.
2 Ўша асар, 298-бет.

таржимон Рустамнинг руҳий ҳолатини беришда ҳам 
унинг ана шу баҳодирлигига хос хислатини эъти- 
бордан четда қолдирмайди, унинг ғамгин ҳолатидан 
ҳам шу саловат кўринади. Чунончи, Зол ва онаси- 
нинг хафалигини, «фарзанд доғида ҳасрат чекаёт- 
ганликларини эшитган Рустам «чунон гирялар қил- 
диким, мурғони ҳаво, моҳиёни дарё нолага келди»1.

Фаромарз ҳам баҳодирлик ва шижоатда Рустам- 
дан қолишмайди, не-не пахдавонларни «катми адам- 
га» жўнатади. Таржимон ундаги ана шу қаҳрамон- 
ликни кўрсатишда бошачароқ тасвирий воситалар- 
дан фойдаланади, унинг сипар тутмоқ маҳоратини 
алоҳида кўтаринки рухда очиб беради. Мана, Ф а
ромарз Сақлоби Чиний билан яккама-якка майдон- 
да «Сақлоб кўполини кўториб бошиға сипар тортиб 
зўри тамом бирла зарб еткурдиким, сипар-кўпол 
орасидин хирмон -хирмон ўтлар чиқти, Фаромарз 
таковари қурсоқиғача ерга урноди, аммо асло бозу
си ҳам бўлмади»2. Гурз зарбидан қалқондан ўтлар 
чиқади, от тиззасигача ерга ботиб кетади-ю, Фаро- 
марзнинг билаги ҳам бўлмайди. У Фаромарзгагина 
хос хислатдир.

Асарда образларнинг ички дунёсини очиш, улар
даги мунофикдик ва ёмонликни бўрттириб кўрса- 
тишда ҳам Хомуший алоҳида мах,орат кўрсатган. У 
халқ донишмандлиги, киноя, қочириқ ва заҳархан- 
далардан, мақол ва ҳикматли сўзлардан яхши ф ой
даланади; кам сўз ва қисқа жумлалар орқали кўп 
фикрни ифодалашга эришади. Чунончи, Баҳманнинг 
золимлиги ҳақида ran борганда «Золим подшоҳ... 
тикондур. Тикон дарахтига сув берса нашъу намо 
беродур, аммо мева бермайдур ва қуруса оёкдарга 
санчиб озор беродур»3 дейди.

Таржимоннинг санъаткорлиги — ўзга тилдаги 
асарни ағдаришда она тилининг бойликларидан са- 
марали ва мақсадга мувофиқ фойдаланиши, ориги
налнинг миллий хусусияти, сюжет, композиция, об- 
разлар индивидуаллиги, хуллас, асарнинг барча ба-

1 Ўша асар, 300-бет.
2 Ўша асар, 182-бет.
3 Ўша нашр, 406-бет.

диий компонентларини бера билиш билан белгила- 
нади. Албатга, бунда асардаги ички ҳиссиёт, қаҳра- 
монларнинг руқиясини сақлаб қолиш ҳам муҳим- 
дир. Хомуший, гарчи Фирдафсий достонларини қис- 
ман ислоҳ қилган, ўзича янги детал ва эпизодлар 
киритган бўлса-да, лекин бадиий, ғоявий қиммати- 
га путур етказмаган; мумкин қадар оригинал руқи, 
ғоявий йўналишини сакдаб қолишига интилган; бунда 
у асосий эътиборини образлиликка қаратади. Чу
нончи, у «қутулди» ўрнига «Бало домидин саломат 
соҳилига чикди», «ғазабланди» ўрнига «Баданидаги 
мўйлари наштари обдор янглиғ жомасидин cap ба- 
дар қилди» каби ибораларни ишлатади. Баъзан Хо
муший контекстнинг талаби, воқеанинг руҳига қараб 
образлилик ва локонизмга эришиш мақсадида бир 
иборани турли шаклда қўллайди. Масалан, «ўлдир- 
ди» ва «ўлди» сўзлари ўрнида «жони асфаласофи- 
линға кетти», «йўкдуғ корхонасига юборди», «ти- 
риклик риштасини йўқлуқ миқрози бирла кесди», 
«Хокдон даҳр бирла баробар қилди», «Мурғи жони 
боғи Эрам сори парвоз қилди», «Номи умрини тай 
қилди», «Катми адамға тофшурди», «Сақарға юбор
ди». «Дорул фанодин дорул бақоға риҳлат қилди» 
каби образли иборалар ишлатилганким, шубҳасиз, 
булар асарнинг бадиий қимматини оширишга хиз
мат қилган.

Хомуший қурук, баёнчиликдан, нурсиз тасвир ва 
яланғоч фикрдан қочади; ҳар бир ибора ва тасви
рий воситаларни маълум вазифа бажаришга бўйсун- 
диради, фикрни ихчам, лекин образли тарзда бе
ришга интилади. Биргина «пушаймон бўлди», «ҳай- 
ратда қолди» каби гапларнинг ўрнида бир неча бир- 
бирини асло такрорламайдиган иборалар ишлатган: 
«Х,айрат бармоғини таажжуб дандони бирла ти т л а - 
ди», «Ҳасрат ёшларини надомат кўзларидин жўйбор 
айлади». Булар контекстга қараб турлича товланса- 
да, лекин, асосан «афсус», «пушаймон» маънолари- 
ни билдиради. «Зафар топди», «ғалаба қилди» каби 
гаплар «Нусрат шамоли Искандар тарафиға чиқишға 
олди», «Идбори тунд боди Арқомшоҳ жабҳасиға 
ўлтурди», «Нусрат шамоли эронийлар жанибиға ваз- 
нида қилди» каби ибораларда; «таслим бўлди» ибо-

раси «Қуллуқ ҳалқасини итоат қулоқиға солди» ва 
бошқа шу сингари ибораларда ўз аксини топган. 
Қуйидаги мисоллардан, таржимоннинг ҳар бир эпи
зод тасвирида кўпроқ халқ ибораларини қўллашга 
интилганини, ранг-баранг ўхшатишлар ишлатгани- 
ни кўрамиз. Фаридун билан Заҳҳок лашкари бир- 
бирларига қарши ёппасига ҳужумга ўтадилар: «Гала 
ва рама ичра шер тушкандек ва бўри қўйға чоп- 
қондек ва қамишқа ўт туташқондек андоғ жанги 
гарм айладиларким, то намози дигарғача Заҳҳок лаш
кари зеру забар бўлди»1.

Афросиёб золим ва талончи шоҳ, худбин ва мағ- 
рур, бойликка ҳирс қўйган инсон. Унинг Рустам 
олдида заифлигини кўрсатишда муаллиф алоҳида 
приёмлар қўллайди. Рустам Бижонни қутқазиб ке- 
тади. Афросиёб бу воқеанинг сабабини суриштир- 
ганда Пирон «Бу кеча бир бўри келиб икки қаф - 
лонни ўз қабиласиға элтибдур»2 деб жавоб беради. 
Ўзаро жангда Афросиёб енгилиб қочиб кетади. Эрта 
тонгда «... Афросиёб ниҳоятда паришон бўлуб, сайёд- 
лар домидин қочиб, тушукға киргон тулкидек бу 
тоғни унгуридин чиқти»3.

Афросиёб зулм-зўрлик тимсолигина эмас, балки 
инсон ҳақ-ҳуқуқини поймол этадиган, даҳшатли 
мустабид феодал. У қизи М анижанинг Бижонни 
севиб қолганини эшитгач, ўғли Қорахонни чақириб, 
«Ҳар кимда қиз таваллуд этса, бошини кесиб қони- 
ни оқиз», «Заифа қачон бўлғуси ҳушманд», «Қиз 
атоға зарар еткизур», «Худо занонларни чап ёндин 
тузотган», «Улар бадсиришт, аксори кирмагайлар 
биҳишт» деб ўз фарзандини бадном қилади.

Салм ва Турнинг Эражга нисбатан душманлиги 
ва бахилликларини тасвирлашда ҳам ўзига хос ус
луб ва тасвирий воситалар яратилган. Шуниси ха
рактерлики, салбий образлар ички дунёсини очиш 
учун ишлатилган иборалар ҳам ранг-баранг. Шо- 
ғод шумнинг ёмонлигини кўрсатиш мақсадида иш 
латилган «кўнгул зироатгоҳиға адоват уруғини

1 Ўша нашр, 33-бет.
2 Ўша нашр, 281-бет.
3 Ўша нашр, 282-бет.

экти»1 деган ran фақат шу Шоғод воқеасида уч
райди. Умуман, Хомушийнинг сўз танлаш, бадиий 
воситалардан фойдаланиши, халқ мақоллари ва ибо
раларини усталик билан ишлата билишни тарж и
манинг бадиий қимматини янада оширган.

Фирдавсий «Шоҳнома»сидаги кучли бадиий тас
вирлардан бири куёшнинг чиқиши ва ботиши тас- 
виридир. Шоир куёшнинг гоҳ тоғлар орқасидан, 
гоҳ боғлар ортидан, гоҳ океан каноридан юз хил 
товланиб чиқишини юз хил тасвирлайди; баъзан 
қуёш фалак майдонига заррин ханжар кўтариб чи- 
қиб хабар кўксини — тун кўксини чок-чок этади, 
гоҳ олтин алам билан келиб оламни мунаввар қила- 
ди, гоҳ эса, рахшон қасрига чиқиб, ўтириб, коинот- 
ни ўзининг ҳаётбахш зиёсидан баҳраманд этади; 
хул\ас, ҳамиша қуёш қоронғиликни енгиб, киши
ларга равшанлик, хурсандлик, зафар келтиради. Хо
муший ҳам таржимада ана шу бадиий бўёққа ало- 
ҳида аҳамият берган ва қуёшнинг ботиши, куннинг 
чиқиши тасвирини ўзига хос услубда бера билган. 
«Рустам ва Сухроб» достонидаги мана шундай тас
вирлар Хомуший таржимасида оригиналдагидек ж а- 
ранглаган.

Чу хуршед гашт аз жаҳон нопадид,
Шаби бар тира рўз доман кашид.

«Офтоби оламтоб ҳам тахти зарринидин тушиб, 
қаро чодир ичра пинҳон бўлди».

Чу хуршед бардошт заррин сипар,
Замона баровард аз чарх cap.

«Алқисса, тонг отиб, Хисрави ховар фалак май- 
донида заррин аламини ёйиб, шаби тирани рўзи 
равшанға мубаддал қилди» ва ҳоказо.

Характерлиси шундаки, оригиналдаги бу каби 
кучли эпитетларни воқеаларнинг жараёнига, дос- 
тонлардан кўзда тутилган ғояларни кучайтириш ва 
сайқал бериш, персонажлар кайфиятини бўртти-

1 Ўша қўлёзма, 170-а варақ.

риб кўрсатиш мақсадида бир-бирига ўхшамайдиган 
шаклда ишлатилади. Кўпинча у тунни ҳайдаб қуёш 
чиқиши, қуёш нурини тун бекитишини асардан кўзда 
тутилган мақсадни ёрқинроқ ифода этиш учун бир- 
бирига қарама-қарши қўяди, таржимон салбий ха- 
рактерлар ва мунгли воқеалар тасвирида қоронғи 
тунни кўпроқ эслатади; аксарият ҳолда қуёш мангу 
ёруғлик тимсоли сифатида берилиб, у туннинг қора 
бағрини чок этади.

Фирдавсий кўп ҳолларда қуёшнинг чиқишини 
жанг ва курашлар бошланиши билан узвий боғлаб, 
зафар рамзи сифатида беради. Ўзбекчада ҳам қуёш 
минг хил жилва билан, қўлида алам, юз лак ханжар 
билан чиқиб, майдонни мунаввар этса, албатта, ўша 
кун фозиллар зафар топади. Фаридуннинг Заҳҳок 
устидан зафар топиши ва Эрон устида адолат нури 
порлайдиган тонгдаги қуёш чиқиши «Вақтеки оф- 
тоби гулранг бош даричаи харчангдин чиқариб, чу- 
нон пуршухўшанг, янглиғ мунаввар жамоли бирла 
оламни ёрутти. Икки тарафдин лашкар барқ-барқ, 
фавж -ф авж  келиб, баробари якдигар қарор олди- 
лар... Майдон паривашлар баногўши янглиғ рав- 
шан, пурдиллар кўнгли гулшани гулидек очилиб ва 
бедиллар кўнглидек, байти охирин янглиғ йиқи- 
либ»1 ораста бўлди деб таърифлайди.

Асарнинг бошидан охиригача мана шу тасвир 
турли рангда товланади, неча марта қуёш чиқиши 
келса, у ҳар хил тусда, турли ҳаракатда ва ўзига 
хос хусусият билан жилоланади, янги сифат ва янги 
мазмун касб этиб боради. «Вақте кўрдиларким, Хис- 
рави ховар баҳри сафин йиртиб, тахтнинг тўрт пояси 
устида қарор топибдир»2, яъни Гершасп баҳодирла- 
ри базм ва айш билан машғул бўлиб, қуёшнинг тик 
кўтарилганини сезмай қолибдилар. «Вақтеки, шоҳи 
Ховар сипари заррин сари дастига олиб, кечанинг 
сипоҳи муқаддарини мунҳазм айлаб, тахти феруз- 
гуни фалак узра барқарор ўлди»3. Бу ерда тарж и
мон характерли учта образ яратган.

1 Ўша нашр, 36-бет.
2 ўша нашр, 23-бет.
3 Ўша нашр, 132-бет.

1. Қуёш бир жаҳонпаҳлавон, сонсиз тиғ ва қал- 
қон билан қуролланган.

2. Унинг қаршисида зулм ва ғам-андуҳ тимсоли 
душмани қора тун турибди.

3. Сипар ва тиғлар ёрдамида душманни енгиб, 
ўз тахти «Ферузагун фалак узра» ўлтириб, дунёни 
ўз саховатидан баҳраманд қилади.

Таржимон қуёшнинг чиқишини беришда «меҳри 
анвар пардаи ложуварддан чиқти», «Офтоб зулмат 
торикидин бош чиқарди», «Хуршиди оламоро мул- 
ки Мағрибда тахти обнус устун барқарор бўдди», 
«Аммо меҳри анвар кўҳи Ховардин бош чиқарди», 
«Хуршиди Ховар бу фалаки давворни равшан ай- 
лади» каби қисқа, лекин аниқ ва локоник тасвирга 
ҳам эришган. Шуни алоҳида таъкидлаш лозимки, 
таржимадаги қуёш чиқиши ва ботиши тасвири ак
сарият ҳолатларда оргиналга жуда ҳам ҳамоҳанг; 
асл нусхадаги юксак бадиий ифода, теран мазмун 
ва муболаға таржимада мукаммал акс эттирилган. 
Баъзан, Хомуший Фирдавсий тасвиридан бир оз 
чекинади, янги иборалар, эпитетлар қўшади. Муқо- 
яса қилинг:

Чу хуршед заррин сипар баргирифт,
Шаб он шаъри пирўза бар cap шрифт.

«Вақтеки, Хуршеди Ховар сипари зарринни 
бардўш этиб, фирузгун фалак қалъасини фатҳ қилиб, 
бу олами қиргунни ўз зиёи нури бирла равшан ва 
мунаввар қидди»1.

Қуёшнинг чиқиши — ҳамиша коинотни яшната- 
ди, барча мавжудотни жонлантириб, ҳаммага фараҳ 
бахш этади, табиатнинг зеб-зийнати ундан, шунинг 
учун табиат уни ҳамиша ўз қасрида кўришни ис- 
тайди. Тун эса — йўқлик, ғамгинлик, қайғу-ҳасрат 
тимсоли, ҳамиша ёмонлик келтиради. Шунинг учун 
таржимон қуёшни ҳамиша шамшир ва қалқон кўта- 
риб майдонга чиқадиган баҳодирга ўхшатиб, уни 
халоскор, тунни зулмкор деб кўрсатади. «Ховар 
шоҳи Рум лашкари бирла машриқзаминидин хуруж

1 Ўша қўлёзма, 146-6 варақ.

айлаб, зангбор лашкарини мунҳазм айлади: «Кеча- 
ни зоғлари тонг қушидин ҳаросида бўлуб, канора 
тутти: Меҳри оламафрўз фирузгун фалак майдони- 
да ясолоролиқ кўргузди»1 ва ҳоказо.

Қуёшнинг ботиши, қоронғи тун тасвири ҳам 
ранг-баранг бўёқларга эга. Агар қуёш чиқишида у 
зулматни енгиб, уни ер юзидан супуриб ташласа, 
туннинг киришида куёш мангу зулматликни рамзи 
башарасидан қочиб қутулади, тўғрироғи, у билан 
бир майдонда туришга ҳазар этади. «Кундузнинг 
шоҳи кечанинг ҳиндуларидин қочиб, Мағриб жо- 
ҳида узлатнишин бўлди»2, «Офтоби оламтоб тахти 
ферузарангидин тушиб, хаймаи тирагунида барқа- 
рор ўлди»3, «Шоҳи Ховар тахти зарриндин тушу б, 
шаҳри зангбор ичра бахмал чодариға кириб, тун 
духтари жисми гарддорини оғуш айлади»4.

Умуман, Хомуший юксак санъаткорлик маҳора- 
тини намойиш этган, бадиий сўз санъатининг барча 
воситаларидан тўла ва муваффақиятли фойдалана 
олган. У таржимада халқ донишмандлиги: мақол, ма- 
тал, ҳикматли сўзлар ва иборалардан унумли фой- 
даланган, бадиий тасвирда ўзига хос образлилик ва 
услубга эришган. Оригиналнинг асосий моҳиятига, 
кўпинча, путур етказмаган ҳолда, ўзбек халқ дос
той, эртак ва халк, китобларининг мотивларини ус- 
талик билан сингдириб юбора олиши ҳам унинг ана 
шу юксак мах,оратидан далолат беради. Буни биз 
Хомушийнинг сажъ санъатидан фойдаланишида ҳам 
кўрамиз.

Сажъ ёзувчи услубининг таркибий қисмларидан 
бири ҳисобланади. Классик адабиётимизда адибла- 
римиз сажъ санъатидан турли мақсадларда фойда- 
ланганлар. Айрим ёзувчилар ундан асар бадиийли- 
гига сайқал бериш, чинакам санъаткорлик кўрса- 
тиш мақсадида фойдаланганлар, китобхонларнинг 
диққатини воқеанинг асосий нуқтасига жалб этиш, 
фикрни образли ва гўзал тарзда ифодалаш, маз- 
мунни мантиқий изчилликда баён этишда сажъ ало-

1 Ўша нашр, 319-бет.
2 Ўша қўлёзма, 261-бет.
3 Ўша нашр, 170-бет.
4 Ўша нашр, 180-бет.

ҳида аҳамият касб этади. Айни вақтда сажъ наср- 
нинг оҳангдорлиги, ўқувчи ва эшитувчига таъсир 
этиш қудратини кучайтириб, ёдлаш ва эсда сақлаб 
қолиш учун енгиллик туғдиради.

Сажъ аслида халқ оғзаки ижодига хос бўлиб, 
ёзма адабиётга фольклордан ўтган. Халқ эртакла- 
рининг мусиқийлиги ва таъсирчанлигининг сирла- 
ридан бири унда мана шу сажъ санъатининг зўр 
маҳорат билан қўлланилишидир. Деярли барча ўзбек 
халқ эртакларининг бошланмаси сажъдан ибрат. 
Достонларда ҳам бу санъатдан кўп фойдаланилади. 
Мисоллар, «Эртагиё эртаги, эчкиларнинг бўртаги, 
қирғовул қизил экан, қуйруғи узун экан, кўк муз- 
га минган экан, мурти синган экан, ғоз карнайчи 
экан, ўрдак сурнайчи экан, олақарға озончи, қора 
қарға қозончи, чумчуқ чақимчи экан, бўри баковул 
экан, тулки ясовул экан. Эртагимнинг эри бор, етти 
кунлик ери бор, етти кунлик ерида думи калта бўри 
бор»1. Халқ достонларида бу услуб портрет чизиш, 
қаҳрамонларнинг кураш майдонида жавлонбозлиги 
тасирида кўпроқ учрайди. Бу ўринда «Қундуз би
лан Юлдуз» достонидан олинган қуйидаги мисол 
характерлидир: «Қараётган Қундузи, юзлари тонг- 
нинг юлдузи, асалдан ширин сўзи, Зангор элнинг 
ёлғизи, шу элатнинг жоду кўзи, Зангорнинг соҳиб 
тамизи, балки Ж аҳоннинг азизи, тоза излаганнинг 
ўзи, гулдан қизил ойдай юзи, ярашгандир жоду 
кўзи, топилмайди босган изи, ўликни тиргизар 
юзи»2. Демак, сажъ ҳам халқ оғзаки ижодининг таъ- 
сири туфайли ёзма адабиётга кириб, ўзлашиб қол- 
ган.

Ўзбек адабиётида сажънинг дастлабки ва энг 
яхши намунасини Носириддин Рабғузийнинг бақор 
тасвирида кўрамиз. Алишер Навоий «Хамса»сидаги 
достонларнинг сарлавҳалари, «Маҳбуб ул-қулуб»- 
нинг бир неча фасли ҳам сажъ санъатида ёзилган. 
Аммо баъзи ёзувчилар сажъдан фақат шаклни гўзал- 
лаштириш, насрда жимжимадорлик касб этиш мақ-

1 «Тулки билан Товус». Ўзбек халқ эртаклари, I том, ЎзССР ДБАН, T.: 
1963, 54-бет.

2 Музайяна Алания. Дурдоналар хазинаси, «Ўзбекистон Хотин-қизлари» 
журн. 1965, 2-сон, 18-бет.

садида фойдаланганлар. Бундай асарда кўпинча маз
мун шаклга қурбон бўлиб қолади.

Хомуший сажъ санъатидан ғоятда усталик ва ма- 
ҳорат билан фойдаланган. У деярли ҳамма бош- 
ланмаларни сажъда берган. Бунда у асосий эъти- 
борни китобхоннинг диққатини жалб этиш, баёнда 
изчиллик ва образлиликни кучайтиришга қаратган. 
Шуниси характерлики, таржимада шоир кўпинча 
сажъ санъатининг ҳар уч шаклини узвий ишлата- 
ди, яъни асосий эътибор бир хил шаклдаги сўзлар- 
нинг (ҳам оҳанг, ҳам ҳарфлар эътибори билан) иш- 
латилишига эмас, оҳангдорлик, бадиийлик ва маз- 
мунни қабартиришга қаратилган. Масалан, «Оби 
алафи тоза ва кўх,и баланди беандоза», «Сару пои 
мулукона ва хилъати шоҳона бирла сарафроз этти», 
«Шоҳ тириклиғини риштаси узун, давлати мояси 
фузун бўлғай», «Аммо Афросиёб бу муқаддималарни 
кўруб, кўнгли хароб, дидалари пур об; жигарлари 
кабоб Эрондан қочиб, Турон ж онибиға равона 
ўлди»1. Қуйидаги парчада «Сажъи мутавозий» ва 
«Сажъи мутарраф»дан фойдаланилган бўлуб, у 
воқеа изчиллигини таъминлаш, китобхон диққати- 
ни шу нуқтага алоҳида жалб этиш вазифасини ба- 
жарган. «Канизакони моҳпайкар ва ғуламони зар- 
ринкамар ва хизматкорони некўсар ва утоғҳои кор- 
фармой ва дояҳои маҳфилорой бирла қайтиб, ўн 
минг киши бирла манзил-баманзил, мароҳил-бама- 
роҳил тай қилиб, шоду ҳуррам ва давлатманддар 
соясида беғам Фаридун шоҳ хизматиға келур эр- 
дилар»2. Демак, Хомуший бу ерда Фаридун келин- 
ларининг тантанавор келишини алоҳида ажратиб, 
лекин изчил ва ягона мантикда кўрсатмоқчи бўлган. 
«Канизак» бор жойда «ғулом», «ўтоғ» бор жойда 
«хизматкор» муҳайё, «бола» бор жойда «доя»нинг 
бўлиши табиий. Таржимон баъзан жанг тасвирини 
кучайтириш, ўқувчи хаёлини муҳораба картинаси- 
нинг энг қизиқарли, ҳал этувчи нуқталарига тор- 
тиш, шу билан бу воқеа ҳақида унда мукаммал 
тасаввур қолдириш мақсадида ҳам сажъ санъати-

1 Ўша нашр, 25, 26, 322-бетлар.
2 Ўша нашр, 40-бет.

дан фойдаланган: «...Андоғ қаттиғ корзор қилди- 
ларким, фашофаши тиғи паррон, чакочаки шам- 
шери буррон, тароқо-туруқи амуди гарон, жаҳон 
бўлди гўё оҳангарон. Алқисса, бошлар гўй-гўй, қон- 
лар жўй-жўй, дастлар чавгону танлар ғалтон ушбу 
тариқ ва ба ҳар фариқ бу икки лашкар кеча-кун- 
дуз жанг қиддилар»1. Бошланмаларда ҳам сажънинг 
ҳар уч шаклини учратиш мумкин. «Сухан ахди- 
нинг тождори ва назм иқлимининг номдори», «Аммо 
ровиёни ахбор ва ноқилони осор ва муқаддисони 
достони куҳан ва хўшачинони хирмони сухан», «Ро
виёни дафтар ва ноқилони қиссаси ширин сухани 
мўътабар андоғ келтирибдурларким», «Муқаддисо- 
ни достони бўстони куҳан, хўшачинони хирмани 
сухан, шоҳони мозий ва подшоҳони мажозий во- 
қеотларини андоғ баёнға келтирибдурларким», 
«Аммо ровиёни дафтари жонсўз ва ноқилони ҳико- 
яти маърифати дилафрўз андоғ хабар берибдур- 
ларким» ва ҳоказо.

Нурл1ух,аммад Бухорий тарж и м аси  хақида

Буюк Фирдавсийнинг «Шоҳнома»си Хомуший 
билан деярли бир вақтда Хивада Нурмуҳаммад Бу
хорий томонидан таржима қилинган. Таржимоннинг 
ҳаёти ва ижодий фаолияти ҳақида ҳеч қандай маъ- 
лумот йўқ, таржима қилинган вақт ҳам аниқ эмас. 
Таржиманинг бизгача икки қўлёзмаси сакданиб қол- 
ган2. 7019-номерда сақланаётган қўлёзманинг сўзбо- 
шисига қараганда таржима Хивада Муҳаммад Амин 
Иноқ хонлиги даврида бажарилган. Бу ҳакда сўзбо- 
шида шундай дейилади. «...фасоҳат шиор, балоғат 
осор, сарви мавзун, жуйбори дониш, ниҳоли матбўъ, 
марғзори пешписандидаи табъ, малеҳулкалом ф а- 
сеҳпаём ...Муҳаммад Амин Иноқ олий эшон эрди- 
лар, бу бечораи бебизоат, қалил ситоат, яъни 
Муқаммад Қосим бинин Мулло Нурмуҳаммад Бу- 
хориам, фалакнинг шўьбадабозлиқидан Хоразм ви- 
лоятиға келиб, бир неча вақт мутаваттин бўлиб

1 Ўша нашр, 565-бет.
2 ЎзФА Беруний номидаги ШИ, инв. 7019—6912.

эрдим. Мухтасари сўз буким, талаб қилдиларким, 
«Шоҳнома» барча тарихда мўътабар турур, турк ти- 
лига таржима қилинг, токи раият... ва авом андин 
баҳраманд бўлғай»1.

Демак, Нурмуҳаммад аслида бухоролик бўлиб, 
қандайдир нуфузли доирага мансуб. Эҳтимол, у 
«фалакнинг шўьбадабозлиги» деб Бухоро шаҳар 
меҳнаткашларининг 1785 йилги қўзғалонини кўзда 
тутар. Ҳарҳолда, Муҳаммад Амин Иноқ (1762— 
1790) саройида паноҳ топиши ва «замондин шико- 
ят» қилиши бирон бир сабаб билан Хивага бориб 
қолганлигини кўрсатади. Шунинг учун «Шоҳнома»- 
ни у XVIII асрнинг 80-йиллари ўртасида ағдарган, 
деб тахмин қилиш мумкин. Гарчи сўз бошида тар
жимон бу «ишда салоҳияти», «қобилияти» бўлмаса 
ҳам шоҳнинг раъйини қайтара олмаганини қайд 
этган бўлса-да, лекин у ҳар икки тилни яхши бил- 
ган, бадиий ижодда анча тажрибага эга бўлган. 
Зотан, у истеъдод эгаси бўлмаганида Мух,аммад 
Амин Иноқ «Шоҳнома»дек шоҳ асарни таржима 
қилишни унга топширмаган бўлар эди. Таржима 
анча содда ва равон тилда бажарилган. Афтидан, 
Нурмуқаммад таржимани қисқа вақтда бажарганга 
ўхшайди. Зероки, таржимон шеъриятда ҳам анча 
салоҳиятли бўлишига қарамай, Сиёвуш марсияси 
шундан далолат беради, шеърий парчаларни асли- 
ча қолдирган. Нурмух,аммад Бухорийнинг шайх 
Иноятиллонинг «Баҳори дониш» номли асарини то- 
жик тилидан ўзбек тилига таржима қилганлиги ҳам 
маълум. Лекин унда ҳам таржимон, китоб муалли- 
фи, таржима қилиши сабаби ҳақида маълумот йўқ. 
«Баҳори дониш» таржимасининг 1263 (1836) йилда 
кўчирилган нусхаси мавжуд2. «Шоҳнома» таржи- 
масидаги ўзбекча, тожикча шеърий парчалар, ай- 
ниқса, «Сиёвуш марсияси» Нурмуқаммад Бухорий
нинг қобилиятли шоир эканлигини кўрсатади: «Ма- 
ликаи Фарангиз Сиёвушнинг фироқида йиғлаб бир 
мусибатнома ўқийди:

1 «Шоҳнома»и Фирдавсий. Инв. № 7019, 2-а бет.
2 Шарипов Ж . Ўзбекистонда таржима тарихидан. Ўз. Фан нашр. T.: 1965. 

138-бет.

Эгилган крмати сарви хиромонимдан айрилдим, 
Жаҳон бўлди қоронғу, моҳитобонимдан айрилдим. 
Кўзимнинг равшани мехри дурахшонимдан

айрилдим,
Қамар юзли, ширин сўзли сухандонимдан айрилдим. 
Ажалнинг дастидин ман нола-афғон этмайин

найлай,
Юроким чок этиб, юз оҳу афғон этмайин найлай. 
Кўзимнинг ёшини дарёи уммон этмайин найлай,
Бу ҳасрат бирла крлдим, менки армон этмайин

найлай,
Ж аҳон боғида битган сарви озодимдан айрилдим»'.

Малика зор-зор  чун абри навбаҳор йиғлайди, 
бевафо дунё, золим шоҳ, кажрафтор фалак, ҳақсиз- 
ликдан шикоят қилади, доноларга кулфат, нодонлар- 
га иззат келтирган замонни лаънатлайди, золим ота- 
си, умуман, адолатсизликни қоралайди. Бу садоқатли 
маъшуқанинг нидоси, севгилиси ғуссасида ўқиган 
марсияси замонаси учун лаънатномасидир.

Таржимада оригиналга алоқаси бўлмаган бир неча 
байт, рубоий, шеърий парчалар мавжудки, улар- 
нинг айрими таржимон қаламига мансуб бўлса, баъ- 
зилари бошқа шоирлардан ёки халқ оғзаки ижоди- 
дан олингандир. Чунончи, Рустам Кайковусдан мак- 
туб келтирган Гев шарафига зиёфат бериб, ўзи ко- 
сагул бўлади. Таржимон бодадан юзлари лоларанг 
бўлган мажлис аҳлининг хурсандлигини таърифлар 
экан, «Чунончи, шоир айтур» деб қуйидаги парча- 
ни келтиради:

Нозанине, ки аз арак, тар шуд,
Нозанин буд нозанинтар шуд.
Шароб хўрдаву рухсора лолагун карда,
Чунон нашаста, ки гуё ҳазор хун карда.

Мазмуни:
Май таъсирида терлаб кетган гўзал янада нозанин

бўлиб кетди. 
Шароб ичгандан сўнг юзлари лоладек к,ип-к,изариб

кетди.

1 «Ш оҳнома»и Фирдавсий. Нурмуҳаммад Бухорий таржимаси. Ўша 
қўлёзма, 615-а варақ.

Бу шеър, албатта бошқа муаллифники бўлиши 
керак. Агар бевосита таржимонга мансуб бўлганда 
«шоир айтур» демаган бўларди. Қўлёзманинг 476, 
157 а, 391 б, 590 б, 727 б ва бошқа варакдарида ҳам 
оригиналга дахли бўлмаган шеърлар мавжуд. Қуйи- 
даги рубоий эса Бухоро халқ оғзаки ижодининг маҳ- 
сулидир:

Боз оё зоҳир он чи карри, боз обе,
Гар кофири, мут, будпарасти, боз обе,
Ин даргаҳи мо даргаҳи навмид нест,
Сад бор агар т у бишкасти, боз обе.

Мазмуни:

Ҳар наш  зоҳир эттинг яна намоён эт,
Христианми, оташпарастми ёки будпарастми,

яна кел.
Бизнинг даргоҳимиз умидсизлик ошиёни эмас,
Юз қатла бевафолик қилган бўлсанг ҳам, бари бир

яна кел.

Нурмуҳаммад Бухорий таржимасининг бизгача 
уч қўлёзмаси етиб келган. Ҳар уч нусха ҳам ЎзФА 
Беруний номидаги шарқшунослик институтининг 
қўлёзмалар фондида сакданмокда. Улар турли йил- 
ларда котиблар томонидан кўчирилган. Нусхалар 
варакдарнинг микдори, хат ва матннинг сифати, сўз 
бошиларининг характери жиҳатидан бир-биридан 
фарқ қилади. Матнларда ҳам котибларнинг хатоси 
билан турли тафовутлар мавжуд.

Нурмуқаммад Бухорийнинг таржимаси ориги
налга мувофикдиги ва бадиий савияси жиҳатдан бир 
текисда эмас. Гарчи таржима «Шоҳнома»нинг бо
шидан Доробнинг тахтга ўтиришигача бўлган с е 
мики ўз ичига олса-да, баъзан асл нусхадан бир оз 
чекиниш мавжуд. Таржимага «Шоҳнома» ва унинг 
мотивлари, қаҳрамонлари билан боғлиқ бўлган дос
той ва ривоятлар илова қилинган, диний - фантастик 
тафеилотларни қўшган. Нурмуҳаммад Фирдавсий 
достонларининг асосий воқеа йўналиши ва моҳия- 
тини сакдашга ҳаракат қилган. Бу ишда Нурмуқам-

мад таржимасининг оригинал билан қанчалик му- 
вофиқлигини тўла қиёс қилиб аникдаш мумкин эмас. 
Чунки ҳар бир достонда оригиналга мувофиқ кела- 
диган жойи ҳам, ўзбек халқ оғзаки ижоди элемент- 
лари ҳам, янги қўшимчалар ҳам мавжуд. Шунинг 
учун биз бу ерда оригиналнинг моҳиятини сақлаб 
қолган баъзи бир достонларга, айрим тафовутларга 
қисман тўхтаб ўтамиз, холос.

Нурмуҳаммад Бухорий таржимасининг компо- 
зицион қурилиши ниҳоятда пойма-пой бўлгани, жуда 
кўп ўзгариш  ва қўшимчалар киритилгани учун 
«Шоҳнома»нинг бирон аниқ бир нусхасидан тар
жима қилинган деган тахминга келиш ҳозирча қи- 
йин. Зероки, достонларга Золнинг «Шоҳнома» ори- 
гиналига алоқаси бўлган - бўлмаган барча авлодлари 
киритилган, улар барча шохдар даврида актив ҳара- 
кат этади; оригиналга қарши ўлароқ, Кайхусрав етти 
баҳодири билан Афросиёб ўлдирилгандан сўнг ҳам 
жаҳон кезиб юради, оғир аҳволда Зол ва унинг 
авлодига пайғамбардек раҳнамолик қилади. Исфан- 
диёр достонига Рустам уни кўр қилгандан сўнгги 
афсонавий воқеа илова қилинган.

Таржима одамнинг Худо томонидан яратилиши 
ҳақидаги ривоят, Одам Ато, Момо Ҳаво, уларнинг 
ўғли Қобул ва Ҳобуллар, Азозил — Шайтон ҳақида- 
ги диний ҳикоялар билан бошланади.

Каюмарс ана шулар авлодидан бўлган ер юзи- 
даги биринчи подшо, деб талқин этилади, у «адл- 
адолат билан дунёни обод қилади» дейилади. Сиё- 
макнинг ўлдирилишини «Шайтон девни васвасага 
солди» деб берилади; Ҳушанг, Таҳмурас подшолиги 
жуда хира ва нурсиз баён этилган. Характерлиси 
шундаки, таржимон Заҳҳокни мана шу Таҳмурас 
тухмидан деб талқин этади. Чунончи: Тақмурас ўлгач, 
ундан Қаҳриман, Ж амшид деган ўғил ва бир қиз 
қолади. Қизни Арабистонга берадилар. Қаҳриман 
шоҳ бўлади, лекин айш-ишратга берилиб, давлат ва 
раиятдан хабар олмай қолгани учун акобиру аш- 
роф унинг ўрнига Жамшидни ўтқизадилар. «Ж ам
шид соҳибжамол ва соҳибақл эрди. «Жам» деб

равшанликни айтурлар». Жамшиднинг адолатпар- 
вар, халқпарварлиги, мамлакатни обод этганлиги 
оригиналдагидек тасвирланган. Ўзи доно бўлса ҳам, 
ўзбошимчалик қилмай, бошқа донишманддар билан 
маслаҳатли иш тутурди, деган ғояни кучайтириш 
мақсадида «у 400 ҳаким маслаҳати билан иш тутар 
эрди» деган фикрни киритган. Хуллас, Ж амшид 
«...дунёнинг юзини хўблик бирла ороста қилди»1.

Таржимон, Жамшидни Шайтон худолик даъво 
қилишга ундаши, Шайтоннинг Зах,ҳокка отасини 
ўлдиртириб, Эронга йўллаши, Жамшиднинг Баҳро- 
ми Моҳигир, вазирнинг қизларига уйланиши каби 
воқеаларни баён этади. Гарчи оригиналга алоқаси 
бўлмаса ҳам, зулм - зўрликка лаънат нуқтаи назари- 
дан шу достонга киритилган «Жамшид ва боғбон», 
«Бир дона» ҳикоялари характерлидир. «Жамшид 
ва боғбон» ҳикоясининг қисқача мазмуни қуйида- 
гича: Кунлардан бир кун Ж амшид аъёнлари билан 
овга чиқади. Шоҳ бир гўзал оҳунинг кетига тушиб, 
ҳориб-чарчаб юрганда бир боққа келиб қолади. У 
боғбондан сув сўрайди, чол бир анорни сиқса бир 
коса шарбат тушади. Ж амшид ичиб, сероб бўлади 
ва суриштирса дунёдаги ҳар бир мевадан юз минг 
тупдан мавжуд бўлган бу боғ подшоликка ҳеч нар- 
са бермас экан. Шоҳ, ҳар йили «иккитадан кабу- 
тарбачча бериб туринг», дейди ва яна бир коса 
шарбат сўрайди. Боғбон ичкарига кириб 60 анорни 
сиқса зўрға ярим коса шарбат чиқади. Шоҳ: Нега 
кечикдинг?» — деб сўрайди. Шунда деҳқон: «Под- 
шоҳимизнинг нисбати ёмон бўлиб, адл зулмга ай- 
ланди... вилоятға ҳар ҳодисаким рўй берур под- 
шоҳнинг касофатидин турур»2, дейди. Ж амшид пу- 
шаймон бўлиб, боғбонни соликдан озод қилади ва 
синамоқ учун яна бир коса шарбат сўрайди. Боғбон 
кириб бир анорни сиқса, шарбати косадан тошиб 
кетади ва тезда шоҳга олиб чиқади. Шоҳ: «Бунча 
тез чиқмоқнинг боиси не турур?» деб сўрайди. Чол: 
«Подшоҳимиз яна зулмдан қайтиб, одил бўлдиким... 
яна анордин бир коса шарбат бўлди»3, деб жавоб

1 Ўша қўлёзма, 21-6 варақ.
2 Ўша қўлёзма, 25-6 варақ.
3 Ўша қўлёзма, 25-6 варақ.

беради. Ж амш ид ҳамиша адолатли, раиятпарвар 
бўлишга аҳд этиб қайтиб кетади.

Ҳикоя бир оз фантастик қобиққа ўралган бўлса- 
да, лекин ундан кутилган мақсад, ғоя ҳаётийдир. 
Агар шоҳ адолат, раиятпарвар, зулм - зўрликдан узоқ 
бўлса, ўзи ҳам, эл ҳам сероб; у золим ва тамагир 
бўлса, мамлакат хароб бўлади, эл-юрт оч қолади, 
демак, хазина бўшаб, шоҳ ҳам оч қолади, мамлакат 
хонавайрон бўлади. Ҳ икоя ш оҳларни адолатли 
бўлишга даъват этишга қаратилган, гўё Ж амш ид
нинг келажакдаги фожиасининг олдини олиш учун 
атайлаб киритилганга ўхшайди. Умуман, Ж амш ид
ни адолатли шоҳ сифатидаги сиймоси таржимада 
яхши ифодаланган.

Лекин Шайтоннинг васвасаси билан у худолик 
даъво этиб, халқнинг ўзига сажда қилишини истай- 
ди. Таржимада Захдок Жамшиднинг Арабистонга 
берган синглисидан тутилган жияни деб тасвирлан
ган. Демак, Эрон тахтининг қонуний меросхўридир. 
Захдок ёшликдан акд-заковат ва бадодирликда нгуд- 
рат қозонади. Буни эшитган Шайтон Ж онсўз ниқо- 
бида бориб, Ж амшид худолик даъво қилиб, йўлдан 
озди, Эрон тахтини эгалла, деди. Отасидан рухсат 
сўрайди, у жавоб бермагач, тадоратга чиқадиган 
йўлига чоҳ қазиб қўяди, йиқилиб ўлади. Захдок Эрон 
чегарасига келгач, умаролар уни «Тадмурас авло
дидан экан», деб тахтга ўтқизадилар. Шу орада Ж ам 
шиднинг юзи қорайиб кетади, бир торга кириб юз 
йил йитлайди. Худо унинг гунодини кечиради.

Ж амшиднинг бундан кейинги саргузашти ҳам 
жуда узун, фантастик рудга эга. Фирдавсий «Шод- 
нома»да Эрон тахтига шодлар авлодигина ўтириши 
мумкин. Тахт-тож бу ирсий нарса, унга фақат Тад
мурас авлодигина муяссар бўлади, деган тояни ил- 
гари суради. Х,атто тахт бўш қолганда дам шод уру- 
тидан бирон киши топилгунча, подшодсиз тураве- 
ради. Сом, Наримон, Зол, Рустамлар қанчалик ба- 
додир, донишманд бўлмасин, Эроннинг таянчи 
бўлмасин, улар тож-тахтга дахл қила олмайдилар. 
Чунки қоида-одат бунга йўл қўймайди, улар шод 
урутидан эмас. Нурмудаммад таржимада мана шу 
масалани бошқача талқин этган. Чунончи, Ж ам -

шиднинг гуноҳи кечирилгач, ғордан чиқиб айланиб 
юриб ўз вазирининг қизи турган боққа кириб қола- 
ди, қиз билан севишади, вазир уйлантиради. Шун
дан сўнг вазир мен лашкар йиғаман, яна Заҳҳокни 
йиқитиб ўзингни шоҳ қиламиз, дейди. Жамшид, мен 
шохдик кетидан шу кўйга тутпдим, ҳеч ким шоҳ 
бўлмасин, мендан фарзанд туғилса, унинг бирон 
зурриёди ҳам шоҳ бўлмасин, деб лаънатнома ёзиб 
чиқиб кетади. «Маликадан Туж, ундан Шидаст, ун
дан Шамак, ундан Турак, ундан Гершасп, Уторуд, 
ундан Наримон, ундан Сом, Сомдан Зол, ундан Рус
там туғилади. Лаънатноманинг сабабидан турур бу 
тоифа подшоҳ бўлмас турурлар»1.

Кўриниб турибдики, таржимон «Шоҳнома»га ало- 
қаси бўлмаган, лекин Эрон шохдари ва баҳодирла- 
ри билан боғлиқ воқеаларни баён этади. Фирдав- 
сийдаги Сеистон бақодирлари авлодининг тахт ва 
шохдикка дахлсизликларининг сабабини тушунтир- 
моқчи бўлади. Шундан сўнг у  Фаридун авлодининг 
шоҳ бўлишлари сабабига тўхтайди ва бунинг тари- 
хини баён этишга киришади, уни ҳам ўзича асосла- 
моқчи бўлади. Ж амшид вазирнинг уйидан чиқиб 
балиқчи Баҳромга учрайди ва унинг қизига уйлана- 
ди. Маликадан «Фўлод, Фўлоддин Обитин, ундин 
Зорин, ундин Ибнин, ундин шоҳ Фаридун, ундин 
Эраж, Эраждин Манучеҳр, ундин Навдар, яна Эраж- 
нинг бир ўғли шоҳ Кайкубоддурур. Уцхан Кайко- 
вус, ундан Сиёҳуш, ундин Кайхусрав, ундин ф ар
занд йўқ. Кайқубоднинг яна бир ўғли Луҳросиб, 
ундин Гуштасп, ундин Исфандиёр, ундин Баҳман, 
ундин Дороб, ундин Дорой Исфар, ундин Искандар, 
ундин сўнг табақаи Каёний тамом бўлди»2.

Ж амш ид телба-тескари  бўлиб қолгани учун 
«бунға лаънатнома» бермай чиқиб кетади. Таржи
моннинг фикрича, мана шу сабабга кўра Ж амшид
нинг Бахроми Моҳигир қизидан туғилган авлоди 
шоҳ бўлиш ҳукуқига эгадирлар. Бу фикрларнинг 
тарихий - афсонавий ривоятларга қанчалик мувофиқ- 
лигини аникдаш имкониятига эга эмасмиз. Фақат 
шуниси маълумки, Манучеҳр Эражнинг ўғли эмас,

1 Ўша қўлёзма, 38-а варақ.
2 Ўша қўлёзма, 38-а варақ.

неварасидир. Луҳросибнинг шоҳ авлодидан эканли- 
ги маълум, лекин Кайқубоднинг ўғли эканлиги 
«Шоҳнома»да таъкидланмаган.

Таржимада мана шу воқеадан сўнг Ажам шохда- 
рининг тўрт табақаси санаб ўтилади, уларнинг хро- 
нологияси асосан тўғри берилади. Сўнгра Ж амш ид
нинг ўлими ҳикоя қилинади. Фирдавсийда Ж ам 
шид ёмон қилмишининг касофати ўлароқ қатл эти
лади. Бунда эса «юз йил йиғлагоч» худо Ж амш ид
нинг гуноҳини кечиради-ю, лекин яна шайтоннинг 
ёмонлиги туфайли у ҳалок этилади. Дайдиб юрган 
Ж амшид Захдок кишиларига учраб қолади, қочиб 
одамлар орасига бекинади. Қидириб изидан келгач, 
бир дарахтнинг ичига киради. Худонинг инояти би
лан дарахт уни ўз бағрига олади. Захдок одамлари 
топа олмагач, шайтон келиб дарахтнинг дарзини 
кўрсатиб, арралашни буюради. Қотиллар дарахтни 
икки бўладилар. Байт:

Чу бар фарқи Жам арра дандон ниҳод,
Шоҳ аз дард дандон ба дандон ниҳод'.

Мазмуни: Ж амшиднинг бошига арра тишлари 
етганда шоҳ оғрикдан тишини тишига қўйди.

Бу ерда бир томондан таржимон «Шоҳнома»да- 
ги асосий воқеадан чекиниб, масаланинг моҳияти- 
ни ўзгартирган, унга диний туе берган. Гуноҳ қил- 
ган киши тавба қилса гуноҳини кечириш мумкин, 
у олдингидек яхши бўлиши, тўғри йўлга тушиши 
мумкин. Шунинг учун «юзи қора» Ж амшидни Худо 
ўз «ҳимоя»сига олади, яъни дарахт уни беки- 
тади. Иккинчидан, разил, ёмон одам, айғоқчи шахе 
ҳамиш а ёмонлигича қолиб кетади. Таржимон 
Ж амшиднинг қатл этилишига, маълум даражада, 
«Қуръон»даги ривоятларнинг рудини сингдирган. 
Фирдавсий Ж амшидни араблар ўлдирганини қайд 
этган, холос.

Шундан сўнг Гершаспнинг туғилиши, ота қони- 
ни талаб этиб Заҳҳокка қарш и бош кўтариши, 
мўъбадлар «бу такдири азалдиндур» деб овунтириб,

1 Ўша қўлёзма, 38-а варақ.

Заҳҳок саройига келтириши ҳикоя қилинади. Заҳ- 
ҳок Гершасп билан патрон дев жангига боради. Гер
шасп девни ўлдириб, Сеистон шаҳрини, «айвони 
Гершасп»ни қуради. Таржимон шу эпизод билан 
боғлиқ ҳолда Гершаспнинг комуси Кошоний билан 
жангини тасвирлаб, Рустамнинг Комусни ҳалок эти- 
шидаги байтни келтиради. Гершасп бир ўқ билан 
Комусни ҳалок этади:

Қазо гуфт: гиру, қадар гуфт деҳ,
Фалак гуфт: охран, малак гуфт: зеҳ'.

Мазмуни: Қазо-ол, қадар бер, дейди, фалак офа- 
рин деди, малак эса баракалло деди!

Гершаспнинг афсонавий саргузашти давом этади. 
У кўқи Сарандибдаги Беҳбуй золимга қарши лаш
кар тортади. Таржимон Сеистон баҳодирларининг 
Семурғ билан боғланишини гўё асослаш мақсадида 
шу ерга бир ҳикоя илова қилади: Гершасп бир 
дарахт соясида ухлаб қолади. Дарахтга Семурғ уя 
курган бўлиб, болаларини ҳар йили аждар еб кетар 
экан. Яна аждар келиб дарахтга тирмашади, Семурғ 
болалари чириллаб нола қилади. Гершасп уйғониб, 
бир шамшир солиб аждарни икки нимта қилади ва 
яна уйкуга кетади. Шу пайт Семурғ келиб ухлаб 
ётган одамзодни кўради ва ҳар йили «чоғаларимни 
шу ўлтирур эркон», деб тоғдан бир азим тошни 
олиб устига ташламоқчи бўлади. Болалари уни тўхта- 
тиб, бўлган воқеани айтади. Гершаспни уйғотиб, па- 
тидан узиб беради ва: «Бошингга мушкул иш тушса, 
ўтга ташласанг, ҳозир бўламан», дейди.

Захдокнинг одиллигини янада бўрттириш учун 
таржимон бу достонга «Икки деҳқон» ҳикоясини 
киритган. Ҳикояда Захдок ақл-фаросат, одилликда 
деҳқондан ҳам, доно вазирдан ҳам баланд қўйила- 
ди. Шунинг учун бўлса керак, у аввал елкасидаги 
илонларга гуноҳкорларни, сўнг жанжалкашларни, 
улар тугагач, қинғир - қийшиқ юрувчиларни ўлди- 
риб миясини бердирар эди, дейди таржимон. Халқ 
қўрққанидан ерда ҳам «дорда юрган дарвоздек қадам 
босадиган» бўлиб қолади.

1 Ўша қўлёзма, 57-а варақ.

Фаридуннинг туғилиши, Заҳҳокнинг туши, бола- 
нинг сигир томонидан тарбияланиши «Шоҳнома»- 
дагидек баён қилинган. Нурмуҳаммад шу ерда Оби
тин Жамшиднинг Бақроми Моҳигир қизидан ту- 
ғилган ўғли эканлигини яна бир марта таъкидлайди.

Заҳҳокнинг золимлиги, мамлакат ва халқ бошига 
битган бало эканлиги таржимада қисқа ва аниқ бе- 
рилган. Аммо бунда Заҳҳокнинг золимлиги воқеаси 
худди Ж амшид саргузаштидек бошланади. Яъни бу- 
тун ўлкаларни фатҳ этиб, «етти иқлим шоҳи бўлгач», 
ғурурланиб кетади.

Сабр косаси тўлган Кованинг зулм-зўрлик, адо- 
латсизликка бўлган нафрати ва исёни таржимада 
жуда аниқ ва образли ифодаланган. Зақҳокнинг зул- 
ми шу қадар ниҳоясига етганки, барча халқнинг 
«уйидан ўт чиққан»... Етмиш фарзанддан ажраган 
Кова «Ўтканларнинг ўтини буларнинг суви билан 
паст қилай» деса, қонхўр Захдок унинг охирги икки 
фарзандига ҳам чанг солади. Шунинг учун у ҳар 
қандай даҳшат ва хавфдан қўрқмай, ер юзида зулм 
тимсоли бўлган Захдокка дадил қарши чиқади, ҳатто 
умаролар олдида уни ҳақоратлайди. Мана шу мо- 
ментда Фирдавсий «Шоҳнома»сида бўлмаган кичик 
бир штрих борким, ҳам ғоявий йўналиши жиҳати- 
дан, ҳам достоннинг моҳиятини ошириш нуқтаи на- 
зардан муҳимдир.

Кова Захдокни ҳақоратлаб, икки ўғлини олдига 
солиб чиқиб кетганда, у «карахт бўлиб» ҳеч нарса 
дея олмайди. Кованинг шижоат ва зарбига «офа- 
рин» ва «таҳсин» ўқиган сарой аъёнлари «Нечун 
ҳеч сўз айтмадинг? » деб сўраганларида Захдок шун
дай жавоб беради: «Сўз айтмоқчи бўлдум. Баякбор 
кўрдумким, бошининг орқасида бир аждарҳо ту- 
рубтурурким, агар сўз айтсам, мани комиға тортиб 
кетодур, охир бу сабабдин хомуш бўлдим»1.

Кова Захдокнинг даргоҳига бир ўзи кириб ке- 
лади, уни ҳимоя қиладиган ҳеч ким йўқ. Аммо «зул- 
ми тамоми оламни хароб қилган», «Азиз фарзанд- 
ларини келтуруб, отасининг назарида ўлдуруб, май- 
наларини йилонлариға едирган» Захдок халқ ора-

1 Ўша қўлёзма. 115-6 варақ.

сидаги ғазаб ва нафрат, оҳ-фиғон алангасини кун- 
дан-кунга кўтарилиб бораётганини сезмокда эди. 
Шунинг учун ҳам у Ковага индай олмайди, чунки 
темирчининг «орқасида ўз комига тортадиган аж - 
даҳо» — халқ турибди. Заҳҳок ана шу минглаб ко- 
валар турганидан ваҳимага тушади.

Фирдавсийда бу кичик, лекин муҳим ўрин йўқ. 
Таржимон киритган бу штрих достоннинг халқчил- 
лигини, ғоявий кучини оширган. Лекин унга қара- 
май бу ерда таржимон мух,им бир элемент — Ко
ванинг амалдорлар томонидан Захдокни «одил шод» 
деб тарқатган ёрлиқни йиртиб-топтаб кетишини, 
бозор бошига бориб халқни тўплашини эътибордан 
четда қолдирган. Кова ўғилларини олиб уйга келгач, 
қилмишидан пушаймон бўлади: «Эртага аждодим би
лан ўлтурур», деб пешдоманини бир ходага боғлай- 
ди ва «нима бўлса бўлсин» қабилида «ё Фаридун» 
шиори билан шадардан ташқарига қараб юради. Лак- 
лак азобдийда халд унга эргашади. У ёкдан Фари
дун Кашвод билан келади. Водеанинг давоми «Шод- 
нома»дагидек баён этилган. Захдокнинг банд эти- 
лиши ва бошда тафсилотлар аслига мувофид ва 
тушунарли.

Таржимон Фаридун ўғилларини Яман малика- 
ларига уйлантириш и водеасини ташлаб кетиб, 
Салм, Тур, Эражга ном дўйиш тафсилотини бер
ган. Салм ва Тур таржимасида Эрон тахтига бўлган 
дислари учун эмас, балки ўз ўлкаларининг табиа- 
ти, одамлари ёмон бўлгани, яъни узод ва нотинч 
ерларга тушиб долганлари ва Эраж фароғатда 
яшаётгани учун унга дасд диладилар. Оригиналга 
зид ўларод, Салм ва Тур Эражни ўз наздларига 
юборишни илтимос дилиб отасига 72 марта мак- 
туб йўллайдилар; ёлғончилик, алдамчилик ва ф и- 
рибгарлик диладилар. Ҳеч бўлмагач ва «бедониш» 
Тур ўз ўғли Санонни уйлантирмодчи бўлиб, Фа- 
ридунга чопар юбориб Эражни тўйга жўнатишни 
сўрайди. Отасининг ман этишига дарамай, Эраж 
акалари олдига боради. Акалари Эражни тоғ ора
сига овга элтадилар ва юз таъна-маломатлар би
лан датл этмодчи бўладилар. Лекин Эраж уларни 
бундай дабид ниятдан дайтармодчи бўлади. Тар-

жимон оригиналдаги сюжетни изчил давом эттир- 
маса ҳам унинг руҳи ва ғоясини сақлаб қолган. 
Акаларининг таҳликасини кўрган Эраж уларга на- 
сиҳат қилади. «Шаҳзода Эраж айтди: «Эй биро- 
дарларим! Бул тариқа сўзларни хотирингизга кел- 
тирмангларким, шоҳ эшитса озурдахотир бўлур- 
лар. Невчунким, шоҳ Сизларни у луг деб юрт ви- 
лоят берди ва мени боши кичик деб ўзининг хиз- 
матида сақлади. Агар муддаонгиз Эрон мулки 
бўлса, ул ҳам сизларга тааллук, топар. Мен ҳар 
қайда бўлсам Сизларға хизматкор турурмен, мани 
мулк, вилоят бирла дахлим бўлмас турур. Эмди 
мақсадингиз дунё ва мулк турур, бу ҳангома сиз
ларга муяссар бўлур».

Эраж «мени боши кичик деб ўзининг хизматида 
сакдади» дейиш билан ўзининг тож-тахт эгаси эмас- 
лигини укдирмокда. Достон бошида ҳам таржимон 
шоҳ Эражни «ўз ёнида сақлади» деган ва Фаридун
нинг ҳали тахтни Эражга бермаганлигини қайд эт
ган. Фирдавсийда эса Фаридун ўғилларига мамла
катни тақсимлаб тахтдан воз кечади, Эрон Эражга 
тегади. Воқеа таржимада бир оз бошқачароқ тал- 
қин этилган. Лекин Эражнинг акаларига айтган гап- 
лари ва уларнинг таъна- маломатларидан Эражнинг 
шохдиги сезилиб туради.

Эражнинг жонига қасд қилмоқчи бўладилар. 
«Эраж зор-зор  йиғлаб айтади: «Эй биродарлар! 
Дунёнинг вафоси йўқтурур, бир неса мадора қилиб, 
охири хароб турур, Худодин кўрқинглар, қиёмат- 
дан андиша қилинглар, манинг йигит жонимга раҳм 
қилинглар, анга раҳмингиз келмаса, бори қари 
отангларга раҳм қилинглар, бу ўтар дунёда ўзин- 
гизни бадном қилманглар, бу лаънатномани қиёмат- 
ға бўйнингизға олманглар»1. Аммо Эраждаги бу гу
манизм ва яхши ниятлар қотилларнинг дилига таъ
сир этмайди, улар барибир қора ниятларини амалга 
оширишга киришадилар. Шу ерда таржимон ори- 
гиналдан батамом чекинади. Ов пайтида Тур хан
жар уриб Эражни ҳалок этади. Гарчи таржимон 
Салм ва Турнинг қабиҳ ва ифлос шахслар эканли-

1 Ўша қўлёзма, 147-а варақ.

гини янада бўрттириб кўрсатиш мақсадида воқеа- 
ни ўзгартирган бўлса-да, лекин ортиқча тафсилот 
ва нурсиз баёнлар жуда кўп ва чўзилиб кетган. 
Аслида эса Турнинг ўғлининг тўйи, овга чиқиш 
тараддуди ва бошқа воқеалар достоннинг на сю 
жета, на ғоясига ҳеч қандай ижобий ҳисса қўша 
олмайди.

Фаридуннинг Эраж ғамида нола-фиғон чеки- 
ши, Манучеҳрнинг шоҳ бўлиб Салм, Турни ўлди- 
риши бирмунча тўғри, лекин бадиий саёз таржима 
қилинган. Манучеҳр шохдигига янги ва ярим аф 
сонавий мистик воқеалар ҳамда Сомнинг турли 
саргузаштлари илова қилинган. Улар оригиналга 
деярли мувофиқ келмайди. Фақат Золнинг туғили- 
ши, унинг Судобага бўлган севгиси композиция ва 
сюжети нуқтаи назардан бўлмаса-да, асосий ғояни 
сақлаб қолиш жиҳатидан оригиналга бир оз му- 
вофиқ келади. Лекин достоннинг асосий ғоя ва 
мазмунини бера билишда ҳам турли қарама-қар- 
шиликлар бор.

Чунончи, Золнинг туғилиши ва унинг тасвирида 
худди шу ҳолга дуч келамиз. Малика туғади, уни 
неча кун Сомга кўрсатмай юрадилар, лекин охири 
кўрсатишга мажбур бўладилар. «Кўрдиким, бир 
ўғлон таваллуд қилибтурур, тамоми аъзоси қатрон 
мисоллик қил чиқиб турур...» Ниҳоят хафа бўлади 
ва ғазабланиб, «бир қўлида ўғлонни оёқидан тутуб 
чарх бериб отиб юборди. Рост-ялғони ровийнинг 
бўйниға турур. Айтурким, ўғлон биёбони қазо ва 
қадарга келиб тушта»1.

Бизнингча, таржимон «Шохцома» ва унинг қах,ра- 
монлари билан боғлиқ бўлган афсоналарни яхши 
билган. Лекин уларнинг ҳақиқатлигига шубҳа би
лан қараган. Шунинг учун Золнинг туғилиши билан 
боғлиқ ривоятларни бергану, унинг рост-ёлғонли- 
гини «ровийнинг бўйнига» юклаб ўзини масъулият- 
дан озод этган, достоннинг давоми эса оригиналга 
мувофиқ келади.

Таржимада Семурғнинг Золга меҳрибонлиги, уни 
авайлаб тарбиялаши жуда бўрттирилган, инсондаги

1 Ўша қўлёзма, 241-6, 242-а бетлар.

фарзандга бўлган меҳр - муҳаббат, мушфиқлик ва 
бошқа хислатлар унга кўчирилган. Семурғ болала
рини «кунда тўрт юз, беш юз филу гург ва шеру 
паланг ва бабру йўлбарс билан боқади... Ҳар вақт- 
ким, Семурғ осмондан пайдо бўлур эрди, ҳамма- 
дан бурун (Зол) момо деб фарёд қилур эрди. Си- 
мурғ келиб ўтурғон баробари югуриб Симурғнинг 
қўйниға кириб, «маможон» деб бўйнидан қучоқлаб 
юзларидан уфуб, гесулари бирла ўйнаб ўлтурур 
эрди»1.

Семурғ Золни ўз болаларидан юқори даражада 
тарбиялайди, унинг «Гершасп авлодидан» бўлгани 
учун 72 тилни билиб олади. Онаси олиб келган 
дастлабки кунда чоғалар болани севиб қолганлари 
учун, энди рашк ва алам ўтини оналарига таъсир 
эттира олмайдилар. Сомнинг тушида боласини кўри- 
ши ва уни ахтариб топиши «Шоҳнома»дагидек бе- 
рилган. Лекин бунда у Семурғ билан курашиб, уни 
енггач, ўғлини бандга тушириб, олиб кетади. Се- 
мурғ ҳам такдирга тан бериб, «...Сомға кўп наси- 
ҳатлар қилиб айди: Эй Сом, ҳар сўзни, Достон 
айтса, қабул қилиб, анинг сўзиға амал қилғил. 
Достон донишманд турур, мен ўн бир йил анга 
меҳнат қилибмен, етмиш икки тилни ўргатибмен, 
фалакнинг розини билур, тамоми илмларда моҳир 
ва комил турур. Ва яна бу ким тўрт минг тўрт юз 
қирқ тўрт йил умр кўрар... Х,ар иш қилсанг анинг 
маслаҳати бирла қилғил, токим ишинг ривож 
бўлғай»2. Демак, Золнинг баҳодирлиги, донишманд
лиги ва ҳар ишда моҳирлиги ана шу Семурғнинг 
тарбияси туфайлидир.

Сом ўғлини келтиради. Унга ном қўйиш масала- 
сида турли тортишувлар бўлади ва охири мўъбад- 
ларнинг маслаҳати билан «Сочининг окдиқи қари- 
лиқнинг аломати турур, юзининг қизиллиқи йигит- 
ликнинг аломати турур. Эмди биз достонга Золи 
Зар од қўйдуқ»3.

Фирдавсийда Сом вояга етган Золга Сеистонни

1 Ўша қўлёзма, 243-6, 244-а бетлар.
2 Ўша қўлёзма, 258-6, 259-а бетлар.
3 Ўша қўлёзма, 263-бетлар.

топшириб, Гургсарлар жангига кетади. Таржимада 
эса Сом Золни Манучеҳр олдида қолдириб, ҳеч 
қаерга чиқарманглар, деб Гургсарга равона бўлади. 
Золнинг Кобулга бориб, Рудобани севиши ҳам бир 
оз фантастик тусда берилган. Севгида Золдан кўра 
Рудоба биринчи ўринга чиқиб қолган. Чунончи, Зол 
аҳд-паймон қилиб Сеистонга қайтиб, узоқ тўхтаб 
қолгач, Рудоба эзилади, 3 марта мактуб ёзади. «Ка- 
бутарнинг қанотига хат битиб» юборади. Лекин Зол 
то Сомдан мактуб олгунча ва Манучеҳр рухсат бер- 
магунча, қиздан хабар олмайди, ундаги ҳаяжон, севги 
изтироби сезилмайди. Манучеҳр билан Зол, Сом 
билан Зол ўртасидаги зиддият, икки ёш севгиси 
билан авлод-аждодлар одати ўртасидаги кураш, Сом
нинг онгидаги зиддият ҳам таржимада акс этай қол- 
ган. Оригиналда Сом ўғлининг севгисини қўллаб- 
қувватлай деса, ота-бобосини ўлдирган Захдок ав
лоди билан чатишишга тўғри келади, шахсий ғурур, 
авлод-аждод обрўси бунга йўл бермайди; бу ни- 
коҳга розилик бермайин деса, ягона ўғлининг хо- 
ҳишини рад этиш ҳам қалбига азоб беради. Мана 
шу зиддият таржимада ўз ифодасини топмаган. Сом 
билан Манучеҳр Золга насиҳат қилиб, бу никоҳ- 
нинг бўлиши мумкин эмаслигини Захдокнинг сар
гузашти билан боғлаб тушунтирмоқчи бўладилар. 
Чунончи, Сом Золнинг мактубига ёзган жавобида 
шундай дейди: «Медроб шод биз жамоатға ва шод 
Манучеҳрнинг авлодиға душмани қадим турур. Н ев
чунким, Медроб шоҳ Захдоки тозининг авлодидан 
турур. Биз халқнинг боболаримизни Задҳок ўлди- 
риб турур... Ҳеч вақтда биз халк, бирла дуст эрмас 
турур... Яна Зол бориб Кобул шоҳнинг қизини олур 
эркон»1.

Сомнинг жавоб мактубининг ғояси, мазмуни ори
гиналга мувофиқ келади. Таржимон эркинликка ор- 
тиқча йўл бериб, баъзан қарама-қарши фикрларни 
баён қилади. Достоннинг бошида Зол Бадроми Ко- 
булийнинг қизига ошиқ бўлди, деб шод номини хато 
кўрсатган. Зол Рудобанинг дусн-латофатини эмас, 
учиб кетаётган ғозларни модирона уриб туширга-

1 Ўша қўлёзма, 273-а бет.

нини кўриб ошиқи беқарор бўлади. Канизаклар- 
нинг Рудобадан кимни севишини сўраши, Золнинг 
Рудобанинг хонасига ухлаб ётганида кириб келиб, 
бўса олмоқчи бўлиши ва бошқа тафсилотлар чина
кам севги таронаси бўлган бу достоннинг ғояси ва 
бадиий қимматига путур етказган.

Золдаги севгига садоқат, бу йўлдаги ҳар қан- 
дай ғов ва қийинчиликларни енгиб ўтишда шижоат 
ва барқарорлик таржимада деярли кўринмайди. 
Шунинг учун ҳам у Манучеҳр билан Сомнинг на- 
сиҳатига қуйидагича жавоб беради: «Зол айтди: 
«Эй шаҳриёр! Ори Сизнинг сўзингиз маъқул ту
рур. Мен аввалда билмайин анинг бирла аҳд 
қилибмен. Эмди агар аҳдимга вафо қилмасам, 
қиёматгача бадном бўлурмен»1. Демак, Золнинг сев
гиси барқарор эмас, агар у Меҳроб Заҳҳок авло
дидан эканлигини билганида, Рудобани севмаслиги 
мумкин эди, яъни унинг севиш-севмаслиги бир 
ихтиёрий нарса. Бунинг устига, Зол «қиёматгача 
бадном бўлиб қолишдан» қўрқиб ахдига вафо қил- 
моқчи, холос. Масаланинг бундай талқин этилиши 
Фирдавсий достони ғоясини пасайтирган ва куч- 
сизлантирган. Рудоба эса севгида садоқатли, чи- 
дамли, бу дунёда «Золдан ўзгани демайдиган» бир 
маъшуқадир. У Зол келмаса, ҳатто ўзиёқ Сеис
тонга бормоқчи бўлади. Таржимада Меҳроб билан 
Синдухт, Рудоба билан Меҳроб ўртасидаги ғоявий 
тўқнашув, Манучеҳрнинг Золни ақл-дониш, сипоҳ- 
гарчилик, тадбиркорликда имтиҳон қилиши ва бош- 
қалар қисқартирилган.

Нурмуқаммад «Шоҳнома»га кейинчалик қўшил- 
ган қўшимчалар, унинг мотиви билан боғлиқ афсо
наларни Рустамнинг туғилишига қўшиб юборган. 
Юқоридаги сингари хислатлар бошқа достонлар тар- 
жимасига ҳам хосдир. Уларни оригинал билан му
каммал қиёсий тахдил этиш махсус тадқиқотни та
лаб этади. Узбек адабиёти тарихида у ёки бу ўтмиш 
обидасини жанрни, вазнни ўзгартириб ўзлаштириб 
таржима қилиш анъанаси узоқ тарихга эга. Нурму
даммад Бухорийнинг «Шоҳнома»си ҳам ана шу тра-

1 Ўша қўлёзма, 273-а бет.

дициянинг давоми сифатида вужудга келди. Баъзи 
ўзгариш ва ўзлаштириш билан насрга айлантирил- 
ганига қарамай, бу таржима «Шоҳнома»ни ўзбек 
халқига манзур қилишда ўзига хос вазифани ўта- 
ган.

'РирдаВсий Ва хозиреи узбек адаби ёти

Классик маданий мерос ва халқ оғзаки ижодига 
меҳр қўйиб, унинг илғор анъаналаридан ижодий 
файз топган ўзбек ёзувчилари Фирдавсий ва унинг 
«Шоҳнома»сига ҳам ғоятда қизиқиш билан қара- 
ганлар. Фирдавсий қаламга олган мавзу ва образ- 
лар ўзбек ш оирларига бир илҳом манбаи ёки 
фикр ифодалашга бир восита сифатида хизмат 
қилган.

Забардаст адиб, оташнафас шоир Ғафур Ғулом 
назм ва насрда Ш арқ халкдари адабиётининг қут- 
луғ анъаналаридан баракали файз топган, анъана- 
вий образ ва бадиий-тасвирий воситалардан ўзига 
хос бир новаторликда фойдаланган. Маълумки, 
Фирдавсий «Шоҳнома»нинг хотимасида олий қаср- 
лар вақтлар ўтиши билан қуёш, қор-ёмғир таъси
рида нураб кетажаги, аммо шеъриятдан ўзи қурган 
қаср эса мангу барҳаёт қолажагини таъкидлаган 
эди:

Биноҳои обод гардад хароб,
Зи борону аз тобиши офтоб.
Пайафкандам аз назм кохе баланд,
Ки аз боду борон наёбад газанд.
Намирам аз ин пас, ки ман зиндаам,
Ки тухми суханро парогандаам.

Мазмуни: Обод бинолар ёмғирдан, қуёш нури- 
дан хароб бўлиб кетади. Мен шеърдан яратган қаср 
шамолдан ҳам, ёмғирдан ҳам зарар кўрмайди. Бун
дан кейин мен асло ўлмайман, чунки сўз уруғини 
сепиб экканман.

Ғафур Ғулом «Ассалом» шеърида ана шу фикр- 
нинг янгича оҳанг ва моҳиятда давом этганини кўра- 
миз:

Қуюнлар, ўту, сув, яшин, зилзила 
Олий биноларни қилурлар барбод.
Аммо биз асосин қўйган бу олам 
Олам сўнгигача қолажак обод.

Бундан ташқари шоирнинг Садриддин Айнийга 
бағишланган ҳамда Тошкент ҳақидаги шеърларида 
ҳам буюк Фирдавсий даҳосининг таъсири сезилиб 
туради.

Маълумки, Фирдавсий Ш арқ достончилигида би- 
ринчилардан бўлиб афсонавий қуш Семурғ образи- 
ни яратди. Ғайритабиий куч ва қудратга эга бўлган 
бу парранда Золнинг чақалокдиги даври тасвиридан 
то Исфадиёр достонигача бўлган воқеаларда ишти- 
рок этади. Семурғ ҳамиша Золи Зар ва унинг ав- 
лодларига энг оғир дамларда кўмаклашади. У одам- 
дай гапиради, жангу жадалларда Золи Зар ва Рус- 
тамга ёрдам беради, гоҳ донишманд табиб шаклида 
ҳаёт мушкулотларини ҳал этишда инсонпарвар ки- 
шиларга йўл-йўриқ кўрсатади. Фирдавсий тасвири- 
ча, Семурғ фалакда парвоз қилса, оламни зулмат 
қоплайди, замину замон ларзага келади. У кимсасиз 
саҳро ўртасидаги тоғ чўққисига уя қурган:

Бир тоғ бўларди, Элбурз деган тоғ,
Қуёшга як,ину, ердан кўп узок,.
У ерда Семурғ уяси ҳам бор,
Унда бирон киши топилмас зинҳор1.

«Шоҳнома»да Семурғнинг осмонда учиб юриши 
ёки Золнинг даъвати билан ногаҳон пайдо бўлиши 
қуйидагича тасвирланган:

Қоронғулик бўлди зум ўтмай ҳаво,
Семурғ учиб келди у  фармонраво.
У крра булутдай ёзди қанотин,
Зулматга чулғаб ой, куёш ҳаётин2.

1 Абулқосим Фирдавсий. Шоҳнома. I китоб. Ғ. Ғулом номидаги Адабиёт 
ва санъат нашр., Т.: 1975. 269-бет. Ш. Шомуҳамедов таржимаси.

2 Абулқосим Фирдавсий. Шоҳнома. I китоб. Ғ. Ғулом номидаги Адабиёт 
ва санъат нашр., Т.: 1975. 304-бет. Ш. Шомуҳамедов таржимаси.

Атоқли ўзбек шоири Ҳамид Олимжон ўзининг 
«Семурғ» достонини ёзишда ўзбек халқ оғзаки ижо- 
дидаги сюжетлардан кенг фойдаланиш билан бирга 
Фирдавсий даҳосидан ҳам баҳраманд бўлган. З е
роки, ёшлигидан халқ дақосига меҳр қўйган шоир 
Фирдавсий асарининг аслини, «Шоҳномаи туркий», 
«Рустами Достон» китобларини эшитган ва ўқиган 
бўлиши керак. Достонда Ҳамид Олимжон Бунёд- 
нинг Семурғ масканига бориб қолиши, полапон- 
ларга ҳужум қилаётган илонни ўлдириб, уйқуга кет- 
гач, Семурғнинг осмони фалакда пайдо бўлишини 
тасвирлар экан, уларда қандайдир «Шоҳнома»га 
ҳамоҳанглик сезилади. Бу асарда ҳам Семурғ ким
сасиз саҳродаги ёлғиз дарахтга уя қурган. Асарда 
қушнинг осмонда пайдо бўлиши қуйидагича ифода
ланган:

Қўзғалган каби бўрон,
Гувиллаб крлди осмон,
Яшин учгандай бўлди,
Пода кўчгандай бўлди,
Кўкни тутиб қаноти,
Бутун оламнинг оти —
Семурғ куш келиб крлди'.

«Шоҳнома»да тасвирланган Семурғ билан Ҳамид 
Олимжон достонидаги образда муштараклик мав
жуд. Ҳар икки асарда ҳам Семурғ инсонга дўст, 
ҳамдам, яхшиликка яхшилик қайтаради, энг оғир 
кунларда инсон билан бирга бўлади. Фирдавсийда 
Семурғ болаларининг хоҳиши билан Золни боқади, 
парвариш қилади, тил ўргатади, билим беради. Одам 
жақолатга йўл қўяди, қуш адолат йўсинини тутади. 
У Рустамга аждар, девларни, ҳатто Исфандиёрни 
енгишда ҳам яқиндан мададкор бўлади. Ҳамид 
Олимжон достонда чин севгидан йироқ, жаҳолатга 
гирифтор бўлган хон қизи Паризод шартни ба- 
жарган Бунёдни қабул этмай унинг ҳалок бўлиши- 
ни истаб, дев жангига юборади. Инсон разолатга 
қўл уради, Семурғ эса Бунёдни ж асорат сари

1 Ҳамид Олимжон. Асарлар мажмуаси. 2-том. Ғ. Ғулом номидаги Ада
биёт ва санъат нашр., Т.: 1971. 210—211-бетлар.

йўллайди. Бунёдни дев масканига элтган Семурғ ж а- 
сур йигитнинг ғалабасига тарафдорлик қилади. Се- 
мурғнинг қаҳрамон йигит билан муомаласи ҳамда 
Бунёднинг дев билан яккама-якка олишуви ва ғала- 
баси тасвирида «Шоҳнома»га ҳамоҳанглик бор. Де
мак, Ҳамид Олимжон «Семурғ»ни ёзишда туркий 
халқлар фольклори материалларидан завқ олиш би
лан бирга буюк Фирдавсий «Шоҳнома»сидан ҳам 
маълум даражада илҳомланган, дейиш мумкин. Уму- 
ман, Ҳамид Олимжоннинг «Зайнаб ва Омон», «Ой- 
гул билан Бахтиёр» х,амда «Семурғ» достонларида- 
ги бадиий-тасвирий воситаларда, ёзувчи услубида 
халқ достонлари таъсири кучли эканлиги тадқиқот- 
чилар томонидан исботланган. Фирдавсий бевосита 
халқ оғзаки ижодидан ёзиб олган сюжетлар асоси- 
да яратган достонларни:

Қадим замонларни этиб намоён,
Сўзлаб берай энди ажиб бир достон1, —

сингари зачин характеридаги байтлар билан бош- 
лайди.

Ҳамид Олимжоннинг «Зайнаб ва Омон» досто- 
нидаги:

Сўйлаб берай Зайнаб ва Омон,
Севгисидан бир янги достон, —

мисралари оғзаки ижод асарларига хос ана шу хис- 
латнинг бевосита анъанасидир.

Атоқли шоир, забардаст драматург, нуктасанаж 
аллома Мақсуд Шайхзода Ш арқ адабиётининг до- 
нишманди, унинг илғор анъаналаридан завқ олган 
санъаткор эди. Ш оирнинг «Еттилик балладаси», 
«Чироқ», «Искандар зулқарнайн», «Тошкентнома» 
сингари баржаста асарларида биз ана шу сарчаш- 
мадан баҳраманд бўлганлигини кўрамиз. Агар 
«Тошкентнома»да шоир «Шоҳнома»да Фирдавсий 
таърифлаган Рустами Достонгина торта олган «Ка-

1 Абулқосим Фирдавсий. Шоҳнома, I китоб. Ғ. Ғулом номидаги Адабиёт ва 
санъат нашр., Т.: 1975. 139-бет. Ш. Шомуҳамедов таржимаси.

мони Шоший»ни тилга олса, «Еттилик балладаси»- 
да еттилик халк, афсоналарини бирма-бир эслаб 
ўтиб ёзади:

Сўнгра менга нақл этганди Фирдавсийнинг ўзи
ростдан,

Кайковусни излаганин епипи манзил босиб Рустам...

Бир манзилда дев ўлдирган, бир манзилда арслон
тилган,

Бир манзилда кув маккора жодусидан у  кутулган1.

Балладада шоир етти йиллик режалар даврида- 
ги ўзбек кишиларининг улуғвор, яратувчилик қуд- 
ратини олқишлаб, халқ афсоналари қай даражада 
гўзал бўлмасин, уларда таърифланган етти кунли- 
ларнинг «Барчасига алишмайман етти йилим бир 
ҳафтасин» деган хулоса чиқаради. Бу асар Шайх- 
зоданинг бутун араб ва форсий тилдаги адабиётни, 
халқ оғзаки ижодини ғоятда чуқур билганини, 
«Шоҳнома»ни қайта-қайта мутолаа қилганлигини 
тасдиқлайди.

VupgaBcuu к,ах,рамонлари сах,нада
Улуғ гуманист шоирнинг ажойиб достонлари бар- 

ча илм-адаб ахди қатори бастакор ва драматурглар 
эътиборини ҳам ўзига жалб этди. Ўтган асрнинг 
йигирманчи йилларининг бошларидаёқ «Шоҳнома» 
таржималари билан бир қаторда қўшни қардош рес- 
публикаларда, жумладан, Ўзбекистонда ҳам Ф ир
давсий достонлари сюжетлари асосида илк саҳна 
асарлари яратилди.

Чунончи, 1905 йили О зарбайжон драматурги 
Шамсиддин Сомибей «Коваи оҳангар ёки Кова» 
драмасини яратди ва у Боку саҳналарида муваф- 
фақият билан қўйилди. 1908 йили эса шоир ва 
драматург Озар «Достони Сухроб ва Рустам» ном- 
ли тўрт мажлисдан иборат бўлган саҳна асарини 
яратди. Драматург асарда ўз шеърларидан фойда-

1 Шайхзода. Асарлар. 2 том. Ғ. Ғулом номидаги Адабиёт ва санъат 
нашр., Т.: 1971. 344-бет.

ланган: у 1909 йили Бокуда Ҳошимбой томонидан 
нашр этилган «Иттифоқ» газетасида эълон кдлин- 
ган. Асар шеърий йўл билан ёзилган бўлиб, сак- 
киз юз байтдан иборат. Ўша йили Рашид Афанди- 
зода таржимаси асосида машҳур бастакор Узейир 
Ҳожибеков «Рустам ва Суҳроб» операсини яратади 
ва у Боку саҳналарида қўйилади.

1914 йили эса Бокудаги Иттиҳод мактабининг 
муаллимларидан М ирзо Ризо Воиззода «Достони 
Сиёвуш» номли тўрт пардали бир драма яратди. 
Асар ўша мактаб муаллим ва ўқувчилари томони
дан саҳнага қўйилган. У унчалик шуҳрат топмаган, 
оммалашмаган. 1938 йили Ҳасан Рифъатов «Кова» 
номли опера яратишга киришган. Аммо айрим қисм- 
ларнигина ёзган, холос.

1934 йили улут Фирдавсийнинг 1000 йиллик юби- 
лейи муносабати билан Ҳусайн Ж овид «Сиёвуш» 
трагедиясини яратди. Асар Азизбоев номидаги дра- 
матик театрда қўйилади.

Бу саҳна асари орасида «Шоҳнома»нинг сер- 
маҳсул таржимонларидан шоир ва драматург Озар- 
нинг «Рустам ва Суқроб» асари анча муваффақият 
қозонган. У 60-йилларда ҳам Боку саҳналарида 
қўйилар эди.

Панжоблик драматург ва публицист Балвант Гар- 
гиннинг ёзишича, ўтган асрнинг охирларида Х,ин- 
дистонда ҳам «Шоҳнома» мотивлари асосида саҳна 
асарлари яратишга интилиш пайдо бўлган. Чунон
чи, драматург Какхушру Кабраджи томонидан Ф ир
давсий достони асосида яратилган «Рустам ва Сух,- 
роб» пьесаси ҳинд томошабинлари томонидан илиқ 
кутиб олинган1.

Тожик драматургиясида «Шохнома» достонла- 
рини сақнага олиб чиқиш ўтган асрнинг 30-йилла- 
рида бошланди. 1935— 1936 йилларда атокди санъат 
арбоби Абдушукур Пирмуҳаммадзода билан дра
матург Рани Абдулло «Рустам ва Суҳроб» трагеди
ясини яратадилар ва у Лоҳутий номидаги театрда 
ҳозиргача муваффақият билан қўйиб келинмоқ- 
да. Иккинчи жах,он уруши йилларида Лоҳутий

1 Балвант Гаргин. Театр и танец Индии. «Искусство», М., 1963. Стр. 90.

либреттоси асосида бастакор С. Балосонян билан 
Ш. Бобокалонов «Коваи оҳангар» операсини ярат
ди. Мардлик ва жасорат, қаҳрамонлик, халқпар- 
варликка чорловчи, зулм-зўрлик, ўзаро қонли уруш- 
ларни лаънатлаб, адолат ва осойишталикни тарғиб 
этувчи бу асарлар тожик драматургиясида салмоқ- 
ли ўрин эгаллаган1.

Ю қорида таъкидлаганимиздек, ўзбек илм-адаб 
ахди орасида «Шоҳнома»га қизиқиш ва у билан 
ошно бўлиш жуда узоқ тарихга эга. Фирдавсий 
асарининг ҳозирги Ўзбекистон территориясида қай- 
та-қайта кўчирилиши, таржимаси ҳам қўлёзма ва 
нашрий нусхалар сифатида тарқатилиш, тошкент- 
лик Абдураҳмон ва бошқа мусаввирларнинг «Шоҳ- 
нома»ни ранг-баранг лавҳа, суратлар билан бе- 
зашлари бу асарнинг халқ орасида янада кенг шуқ- 
рат қозонишига сабаб бўлди. Ана шу қизиқиш ва 
шуқрат драматургларни ҳам тўлқинлантиради. Маъ- 
лумки, 1921 йилнинг охирларида Маннон Уйғур 
Бухорога келиб профессионал театр труппасини 
ташкил қилади. Йигирма беш кишидан иборат 
бўлган бу труппада «Ҳалима», «Андалузнинг сўнгги 
кунлари», «Кариманинг қотили», «Абулфайзхон» 
каби пььесалари билан бирга Ғ. Ниёзийнинг «Шох
нома» мотивлари асосида ёзган «Заҳҳоки морон» 
деган асари ҳам қўйилган. Аммо бу асар нашр 
этилмаган.

Фирдавсий асарини саҳнага олиб чиққан иккин
чи драматург Рози Юнус Олимовдир. У 1919 йили 
«Заҳҳоки морон» деган драма ёзади. Асар ўша йил- 
лари «Турон» ва Карл Маркс номидаги театрларда 
саҳнага қўйилган. 1924 йили Самарқанд театри ҳам 
Садриддин Айний раҳбарлигида «Заҳҳоки марон»- 
ни саҳналаштирган.

«Заххоки морон»

Рози Юнус ўзбек адабиётида биринчи бўлиб 
Фирдавсий «Шоҳнома»си достони асосида саҳна аса-

1 Н. X. Нурджанов. История таджиксого советского театра. «Дониш», 
Душанбе, 1967. Стр. 245—256.

ри яратган ижодкор. У 1919 йили шоирнинг «Заҳ- 
ҳок ва темирчи Кова» достони сюжети бўйича «Заҳ- 
ҳоки морон» фожиасини яратди.

Маълумки, Фирдавсий Заҳҳок достонида бир то- 
мондан зулм - зўрликни, халқни хароб, мамлакатни 
хонавайрон қилувчи жоҳил, қонхўр шоҳни қаттиқ 
лаънатлайди; донишманд, халқпарвар, тадбиркор, 
адолатли ҳукмронни таърифлайди. Достоннинг энг 
характерли жиҳати шундаки, шоир зулм ва жаҳо- 
латга акд-идрокни, халқ куч-қудратини қарши қўяди. 
Хотимада жабрдийда меҳнаткаш халқ оддий темир
чи Кова бошчилигида адолат учун бош кўтариб, 
қонхўр Заҳҳокни тахтдан ағдариб, унинг ўрнига 
одил Фаридунни қўяди. Бирлашган халқ қудрати 
олдида зулмат кучлари маҳкум бўлади.

Ану шу юксак халқчил ғояни Ғози Юнус саҳна 
тили орқали оммага тарғиб этади. «Захдоки морон» 
фожиаси икки бўлимдан иборат бўлиб, ҳар бир 
бўлак тўрт пардадан ташкил топган. Асар Карл 
Маркс труппасида бир неча йил давомида мунта- 
зам қўйилган. Муаллифнинг таъкидлашича, «Эски 
Эрон турмушидан олиб ёзилган тарихий фожиа» 
икки кун қўйилган. Чунки бир кунда қўйиш учун 
«театр мос бино билан, техникавий ашё билан ҳали 
таъминланмаган».

Биринчи бўлим тўрт мажлисдан иборат бўлиб, 
унда Зақҳок, Темуртош (Захдокнинг отаси, мўйса- 
фид), Шайтон, Боғбон, аскар ва ясовуллар, вазир- 
лар, умаролар, вакиллар ҳамда халк, қатнашади. Бу 
бўлим Захдокнинг ўз отасини ўлдириб, тахтни эгал- 
лаши билан бошланади. Шайтон Захдокнинг елка- 
сидан бўса олгач, у ердан икки илон ўсиб чиқиши, 
уни, албатта, одам мияси билан боқиш лозимлиги 
ҳақидаги васият билан тугайди. Иккинчи бўлимда 
пешдодийлар шоҳи Захдок, 1—2 вазир, 1—2 умаро, 
инқилобчи Меҳрос, Кова, унинг хотини Меҳрноз, 
Кованинг катта ўғли Ишкаш, Кованинг кичик ўғли 
Шопур, Кованинг қўшниси Бой, Бойнинг хотини 
Голбод, Шайтон, ҳуру ғилмонлар, жаллоддар, ясо- 
вул бошлиғи, ясовуллар, паҳлавонлар, инқилобчи- 
лар, аскарлар иштирок этади. Воқеа Захдок илон- 
ларига ўғиллари ем бўлган темирчи Кова бошчили-

гидаги халқ қўзғолони, золим Заҳҳокни ўлдириб, 
ўрнига донишманд, тадбиркор, билимдон Фариддун- 
ни шоҳ кўтариш билан, зулм-зўрлик устидан адолат 
ва ҳақиқат тантанаси билан тугайди.

Драмада адолат ҳамда ҳақиқат, нур ва маъри- 
фат кучлари билан зулмат ва разолат кучлари ўр- 
тасида кескин тўқнашув бўлади. Қаҳрамонларнинг 
руҳий кечинмалари, ички кураши, икки қарама- 
қарши қутбнинг ўзаро жангида тобора ёрқин ифо- 
даланиб боради. Бош қаҳрамон Заҳҳокнинг отаси 
гуманизм байроғи остида иш кўриб келган шаҳан- 
шоҳ, «Халқ унинг юритган тўғри сиёсатидан мин- 
натдор», у бутун фаолиятини халқни фаровон, юрт- 
ни тинч сақлашга, адолатпешаликка қаратган. У 
«инсоният дунёсига қилган буюк хизмати, халқ- 
парварликда кўрсатган фавқулодд,а ғайрат ва мато- 
нати» туфайли халқнинг меҳру ҳурматини қозона- 
ди. Лекин ана шу халқпаравар, адолатпеша қарши- 
сида разолат ва жаҳолат тимсоли — ўз зурриёди 
Захдок пайдо бўлади. Захдок дам анча ўқимиш- 
ли, тадбиркор, камолотга етишган шадзода. Аммо 
ундаги ижобий жиҳатларни психологиясидаги шуд- 
рат, бойлик ва мансаб -мартабага ўчлик емириб 
ташлайди. У тож-тахтни қўлга киритиш йўлида, ша- 
ҳаншоҳ бўлиш иштиёқида ҳар қандай пасткаш- 
ликдан қайтмайди: «подшод бўлиш учун дунёда қил- 
маган макру ҳийласи» қолмайди. Лекин халқнинг 
Мардусга бўлган мудаббати тобора кучайиб, мус- 
таҳкамланиб боради. Мана шу ўринда Захдок ха- 
рактерининг туб моҳияти, барча қирралари намоён 
бўлади. У тож-тахтни қўлга киритиш учун «йўлимга 
тўғри келган ҳар бир монеликни таги ва бунёди 
билан юлиб ташлайман» дейди. Бу монелик ота
си — Мардус эди. Захдок подшодликни қўлга ки- 
ритай деса, «фариштадек пок отаси»ни ўлдириш 
лозим. Падаркушлик қилса, халқ ундан «шаҳан- 
шоҳнинг қонини» тилашидан қўрқади. Захдок мана 
шу обу оташ орасида қолади, узоқ фикр қилади. 
Бу руҳий, ички жангда Захдокдаги ҳирс, разолат 
ғолиб келади. Тўғри, Фирдавсийда дам, драмада ҳам 
бу йўлда унга Иблис — Шайтон Носихи Эмин 
йўл-йўриқ кўрсатади. Захдок «падаркуш» деган доғ-

306



дан сиртдан қутулгандек бўлади. У «отамни ўз қўлим 
билан ўлтурғонимни райя эшитсалар, мани бурда- 
бурда қилурлар», деб «Мардус таҳорат пайтида 
қудуққа қулаб» ўлди, деб шоҳона раем билан дафн 
эттиради. Бу даҳшатли воқеа бутун мамлакатда, са- 
рой аъёнлари ўртасида кучли мотам, изтироб туғ- 
диради.

Драманинг ҳар бир саҳнасида халк, образи, до
нишманд вазирлар, умаролар образи хийла актив, 
ёрқин тасвирланган. Улар «халк, вакиллари ва қабила 
бошликдари, «раият юборган вакил»лар билан кен- 
гашгандан сўнггина Захдокни шаҳаншохдикка та- 
йин этадилар. Шохдик тожини кийиб, тахтга ўтир- 
ган Захдокда манманлик, ғурур ва шухратпарастлик 
тобора илдиз отиб боради. Драматург энди Захдок 
характерини бевосита Иблис — Шайтон Носихи 
Эмин билан узвий тасвирлайди. Чунки сарой ошхо- 
насининг бош ошпази вазифасини эгаллаб олган 
Иблис аслида разил ва қонхўр бўлган Захдокни 
жадолат ботқоғи томон судрайди. Шон-шавкат кибри 
билан мает Заддок Иблиснинг дар қандай қабид 
насидат ва йўл-йўрикдарини бажонидил қабул эта
ди, бажариб боради. Бу эса Заддокни мамлакат ол
дида, халк, наздида янги-янги жиноятлар қилишга, 
халққа, инсониятга қирғин келтирадиган қабодат да- 
ражасига етказади. Ҳақиқатда дам Иблис бўса қил- 
ган Захдок елкаларидан чиққан икки илонни факдт 
одам мияси билан боқиб, тинчитадилар. Мамлакат 
хонавайронликка юз тутади, халқнинг қирилиб ке- 
тиш хавфи туғилади, мазлумларнинг ноласи кўкка 
ўрлайди, тоқати тоқ бўлади.

Драматург меднаткаш халқнинг зулм - зўрликка 
нисбатан ғазаб- нафратини, дақиқат ва адолат учун 
курашини хийла мукаммал, таъсирчан тасвирлашга, 
курашчан, жанговар образини садна тили орқали 
яратишга муваффақ бўлган. Драмага инқилобчилар, 
Медрос (инқилобчилар бошлиғи), Бой (Кованинг 
қўшниси) ва бошқа тўқима образларнинг кирити- 
лиши ана шу ният билан боғлиқ.

Айниқса, оддий темирчи Кова образи драмада 
анча мукаммал чизилган. У ўз оиласини темирчи- 
ликдан келадиган даромад билан боқади, модир

ҳунарманд, юзлаб шогирдл.арнинг устози бўлган Ко- 
вани халқ ҳурмат қилади. Шунинг учун у Заҳҳок 
илонларига тўмаъ бўлган халқ аҳволига ачинади, уч 
ўғилдан ажралган темирчининг ғазаби аланга олади. 
Айниқса, ясовулларнинг разил, фирибгар ва сотқин- 
ликлари қах,р-ғазабини оширади. Захдок илонлари
га ғизо бўлиш чеки Бойнинг фарзандларига тушади. 
Аммо Бой ясоввул бошлиғи билан унинг хизмат- 
корларига пора бериб, ўғилларини олиб қолади.

Бу билан драматург асарни замонавийлаштир - 
ган, Туркистонда мардикор олишдаги адолатсизлик- 
ларни ҳам кўрсатишга ҳаракат қилган, ўша пайтда 
бойлар ўз болалари ўрнига камбағалларнинг бола- 
сини мардикорликка жўнатган эди. Иккинчидан, дра
матург мазкур қистирма орқали ҳукмрон синфлар- 
нинг, юқори ижтимоий табақаларнинг ҳамиша меҳ- 
наткаш халқ оммасини эзиш, талаш, оёқости қилиш 
эвазига давлат сурганликларини, бу икки ижтимоий 
табақа ўртасидаги зиддият чуқур ижтимоий замин- 
га эга эканлигини кўрсатишга интилган.

Ҳ ақиқатда ҳам мана шу рўйирост қотиллик, 
М еҳрнознинг чирқираб, қон-қақш аш ига қарамай 
тўртинчи ўғлини ҳам олиб кетишлари Кованинг ғаза- 
бини аланга олдиради. У пешдоманини байроқ қилиб, 
ўзига ўхшаган йўқсулларни эргаштириб, тўғри Зах,- 
ҳок саройига ҳужум қилиб, уни тахтдан ағдариб 
ташлайди.

Драмада бирлашган халқнинг жангавор куч-қуд- 
ратига ишонч, маърифат ва адолат тантанасига умид 
билан қараш ғоятда мукаммал бир тарзда тасвир
ланган. Ғози Юнуснинг тарихий мавзуга мурожаат 
этиб, зулм-зўрликка қарши адолатни тарғиб этиши, 
халк, куч-қудратини таъриф-тавсифлаши, адолат тан- 
танасини кўрсатиши жуда катта ижтимоий - сиёсий, 
тарбиявий аҳамиятга эга эди.

СиёВуш
«Шоҳнома» қаҳрамонларини ўзбек саҳнасига 

олиб чиққан иккинчи адиб Хуршиддир. Шоир ва 
драматург Хуршид 1945 йили «Сиёвуш» либретто- 
сини ёзди. Беш пардадан иборат бу опера ўша йили 
Навоий номидаги театрда қўйилган.

Асарда Сиёвуш, Фарангис, Пирон, Бормон, Рус
там, Зол, Афросиёб каби ижобий, Кайковус, Судо- 
ба, Қиёнуш, Суроқа, Қайдофа, Гарсеваз каби сал- 
бий образлар қатнашади.

Маълумки, Фирдавсий «Сиёвуш» достонида зулм- 
зўрлик, ўзаро феодал урушлар, манманлик ва шош- 
қалоқлик, фисқу фасод, ғийбату иғво, ноҳақ қон 
тўкиш, талончилик ва хонавайронликни қаттиқ қора- 
лаб, самимий муҳаббат, ақл-заковат, жасорат ва 
қаҳрамонлик, халқ, ватан ҳақида ғамхўрлик қилиш, 
сулқпарварлик ва халқлар дўстлигини улуғлайди.

Драматург достоннинг асосий ғоявий йўналиши- 
ни қамраб олган ҳолда, ундаги бир нуқтани — Сиё- 
вушнинг туқмат ва иғво туфайли бемаҳал ҳалок 
бўлиши жиҳатини саҳнага олиб чиқишга интилган. 
Сиёвушдаги олижаноблик, уруш ва шошқалоқликка 
қарши нафрат, сулҳ ва тинчликка мойиллик, ҳар 
қандай иғво ҳамда фитнани мардонавор енгишга 
интилиш, сабот ва матонат асарда жуда мукаммал 
ифодасини топган. Уни Афросиёбдаги матонат, ода- 
мийлик, сулқжўйлик ром этади; отаси Кайковусдаги 
ғазабкорлик, шошқалоқлик ва жангжўйлик нафрат- 
лантиради:

Бу сулҳ эл билан юрт учун яхшидир,
Бунга ким ризо бермаса, ваҳшийдир'.

Шуни қайд этиш керакки, Хуршид асарда дос
тоннинг асосий сюжет чизиғини сақлаб қолиб, етак- 
чи образларни айнан келтирса-да, аммо ҳам ғоявий 
йўналиш нуқтаи назаридан, ҳам баъзи образлар тал- 
қинида хийла эркин қалам тебратган. Чунончи, «Шоҳ- 
нома»да тасвирланишича, ақлу фаросат, тадбир, ж а
сорат, қадду қомат, ҳусну жамолда ягонаи даврон 
бўлган, Рустами Достон тарбиясини кўрган Сиёвуш- 
га ўгай онаси Судоба биринчи кўринишдаёқ ошиғи 
беқарор бўлиб қолади. Ўз ҳарамига «ўғлим» деб чор- 
лаб, ундан коми дил ҳосил қилишни сўрайди. Сиё
вуш эса ҳарамдан қочиб чиқади. Судоба дод солади, 
бир энагани уриб ҳомиласини тушириб, «Сиёвуш

' Хуршид. Танланган асарлар, «Фан» нашриёти, Т.: 1967. 244-бет.

менга зўрлик қилиб ҳомиламни туширди», дейди. 
Либреттода эса ота-онаси қонини тилаб юрган Су
доба (Кайковус Яманни забт этгач, шоҳни ўлдириб, 
қизини олиб келган эди) Сиёвуш ва отасини ўлди- 
риш мақсадида Сиёвушни ҳарамга меҳмонга чорлаб, 
ним тахтга ўтқазиб, май нўш этади ва гўё унга ошиқ 
бўлган кўринади. Сиёвуш эса «туртиб ташлаб, чиқиб 
кетади». Судоба фарёд чекади:

Қўйингиз мени, шоҳга айланг хабар,
Ҳужум айлади менга у  окрадар2.

Фирдавсийда Сиёвуш Гарсивазнинг туқмати ту
файли қўл-оёғи боғланади ва Гарсивазнинг ўзи кал- 
ласини олади. Либреттода эса аввал Сиёвушни, 
сўнгра Кайковусни ўлдириш ниятида юрган Қаё- 
нуш Ҳўқандга келиб «Сиёвуш Афросиёбга қарши 
ҳозирланмокда», деган иғво тарқатади. Буни эшит- 
ган Гарсиваз Афросиёбга «Душман фарзандини 
эъзозлаб, қизингни бериб, бойлик, шаҳар инъом 
этдинг», деб таъналар қилади ва лашкар тортиб 
Сиёвушни бандга оладилар. Орқада бекиниб турган 
Қаёнуш Сиёвушга қилич солади.

Либреттода Афросиёб қизи Фарангиснинг сура- 
тини Сиёвушга инъом -эҳсонлар билан юборади. 
Шах,зода суратни кўриб маликага ошиқ бўлади. Фир
давсийда эса Пирон маслаҳати билан Фарангисни 
Сиёвушга беради.

Достонда Гарсиваз ва Афросиёб салбий образ 
сифатида талқин этилган. Юсуф Хос Х,ожиб, Али
шер Навоий ҳам Афросиёбни золим, босқинчи шоҳ 
сифатида тилга олади. Хуршид эса Афросиёбни 
ижобий образ сифатида талқин этади.

Рустам, Зол образлари ажойиб халкдарвар, тинч- 
лик тарафдорлари, ватанпарвар, донишманд, тад
биркор шахсларни кўз олдимизда гавдалантиради. 
Кайковус эса худбин, айш-ишратга, босқинчиликка 
ружу кўйган, бойлик, мансаб - мартабага ўч, тадбир- 
сиз, шошқалоқ шоҳ образидир.

Демак, драматург Хуршид Фирдавсий ғоялари-

2 Ўша асар, 238-бет.

ни тарғиб ва ташвиқ этишда уни узбек китобхони 
ва томошабинларига етказишда катта хизмат қил- 
ган.

'РирдаВсийшунослик анъаналари

Узбек адабиётшунослигида Фирдавсий ижодини 
ўрганиш ва уни объектив баҳолаш узоқ тарихга эга. 
Шоир ижодига берилган илк баҳони биз Алишер 
Навоийда учратамиз. У Фирдавсийни «шеърият май- 
донининг гурди», «маснавий фанининг устози» деб 
атаган. Мунис, Огаҳий, Умидий, Сайқалий ҳам 
шоирни ўзларига устоз деб билганлар.

Аммо том маънодаги фирдавсийшунослик биз- 
нинг замонимизда бошланди. Юқорида таъкидлага
нимиздек, 1919 йили Ғози Юнус Фирдавсий досто
ни асосида «Захдоки морон» фожиасини яратди. 
Ана шу асарнинг саҳналаштирилиши муносабати 
билан «Иштирокиюн» газетасида Фитратнинг «Зад- 
доки морон» муносабати ила», Хуршиднинг «Зад
док» деб номланган мақолалари босилди. Ҳар икки 
мақолада Фирдавсий ижодининг гуманистик, халқ- 
парварлик модияти тўғри талқин этилиб, «Захдоки 
морон» дам театрнинг, дам муаллифнинг катта ютуги 
эканлиги объектив таъкидланган. Бу ўзбек илм-адаб 
адли орасида буюк шоир дақидаги дастлабки куза- 
тишлар эди.

Шундан сўнг 1926 йили «Маориф ва ўқитувчи» 
журналида Чўлпоннинг «Шоднома»нинг туркча тар
жимаси хусусида» деган мақоласи эълон қилинди. 
Муаллиф буюк шоир асарининг дунё тилларига тар
жималари хусусида, Хомуший томонидан «Шодно- 
ма»нинг ўзбек тилига таржима қилингани дақида 
маълумот бериб, «...Тошбосмада босилғон у тарж и
ма дали дам медмонхонларимизни обод қилиб ту- 
радур», дейди. Шундан сўнг «Шоднома»нинг 1510 
йили дижрийда султон Қансухгўр даврида қилин- 
ган шеърий таржимаси дақида маълумот берилади. 
М ақола муаллифининг таъкидлаш ича, тарж има 
«Омадани нома ба Саъди Ваққос» деган фасл билан 
тугайди. Шундай кейин эса Фирдавсий билан Сул-

тон Маҳмуд ўртасидаги можаронинг насрий баёни 
келтирилади.

Чўлпоннинг мақоласи ф актик маълумотларга 
бойлиги жиҳатидан қимматлидир. Шуни ҳам ай- 
тиш керакки, мазкур мақоладаги фактларни айрим 
ўртоқлар нотўғри тушуниб, янглиш талқин этган- 
лар. Чунончи, Абдусалом Умаров ўзининг «Шоҳно- 
ма»нинг мукаммал таржимаси» деб номланган ма- 
қоласида 1501— 1510 йилларда Мисрда Султон Қан- 
сухгўр топшириғи билан диёрбакрли Ш ариф Ами- 
дий томонидан усмонли турк тилига тарж има 
қилинган бу таржимани «Шоҳнома»нинг тўла ўзбек- 
ча таржимаси» деб, уни «йўқолиб кетган», «қиди- 
риб топиб, нашр этиш» керак, дейди. Ваҳоланки, 
бу туркча таржиманинг мукаммал нусхаси Душан
бе ва Ленинград қўлёзма фондларида сақланмоқ- 
да; иккита номукаммал қўлёзмаси эса Варшава ва 
Истанбулда.

Маълумки, Фирдавсийнинг 1000 йиллик юбилейи 
Ўзбекистонда ҳам катта тантанага айланди. 1934 йил
нинг 13 октябрида Ўзбекистон Фанлар академияси 
ва Ёзувчилар қўмитасининг қўшма мажлиси бўлди. 
Унда Айний ҳамда Фитрат шоирнинг ҳаёти ва ижо- 
ди ҳақида маъруза қилди. Кечада Шайхзода ва Ти
тов ўз таржималарида «Шоҳнома»дан парча ўқиди. 
Усмон Носир «Султон Маҳмуд ҳажвияси»ни ўқиди. 
Юбилей муносабати билан Иззат Султоннинг «Ўлмас 
шоир», Айний ва Фитратнинг қатор мақолалари 
эълон қилинади.

Иззат Султон ўз мақоласида юбилей кечаси тан
танаси хусусида хабар беради; юксак гуманистик 
ғояларни тарғиб этганлиги учун Фирдавсийни минг 
йилдан кейин ҳам эл эъзозлаётгани алоҳида қайд 
этилган.

Адабиётшунос Фитрат юбилей муносабати билан 
бир неча мақола эълон қилади. Улардан иккитаси 
киши диққатини ўзига жалб этади.

У ўзининг «Фирдавсий»1 деган мақоласида шоир
нинг ҳаёти ва ижодини кенг тахдил қилишга урин-

1 Фитрат. Фирдавсий. «Социалистик илм ва техника» журн. 1934. 9-сон, 
1— 16-бетлар.

ган. Муаллиф Фирдавсий яшаган тарихий шароит 
ва адабий муҳит ҳақида батафсил фикр юритиб, 
араб халифалигининг инқирозга юз тутишининг 
объектив сабабларини тўғри талқин этиб, дарий тили 
ва бу тилдаги «янги форс адабиёти»нинг вужудга 
келишини асосан тўғри ёритади.

Маълумки, халқпарварлик, ватанпарварлик, адо
латли шоҳ, адолатга даъват, ўзаро қонли урушлар- 
га нафрат «Шоҳнома» ғоясининг асосини ташкил 
этади. Кова бошлиқ халқ қўзғалонининг Захдокни 
тахтдан ағдариб ташлаши, Маздакнинг барчани тенг 
ҳуқукди қилиш шиори остида бош кўтариши, Сиё- 
вушнинг ўзаро урушларни қоралаб, сулҳ тузиш 
учун интилиши, ўзининг ўлими учун эмас, балки 
бу ўлим туфайли юз берадиган қонли урушлар, 
Эрон ва Турон халқи бошига тушадиган фожиа- 
ларга қайғуриши Фирдавсий гуманизмининг чўққи- 
си ҳисобланади. Фитрат «Шоҳнома»нинг қисқача 
сюжетини баён этгач, «Кўриладирким, «Шоҳнома» 
китоби Эрон феодал аристократиясининг шон ва 
шавкатларини, давлат ва салтанатларини, уруш ва 
қаҳрамонликларини мақташ билан тўлган. Эрон 
феодал аристократияси Эроннинг қутқарувчилари, 
халоскорлари каби тасвир этилади. Мақола му- 
аллифи Фирдавсийни «аристократия шоири» деб 
таърифлаб, «Шоҳнома»ни юксак бадиий дид ва 
маҳорат билан ёзилган жангнома», «Қаҳрамон до
стонлари — манзум жангнома ёзишда на Фирдав- 
сийдан бурун, на ундан кейин ҳеч бир форс ш о
ири келмади, «Ш оҳнома» қимматида ҳеч бир 
қаҳрамон достон ёзилмади. Қаҳрамон достони 
бўлиш жиҳатидан бу даврнинг «Шоҳнома»си қадим 
юнон шоири Ҳулифнинг (Гомернинг) «Илиада»си- 
дан сўнгра дунёда биринчи деб қабул қилинди»1, 
дейди. Фитрат «Ш оҳнома»даги Рустамнинг Ашкбус 
билан олишуви, жанг тасвири ва Саъди Ваққос- 
нинг Эронга ҳужуми, Рустамнинг унга мактубини- 
гина тақлил қилган.

Адибнинг Фирдавсий ижодини ва у яшаган давр- 
ни тахдил қилишга, айниқса, араб истилосининг

1 Ўша журнал, 9-бет.

ёмон оқибатларини очиб ташлаш, унга қарши халқ 
ғазабини кўрсатишга интилиш 30-йиллар адабий 
ҳаётида бир ҳодисадир. Унинг Фирдавсий асари
нинг бадиий қимматини анализ қилишга ҳаракат 
этиши, «Шоҳнома» билан «Қутадғу билиг»нинг 
ўхшаш жойларини мисоллар билан кўрсатиши ҳам 
диққатга сазовордир.

Фитратнинг иккинчи мақоласи «Эртаклар ва 
ҳақиқат», «Машъала» журналининг 1934 йил би
ринчи сонида босилди. Унда муаллиф Фирдавсий
нинг фожиали ҳаёти билан, «Шоҳнома»нинг ёзили- 
ши билан боғлиқ бўлган барча афсоналарни таҳлил 
этган, уларнинг қай даражада ҳаёт ҳақиқатига тўғри 
келиши ёки зидлиги ишонарли кўрсатилган. М ақо- 
лада Фирдавсийнинг санъаткорлик маҳорати ғоятда 
самимият билан баҳоланади. Бунинг яна қимматли 
томони шундаки, «Шоҳнома»нинг XVII асрга оид 
қўлёзмасига чизилган миниатюралардан «Жанг ман- 
зараси», «Рустамнинг аждар билан жанги», «Сиё- 
вушнинг қатл этилиши» биринчи бор ўқувчиларга 
такдим этилган.

Урушдан кейинги йилларда ўзбек адабиётшунос- 
лиги ўтмиш санъаткорларнинг меросини ўрганиш, 
нашр этиш билан бирга форс-тожик адабиёти клас- 
сиклари, жумладан, Фирдавсий ижодини ўрганиш 
борасида ҳам жиддий ютуқларни қўлга киритди. 
Шоир ижоди хусусида қатор газета мақолалари 
эълон қилинди, махсус монографиялар, илмий ма- 
қолалар яратилди, номзодлик диссертацияси ёкдан- 
ди1. Улар орасида Ўзбекистонда хизмат кўрсатган 
фан арбоби Н. М. Маллаевнинг «Абулқосим Ф ир
давсий»2 рисоласи диққатга сазовордир. Асарда олим 
Ф ирдавсий иж одини мукаммал таҳлил қилган, 
«Шоҳнома»нинг етакчи ғоявий йўналишини алоҳи- 
да бобларда батафсил ёритган, унинг халқчил мо- 
ҳиятини аниқ кўрсатиб берган. Шу билан бирга 
Фирдавсий даҳосининг ўзбек классик адабиёти, халқ 
оғзаки ижодига баракали таъсирини ҳам ишонарли 
далиллар билан кўрсатган. «Бироқ шуни таъкидлаш 
керакки, Фирдавсийнинг ўзбек адабиётига таъсири

1 Ҳ. Қомидов. «Шоҳнома»нинг ўзбекча таржимаси. Т.: 1967.
2 Н. М. Маллаев. Абулқосим Фирдавсий. Узадабийнашр, Т.: 1962.

ҳамда «Шоҳнома»нинг ўзбекча таржималари мисо- 
лида биз халқлар ўртасидаги маданий ва адабий 
алоқаларнинг ёрқин ифодасини кўрамиз»1, дейди му
аллиф. Асар ўзбек адабиётшунослигида Фирдавсий 
ижодига бағишланган жиддий тадқиқот сифатида 
қимматлидир.

Халқаро Фирдавсий мукофотининг лауреата, про
фессор Шоислом Шомуҳамедов буюк шоир ижодини 
ўрганиш ва ташвиқ қилиш борасида энг кўп меҳнат 
қилган ижодкорлардан ҳисобланади. У дастлаб Фир
давсий ҳақида газеталарда бир қанча оммабоп мақо- 
лалар эълон қилди; шоирнинг панд-насиҳатларидан 
сайлаб таржима қилиб, ўзининг «Ҳақиқат излаб», 
«Минг бир ҳикмат» китобига киритди. Кейинчалик 
эса «Ф орс-тожик адабиёти классиклари»2 асарида 
Абулқосим Фирдавсийга ҳам махсус боб ажратди. 
Муаллиф шоир ижодини ўзига хос синчковлик билан 
тахдил қилиб, у куйлаган юксак ғоялар ҳамон биз 
билан ҳамдам бўлиб, прогрессив имкониятга хизмат 
қилаётганлигини алоҳида таъкидлайди. Сермаҳсул 
шарқшуноснинг «Форс-тожик адабиёти классиклари 
ижодида гуманизм»3 китобида «Шоҳнома»нинг ғоявий 
мотивлари чуқур текширилган. Асарнинг халқчил 
моҳиятини кўрсатар экан, олим қуйидагича холисона 
хулосага келади: «Поэманинг бундай муваффақияти- 
га сабаб, унинг халқчиллиги, халк, орзу-умиддарини 
тараннум этганлигидир. Ундаги одил шохдар, ватан 
ҳимоясига доим тайёр турган пахдавонлар, ўз ёрла- 
рига чинакам дўст, ватанларига фидокор хотин-қиз- 
лар... бу китобни чинакам халк, мулкига айлантириб 
юборган»4. Китобда Фирдавсий ижодининг бошқа жи- 
ҳатлари ҳам анчагина пухта текширилган. Олимнинг 
филология фанлари доктори М. Н. Осмонов билан 
ҳамкорликда «Шоҳнома»нинг уч жилдлик янги шеъ
рий таржимасига ёзган сўзбошиси, сўнгги сўзи ҳам 
фирдавсийшуносликка қўшилган маълум ҳисса ҳисоб- 
ланади. Филология фанлари доктори Ж . Шарипов ўзи-

1 Н. М. Маллаев. Абулқосим Фирдавсий. Ўзадабийнашр, Т.: 1962. 82-бет.
2 Ш. Шомуҳамедов. Форс-тожик адабиёти классиклари. Ўзадабийнашр, 

Т.: 1963.
3 Ш. Шомуҳамедов. Форс-тожик адабиёти классиклари ижодида гума

низм. Т.: «Фан», 1968.
4 Ўша китоб, 74-бет.

нинг «Ўзбекистонда таржима тарихидан» китобининг 
«Шоҳнома»нинг ўзбекча таржималари»га бағишлан- 
ган бобида Фирдавсий «Шоҳнома»сининг Ўрта Осиёда 
тарқалиши, унинг илк таржималари ва мутаржимлар 
хусусидаги айрим қайдлари аникдик талаб қилади. 
Чунончи, Хомуший ва Нурмух,аммад Бухорий тар- 
жимасининг йили ҳамда асарнинг ҳажми нотўғри 
кўрсатилган1.

«Ўзбек адабиёти тарихи»нинг биринчи китобида 
ҳам Фирдавсий ва унинг «Шоҳнома»си хусусида 
фикрлар мавжуд. Асарда «Ш оҳнома»нинг асосий 
тематик ва ғоявий хусусиятлари тўғри тахдил этил
ган. Аммо «Достонда Фирдавсий Рустам сиймосида 
араб босқинчиларига қарши курашга отланган ва- 
тандошларининг умумлашма образини яратади»2 де
ган фикрга қўшилиб бўлмайди. Чунки бу ерда ж а- 
ҳонпахдавон Рустами Достон билан араб босқинчи- 
ларига қарши курашган, шоҳ Яздигурднинг ўғли Рус
там бир деб талқин этилган.

Демак, Фирдавсий ижодини жиддий тадқиқ ва 
тахдил этиш XX асрдан бошланиб, ҳозирга қадар 
адабиётшунослигимиз бу борада ютукдарни қўлга 
киритди. Ўйлаймизки, «Шоҳнома»нинг янги ш еъ
рий таржималари асосида Фирдавсий ижодини тад- 
қиқ ва тахдил этишда янги-янги ютукдар қўлга 
киритилади.

Муаллисрдан

Ж аҳон адабиётининг энг ёрқин сиймоларидан 
бўлмиш Фирдавсий ҳаёти ва унинг мангу барҳаёт 
«Шоҳнома»сини тадқиқу таш виқ этиш борасида 
олимларимиз катта ишлар қилдилар. Профессор 
Н. М. Маллаевнинг «Абулқосим Фирдавсий» (1962) 
китоби, Халкдро Фирдавсий мукофотининг лауреа
та, устоз Ш. Шомухдмедовнинг «Форс-тожик ада
биёти классиклари» (1963), «Форс-тожик адабиёти 
классиклари ижодида гуманизм» (1968) рисолала-

1 Ж . Шарипов. Ўзбекистонда таржима тарихидан. «Фан», Т.: 1965. 77— 
78-бетлар.

2 Ўзбек адабиёти тарихи. I том. «Фан», Т.: 1977, 163-бет.

рининг алоҳида боблари, «Шоҳ китоб ва унинг му- 
аллифи» (1992), «Шоҳнома»нинг янги шеърий тар
жимасига ёзган сўзбошиси ва бошқа мақолаларда 
буюк шоир ижоди атрофлича тахдил этилган. Олий 
ўкув юртлари дарсликлари, Ўзбек миллий энцикло- 
педиясидан ҳам Фирдавсий ижоди муносиб ўрин 
олган. Аммо «Шоҳнома»нинг ўтмишда Ўрта Осиёда 
тарқалиши, унинг ўзбек классик шоирлари ҳамда 
халқ оғзаки ижодига таъсири, «Шоҳнома» достон
лари сюжети асосида вужудга келган халк, китобла- 
ри, Фирдавсий ва ўзбек маданияти муаммоси кенг 
кўламда махсус тадқиқотлар олиб боришни тақозо 
этади.

Ушбу кузатишларимиз шу йўлдаги уринишлар- 
дан биридир. Шунинг учун айрим фикр -мулоҳаза- 
лар масаланинг қўйилиши тарзида бўлиши ҳам мум
кин. Муаллиф қўлёзмани ўқиб, қимматли мулоҳа- 
залар билдирганликлари учун марҳум профессор- 
лар Н. М. Маллаев, Ш. Шомухдмедов ҳамда доцент 
В. Рах,монов ўртокдарга миннатдорчилик изҳор эта- 
ди.

